
         តារាងមាតិកា

    
  
    
      	
        ២. មាគ៌ាទៅកាន់នគរស្ថានសួគ៌មិនតែងតែរលូនទេ
      

      	
        ៩. សេចក្តីពិតមិនអាចទទួលបាន នៅក្នុងសាសនានោះទេ
      

      	
        ១១. តើយើងគួររស់នៅតាមគុណធម៌បែបប្រពៃណីឬទេ?
      

      	
        ១៦. ការមើលធ្លុះពីអំពើអាក្រក់របស់គ្រូគង្វាល
      

      	
        ២៥. គំនាបពី គ្រួសារខ្ញុំ៖ បទពិសោធគួររៀនសូត្រ
      

      	
        ២៦. ការទទួលខុសត្រូវ គឺជាគន្លឹះដើម្បីផ្សាយដំណឹងល្អឱ្យបានល្អ
      

      	
        ៣០. តើការមានចរិតរាក់ទាក់ជា លក្ខណៈវិនិច្ឆ័យសមស្របសម្រាប់ភាពជាមនុស្សល្អទេ?
      

      	
        ៤០. ជាប់ខ្នោះ
      

      	
        ៤៧. ខ្ញុំបានឃើញពណ៌ដ៏ពិតនៃគ្រូគង្វាលរបស់ខ្ញុំ
      

      	
        ៦១. ផលវិបាកនៃការធ្វើជាមនុស្សផ្គាប់ចិត្តគេ
      

      	
        ៦៤. តើព្រះគម្ពីរទាំងមូលសុទ្ធតែជាការបណ្ដាលមកពីព្រះជាម្ចាស់ឬ?
      

      	
        ៧៨. របៀបដែលការបោកបញ្ឆោត ធ្វើបាបខ្ញុំ
      

      	
        ៨១. បទពិសោធដែលមិនអាចបំភ្លេចបាន អំពីការផ្សាយដំណឹងល្អ
      

      	
        ៨២. ជម្រើសដែលត្រឹមត្រូវ
      

      	
        ៨៧. ដៃគូ មិនមែនជាគូប្រជែងទេ
      

      	
        ៨៨. ហេតុអ្វីខ្ញុំខ្លាចអ្នកដទៃ ធ្វើបានល្អជាងខ្ញុំ?
      

      	
        ៩២. ការរីកចម្រើន តាមរយៈបរាជ័យ និងឧបសគ្គ
      

      	
        ៩៦. ការឆ្លុះបញ្ចាំងពីការមិនបណ្ដេញអ្នកដឹកនាំក្លែងក្លាយចេញភ្លាមៗ
      

    

  


២. មាគ៌ាទៅកាន់នគរស្ថានសួគ៌មិនតែងតែរលូនទេ

ដោយ សេណែន ប្រទេសឥណ្ឌា

ខ្ញុំបានកើតក្នុងគ្រួសារគ្រីស្ទបរិស័ទមួយ ហើយតាំងពីក្មេងមក ខ្ញុំបានជឿលើព្រះអម្ចាស់តាមឪពុកម្តាយខ្ញុំ។ ខ្ញុំក៏ឧស្សាហ៍ទៅការប្រជុំពួកជំនុំ និងចូលរួមក្នុងសកម្មភាពពួកជំនុំផ្សេងៗដែរ។ នាថ្ងៃមួយ ក្នុងខែមីនា ឆ្នាំ២០២០ ខ្ញុំបានជួបបងស្រីម្នាក់នៅលើហ្វេសប៊ុក។ យើងបាននិយាយគ្នាអំពីជំនឿលើព្រះអម្ចាស់ ហើយខ្ញុំមានអារម្មណ៍ថា អ្វីដែលបងស្រីនេះបាននិយាយគឺថ្មីប្លែកណាស់។ ឧទាហរណ៍ គាត់បានសួរខ្ញុំថាតើខ្ញុំដឹងពីលក្ខខណ្ឌ ដើម្បីចូលទៅនគរស្ថានសួគ៌ឬទេ ហើយភ្លាមៗនោះ ប្រធានបទនេះបានធ្វើឲ្យខ្ញុំចង់ដឹងជាខ្លាំង។ ខ្ញុំបានគិតថា៖ «ខ្ញុំបានជឿលើព្រះអម្ចាស់យូរមកហើយ ប៉ុន្តែ ពួកគ្រូគង្វាល និងពួកចាស់ទុំមិនដែលបានពិភាក្សាអំពីលក្ខខណ្ឌចូលទៅក្នុងនគរស្ថានសួគ៌សោះឡើយ។ ខ្ញុំក៏មិនដែលគិតដែរថាតើយើងពិតជាអាចចូលទៅនគរស្ថានសួគ៌បានឬអត់ ដោយគ្រាន់តែមានជំនឿបែបនេះ»។ នេះជាលើកទីមួយហើយដែលខ្ញុំបានឮអំពីប្រធានបទនេះ ហើយខ្ញុំចង់ដឹងចម្លើយណាស់។ ក្រោយមក តាមរយៈការចូលរួមការប្រជុំ និងការអានព្រះបន្ទូលរបស់ព្រះដ៏មានគ្រប់ព្រះចេស្ដា ខ្ញុំបានយល់ថា បន្ទាប់ពីសាតាំងធ្វើឲ្យពុករលួយមក យើងមានធម្មជាតិបាបនៅក្នុងយើង ហើយជារឿយៗ យើងប្រព្រឹត្តបាប។ ប្រសិនបើយើងមិនដកចេញនូវធម្មជាតិបាបនេះទេ យើងមិនអាចគេចផុតពីបាបបានឡើយ។ អស់អ្នកដែលស្មោកគ្រោក និងពុករលួយតាមរបៀបនេះ គឺគ្មានលក្ខណៈសម្បត្តិគ្រប់គ្រាន់ដើម្បីចូលទៅក្នុងនគរស្ថានសួគ៌ទេ ពីព្រោះ ព្រះជាម្ចាស់ទ្រង់សុចរិត និងបរិសុទ្ធ ហើយបើគ្មានភាពបរិសុទ្ធទេ មនុស្សមិនអាចមើលឃើញព្រះជាម្ចាស់បានឡើយ។ គាត់ក៏បានប្រាប់ខ្ញុំដែរថា៖ «ព្រះអម្ចាស់យេស៊ូវបានយាងត្រឡប់មកវិញក្នុងនាមជាព្រះដ៏មានគ្រប់ព្រះចេស្ដា ដើម្បីសម្ដែងចេញនូវសេចក្ដីពិតជាច្រើន ហើយដើម្បីធ្វើកិច្ចការជំនុំជម្រះ និងការសម្អាតមនុស្ស។ ទ្រង់ធ្វើការនេះ ដើម្បីដកចេញនូវធម្មជាតិបាបរបស់យើង ហើយសង្គ្រោះយើងទាំងស្រុងចេញពីបាប។ មានតែតាមរយៈការទទួលយកកិច្ចការនៃការជំនុំជម្រះរបស់ព្រះជាម្ចាស់នៅគ្រាចុងក្រោយ ហើយត្រូវបានសម្អាតឲ្យរួចពីសេចក្ដីពុករលួយរបស់យើងប៉ុណ្ណោះ ទើបយើងមានលក្ខណៈសម្បត្តិគ្រប់គ្រាន់ដើម្បីចូលទៅក្នុងនគរស្ថានសួគ៌»។ គាត់ក៏បានអានព្រះបន្ទូលរបស់ព្រះដ៏មានគ្រប់ព្រះចេស្ដាឲ្យខ្ញុំស្ដាប់ដែរ៖ «អ្នកគ្រាន់តែដឹងថា ព្រះយេស៊ូវនឹងយាងត្រឡប់មកវិញ នៅគ្រាចុងក្រោយ ប៉ុន្តែតើទ្រង់នឹងយាងចុះមកយ៉ាងដូចម្ដេចឱ្យប្រាកដទៅ? មនុស្សមានបាបដូចជាអ្នករាល់គ្នា ដែលទើបតែត្រូវបានប្រោសលោះ និងមិនទាន់ត្រូវបានផ្លាស់ប្ដូរ ឬត្រូវបានព្រះជាម្ចាស់ប្រោសឱ្យគ្រប់លក្ខណ៍ តើអ្នកអាចស្របតាមព្រះរាជបំណងរបស់ព្រះជាម្ចាស់ដែរឬទេ? សម្រាប់អ្នក អ្នកនៅមាននិស្ស័យចាស់ដដែល ហើយវាជាការពិតដែលអ្នកត្រូវបានសង្រ្គោះដោយព្រះយេស៊ូវ ហើយអ្នកមិនមែនជារបស់អំពើបាបទៀតឡើយ ដោយសារសេចក្តីសង្រ្គោះរបស់ព្រះជាម្ចាស់ ប៉ុន្តែ ការនេះមិនបញ្ជាក់ថា អ្នកគ្មានបាប ឬមិនបរិសុទ្ធនោះឡើយ។ តើអ្នកអាចញែកជាបរិសុទ្ធយ៉ាងដូចម្ដេចបាន បើអ្នកមិនបានផ្លាស់ប្ដូរផងនោះ? នៅខាងក្នុង អ្នកពោរពេញដោយភាពមិនបរិសុទ្ធ ភាពអាតា្មនិយម និងអំពើថោកទាប ប៉ុន្តែអ្នកនៅតែចង់ចុះមកជាមួយព្រះយេស៊ូវទៀត។ កុំស្រមៃអី វានឹងមិនកើតឡើងឡើយ។ អ្នកបានខកខានមួយជំហាននៅក្នុងជំនឿរបស់អ្នកលើព្រះជាម្ចាស់៖ អ្នកត្រូវបានប្រោសលោះមែន ប៉ុន្តែអ្នកមិនត្រូវបានផ្លាស់ប្ដូរឡើយ។ ដើម្បីឱ្យអ្នកស្របតាមព្រះរាជបំណងរបស់ព្រះជាម្ចាស់ ព្រះជាម្ចាស់ត្រូវតែធ្វើកិច្ចការដោយផ្ទាល់ ដើម្បីផ្លាស់ប្ដូរ និងបន្សុទ្ធអ្នក។ បើមិនដូច្នេះទេ អ្នកមិនអាចត្រូវបានញែកជាបរិសុទ្ធឡើយ ដ្បិតអ្នកត្រូវបានប្រោសលោះតែប៉ុណ្ណោះ។ តាមរបៀបនេះ អ្នកនឹងគ្មានគុណសម្បត្តិអ្វីដើម្បីទទួលបានព្រះពរល្អៗរួមជាមួយនឹងព្រះជាម្ចាស់ឡើយ ព្រោះអ្នកបានខកអស់មួយជំហាននៅក្នុងកិច្ចការនៃការគ្រប់គ្រងលើមនុស្សរបស់ព្រះជាម្ចាស់ដែលជាជំហានដ៏សំខាន់នៃការផ្លាស់ប្ដូរ និងការប្រោសឱ្យគ្រប់លក្ខណ៍។ ដូច្នេះ អ្នកដែលជាមនុស្សមានបាប ដែលទើបតែត្រូវបានប្រោសលោះនេះ គ្មានសមត្ថភាពក្នុងការស្នងមរតករបស់ព្រះជាម្ចាស់ដោយផ្ទាល់ឡើយ» (ដកស្រង់ពី «អំពីនាម និងអត្តសញ្ញាណ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ទោះបីជាព្រះយេស៊ូវបានយាងមកក្នុងចំណោមមនុស្សជាតិ និងបានធ្វើកិច្ចការជាច្រើនក៏ដោយ ប៉ុន្តែទ្រង់គ្រាន់តែបញ្ចប់កិច្ចការនៃការប្រោសលោះមនុស្សជាតិទាំងអស់ និងធ្វើជាតង្វាយលោះបាបរបស់មនុស្សប៉ុណ្ណោះ។ ទ្រង់មិនបានដកចោលនូវនិស្ស័យពុករលួយទាំងអស់ចេញពីមនុស្សឡើយ។ ការសង្រ្គោះមនុស្សយ៉ាងពេញលេញចេញពីឥទ្ធិពលរបស់អារក្សសាតាំង មិនគ្រាន់តែតម្រូវឱ្យព្រះយេស៊ូវក្លាយជាតង្វាយលោះបាប និងទទួលយកអំពើបាបរបស់មនុស្សប៉ុណ្ណោះទេ ប៉ុន្តែវាក៏តម្រូវឱ្យព្រះជាម្ចាស់ធ្វើកិច្ចការកាន់តែខ្លាំង ដើម្បីដកចោលនិស្ស័យពុករលួយរបស់សាតាំងទាំងអស់ចេញពីមនុស្សផងដែរ។ ដូច្នេះ បន្ទាប់ពីមនុស្សត្រូវបានអត់ទោសពីអំពើបាបរបស់ខ្លួនហើយ ព្រះជាម្ចាស់បានត្រឡប់ជាសាច់ឈាម ដើម្បីដឹកនាំមនុស្សចូលទៅក្នុងយុគសម័យថ្មី ហើយបានចាប់ផ្ដើមកិច្ចការនៃការវាយផ្ចាល និងការជំនុំជម្រះ។ កិច្ចការនេះបាននាំមនុស្សចូលទៅក្នុងពិភពមួយកាន់តែខ្ពស់។ អស់អ្នកដែលចុះចូលក្រោមដែនគ្រប់គ្រងរបស់ទ្រង់នឹងទទួលបានសេចក្តីពិតកាន់តែខ្ពស់ ហើយទទួលព្រះពរកាន់តែធំ។ ពួកគេនឹងរស់នៅយ៉ាងពិតប្រាកដនៅក្នុងពន្លឺ ហើយគេនឹងទទួលបានសេចក្តីពិត ផ្លូវ និងជីវិត» (ដកស្រង់ពី «អារម្ភកថា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បងស្រីក៏បានប្រកបគ្នាជាមួយខ្ញុំអំពីការយល់ដឹងរបស់គាត់ចំពោះព្រះបន្ទូលរបស់ព្រះជាម្ចាស់ដែរ។ បន្ទាប់ពីបានស្ដាប់រួច ខ្ញុំបានគិតអំពីទង្វើ និងការប្រព្រឹត្តរបស់ខ្ញុំ និងបងប្អូនប្រុសស្រីរបស់ខ្ញុំ។ ខ្ញុំត្រូវតែទទួលស្គាល់ថា នៅក្នុងជំនឿរបស់យើងលើព្រះអម្ចាស់ បាបរបស់យើងត្រូវបានលើកលែងទោស ថាយើងបានរីករាយនឹងព្រះគុណដ៏បរិបូររបស់ព្រះអម្ចាស់ យើងបានធ្វើអំពើល្អខ្លះ យើងមានចិត្តសប្បុរស ហើយយើងមិនបានវាយដំ ឬស្ដីបន្ទោសអ្នកដទៃទេ ប៉ុន្តែ យើងនៅតែអាចនិយាយកុហក និងប្រព្រឹត្តបាបជាញឹកញាប់ យើងក្រអឺតក្រទម ហើយមើលងាយអ្នកដទៃ យើងបានប្រជែងជាមួយអ្នកដទៃដើម្បីកេរ្តិ៍ឈ្មោះនិងផលប្រយោជន៍ ហើយយើងនៅតែច្រណែន និងស្អប់អ្នកដទៃ។ យើងទាំងអស់គ្នារស់នៅជាប់ក្នុងវដ្តនៃការប្រព្រឹត្តបាប និងការសារភាពបាប ហើយយើងបានតស៊ូជាមួយបាបឥតឈប់ឈរ។ បន្ទាប់ពីបានអានព្រះបន្ទូលរបស់ព្រះដ៏មានគ្រប់ព្រះចេស្ដាមក ទើបខ្ញុំយល់ថា ការនេះគឺព្រោះតែធម្មជាតិបាបនៅក្នុងខ្លួនយើង ដែលមិនទាន់ត្រូវបានដកចេញ។ តាមរយៈព្រះបន្ទូលរបស់ព្រះដ៏មានគ្រប់ព្រះចេស្ដា ខ្ញុំក៏បានរកឃើញផ្លូវដើម្បីគេចផុតពីបាប ហើយឱ្យព្រះជាម្ចាស់សង្គ្រោះដែរ។ នោះគឺ យើងត្រូវតែទទួលយកកិច្ចការនៃការជំនុំជម្រះរបស់ព្រះដ៏មានគ្រប់ព្រះចេស្ដានៅគ្រាចុងក្រោយ។ ទាល់តែនិស្ស័យពុករលួយរបស់យើងត្រូវបានសម្អាតហើយ ទើបយើងមានលក្ខណៈសម្បត្តិគ្រប់គ្រាន់ដើម្បីចូលទៅក្នុងនគររបស់ព្រះជាម្ចាស់។ ខ្ញុំគិតថា ព្រះបន្ទូលរបស់ព្រះដ៏មានគ្រប់ព្រះចេស្ដាគឺល្អណាស់ និងជាក់ស្ដែងផង។ ព្រះបន្ទូលរបស់ទ្រង់បានធ្វើឲ្យចិត្តខ្ញុំភ្លឺស្វាង ហើយធ្វើឲ្យខ្ញុំយល់អំពីសេចក្ដីពិតមួយចំនួនដែលខ្ញុំមិនធ្លាប់បានឮពីមុនមក។ បន្ទាប់ពីនោះមក ខ្ញុំបានអានព្រះបន្ទូលរបស់ព្រះដ៏មានគ្រប់ព្រះចេស្ដាយ៉ាងឧស្សាហ៍ព្យាយាម បានចូលរួមការប្រជុំតាមអនឡាញយ៉ាងសកម្ម បានប្រកបគ្នាជាមួយបងប្អូនប្រុសស្រីអំពីចំណេះដឹង និងការយល់ដឹងពីព្រះបន្ទូលរបស់ព្រះជាម្ចាស់ ហើយរាល់ពេលដែលពួកយើងជួបជុំគ្នា ខ្ញុំយល់ថាវាពិតជាមានប្រយោជន៍ និងរីករាយណាស់។ មួយរយៈក្រោយមក ខ្ញុំបានដឹងពីសេចក្ដីពិត និងអាថ៌កំបាំងជាច្រើន ដែលខ្ញុំមិនធ្លាប់បានដឹងពីមុនមក នៅក្នុងជំនឿរបស់ខ្ញុំលើព្រះអម្ចាស់ និងការអានព្រះគម្ពីរ ដូចជា អ្វីទៅជាការយកកំណើតជាមនុស្ស របៀបសម្គាល់ព្រះគ្រីស្ទពិតពីព្រះគ្រីស្ទក្លែងក្លាយ អាថ៌កំបាំងនៃព្រះនាមរបស់ព្រះជាម្ចាស់ គោលបំណងនៃផែនការគ្រប់គ្រងរបស់ព្រះជាម្ចាស់ របៀបដែលសាតាំងធ្វើឲ្យមនុស្សជាតិពុករលួយ របៀបដែលព្រះជាម្ចាស់ធ្វើការមួយជំហានម្ដងៗដើម្បីសង្គ្រោះមនុស្សជាតិ របៀបដែលនគររបស់ព្រះជាម្ចាស់ត្រូវបានសម្រេចនៅលើផែនដី ជាដើម។ នៅក្នុងព្រះបន្ទូលរបស់ព្រះដ៏មានគ្រប់ព្រះចេស្ដា ខ្ញុំក៏បានទទួលចម្លើយផងដែរ ចំពោះរឿងជាច្រើននៅក្នុងព្រះគម្ពីរ ដែលធ្លាប់ធ្វើឲ្យខ្ញុំច្រឡំពីមុនមក។ ខ្ញុំបានដឹងថា មានតែព្រះជាម្ចាស់ផ្ទាល់ប៉ុណ្ណោះ ទើបអាចបើកសម្ដែងពីសេចក្ដីពិត និងអាថ៌កំបាំងទាំងនេះបាន។ ហើយគ្មានមនុស្សណាម្នាក់អាចមានអំណាចស្រាយអាថ៌កំបាំងទាំងនេះបានឡើយ។ ដូច្នេះ ខ្ញុំក៏បានជឿជាក់ថា ព្រះបន្ទូលរបស់ព្រះដ៏មានគ្រប់ព្រះចេស្ដា គឺជាសេចក្ដីពិត និងជាព្រះសូរសៀងរបស់ព្រះជាម្ចាស់ ហើយថា ព្រះដ៏មានគ្រប់ព្រះចេស្ដា គឺជាព្រះអម្ចាស់យេស៊ូវដែលបានយាងត្រឡប់មកវិញ! ខ្ញុំរំភើបខ្លាំងណាស់។ ខ្ញុំបានប្រាប់ដំណឹងល្អអំពីការយាងត្រឡប់មកវិញរបស់ព្រះអម្ចាស់ទៅកាន់មិត្តភក្តិជាច្រើន ហើយបានប្រាប់ពួកគេឲ្យស្វែងយល់ពីកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយផងដែរ។

ប៉ុន្តែមិនយូរប៉ុន្មានផង ពួកជំនុំដែលខ្ញុំជាសមាជិក គឺពួកជំនុំបាទីស្ទនៅភាគឦសាននៃប្រទេសឥណ្ឌា បានចាប់ផ្ដើមផ្សព្វផ្សាយក្នុងចំណោមអ្នកជឿនូវឯកសារ ដែលត្រូវបានប្រឌិតឡើងដោយពួកគ្រូគង្វាលខាងសាសនា ដើម្បីថ្កោលទោសពួកជំនុំនៃព្រះដ៏មានគ្រប់ព្រះចេស្ដា។ ឯកសារទាំងនេះពោរពេញទៅដោយការមួលបង្កាច់ និងការបង្ខូចកេរ្តិ៍ឈ្មោះរបស់បក្សកុម្មុយនិស្តចិនចំពោះព្រះវិហារ ហើយពួកគេបានហាមឃាត់អ្នកដើរតាមមិនឲ្យចូលរួមការប្រជុំរបស់ពួកជំនុំឡើយ។ ខ្លឹមសារទាំងនោះក៏ត្រូវបានផ្សាយនៅតាមស្ថានីយទូរទស្សន៍ធំៗក្នុងប្រទេសឥណ្ឌាផងដែរ។ ពេលដែលអ្នកបើកទូរទស្សន៍ ឬកុំព្យូទ័រ ហើយមើលព័ត៌មាន អ្នកអាចឃើញការឃោសនាអវិជ្ជមានប្រភេទនេះ។ មិនយូរប៉ុន្មាន វាបានផ្សព្វផ្សាយនៅទូទាំងប្រទេស។ ដោយបានឃើញពួកគ្រូគង្វាល និងអ្នកដឹកនាំនៃពិភពសាសនាទាំងនេះ បំភ្លៃការពិតដោយឥតអៀនខ្មាស ផ្សព្វផ្សាយពាក្យចចាមអារ៉ាមគ្មានមូលដ្ឋាន និងទ្រឹស្ដីខុសឆ្គង ដើម្បីមួលបង្កាច់ និងថ្កោលទោសព្រះដ៏មានគ្រប់ព្រះចេស្ដាបែបនេះ បានធ្វើឲ្យខ្ញុំខឹង និងពិបាកចិត្តយ៉ាងខ្លាំង។ នៅពេលនោះ មនុស្សជាច្រើនដែលបានស្វែងយល់ពីកិច្ចការរបស់ព្រះជាម្ចាស់នៅគ្រាចុងក្រោយជាមួយខ្ញុំ បានដកខ្លួនចេញពីក្រុមប្រជុំ ពីព្រោះពួកគេបានយល់ខុស។ អ្នកខ្លះថែមទាំងព្យាយាមឃាត់ឃាំងខ្ញុំទៀតថា៖ «នេះគឺជាពួកជំនុំដែលបក្សកុម្មុយនិស្តចិនថ្កោលទោស ដូច្នេះ មិនគួរជឿពួកជំនុំនេះឡើយ»។ ខ្ញុំខកចិត្តណាស់ដែលឃើញពួកគេបោះបង់ចោលផ្លូវពិត ហើយខ្ញុំមានអារម្មណ៍សោកស្ដាយជំនួសពួកគេ។ បក្សកុម្មុយនិស្តចិនគឺជារបបដែលមិនជឿលើព្រះ។ វាមិនជឿលើព្រះជាម្ចាស់ទាល់តែសោះ ហើយវាតែងតែបៀតបៀនជំនឿសាសនាឥតឈប់ឈរ។ ហេតុអ្វីបានជាមនុស្សទាំងនេះសុខចិត្តជឿលើបក្សកុម្មុយនិស្តចិន ដែលជាគណបក្សនយោបាយដែលមិនជឿលើព្រះ ជាជាងស្ដាប់ព្រះសូរសៀងរបស់ព្រះជាម្ចាស់ ឬស្វែងយល់ពីកិច្ចការរបស់ព្រះជាម្ចាស់? តើពួកគេអាចល្ងង់ខ្លៅយ៉ាងនេះដោយរបៀបណា? នាពេលនោះ ស្រាប់តែមិត្តម្នាក់នៅស្រុកកំណើតជាមួយខ្ញុំ បានឃើញ Status WhatsApp ខ្ញុំសរសេរថា៖ «ព្រះអម្ចាស់បានយាងត្រឡប់មកវិញហើយ ហើយនគររបស់ព្រះគ្រីស្ទក៏បានមកដល់ផែនដីដែរ» ហើយគាត់បានសួរខ្ញុំថា តើខ្ញុំបានចូលរួមការប្រជុំរបស់ពួកជំនុំនៃព្រះដ៏មានគ្រប់ព្រះចេស្ដាដែរឬទេ។ ខ្ញុំបាននិយាយថា៖ «បាទ»។ គាត់បានប្រាប់ខ្ញុំថា ខ្ញុំមិនគួរជឿលើវាទេ។ គាត់ក៏បានផ្ញើឱ្យខ្ញុំនូវពាក្យចចាមអារ៉ាម និងទ្រឹស្ដីខុសឆ្គងដែលបង្ខូចកេរ្តិ៍ឈ្មោះពួកជំនុំនៃព្រះដ៏មានគ្រប់ព្រះចេស្ដាដែរ ហើយបាននិយាយថា៖ «គ្រូគង្វាលបានព្រមានយើងមិនឲ្យដើរតាមព្រះដ៏មានគ្រប់ព្រះចេស្ដាទេ។ ការយាងត្រឡប់មកវិញរបស់ព្រះអម្ចាស់នៅគ្រាចុងក្រោយ មិនអាចជាការយកកំណើតជាមនុស្សបានឡើយ ដូច្នេះ យើងមិនអាចចូលរួមការប្រជុំរបស់ពួកជំនុំនៃព្រះដ៏មានគ្រប់ព្រះចេស្ដាបានទេ»។ ពាក្យរបស់គាត់មិនបានធ្វើឱ្យខ្ញុំរង្គោះរង្គើឡើយ ពីព្រោះនៅពេលនោះ បងប្អូនប្រុសស្រីនៃពួកជំនុំនៃព្រះដ៏មានគ្រប់ព្រះចេស្ដា បានប្រកបគ្នាជាមួយខ្ញុំអំពីសេចក្ដីពិតនៃការយកកំណើតជាមនុស្ស ថាព្រះអម្ចាស់នឹងយាងត្រឡប់មកវិញនៅគ្រាចុងក្រោយក្នុងរូបជាសាច់ឈាមដែលយកកំណើត ដែលត្រូវបានព្រះជាម្ចាស់គ្រោងទុកតាំងពីយូរ ហើយត្រូវបានបញ្ជាក់ដោយទំនាយរបស់ព្រះអម្ចាស់យេស៊ូវ។ ព្រះអម្ចាស់យេស៊ូវបានមានបន្ទូលថា៖ «ពន្លឺផ្លេកបន្ទោរ ចេញពីទិសខាងកើត ហើយចាំងពន្លឺទៅទិសខាងលិចយ៉ាងណា ដំណើរយាងមករបស់កូនមនុស្ស ក៏យ៉ាងនោះដែរ» (ម៉ាថាយ ២៤:២៧)។ «ដ្បិតផ្លេកបន្ទោរ ដែលភ្លឺពីផ្នែកម្ខាងនៅក្រោមមេឃ ចាំងជះទៅកាន់ផ្នែកម្ខាងទៀតនៅក្រោមមេឃ នោះបុត្រមនុស្ស នៅថ្ងៃដែលទ្រង់យាងមក ក៏ដូច្នេះដែរ។ ប៉ុន្តែ ជាដំបូងទ្រង់ត្រូវរងទុក្ខលំបាកជាច្រើន ហើយត្រូវមនុស្សជំនាន់នេះបដិសេធផង» (លូកា ១៧:២៤-២៥)។ «ដូច្នេះ ឯពន្លឺផ្លេកបន្ទោរ ចេញពីទិសខាងកើត ហើយចាំងពន្លឺទៅទិសខាងលិចយ៉ាងណា ដំណើរយាងមករបស់កូនមនុស្ស ក៏យ៉ាងនោះដែរ» (ម៉ាថាយ ២៤:៤៤)។ នៅពេលដែលព្រះអម្ចាស់យេស៊ូវបានថ្លែងទំនាយអំពីការយាងត្រឡប់មកវិញរបស់ទ្រង់នៅគ្រាចុងក្រោយ ព្រះអង្គបានលើកឡើងជាច្រើនដងអំពី «ដំណើរយាងមករបស់បុត្រមនុស្ស» «បុត្រមនុស្សយាងមក» និង «បុត្រមនុស្ស នៅថ្ងៃដែលទ្រង់យាងមក»។ «បុត្រមនុស្ស» នេះសំដៅលើសាច់ឈាមដែលយកកំណើតជាមនុស្ស។ ព្រះដ៏មានគ្រប់ព្រះចេស្ដាបានយាងមកនៅគ្រាចុងក្រោយ ហើយបានសម្ដែងចេញនូវសេចក្ដីពិតជាច្រើន។ ទ្រង់គឺជាការយាងមករបស់បុត្រមនុស្ស ជាការលេចមករបស់ព្រះអង្គសង្គ្រោះ ដែលជាការសម្រេចនូវទំនាយរបស់ព្រះអម្ចាស់យេស៊ូវ។ ខ្ញុំក៏បានដឹងដែរថា មានតែព្រះជាម្ចាស់ប៉ុណ្ណោះដែលជាសេចក្ដីពិត ជាផ្លូវ និងជាជីវិត។ ប្រសិនបើមនុស្សម្នាក់អាចសម្ដែងចេញនូវសេចក្ដីពិត និងព្រះបន្ទូលរបស់ព្រះជាម្ចាស់ ហើយអាចធ្វើកិច្ចការនៃការជំនុំជម្រះ និងការបន្សុទ្ធនៅគ្រាចុងក្រោយបាន នោះបុគ្គលនេះច្បាស់ជាព្រះជាម្ចាស់ដែលយកកំណើតជាមនុស្សហើយ។ ទោះបីជារូបរាងខាងក្រៅរបស់ទ្រង់ធម្មតាយ៉ាងណាក៏ដោយ ឬថាតើទ្រង់មានឋានៈ ឬអំណាចក្តី ព្រះបន្ទូល និងកិច្ចការរបស់ទ្រង់គឺជារឿងដែលសំខាន់បំផុត។ នេះគឺជាមធ្យោបាយដ៏ល្អបំផុតដើម្បីបញ្ជាក់ពីអត្តសញ្ញាណ និងឋានៈរបស់ទ្រង់។ ខ្ញុំបានប្រាប់មិត្តភក្តិរបស់ខ្ញុំពីអ្វីដែលខ្ញុំបានយល់ ហើយបាននិយាយទៅកាន់គាត់ថា៖ «ព្រះជាម្ចាស់គឺជាព្រះអាទិករ ព្រះជាម្ចាស់អាចធ្វើអ្វីក៏បានតាមដែលទ្រង់សព្វព្រះទ័យ។ អ្វីដែលមនុស្សយើងគួរធ្វើ គឺស្វែងរក មិនមែនវិនិច្ឆ័យ និងកំណត់ព្រះជាម្ចាស់ទេ។ ការប្រជុំរបស់ពួកជំនុំនៃព្រះដ៏មានគ្រប់ព្រះចេស្ដាគឺមានប្រយោជន៍យ៉ាងខ្លាំងសម្រាប់ខ្ញុំ ហើយជួយឲ្យខ្ញុំយល់ពីសេចក្ដីពិតជាច្រើន ដូច្នេះ ខ្ញុំនឹងមិនឈប់ចូលរួមការប្រជុំទាំងនោះទេ។ នៅពេលដែលយើងជឿលើព្រះជាម្ចាស់ យើងគួរតែស្ដាប់ព្រះសូរសៀងរបស់ព្រះជាម្ចាស់ មិនមែនស្ដាប់តាមមនុស្សដោយងងឹតងងល់ទេ។ ព្រះគម្ពីរចែងថា៖ 'យើងគួរតែស្ដាប់បង្គាប់ព្រះជាម្ចាស់ជាជាងស្ដាប់បង្គាប់មនុស្ស' (កិច្ចការ ៥:២៩)»។ បន្ទាប់មក មិត្តខ្ញុំបាននិយាយមកកាន់ខ្ញុំយ៉ាងម៉ឺងម៉ាត់ថា៖ «ប្រសិនបើឯងនៅបន្តជឿលើព្រះដ៏មានគ្រប់ព្រះចេស្ដាទៀត នៅពេលដែលឯងត្រឡប់ទៅស្រុកកំណើតវិញ ក្រុមប្រឹក្សាជាន់ខ្ពស់នឹងសួរចម្លើយឯងមិនខាន។ គ្រូគង្វាលនឹងមិនអនុញ្ញាតឲ្យឯងជឿលើរឿងនេះទេ ហើយពួកអ្នកភូមិក៏នឹងបដិសេធឯងដែរ។ តើឯងបានគិតដល់រឿងទាំងនេះហើយឬនៅ?» ខ្ញុំបាននិយាយថា៖ «ការត្រូវបានមនុស្សបដិសេធគឺមិនគួរឱ្យខ្លាចទេ។ អ្វីដែលគួរឱ្យខ្លាចនោះគឺការមិនអាចដើរតាមស្នាមព្រះបាទារបស់ព្រះជាម្ចាស់ ហើយត្រូវបានព្រះជាម្ចាស់បោះបង់ចោល។ តើឯងធ្លាប់ពិចារណាដែរឬទេថា បើព្រះដ៏មានគ្រប់ព្រះចេស្ដាពិតជាការយាងត្រឡប់មកវិញរបស់ព្រះអម្ចាស់យេស៊ូវមែន ហើយយើងមិនទទួលយកទ្រង់ នោះយើងនឹងធ្លាក់ចូលទៅក្នុងគ្រោះមហន្តរាយ ហើយយំសង្កៀតធ្មេញមិនខាន? ការយាងត្រឡប់មកវិញរបស់ព្រះអម្ចាស់គឺជារឿងសំខាន់ណាស់ ចុះហេតុអ្វីក៏ឯងមិនព្យាយាមស្វែងយល់អំពីរឿងនេះទៅ?» ប៉ុន្តែគាត់នៅតែបដិសេធដំបូន្មានខ្ញុំដដែល។

ក្រោយមក មិត្តភក្តិរបស់ខ្ញុំបានប្រាប់ឪពុកម្តាយខ្ញុំអំពីជំនឿរបស់ខ្ញុំលើព្រះដ៏មានគ្រប់ព្រះចេស្ដា។ ពេញមួយសប្តាហ៍ក្រោយមក ឪពុកម្តាយខ្ញុំបានទូរស័ព្ទមកស្តីបន្ទោសខ្ញុំជារៀងរាល់ថ្ងៃ ដោយនិយាយថា៖ «គ្រូគង្វាលប្រាប់ប៉ាម៉ាក់ម្ដងហើយម្ដងទៀតឲ្យឃាត់កូនកុំឲ្យទៅចូលរួមការប្រជុំរបស់ពួកជំនុំនៃព្រះដ៏មានគ្រប់ព្រះចេស្ដា។ កូនត្រូវតែឈប់ចូលរួមការប្រជុំទាំងនោះទៀត ហើយចាកចេញពីពួកជំនុំនោះទៅ!» ខ្ញុំបានប្រាប់ពួកគាត់ថា៖ «ពួកជំនុំនៃព្រះដ៏មានគ្រប់ព្រះចេស្ដា មិនដូចអ្វីដែលគ្រូគង្វាលបាននិយាយទេ។ ការចូលរួមការប្រជុំរបស់ពួកគេ បានធ្វើឲ្យកូនយល់ពីសេចក្ដីពិតជាច្រើនដែលកូនមិនធ្លាប់យល់ពីមុនមកឡើយ។ នេះគឺជាផ្លូវពិត ហើយកូនមិនបានវង្វេងទេ»។ ខ្ញុំចង់ធ្វើបន្ទាល់ប្រាប់ពួកគាត់អំពីកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយ ប៉ុន្តែពួកគាត់បានយល់ខុសជាខ្លាំងដោយសារពាក្យចចាមអារ៉ាម រហូតដល់មិនឲ្យខ្ញុំនិយាយអ្វីបន្ថែមទៀតទេ។ ក្រោយមក ព្រោះតែជំងឺរាតត្បាត ខ្ញុំត្រូវសម្រាកការសិក្សា ហើយត្រឡប់ទៅផ្ទះវិញ។ នៅពេលឪពុកម្តាយខ្ញុំឃើញខ្ញុំចូលរួមញឹកញាប់តាមអនឡាញក្នុងការប្រជុំរបស់ពួកជំនុំនៃព្រះដ៏មានគ្រប់ព្រះចេស្ដា ពួកគេបានព្យាយាមរឹតត្បិតខ្ញុំ។ អ្នកជិតខាងក៏បាននិយាយដើមខ្ញុំដែរថា ខ្ញុំឆ្កួតហើយ ដែលជឿលើព្រះដ៏មានគ្រប់ព្រះចេស្ដា ហើយមិនព្រមស្ដាប់តាមគ្រូគង្វាល។ ឪពុកម្តាយខ្ញុំខឹងរឹតតែខ្លាំង នៅពេលដែលពួកគាត់បានឮបែបនេះ។ នៅពេលត្រលប់មកផ្ទះវិញ ពួកគាត់បានស្តីបន្ទោសខ្ញុំថា៖ «តើឯងដឹងទេថា ពួកអ្នកភូមិនិយាយអ្វីខ្លះពីឯង? តើឯងនឹងមិនព្រមស្ដាប់អ្វីដែលយើងប្រាប់ ហើយនៅតែទៅចូលរួមការប្រជុំទាំងនោះទៀតឬ?» ខ្ញុំបាននិយាយថា៖ «បាទ ខ្ញុំនឹងនៅតែចូលរួមការប្រជុំដដែល»។ ឪពុកម្តាយខ្ញុំខឹងយ៉ាងខ្លាំង ហើយបានព្យាយាមរារាំងខ្ញុំកាន់តែខ្លាំងឡើង។ ពួកគាត់បានរំខានខ្ញុំជារឿយៗ នៅពេលកំពុងប្រជុំ ដោយធ្វើឲ្យខ្ញុំពិបាកចូលរួមដោយសុខសាន្តណាស់។ មានម្ដងនោះ ខ្ញុំកំពុងអធិស្ឋានបន្ទាប់ពីការប្រជុំ ហើយនៅពេលដែលខ្ញុំបើកភ្នែក ស្រាប់តែឃើញឪពុកខ្ញុំឈរនៅក្បែរខ្ញុំ ទាំងសម្លក់ខ្ញុំ ដែលធ្វើឲ្យខ្ញុំតក់ស្លុត និងបេះដូងលោតញាប់ជាខ្លាំង។ បន្ទាប់មក គាត់បានស្រែកដាក់ខ្ញុំទាំងកំហឹងថា៖ «ឆាប់បិទអ៊ីនធឺណិត ហើយចេញពីក្រុមប្រជុំនេះ ឥឡូវភ្លាម!» ខ្ញុំបានប្រាប់ឪពុកម្តាយខ្ញុំថា៖ «ព្រះអម្ចាស់យេស៊ូវពិតជាបានយាងត្រឡប់មកវិញ ក្នុងនាមជាព្រះដ៏មានគ្រប់ព្រះចេស្ដាមែន ហើយទ្រង់កំពុងតែធ្វើកិច្ចការថ្មីហើយ។ បើយើងតាមមិនទាន់ដានព្រះបាទារបស់ព្រះ ហើយទទួលយកកិច្ចការនៃការជំនុំជម្រះរបស់ព្រះជាម្ចាស់នៅគ្រាចុងក្រោយទេ នោះយើងមិនអាចគេចផុតពីអំពើបាប ឬបានសង្គ្រោះ ហើយចូលទៅក្នុងនគររបស់ព្រះជាម្ចាស់បានឡើយ ហើយនៅទីបំផុត យើងនឹងធ្លាក់ទៅក្នុងគ្រោះមហន្តរាយ និងត្រូវទទួលទោសមិនខាន»។ ប៉ុន្តែពួកគាត់មិនបានស្ដាប់ខ្ញុំសោះឡើយ ហើយបាននិយាយដដែលៗនូវពាក្យចចាមអារ៉ាម និងទ្រឹស្ដីខុសឆ្គងដែលគ្រូគង្វាលបានផ្សព្វផ្សាយ។ ពួកគាត់បាននិយាយថា គ្មានថ្ងៃដែលព្រះជាម្ចាស់បានយកកំណើតជាស្ត្រីនោះទេ។ ខ្ញុំបានគិតថា៖ «តើខ្ញុំអាចប្រកបគ្នាជាមួយពួកគាត់ដោយរបៀបណា?» បន្ទាប់មក ខ្ញុំបាននឹកឃើញនូវព្រះបន្ទូលមួយវគ្គរបស់ព្រះដ៏មានគ្រប់ព្រះចេស្ដា ដែលបងប្អូនប្រុសស្រីមកពីពួកជំនុំនៃព្រះដ៏មានគ្រប់ព្រះចេស្ដាបានអានឲ្យខ្ញុំស្ដាប់៖ «ដំណាក់កាលនីមួយៗនៃកិច្ចការដែលព្រះជាម្ចាស់បានធ្វើ សុទ្ធតែមានសារៈសំខាន់ជាក់ស្ដែងរបស់វាផ្ទាល់។ កាលពីមុន គ្រាដែលព្រះយេស៊ូវបានយាងមក ទ្រង់បានយាងមកក្នុងទម្រង់ជាភេទបុរស ហើយនៅពេលដែលព្រះជាម្ចាស់យាងមកនាពេលនេះ ទម្រង់របស់ទ្រង់ជាភេទស្ត្រី។ តាមរយៈការនេះ អ្នកអាចមើលឃើញថា ការបង្កើតរបស់ព្រះជាម្ចាស់ទាំងបុរស និងស្ត្រី អាចសម្រាប់ជាប្រយោជន៍ដល់កិច្ចការរបស់ទ្រង់ ហើយចំពោះទ្រង់ គឺគ្មានការបែងចែកភេទនោះឡើយ។ នៅពេលដែលព្រះវិញ្ញាណរបស់ទ្រង់យាងមក ទ្រង់អាចយកទម្រង់ជាសាច់ឈាម ណាក៏បានតាមតែទ្រង់សព្វព្រះទ័យ ហើយសាច់ឈាមនោះអាចតំណាងឱ្យទ្រង់បាន។ មិនថាជាបុរសឬស្ត្រីទេ សាច់ឈាមនោះអាចតំណាងឱ្យព្រះជាម្ចាស់បាន ដរាបណាសាច់ឈាមនោះជាសាច់ឈាមរបស់ទ្រង់ដែលយកកំណើតជាមនុស្ស។ ប្រសិនបើព្រះយេស៊ូវបានបង្ហាញអង្គទ្រង់ជាស្ត្រី នៅពេលដែលទ្រង់បានយាងមក អាចនិយាយបានថា ប្រសិនបើទ្រង់ជាទារិកា ហើយមិនមែនជាទារកប្រុសដែលត្រូវបានចាប់កំណើតដោយព្រះវិញ្ញាណបរិសុទ្ធ ដំណាក់កាលនៃកិច្ចការនោះ ក៏នឹងត្រូវបានបញ្ចប់ដូចគ្នាបានផងដែរ។ ប្រសិនបើវាបែបនេះ នោះកិច្ចការដំណាក់កាលបច្ចុប្បន្ននឹងត្រូវបានបញ្ចប់ដោយបុរសភេទវិញ ប៉ុន្តែកិច្ចការនឹងត្រូវបានបញ្ចប់ដូចគ្នា។ កិច្ចការដែលត្រូវបានសម្រេចនៅក្នុងដំណាក់កាលនីមួយៗ មានសារៈសំខាន់របស់វារៀងៗខ្លួន ហើយកិច្ចការដំណាក់កាលនោះនឹងមិនកើតឡើងម្ដងទៀតឡើយ ហើយវានឹងមិនជាន់គ្នានឹងដំណាក់កាលផ្សេងទៀតឡើយ» (ដកស្រង់ពី «ការយកកំណើតជាមនុស្សទាំងពីរលើក បំពេញនូវសារៈសំខាន់នៃការយកកំណើតជាមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំចាំបានថា ពួកគេបានប្រកបគ្នាបែបនេះថា ការយកកំណើតជាមនុស្សរបស់ព្រះជាម្ចាស់ គឺនៅពេលដែលព្រះវិញ្ញាណរបស់ព្រះជាម្ចាស់គ្រងជាសាច់ឈាម ហើយក្លាយជាបុត្រមនុស្សសាមញ្ញម្នាក់ ដូច្នេះ មិនថាបុគ្គលនេះជាបុរស ឬស្ត្រីទេ ទ្រង់គឺជាព្រះជាម្ចាស់ផ្ទាល់ ហើយទ្រង់អាចសម្ដែងចេញនូវសេចក្ដីពិត និងធ្វើកិច្ចការរបស់ព្រះជាម្ចាស់បាន។ ព្រះអម្ចាស់យេស៊ូវគឺជាបុរស។ ទ្រង់ត្រូវបានគេឆ្កាងជំនួសមនុស្សលោក ហើយបានទទួលអំពើបាបរបស់មនុស្ស ដើម្បីឈានទៅសម្រេចកិច្ចការនៃការប្រោសលោះមនុស្សលោក។ នៅគ្រាចុងក្រោយ ព្រះជាម្ចាស់បានយាងមកយកកំណើតជាស្ត្រី ហើយនៅលើគ្រឹះនៃកិច្ចការរបស់ព្រះអម្ចាស់យេស៊ូវ ទ្រង់បានសម្ដែងចេញសេចក្ដីពិតដ៏ចាំបាច់ទាំងអស់ ដើម្បីសង្គ្រោះមនុស្សលោក ហើយទ្រង់ធ្វើកិច្ចការនៃការជំនុំជម្រះ និងការបន្សុទ្ធមនុស្ស។ ដូច្នេះ មិនថាព្រះជាម្ចាស់ដែលយកកំណើតជាបុរស ឬស្ត្រីទេ ទ្រង់អាចសម្ដែងចេញនូវសេចក្ដីពិត ហើយធ្វើកិច្ចការនៃការប្រោសលោះ និងការសង្គ្រោះមនុស្សលោកបាន។ បើព្រះជាម្ចាស់បានយកកំណើតជាបុរសទាំងពីរលើក នោះមនុស្សនឹងដាក់កម្រិតព្រះជាម្ចាស់ ដោយគិតថា ទ្រង់អាចយកកំណើតបានតែជាបុរសប៉ុណ្ណោះ មិនអាចជាស្ត្រីបានទេ។ ដូច្នេះ តើស្ត្រីនឹងមិនប្រឈមនឹងការរើសអើង និងភាពលំអៀងកាន់តែខ្លាំងទៀតទេឬ? ព្រះជាម្ចាស់គឺជាព្រះដ៏សុចរិត។ ទ្រង់បានបង្កើតទាំងបុរស និងស្ត្រី។ លើកទីមួយ ព្រះជាម្ចាស់បានយកកំណើតជាបុរស ហើយនៅគ្រាចុងក្រោយ ទ្រង់បានត្រឡប់ជាសាច់ឈាមម្ដងទៀតជាស្ត្រី ដែលមានន័យថា ទ្រង់មានភាពយុត្តិធម៌ចំពោះទាំងបុរស និងស្ត្រី។ បើព្រះជាម្ចាស់បានយកកំណើតជាបុរសទាំងពីរលើក នោះវានឹងអយុត្តិធម៌ចំពោះស្ត្រី ដូច្នេះហើយ ទើបព្រះជាម្ចាស់បានត្រឡប់ជាសាច់ឈាមជាស្ត្រីនៅគ្រាចុងក្រោយនោះ។ ការនេះបង្ហាញពីសេចក្ដីសុចរិតរបស់ព្រះជាម្ចាស់ និងបង្ហាញទៀតថា ព្រះជាម្ចាស់បានបង្កើតបុរស និងស្ត្រី ហើយបុរស និងស្ត្រីគឺមានភាពស្មើគ្នានៅចំពោះព្រះជាម្ចាស់។ វាពិតជាមានអត្ថន័យណាស់! ដោយគិតពីចំណុចនេះ ខ្ញុំបានប្រាប់ឪពុកម្តាយខ្ញុំថា៖ «ព្រះជាម្ចាស់បានបង្កើតបុរស និងស្ត្រីតាមរូបអង្គរបស់ទ្រង់ ដូច្នេះ តាមធម្មតា ព្រះជាម្ចាស់ដែលយកកំណើតជាមនុស្សអាចជាបុរសក៏បាន ឬស្ត្រីក៏បាន។ រូបរាងរបស់ទ្រង់មិនសំខាន់ទេ។ អ្វីដែលសំខាន់គឺថា ដោយសារទ្រង់អាចសម្ដែងចេញនូវសេចក្ដីពិតដើម្បីសង្គ្រោះមនុស្សលោកបាន នោះទ្រង់គឺជាការយកកំណើតជាមនុស្សនៃព្រះវិញ្ញាណរបស់ព្រះជាម្ចាស់ គឺជាព្រះជាម្ចាស់ផ្ទាល់»។ ឪពុកម្តាយខ្ញុំមិនអាចបដិសេធសម្ដីខ្ញុំបានទេ ដូច្នេះ ពួកគាត់ក៏និយាយថា៖ «កូនថា ព្រះដ៏មានគ្រប់ព្រះចេស្ដាគឺជាព្រះអម្ចាស់យេស៊ូវដែលបានយាងត្រឡប់មកវិញ ប៉ុន្តែយើងមិនជឿទេ។ យើងនឹងទទួលយក នៅពេលដែលគ្រូគង្វាល និងពួកចាស់ទុំទទួលយក។ គ្រូគង្វាលនិយាយថា ព្រះដ៏មានគ្រប់ព្រះចេស្ដាគឺជាមនុស្សធម្មតាម្នាក់ ដែលកើតនៅក្នុងគ្រួសារធម្មតាមួយ ដូច្នេះ នេះមិនអាចជាការយកកំណើតជាមនុស្សរបស់ព្រះជាម្ចាស់បានទេ»។ ជាការឆ្លើយតប ខ្ញុំបានប្រាប់ពួកគាត់ថា៖ «នៅពេលដែលព្រះអម្ចាស់យេស៊ូវបានយាងមកធ្វើការ ពួកមហាបូជាចារ្យ ពួកអាចារ្យ និងពួកផារិស៊ីនៃសាសនាយូដា មិនបានទទួលស្គាល់ទ្រង់ជាព្រះជាម្ចាស់ទេ ដោយសារតែការប្រសូត និងរូបរាងដ៏សាមញ្ញរបស់ទ្រង់។ ពួកគេបានបដិសេធព្រះអម្ចាស់យេស៊ូវ ដោយនិយាយថា៖ 'តើនេះមិនមែនជាកូនប្រុសរបស់ជាងឈើទេឬ? តើម្តាយរបស់គាត់មិនមែនឈ្មោះនាងម៉ារាទេឬ?' ពួកផារិស៊ីទាំងនេះបានមើលតែរូបរាងខាងក្រៅរបស់ព្រះអម្ចាស់យេស៊ូវប៉ុណ្ណោះ។ ពួកគេមិនបានស្វែងយល់ថាតើព្រះបន្ទូល និងកិច្ចការរបស់ទ្រង់មកពីព្រះជាម្ចាស់ឬអត់ទេ។ ពួកគេបានវិនិច្ឆ័យដោយនិស្ស័យក្រអឺតក្រទមរបស់ពួកគេថា ទ្រង់គឺជាមនុស្សធម្មតា មិនមែនជាព្រះជាម្ចាស់ទេ។ ពួកគេក៏បានប្រឌិតពាក្យចចាមអារ៉ាម មួលបង្កាច់ និងថ្កោលទោសព្រះអម្ចាស់យេស៊ូវដែរ។ អ្នកជឿនៃសាសនាយូដាបានគោរពបូជា និងស្ដាប់បង្គាប់ពួកគេ រហូតដល់ធ្វើតាមពួកគេក្នុងការឆ្កាងព្រះអម្ចាស់។ នៅទីបំផុត ពួកគេបានបាត់បង់សេចក្ដីសង្គ្រោះរបស់ព្រះជាម្ចាស់ ហើយបានទទួលទោស។ សព្វថ្ងៃនេះក៏ដូចគ្នាដែរ។ គ្រូគង្វាល និងពួកចាស់ទុំទាំងនេះ មិនបានស្វែងយល់ ថាតើព្រះបន្ទូលដែលព្រះដ៏មានគ្រប់ព្រះចេស្ដាសម្ដែងចេញ គឺជាសេចក្ដីពិត និងជាព្រះសូរសៀងរបស់ព្រះជាម្ចាស់ឬអត់នោះទេ។ ពួកគេគ្រាន់តែវិនិច្ឆ័យ និងថ្កោលទោសទាំងងងឹតងងល់ដល់ព្រះដ៏មានគ្រប់ព្រះចេស្ដាថា៖ ព្រះដ៏មានគ្រប់ព្រះចេស្ដា គឺជាមនុស្សធម្មតាម្នាក់ ហើយចោទសួរពីប្រភពដើម និងប្រវត្តិគ្រួសាររបស់ទ្រង់។ តើនេះមិនដូចគ្នានឹងពេលដែលពួកផារិស៊ីបានថ្កោលទោសព្រះអម្ចាស់យេស៊ូវទេឬ?» ខ្ញុំបាននឹកឃើញនូវព្រះបន្ទូលមួយវគ្គរបស់ព្រះជាម្ចាស់ ដែលបងប្អូនប្រុសស្រីរបស់ខ្ញុំបានអានឲ្យខ្ញុំស្ដាប់៖ «ព្រះដែលយកកំណើតជាមនុស្ស នឹងមានសារជាតិរបស់ព្រះជាម្ចាស់ ហើយព្រះដែលយកកំណើតជាមនុស្ស នឹងមានការសម្ដែងរបស់ព្រះជាម្ចាស់។ ដោយសារតែព្រះជាម្ចាស់បានត្រលប់ជាសាច់ឈាម ដូច្នេះ ទ្រង់នឹងសម្រេចកិច្ចការដែលទ្រង់ចង់ធ្វើ ហើយដោយសារតែព្រះជាម្ចាស់ បានត្រលប់ជាសាច់ឈាម ដូច្នេះទ្រង់នឹងសម្ដែងអំពីលក្ខណៈរបស់ទ្រង់ ហើយទ្រង់នឹងអាចនាំសេចក្តីពិតទៅកាន់មនុស្ស ប្រទានជីវិតដល់គេ និងដឹកនាំផ្លូវគេ។ សាច់ឈាមដែលគ្មានសារជាតិរបស់ព្រះជាម្ចាស់ ច្បាស់ណាស់ថាមិនមែនជាព្រះដែលយកកំណើតជាមនុស្ស។ ចំពោះរឿងនេះ វាគ្មានអ្វីដែលត្រូវសង្ស័យឡើយ។ ប្រសិនបើមនុស្សមានបំណងចង់ស្វែងយល់ថាតើវាជាសាច់ឈាមដែលយកកំណើតជាមនុស្សរបស់ព្រះជាម្ចាស់ ឬយ៉ាងណា នោះគេត្រូវតែបញ្ជាក់អះអាងការនេះ ដោយចេញពីនិស្ស័យដែលទ្រង់បង្ហាញចេញ និងព្រះបន្ទូលដែលទ្រង់មានបន្ទូល។ អាចនិយាយបានថា ដើម្បីបញ្ជាក់អះអាងថា តើវាជាសាច់ឈាមដែលយកកំណើតជាមនុស្សរបស់ព្រះជាម្ចាស់ និងថាតើវាជាផ្លូវដ៏ពិតឬអត់ នោះគេត្រូវតែធ្វើការវែកញែកវា ដោយឈរលើមូលដ្ឋាននៃសារជាតិរបស់ទ្រង់។ ហើយដើម្បីកំណត់ថា តើវាជាសាច់ឈាមរបស់ព្រះជាម្ចាស់ដែលយកកំណើតជាមនុស្សឬយ៉ាងណា ចំណុចគន្លឹះស្ថិតនៅលើសារជាតិរបស់ទ្រង់ (កិច្ចការរបស់ទ្រង់ ព្រះសូរសៀងរបស់ទ្រង់ និស្ស័យរបស់ទ្រង់ និងទិដ្ឋភាពជាច្រើនផ្សេងទៀត) ជាជាងផ្អែកលើរូបរាងពីខាងក្រៅ។ បើមនុស្សពិនិត្យពិច័យទៅលើតែរូបរាងខាងក្រៅរបស់ទ្រង់ ហើយបែរជាមើលរំលងសារជាតិរបស់ទ្រង់ នោះវាបង្ហាញថា មនុស្សពិតជាងងឹតងងល់ និងល្ងង់ខ្លៅហើយ» (ដកស្រង់ពី «អារម្ភកថា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបាននិយាយទៅកាន់ឪពុកម្តាយខ្ញុំថា៖ «ការដែលយើងកំណត់ថាតើសាច់ឈាមរបស់ព្រះដ៏មានគ្រប់ព្រះចេស្ដាជាសាច់ឈាមដែលព្រះជាម្ចាស់បានយកកំណើតឬយ៉ាងណា គួរតែផ្អែកលើថាតើទ្រង់អាចសម្ដែងចេញនូវសេចក្ដីពិត និងធ្វើកិច្ចការសង្គ្រោះមនុស្សលោកបានឬអត់ មិនមែនផ្អែកលើថាតើរូបរាងខាងក្រៅរបស់ទ្រង់សាមញ្ញឬយ៉ាងណានោះទេ។ សូមគិតអំពីរឿងនេះមើល៍ តើយើងជឿលើព្រះអម្ចាស់យេស៊ូវដោយសារតែរូបសាច់របស់ទ្រង់ឬ? មិនមែនទេ! យើងបានជឿថា ព្រះអម្ចាស់យេស៊ូវគឺជាព្រះគ្រីស្ទដែលបានយកកំណើត ដោយសារតែយើងបានអានព្រះបន្ទូលរបស់ទ្រង់ក្នុងព្រះគម្ពីរ ហើយបានឃើញថា ព្រះបន្ទូលរបស់ទ្រង់មានសិទ្ធិអំណាច ហើយទ្រង់អាចប្រោសលោះមនុស្សជាតិ លើកលែងទោសបាបរបស់មនុស្ស ហើយដោយសារតែយើងបានទទួលព្រះគុណរបស់ព្រះអម្ចាស់ជាច្រើន។ ខ្ញុំជឿលើព្រះដ៏មានគ្រប់ព្រះចេស្ដាសព្វថ្ងៃនេះ ពីព្រោះខ្ញុំបានឃើញថា ព្រះបន្ទូលដែលព្រះដ៏មានគ្រប់ព្រះចេស្ដាសម្ដែងចេញ គឺជាសេចក្ដីពិត។ ព្រះបន្ទូលទាំងនោះមានសិទ្ធិអំណាច និងព្រះចេស្ដា ហើយជាព្រះសូរសៀងរបស់ព្រះជាម្ចាស់។ ពេលនោះ ទើបខ្ញុំជឿថា ទ្រង់គឺជាព្រះជាម្ចាស់ដែលបានយកកំណើត ជាព្រះអម្ចាស់យេស៊ូវដែលបានយាងត្រឡប់មកវិញ។ ប៉ាម៉ាក់គួរតែអានព្រះបន្ទូលរបស់ព្រះដ៏មានគ្រប់ព្រះចេស្ដាដែរទៅ។ សូមកុំស្ដាប់តាមសម្ដីគ្រូគង្វាល ហើយជឿពួកគេទាំងងងឹតងងល់នោះឡើយ! បើពួកគេដើរផ្លូវខុស ទាស់ទទឹង និងថ្កោលទោសព្រះជាម្ចាស់ តើប៉ាម៉ាក់នឹងទាស់ទទឹង ហើយថ្កោលទោសព្រះជាម្ចាស់តាមពួកគេដែរឬ?» នៅពេលឪពុកម្តាយខ្ញុំឮខ្ញុំនិយាយបែបនេះ ពួកគាត់ខឹងជាខ្លាំង។ ពួកគាត់បានស្តីបន្ទោសខ្ញុំថា៖ «បើឯងហ៊ានប្រឆាំងគ្រូគង្វាល និងពួកចាស់ទុំ ពួកអ្នកភូមិនឹងបណ្ដេញឯងចេញមិនខាន។ ឯងមិនទាន់គ្រប់វ័យផង តើឯងនឹងទៅណាទៅ? បើកើតឡើងបែបនេះមែន យើងនឹងមិនអាចជួយឯងបានទេ! ឈប់និយាយពីរឿងទាំងនេះ ហើយមិនត្រូវធ្វើបន្ទាល់អំពីព្រះដ៏មានគ្រប់ព្រះចេស្ដាប្រាប់អ្នកដទៃទៀតឡើយ។ យើងនឹងទទួលយក កាលណាគ្រូគង្វាល និងពួកចាស់ទុំទទួលយក។ បានហើយ ឈប់បង្ករឿងដាក់ខ្លួនទៀតទៅ»។ មិនថាខ្ញុំប្រកបគ្នាជាមួយពួកគាត់បែបណា ក៏ពួកគាត់មិនស្ដាប់ដែរ ហើយពួកគាត់បានស្ដីបន្ទោសខ្ញុំយ៉ាងខ្លាំង។ ពួកគាត់បាននិយាយថា៖ «យើងបានចំណាយលុយច្រើនណាស់លើការសិក្សា លើអាហារ និងសម្លៀកបំពាក់របស់ឯង ប៉ុន្តែឯងមិនស្ដាប់បង្គាប់សោះ។ ឯងធ្វើឲ្យយើងខកចិត្តណាស់»។ នៅពេលនោះ បងប្រុសទាំងពីររបស់ខ្ញុំក៏បាននៅខាងឪពុកម្តាយខ្ញុំដែរ។ គ្មាននរណាម្នាក់ក្នុងគ្រួសារខ្ញុំស្ដាប់ដំបូន្មានរបស់ខ្ញុំទេ។ ខ្ញុំបានព្យាយាមប្រាប់ពួកគាត់ថា ព្រះដ៏មានគ្រប់ព្រះចេស្ដាបានសម្ដែងចេញនូវសេចក្ដីពិតជាច្រើន ហើយបានព្យាយាមចែករំលែកជាមួយពួកគាត់នូវអ្វីដែលខ្ញុំទទួលបាន ប៉ុន្តែមិនថាខ្ញុំនិយាយអ្វីទេ ពួកគាត់នៅតែមិនស្ដាប់ដែរ។ កាលពីមុន ឪពុកម្តាយខ្ញុំ និងអ្នកភូមិបានប្រព្រឹត្តចំពោះខ្ញុំយ៉ាងល្អ ប៉ុន្តែឥឡូវនេះ ដោយព្រោះតែខ្ញុំបានជឿលើព្រះដ៏មានគ្រប់ព្រះចេស្ដា ពួកគេក៏បានផ្លាស់ប្ដូរអាកប្បកិរិយារបស់ខ្លួនចំពោះខ្ញុំ។ ខ្ញុំបានក្លាយជាមនុស្សអាក្រក់នៅក្នុងក្រសែភ្នែកពួកគេ និងជាមនុស្សដែលគេបោះបង់ចោល។ សូម្បីតែនៅផ្ទះ ក៏ខ្ញុំមិនអាចមានអារម្មណ៍ថាគ្រួសាររបស់ខ្ញុំយកចិត្តទុកដាក់ចំពោះខ្ញុំដែរ។ ខ្ញុំមានអារម្មណ៍ឯកោ និងពិបាកចិត្តណាស់។ ប៉ុន្តែខ្ញុំដឹងថា យ៉ាងណាក៏ដោយ ក៏ខ្ញុំមិនអាចបោះបង់ចោលការចូលរួមការប្រជុំបានដែរ ព្រោះខ្ញុំដឹងថា បើខ្ញុំមិនបានចូលរួមការប្រជុំ ហើយបំពាក់បំប៉នខ្លួនខ្ញុំដោយសេចក្ដីពិតទេ ខ្ញុំនឹងមិនអាចទ្រាំទ្រនឹងមជ្ឈដ្ឋានបែបនេះបានឡើយ។ ក្រោយមក ដើម្បីជៀសវាងជម្លោះដែលមិនចាំបាច់ ខ្ញុំត្រូវតែលាក់ខ្លួនពីពួកគេ ហើយទៅចូលរួមការប្រជុំដោយសម្ងាត់។ ខ្ញុំមិនអាចនិយាយ និងប្រកបគ្នាបានទេ។ ខ្ញុំអាចត្រឹមតែទាក់ទងគ្នាស្ងាត់ៗជាអក្សរជាមួយបងប្អូនប្រុសស្រីរបស់ខ្ញុំប៉ុណ្ណោះ។

នាយប់មួយ ស្រាប់តែគ្រូគង្វាល និងសហការីរបស់គាត់បានមកដល់ផ្ទះខ្ញុំ។ អ្នកជិតខាង និងអ្នកភូមិមួយចំនួនក៏បានមកមើលដែរ។ គ្រូគង្វាលបានសួរខ្ញុំថា៖ «តើអ្នកនិយាយអំពីអ្វីខ្លះនៅឯការប្រជុំរបស់ពួកជំនុំនៃព្រះដ៏មានគ្រប់ព្រះចេស្ដា?» ខ្ញុំបាននិយាយថា៖ «ពួកជំនុំនៃព្រះដ៏មានគ្រប់ព្រះចេស្ដាធ្វើបន្ទាល់ថា ព្រះអម្ចាស់យេស៊ូវបានយាងត្រឡប់មកវិញហើយ ហើយព្រះដ៏មានគ្រប់ព្រះចេស្ដាដែលយកកំណើតជាមនុស្ស គឺជាព្រះដែលធ្វើកិច្ចការនៃការជំនុំជម្រះនៅគ្រាចុងក្រោយ។ យើងក៏បានប្រកបគ្នាអំពីមនុស្សប្រភេទណាដែលអាចចូលទៅក្នុងនគរស្ថានសួគ៌បាន អំពីរបៀបស្វែងរក ដើម្បីទទួលបានសេចក្ដីសង្គ្រោះ និងអំពីចំណុចផ្សេងទៀត»។ បន្ទាប់មក គ្រូគង្វាលបានសួរដោយសំឡេងចំអកថា៖ «បើអ៊ីចឹង ប្រាប់ខ្ញុំមក ថាតើមនុស្សប្រភេទណាដែលអាចចូលទៅក្នុងនគរស្ថានសួគ៌បាន»។ ខ្ញុំបានឆ្លើយថា៖ «ព្រះគម្ពីរចែងថា៖ 'មិនមែនគ្រប់គ្នាដែលហៅខ្ញុំថា ព្រះអម្ចាស់ ព្រះអម្ចាស់ សុទ្ធតែចូលទៅក្នុងនគរស្ថានសួគ៌ឡើយ ប៉ុន្តែអ្នកណាដែលធ្វើតាមបំណងព្រះហឫទ័យព្រះវរបិតាខ្ញុំដែលគង់នៅស្ថានសួគ៌វិញទេតើ' (ម៉ាថាយ ៧:២១)។ 'ហេតុនេះ អ្នកត្រូវតែបរិសុទ្ធ ដ្បិតខ្ញុំបរិសុទ្ធ' (លេវីវិន័យ ១១:៤៥)។ តាមរយៈខគម្ពីរទាំងនេះ យើងអាចឃើញថា ប្រសិនបើយើងចង់ចូលទៅក្នុងនគរស្ថានសួគ៌ យើងត្រូវតែគេចផុតពីបាប ហើយត្រូវបានសម្អាតឲ្យរួចពីនិស្ស័យពុករលួយរបស់យើង ហើយក្លាយជាមនុស្សដែលធ្វើតាមបំណងព្រះហឫទ័យរបស់ព្រះជាម្ចាស់។ សព្វថ្ងៃនេះ យើងគ្រប់គ្នាបន្តរស់នៅក្នុងអំពើបាបដដែល។ ជារឿយៗ យើងកុហក និងប្រព្រឹត្តបាប ហើយយើងមិនបានអនុវត្តតាមព្រះបន្ទូលរបស់ព្រះជាម្ចាស់ឡើយ ដូច្នេះ យើងមិនអាចចូលទៅក្នុងនគររបស់ព្រះជាម្ចាស់បានទេ។ ខ្ញុំធ្លាប់ភាន់ច្រឡំ អំពីមូលហេតុដែលយើងជាប់នៅក្នុងវដ្តនៃការប្រព្រឹត្តបាប ការសារភាពបាប ហើយប្រព្រឹត្តបាបម្តងទៀតឥតឈប់ឈរ។ ហេតុអ្វីបានជាយើងមិនអាចគេចផុតពីចំណងនៃអំពើបាប? បន្ទាប់ពីបានអានព្រះបន្ទូលរបស់ព្រះដ៏មានគ្រប់ព្រះចេស្ដារួច ទើបខ្ញុំបានយល់ថា នៅពេលដែលយើងជឿលើព្រះអម្ចាស់ បាបរបស់យើងត្រូវបានលើកលែងទោស ប៉ុន្តែធម្មជាតិបាបរបស់យើង ដែលជាឫសគល់នៃបាបរបស់យើង មិនត្រូវបានដកចេញទេ ដូច្នេះ យើងនៅតែមិនអាចធ្វើអ្វីបានដដែល ក្រៅពីបន្តកុហក និងប្រព្រឹត្តបាប។ ព្រះគម្ពីរចែងថា៖ 'បើគ្មានភាពបរិសុទ្ធទេ គ្មាននរណាម្នាក់នឹងឃើញព្រះអម្ចាស់ឡើយ' (ហេព្រើរ ១២:១៤)។ ព្រះអម្ចាស់ទ្រង់បរិសុទ្ធ ដូច្នេះ បើយើងនៅតែប្រព្រឹត្តបាប ហើយទាស់ទទឹងនឹងព្រះជាម្ចាស់ នោះយើងមិនអាចចូលទៅក្នុងនគរព្រះបានទេ។ ឥឡូវនេះ ព្រះអម្ចាស់យេស៊ូវបានយាងត្រឡប់មកវិញដើម្បីធ្វើកិច្ចការនៃការជំនុំជម្រះនៅគ្រាចុងក្រោយ។ ទ្រង់សម្ដែងចេញនូវសេចក្ដីពិតទាំងអស់ដែលបន្សុទ្ធ និងសង្គ្រោះមនុស្សជាតិ ដែលជាការសម្រេចនូវទំនាយរបស់ព្រះអម្ចាស់យេស៊ូវ៖ 'ខ្ញុំនៅមានសេចក្ដីជាច្រើនចង់ប្រាប់ដល់អ្នករាល់គ្នា ប៉ុន្តែពេលនេះអ្នករាល់គ្នាមិនអាចទ្រាំនឹងសេចក្ដីទាំងនេះបានទេ។ យ៉ាងណាមិញ កាលណាព្រះវិញ្ញាណនៃសេចក្ដីពិត ទ្រង់យាងមកដល់ នោះទ្រង់នឹងនាំអ្នករាល់គ្នាចូលទៅក្នុងសេចក្ដីពិតគ្រប់យ៉ាង' (យ៉ូហាន ១៦:១២-១៣)។ ព្រះដ៏មានគ្រប់ព្រះចេស្ដាបានសម្ដែងចេញនូវសេចក្ដីពិតជាច្រើន។ ទ្រង់មិនត្រឹមតែបើកសម្ដែងអាថ៌កំបាំងនៃផែនការគ្រប់គ្រងរបស់ព្រះជាម្ចាស់ប៉ុណ្ណោះទេ ទ្រង់ក៏បើកសម្ដែងពីឫសគល់នៃអំពើបាបរបស់មនុស្សជាតិ ជំនុំជម្រះ និងបើកសម្ដែងពីធម្មជាតិបែបសាតាំង និងនិស្ស័យពុករលួយរបស់មនុស្សផងដែរ ដូចជា ភាពក្រអឺតក្រទម ការបោកបញ្ឆោត សេចក្ដីអាក្រក់ ជាដើម។ ទ្រង់ក៏បើកសម្ដែងពីភាពមិនសុទ្ធផ្សេងៗនៅក្នុងជំនឿយើងលើព្រះជាម្ចាស់ ព្រមទាំងចេតនា និងទស្សនៈខុសឆ្គងរបស់យើងផងដែរ ដូចជា ការជឿលើព្រះជាម្ចាស់ ដើម្បីតែចូលទៅក្នុងនគរស្ថានសួគ៌ និងទទួលបានព្រះពរប៉ុណ្ណោះ។ បងប្អូនប្រុសស្រីនៅក្នុងពួកជំនុំនៃព្រះដ៏មានគ្រប់ព្រះចេស្ដា បានឆ្លងកាត់បទពិសោធន៍នៃការជំនុំជម្រះ និងការវាយផ្ចាលនៃព្រះបន្ទូលរបស់ព្រះជាម្ចាស់ ពួកគេដឹងបន្តិចម្ដងៗពីការពិតនៃធម្មជាតិបែបសាតាំង និងសេចក្ដីពុករលួយរបស់ពួកគេ បង្កើតបាននូវការប្រែចិត្តយ៉ាងពិតប្រាកដ ហើយនៅទីបំផុត អាចគេចផុតពីចំណងនៃអំពើបាប ហើយសម្អាតនិស្ស័យពុករលួយរបស់ពួកគេ។ នេះគឺជាលទ្ធផលដែលកើតចេញពីព្រះបន្ទូលរបស់ព្រះជាម្ចាស់នៅក្នុងយុគសម័យនៃនគរព្រះ។ ប្រសិនបើយើងចង់ចូលទៅក្នុងនគរស្ថានសួគ៌ យើងត្រូវតែទទួលយកកិច្ចការនៃការជំនុំជម្រះរបស់ព្រះដ៏មានគ្រប់ព្រះចេស្ដានៅគ្រាចុងក្រោយ ហើយមានតែក្រោយពេលសេចក្ដីពុករលួយរបស់យើងត្រូវបានសម្អាតប៉ុណ្ណោះ ទើបយើងមានលក្ខណៈសម្បត្តិគ្រប់គ្រាន់ចូលទៅក្នុងនគររបស់ព្រះជាម្ចាស់»។ បន្ទាប់ពីខ្ញុំនិយាយចប់ គ្រូគង្វាលបាននិយាយថា៖ «ខ្ញុំដឹងថា អ្នកស្រេកឃ្លានសេចក្ដីពិត ប៉ុន្តែអ្នកនៅក្មេងពេក។ អ្នកមិនមានការយល់ដឹងច្រើនអំពីព្រះគម្ពីរទេ ដូច្នេះហើយទើបអ្នកងាយចាញ់បញ្ឆោតគេបែបនេះ។ ឥឡូវនេះ អ្នកត្រូវតែឈប់ដើរតាមព្រះដ៏មានគ្រប់ព្រះចេស្ដា សារភាពបាបរបស់អ្នកចំពោះព្រះអម្ចាស់ ប្រែចិត្ត ហើយឈប់ចូលរួមការប្រជុំរបស់ពួកគេទៅ!» គ្រូគង្វាលបានឃើញថា ខ្ញុំមិនអើពើនឹងគាត់ រួចក៏និយាយថា៖ «អ្នកគឺជាចៀមរបស់ខ្ញុំ។ ម៉េចក៏អ្នកហ៊ានមិនស្ដាប់បង្គាប់ខ្ញុំ? អ្នកត្រូវតែប្រែចិត្តឥឡូវនេះ ដកខ្លួនចេញពីពួកជំនុំនៃព្រះដ៏មានគ្រប់ព្រះចេស្ដា ហើយឈប់អធិស្ឋានក្នុងព្រះនាមនៃព្រះដ៏មានគ្រប់ព្រះចេស្ដាទៀត»។ ខ្ញុំបានប្រាប់គាត់យ៉ាងទទូចថា៖ «ខ្ញុំនឹងមិនឈប់ដើរតាមព្រះដ៏មានគ្រប់ព្រះចេស្ដាជាដាច់ខាត»។ គាត់ខឹងយ៉ាងខ្លាំង ហើយបានព្រមានខ្ញុំថា៖ «ក្រុមប្រឹក្សាជាន់ខ្ពស់នៃពួកជំនុំបានចាត់តាំងខ្ញុំឲ្យ 'មើលថែ' អ្នក។ បើអ្នកនៅតែជឿលើព្រះដ៏មានគ្រប់ព្រះចេស្ដាទៀត អ្នកនឹងត្រូវនាំខ្លួនទៅសួរចម្លើយនៅមុខក្រុមប្រឹក្សាជាន់ខ្ពស់មិនខាន។ អ្នកគួរតែដឹងហើយ ពេលដែលរឿងនេះកើតឡើង វានឹងមិនត្រឹមតែប៉ះពាល់ដល់ការសិក្សារបស់អ្នកប៉ុណ្ណោះទេ អ្នកក៏នឹងមានឈ្មោះមិនល្អនៅក្នុងពួកជំនុំផងដែរ។ នៅពេលអនាគត អ្នកអាចនឹងរកការងារធ្វើមិនបានទៀតផង។ ហេតុអ្វីក៏ខំខ្លាំងម្ល៉េះ?» ដោយបានឮគ្រូគង្វាលនិយាយបែបនេះ ខ្ញុំមានអារម្មណ៍តានតឹងយ៉ាងខ្លាំង ព្រោះខ្ញុំដឹងថា កាលណាក្រុមប្រឹក្សាជាន់ខ្ពស់នៃពួកជំនុំសួរចម្លើយខ្ញុំ ពួកគេនឹងមិនឱ្យខ្ញុំបានសុខឡើយ។ ប្រសិនបើខ្ញុំមិនឈប់ដើរតាមព្រះដ៏មានគ្រប់ព្រះចេស្ដាទេ នៅពេលអនាគត ពេលដែលខ្ញុំត្រូវការលិខិតបញ្ជាក់ណាមួយ មេភូមិនឹងមិនចុះហត្ថលេខាឲ្យខ្ញុំទេ ហើយខ្ញុំអាចនឹងរកការងារធ្វើមិនបានទៀតផង។ ឪពុកម្តាយខ្ញុំបានបញ្ជូនខ្ញុំឲ្យទៅរៀននៅមហាវិទ្យាល័យ ដើម្បីឲ្យខ្ញុំអាចមានការងារល្អធ្វើហ្នឹងគេ បន្ទាប់ពីរៀនចប់។ បើខ្ញុំរកការងារធ្វើមិនបានទេ ឪពុកម្តាយខ្ញុំច្បាស់ជារារាំងខ្ញុំមិនឱ្យជឿលើព្រះដ៏មានគ្រប់ព្រះចេស្ដាកាន់តែខ្លាំងមិនខាន។ ម្យ៉ាងទៀត ខ្ញុំទើបតែចាប់ផ្ដើមជឿលើព្រះដ៏មានគ្រប់ព្រះចេស្ដាប៉ុណ្ណោះ ហើយខ្ញុំយល់ពីសេចក្ដីពិតបានតិចតួចនៅឡើយ។ បើពួកគេនាំខ្លួនខ្ញុំទៅសួរចម្លើយ ហើយប្រឈមនឹងមនុស្សមួយក្រុមវាយប្រហារខ្ញុំ តើខ្ញុំអាចទ្រាំបានទេ? ប្រសិនបើខ្ញុំនៅតែទទូចជឿលើព្រះដ៏មានគ្រប់ព្រះចេស្ដា តើពួកគេនឹងបណ្ដេញខ្ញុំចេញពីសាលាដែរឬទេ? តើពួកគេនឹងសុំឲ្យអ្នកជឿទាំងអស់ផ្សេងទៀតបដិសេធខ្ញុំដែរឬទេ? ដោយគិតពីរឿងនេះ ខ្ញុំបារម្ភយ៉ាងខ្លាំង ដូច្នេះ ខ្ញុំក៏បានអធិស្ឋានស្ងាត់ៗទៅព្រះជាម្ចាស់ ដោយទូលសូមឲ្យទ្រង់ដឹកនាំផ្លូវខ្ញុំ ហើយឱ្យខ្ញុំឈររឹងមាំក្នុងទីបន្ទាល់របស់ខ្ញុំសម្រាប់ទ្រង់។ បន្ទាប់ពីអធិស្ឋានរួច ខ្ញុំបាននឹកឃើញដល់ព្រះបន្ទូលរបស់ព្រះដ៏មានគ្រប់ព្រះចេស្ដា។ «អ្នករាល់គ្នាត្រូវតែភ្ញាក់ស្មារតី និងរង់ចាំគ្រប់ពេលវេលា ហើយអ្នកត្រូវតែអធិដ្ឋាននៅចំពោះមុខខ្ញុំឱ្យបានច្រើនបន្ថែមទៀត។ អ្នកត្រូវតែស្គាល់ច្បាស់ពីគម្រោងការផ្សេងៗ និងល្បិចកលរបស់សាតាំង ស្គាល់វិញ្ញាណ ស្គាល់មនុស្ស និងអាចវែកញែកគ្រប់ប្រភេទមនុស្ស ព្រឹត្តិការណ៍ និងរឿងរ៉ាវទាំងអស់» (ដកស្រង់ពី «ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៧ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «សាតាំងមានវត្តមានជានិច្ច ដើម្បីបំផ្លាញការស្គាល់ខ្ញុំនៅក្នុងដួងចិត្តរបស់មនុស្ស ដោយសង្កៀតធ្មេញ និងបញ្ចេញក្រញាំរបស់វា ដោយតស៊ូយ៉ាងខ្លាំងក្លាមុនវាស្លាប់។ តើអ្នករាល់គ្នាចង់រងគ្រោះដោយសារគ្រោងការបោកបញ្ឆោតរបស់វានៅពេលនេះមែនឬទេ? តើអ្នករាល់គ្នាចង់បំផ្លាញជីវិតរបស់ខ្លួនឯងនៅពេលកិច្ចការរបស់ខ្ញុំត្រូវបានបញ្ចប់នៅទីបំផុតមែនឬទេ?» (ដកស្រង់ពី «ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំយល់ថា រឿងទាំងប៉ុន្មានដែលកំពុងកើតឡើងចំពោះខ្ញុំនេះ គឺជាល្បិចកលរបស់សាតាំង។ សាតាំងបានប្រើមនុស្សជុំវិញខ្ញុំ ដើម្បីរំខាន និងរារាំងខ្ញុំកុំឱ្យដើរតាមព្រះជាម្ចាស់។ ទោះបីជាកម្ពស់របស់ខ្ញុំនៅទាប ហើយខ្ញុំបានដឹងពីសេចក្ដីពិតតិចតួចក៏ដោយ ក៏ខ្ញុំសុខចិត្តពឹងផ្អែកលើព្រះជាម្ចាស់ ដើម្បីប្រកាន់ខ្ជាប់នូវទីបន្ទាល់របស់ខ្ញុំ ហើយធ្វើឲ្យសាតាំងអាម៉ាស់មុខដែរ។ ដូច្នេះ ខ្ញុំបានប្រាប់គ្រូគង្វាលថា៖ «ខ្ញុំនឹងមិនឈប់ចូលរួមការប្រជុំទេ។ ខ្ញុំនឹងបន្តដើរតាមព្រះដ៏មានគ្រប់ព្រះចេស្ដា»។ ឪពុកម្ដាយរបស់ខ្ញុំខឹងយ៉ាងខ្លាំង នៅពេលដែលខ្ញុំមិនបានស្ដាប់គ្រូគង្វាល។ ប៉ារបស់ខ្ញុំបានសម្លក់មុខខ្ញុំ ហើយស្រែកថា៖ «ឯងហ៊ានជំទាស់ផង? មុនពេលគ្រូគង្វាលចាកចេញ ឯងត្រូវតែស្បថថាឯងនឹងឈប់ជឿលើព្រះដ៏មានគ្រប់ព្រះចេស្ដា!» គ្រូគង្វាលក៏បានគំរាមខ្ញុំដែរថា៖ បើខ្ញុំមិនឈប់ចូលរួមការប្រជុំក្នុងរយៈពេលមួយសប្ដាហ៍ទេ គាត់នឹងនាំខ្ញុំសាកសួរនៅក្រុមប្រឹក្សាជាន់ខ្ពស់មិនខាន។ យ៉ាងណាក៏ដោយ ក៏ខ្ញុំគ្មានអារម្មណ៍ស្ដាយក្រោយដែរ ពីព្រោះខ្ញុំដឹងយ៉ាងច្បាស់ថា ការជ្រើសរើសរបស់ខ្ញុំគឺត្រឹមត្រូវ។ មុនពេលដែលខ្ញុំបានទទួលយកកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយ ខ្ញុំបានជឿលើព្រះជាម្ចាស់ ប៉ុន្តែខ្ញុំមិនបានយល់ពីសេចក្ដីតម្រូវ ដើម្បីចូលទៅក្នុងនគរស្ថានសួគ៌ទេ។ ពេលខ្លះ គំនិតខ្ញុំពេញដោយការរវើរវាយ ហើយពេលខ្លះទៀត ដោយសារតែខ្ញុំបានប្រព្រឹត្តអំពើបាបជាញឹកញាប់ ហើយមិនដឹងថាខ្ញុំអាចចូលទៅក្នុងនគរស្ថានសួគ៌បានឬអត់នោះ ខ្ញុំក៏មានអារម្មណ៍ច្របូកច្របល់។ ឥឡូវនេះ ទីបំផុតខ្ញុំបានយល់ហើយ។ មានតែព្រះបន្ទូលរបស់ព្រះដ៏មានគ្រប់ព្រះចេស្ដាទេ ដែលបានជួយឲ្យខ្ញុំមើលឃើញយ៉ាងច្បាស់អំពីពិភពលោកដ៏អាក្រក់នេះ ហើយយល់ដឹងពីរបៀបដែលសាតាំងធ្វើឲ្យមនុស្សជាតិពុករលួយ។ ប្រសិនបើខ្ញុំមិនបានអានព្រះបន្ទូលរបស់ព្រះដ៏មានគ្រប់ព្រះចេស្ដាទេ ខ្ញុំនឹងមិនដឹងសោះឡើយពីរបៀបគេចចេញពីចំណងនៃអំពើបាប ឬរបៀបគេចចេញពីសេចក្ដីពុករលួយរបស់សាតាំង។ ដូច្នេះ មិនថាពួកគេរារាំងខ្ញុំយ៉ាងណាទេ ខ្ញុំនឹងមិនបោះបង់ចោលការដើរតាមព្រះដ៏មានគ្រប់ព្រះចេស្ដាជាដាច់ខាត។ គ្រូគង្វាលឃើញថាខ្ញុំគ្មានបំណងបោះបង់ចោលទេ ដូច្នេះគាត់ក៏បានចាកចេញទាំងកំហឹង។

ដោយសារខ្ញុំបានបដិសេធគ្រូគង្វាល ឪពុកម្ដាយរបស់ខ្ញុំក៏ខឹងយ៉ាងខ្លាំងដែរ ហើយពួកគាត់បាននិយាយមកកាន់ខ្ញុំទាំងកំហឹងថា៖ «ឯងហ៊ានបដិសេធគ្រូគង្វាល ហើយធ្វើអ្វីដែលពួកជំនុំហាមឃាត់។ តាមទម្លាប់ ឯងនឹងត្រូវគេបណ្ដេញចេញពីភូមិ។ ប្រសិនបើអ្នកភូមិបដិសេធឯង ពេលអនាគត បើឯងត្រូវការលិខិតបញ្ជាក់អ្វីមួយ មេភូមិនឹងមិនចុះហត្ថលេខាឲ្យឯងទេ។ ឯងក៏នឹងមិនអាចរកការងារធ្វើបានដែរ។ តើឯងបានគិតអំពីផលវិបាកទាំងនេះហើយឬនៅ? ពេលនោះ តើឯងនឹងទៅទីណា? ឯងគ្រាន់តែជាសិស្សម្នាក់ប៉ុណ្ណោះ។ ឯងគ្មានកន្លែងស្នាក់នៅ ហើយក៏រកការងារធ្វើមិនបាន តើឯងនឹងរស់ដោយរបៀបណា?» ឪពុកខ្ញុំក៏បាននិយាយដែរថា គាត់មានអារម្មណ៍ខ្មាសគេណាស់ដែលមានកូនដូចខ្ញុំ។ គាត់ថាខ្ញុំបាននាំមកនូវភាពអាម៉ាស់យ៉ាងធំដល់ពួកគាត់ ហើយចាប់ពីពេលនេះទៅ ខ្ញុំលែងជាកូនប្រុសរបស់គាត់ទៀតហើយ។ ពេញមួយជីវិតខ្ញុំ នេះជាលើកទីមួយហើយដែលខ្ញុំបានឮឪពុកខ្ញុំស្ដីបន្ទោសខ្ញុំបែបនេះ។ គាត់ថែមទាំងបាននិយាយដោយចិត្តដាច់ថា ខ្ញុំលែងជាកូនប្រុសរបស់គាត់ទៀតហើយ។ ខ្ញុំមិនអាចជឿបានទេថា ឪពុកម្ដាយខ្ញុំនឹងនិយាយពាក្យបែបនេះ។ ខ្ញុំពិបាកចិត្តខ្លាំងណាស់ រហូតដល់មិនបាននិយាយអ្វីទាំងអស់។ ឪពុកខ្ញុំបានបន្តទៀតថា៖ «យើងរំឭកឯងម្ដងទៀត បើឯងនៅតែបន្តជឿលើព្រះដ៏មានគ្រប់ព្រះចេស្ដាទៀត ឯងត្រូវតែសងលុយទាំងអស់ដែលយើងបានចំណាយលើការចិញ្ចឹមឯងមកវិញ!» នៅពេលដែលឪពុកខ្ញុំនិយាយបែបនោះនៅមុខអ្នកភូមិ ខ្ញុំមានអារម្មណ៍អាម៉ាស់មុខ និងពិបាកចិត្តយ៉ាងខ្លាំង។ កាលពីមុន ឪពុកម្ដាយខ្ញុំបានប្រព្រឹត្តចំពោះខ្ញុំយ៉ាងល្អ។ ក្នុងចំណោមកូនៗទាំងដប់នាក់ ពួកគាត់ស្រឡាញ់ខ្ញុំជាងគេ ហើយមានការរំពឹងទុកខ្ពស់បំផុតចំពោះខ្ញុំ។ ពួកគាត់មិនដែលនិយាយសម្ដីគ្មានមេត្តាបែបនេះដាក់ខ្ញុំពីមុនមកទេ។ ប៉ុន្តែឥឡូវនេះ អាកប្បកិរិយារបស់ពួកគាត់បានផ្លាស់ប្ដូរទាំងស្រុង។ ខ្ញុំនឹករឭកដល់សេចក្ដីល្អរបស់ឪពុកម្ដាយខ្ញុំ ហើយខ្ញុំមិនចង់មានរឿងរកាំរកូសជាមួយពួកគាត់ទេ។ ខ្ញុំមានអារម្មណ៍ទន់ខ្សោយក្នុងចិត្ត ហើយក៏មិនដឹងថាត្រូវធ្វើបែបណាដែរ ដូច្នេះ ខ្ញុំបានអធិស្ឋានដល់ព្រះជាម្ចាស់ ដោយទូលសូមឲ្យទ្រង់ដឹកនាំខ្ញុំក្នុងការប្រឈមមុខនឹងបរិយាកាសនេះ។ ក្រោយមក ខ្ញុំបាននឹកឃើញដល់ព្រះបន្ទូលមួយវគ្គរបស់ព្រះជាម្ចាស់៖ «អ្នកត្រូវតែរងទុក្ខលំបាកសម្រាប់សេចក្តីពិត អ្នកត្រូវតែលះបង់ខ្លួនឯងសម្រាប់សេចក្តីពិត អ្នកត្រូវតែស៊ូទ្រាំនឹងភាពអាម៉ាស់សម្រាប់សេចក្តីពិត ហើយអ្នកត្រូវតែរងទុក្ខវេទនាថែមទៀត សម្រាប់ជាប្រយោជន៍ក្នុងការទទួលបាននូវសេចក្ដីពិតកាន់តែច្រើនដែរ។ នេះជាអ្វីដែលអ្នកគួរធ្វើ។ អ្នកមិនត្រូវបោះចោលសេចក្តីពិតសម្រាប់តែប្រយោជន៍ក្នុងការរីករាយនឹងភាពសុខដុមជាមួយក្រុមគ្រួសារឡើយ ហើយអ្នកក៏មិនត្រូវបាត់បង់សេចក្តីថ្លៃថ្នូរ និងសុចរិតភាពពេញមួយជីវិត សម្រាប់តែប្រយោជន៍ដល់ភាពសប្បាយបណ្ដោះអាសន្ននោះដែរ។ អ្នកគួរតែដេញតាមអ្វីគ្រប់យ៉ាងដែលស្រស់ស្អាតនិងល្អ ហើយអ្នកគួរតែដេញតាមផ្លូវមួយនៅក្នុងជីវិតដែលកាន់តែមានអត្ថន័យ។ ប្រសិនបើអ្នករស់នៅក្នុងជីវិតតាមបែបលោកិយបែបនេះ ហើយមិនមានគោលដៅដេញតាមទេ តើការនេះមិនធ្វើឱ្យខ្ជះខ្ជាយដល់ជីវិតរបស់អ្នកទេឬអី? តើអ្នកអាចទទួលបានអ្វីខ្លះទៅចេញពីជីវិតបែបនេះ? អ្នកគួរតែបោះបង់ចោលរាល់សេចក្តីសប្បាយទាំងឡាយខាងសាច់ឈាម សម្រាប់តែសេចក្តីពិតមួយប៉ុណ្ណោះ។ ហើយមិនគួរគ្រវាត់ចោលគ្រប់ទាំងសេចក្តីពិតដើម្បីសេចក្តីសប្បាយតែបន្ដិចនោះឡើយ។ មនុស្សបែបនេះគ្មានសុចរិតភាព ឬសេចក្តីថ្លៃថ្នូរឡើយ ហើយជីវិតរបស់គេក៏គ្មានអត្ថន័យអ្វីដែរ!» (ដកស្រង់ពី «បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានជំរុញចិត្តខ្ញុំ។ ខ្ញុំបានយល់ថា ខ្ញុំគួរតែរងទុក្ខ ដើម្បីទទួលបានសេចក្ដីពិត។ ទោះបីជាគ្រួសាររបស់ខ្ញុំប្រឆាំងនឹងខ្ញុំ គ្រូគង្វាលបានរារាំងខ្ញុំ ហើយអ្នកភូមិបានរិះគន់ខ្ញុំ ហើយខ្ញុំមានអារម្មណ៍រងទុក្ខ និងទន់ខ្សោយបន្តិចក៏ដោយ មិនថាពួកគេនិយាយអ្វីនោះទេ ក៏ខ្ញុំមិនអាចបោះបង់ចោលការដើរតាមព្រះដ៏មានគ្រប់ព្រះចេស្ដាបានដែរ។ តាមរយៈការអានព្រះបន្ទូលរបស់ព្រះដ៏មានគ្រប់ព្រះចេស្ដា និងស្ដាប់ការប្រកបគ្នារបស់បងប្អូនប្រុសស្រីនៅក្នុងការប្រជុំ ខ្ញុំបានយល់ពីសេចក្ដីពិត និងអាថ៌កំបាំងជាច្រើន ហើយខ្ញុំបានជឿជាក់ក្នុងចិត្តរួចហើយថា ព្រះដ៏មានគ្រប់ព្រះចេស្ដា គឺជាព្រះអម្ចាស់យេស៊ូវដែលបានយាងត្រឡប់មកវិញ ជាព្រះគ្រីស្ទនៃគ្រាចុងក្រោយ ដូច្នេះ ខ្ញុំមិនអាចឈប់ទៅចូលរួមការប្រជុំបានទេ។ ខ្ញុំបានដឹងថា ប្រសិនបើខ្ញុំឈប់ចូលរួមការប្រជុំ អ្វីៗនឹងស្ងប់ស្ងាត់ទៅវិញ។ គ្រួសារខ្ញុំនឹងលែងប្រឆាំងខ្ញុំ ហើយនឹងប្រព្រឹត្តល្អដាក់ខ្ញុំដូចដើម ហើយនឹងគ្មាននរណាសើចចំអកឲ្យខ្ញុំទៀតទេ ប៉ុន្តែខ្ញុំនឹងបាត់បង់ឱកាសដើម្បីទទួលបានសេចក្ដីពិត និងត្រូវបានសង្គ្រោះដោយព្រះជាម្ចាស់។ ខ្ញុំបានប្រាប់ខ្លួនឯងថា ខ្ញុំមិនអាចបោះបង់ចោលសេចក្ដីពិតបានទេ ហើយខ្ញុំក៏មិនអាចក្បត់ព្រះជាម្ចាស់ ព្រោះតែការមិនយល់ព្រមពីគ្រួសារខ្ញុំនោះដែរ។ ព្រះបន្ទូលរបស់ព្រះដ៏មានគ្រប់ព្រះចេស្ដាគឺជាសេចក្ដីពិត។ មានតែព្រះដ៏មានគ្រប់ព្រះចេស្ដាទេដែលអាចប្រាប់យើងពីរបៀបដែលសាតាំងធ្វើឲ្យមនុស្សជាតិពុករលួយ ហើយមានតែទ្រង់ទេដែលបានបង្ហាញផ្លូវឲ្យយើងគេចចេញពីអំពើបាប ហើយត្រូវបានសង្គ្រោះដោយព្រះជាម្ចាស់។ ការដែលខ្ញុំអាចរងទុក្ខនៅថ្ងៃនេះដើម្បីទទួលបានសេចក្ដីពិត គឺពិតជាមានតម្លៃណាស់។ ដូច្នេះ ខ្ញុំបានសម្រេចចិត្តថានឹងមិនឱ្យគ្រួសារខ្ញុំដាក់កម្រិតខ្ញុំនោះឡើយ។ ទោះបីជាពួកគាត់លែងបង់ថ្លៃសិក្សាឱ្យខ្ញុំ ទោះបីជាខ្ញុំត្រូវគេបណ្ដេញចេញពីភូមិ ហើយជីវិតជួបការលំបាកក៏ដោយ ក៏ខ្ញុំនឹងមិនបោះបង់ចោលការជឿលើព្រះជាម្ចាស់ និងការស្វែងរកសេចក្ដីពិតដែរ។

សម្រាប់សប្ដាហ៍បន្ទាប់ គ្រូគង្វាលបានរៀបចំឱ្យសហការីគាត់ពីរនាក់មកផ្ទះយើងជារៀងរាល់យប់។ ពួកគេបាននិយាយពាក្យដដែលៗជារៀងរាល់ថ្ងៃ ដើម្បីធ្វើឲ្យខ្ញុំឈប់ចូលរួមការប្រជុំ។ មិនថាពួកគេនិយាយអ្វីទេ ខ្ញុំនៅតែបន្តទៅចូលរួមការប្រជុំដដែល។ នៅក្នុងគ្រានោះ ខ្ញុំបានអធិស្ឋានដល់ព្រះជាម្ចាស់ជាញឹកញាប់ ដោយទូលសូមទ្រង់ធ្វើឲ្យចិត្តខ្ញុំស្ងប់ ហើយការពារខ្ញុំពីការរំខានទាំងនេះ។ ក្រោយមក ពូខ្ញុំខ្លាចគេសើចចំអកគ្រួសារខ្ញុំ បើរឿងនេះល្បីខ្លាំងពេក ដូច្នេះ គាត់បានទៅជួបពិភាក្សាជាមួយគ្រូគង្វាល ដើម្បីរកយុទ្ធសាស្ត្រថ្មី។ ពួកគេបាននាំខ្ញុំទៅជួបទេវវិទូម្នាក់ ដែលជាបណ្ឌិតខាងទេវវិទ្យា ហើយក៏យល់ដឹងច្បាស់ពីព្រះគម្ពីរផងដែរ។ បន្ទាប់ពីបានជួបគ្នា ទេវវិទូនោះបានសួរខ្ញុំថា៖ «ហេតុអ្វីបានជាអ្នកជឿលើព្រះដ៏មានគ្រប់ព្រះចេស្ដា? តើអ្នកដឹងទេថា ព្រះដ៏មានគ្រប់ព្រះចេស្ដាគ្រាន់តែជាមនុស្សធម្មតាម្នាក់ប៉ុណ្ណោះ? ហេតុអ្វីក៏អ្នកគួរជឿលើមនុស្សអ៊ីចឹង?» ខ្ញុំបានតបវិញថា៖ «ព្រះដ៏មានគ្រប់ព្រះចេស្ដា គឺជាព្រះជាម្ចាស់ដែលយកកំណើតជាមនុស្ស។ ទ្រង់លេចមកជាមនុស្សធម្មតាម្នាក់ ប៉ុន្តែទ្រង់មានព្រះវិញ្ញាណរបស់ព្រះជាម្ចាស់គង់នៅក្នុងទ្រង់ ហើយទ្រង់គឺជាការយកកំណើតជាមនុស្សនៃព្រះវិញ្ញាណរបស់ព្រះជាម្ចាស់។ ទ្រង់មិនត្រឹមតែមានភាពជាមនុស្សធម្មតាប៉ុណ្ណោះទេ ប៉ុន្តែទ្រង់ក៏មានភាពជាព្រះពេញលេញផងដែរ។ ដូចជាព្រះអម្ចាស់យេស៊ូវដែរ ខាងក្រៅ ទ្រង់ជាមនុស្សធម្មតា ប៉ុន្តែតាមពិត ទ្រង់គឺជាបុត្រមនុស្សដែលយកកំណើតជាមនុស្ស គឺជាព្រះជាម្ចាស់ផ្ទាល់។ ទ្រង់អាចសម្ដែងចេញសេចក្ដីពិត ហើយធ្វើកិច្ចការនៃការប្រោសលោះ និងការសង្គ្រោះមនុស្សជាតិបាន។ ព្រះដ៏មានគ្រប់ព្រះចេស្ដាបានយាងមកនៅក្នុងគ្រាចុងក្រោយ ហើយបានសម្ដែងចេញសេចក្ដីពិតជាច្រើន។ ទ្រង់បានបើកសម្ដែងអាថ៌កំបាំងផ្សេងៗនៃសេចក្ដីពិត ដូចជា ផែនការគ្រប់គ្រងរយៈពេលប្រាំមួយពាន់ឆ្នាំរបស់ព្រះជាម្ចាស់ អាថ៌កំបាំងនៃការយកកំណើតជាមនុស្ស និងរបៀបដែលព្រះជាម្ចាស់ធ្វើកិច្ចការនៃការជំនុំជម្រះនៅគ្រាចុងក្រោយ ដើម្បីបន្សុទ្ធ និងសង្គ្រោះមនុស្ស។ ទ្រង់ក៏បានបើកសម្ដែងពីមូលហេតុដើមដែលនាំឲ្យមនុស្សជាតិប្រព្រឹត្តអំពើបាបផងដែរ។ ប្រសិនបើទ្រង់ជាមនុស្សធម្មតា តើទ្រង់អាចសម្ដែងចេញសេចក្ដីពិតជាច្រើនដូច្នេះបានទេ? ព្រះជាម្ចាស់គឺជាព្រះអាទិករ ទ្រង់គឺជាប្រភពនៃសេចក្ដីពិត មានតែព្រះជាម្ចាស់ទេដែលអាចសម្ដែងចេញសេចក្ដីពិតបាន គ្មានមនុស្សល្បីឈ្មោះ ឬបុគ្គលដ៏អស្ចារ្យណាម្នាក់នៅលើពិភពលោកអាចសម្ដែងចេញសេចក្ដីពិតបានទេ! មានតែព្រះជាម្ចាស់ផ្ទាល់ទេដែលអាចសម្ដែងចេញសេចក្ដីពិតទាំងនេះបាន។ គ្មាននរណាក្រៅពីព្រះជាម្ចាស់អាចធ្វើវាបានទេ។ សេចក្ដីពិតទាំងអស់ដែលបានសម្ដែងចេញដោយព្រះដ៏មានគ្រប់ព្រះចេស្ដា គឺគ្រប់គ្រាន់ដើម្បីបញ្ជាក់ថា ទ្រង់គឺជាព្រះជាម្ចាស់ដែលយកកំណើតជាមនុស្ស គឺជាព្រះជាម្ចាស់ផ្ទាល់»។ ពេលខ្ញុំនិយាយពាក្យទាំងនេះភ្លាម បណ្ឌិតខាងទេវវិទ្យាបាននិយាយកាត់ខ្ញុំថា៖ «អ្នកខុសហើយដែលនិយាយបែបនោះ។ ព្រះបន្ទូលទាំងអស់របស់ព្រះជាម្ចាស់គឺមាននៅក្នុងព្រះគម្ពីរ ហើយមិនអាចមានព្រះបន្ទូលថ្មីនៅក្រៅព្រះគម្ពីរបានទេ។ ព្រះបន្ទូលរបស់ព្រះដ៏មានគ្រប់ព្រះចេស្ដា មិនអាចជាព្រះបន្ទូលថ្មីរបស់ព្រះជាម្ចាស់បានឡើយ»។ ខ្ញុំបានតបទៅគាត់វិញថា៖ «តើលោកមានមូលដ្ឋានព្រះគម្ពីរណាមួយសម្រាប់ចំណុចនេះទេ? តើមានភស្តុតាងនៅក្នុងព្រះបន្ទូលរបស់ព្រះអម្ចាស់យេស៊ូវទេ? ព្រះអម្ចាស់យេស៊ូវបានមានបន្ទូលថា៖ 'ខ្ញុំនៅមានសេចក្ដីជាច្រើនចង់ប្រាប់ដល់អ្នករាល់គ្នា ប៉ុន្តែពេលនេះអ្នករាល់គ្នាមិនអាចទ្រាំនឹងសេចក្ដីទាំងនេះបានទេ។ យ៉ាងណាមិញ កាលណាព្រះវិញ្ញាណនៃសេចក្ដីពិត ទ្រង់យាងមកដល់ នោះទ្រង់នឹងនាំអ្នករាល់គ្នាចូលទៅក្នុងសេចក្ដីពិតគ្រប់យ៉ាង' (យ៉ូហាន ១៦:១២-១៣)។ ព្រះគម្ពីរបានថ្លែងទំនាយថា កូនចៀមនឹងបើកក្រាំងមួយនៅគ្រាចុងក្រោយ។ ការទាំងអស់នេះបង្ហាញថា ព្រះជាម្ចាស់នឹងមានបន្ទូលនៅពេលដែលទ្រង់យាងត្រឡប់មកវិញនៅគ្រាចុងក្រោយ។ ដូចលោកនិយាយអ៊ីចឹង បើព្រះជាម្ចាស់មិនមានបន្ទូលថ្មីនៅក្រៅព្រះគម្ពីរទេ តើនោះមិនមែនជាការបដិសេធរាល់ព្រះបន្ទូល និងកិច្ចការនៃការយាងត្រឡប់មកវិញរបស់ព្រះអម្ចាស់ទេឬ?» ដោយសម្ដែងទឹកមុខខ្វះការអត់ធ្មត់ គាត់មិនបានស្ដាប់ទាល់តែសោះ។ គាត់បាននិយាយរឿងមួយចំនួន ដើម្បីថ្កោលទោសព្រះដ៏មានគ្រប់ព្រះចេស្ដា ហើយបានសុំខ្ញុំម្ដងហើយម្ដងទៀតឲ្យឈប់ស្ដាប់សេចក្ដីអធិប្បាយនៃផ្លេកបន្ទោរពីទិសខាងកើត។ បន្ទាប់មក គាត់បានចាប់ផ្ដើមអួតអាងពីសញ្ញាបត្រទេវវិទ្យាដ៏ខ្ពង់ខ្ពស់របស់គាត់ ថាគាត់បានរងទុក្ខប៉ុនណា ដើម្បីអធិប្បាយថ្វាយព្រះអម្ចាស់ ជាដើម។ គាត់បាននិយាយថា ខ្ញុំនៅក្មេងពេកមិនអាចយល់ពីព្រះគម្ពីរបានទេ និងគួរតែស្ដាប់គាត់ ហើយគាត់បានប្រាប់ខ្ញុំឲ្យឈប់ចូលរួមការជួបជុំជាមួយមនុស្សមកពីពួកជំនុំនៃព្រះដ៏មានគ្រប់ព្រះចេស្ដា។ ពូខ្ញុំបាននិយាយដែរថា៖ «យើងមិនគួរជឿលើអ្វីដែលពិភពសាសនាថ្កោលទោសទេ។ ទេវវិទូរូបនេះមានកេរ្តិ៍ឈ្មោះល្បីល្បាញខាងចំណេះដឹងព្រះគម្ពីរ ឯងសំណាងណាស់ដែលមានឱកាសនិយាយជាមួយគាត់។ ពូសង្ឃឹមថាឯងនឹងស្ដាប់គាត់ ហើយឈប់ទៅចូលរួមការប្រជុំទៀតទៅ»។ ខ្ញុំបានប្រាប់ពួកគេថា៖ «កាលពីមុន ខ្ញុំធ្លាប់មានការភាន់ច្រឡំអំពីការរស់នៅក្នុងអំពើបាប។ ខ្ញុំរកមិនឃើញមូលហេតុដែលនាំឱ្យមនុស្សមិនអាចកម្ចាត់អំពើបាបបានទេ។ ខ្ញុំមិនយល់ឡើយ រហូតដល់ខ្ញុំបានអានព្រះបន្ទូលរបស់ព្រះដ៏មានគ្រប់ព្រះចេស្ដា ទើបដឹងថា នោះព្រោះតែធម្មជាតិបាបនៅក្នុងខ្លួនយើង។ ប្រសិនបើធម្មជាតិបាបរបស់យើងមិនត្រូវបានលុបបំបាត់ទេ យើងនឹងមិនអាចរួចផុតពីចំណងនៃអំពើបាបបានឡើយ»។ ខ្ញុំក៏បានធ្វើបន្ទាល់ប្រាប់ពួកគេអំពីសេចក្ដីពិតនៃការយកកំណើតជាមនុស្សដែរ។ បន្ទាប់ពីខ្ញុំបាននិយាយដូច្នេះ ទេវវិទូបាននិយាយថា គាត់ទទួលបានការជំរុញចិត្តចំពោះអ្វីដែលខ្ញុំបានចែករំលែក។ គាត់បាននិយាយថា វាពិតជាល្អណាស់ ហើយគាត់សង្ឃឹមថានឹងមានឱកាសពិភាក្សាជាមួយខ្ញុំនាពេលក្រោយទៀត ប៉ុន្តែគាត់បានទទូចថា ខ្ញុំមិនគួរទទួលយកព្រះដ៏មានគ្រប់ព្រះចេស្ដាទេ។ ខ្ញុំបានឃើញថា ទោះបីជាទេវវិទូរូបនេះស្គាល់ព្រះគម្ពីរច្បាស់ មានចំណេះដឹងខាងទេវវិទ្យាជាច្រើន និងមានកេរ្តិ៍ឈ្មោះល្អក៏ដោយ តាមពិត គាត់ក្រខ្សត់ខាងឯវិញ្ញាណ ហើយមិនបានយល់ពីសេចក្ដីពិតណាមួយឡើយ។ គាត់ក៏ក្រអឺតក្រទមខ្លាំង មិនអាចទទួលយកសេចក្ដីពិតបាន ហើយគ្មានចំណាប់អារម្មណ៍ក្នុងការស្វែងរក ឬសិក្សាពីកិច្ចការរបស់ព្រះជាម្ចាស់នោះទេ។ ដូចពួកផារិស៊ីដែលបានប្រឆាំងនឹងព្រះអម្ចាស់យេស៊ូវដែរ គាត់បន្តថ្កោលទោសការលេចមក និងកិច្ចការរបស់ព្រះជាម្ចាស់នៅគ្រាចុងក្រោយ។ ការសន្ទនានោះមិនបានផ្លាស់ប្ដូរការសម្រេចចិត្តរបស់ខ្ញុំក្នុងការដើរតាមព្រះដ៏មានគ្រប់ព្រះចេស្ដាទេ។ ផ្ទុយទៅវិញ វាបានជួយឲ្យខ្ញុំស្គាល់ពីគ្រូគង្វាល ពួកចាស់ទុំ និងទេវវិទូនៅក្នុងពិភពសាសនា។ ខ្ញុំឈប់គោរព និងកោតសរសើរពួកគេទៀតហើយ។ ហើយតាមរយៈការចូលរួមប្រជុំ និងការអានព្រះបន្ទូលរបស់ព្រះដ៏មានគ្រប់ព្រះចេស្ដាក្នុងអំឡុងពេលនេះ ខ្ញុំក៏ទទួលបានការយល់ដឹងខ្លះអំពីសេចក្ដីខុសឆ្គងនៅក្នុងពិភពសាសនាដែរ។ ការណ៍នេះបានធ្វើឲ្យខ្ញុំកាន់តែប្រាកដថា ព្រះបន្ទូលរបស់ព្រះដ៏មានគ្រប់ព្រះចេស្ដាគឺជាសេចក្ដីពិត ហើយព្រះដ៏មានគ្រប់ព្រះចេស្ដាគឺជាការលេចមកនៃព្រះដ៏ពិតតែមួយអង្គ។

ក្នុងអំឡុងពេលប្រជុំមួយ ខ្ញុំបាននិយាយជាមួយបងប្អូនប្រុសស្រីអំពីស្ថានភាពថ្មីៗរបស់ខ្ញុំ ហើយពួកគេបានចែករំលែកព្រះបន្ទូលរបស់ព្រះជាម្ចាស់មួយចំនួនជាមួយខ្ញុំ ដែលបានជួយឲ្យខ្ញុំមានការយល់ដឹងខ្លះអំពីគង្វាលក្លែងក្លាយ និងពួកទទឹងនឹងព្រះគ្រីស្ទនៅក្នុងពិភពសាសនា។ ព្រះអម្ចាស់យេស៊ូវបានមានបន្ទូលថា៖ «ពួកអាចារ្យ និងពួកផារិស៊ីដ៏មានពុតអើយ អ្នករាល់គ្នាត្រូវវេទនាហើយ! ព្រោះអ្នករាល់គ្នាបិទមិនឱ្យមនុស្សចូលទៅក្នុងនគរស្ថាន‌សួគ៌ឡើយ។ អ្នករាល់គ្នាមិនព្រមចូលខ្លួនឯងហើយ ថែមទាំងរាំងស្ទះអស់អ្នកដែលកំពុងចូលនោះ មិនឱ្យចូលទៀត» (ម៉ាថាយ ២៣:១៣)។ «ពួកអាចារ្យ និងពួកផារិស៊ីដ៏មានពុតអើយ អ្នករាល់គ្នាត្រូវវេទនាហើយ! ព្រោះអ្នករាល់គ្នាខំធ្វើដំណើរតាមផ្លូវទឹក និងផ្លូវគោក ដើម្បីបានមនុស្សម្នាក់ចូលសាសនា តែកាលណាគេចូលសាសនាហើយ អ្នករាល់គ្នាបែរជាធ្វើឱ្យគេអាក្រក់សមនឹងធ្លាក់នរក ជាងអ្នករាល់គ្នាមួយទ្វេជាពីរ» (ម៉ាថាយ ២៣:១៥)។ បន្ទាប់ពីបានអានព្រះបន្ទូលរបស់ព្រះជាម្ចាស់ និងបានឮការប្រកបគ្នារបស់ពួកគេ ចិត្តរបស់ខ្ញុំមានអារម្មណ៍ភ្លឺស្វាងជាងមុនច្រើន។ ខ្ញុំបានឃើញថា គ្រូគង្វាល និងអ្នកដឹកនាំក្នុងពិភពសាសនាទាំងនេះ គឺដូចពួកផារិស៊ីដ៏មានពុតទាំងនោះអ៊ីចឹង។ ពួកគេប្រឆាំង និងថ្កោលទោសកិច្ចការនៃគ្រាចុងក្រោយរបស់ព្រះដ៏មានគ្រប់ព្រះចេស្ដា ហើយធ្វើអ្វីៗគ្រប់យ៉ាង ដើម្បីរារាំងមនុស្សកុំឱ្យឮព្រះសូរសៀងរបស់ព្រះជាម្ចាស់ និងស្វាគមន៍ព្រះអម្ចាស់។ ពួកគេគឺជាថ្មដែលនាំឲ្យជំពប់សម្រាប់មនុស្សក្នុងការចូលទៅក្នុងនគររបស់ព្រះជាម្ចាស់។ ពួកគេមិនត្រឹមតែមិនចូលទៅក្នុងនគររបស់ព្រះជាម្ចាស់ដោយខ្លួនឯងទេ ពួកគេថែមទាំងរារាំងអ្នកដទៃមិនឲ្យចូលដែរ។ ពួកគេពិតជាព្យាបាទខ្លាំងណាស់! ព្រះបន្ទូលរបស់ព្រះដ៏មានគ្រប់ព្រះចេស្ដាចែងថា៖ «មានអ្នកដែលអានព្រះគម្ពីរនៅក្នុងក្រុមជំនុំធំៗ ហើយសូត្រខគម្ពីរពេញមួយថ្ងៃ ប៉ុន្តែគ្មាននរណាម្នាក់ក្នុងចំណោមពួកគេ យល់ពីគោលបំណងនៃកិច្ចការរបស់ព្រះជាម្ចាស់ឡើយ។ ក្នុងចំណោមពួកគេ គ្មាននរណាម្នាក់អាចស្គាល់ព្រះជាម្ចាស់ឡើយ ហើយក៏រឹតតែគ្មាននរណាម្នាក់អាចស្របតាមបំណងព្រះហឫទ័យរបស់ព្រះជាម្ចាស់បានដែរ។ ពួកគេទាំងអស់សុទ្ធតែជាមនុស្សថោកទាប គ្មានតម្លៃ ហើយម្នាក់ៗឈរនៅទីដ៏ខ្ពស់ដើម្បីបង្រៀន 'ព្រះជាម្ចាស់'។ ពួកគេគឺជាមនុស្សដែលកាន់ទង់របស់ព្រះជាម្ចាស់ តែមានចេតនាប្រឆាំងនឹងព្រះជាម្ចាស់ ដែលកាន់ស្លាកជឿលើព្រះជាម្ចាស់ ក្នុងពេលដែលកំពុងស៊ីសាច់ និងហុតឈាមមនុស្សទៅវិញ។ មនុស្សទាំងអស់នេះសុទ្ធតែជាអារក្សអាក្រក់ដែលលេបត្របាក់ព្រលឹងមនុស្ស ជាមេបិសាចដែលមានចេតនារំខានដល់ការធ្វើដំណើររបស់មនុស្សទៅកាន់ផ្លូវត្រូវ ហើយជាថ្មជំពប់ដែលបង្អាក់ដល់មនុស្សដែលស្វែងរកព្រះជាម្ចាស់ផង។ ពួកគេមើលទៅដូចជាមាន 'សុខភាពរឹងមាំ' ប៉ុន្តែធ្វើដូចម្ដេចឱ្យអ្នកដែលដើរតាមពួកគេដឹងថា ពួកគេគ្រាន់តែជាពួកទទឹងនឹងព្រះគ្រីស្ទ ដែលដឹកនាំមនុស្សឱ្យប្រឆាំងទាស់នឹងព្រះជាម្ចាស់? តើធ្វើម្ដេចឱ្យអ្នកដែលដើរតាមពួកគេដឹងថា ពួកគេជាអារក្សរស់ ដែលតាំងចិត្តលេបត្របាក់ព្រលឹងមនុស្សទៅ?» (ដកស្រង់ពី «អស់អ្នកដែលមិនស្គាល់ព្រះជាម្ចាស់ គឺជាអ្នកដែលទាស់ទទឹងនឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ចូរមើលថ្នាក់ដឹកនាំនៃសាសនា និងនិកាយនីមួយៗចុះ។ ពួកគេទាំងអស់គ្នាសុទ្ធតែក្អេងក្អាង និងរាប់ខ្លួនថាសុចរិត ហើយការបកស្រាយព្រះគម្ពីររបស់ពួកគេ ក៏ខ្វះនូវបរិបទ និងត្រូវបាននាំមុខដោយសញ្ញាណ និងការស្រមើស្រមៃរបស់ពួកគេផងដែរ។ ពួកគេគ្រប់គ្នាពឹងអាងលើអំណោយទាន និងចំណេះដឹង ដើម្បីធ្វើកិច្ចការរបស់ខ្លួន។ បើពួកគេមិនចេះអធិប្បាយសោះ តើនឹងមានមនុស្សដើរតាមពួកគេដែរទេ? ហេតុដូចនេះ ពួកគេពិតជាមានចំណេះដឹងខ្លះ ហើយអាចអធិប្បាយនូវគោលលទ្ធិបានខ្លះ ឬមួយពួកគេចេះពីរបៀបបញ្ចុះបញ្ចូលឱ្យមនុស្សជឿ និងចេះប្រើល្បិចកលបញ្ឆោតមួយចំនួន។ ពួកគេប្រើល្បិចកលទាំងនេះ ដើម្បីបោកបញ្ឆោតមនុស្ស និងនាំមនុស្សមកកាន់ពួកគេ។ មនុស្សទាំងនោះជឿលើព្រះជាម្ចាស់តែឈ្មោះប៉ុណ្ណោះ តែតាមពិតទៅ ពួកគេដើរតាមអ្នកដឹកនាំទាំងនេះវិញទេ។ នៅពេលដែលពួកគេជួបមនុស្សម្នាក់ដែលកំពុងតែអធិប្បាយអំពីផ្លូវពិត អ្នកខ្លះនិយាយថា 'យើងត្រូវតែពិគ្រោះជាមួយអ្នកដឹកនាំរបស់យើងអំពីបញ្ហានៃសេចក្តីជំនឿ'។ ចូរមើលពីរបៀបដែលមនុស្សត្រូវការការឯកភាព និងការយល់ព្រមពីអ្នកដទៃ នៅពេលដែលពួកគេចាប់ផ្ដើមជឿលើព្រះជាម្ចាស់ និងទទួលយកផ្លូវពិត តើនេះមិនមែនជាបញ្ហាទេឬ? បើដូច្នេះ តើអ្នកដឹកនាំទាំងនោះបានក្លាយជាអ្វីទៅ? តើពួកគេមិនបានក្លាយជាពួកផារីស៊ី គង្វាលក្លែងក្លាយ ពួកទទឹងនឹងព្រះគ្រីស្ទ និងជាថ្មជំពប់ដួលចំពោះការទទួលយកផ្លូវដ៏ពិតរបស់មនុស្សទេឬ? មនុស្សបែបនេះគឺជាប្រភេទតែមួយដូចនឹងប៉ុលដែរ» (ដកស្រង់ពី «ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះជាម្ចាស់បានបើកសម្ដែងយ៉ាងច្បាស់ពីសារជាតិរបស់អ្នកដឹកនាំសាសនាដែលស្អប់សេចក្ដីពិត និងប្រឆាំងនឹងព្រះជាម្ចាស់។ ព្រះដ៏មានគ្រប់ព្រះចេស្ដាបានលេចមក ហើយបានសម្ដែងចេញសេចក្ដីពិតជាច្រើន ប៉ុន្តែពួកគេមិនបានស្វែងរកទាល់តែសោះ។ ជំនួសឲ្យការស្ដាប់ព្រះសូរសៀងរបស់ព្រះជាម្ចាស់ ពួកគេបែរជាស្ដាប់ពាក្យចចាមអារ៉ាមរបស់បក្សកុម្មុយនិស្តចិន ដែលជាបក្សគ្មានជំំនឿលើព្រះ ថ្កោលទោសការលេចមក និងកិច្ចការរបស់ព្រះដ៏មានគ្រប់ព្រះចេស្ដា ហើយផ្សព្វផ្សាយពាក្យចចាមអារ៉ាមគ្មានមូលដ្ឋាន ដើម្បីបំភាន់អ្នកជឿ និងរារាំងយើងកុំឱ្យឮព្រះសូរសៀងរបស់ព្រះអម្ចាស់ ហើយស្វាគមន៍ទ្រង់ទៅវិញ។ នេះកំពុងតែបំផ្លាញឱកាសរបស់យើងដើម្បីបានសង្គ្រោះ និងចូលទៅក្នុងនគរស្ថានសួគ៌ហើយ! ទោះបីជាគ្រូគង្វាល និងអ្នកដឹកនាំនៃពិភពសាសនាទាំងនេះ ពន្យល់ព្រះគម្ពីរដល់មនុស្សនៅក្នុងពួកជំនុំជាញឹកញាប់ក៏ដោយ ក៏ពួកគេគ្មានការយល់ដឹងសូម្បីតែបន្តិចអំពីព្រះជាម្ចាស់ និងកិច្ចការរបស់ទ្រង់នោះដែរ។ ពួកគេក៏គ្មានចិត្តដែលកោតខ្លាចព្រះជាម្ចាស់ដែរ។ សារជាតិធម្មជាតិរបស់ពួកគេគឺដូចគ្នានឹងពួកផារិស៊ីអ៊ីចឹង។ ពួកគេទាំងអស់គឺជាពួកទទឹងនឹងព្រះគ្រីស្ទដែលស្អប់សេចក្ដីពិត ហើយប្រឆាំងនឹងព្រះជាម្ចាស់។ បន្ទាប់មក ខ្ញុំបាននឹកឃើញពីរបៀបដែលអ្នកជឿសាសនាយូដា បានគោរពបូជាអ្នកដឹកនាំសាសនាដោយងងឹតងងល់ ហើយបានដើរតាមពួកផារិស៊ីក្នុងការប្រឆាំងនឹងព្រះអម្ចាស់យេស៊ូវ ហើយជាលទ្ធផល ក៏បានបាត់បង់ការសង្គ្រោះរបស់ព្រះជាម្ចាស់។ ឪពុកម្ដាយរបស់ខ្ញុំក៏បានគោរពបូជាគ្រូគង្វាល និងពួកចាស់ទុំដែរ។ ទោះបីជាពួកគាត់បានជឿលើព្រះអម្ចាស់អស់រយៈពេលជាច្រើនឆ្នាំក៏ដោយ ក៏ពួកគាត់គ្មានកន្លែងសម្រាប់ព្រះជាម្ចាស់នៅក្នុងដួងចិត្តរបស់ពួកគាត់ដែរ។ ពួកគាត់មិនបានយល់ពីសេចក្ដីពិត ហើយខ្វះការឈ្វេងយល់។ ពួកគាត់គិតថា អ្នកដែលស្ដាប់បង្គាប់គ្រូគង្វាល និងពួកចាស់ទុំ គឺដូចជាកំពុងចុះចូល និងដើរតាមព្រះអម្ចាស់អ៊ីចឹងដែរ។ មិនថាគ្រូគង្វាល និងពួកចាស់ទុំនិយាយអ្វីនោះទេ ឪពុកម្ដាយខ្ញុំស្ដាប់តាមទាំងអស់។ ទាក់ទងនឹងរឿងដ៏សំខាន់ដូចជាការស្វាគមន៍ព្រះអម្ចាស់ ពួកគាត់មិនយល់សោះឡើយ ហើយបានស្ដាប់តាមគ្រូគង្វាលទាំងងងឹតងងល់ ប៉ុន្តែនៅពេលដែលខ្ញុំធ្វើបន្ទាល់ប្រាប់ពួកគាត់អំពីព្រះបន្ទូលរបស់ព្រះដ៏មានគ្រប់ព្រះចេស្ដា ពួកគាត់មិនបានស្ដាប់សោះឡើយ ហើយបាននិយាយដដែលៗនូវសម្ដីរបស់គ្រូគង្វាល និងបណ្ឌិតខាងទេវវិទ្យា ដើម្បីថ្កោលទោសព្រះដ៏មានគ្រប់ព្រះចេស្ដា។ ពួកគាត់ថែមទាំងនិយាយថា៖ «ទោះបីនេះជាផ្លូវពិតក៏ដោយ ក៏យើងនឹងមិនទទួលយកដែរ លុះត្រាតែគ្រូគង្វាល និងពួកចាស់ទុំទទួលយកជាមុនសិន»។ ខ្ញុំបានឃើញថាឪពុកម្ដាយរបស់ខ្ញុំពិតជាគួរឲ្យអាសូរណាស់។ តើពួកគាត់កំពុងជឿលើព្រះអម្ចាស់យ៉ាងម៉េចទៅ? តើពួកគាត់មិនមែនកំពុងជឿលើគ្រូគង្វាល និងពួកចាស់ទុំទេឬអី? ខ្ញុំបានប្រាប់ឪពុកម្ដាយរបស់ខ្ញុំថា៖ «ប្រសិនបើប៉ាម៉ាក់កើតនៅក្នុងយុគសម័យនៃព្រះគុណ នៅពេលដែលព្រះអម្ចាស់យេស៊ូវបានលេចមកដើម្បីធ្វើកិច្ចការ នោះប៉ាម៉ាក់នឹងដូចជាពួកអ្នកជឿសាសនាយូដាកាលពីមុន ហើយដើរតាមពួកផារិស៊ីក្នុងការប្រឆាំង និងថ្កោលទោសព្រះអម្ចាស់យេស៊ូវមិនខាន ពីព្រោះអ្នកទាំងពីរស្ដាប់តែគ្រូគង្វាល និងពួកចាស់ទុំប៉ុណ្ណោះ។ បើគ្រូគង្វាល និងពួកចាស់ទុំថ្កោលទោសអ្វីមួយថាខុសឆ្គង នោះអ្នកទាំងពីរក៏ថាតាមដូចគ្នា ប៉ុន្តែប៉ាម៉ាក់មិនបានសិក្សាពីផ្លូវពិតទាល់តែសោះ ហើយក៏មិនបានព្យាយាមឮព្រះសូរសៀងរបស់ព្រះជាម្ចាស់នោះដែរ។ តើនេះមិនដូចនឹងអ្នកដែលបានដើរតាមពួកផារិស៊ី ហើយប្រឆាំងនឹងព្រះអម្ចាស់យេស៊ូវទេឬ? តើការជឿលើព្រះអម្ចាស់បែបនេះអាចទទួលបានលទ្ធផលល្អដែរឬទេ?» ក្នុងអំឡុងពេលដែលខ្ញុំបានឆ្លងកាត់ព្រឹត្តិការណ៍ទាំងនោះ ខ្ញុំឈ្វេងយល់បានខ្លះពីឪពុកម្ដាយខ្ញុំ ហើយខ្ញុំក៏លែងរងការរឹតត្បិតទៀតដែរ។ ខ្ញុំបានប្ដេជ្ញាចិត្តថានឹងប្រកាន់ខ្ជាប់នូវទីបន្ទាល់សម្រាប់ព្រះជាម្ចាស់។

ក្នុងអំឡុងពេលនោះ មិនថាខ្ញុំធ្វើអ្វីទេ ឪពុកម្ដាយខ្ញុំចាំឃ្លាំមើលខ្ញុំជានិច្ច។ ខ្ញុំមិនអាចចូលរួមការប្រជុំនៅផ្ទះដោយសុខសាន្តបានទេ។ នៅពេលនោះ ខ្ញុំត្រូវលួចចូលទៅក្នុងព្រៃតូចមួយនៅជិតចុងភូមិនៅពេលយប់ដើម្បីចូលរួមការប្រជុំ។ នៅទីនោះមានមូស និងសត្វល្អិតជាច្រើន។ ខ្ញុំត្រូវបានមូសខាំយ៉ាងខ្លាំង ហើយរកកន្លែងអង្គុយស្រួលមិនបានទេ។ ពេលខ្លះ ខ្ញុំនៅក្នុងព្រៃរហូតដល់យប់ជ្រៅ។ ដើម្បីកុំឲ្យឪពុកម្ដាយរបស់ខ្ញុំដឹងថាខ្ញុំចេញទៅចូលរួមការប្រជុំ ខ្ញុំត្រូវលួចត្រឡប់ចូលគេងនៅផ្ទះវិញ ហើយខ្ញុំត្រូវក្រោកពីព្រលឹមឱ្យបានមុនពួកគាត់ ដើម្បីឲ្យពួកគាត់គិតថា ខ្ញុំបានគេងលក់ស្រួលនៅពេលយប់។ ក្នុងអំឡុងពេលថ្ងៃ ខ្ញុំត្រូវជួយឪពុកម្ដាយរបស់ខ្ញុំនៅឯស្រែ។ មួយរយៈក្រោយមក ខ្ញុំចាប់ផ្ដើមនឿយហត់ និងងងុយគេង។ ខ្ញុំពិតជាអស់កម្លាំងខ្លាំងណាស់។ ខ្ញុំចាប់ផ្ដើមមានអារម្មណ៍ទន់ខ្សោយបន្តិច ហើយខ្ញុំមិនដឹងថាថ្ងៃបែបនេះនឹងបញ្ចប់នៅពេលណាទេ។ ពេលខ្លះ ខ្ញុំថែមទាំងបានគិតថា ប្រសិនបើខ្ញុំស្ដាប់ឪពុកម្ដាយរបស់ខ្ញុំ ហើយឈប់ទៅចូលរួមការប្រជុំ ខ្ញុំនឹងមិនរងទុក្ខខ្លាំងបែបនេះទេ អ្នកភូមិនឹងមិនសើចចំអកដាក់ខ្ញុំ ហើយវាក៏នឹងមិនប៉ះពាល់ដល់ការស្វែងរកការងាររបស់ខ្ញុំដែរ។ នៅពេលគិតបែបនេះ ខ្ញុំមានអារម្មណ៍ញាប់ញ័របន្តិច។ ប៉ុន្តែបន្ទាប់មក ខ្ញុំបានគិតថា នៅរាល់ការប្រជុំ ខ្ញុំអាចយល់ពីសេចក្ដីពិតមួយចំនួន ហើយទាំងនេះគឺជាសេចក្ដីពិតដែលខ្ញុំមិនធ្លាប់បានឮពីមុនមកទេ។ ខ្ញុំមានអារម្មណ៍អល់អែកក្នុងការបោះបង់។ ក្នុងអំឡុងពេលនោះ ខ្ញុំបានទទួលការលើកទឹកចិត្តជាខ្លាំងពីបទទំនុកតម្កើងមួយចេញពីព្រះបន្ទូលរបស់ព្រះជាម្ចាស់។ បទនោះមានចំណងជើងថា «អ្វីដែលព្រះជាម្ចាស់ធ្វើឲ្យគ្រប់លក្ខណ៍គឺជំនឿ» ហើយខ្ញុំបានស្ដាប់បទនោះជាច្រើនដង។ កំណាព្យមួយដែលធ្វើឱ្យខ្ញុំជក់ចិត្តជាខ្លាំងនោះគឺ៖ «រ សេចក្ដីជំនឿ និងសេចក្ដីស្រឡាញ់ខ្លាំងបំផុត គឺត្រូវការពីយើងទាំងអស់គ្នានៅក្នុងកិច្ចការនៃគ្រាចុងក្រោយ។ យើងអាចជំពប់ដួលព្រោះតែការធ្វេសប្រហែសតែបន្តិចប៉ុណ្ណោះ ដ្បិតដំណាក់កាលនៃកិច្ចការនេះគឺខុសពីមុនៗទាំងអស់៖ អ្វីដែលព្រះជាម្ចាស់នឹងធ្វើឱ្យបានគ្រប់លក្ខណ៍ គឺជាសេចក្ដីជំនឿរបស់មនុស្ស ទាំងអរូបី និងប៉ះមិនបាន។ អ្វីដែលព្រះជាម្ចាស់ធ្វើគឺបំប្លែងព្រះបន្ទូលទៅជាជំនឿ សេចក្ដីស្រឡាញ់ និងជីវិត។ មនុស្សត្រូវតែឈានដល់ចំណុចដែលពួកគេត្រូវស៊ូទ្រាំនឹងការបន្សុទ្ធរាប់រយដង និងកាន់សេចក្ដីជំនឿឱ្យខ្លាំងជាងយ៉ូប ដែលតម្រូវឱ្យពួកគេស៊ូទ្រាំនឹងការរងទុក្ខដែលមិនគួរឱ្យជឿ និងរងទារុណកម្មគ្រប់បែបយ៉ាងដោយមិនបោះបង់ព្រះជាម្ចាស់ម្ដងណាឡើយ។ នៅពេលពួកគេចុះចូលរហូតដល់ស្លាប់ ហើយមានជំនឿមុតមាំលើព្រះជាម្ចាស់ នោះដំណាក់កាលនៃកិច្ចការរបស់ព្រះជាម្ចាស់នឹងបញ្ចប់» (ដកស្រង់ពី «ផ្លូវ ... (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈបទទំនុកនេះ ខ្ញុំយល់បានថា ខ្ញុំអាចចុះទន់ខ្សោយ និងពិបាកចិត្តក្នុងពេលមានបញ្ហា ប៉ុន្តែនៅក្នុងគ្រាទាំងនេះ ខ្ញុំគួរតែរៀនបះបោរប្រឆាំងនឹងសាច់ឈាម។ ប្រសិនបើខ្ញុំដើរតាមសាច់ឈាម ខ្ញុំមិនអាចបំពេញតាមបំណងព្រះហឫទ័យព្រះជាម្ចាស់បានទេ។ ខ្ញុំដឹងយ៉ាងច្បាស់ថា រាល់ការប្រជុំគឺមានប្រយោជន៍សម្រាប់ការយល់ដឹងរបស់ខ្ញុំអំពីសេចក្ដីពិត ហើយសេចក្ដីពិតដែលខ្ញុំបានឮគឺជាកំណប់ទ្រព្យដ៏មានតម្លៃមហិមា។ ទោះបីជារាល់ការប្រជុំនៅពេលយប់ជ្រៅក្នុងព្រៃ គឺធ្វើឲ្យរូបកាយខ្ញុំនឿយហត់ និងលំបាកក៏ដោយ ក៏នេះជាការល្បងលមួយសម្រាប់ខ្ញុំដែរ ដើម្បីចង់ដឹងថាតើខ្ញុំអាចរងទុក្ខ ដើម្បីទទួលបានសេចក្ដីពិត និងមានជំនឿពិតលើព្រះជាម្ចាស់ឬក៏អត់។ ឪពុកម្ដាយរបស់ខ្ញុំចង់ឲ្យខ្ញុំស្វែងរកកេរ្តិ៍ឈ្មោះ និងផលប្រយោជន៍នៅលើលោក ហើយរកការងារល្អធ្វើ ដើម្បីឲ្យគ្រួសាររបស់ខ្ញុំមានជីវិតល្អ ហើយធ្វើឲ្យពួកគាត់មានមោទនភាព។ នេះគឺជាអ្វីដែលពួកគាត់ចង់បាន និងអ្វីដែលពួកគាត់រំពឹងទុកពីខ្ញុំ។ ប៉ុន្តែប្រសិនបើខ្ញុំស្ដាប់ឪពុកម្ដាយរបស់ខ្ញុំ ហើយឈប់ទៅចូលរួមការប្រជុំ ទោះបីជាខ្ញុំមិនត្រូវរងទុក្ខក៏ដោយ ក៏ខ្ញុំនឹងមិនទទួលបានសេចក្ដីពិតដែរ។ ខ្ញុំនឹងនៅដដែលដូចមុន គឺខ្វល់តែពីការកម្សាន្តសប្បាយ និងការដេញតាមខាងសាច់ឈាមប៉ុណ្ណោះ ដែលគ្មានន័យអ្វីសោះឡើយ។ ការដែលខ្ញុំអាចទទួលយកកិច្ចការនៃគ្រាចុងក្រោយរបស់ព្រះជាម្ចាស់ និងទទួលបានការផ្គត់ផ្គង់ពីព្រះជាម្ចាស់នូវសេចក្ដីពិតជាច្រើននាពេលនេះ គឺជាព្រះពរដ៏ធំបំផុត។ ការរងទុក្ខដែលខ្ញុំជួប គឺមិនអាចប្រៀបផ្ទឹមនឹងការយល់ដឹងពីសេចក្ដីពិតបានទេ ហើយទាំងអស់នោះគឺពោរពេញដោយអត្ថន័យ។ នៅពេលគិតពីរឿងនេះ ខ្ញុំសុខចិត្តបោះបង់ចោលការសប្បាយខាងសាច់ឈាម ហើយមិនខ្វល់ពីអ្វីដែលគ្រួសាររបស់ខ្ញុំនិយាយអំពីខ្ញុំទេ។ ខ្ញុំមានតែសង្ឃឹមពឹងអាងលើព្រះជាម្ចាស់ប៉ុណ្ណោះ ដើម្បីយកឈ្នះលើការលំបាកទាំងនេះ។ ក្រោយមក តាមរយៈការអានព្រះបន្ទូលរបស់ព្រះដ៏មានគ្រប់ព្រះចេស្ដា ស្ថានភាពរបស់ខ្ញុំបានប្រសើរឡើងបន្តិចម្ដងៗ។ បន្តិចម្ដងៗ ខ្ញុំបានយល់ថា មានតែស្ថិតក្នុងមជ្ឈដ្ឋានលំបាកបែបនេះទេ ទើបខ្ញុំកាន់តែស្វែងរកបំណងព្រះហឫទ័យរបស់ព្រះជាម្ចាស់ ហើយមានជំនឿកាន់តែមុតមាំលើព្រះជាម្ចាស់ ហើយចំពោះរឿងនេះ ខ្ញុំពិតជាអរព្រះគុណព្រះជាម្ចាស់យ៉ាងខ្លាំង!

ខ្ញុំបានបន្តទៅចូលរួមការប្រជុំនៅក្នុងព្រៃ។ មានម្ដង នៅពេលដែលខ្ញុំកំពុងនៅក្នុងការប្រជុំ មានបុគ្គលម្នាក់ ដែលខ្ញុំមិនស្គាល់ បានដឹងរឿងនេះ រួចប្រាប់ឪពុកម្ដាយរបស់ខ្ញុំ។ នៅពេលញ៉ាំអាហារពេលព្រឹកនៅថ្ងៃបន្ទាប់ ម្ដាយរបស់ខ្ញុំបាននិយាយមកកាន់ខ្ញុំថា៖ «ម៉ាក់គិតថាឯងឈប់ចូលរួមការប្រជុំហើយ បន្ទាប់ពីឯងបានជួបបណ្ឌិតខាងទេវវិទ្យា។ ម៉ាក់មិននឹកស្មានថា ឯងលួចទៅចូលរួមការប្រជុំនៅក្នុងព្រៃនៅពេលយប់ឡើយ។ តើឯងមិនខ្លាចទេឬ?» គាត់និយាយបណ្ដើរ យំបណ្ដើរ។ នោះជាលើកទីមួយហើយដែលខ្ញុំបានឃើញម្ដាយរបស់ខ្ញុំយំនៅចំពោះមុខខ្ញុំ។ ខ្ញុំមិនដឹងថាត្រូវនិយាយអ្វីទេ។ ទឹកភ្នែកក៏ចាប់ផ្ដើមរលីងរលោងក្នុងភ្នែករបស់ខ្ញុំ។ ខ្ញុំមិនចង់ធ្វើឲ្យឪពុកម្ដាយរបស់ខ្ញុំឈឺចាប់ទេ ប៉ុន្តែខ្ញុំដឹងថា ខ្ញុំមិនអាចបោះបង់ចោលការដើរតាមព្រះដ៏មានគ្រប់ព្រះចេស្ដាបានទេ។ ខ្ញុំមានអារម្មណ៍ប្រទាញប្រទង់ខ្លាំងណាស់។ នៅពេលនេះ ខ្ញុំបាននឹកឃើញដល់ព្រះបន្ទូលមួយវគ្គរបស់ព្រះជាម្ចាស់៖ «នៅពេលព្រះជាម្ចាស់បំពេញកិច្ចការ យកព្រះទ័យទុកដាក់ចំពោះបុគ្គលណាម្នាក់ និងពិនិត្យពិច័យលើបុគ្គលនេះ ហើយនៅពេលដែលទ្រង់ឃើញថាបុគ្គលនេះមានតម្លៃ និងសព្វព្រះទ័យចំពោះបុគ្គលនេះ សាតាំងក៏តាមយ៉ាងប្រកិត ដោយព្យាយាមបោកបញ្ឆោត និងនាំឱ្យអន្តរាយយ៉ាងធ្ងន់ធ្ងរដល់បុគ្គលនោះ។ ប្រសិនបើព្រះជាម្ចាស់សព្វព្រះទ័យទទួលបានមនុស្សម្នាក់នោះ សាតាំងនឹងធ្វើអ្វីគ្រប់យ៉ាងតាមអានុភាពរបស់វា ដើម្បីរារាំងព្រះជាម្ចាស់ ដោយប្រើកលល្បិចអាក្រក់ជាច្រើនមកល្បួង រំខាន និងធ្វើឱ្យខូចកិច្ចការរបស់ព្រះជាម្ចាស់ដើម្បីសម្រេចគោលដៅលាក់កំបាំងរបស់វា។ តើគោលបំណងនេះជាអ្វី? វាមិនចង់ឱ្យព្រះជាម្ចាស់ទទួលបាននរណាម្នាក់ឡើយ។ វាចង់កញ្ឆក់យកអ្នកដែលព្រះជាម្ចាស់មានព្រះបំណងទទួលបាន ដើម្បីវាអាចកាន់កាប់ពួកគេ ត្រួតត្រាពួកគេ និងគ្រប់គ្រងលើពួកគេ ដើម្បីឱ្យពួកគេថ្វាយបង្គំវា ហើយចូលរួមធ្វើការអាក្រក់ ដើម្បីទាស់ទទឹងនឹងព្រះជាម្ចាស់។ តើនេះមិនមែនជាបំណងចិត្ដអាក្រក់របស់សាតាំងទេឬអី? ... នៅក្នុងការធ្វើសង្គ្រាមជាមួយព្រះជាម្ចាស់ និងដេញតាមពីក្រោយព្រះអង្គ គោលបំណងរបស់សាតាំង គឺដើម្បីបំផ្លាញការងារទាំងអស់ ដែលព្រះជាម្ចាស់ចង់ធ្វើ ហើយដើម្បីកាន់កាប់ និងត្រួតត្រាលើអ្នកដែលព្រះជាម្ចាស់ចង់ទទួលបាន។ វាចង់លុបបំបាត់មនុស្សដែលព្រះជាម្ចាស់សព្វព្រះទ័យចង់ទទួលបាន ចោលឱ្យអស់ និងធ្វើជាម្ចាស់លើពួកគេ និងប្រើពួកគេទៀតផង ប្រសិនបើពួកគេមិនត្រូវបានលុបបំបាត់ចោលទេ។ នេះគឺជាគោលបំណងរបស់វា» (ដកស្រង់ពី «ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ (៤)» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ បន្ទាប់ពីបានសញ្ជឹងគិតលើព្រះបន្ទូលរបស់ព្រះជាម្ចាស់រួច ខ្ញុំក៏បានយល់។ ព្រះជាម្ចាស់ធ្វើកិច្ចការដើម្បីសង្គ្រោះមនុស្ស ខណៈដែលសាតាំងព្យាយាមអស់ពីសមត្ថភាព ដើម្បីប្រើប្រាស់មនុស្សនៅជុំវិញយើង ក្នុងការរារាំង និងបញ្ឈប់យើងពីការដើរតាមព្រះជាម្ចាស់ និងពីការទទួលយកការសង្គ្រោះរបស់ទ្រង់។ នៅពេលនេះ ខ្ញុំបាននឹកឃើញពីរបៀបដែលប្រពន្ធរបស់លោកយ៉ូបបានល្បួងគាត់ឲ្យបោះបង់ចោលព្រះជាម្ចាស់។ នេះគឺជាល្បិចកលរបស់សាតាំង។ ក្នុងអំឡុងពេលនេះ ខ្ញុំបានគិតពីរបៀបដែលមិត្តភក្តិខ្ញុំបានរំខានខ្ញុំ ពីរបៀបដែលគ្រូគង្វាល និងគ្រួសាររបស់ខ្ញុំក៏បានរារាំង និងគំរាមខ្ញុំ ដោយដាក់សម្ពាធឲ្យខ្ញុំឈប់ជឿលើព្រះជាម្ចាស់។ ទាំងអស់នេះ សុទ្ធតែជាការល្បួង និងល្បិចកលរបស់សាតាំង។ ឪពុកម្ដាយរបស់ខ្ញុំបាននិយាយថា ពួកគាត់ភ័យខ្លាចថាខ្ញុំនឹងត្រូវបានគេបណ្ដេញចេញពីភូមិ ហើយនឹងគ្មានកន្លែងទៅ។ ម្ដាយរបស់ខ្ញុំក៏បាននិយាយដែរថា គាត់ព្រួយបារម្ភពីខ្ញុំ។ ពាក្យសម្ដីទាំងនេះស្ដាប់ទៅហាក់ដូចជាគាត់មានការខ្វល់ខ្វាយ ប៉ុន្តែតាមពិតទៅ វាគឺជាសាតាំងដែលកំពុងប្រើប្រាស់គ្រួសាររបស់ខ្ញុំ ដើម្បីរារាំងខ្ញុំពីការដើរតាមព្រះជាម្ចាស់។ សាតាំងចង់បង្ខំខ្ញុំឲ្យបោះបង់ចោល ឲ្យបន្តដើរតាមគ្រូគង្វាល បន្តនៅក្នុងសាសនា ហើយបាត់បង់ការសង្គ្រោះរបស់ព្រះជាម្ចាស់។ ខ្ញុំមិនអាចចាញ់ល្បិចកលរបស់សាតាំងបានទេ។ បន្ទាប់ពីនោះមក ខ្ញុំបានបន្តចូលរួមការប្រជុំ និងអានព្រះបន្ទូលរបស់ព្រះដ៏មានគ្រប់ព្រះចេស្ដា។ ខ្ញុំដឹងថា ទៅថ្ងៃខាងមុខ ខ្ញុំអាចនឹងនៅតែប្រឈមមុខនឹងការល្បួង និងការឡោមព័ទ្ធជាច្រើនពីសាតាំង ហើយខ្ញុំអាចនឹងជួបប្រទះឧបសគ្គជាច្រើន ប៉ុន្តែខ្ញុំដឹងក្នុងចិត្តថា ព្រះបន្ទូលរបស់ព្រះដ៏មានគ្រប់ព្រះចេស្ដាគឺជាសេចក្ដីពិត។ ការដែលខ្ញុំអាចអានព្រះបន្ទូលរបស់ព្រះជាម្ចាស់ ឆ្លងកាត់កិច្ចការរបស់ទ្រង់ និងទទួលបានសេចក្ដីពិត គឺពិតជាមានអត្ថន័យជ្រាលជ្រៅសម្រាប់ខ្ញុំណាស់។ មិនថាខ្ញុំរងទុក្ខប៉ុនណាទេ វាមានតម្លៃណាស់!


៩. សេចក្តីពិតមិនអាចទទួលបាន នៅក្នុងសាសនានោះទេ

ដោយមីលី កោះតៃវ៉ាន់

កាលនៅក្មេង ខ្ញុំបានជឿព្រះអម្ចាស់តាមឪពុកម្ដាយខ្ញុំ ហើយខ្ញុំបានដេញតាមជំនឿខ្ញុំយ៉ាងក្លៀវក្លា។ ខ្ញុំបានចូលរួមយ៉ាងសកម្មនៅគ្រប់សកម្មភាពពួកជំនុំ មិនថាជាសកម្មភាពអ្វីឡើយ។ ខ្ញុំបានថ្វាយតង្វាយដប់ហូតមួយនៃប្រាក់ចំណូលខ្ញុំ ហើយខ្ញុំតែងតែចូលរួមព័ន្ធកិច្ចពួកជំនុំជានិច្ច។ ព្រោះតែការដេញតាមយ៉ាងក្លៀវក្លារបស់ខ្ញុំ ខ្ញុំក្លាយជាគ្រូជំនួយពួកជំនុំ ហើយនៅវ័យ ៣០ឆ្នាំ ខ្ញុំក្លាយជាចាស់ទុំនៃពួកជំនុំ។ តែទោះបីមានជំនឿជាច្រើនឆ្នាំក្ដី ក៏តែងតែមានអ្វីមួយរំខានខ្ញុំដែរ។ ខ្ញុំបានឃើញព្រះអម្ចាស់យេស៊ូវមានបន្ទូលថា៖ «មិនមែនគ្រប់គ្នាដែលហៅខ្ញុំថា ព្រះអម្ចាស់ ព្រះអម្ចាស់ សុទ្ធតែចូលទៅក្នុងនគរស្ថានសួគ៌ឡើយ ប៉ុន្តែអ្នកណាដែលធ្វើតាមបំណងព្រះហឫទ័យព្រះវរបិតាខ្ញុំដែលគង់នៅស្ថានសួគ៌វិញទេតើ។ មនុស្សជាច្រើននឹងនិយាយមកខ្ញុំនៅថ្ងៃនោះថា ព្រះអម្ចាស់ ព្រះអម្ចាស់អើយ តើយើងមិនបានថ្លែងទំនាយនៅក្នុងព្រះនាមទ្រង់ ហើយដេញអារក្សនៅក្នុងព្រះនាមទ្រង់ ព្រមទាំងធ្វើកិច្ចការដ៏អស្ចារ្យជាច្រើននៅក្នុងព្រះនាមទ្រង់ទេឬអី? បន្ទាប់មក ខ្ញុំនឹងប្រកាសទៅពួកគេថា ខ្ញុំមិនដែលស្គាល់អ្នករាល់គ្នាទេ៖ ចូរចេញពីខ្ញុំទៅ អ្នករាល់គ្នាដែលធ្វើកិច្ចការទុច្ចរិតអើយ» (ម៉ាថាយ ៧:២១-២៣)។ បន្ទូលនេះធ្វើឱ្យខ្ញុំច្របូកច្របល់ខ្លាំងណាស់។ តើពួកយើង មិនមែនមនុស្សដែលអធិប្បាយ និងធ្វើការក្នុងព្រះនាមព្រះអម្ចាស់ និងស្រែកហៅ «ព្រះអម្ចាស់ ព្រះអម្ចាស់» ទេឬ? ហេតុអ្វីក៏ព្រះអម្ចាស់មានបន្ទូលថា ទ្រង់មិនស្គាល់មនុស្សបែបនេះ និងថា មនុស្សបែបនេះជាមនុស្សទុច្ចរិតទៅវិញ? តើនេះមិនមែនជាព្រះទ័យទ្រង់សម្រាប់យើង ដើម្បធ្វើការថ្វាយទ្រង់បែបនេះទេឬ? អ៊ីចឹង តើទ្រង់មានព្រះទ័យបែបណាវិញ? ខ្ញុំរកមិនឃើញចម្លើយឡើយ។

នាខែមីនា ឆ្នាំ ២០២០ ថ្ងៃមួយ មានបងស្រីម្នាក់បានអញ្ជើញខ្ញុំឱ្យស្ដាប់សេចក្ដីអធិប្បាយតាមអនឡាញ។ ខ្ញុំយល់ថា៖ «ក្នុងអំឡុងពេលជំងឺរាតត្បាត យើងមិនអាចទៅពួកជំនុំបាន ដូច្នេះ នេះជារឿងល្អ»។ ខ្ញុំបានយល់ព្រមដោយរីករាយ។ ក្នុងការជួបជុំតាមអនឡាញនោះ បងស្រី វេវេ បានប្រកបគ្នាអំពីអត្ថន័យនៃស្ត្រីព្រហ្មចារីដ៏វៃឆ្លាត និងល្ងីល្ងើ អំពីព្រះគ្រីស្ទជាអ្វី ថាតើនគរព្រះស្ថិតនៅស្ថានសួគ៌ ឬលើផែនដី ជាដើម។ ខ្ញុំគិតថា គាត់និយាយអំពីចំណុចទាំងនេះបានល្អណាស់។ ទាំងនេះសុទ្ធតែជាចំណុចដែលខ្ញុំមិនអាចប្រកបគ្នាបានច្បាស់លាស់នៅក្នុងសេចក្តីអធិប្បាយរបស់ខ្ញុំឡើយ ដូច្នេះ ការប្រកបគ្នារបស់គាត់ធ្វើឱ្យខ្ញុំចាប់អារម្មណ៍យ៉ាងខ្លាំង។ គាត់ក៏និយាយដែរថា៖ «ពួកយើងដែលជឿលើព្រះអម្ចាស់ សុទ្ធតែសង្ឃឹមចង់ចូលក្នុងនគរស្ថានសួគ៌ ប៉ុន្តែ តើមនុស្សបែបណាទៅ ទើបអាចចូលក្នុងនគរស្ថានសួគ៌?» ពេលនោះ គាត់បានអានខគម្ពីរទាំងនេះ៖ «មិនមែនគ្រប់គ្នាដែលហៅខ្ញុំថា ព្រះអម្ចាស់ ព្រះអម្ចាស់ សុទ្ធតែចូលទៅក្នុងនគរស្ថានសួគ៌ឡើយ ប៉ុន្តែអ្នកណាដែលធ្វើតាមបំណងព្រះហឫទ័យព្រះវរបិតាខ្ញុំដែលគង់នៅស្ថានសួគ៌វិញទេតើ។ មនុស្សជាច្រើននឹងនិយាយមកខ្ញុំនៅថ្ងៃនោះថា ព្រះអម្ចាស់ ព្រះអម្ចាស់អើយ តើយើងមិនបានថ្លែងទំនាយនៅក្នុងព្រះនាមទ្រង់ ហើយដេញអារក្សនៅក្នុងព្រះនាមទ្រង់ ព្រមទាំងធ្វើកិច្ចការដ៏អស្ចារ្យជាច្រើននៅក្នុងព្រះនាមទ្រង់ទេឬអី? បន្ទាប់មក ខ្ញុំនឹងប្រកាសទៅពួកគេថា ខ្ញុំមិនដែលស្គាល់អ្នករាល់គ្នាទេ៖ ចូរចេញពីខ្ញុំទៅ អ្នករាល់គ្នាដែលធ្វើកិច្ចការទុច្ចរិតអើយ» (ម៉ាថាយ ៧:២១-២៣)។ គាត់ថា៖ «ព្រះអម្ចាស់មានបន្ទូលថា មិនមែនអ្នកជឿទាំងអស់សុទ្ធតែអាចចូលក្នុងនគរស្ថានសួគ៌នោះទេ។ មានតែអ្នកដែលធ្វើតាមព្រះទ័យព្រះប៉ុណ្ណោះ ទើបអាចចូលបាន។ ដូច្នេះ តើការធ្វើតាមព្រះទ័យព្រះមានន័យដូចម្ដេចទៅ? មនុស្សជាច្រើនគិតថា ឱ្យតែពួកគេធ្វើព័ន្ធកិច្ចច្រើន អានព្រះគម្ពីរ អធិស្ឋាន និងធ្វើទង្វើល្អជាច្រើន នោះពួកគេកំពុងធ្វើតាមព្រះទ័យព្រះហើយ ពេលព្រះអម្ចាស់យាងមកវិញ ពួកគេនឹងចូលនគរព្រះមិនខាន។ តើទស្សនៈនេះត្រឹមត្រូវឬទេ? តើវាស្របតាមព្រះទ័យព្រះទេ? ពួកផារិស៊ីនៃសាសនាយូដា មានឥរិយាបថល្អៗជាច្រើន តែពេលព្រះអម្ចាស់យេស៊ូវបានយាងមក និងសម្ដែងចេញសេចក្តីពិតយ៉ាងច្រើន ពួកគេមិនទទួលស្គាល់ព្រះអម្ចាស់ ពួកគេបានទាស់ទទឹង និងថ្កោលទោសទ្រង់យ៉ាងខ្លាំង ពួកគេថែមទាំងឆ្កាងព្រះអម្ចាស់យេស៊ូវទៀតផង ហើយចុងក្រោយ ក្លាយជាមនុស្សទុច្ចរិត។ ចេញពីការនេះ យើងអាចឃើញថា ការធ្វើតាមព្រះទ័យព្រះវរបិតា មិនដូចការស្រមៃរបស់យើងថា ជាការផ្សាយដំណឹងល្អ ការអានព្រះគម្ពីរ ការអធិស្ឋាន និងការធ្វើអំពើល្អប៉ុណ្ណោះទេ។ នេះគ្រាន់តែជាផ្នែកមួយនៃអ្វីដែលគ្រីស្ទបរិស័ទគួរធ្វើប៉ុណ្ណោះ។ ដូច្នេះ តើការធ្វើតាមព្រះទ័យព្រះវរបិតាមានអត្ថន័យបែបណាឱ្យប្រាកដទៅ? ព្រះគម្ពីរចែងថា៖ 'ហេតុនេះ អ្នកត្រូវតែបរិសុទ្ធ ដ្បិតខ្ញុំបរិសុទ្ធ' (លេវីវិន័យ ១១:៤៥)។ 'បើគ្មានភាពបរិសុទ្ធទេ គ្មាននរណាម្នាក់នឹងឃើញព្រះអម្ចាស់ឡើយ' (ហេព្រើរ ១២:១៤)។ ចេញពីខគម្ពីរនេះ យើងអាចឃើញថា សេចក្តីតម្រូវរបស់ព្រះសម្រាប់មនុស្ស គឺត្រូវសម្រេចបានភាពបរិសុទ្ធ និងរួចពីអំពើបាប ដែលមានន័យថា អាចស្ដាប់បង្គាប់ព្រះ ស្ដាប់ព្រះបន្ទូលទ្រង់ លែងប្រព្រឹត្តបាប ឈប់ទាស់ទទឹងនឹងព្រះ លែងក្បត់ព្រះ ហើយទោះបីពេលដែលកិច្ចការរបស់ព្រះមិនស្របគ្នានឹងសញ្ញាណរបស់មនុស្សក៏ដោយ ក៏គេអាចស្ដាប់បង្គាប់ និងទទួលយកដែរ។ មានតែបុគ្គលបែបនេះទេ ទើបធ្វើតាមព្រះទ័យព្រះ និងជាបុគ្គលម្នាក់ដែលនឹងបន្តនៅក្នុងនគរព្រះ។ ទោះបីយើងជឿព្រះអម្ចាស់ ហើយយើងបោះបង់ និងលះបង់ថ្វាយព្រះអម្ចាស់ក៏ដោយ ក៏ជារឿយៗ យើងកុហក និងប្រព្រឹត្តបាប ច្រណែន និងឈ្លោះទាស់ទែងក្នុងចំណោមសហការីដែរ ហើយពេលយើងជួបគ្រោះមហន្តរាយ និងជំងឺ យើងនៅតែរអ៊ូរទាំ វិនិច្ឆ័យ និងថែមទាំងក្បត់ព្រះដដែល។ តើនេះជាការធ្វើតាមព្រះទ័យព្រះឬទេ?» បន្ទាប់ពីគាត់បានប្រកបគ្នារួច ខ្ញុំបានភ្ញាក់រឭកភ្លាមថា៖ ការធ្វើតាមព្រះទ័យព្រះ មិនអាស្រ័យលើសំបកក្រៅថាយើងរវល់ប៉ុនណានោះទេ វាអាស្រ័យលើថាតើយើងស្ដាប់តាមបន្ទូលព្រះ ស្ដាប់បង្គាប់ព្រះ និងឈប់ប្រព្រឹត្តបាប និងទាស់ទទឹងនឹងព្រះដែរឬអត់។ តែយើងនៅតែប្រព្រឹត្តបាបជារឿយៗ យើងរស់នៅក្នុងសភាពនៃការប្រព្រឹត្តបាបពេលថ្ងៃ និងលន់តួបាបពេលយប់ យើងមិនបានរួចផុតពីអំពើបាបទេ យើងមិនអាចអនុវត្តបន្ទូលព្រះ ហើយនៅពេលមានរឿងអ្វីមួយមិនសប្បាយចិត្តកើតឡើង យើងអន់ចិត្ត និងរអ៊ូរទាំអំពីព្រះអម្ចាស់។ តើយើងអាចនិយាយថា យើងធ្វើតាមព្រះទ័យព្រះម្ដេចកើតទៅ?

ក្រោយមក នៅគ្រប់ការជួបជុំ បងស្រី វេវេ បានចែករំលែកពាក្យខ្លះជាមួយខ្ញុំ។ ខ្ញុំគិតថា ពាក្យទាំងនេះពិតជាល្អ ស្រស់ស្រាយ និងជ្រះថ្លាណាស់។ បន្តិចម្ដងៗ ខ្ញុំចាប់ផ្ដើមស្រឡាញ់ការជួបជុំបែបនេះ ហើយខ្ញុំតែងតែទន្ទឹងរង់ចាំការជួបជុំបន្ទាប់ជានិច្ច។ នេះជាពេលមួយដែលខ្ញុំរកឃើញថា សេចក្តីអធិប្បាយដែលខ្ញុំបានប្រកាស ក៏ដូចជាសេចក្តីអធិប្បាយរបស់គ្រូគង្វាលជាច្រើនផ្សេងទៀត ត្រឹមជាពាក្យនៃគោលលទ្ធិ ដែលយើងប្រើ ដើម្បីលើកទឹកចិត្តមនុស្សប៉ុណ្ណោះ។ និយាយត្រង់ទៅ យើងគ្មានការយល់ដឹងពីព្រះជាម្ចាស់ និងសេចក្តីពិតសោះឡើយ។ តែពេលខ្ញុំបានជួបបងប្អូនប្រុសស្រីតាមអនឡាញ និងស្ដាប់ការប្រកបគ្នារបស់ពួកគេ ខ្ញុំមានអារម្មណ៍យ៉ាងជ្រាលជ្រៅថា ខ្ញុំបានទទួលការផ្គត់ផ្គង់ និងមានអារម្មណ៍ពីសេរីភាព និងការដោះលែង។ ខ្ញុំអាចសួរសំណួរ បើខ្ញុំមិនយល់បទគម្ពីរ ឬបើខ្ញុំមិនដឹងពីអ្វីមួយ ហើយខ្ញុំតែងតែរកឃើញចម្លើយនៅទីនោះជានិច្ច។ ខ្ញុំមិនដែលទទួលបានច្រើនបែបនេះនៅការជួបជុំពួកជំនុំខ្ញុំទេ។

ក្នុងអំឡុងការជួបជុំមួយ បងស្រី វេវេ បានផ្ញើអត្ថបទមួយឱ្យខ្ញុំអាន។ «ខ្ញុំធ្លាប់ត្រូវបានគេហៅថា ព្រះយេហូវ៉ា គេក៏ធ្លាប់ស្គាល់ខ្ញុំជាព្រះមេស្ស៊ីដែរ ហើយមនុស្សធ្លាប់បានហៅខ្ញុំថា ព្រះយេស៊ូវដ៏ជាព្រះអង្គសង្គ្រោះ ដោយសេចក្ដីស្រឡាញ់ និងការគោរព។ សព្វថ្ងៃនេះ ខ្ញុំលែងជាព្រះយេហូវ៉ា ឬព្រះយេស៊ូវ ដែលមនុស្សបានស្គាល់នៅគ្រាពីមុនទៀតហើយ។ ផ្ទុយទៅវិញ ខ្ញុំគឺជាព្រះជាម្ចាស់ដែលបានយាងត្រឡប់មកវិញនៅគ្រាចុងក្រោយ ជាព្រះជាម្ចាស់ដែលនឹងបញ្ចប់យុគសម័យនេះ។ ខ្ញុំគឺជាព្រះជាម្ចាស់ផ្ទាល់ ដែលរះឡើងពីចុងផែនដី មានពេញដោយនិស្ស័យទាំងអស់របស់ខ្ញុំ និងពេញដោយសិទ្ធិអំណាច កិត្តិយស និងសិរីរុងរឿង។ មនុស្សមិនដែលបានទាក់ទងជាមួយខ្ញុំឡើយ ពួកគេមិនដែលបានស្គាល់ខ្ញុំទេ ហើយពួកគេតែងតែមិនបានដឹងពីនិស្ស័យរបស់ខ្ញុំរហូតមកដែរ។ តាំងពីការបង្កើតពិភពលោករហូតមកដល់សព្វថ្ងៃនេះ គ្មានមនុស្សណាម្នាក់បានឃើញខ្ញុំឡើយ។ នេះគឺជាព្រះជាម្ចាស់ដែលលេចមកឲ្យមនុស្សឃើញនៅគ្រាចុងក្រោយ ប៉ុន្តែត្រូវបានលាក់កំបាំងនៅក្នុងចំណោមពួកគេ។ ព្រះអង្គគង់នៅក្នុងចំណោមមនុស្សយ៉ាងពិតប្រាកដ ប្រៀបដូចជាព្រះអាទិត្យដែលកំពុងឆេះ និងអណ្ដាតភ្លើងកំពុងឆេះសន្ធោសន្ធៅ ពោរពេញដោយព្រះចេស្ដា និងសិទ្ធិអំណាច។ ពុំមានមនុស្សឬរបស់ណាមួយ ដែលនឹងមិនត្រូវបានជំនុំជម្រះដោយព្រះបន្ទូលរបស់ខ្ញុំឡើយ ហើយក៏ពុំមានមនុស្សឬរបស់ណាមួយ ដែលនឹងមិនត្រូវបានបន្សុទ្ធតាមរយៈការដុតឆេះនៃភ្លើងនោះដែរ។ នៅទីបំផុត ប្រជាជាតិដ៏ច្រើនលើសលប់នឹងទទួលបានព្រះពរដោយសារតែព្រះបន្ទូលរបស់ខ្ញុំ ហើយក៏នឹងត្រូវកម្ទេចឲ្យខ្ទេចខ្ទីដោយសារតែព្រះបន្ទូលរបស់ខ្ញុំផងដែរ។ គឺវិធីនេះហើយ ដែលធ្វើឲ្យមនុស្សទាំងអស់នៅគ្រាចុងក្រោយឃើញថា ខ្ញុំជាព្រះអង្គសង្គ្រោះដែលបានយាងត្រឡប់មកវិញ ហើយឃើញថា ខ្ញុំជាព្រះដ៏មានគ្រប់ព្រះចេស្ដា ដែលយកឈ្នះលើមនុស្សជាតិទាំងអស់។ ហើយមនុស្សទាំងអស់នឹងមើលឃើញថា ខ្ញុំធ្លាប់ជាតង្វាយលោះបាបសម្រាប់មនុស្ស ប៉ុន្តែនៅគ្រាចុងក្រោយ ខ្ញុំក្លាយជាអណ្ដាតភ្លើងនៃព្រះអាទិត្យដ៏ក្ដៅគគុកដែលដុតបំផ្លាញរបស់សព្វសារពើ ក៏ជាព្រះអាទិត្យនៃសេចក្ដីសុចរិត ដែលបើកសម្ដែងគ្រប់សព្វទាំងអស់ដែរ។ នេះគឺជាកិច្ចការរបស់ខ្ញុំនៅគ្រាចុងក្រោយ។ ខ្ញុំយកព្រះនាមនេះ ហើយមាននិស្ស័យមួយនេះ គឺដើម្បីឲ្យមនុស្សទាំងអស់អាចមើលឃើញថា ខ្ញុំជាព្រះជាម្ចាស់ដ៏សុចរិត ជាព្រះអាទិត្យដែលកំពុងឆេះ ជាអណ្ដាតភ្លើងកំពុងឆេះសន្ធោសន្ធៅ និងដើម្បីឲ្យមនុស្សទាំងអស់អាចថ្វាយបង្គំខ្ញុំ ជាព្រះដ៏ពិតតែមួយអង្គ ហើយដើម្បីឲ្យមនុស្សទាំងអស់អាចមើលឃើញព្រះភក្ត្រពិតរបស់ខ្ញុំថា៖ ខ្ញុំមិនត្រឹមតែជាព្រះជាម្ចាស់របស់ជនជាតិអ៊ីស្រាអែល និងមិនមែនគ្រាន់តែជាព្រះដ៏ប្រោសលោះប៉ុណ្ណោះទេ ប៉ុន្តែខ្ញុំជាព្រះជាម្ចាស់នៃភាវៈដែលព្រះបានបង្កើតមកទាំងអស់ ដែលមាននៅទូទាំងផ្ទៃមេឃ ផែនដី និងសមុទ្រ» («ព្រះអង្គសង្គ្រោះបានយាងត្រឡប់មកវិញហើយនៅលើ 'ពពកស' មួយដុំ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ក្រោយខ្ញុំអានអត្ថបទនេះរួច បងស្រី វេវេ បានសួរខ្ញុំថា៖ «តើប្អូនគិតថា នរណាថ្លែងពាក្យនេះ?» ភ្លាមៗ ខ្ញុំអានអត្ថបទនោះម្ដងទៀត។ ខ្ញុំមានអារម្មណ៍ថា ពាក្យទាំងនេះមានសិទ្ធិអំណាច និងព្រះចេស្ដា ហើយតាមរយៈពាក្យថា «ខ្ញុំជាព្រះដ៏មានគ្រប់ព្រះចេស្ដា ដែលយកឈ្នះលើមនុស្សជាតិទាំងអស់» ខ្ញុំមានអារម្មណ៍ពីឫទ្ធានុភាពរបស់ព្រះ។ ខ្ញុំជឿថា ព្រះបានថ្លែងបន្ទូលទាំងនេះ ព្រោះគ្មានមនុស្សណាម្នាក់អាចថ្លែងពាក្យបែបនេះបានទេ។ គ្មានបុគ្គលល្បីល្បាញ មហាបុរស ឬអ្នកដឹកនាំសាសនាណាម្នាក់ អាចថ្លែងពាក្យបែបនេះបានឡើយ។ ខ្ញុំនិយាយទៅបងស្រី វេវេ ថា៖ «ច្បាស់ជាព្រះជាម្ចាស់ថ្លែងហើយ ព្រោះមានតែព្រះជាម្ចាស់ផ្ទាល់ព្រះអង្គប៉ុណ្ណោះ ទើបជ្រាបពីអ្វីដែលទ្រង់កំពុងធ្វើ ហើយគ្មានមនុស្សណាម្នាក់ហ៊ាននិយាយថា៖ 'ខ្ញុំធ្លាប់ត្រូវបានគេហៅថា ព្រះយេហូវ៉ា គេក៏ធ្លាប់ស្គាល់ខ្ញុំជាព្រះមេស្ស៊ីដែរ ហើយមនុស្សធ្លាប់បានហៅខ្ញុំថា ព្រះយេស៊ូវដ៏ជាព្រះអង្គសង្គ្រោះ ដោយសេចក្ដីស្រឡាញ់ និងការគោរព'»។ ក្រោយគាត់ឮចម្លើយខ្ញុំរួច គាត់និយាយទាំងរំភើបថា៖ «អាម៉ែន! នេះជាព្រះសូរសៀងព្រះ! អ្នកណាដែលអាចស្គាល់បន្ទូលព្រះ ព្រះនឹងប្រទានពរដល់អ្នកនោះ»។ ខ្ញុំមិនដែលអានពាក្យទាំងនេះនៅក្នុងព្រះគម្ពីរទេ ដូច្នេះ ខ្ញុំពិតជាចង់ដឹងណាស់ថា ពាក្យទាំងនេះមានប្រភពចេញមកពីណា។ នេះជាពេលដែលគាត់ប្រាប់ខ្ញុំថា ព្រះអម្ចាស់យេស៊ូវបានយាងត្រលប់មកវិញ ក្នុងនាមជាព្រះដ៏មានគ្រប់ព្រះចេស្ដា ជាព្រះសង្រ្គោះ។ ព្រះដ៏មានគ្រប់ព្រះចេស្ដា បានបើកក្រាំង និងបកត្រាទាំងប្រាំពីររួចហើយ ពាក្យទាំងនេះចេញមកពីក្រាំង ហើយពាក្យទាំងនេះគឺជាសេចក្តីពិត ដែលព្រះបានសម្ដែងចេញនៅគ្រាចុងក្រោយ។ ខ្ញុំពិតជារំភើបណាស់ ពេលឮបែបនេះ រួចគិតថា៖ «ក្រាំងត្រូវបានបើករួចហើយ? អ៊ីចឹង ខ្ញុំត្រូវតែប្រញាប់អានព្រះបន្ទូលព្រះ!» ពេលនោះ គាត់បានបន្តប្រកបគ្នាទៀតថា៖ «ព្រះអម្ចាស់យេស៊ូវយាងត្រលប់មកវិញនៅគ្រាចុងក្រោយ។ ទ្រង់លេចមក និងធ្វើការនៅក្រោមព្រះនាម 'ព្រះដ៏មានគ្រប់ព្រះចេស្ដា'។ ទ្រង់បានសម្ដែងចេញសេចក្តីពិតជាច្រើន និងធ្វើកិច្ចការជំនុំជម្រះ ដោយចាប់ផ្ដើមពីដំណាក់នៃព្រះ ដែលជាកិច្ចការនៃការបន្សុទ្ធ និងការសង្រ្គោះមនុស្សយ៉ាងហ្មត់ចត់។ មានតែយើងទទួលយកការជំនុំជម្រះក្នុងបន្ទូលព្រះប៉ុណ្ណោះ ទើបយើងអាចកម្ចាត់ចោលអំពើបាប និងសេចក្តីពុករលួយ រួចត្រូវបានបន្សុទ្ធ បានសង្រ្គោះ និងចូលក្នុងនគរព្រះបាន។ ព្រះនាមថ្មីរបស់ព្រះនៅគ្រាចុងក្រោយ ព្រះដ៏មានគ្រប់ព្រះចេស្ដា សម្រេចតាមទំនាយនៅក្នុងគម្ពីរវិវរណៈថា៖ 'ខ្ញុំជាអាល់ហ្វា និងអូមេហ្គា ជាព្រះ ... ដែលគង់នៅតាំងពីដើម គង់នៅពេលបច្ចុប្បន្ន ហើយនឹងត្រូវយាងមក ជាព្រះដ៏មានគ្រប់ព្រះចេស្ដា' (វិវរណៈ ១:៨)។ 'ហាលេលូយ៉ា ដ្បិតព្រះអម្ចាស់ជាព្រះដ៏មានគ្រប់ព្រះចេស្ដា ទ្រង់សោយរាជ្យ' (វិវរណៈ ១៩:៦)។ ព្រះយេហូវ៉ា ព្រះយេស៊ូវ និងព្រះដ៏មានគ្រប់ព្រះចេស្ដា គឺជាព្រះនាមរបស់ព្រះជាម្ចាស់។ ទោះបីព្រះមានព្រះនាមខុសៗគ្នានៅក្នុងយុគសម័យនីមួយៗក៏ដោយ ក៏ទ្រង់ជាព្រះជាម្ចាស់ និងជាព្រះវិញ្ញាណតែមួយដែរ»។ បន្ទាប់ពីឮការប្រកបគ្នារបស់គាត់រួច ទើបខ្ញុំដឹងថា ព្រះនាមថ្មីរបស់ព្រះជាម្ចាស់នៅគ្រាចុងក្រោយ ត្រូវបានថ្លែងទុកតាំងពីយូរនៅក្នុងគម្ពីរវិវរណៈ តែខ្ញុំមិនបានកត់សម្គាល់។ ខ្ញុំគ្រាន់តែដឹងថា ពីដើមមក ព្រះជាម្ចាស់ជាព្រះដ៏មានគ្រប់ព្រះចេស្ដាប៉ុណ្ណោះ។ ខ្ញុំមិនដែលដឹងថា «ព្រះដ៏មានគ្រប់ព្រះចេស្ដា» ជាព្រះនាមដែលព្រះប្រើ ពេលទ្រង់យាងមកនៅគ្រាចុងក្រោយនោះទេ។ ខ្ញុំពិតជារីករាយ និងរំភើបចិត្តយ៉ាងខ្លាំង។ វាប្រែមកថា ព្រះបានយាងត្រលប់មកវិញ និងថាទ្រង់ជាព្រះដ៏មានគ្រប់ព្រះចេស្ដា! គាត់ក៏ប្រាប់ខ្ញុំដែរថា៖ «ព្រះដ៏មានគ្រប់ព្រះចេស្ដា បានលេចមក និងចាប់ផ្ដើមធ្វើការក្នុងឆ្នាំ ១៩៩១ កាលសាមសិបឆ្នាំមុន។ ព្រះដ៏មានគ្រប់ព្រះចេស្ដា បានសម្ដែងចេញសេចក្តីពិតជាច្រើន និងព្រះបន្ទូលរាប់លានពាក្យ ដែលត្រូវបានផ្សាយជាសាធារណៈនៅលើអ៊ីនធឺណិត។ ឥឡូវ បន្ទូលទ្រង់បានផ្សាយចេញពីទិសខាងកើតទៅទិសខាងលិច ទៅកាន់បណ្ដាប្រទេសជាច្រើនក្នុងលោក។ មនុស្សកាន់តែច្រើនឡើងៗស្ដាប់ឮព្រះសូរសៀងព្រះ និងទទួលយកកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយ។ ការនេះសម្រេចទាំងស្រុងតាមទំនាយអំពីព្រះអម្ចាស់យេស៊ូវថា៖ 'ឯពន្លឺផ្លេកបន្ទោរ ចេញពីទិសខាងកើត ហើយចាំងពន្លឺទៅទិសខាងលិចយ៉ាងណា ដំណើរយាងមករបស់បុត្រមនុស្សក៏យ៉ាងនោះដែរ' (ម៉ាថាយ ២៤:២៧)»។ ពេលឮបែបនេះ ខ្ញុំភ្ញាក់ផ្អើលជាខ្លាំង។ វាប្រែថា ផ្លេកបន្ទោរពីទិសខាងកើត គឺជាការលេចមក និងកិច្ចការរបស់ព្រះ។ កាលពីពីរបីឆ្នាំមុន ខ្ញុំបានអានកាសែតឃើញថា ផ្លេកបន្ទោរពីទិសខាងកើត បានធ្វើបន្ទាល់ពីការយាងត្រលប់មកវិញរបស់ព្រះអម្ចាស់។ តែពេលនោះ ខ្ញុំបានឃើញថា គ្រូគង្វាល និងពួកចាស់ទុំភាគច្រើន បានថ្កោលទោសវា ហើយមិនអនុញ្ញាតឱ្យពួកអ្នកជឿស្ដាប់ការអធិប្បាយរបស់ពួកគេទេ ដូច្នេះ ខ្ញុំគិតថា នេះមិនមែនជាផ្លូវពិត ខ្ញុំមិនបានស្វែងរក និងស្វែងយល់ ហើយខ្ញុំក៏មិនបានអានបន្ទូលរបស់ព្រះដ៏មានគ្រប់ព្រះចេស្ដាដែរ។ ខ្ញុំមិននឹកស្មានថា ព្រះដ៏មានគ្រប់ព្រះចេស្ដា គឺជាព្រះអម្ចាស់យេស៊ូវដែលយាងត្រលប់មកវិញ និងបានលេចមក និងធ្វើការអស់រយៈពេលសាមសិបឆ្នាំនោះឡើយ។ ខ្ញុំមានអារម្មណ៍ភ័យបន្តិច និងយល់ថា ខ្ញុំដូចជានៅឆ្ងាយពេកហើយ ដូច្នេះ ខ្ញុំចង់អានបន្ទូលព្រះឱ្យបានច្រើន។ មួយរយៈពេលក្រោយមក តាមរយៈការជួបជុំ និងការប្រកបគ្នាពីបន្ទូលព្រះជាមួយបងស្រី ខ្ញុំចាប់ផ្ដើមយល់កាន់តែច្រើនអំពីមូលហេតុដែលព្រះត្រូវយាងមកយកកំណើតជាមនុស្ស ដើម្បីធ្វើការនៅគ្រាចុងក្រោយ អំពីរបៀបដែលព្រះប្រើបន្ទូលទ្រង់ ដើម្បីធ្វើកិច្ចការជំនុំជម្រះ របៀបដែលយើងត្រូវដកពិសោធន៍ការជំនុំជម្រះ ដើម្បីបានបន្សុទ្ធ និងចូលក្នុងនគរស្ថានសួគ៌ និងជាច្រើនទៀត។ ព្រះដ៏មានគ្រប់ព្រះចេស្ដា បានបើកសម្ដែងអាថ៌កំបាំងទាំងអស់នេះ និងសម្ដែងចេញសេចក្តីពិតជាច្រើន ដែលសម្រេចតាមទំនាយអំពីព្រះអម្ចាស់យេស៊ូវ ដែលថា៖ «កាលណាព្រះវិញ្ញាណនៃសេចក្ដីពិត ទ្រង់យាងមកដល់ នោះទ្រង់នឹងនាំអ្នករាល់គ្នាចូលទៅក្នុងសេចក្ដីពិតគ្រប់យ៉ាង» (យ៉ូហាន ១៦:១៣)។ ខ្ញុំកាន់តែជឿជាក់ថា ព្រះដ៏មានគ្រប់ព្រះចេស្ដា គឺជាការយាងមកជាលើកទីពីរបស់ព្រះអម្ចាស់យេស៊ូវ។ ក្រោយមក គាត់បានផ្ញើឱ្យខ្ញុំនូវសៀវភៅព្រះបន្ទូលព្រះ។ ខ្ញុំបានអានបន្ទូលព្រះរាល់ថ្ងៃ ហើយខ្ញុំបានរកឃើញការផ្គត់ផ្គង់ខាងវិញ្ញាណ។

ក្រោយមក ខ្ញុំបានចូលរួមសឹងតែគ្រប់ការជួបជុំដែលខ្ញុំអាចធ្វើបាន។ ប៉ុន្តែ ព្រោះខ្ញុំនៅតែចូលរួមការប្រជុំនៅពួកជំនុំខ្ញុំ ជារឿយៗ ម៉ោងជួបជុំបានជាន់គ្នា។ ខ្ញុំបានគិតថា៖ «តើខ្ញុំគួរតែបោះបង់ពួកជំនុំខ្ញុំដែរទេ?» តែខ្ញុំបានក្លាយជាចាស់ទុំអស់រយៈពេល ១៨ ឆ្នាំមកហើយ។ មួយអាណត្តិមានរយៈពេលបួនឆ្នាំ ហើយចុងអាណត្តិខ្ញុំបច្ចុប្បន្ន នៅដល់ពេលមួយឆ្នាំទៀត។ តើបងប្អូនប្រុសស្រីនឹងគិតបែបណាចំពោះខ្ញុំ បើខ្ញុំបោះបង់ពួកជំនុំនៅកណ្ដាលអាណត្តិ? តើពួកគេនឹងគិតថា ខ្ញុំចាកចេញទៅ ដោយគ្មានភក្ដីភាពចំពោះព្រះអម្ចាស់ឬទេ? តែពេលនោះ ខ្ញុំបានគិតថា ព្រះអម្ចាស់បានយាងត្រលប់មកវិញហើយ ដូច្នេះ តើខ្ញុំគួរតែបន្តនៅក្នុងសាសនាដែរទេ? ខ្ញុំដឹងយ៉ាងច្បាស់ថា អ្វីដែលពួកគ្រូគង្វាលបានថ្លែងនៅលើវេទិកា លែងអាចផ្គត់ផ្គង់ដល់ពួកអ្នកជឿទៀតហើយ។ ពួកគេនិយាយពីទីសម្គាល់ និងការអស្ចារ្យរបស់ព្រះអម្ចាស់យេស៊ូវម្ដងហើយម្ដងទៀត ហើយពួកគេតែងពិភាក្សាអំពីការយកតម្រាប់តាមព្រះអម្ចាស់ ការស្រឡាញ់អ្នកជិតខាងដូចខ្លួនឯង ការអត់ធ្មត់ ជាដើម។ អស់រយៈពេលជាច្រើនទសវត្សរ៍ គ្រូគង្វាលបានអធិប្បាយពាក្យនៃគោលលទ្ធិបែបចាស់គំរឹលទាំងនេះ ជាពាក្យដែលក្រៀមស្ងួត ហើយខ្ញុំក៏មិនអាចផ្គត់ផ្គង់បងប្អូនប្រុសស្រីបានដែរ។ ខ្ញុំដឹងយ៉ាងច្បាស់ថា ពិភពសាសនា បានសោះកក្រោះរួចហើយ។ ពេលនោះ ខ្ញុំបានប្រទាញប្រទង់យ៉ាងខ្លាំង ដូច្នេះ ខ្ញុំបានអធិស្ឋានទៅព្រះថា៖ «ឱព្រះជាម្ចាស់អើយ ទូលបង្គំចង់បោះបង់ពួកជំនុំ ប៉ុន្តែ ទូលបង្គំនៅមានក្ដីកង្វល់ និងបារម្ភថា បងប្អូនប្រុសស្រីនឹងនិយាយដើមទូលបង្គំ។ ឱព្រះជាម្ចាស់អើយ តើគួរធ្វើបែបណាទៅ? សូមជួយណែនាំទូលបង្គំផង»។ ក្រោយអធិស្ឋានរួច ខ្ញុំបានគិតដល់សេចក្តីដែលមានចែងក្នុងព្រះគម្ពីរថា៖ «មើល៎! គ្រានោះនឹងមកដល់ ខ្ញុំនឹងចាត់គ្រោះទុរភិក្សទៅក្នុងទឹកដីនោះ មិនមែនជាទុរភិក្សខ្សត់អាហារ ឬស្រេកទឹកទេ តែជាទុរភិក្សខ្សត់ព្រះបន្ទូលនៃព្រះយេហូវ៉ាវិញ» (អេម៉ុស ៨:១១)។ «ហើយខ្ញុំបានបង្ខាំងភ្លៀងកុំឲ្យបង្អុរដល់អ្នករាល់គ្នា ក្នុងពេលនៅខ្វះតែបីខែទៀតចូលដល់រដូវចម្រូត។ ហើយខ្ញុំបានឲ្យភ្លៀងធ្លាក់លើទីក្រុងមួយ និងមិនឲ្យធ្លាក់លើទីក្រុងមួយទៀត។ ស្រែមួយមានភ្លៀងធ្លាក់ ហើយស្រែមួយទៀតដែលគ្មានភ្លៀង ក៏ស្វិតក្រៀមទៅ» (អេម៉ុស ៤:៧)។ ខ្ញុំបានគិតដល់គ្រោះទុរ្ភិក្សនៅអ៊ីស្រាអែលរយៈពេលប្រាំពីរឆ្នាំ ជាគ្រាដែលគ្មានស្បៀងអាហារ ហើយបងៗទាំងអស់របស់យ៉ូសែប បានទៅស្រុកអេស៊ីព្ទ ដើម្បីសុំស្បៀងអាហារពីគាត់។ ឥឡូវ ពិភពសាសនាទាំងមូល កំពុងរងទុក្ខពីគ្រោះទុរ្ភិក្ស និងខ្វះនូវកិច្ចការនៃព្រះវិញ្ញាណបរិសុទ្ធ តែអ្វីដែលខ្ញុំបរិភោគ និងផឹកនៅក្នុងពួកជំនុំនៃព្រះដ៏មានគ្រប់ព្រះចេស្ដា គឺជាបន្ទូលបច្ចុប្បន្នរបស់ព្រះជាម្ចាស់ អ្វីដែលខ្ញុំទទួលបាន គឺជាពន្លឺដ៏ពិត ហើយខ្ញុំបានទទួលការណែនាំពីព្រះវិញ្ញាណបរិសុទ្ធយ៉ាងច្បាស់។ បើតាមមិនទាន់ទេ ខ្ញុំនឹងត្រូវកិច្ចការនៃព្រះវិញ្ញាណបរិសុទ្ធផាត់ចោលមិនខាន។ ឥឡូវ ខ្ញុំបានរកឃើញពួកជំនុំមួយ ដែលមានកិច្ចការនៃព្រះវិញ្ញាណបរិសុទ្ធ ខ្ញុំបានឮព្រះសូរសៀងព្រះ និងបានស្វាគមន៍ព្រះអម្ចាស់ ដូច្នេះ ខ្ញុំមិនគួរបន្តនៅក្នុងភាពសោះកក្រោះនៃសាសនាទៀតឡើយ។ ក្រោយមក ឱ្យតែពួកជំនុំមិនបានចាត់ចែងការងារឱ្យខ្ញុំធ្វើ ខ្ញុំមិនបានទៅចូលរួមទេ ប៉ុន្តែ ព្រោះតែខ្ញុំជាចាស់ទុំ ខ្ញុំបានចូលរួមការថ្វាយបង្គំយូរៗម្ដង។

ថ្ងៃមួយ កន្លះឆ្នាំក្រោយមក ខ្ញុំបានមើលការសម្ដែងលើឆាកមួយនៅលើអ៊ីនធឺណិត ជម្រើសដ៏វ័យឆ្លាត។ សាច់រឿងបានប៉ះពាល់ចិត្តខ្ញុំយ៉ាងខ្លាំង។ តួឯក ឈ្មោះ លី មីងស៊ី គឺជាកម្មាភិបាលក្រុង។ ក្រោយទទួលយកកិច្ចការនៃព្រះដ៏មានគ្រប់ព្រះចេស្ដានៅគ្រាចុងក្រោយរួច គាត់យល់បានសេចក្តីពិតខ្លះ។ គាត់បានឆ្លុះបញ្ចាំងពីការបម្រើបក្សកុម្មុយនីស្តចិននាប៉ុន្មានឆ្នាំមកនេះ និងរបៀបដែលគាត់បានដើរតាមបក្សក្មុងការធ្វើការអាក្រក់។ គាត់បានដឹងថា គាត់កំពុងដើរលើផ្លូវទៅរកសេចក្តីវិនាស និងឃើញយ៉ាងច្បាស់ថា មានតែដើរតាមព្រះគ្រីស្ទ និងការលះបង់ថ្វាយព្រះជាម្ចាស់ទេ ទើបគាត់អាចទទួលបានសេចក្តីពិត និងជីវិត។ គាត់បានអធិស្ឋានទៅព្រះថា គាត់បានសម្រេចចិត្តបោះបង់ការងាររបស់គាត់ និងថ្វាយខ្លួនគាត់ដល់ព្រះ។ ក្រោយពេលប្រពន្ធគាត់ដឹងរឿងនេះ នាងបានជំទាស់យ៉ាងខ្លាំង ហើយពេលនោះ គ្រួសារគាត់បានព្យាយាមបង្ខំគាត់ឱ្យឈប់ជឿលើព្រះជាម្ចាស់។ ដោយត្រូវបានឡោមព័ទ្ធពីគ្រួសារទាំងមូល គាត់មិនបានសម្របតាមទេ គាត់បានជជែកវែកញែកជាមួយគ្រួសារគាត់ ហើយចុងក្រោយ គាត់បានតាំងចិត្តបោះបង់ការងារគាត់ និងជ្រើសរើសដើរតាមព្រះ។ ពេលនោះ ខ្ញុំបានគិតពីខ្លួនខ្ញុំ។ បើខ្ញុំបន្តនៅក្នុងសាសនា និងមិនដើរតាមព្រះយ៉ាងអស់ពីចិត្តទេ ខ្ញុំនឹងមិនទទួលបានសេចក្តីពិត ហើយខ្ញុំនឹងត្រូវព្រះផាត់ចោលមិនខាន។ ផងដែរ តាមរយៈការប្រកបគ្នាពីសេចក្តីពិត ខ្ញុំមើលឃើញកាន់តែច្បាស់ពីការពិតនៃការទាស់ទទឹងរបស់ពិភពសាសនាចំពោះព្រះជាម្ចាស់។ ខ្ញុំដឹងថា វាដល់ពេលដែលខ្ញុំត្រូវបោះបង់សាសនាចោលហើយ។

ក្រោយខ្ញុំទទួលយកកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយមក ខ្ញុំចាំបានថា ពីរបីឆ្នាំមុន កិច្ចការរបស់ព្រះនៅគ្រាចុងក្រោយ បានរីករាលដាលដល់តៃរ៉ាន់។ ពេលនោះ បន្ទូលរបស់ព្រះដ៏មានគ្រប់ព្រះចេស្ដា ត្រូវបានបោះពុម្ពផ្សាយនៅក្នុងកាសែត តែរង្វង់សាសនានៅតៃវ៉ាន់ បានប្រកាសរួមគ្នាពីការធ្វើពហិការបស់ពួកគេចំពោះផ្លេកបន្ទោរពីទិសខាងកើត ជាសេចក្ដីថ្លែងការណ៍មួយ ដែលមានគ្រូគង្វាលជាច្រើនចុះហត្ថលេខារួមគ្នា។ គ្រូគង្វាលទាំងនេះបានដឹងតាំងពីយូរមកថា ព្រះអម្ចាស់បានយាងត្រលប់មករួចហើយ តែពួកគេមិនស្វែងរក ឬស្វែងយល់ទេ ហើយក៏មិនប្រាប់ពួកអ្នកជឿរបស់ពួកគេអំពីដំណឹងនៃការយាងត្រលប់មកវិញរបស់ព្រះអម្ចាស់ដែរ។ ពួកគេបានរួមដៃគ្នាទាស់ទទឹងនឹងព្រះជាម្ចាស់ និងទប់ស្កាត់នូវការរីករាលដាលនៃដំណឹងល្អពីនគរព្រះនៅក្នុងតៃវ៉ាន់។ រឿងនេះរំឭកខ្ញុំអំពីពួកសម្ដេចសង្ឃ ពួកអាចារ្យ និងពួកផារិស៊ីកាលពីពីរពាន់ឆ្នាំមុន។ ពួកគេបានឃើញយ៉ាងច្បាស់ថា បន្ទូល និងកិច្ចការរបស់ព្រះអម្ចាស់យេស៊ូវ មានសិទ្ធិអំណាច និងព្រះចេស្ដា តែពួកគេមិនទទួលស្គាល់ថា ព្រះអម្ចាស់យេស៊ូវ ជាព្រះមែស្ស៊ីទេ ព្រោះពួកគេបារម្ភថា ពួកអ្នកជឿទាំងអស់ នឹងដើរតាមព្រះអម្ចាស់យេស៊ូវ ហើយពួកគេនឹងបាត់បង់ឋានៈ និងប្រាក់ចំណូលរបស់ខ្លួន។ ដូច្នេះ ពួកគេបានប្រឌិតការវិនិច្ឆ័យក្លែងក្លាយ និងថ្កោលទោសព្រះអម្ចាស់យេស៊ូវ។ ពិភពសាសនាសព្វថ្ងៃ ក៏បែបនោះដែរ។ ពួកគ្រូគង្វាលខ្លាចថា បើមនុស្សទាំងអស់ជឿលើព្រះដ៏មានគ្រប់ព្រះចេស្ដា ហើយមិនទៅពួកជំនុំ នោះនឹងគ្មាននរណាថ្វាយតង្វាយ ហើយពួកគេនឹងមិនទទួលបានប្រាក់ខែ ដូច្នេះ ដើម្បីរក្សាឋានៈ និងប្រាក់ចំណូលរបស់ខ្លួន ពួកគេបានរួមគ្នាថ្កោលទោស និងទាស់ទទឹងនឹងកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយ។ ការនេះរំឭកខ្ញុំអំពីបន្ទូលរបស់ព្រះអម្ចាស់យេស៊ូវ ពេលដែលទ្រង់បានដាក់បណ្ដាសាពួកផារិស៊ីថា៖ «ពួកអាចារ្យ និងពួកផារិស៊ីដ៏មានពុតអើយ អ្នករាល់គ្នាត្រូវវេទនាហើយ! ព្រោះអ្នករាល់គ្នាបិទមិនឱ្យមនុស្សចូលទៅក្នុងនគរស្ថាន‌សួគ៌ឡើយ។ អ្នករាល់គ្នាមិនព្រមចូលខ្លួនឯងហើយ ថែមទាំងរាំងស្ទះអស់អ្នកដែលកំពុងចូលនោះ មិនឱ្យចូលទៀត។ ... ពួកអាចារ្យ និងពួកផារិស៊ីដ៏មានពុតអើយ អ្នករាល់គ្នាត្រូវវេទនាហើយ! ព្រោះអ្នករាល់គ្នាខំធ្វើដំណើរតាមផ្លូវទឹក និងផ្លូវគោក ដើម្បីបានមនុស្សម្នាក់ចូលសាសនា តែកាលណាគេចូលសាសនាហើយ អ្នករាល់គ្នាបែរជាធ្វើឱ្យគេអាក្រក់សមនឹងធ្លាក់នរក ជាងអ្នករាល់គ្នាមួយទ្វេជាពីរ» (ម៉ាថាយ ២៣:១៣-១៥)។ ពួកគ្រូគង្វាលនៅក្នុងសាសនាទាំងនេះ ដឹងយ៉ាងច្បាស់ថា ព្រះអម្ចាស់បានយាងត្រលប់មកវិញ និងសម្ដែងចេញសេចក្តីពិតជាច្រើន ប៉ុន្តែ ពួកគេមិនស្វែងយល់ ហើយពួកគេបញ្ឆោត និងហាមប្រាមអ្នកដទៃមិនឱ្យស្វែងយល់ពីកិច្ចការថ្មីរបស់ព្រះជាម្ចាស់ និងរារាំងពួកអ្នកជឿមិនឱ្យស្វាគមន៍ព្រះអម្ចាស់។ អ្នកដឹកនាំសាសនាទាំងនេះ ពិតជាគួរឱ្យស្អប់ខ្លាំងណាស់! ពួកគេមិនមែនជាមនុស្សដែលដើរតាមព្រះអម្ចាស់ដ៏ពិតប្រាកដទេ ពួកគេជាពួកផារិស៊ីនៅសម័យទំនើប។

ក្នុងអំឡុងនៃការជួបជុំ ខ្ញុំបានអានបន្ទូលរបស់ព្រះដ៏មានគ្រប់ព្រះចេស្ដាទាំងនេះ។ «មានអស់អ្នកដែលអានព្រះគម្ពីរនៅក្នុងវិហារធំៗ ហើយសូត្រអត្ថបទព្រះគម្ពីរពេញមួយថ្ងៃ ប៉ុន្តែគ្មាននរណាម្នាក់ក្នុងចំណោមពួកគេយល់ពីគោលបំណងនៃកិច្ចការរបស់ព្រះជាម្ចាស់ឡើយ ក៏គ្មាននរណាម្នាក់ក្នុងចំណោមពួកគេដែលអាចស្គាល់ព្រះជាម្ចាស់បានដែរ កុំថាឡើយមានអ្នកដែលអាចស្របតាមបំណងព្រះហឫទ័យរបស់ព្រះជាម្ចាស់បាននោះ។ ពួកគេសុទ្ធតែជាមនុស្សឥតបានការ មនុស្សថោកទាប ដែលឈរនៅទីខ្ពស់ដើម្បីប្រដៅ 'ព្រះជាម្ចាស់'។ ពួកគេគឺជាមនុស្សដែលធ្វើសកម្មភាពក្រោមស្លាកនៃព្រះជាម្ចាស់ ប៉ុន្តែមានចេតនាទាស់ទទឹងនឹងព្រះជាម្ចាស់ ជាអ្នកដែលមានឈ្មោះថាជឿលើព្រះជាម្ចាស់ ខណៈដែលពួកគេស៊ីសាច់ និងផឹកឈាមមនុស្ស។ មនុស្សបែបនេះទាំងអស់ គឺជាពួកអារក្សកំណាចដែលត្របាក់លេបព្រលឹងមនុស្ស ជាពួកមេអារក្សដែលមានចេតនារំខានមនុស្សមិនឱ្យឈានជើងចូលផ្លូវត្រូវ និងជាឧបសគ្គដែលរារាំងមនុស្សមិនឱ្យស្វែងរកព្រះជាម្ចាស់។ ពួកគេអាចនឹងមើលទៅហាក់ដូចជា 'មាំមួនខាងរូបកាយ' ប៉ុន្តែ តើអ្នកដើរតាមពួកគេម្តេចនឹងដឹងថា ពួកគេគឺជាពួកទទឹងនឹងព្រះគ្រីស្ទ ដែលដឹកនាំមនុស្សឱ្យទាស់ទទឹងនឹងព្រះជាម្ចាស់ទៅ? តើអ្នកដើរតាមពួកគេម្តេចនឹងដឹងថា ពួកគេគឺជាពួកអារក្សរស់ ដែលមានគោលបំណងតែមួយគត់គឺត្របាក់លេបព្រលឹងមនុស្សទៅ?» («អស់អ្នកដែលមិនស្គាល់ព្រះជាម្ចាស់ គឺជាអ្នកដែលទាស់ទទឹងនឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលខ្ញុំសញ្ជឹងគិតពីបន្ទូលព្រះ ខ្ញុំបានដឹងថា គ្រូគង្វាលនៅក្នុងពិភពសាសនា បានទទួលប្រាក់ខែពីប្រាក់តង្វាយដែលបងប្អូនប្រុសស្រីថ្វាយដល់ព្រះ តែពួកគេរារាំងមនុស្សមិនឱ្យបែរទៅរកព្រះ ហើយបែរជាបំផ្លាញឱកាសមនុស្សក្នុងការស្វាគមន៍ព្រះអម្ចាស់ និងចូលក្នុងនគរស្ថានសួគ៌ទៅវិញ។ តើពួកគេមិនមែនជាពួកអារក្ស ដែលលេបត្របាក់ព្រលឹងមនុស្សទេឬ? ខ្ញុំក៏គិតដែរថា ព្រោះតែជំងឺរាតត្បាត ពួកជំនុំបានផ្អាករាល់ការប្រជុំ។ ក្នុងអំឡុងការជួបជុំមួយ គ្រូគង្វាលបានពិភាក្សាអំពី ការដាក់ផលដំណាំរបស់បងប្អូនប្រុសស្រី ដើម្បីលក់នៅខាងក្រៅការិយាល័យគណៈកម្មការរបស់យើង ជារបៀបបង្កើនប្រាក់ចំណូលរបស់ពួកអ្នកជឿ។ ដោយធ្វើបែបនេះ បងប្អូនប្រុសស្រីអាចបន្តថ្វាយប្រាក់តង្វាយរបស់ពួកគេ។ ពេលឮបែបនេះ ខ្ញុំខឹងយ៉ាងខ្លាំង ហើយខ្ញុំបានជំទាស់តែម្ដង។ ខ្ញុំនិយាយថា៖ «ក្នុងនាមជាគ្រូគង្វាល អ្នករាល់គ្នាគួរតែខ្វល់ខ្វាយពីជីវិតរបស់មនុស្ស។ តើអ្នករាល់គ្នាអាចខ្វល់តែពីលុយម្ដេចកើតទៅ?» អគ្គលេខាធិការបាននិយាយមកខ្ញុំថា៖ «ពេលពួកជំនុំផ្អាកការជួបជុំ ប្រាក់តង្វាយពីបងប្អូនប្រុសស្រីក៏ថយចុះ ដែលធ្វើឱ្យប្រាក់ចំណូលពួកជំនុំធ្លាក់ចុះយ៉ាងខ្លាំង»។ ខ្ញុំបានឃើញថា ពួកគ្រូគង្វាលខ្វល់ខ្វាយតែពីប្រាក់ខែ និងប្រាក់ចំណូលរបស់ពួកគេប៉ុណ្ណោះ ហើយមិនស្រោចស្រពបងប្អូនប្រុសស្រី និងពង្រឹងសេចក្តីជំនឿរបស់ពួកគេទេ។ ពួកគេជាពួកផារិស៊ីដ៏មានពុត ដែលព្រះអម្ចាស់យេស៊ូវបានមានបន្ទូលនោះហើយ។ ពួកគេល្មោភចង់បានយញ្ញបូជា ដែលបងប្អូនប្រុសស្រីបានថ្វាយដល់ព្រះ។ ពួកគេមិនខ្វល់ពីជីវិតរបស់ពួកអ្នកជឿទេ ពួកគេបានរារាំងមនុស្សមិនឱ្យស្វាគមន៍ព្រះអម្ចាស់ ហើយពួកគេព្យាយាមក្ដោបក្ដាប់ពួកអ្នកជឿរបស់ខ្លួនយ៉ាងណែន។ ខ្ញុំបានឃើញកាន់តែច្បាស់ពីមុខមាត់ពិតរបស់គ្រូគង្វាល។ គ្រូគង្វាលខាងសាសនាទាំងនេះ គ្មានអ្វីក្រៅពីពួកទទឹងនឹងព្រះគ្រីស្ទ ដែលបដិសេធ និងទាស់ទទឹងនឹងព្រះទេ។ ក្រោយជឿព្រះអម្ចាស់រយៈពេលជាច្រើនឆ្នាំមក ចុងក្រោយ ខ្ញុំបានស្គាល់ពួកគេហើយ។ ចុងក្រោយ ខ្ញុំបានភ្ញាក់ខ្លួន។ ខ្ញុំអរព្រះគុណព្រះសម្រាប់ក្ដីមេត្តារបស់ទ្រង់ និងដែលប្រទានឱ្យខ្ញុំមានឱកាសឮព្រះសូរសៀងទ្រង់ និងទទួលយកកិច្ចការរបស់ទ្រង់នៅគ្រាចុងក្រោយ។ បើមិនដូច្នោះទេ ខ្ញុំនឹងដើរតាមគ្រូគង្វាលទៅធ្វើការអាក្រក់ និងទាស់ទទឹងនឹងព្រះ ហើយខ្ញុំនឹងបាត់បង់ឱកាសទទួលបានសេចក្តីសង្រ្គោះមិនខាន។

ក្រោយមក ខ្ញុំបានមើលវីដេអូមួយដែលអានព្រះបន្ទូលព្រះដ៏មានគ្រប់ព្រះចេស្ដា។ «ឥឡូវនេះ តើអ្នករាល់គ្នាយល់ពិតប្រាកដទេថា អ្វីជាសេចក្ដីជំនឿលើសាសនា និងអ្វីជាសេចក្ដីជំនឿលើព្រះជាម្ចាស់? តើមានភាពខុសគ្នារវាងសេចក្ដីជំនឿលើសាសនា និងសេចក្ដីជំនឿលើព្រះជាម្ចាស់ដែរឬទេ? តើភាពខុសគ្នាស្ថិតនៅត្រង់ណា? តើអ្នកបានយល់ពីសំណួរទាំងនេះទេ? តើអ្នកជឿលើសាសនា ជាធម្មតាមានលក្ខណៈបែបណា? តើពួកគេផ្ដោតលើអ្វី? តើសេចក្ដីជំនឿលើសាសនា ត្រូវបានកំណត់ន័យយ៉ាងដូចម្តេច? នៅពេលដែលមនុស្សជឿលើសាសនា ពួកគេទទួលស្គាល់ថា មានព្រះជាម្ចាស់ ហើយពួកគេធ្វើការផ្លាស់ប្តូរមួយចំនួនទៅលើឥរិយាបថរបស់ពួកគេ៖ ពួកគេមិនវាយ ឬស្បថដាក់មនុស្សទេ ពួកគេមិនធ្វើការអាក្រក់ដែលបង្កគ្រោះថ្នាក់ដល់មនុស្ស ហើយពួកគេមិនប្រព្រឹត្តិបទល្មើសផ្សេងៗ ឬបំពានច្បាប់ឡើយ។ នៅថ្ងៃអាទិត្យ គេទៅចូលរួមការថ្វាយបង្គំ។ នេះគឺជាមនុស្សដែលជឿលើសាសនា។ ដូច្នេះ ការមានឥរិយាបថល្អ និងការចូលរួមការថ្វាយបង្គំជាញឹកញាប់ គឺជាភស្តុតាងដែលបង្ហាញថា មនុស្សម្នាក់នោះជឿលើសាសនា។ នៅពេលដែលនរណាម្នាក់ជឿលើសាសនា ពួកគេទទួលស្គាល់ថា មានព្រះជាម្ចាស់ ហើយពួកគេគិតថា ការជឿលើព្រះជាម្ចាស់គឺដើម្បីក្លាយជាមនុស្សល្អ នោះគេនឹងបានទៅស្ថានសួគ៌ក្រោយពេលពួកគេស្លាប់ ពួកគេនឹងមានទីបញ្ចប់ដ៏ល្អ ដរាបណាគេមិនធ្វើបាប ឬធ្វើអំពើអាក្រក់ទេ។ សេចក្ដីជំនឿរបស់ពួកគេផ្តល់ឱ្យពួកគេនូវអាហារខាងឯវិញ្ញាណ។ ដូចនេះ សេចក្ដីជំនឿលើសាសនា ក៏អាចត្រូវបានកំណត់បានដូចតទៅ៖ ការជឿលើសាសនាគឺត្រូវទទួលស្គាល់ក្នុងចិត្តថាមានព្រះជាម្ចាស់ ទុកចិត្តថាក្រោយពេលអ្នកស្លាប់ អ្នកនឹងបានទៅស្ថានសួគ៌ មានន័យថា អ្នកមានជន្ទល់ខាងអារម្មណ៍នៅក្នុងចិត្តរបស់អ្នក ក៏ដូចជាការផ្លាស់ប្តូរឥរិយាបថមួយចំនួនរបស់អ្នកផងដែរ គឺត្រូវធ្វើការល្អ និងគ្មានអ្វីផ្សេងទៀតទេ។ ចំពោះព្រះជាម្ចាស់ដែលពួកគេជឿ ថាតើមានឬអត់ ថាតើព្រះជាម្ចាស់នេះកំពុងធ្វើអ្វីឥឡូវនេះ ថាតើអ្វីដែលព្រះជាម្ចាស់នេះសុំពីពួកគេ គឺពួកគេគ្មានគំនិតទេ ពួកគេយល់ឃើញ និងស្រមៃមើលការណ៍ទាំងអស់នេះដោយផ្អែកលើគោលលទ្ធិនៃព្រះគម្ពីរប៉ុណ្ណោះ។ នេះគឺជា ជំនឿលើសាសនា។ សេចក្ដីជំនឿលើសាសនា គឺការដេញតាមជាចម្បងលើការផ្លាស់ប្តូរឥរិយាបថ និងអាហារខាងឯវិញ្ញាណ។ ប៉ុន្តែផ្លូវដែលមនុស្សទាំងនេះដើរ ដែលជាផ្លូវនៃការដេញតាមព្រះពរ គឺមិនបានផ្លាស់ប្តូរឡើយ។ មិនមានការផ្លាស់ប្តូរនៅក្នុងការយល់ឃើញ សញ្ញាណ និងការស្រមើលស្រមៃខុសឆ្គងរបស់ពួកគេអំពីសេចក្ដីជំនឿលើព្រះជាម្ចាស់នោះឡើយ។ មូលដ្ឋានគ្រឹះនៃអត្ថិភាពរបស់ពួកគេ និងគោលដៅ ព្រមទាំងទិសដៅជីវិតដែលពួកគេដេញតាម គឺផ្អែកលើគំនិត និងយោបល់នៃវប្បធម៌ប្រពៃណី ហើយមិនបានផ្លាស់ប្តូរអ្វីទាំងអស់។ បែបនេះគឺជាសភាពរបស់មនុស្សគ្រប់រូបដែលជឿលើសាសនា។ ដូច្នេះ តើអ្វីទៅជាសេចក្ដីជំនឿលើព្រះជាម្ចាស់? តើអ្វីទៅជានិយមន័យនៃសេចក្ដីជំនឿលើព្រះជាម្ចាស់? (ជាការទុកចិត្តលើអធិបតេយ្យភាពរបស់ព្រះជាម្ចាស់។) វាគឺជាការទុកចិត្តលើអត្ថិភាពនៃព្រះជាម្ចាស់ និងការទុកចិត្តលើអធិបតេយ្យភាពរបស់ព្រះជាម្ចាស់ ដែលការណ៍ទាំងនេះគឺជាមូលដ្ឋានគ្រឹះសំខាន់បំផុត។ ការជឿលើព្រះជាម្ចាស់ គឺការស្តាប់ព្រះបន្ទូលរបស់ព្រះជាម្ចាស់ ការឋិតថេរនៅ ការរស់នៅ ការអនុវត្តភារកិច្ចរបស់ខ្លួន និងការចូលរួមក្នុងគ្រប់សកម្មភាពទាំងអស់របស់មនុស្សជាតិជាធម្មតា ទៅតាមព្រះបន្ទូលរបស់ព្រះជាម្ចាស់បានសុំ។ សរុបសេចក្ដីមក ការជឿលើព្រះជាម្ចាស់ គឺដើរតាមព្រះជាម្ចាស់ ធ្វើអ្វីដែលព្រះជាម្ចាស់សុំឱ្យធ្វើ រស់នៅដូចដែលព្រះជាម្ចាស់សុំ។ ដើម្បីជឿលើព្រះជាម្ចាស់ គឺត្រូវដើរតាមមាគ៌ារបស់ព្រះជាម្ចាស់។ តើគោលដៅ និងទិសដៅជីវិតរបស់មនុស្សដែលជឿលើព្រះជាម្ចាស់ មិនខុសគ្នាទាំងស្រុងពីមនុស្សដែលជឿលើសាសនាទេឬ? ... ដូច្នេះហើយ សេចក្តីជំនឿលើព្រះជាម្ចាស់ ត្រូវតែស្របតាមព្រះបន្ទូលរបស់ព្រះជាម្ចាស់ និងអ្វីដែលព្រះជាម្ចាស់សុំ មនុស្សត្រូវតែអនុវត្តតាមអ្វីដែលព្រះជាម្ចាស់បានសុំ។ មានតែធ្វើដូច្នេះទេ ទើបជាសេចក្ដីជំនឿដ៏ពិតលើព្រះជាម្ចាស់ ដែលការណ៍នេះឈានដល់ឫសគល់នៃបញ្ហា។ ការអនុវត្តន៍សេចក្តីពិត ការដើរតាមព្រះបន្ទូលរបស់ព្រះជាម្ចាស់ និងការរស់នៅតាមព្រះបន្ទូលរបស់ព្រះជាម្ចាស់៖ នេះជាផ្លូវត្រឹមត្រូវនៃជីវិតមនុស្ស ជាសេចក្ដីជំនឿលើព្រះជាម្ចាស់ទាក់ទងនឹងផ្លូវនៃជីវិតមនុស្ស។ សេចក្ដីជំនឿលើព្រះជាម្ចាស់ទាក់ទងនឹងសេចក្តីពិតជាច្រើន ហើយអ្នកដើរតាមព្រះជាម្ចាស់ត្រូវតែយល់សេចក្តីពិតទាំងនេះ។ តើពួកគេអាចដើរតាមព្រះជាម្ចាស់យ៉ាងដូចម្ដេច ប្រសិនបើពួកគេមិនយល់ និងព្រមទទួលយកការទាំងនេះផង? មនុស្សដែលជឿលើសាសនាគ្រាន់តែទទួលស្គាល់ថា មានព្រះជាម្ចាស់ ហើយពួកគេទុកចិត្តថា មានព្រះជាម្ចាស់ ប៉ុន្តែពួកគេមិនយល់ពីសេចក្ដីពិតទាំងនេះទេ ហើយក៏មិនទទួលយកសេចក្ដីពិតទាំងនេះដែរ ដូច្នេះហើយអ្នកដែលជឿលើសាសនាមិនមែនជាអ្នកដើរតាមព្រះជាម្ចាស់នោះទេ» («មនុស្សម្នាក់មិនអាចត្រូវបានសង្គ្រោះ ដោយការជឿលើសាសនា ឬការប្រព្រឹត្តកិច្ចពិធីសាសនាឡើយ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ បន្ទូលព្រះ គឺជាការពិតមែន! ខ្ញុំបានគិតដល់គ្រា ដែលខ្ញុំនៅក្នុងសាសនា ដោយគ្មានកិច្ចការនៃព្រះវិញ្ញាណបរិសុទ្ធ និងគ្មានការផ្គត់ផ្គង់ពីបន្ទូលបច្ចុប្បន្នរបស់ព្រះ។ ខ្ញុំអាចត្រឹមតែកាន់តែវិន័យ និងពិធីសាសនា និងពីសម្បកក្រៅ ធ្វើអំពើល្អខ្លះប៉ុណ្ណោះ។ ពេលខ្ញុំឃើញបងប្អូនប្រុសស្រីអវិជ្ជមាន ខ្ញុំនឹងគាំទ្រដល់ពួកគេ។ ខ្ញុំតែងដាក់ដៃលើពួកគេ រួចអធិស្ឋាន និងបម្រើព័ន្ធកិច្ចយ៉ាងសកម្ម ហើយខ្ញុំគិតថា ការនេះស្របតាមព្រះទ័យព្រះ។ ក្រោយពេលអានបន្ទូលព្រះរួច ទើបខ្ញុំដឹងថា ខ្ញុំកំពុងជឿលើសាសនា មិនមែនជឿលើព្រះជាម្ចាស់ទេ។ ទាំងនេះគ្រាន់តែជាអំពើល្អពីសម្បកក្រៅ មិនមែនជាការអនុវត្តបន្ទូលព្រះ និងស្ដាប់បង្គាប់ព្រះទេ ហើយវានឹងមិនផ្លាស់ប្ដូរនិស្ស័យខ្ញុំឡើយ។ ការខំប្រឹងធ្វើការរបស់យើង ត្រឹមជាការគិតបែបប៉ងប្រាថ្នារបស់យើងប៉ុណ្ណោះ ហើយវាមិនស្របតាមព្រះទ័យព្រះទេ។ ខ្ញុំក៏ចាំដែរថា ខ្ញុំតែងតែប្រាប់បងប្អូនប្រុសស្រី ឱ្យដេញតាម និងខំប្រឹងធ្វើការថ្វាយព្រះអម្ចាស់។ ពេលពួកគេចូលក្នុងស្ថានសួគ៌ ពួកគេនឹងគ្រប់គ្រងលើប្រាំ ឬដប់ទីក្រុង។ ឥឡូវ ក្រោយបានអានបន្ទូលព្រះរួច ខ្ញុំយល់ថា ការអធិប្បាយរបស់ខ្ញុំ គឺគ្មានហេតុផល និងគ្មានភាពជាក់ស្ដែងទេ។ ក្នុងចំណោមយើង គ្មាននរណាម្នាក់បានដកពិសោធន៍ការជំនុំជម្រះរបស់ព្រះនៅគ្រាចុងក្រោយឡើយ និស្ស័យពុករលួយរបស់យើង មិនត្រូវបានបន្សុទ្ធ ហើយយើងគ្មានគុណសម្បត្តិចូលក្នុងនគរព្រះសោះឡើយ។ ទង្វើល្អពីសម្បកក្រៅ មិនគ្រប់គ្រាន់ក្នុងការជឿលើព្រះទេ។ គន្លឹះគឺត្រូវដកពិសោធន៍កិច្ចការ និងបន្ទូលរបស់ព្រះ សម្រេចបានការផ្លាស់ប្ដូរនៅក្នុងនិស្ស័យ ព្រមទាំងស្ដាប់បង្គាប់ និងថ្វាយបង្គំព្រះ។ ការនេះស្របតាមព្រះទ័យព្រះ។ ខ្ញុំឃើញថា កាលពីមុន ជំនឿខ្ញុំលើព្រះអម្ចាស់នៅក្នុងសាសនា ត្រឹមជាជំនឿច្របូកច្របល់ និងមិនមែនជាជំនឿ ដែលព្រះនឹងសរសើរឡើយ។ បើខ្ញុំបន្តជឿព្រះ និងជួបជុំក្នុងសាសនាទៀត ខ្ញុំនឹងមិនដែលទទួលបានសេចក្តីពិតទេ។ តែក្រោយមក ខ្ញុំបានគិតថា៖ ខ្ញុំមានការងារជាចាស់ទុំ ដូច្នេះ ខ្ញុំនៅតែត្រូវទៅពួកជំនុំ។ បើខ្ញុំបោះបង់ពួកជំនុំ ខ្ញុំនឹងច្បាស់ជាត្រូវគេផាត់ចោល និងស្អប់ខ្ពើមមិនខាន ហើយអ្នកដទៃនឹងមិនគោរពខ្ញុំ និងគិតថា ខ្ញុំមិនស្មោះត្រង់ចំពោះព្រះអម្ចាស់។ ពេលគិតដល់រឿងនេះ ខ្ញុំមានអារម្មណ៍អល់អែក។ ខ្ញុំក៏គិតចង់ប្រាប់ពួកគេថា ខ្ញុំបានស្វាគមន៍ព្រះអម្ចាស់ និងទទួលយកព្រះដ៏មានគ្រប់ព្រះចេស្ដា រួចហើយ តែខ្ញុំដឹងថា កាលណាខ្ញុំនិយាយបែបនេះ ខ្ញុំនឹងត្រូវពួកគ្រូគង្វាល និងសហការីផ្សេងទៀតបៀតបៀន និងរាំងស្ទះមិនខាន។ ខ្ញុំបានគិតចុះឡើងនៅក្នុងចិត្ត។ ខ្ញុំដឹងថា មិនយូរមិនឆាប់ ខ្ញុំនឹងត្រូវបោះបង់សាសនា តែខ្ញុំមិនដឹងថាត្រូវប្រគល់លិខិតលាឈប់របស់ខ្ញុំដោយរបៀបណាទេ។ ខ្ញុំបានអធិស្ឋាន និងស្វែងរកព្រះអំពីរឿងនេះ។

ក្រោយមក ខ្ញុំបានអានអត្ថបទព្រះបន្ទូលមួយរបស់ព្រះដ៏មានគ្រប់ព្រះចេស្ដាថា៖ «ព្រះជាម្ចាស់កំពុងស្វែងរកអស់អ្នកណាដែលទន្ទឹងរង់ចាំការលេចមករបស់ទ្រង់ ស្វែងរកអស់អ្នកណាដែលយកចិត្តទុកដាក់នឹងព្រះបន្ទូលរបស់ទ្រង់ ស្វែងរកអស់អ្នកណាដែលមិនភ្លេចការផ្ទុកផ្ដាក់របស់ទ្រង់ ហើយថ្វាយដួងចិត្ត និងរូបកាយរបស់ពួកគេដល់ទ្រង់ និងស្វែងរកអស់អ្នកណាដែលចុះចូល និងមិនទាស់ទទឹង ដូចជាទារកនៅចំពោះទ្រង់។ ប្រសិនបើអ្នកលះបង់ខ្លួនឯងថ្វាយដល់ព្រះជាម្ចាស់ ដោយមិនមានការរារាំងពីអំណាច ឬពីអនុភាពណាមួយ នោះព្រះជាម្ចាស់នឹងទតមើលអ្នកដោយក្ដីអនុគ្រោះ ហើយប្រទានព្រះពររបស់ទ្រង់ដល់អ្នក។ ប្រសិនបើអ្នកមានឋានៈខ្ពស់ មានកេរ្តិ៍ឈ្មោះកិត្តិយស មានចំណេះដឹងខ្ពង់ខ្ពស់ ជាម្ចាស់ទ្រព្យសម្បត្តិច្រើនសន្ធឹកសន្ធាប់ និងមានមនុស្សជាច្រើនគាំទ្រអ្នក ប៉ុន្តែកត្តាទាំងអស់នេះ ពុំបានរារាំងអ្នកមិនឱ្យមករកព្រះជាម្ចាស់ ដើម្បីទទួលយកការត្រាស់ហៅរបស់ទ្រង់ និងទទួលយកបញ្ជាបេសកកម្មរបស់ទ្រង់ និងដើម្បីធ្វើអ្វីដែលព្រះបង្គាប់ឱ្យអ្នកធ្វើ នោះអ្វីៗគ្រប់យ៉ាងដែលអ្នកធ្វើ នឹងក្លាយជាបុព្វហេតុដ៏មានន័យជាងគេបំផុតនៅលើផែនដីនេះ និងជាកិច្ចការត្រឹមត្រូវជាងគេបំផុតសម្រាប់មនុស្សលោក។ ប្រសិនបើអ្នកបដិសេធការត្រាស់ហៅរបស់ព្រះជាម្ចាស់ ដោយសារឋានៈ និងគោលដៅផ្ទាល់ខ្លួនរបស់អ្នក នោះអ្វីគ្រប់យ៉ាងដែលអ្នកធ្វើ នឹងត្រូវបណ្ដាសា ហើយថែមទាំងត្រូវព្រះជាម្ចាស់ស្អប់ខ្ពើមទៀតផង» («ឧបសម្ព័ន្ធ ២៖ ព្រះជាម្ចាស់មានអធិបតេយ្យភាពលើវាសនារបស់មនុស្សជាតិទាំងអស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលព្រះ ខ្ញុំយល់បានថា ខ្ញុំបានអល់អែកជាច្រើនដងអំពីការចាកចេញពីពួកជំនុំ ព្រោះតែខ្ញុំមិនអាចលះបង់តំណែងខ្ញុំជាចាស់ទុំ។ ព្រោះតែឋានៈខ្ញុំ បងប្អូនប្រុសស្រីគោរព និងឱ្យតម្លៃខ្ញុំ។ ពួកគេបានប្រព្រឹត្តចំពោះខ្ញុំខុសពីមុន ហើយពួកគេតែងគិតដល់ខ្ញុំ ពេលណាមានប្រយោជន៍។ ខ្ញុំបារម្ភថា ខ្ញុំនឹងបាត់បង់អ្វីទាំងអស់នេះ ពេលខ្ញុំចាកចេញពីពួកជំនុំ។ ខ្ញុំស្រេកឃ្លានឋានៈ និងល្មោភចង់បានប្រយោជន៍ចេញពីឋានៈ។ នេះមិនមែនជាផ្លូវត្រឹមត្រូវទេ ហើយវាមិនផ្គាប់ព្រះទ័យព្រះឡើយ។ ខ្ញុំដឹងយ៉ាងច្បាស់ថា ខ្ញុំត្រូវតែរំដោះខ្លួនចេញពីច្រវាក់នៃឋានៈនេះ។ បើខ្ញុំមិនផ្លាស់ប្ដូរទេ ខ្ញុំនឹងដើរលើផ្លូវនៃការទាស់ទទឹងនឹងព្រះហើយ។ នេះមិនមែនជាលទ្ធផលដែលខ្ញុំចង់បានទេ។ ខ្ញុំលែងខ្វល់ខ្វាយពីការគោរពឱ្យតម្លៃរបស់បងប្អូនប្រុសស្រីទៀតហើយ។ ការដែលអ្នកដទៃគិតឱ្យតម្លៃខ្ញុំនោះ លែងសំខាន់ទៀតហើយ។ អ្វីដែលសំខាន់នោះគឺថា ខ្ញុំអាចទទួលបានការយល់ព្រមពីព្រះឬអត់។ ខ្ញុំត្រូវតែស្មោះត្រង់ចំពោះព្រះ មិនមែនចំពោះឋានៈទេ។ ពេលដឹងបែបនេះ ការតាំងចិត្តចង់ចាកចេញពីពួកជំនុំរបស់ខ្ញុំ កាន់តែខ្លាំងឡើង។

ថ្ងៃមួយ ខ្ញុំបានទៅពួកជំនុំតាមធម្មតា ហើយក្រោយការថ្វាយបង្គំថ្ងៃអាទិត្យ ខ្ញុំបានប្រាប់គ្រប់គ្នាថា ខ្ញុំបោះបង់តួនាទីជាចាស់ទុំហើយ។ គ្រប់គ្នាបានភ្ញាក់ផ្អើល ពេលឮដំណឹងនេះ ហើយគេគ្រប់គ្នាព្យាយាមបញ្ចុះបញ្ចូលខ្ញុំឱ្យបន្តបម្រើទៀត។ ក្រោយមក គ្រូគង្វាលខ្លះបានទូរស័ព្ទមកខ្ញុំថា ការធ្វើជាចាស់ទុំ គឺជាសេចក្តីសញ្ញាមួយជាមួយព្រះ ដែលមិនអាចផ្ដាច់បានទេ។ ខ្ញុំគិតថា៖ «ព្រះអម្ចាស់បានយាងត្រលប់មកវិញ សម្ដែងចេញសេចក្តីពិតជាច្រើន និងបានធ្វើកិច្ចការថ្មី។ តើខ្ញុំនៅតែត្រូវរក្សាសេចក្តីសញ្ញានេះ ហើយមិនស្វាគមន៍ព្រះអម្ចាស់ទៀតឬទេ?» ខ្ញុំបាននឹកចាំពីរបៀបដែលពួកសម្ដេចសង្ឃ ពួកអាចារ្យ និងពួកផារិស៊ី បានបម្រើព្រះនៅក្នុងព្រះវិហារពេញមួយឆ្នាំ ប៉ុន្តែ ពេលដែលព្រះអម្ចាស់យេស៊ូវ បានយាងមកធ្វើការ ពួកគេបានថ្កោលទោស ប្រឆាំង និងឆ្កាងព្រះអម្ចាស់យេស៊ូវ។ តើនេះជាភក្ដីភាពចំពោះព្រះឬ? ពួកគេមិនមែនជាមនុស្សដែលមានភក្ដីភាពចំពោះព្រះសោះឡើយ។ ពួកគេបានទាស់ទទឹងនឹងព្រះ។ សព្វថ្ងៃ ព្រះអម្ចាស់យេស៊ូវ បានយាងត្រលប់មកវិញ និងសម្ដែងចេញបន្ទូលថ្មីៗ។ បើខ្ញុំរក្សានូវអ្វីដែលហៅថា «សេចក្តីសញ្ញា» នេះ និងបន្តនៅក្នុងពួកជំនុំទៀត ហើយតាមមិនទាន់បន្ទូល និងកិច្ចការបច្ចុប្បន្នរបស់ព្រះទេ នោះខ្ញុំមិនស្មោះត្រង់ចំពោះព្រះឡើយ! ខ្ញុំបានគិតដល់បន្ទូលរបស់ព្រះអម្ចាស់យេស៊ូវថា៖ «ចៀមខ្ញុំស្ដាប់សំឡេងខ្ញុំ ហើយខ្ញុំក៏ស្គាល់ពួកវាដែរ ហើយពួកវាក៏ដើរតាមខ្ញុំផង» (យ៉ូហាន ១០:២៧)។ ចៀមរបស់ព្រះគួរតែស្ដាប់បន្ទូលព្រះ និងដើរតាមទ្រង់ ដោយគ្មានចិត្តអល់អែកឡើយ។ ដូច្នេះ មិនថាពួកគ្រូគង្វាលព្យាយាមបញ្ចុះបញ្ចូលខ្ញុំបែបណាទេ ខ្ញុំមិនរារែកទេ។ ខ្ញុំពិតជាអរព្រះគុណព្រះយ៉ាងខ្លាំង ដែលបានដឹកនាំខ្ញុំចេញពីសាសនា ដោយអនុញ្ញាតឱ្យខ្ញុំបរិភោគ និងផឹកបន្ទូលជាក់ស្ដែងរបស់ព្រះ និងប្រទានដល់ខ្ញុំនូវកិច្ចការនៃព្រះវិញ្ញាណបរិសុទ្ធ ដែលបានជួយឱ្យខ្ញុំដកពិសោធន៍នូវភាពសុខស្រួល និងការដោះលែងមិនធ្លាប់មានពីមុនមកឡើយ។ ពេលលែងមានឋានៈជាចាស់ទុំ ខ្ញុំលែងនិយាយពាក្យនៃគោលលទ្ធិបែបសោះកក្រោះ និងទទេចេញពីវេទិកាទៀតហើយ។ ផ្ទុយទៅវិញ ខ្ញុំបានផ្តោតលើការបំពាក់ខ្លួនឯងដោយបន្ទូលរបស់ព្រះដ៏មានគ្រប់ព្រះចេស្ដា ហើយខ្ញុំមានអារម្មណ៍ស្កប់ចិត្ត និងអំណររាល់ថ្ងៃ។

មិនយូរប៉ុន្មាន គេបានផ្សាយថា ខ្ញុំបានចាកចេញពីពួកជំនុំ។ ពីរខែក្រោយមក ខ្ញុំបានដឹងថា បងស្រីម្នាក់បានផូសវីដេអូមួយពីពួកជំនុំនៃព្រះដ៏មានគ្រប់ព្រះចេស្ដានៅក្នុងក្រុមអនឡាញមួយ ដូច្នេះ ពួកគ្រូគង្វាលចាប់ផ្ដើមគ្របបាំងពួកជំនុំ និងបញ្ចេញសារមួយថា ព្រោះតែបុគ្គលម្នាក់ចាកចេញពីពួកជំនុំ ពួកជំនុំត្រូវតែប្រុងប្រយ័ត្នចំពោះផ្លេកបន្ទោរពីទិសខាងកើត។ ខ្ញុំបានសោកស្ដាយ ពេលឮដំណឹងនេះ ហើយក៏សោកស្ដាយចំពោះគ្រូគង្វាលដែរ ប៉ុន្តែ ខ្ញុំកាន់តែជឿជាក់ជាងមុនថា គ្រូគង្វាលភាគច្រើននៅក្នុងពិភពសាសនា មិនចូលចិត្តសេចក្តីពិតទេ។ ពីធម្មជាតិ ពួកគេធុញទ្រាន់ និងស្អប់សេចក្តីពិត។ ពួកគេគិតថា ពួកគេស្គាល់ព្រះគម្ពីរ និងព្រះជាម្ចាស់ តែតាមពិត ពួកគេជាមនុស្សខ្វាក់ដឹកដៃមនុស្សខ្វាក់ឱ្យធ្លាក់រណ្ដៅ។ នៅមានចៀមរបស់ព្រះជាច្រើនទៀត ដែលកំពុងវង្វេងនៅខាងក្រៅ និងមិនស្វាគមន៍ការយាងត្រលប់មកវិញរបស់ព្រះអម្ចាស់។ ខ្ញុំត្រូវតែប្រកាសដំណឹងល្អពីនគរព្រះដល់ពួកគេ បំពេញការទទួលខុសត្រូវរបស់ខ្ញុំ និងសងគុណដល់ក្ដីស្រឡាញ់របស់ព្រះ។ ដូច្នេះ ខ្ញុំចាប់ផ្ដើមប្រកាសដំណឹងល្អរបស់ព្រះនៅគ្រាចុងក្រោយ ហើយខ្ញុំឃើញថា មនុស្សដែលជឿលើព្រះយ៉ាងពិតប្រាកដ កំពុងត្រលប់មករកព្រះជាម្ចាស់ម្ដងមួយៗ ដែលការនេះធ្វើឱ្យខ្ញុំសប្បាយចិត្ត និងរំភើបយ៉ាងខ្លាំង។ ខ្ញុំក៏មានអារម្មណ៍ដែរថា ជីវិតខ្ញុំពេញលេញ និងមានអត្ថន័យរាល់ថ្ងៃ។ ខ្ញុំអរព្រះគុណព្រះដែលដឹកនាំខ្ញុំចេញពីសាសនា ឱ្យខ្ញុំដើរតាមដានព្រះបាទារបស់ទ្រង់ និងឱ្យខ្ញុំដកពិសោធន៍កិច្ចការរបស់ព្រះនៅគ្រាចុងក្រោយ ចំពោះការនេះ ខ្ញុំពិតជាមានព្រះពរខ្លាំងណាស់។


១១. តើយើងគួររស់នៅតាមគុណធម៌បែបប្រពៃណីឬទេ?

ដោយអេដវីច ប្រទេសបារាំង

កាលខ្ញុំរៀនបឋមសិក្សា ខ្ញុំចាប់អារម្មណ៍យ៉ាងខ្លាំងលើអត្ថបទមួយ ជាសាច់រឿងអំពីការចែកផ្លែសារីរបស់ គង់ រ៉ុង។ គង់ រ៉ុង បានចែកផ្លែសារីធំបំផុតដល់បង និងប្អូនប្រុសគាត់ តែគាត់យកអាតូចបំផុត ហើយឪពុកគាត់សរសើរគាត់។ សាច់រឿងគាត់ ត្រូវបានសរសេរជាកំណាព្យបទពាក្យបីរបស់ចិន។ គ្រានោះ ខ្ញុំយល់ថា គាត់មានអត្តចរិតល្អណាស់ ខ្ញុំតែងប្រាប់ខ្លួនឯងឱ្យធ្វើជាក្មេងល្អដូចគាត់ដែរ។ ដូច្នេះ តាំងពីក្មេង បើមានរបស់ឆ្ងាញ់ ឬរបស់លេងសប្បាយៗ ទោះបីខ្ញុំចង់បានក៏ដោយ ក៏ខ្ញុំយកតម្រាប់តាម គង់ រ៉ុង ដោយចែករបស់ទាំងនោះដល់បងប្អូនស្រីខ្ញុំដែរ ហើយខ្ញុំមិនដែលដណ្ដើមគេឡើយ។ ហេតុនេះទើបបងប្អូនស្រីខ្ញុំចូលចិត្តខ្ញុំខ្លាំងណាស់ រីឯចាស់ៗវិញ សរសើរខ្ញុំកាន់តែខ្លាំង ហើយប្រាប់ឱ្យក្មេងផ្សេងទៀតយកតម្រាប់តាមខ្ញុំ។ ការនេះធ្វើឱ្យខ្ញុំកាន់តែគិតថា នេះជាប្រភេទនៃភាពជាមនុស្សដែលមនុស្សគួរតែមាន។ ក្រោយពេលជឿព្រះ ខ្ញុំក៏ចុះសម្រុងនឹងបងប្អូនប្រុសស្រីបែបនេះផងដែរ។ ទាំងក្នុងភារកិច្ច និងជីវិត ខ្ញុំមិនដែលដណ្ដើមគេឡើយ។ ខ្ញុំតែងគិតពីគេមុនជានិច្ចនូវអ្វីគ្រប់យ៉ាង។ ដូច្នេះ បងប្អូនប្រុសស្រីបានទទួលយកខ្ញុំយ៉ាងល្អ ហើយគ្រប់គ្នាថា ខ្ញុំជាមនុស្សងាយចុះសម្រុង មិនអាត្មានិយម និងគិតគូរពីអ្នកដទៃ។ ខ្ញុំមានមោទនភាពយ៉ាងខ្លាំងចំពោះខ្លួនឯង ដែលប្រព្រឹត្តបែបនេះ ហើយខ្ញុំតែងគិតថា ខ្ញុំមានភាពជាមនុស្សល្អ។ ក្រោយមក បន្ទាប់ពីត្រូវបានបើកសម្ដែងដោយបរិយាកាសខ្លះ ទីបំផុត ខ្ញុំទទួលបានការយល់ដឹងខ្លះពីទស្សនៈខុសឆ្គងរបស់ខ្ញុំ។

នាខែមករា ឆ្នាំនេះ ព្រោះតែតម្រូវការនៃកិច្ចការដំណឹងល្អ យើងត្រូវរកអ្នកធ្វើការថ្មីៗជាច្រើននាក់ផ្នែកដំណឹងល្អ និងផ្នែកស្រោចស្រព ដូច្នេះ ខ្ញុំត្រូវបន្តស្វែងរក និងបណ្ដុះបណ្ដាលបុគ្គលិកផ្នែកស្រោចស្រព។ ជួនកាល ពេលខ្ញុំរកឃើញបងប្អូនប្រុសស្រី ដែលស័ក្ដិសមសម្រាប់ការស្រោចស្រព បុគ្គលិកផ្នែកដំណឹងល្អ បានចូលទៅរកពួកគេមួយជំហានមុនខ្ញុំ។ វាធ្វើឱ្យខ្ញុំមិនសប្បាយចិត្តសោះ ប៉ុន្តែ ខ្ញុំខ្មាសគេខ្លាំងមិនហ៊ាននិយាយអ្វីឡើយ ព្រោះខ្ញុំយល់ថា គ្រប់គ្នានឹងគិតថា ខ្ញុំអាត្មានិយម។ ដូច្នេះ ខ្ញុំនឹកឃើញវិធីមួយ។ ខ្ញុំផ្ញើសារមួយទៅគ្រូជំនួយផ្នែកស្រោចស្រពថា មនុស្សដែលស័ក្ដិសមសម្រាប់កិច្ចការស្រោចស្រព ត្រូវបានក្រុមអ្នកផ្សាយដំណឹងល្អឆក់យកទៅបាត់ហើយ។ វាធ្វើឱ្យគ្រូជំនួយផ្នែកស្រោចស្រពថ្នាំងថ្នាក់ចំពោះអ្នកផ្សាយដំណឹងល្អ និងធ្វើឱ្យពួកគេពិបាកសហការគ្នាដោយចុះសម្រុង។ ពេលអ្នកដឹកនាំថ្នាក់លើដឹងរឿងនេះ គាត់បានដោះស្រាយជាមួយខ្ញុំយ៉ាងចាស់ដៃ និងលាតត្រដាងខ្ញុំថា សាបព្រោះជម្លោះ និងធ្វើឱ្យរាំងស្ទះកិច្ចការពួកជំនុំ។ ខ្ញុំពិបាកចិត្តចំពោះការលួសកាត់ និងការដោះស្រាយនេះ តែខ្ញុំមិនបានឆ្លុះបញ្ចាំង ឬស្គាល់ខ្លួនឯងឡើយ។

ក្រោយមក នៅថ្ងៃមួយ ខ្ញុំឮថា បងស្រី លីស មានគុណសម្បត្តិ និងការយល់ដឹងល្អ ដូច្នេះ គាត់ស័ក្ដិសមណាស់សម្រាប់កិច្ចការស្រោចស្រព។ ខ្ញុំបានទៅជួបអ្នកដឹកនាំពួកជំនុំ សុំផ្ទេរបងស្រីនេះទៅផ្នែកស្រោចស្រពអ្នកជឿថ្មី។ តែក្រោយមក គេត្រូវការមនុស្សជាបន្ទាន់ ដើម្បីផ្សាយដំណឹងល្អ ហើយអ្នកដឹកនាំពួកជំនុំ បានបញ្ជូនបងលីស ទៅផ្សាយដំណឹងល្អវិញ។ ពេលឮដំណឹងនេះ ខ្ញុំពិបាកចិត្តជាខ្លាំង ហើយចង់និយាយជាមួយអ្នកដឹកនាំពួកជំនុំអំពីរឿងនេះ តែខ្ញុំគិតថា បើខ្ញុំនិយាយ នោះបងប្អូនប្រុសស្រី នឹងគិតថា ខ្ញុំអាត្មានិយម និងចូលចិត្តដណ្ដើមពីគេមិនខាន។ ខ្ញុំប្រាប់ខ្លួនឯងថា៖ «មិនអាចនិយាយបានឡើយ។ បែបនេះ គេនឹងយល់ថា ខ្ញុំចិត្តល្អ ស្លូតត្រង់»។ ដូច្នេះ ខ្ញុំអត់ទ្រាំនឹងការខកចិត្ត រួចខ្ញុំនិយាយដោយលាក់ពុតថា ខ្ញុំត្រេកអរចំពោះបងលីស ហើយថា កិច្ចការស្រោចស្រព និងកិច្ចការផ្សាយដំណឹងល្អ សុទ្ធតែកិច្ចការនៃដំណាក់ព្រះ។ ក្រោយមក ខ្ញុំឮអ្នកដឹកនាំពួកជំនុំនិយាយថា៖ «បង ជេរ៉ូម មានគុណសម្បត្តិល្អ ពូកែប្រកបគ្នាពីសេចក្តីពិត ដើម្បីដោះស្រាយបញ្ហា»។ ខ្ញុំចង់សុំឱ្យបងប្រុសនេះមកស្រោចស្រពអ្នកជឿថ្មី តែដោយស្មានមិនដល់ អ្នកដឹកនាំពួកជំនុំថា គាត់បានបញ្ជូនបុគ្គលនេះធ្វើជាអ្នកផ្សាយដំណឹងល្អរួចទៅហើយ។ ខ្ញុំមិនអាចទ្រាំបានទៀតឡើយ។ លើកមុន គាត់បានសុំឱ្យបងលីស ទៅផ្សាយដំណឹងល្អ។ ហេតុអ្វីក៏គាត់ចាត់អ្នកបន្ទាប់ឱ្យកាន់កិច្ចការដំណឹងល្អដែរអ៊ីចឹង? យើងត្រូវការមនុស្សមកធ្វើការស្រោចស្រពយ៉ាងខ្លាំង។ ដូច្នេះ ខ្ញុំបានប្រាប់អ្នកដឹកនាំពួកជំនុំអំពីស្ថានភាពនេះ។ ក្រោយស្ដាប់ខ្ញុំរួច គាត់ក៏និយាយថា៖ «ដោយសារឯងត្រូវការយេរេមីឱ្យធ្វើការស្រោចស្រពខ្លាំងជាង អ៊ីចឹង ចាំខ្ញុំទុកឱ្យគាត់នៅជាមួយឯង»។ ប៉ុន្តែ ខ្ញុំដឹងថា ដោយសារអ្នកដឹកនាំពួកជំនុំបានចាត់គាត់ឱ្យធ្វើកិច្ចការដំណឹងល្អរួចហើយ បើខ្ញុំនៅតែទទូចចង់បានគាត់ទៀត ខ្ញុំបារម្ភពួកគេនឹងនិយាយថា ខ្ញុំអាត្មានិយម និងថាខ្ញុំចង់បានតែមនុស្សល្អ។ ដូច្នេះ ខ្ញុំសម្រេចចិត្តឱ្យគាត់ទៅផ្សាយដំំណឹងល្អវិញ។ ការនេះនឹងបង្ហាញថា ខ្ញុំមានភាពជាមនុស្សល្អ ថាខ្ញុំមិនអាត្មានិយម និងចេះគិតគូរពីអ្នកដទៃ។ នៅក្នុងក្រុម ខ្ញុំផ្ញើសារថា ជេរ៉ូម នឹងក្លាយជាអ្នកផ្សាយដំណឹងល្អដ៏ពូកែម្នាក់ រួចផ្ញើរូបអេម៉ូជីអបអរជាច្រើនផងដែរ។ តែតាមពិត គ្រប់យ៉ាងជាការធ្វើពុតទេ។ ខ្ញុំមានអារម្មណ៍ពិបាកចិត្ត និងពេញដោយការរអ៊ូរទាំ។ ម្ដេចក៏អ្នកដឹកនាំគិតថា មានតែកិច្ចការផ្សាយដំណឹងល្អ ត្រូវការមនុស្សល្អៗបែបនេះ? គាត់មើលមិនឃើញការលំបាកជាក់ស្ដែងរបស់យើងទេ។ កាន់តែគិត ខ្ញុំកាន់តែពិបាកចិត្ត។

ពីរបីថ្ងៃក្រោយមក ខ្ញុំជួបបរិយាកាសមួយទៀត។ អ្នកដឹកនាំសុំឱ្យយើងរាយការណ៍ពីបុគ្គលិកដែលយើងបានបណ្ដុះបណ្ដាលនាពេលថ្មីៗ។ ខ្ញុំឃើញថា ផ្នែកផ្សាយដំណឹងល្អបណ្ដុះបណ្ដាលបានមនុស្សច្រើនជាងពួកយើង ដែលជាអ្នកស្រោចស្រពទៅទៀត ខ្ញុំក៏ទប់ចិត្តមិនបានសាជាថ្មី ភ្លាមនោះ ខ្ញុំចាប់ផ្ដើមមានអារម្មណ៍មិនពេញចិត្ត និងសោកសៅក្នុងចិត្ត។ ខ្ញុំមិននឹកស្មានថា ពួកគេបណ្ដុះបណ្ដាលបានមនុស្សយ៉ាងច្រើនបែបនេះទេ។ ខ្ញុំថែមទាំងឱ្យបងលីស និងជេរ៉ូមទៅពួកគេទៀតផង។ អយុត្តិធម៌ពេកហើយ។ ឥឡូវ ផ្នែកផ្សាយដំណឹងល្អមានមនុស្សច្រើនជាងផ្នែកស្រោចស្រពទៅទៀត។ ពេលគិតដល់ចំនួនដ៏ច្រើននៃអ្នកជឿថ្មីនាពេលអនាគត និងចំនួនតិចតួចនៃអ្នកស្រោចស្រពដែលយើងមាន ខ្ញុំមានសម្ពាធជាខ្លាំង ក៏មានគំនិតអគតិចំពោះអ្នកដឹកនាំខ្ញុំដែរ។ គាត់ហាក់គិតតែពីកិច្ចការដំណឹងល្អប៉ុណ្ណោះ ហើយគ្មាននរណាម្នាក់ខ្វល់ពីកិច្ចការស្រោចស្រពទេ។ ពេលគិតដល់រឿងនេះកាន់តែច្រើន ខ្ញុំកាន់តែពិបាកចិត្ត ហើយខ្ញុំទ្រាំលែងបាន ក៏អង្គុយយំនៅទីនោះ។ ពេលឃើញគ្រូជំនួយផ្នែកដំណឹងល្អ និងអ្នកដឹកនាំពួកជំនុំ និយាយទាំងរំភើបអំពីអ្នកជឿថ្មីនៅក្នុងក្រុម ខ្ញុំមានអារម្មណ៍ដូចជាអ្នកក្រៅអ៊ីចឹង ហើយខ្ញុំពិបាកចិត្តជាខ្លាំង រហូតដល់ចង់ចាកចេញពីក្រុមទៀតផង។ នាថ្ងៃត្រង់នៅថ្ងៃនោះ ខ្ញុំពិបាកចិត្តជាខ្លាំង រហូតហូបមិនបាន។ ខ្ញុំគេងលើគ្រែតែឯង ទាំងយំខ្សឹកខ្សួល និងគិតថា បើខ្ញុំបន្តធ្វើបែបនេះទៀត ខ្ញុំនឹងធ្លាក់ខ្លួនឈឺមិនខាន។ ពេលបងស្រីម្នាក់ឃើញសភាពខ្ញុំ គាត់ថា ខ្ញុំមិននិយាយតាមត្រង់ទេ ហើយចូលចិត្តធ្វើពុត ដើម្បីឱ្យគេយល់ថា ខ្ញុំបន្ទាបខ្លួន និងគោរពខ្ញុំ។ បងស្រីដាស់តឿនខ្ញុំហើយ ចុងក្រោយ ខ្ញុំក៏បានចាប់ផ្ដើមឆ្លុះបញ្ចាំងពីខ្លួនឯង។

ខ្ញុំអាននៅក្នុងព្រះបន្ទូលព្រះថា៖ «តើអ្នករាល់គ្នាដឹងថានរណាទៅជាពួកផារិស៊ីពិតប្រាកដដែរឬទេ? តើមានពួកផារិស៊ីនៅជុំវិញអ្នករាល់គ្នាដែរឬទេ? ហេតុអ្វីបានជាមនុស្សទាំងនេះ ត្រូវបានគេហៅថា 'ពួកផារិស៊ី'? តើត្រូវពណ៌នាអំពីពួកផារិស៊ីដូចម្ដេចទៅ? ពួកគេជាមនុស្សដែលមានពុតត្បុត ក្លែងក្លាយទាំងស្រុង ហើយសម្ដែងក្នុងគ្រប់រឿងរ៉ាវដែលពួកគេធ្វើ។ តើពុតត្បុតអ្វី ដែលពួកគេប្រព្រឹត្តិ? ពួកគេធ្វើពុតជាមនុស្សល្អ សប្បុរស និងវិជ្ជមាន។ តើនេះជាអ្វីដែលជាលក្ខណៈពិតរបស់ពួកគេឬ? មិនដូច្នេះឡើយ។ ដោយសារពួកគេជាមនុស្សពុតត្បុត អ្វីៗគ្រប់យ៉ាងដែលស្ដែងចេញមក និងបើកសម្ដែងឱ្យឃើញ គឺសុទ្ធតែក្លែងក្លាយទាំងអស់ ពោលគឺសុទ្ធតែជាការធ្វើពុត មិនមែនជាមុខមាត់ពិតរបស់ពួកគេទេ។ តើមុខមាត់ពិតរបស់ពួកគេ លាក់នៅឯណា? គឺលាក់ទុកយ៉ាងជ្រៅនៅក្នុងដួងចិត្តរបស់ពួកគេ អ្នកដទៃមិនដែលឃើញឡើយ។ អ្វីគ្រប់យ៉ាងនៅខាងក្រៅ គឺជាការសម្ដែង ជាការក្លែងក្លាយទាំងអស់ ប៉ុន្តែពួកគេអាចបោកបញ្ឆោតបានតែមនុស្សប៉ុណ្ណោះ ពួកគេមិនអាចបោកបញ្ឆោតព្រះជាម្ចាស់បានឡើយ។ ... ចំពោះអ្នកដទៃ មនុស្សបែបនេះហាក់ដូចជាជឿស៊ប់ និងបន្ទាបខ្លួនខ្លាំងណាស់ ប៉ុន្តែតាមការពិត គឺក្លែងក្លាយនោះទេ។ ពួកគេហាក់ដូចជាមានការអត់ឱន អត់ធន់ និងគួរឱ្យស្រលាញ់ ប៉ុន្តែតាមពិត គឺជាពុតត្បុតនោះទេ។ ពួកគេនិយាយថាពួកគេស្រឡាញ់ព្រះជាម្ចាស់ ប៉ុន្តែតាមពិត គឺជាការសម្ដែងទេ។ អ្នកដទៃគិតថា មនុស្សបែបនេះបរិសុទ្ធ ប៉ុន្តែតាមការពិត វាជាការក្លែងក្លាយនោះទេ។ តើអាចស្វែងរកមនុស្សបរិសុទ្ធពិតប្រាកដនៅឯណាបាន? ភាពបរិសុទ្ធរបស់មនុស្ស គឺសុទ្ធតែក្លែងក្លាយទាំងអស់។ វាសុទ្ធតែជាការសម្ដែង ជាពុតត្បុតទាំងអស់។ ពីខាងក្រៅ ពួកគេមើលទៅមានភក្ដីភាពចំពោះព្រះជាម្ចាស់ ប៉ុន្តែតាមពិតទៅ ពួកគេគ្រាន់តែកំពុងសម្ដែងឱ្យអ្នកដទៃមើលឃើញប៉ុណ្ណោះ។ នៅពេលដែលគ្មាននរណាម្នាក់ចាំមើល នោះពួកគេគ្មានភក្ដីភាពសូម្បីតែបន្ដិច ហើយអ្វីៗគ្រប់យ៉ាងដែលពួកគេធ្វើ គឺសុទ្ធតែជាការបង្គ្រប់កិច្ច។ មើលពីខាងក្រៅទៅ ពួកគេលះបង់ខ្លួនដើម្បីព្រះជាម្ចាស់ និងបានលះបង់គ្រួសារ និងការងាររបស់ពួកគេ។ ប៉ុន្តែតើពួកគេកំពុងធ្វើអ្វីដោយលួចលាក់? ពួកគេកំពុងបើកអាជីវកម្មផ្ទាល់ខ្លួន និងធ្វើកិច្ចការផ្ទាល់ខ្លួននៅក្នុងពួកជំនុំ ដោយទាញផលចំណេញពីពួកជំនុំ និងលួចតង្វាយដោយស្ងាត់ៗនៅក្រោមការក្លែងបន្លំធ្វើការថ្វាយព្រះជាម្ចាស់។... មនុស្សទាំងនេះ គឺជាពួកផារិស៊ីដ៏មានពុតនាសម័យទំនើប» («សូចនាករទាំងប្រាំមួយអំពីការរីកចម្រើននៃជីវិត» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ «ប្រសិនបើអ្វីដែលអ្នកដេញតាម គឺជាសេចក្តីពិត ហើយអ្វីដែលអ្នកអនុវត្ត គឺជាសេចក្តីពិត ហើយមូលដ្ឋាននៃសម្ដី និងទង្វើរបស់អ្នក គឺជាព្រះបន្ទូលរបស់ព្រះជាម្ចាស់ នោះអ្នកដទៃនឹងបានប្រយោជន៍ និងបានចំណេញពីសម្ដី និងទង្វើដែលស្របតាមគោលការណ៍របស់អ្នកជាមិនខាន។ តើការនេះនឹងមិនផ្ដល់ប្រយោជន៍ដល់អ្នកទាំងពីរទេឬអី? ប្រសិនបើអ្នករស់នៅក្រោមភាពរឹតត្បិតនៃវប្បធម៌ប្រពៃណី អ្នកសម្ដែងធ្វើពុត ក្នុងពេលដែលអ្នកដទៃធ្វើដូចគ្នា ហើយអ្នកបង្ហាញឥរិយាបថគួរសម ក្នុងពេលដែលពួកគេសម្ដែងជាឱនក្រាបនៅចំពោះអ្នកដទៃ ពេលនោះ គ្មាននរណាម្នាក់បានផលល្អឡើយ។ ទាំងអ្នក ទាំងពួកគេ ខំឱនក្រាប និងសម្ដែងការគួរសមពេញមួយថ្ងៃ ដោយគ្មាននិយាយពាក្យពិត បង្ហាញចេញតែឥរិយាបថល្អ ដែលត្រូវបានលើកតម្កើងដោយវប្បធម៌ប្រពៃណីប៉ុណ្ណោះ។ ទោះបីឥរិយាបថបែបនេះ ឃើញថាសមរម្យក្នុងក្រសែភ្នែករបស់អ្នកខាងក្រៅក៏ដោយ ក៏គ្រប់យ៉ាងគឺជាភាពមានពុត ជាឥរិយាបថមានល្បិច និងជាការបោកប្រាស់អ្នកដទៃ ជាឥរិយាបថបោកបញ្ឆោត និងក្លែងបន្លំពួកគេប៉ុណ្ណោះ ពោលគឺគ្មានឮសម្ដីស្មោះមួយឡើយ។ ប្រសិនបើអ្នករាប់អានជាមួយមនុស្សបែបនេះ ចុងក្រោយ អ្នកប្រាកដជាចាញ់បញ្ឆោត និងចាញ់ល្បិចពួកគេមិនខាន។ អ្នកនឹងមិនទទួលបានអ្វីចេញពីឥរិយាបថល្អរបស់ពួកគេឡើយ។ គ្រប់យ៉ាងដែលវាបង្រៀនដល់អ្នក គឺជាសេចក្តីក្លែងក្លាយ និងកលល្បិច៖ ពោលគឺអ្នកបោកបញ្ឆោតពួកគេ ហើយពួកគេបោកបញ្ឆោតអ្នកប៉ុណ្ណោះ។ អ្វីដែលអ្នកនឹងមានអារម្មណ៍នៅទីបំផុត គឺជាការបន្ទាបបន្ថោកដល់សុចរិតភាព និងសេចក្តីថ្លៃថ្នូររបស់អ្នក ដែលអ្នកនឹងត្រូវទ្រាំទទួលតែប៉ុណ្ណោះ។ អ្នកនឹងនៅត្រូវសម្ដែងការគួរសមប្រកបដោយសុជីវធម៌ ប្រកាន់យកភាពថ្លៃថ្នូរបែបអ្នកមានកម្រិតវប្បធម៌ខ្ពស់ មិនឈ្លោះទាស់ទែងជាមួយអ្នកដទៃ ឬទាមទារច្រើនពេកពីពួកគេនោះទេ។ អ្នកនឹងនៅត្រូវអត់ធ្មត់ និងចេះអត់ធន់ ដោយប្រកាន់យកភាពស្ងប់ស្ងាត់ និងអធ្យាស្រ័យខ្ពស់ជាមួយនឹងស្នាមញញឹមដ៏រីករាយ។ តើត្រូវមានការខិតខំបណ្ដុះបណ្ដាលប៉ុន្មានឆ្នាំទៅ ទើបសម្រេចបានលក្ខខណ្ឌបែបនេះ? ប្រសិនបើអ្នកតម្រូវខ្លួនឯងថាត្រូវតែរស់នៅបែបនេះនៅចំពោះអ្នកដទៃ តើជីវិតអ្នកនឹងមិនធ្វើឱ្យអ្នកខ្សោះល្វើយទេឬអី? ការធ្វើពុតថាខ្លួនមានសេចក្តីស្រឡាញ់ជាច្រើន ទាំងដឹងយ៉ាងច្បាស់ថា ខ្លួនគ្មានផងនោះ ពោលគឺភាពមានពុតបែបនេះ មិនមែនជារឿងងាយស្រួលឡើយ! បែបនេះ អ្នកនឹងមានអារម្មណ៍កាន់តែនឿយហត់ខ្លាំងជាងមុនក្នុងការលួងលោមខ្លួនឯង ក្នុងនាមជាមនុស្សម្នាក់។ អ៊ីចឹង យកល្អ អ្នកគួរកើតជាសត្វគោ ឬសត្វសេះ កើតជាសត្វជ្រូក ឬសត្វឆ្កែនៅជីវិតបន្ទាប់របស់អ្នកវិញ នោះប្រសើរជាងកើតមកជាមនុស្ស។ ឥរិយាបថទាំងនេះដូចជាក្លែងក្លាយ និងអាក្រក់ពេកហើយសម្រាប់អ្នក» («អត្ថន័យនៃការដេញតាមសេចក្តីពិត (៣)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ ព្រះបើកសម្ដែងថា មនុស្សរស់នៅដោយមានពុត ផ្អែកលើគំនិតបែបវប្បធម៌ប្រពៃណី ដែលនាំមកនូវការឈឺចាប់ ការធ្លាក់ទឹកចិត្ត និងភាពឯកាតែប៉ុណ្ណោះ។ បន្ទូលទ្រង់ធ្វើឱ្យខ្ញុំរំជួលចិត្តជាខ្លាំង ព្រោះគំនិតទាំងនេះ ធ្វើឱ្យខ្ញុំឈឺចាប់ខ្លាំងណាស់។ ជាពិសេស ពេលខ្ញុំអាន «ការធ្វើពុតថាខ្លួនមានសេចក្តីស្រឡាញ់ជាច្រើន ទាំងដឹងយ៉ាងច្បាស់ថា ខ្លួនគ្មានផងនោះ ពោលគឺភាពមានពុតបែបនេះ មិនមែនជារឿងងាយស្រួលឡើយ!» ខ្ញុំមានអារម្មណ៍អាម៉ាស់ណាស់។ បន្ទូលនេះ ត្រូវរឿងខ្ញុំណាស់។ ជាក់ស្ដែង ខ្ញុំគ្មានចិត្តល្អអ្វីទេ តែខ្ញុំត្រូវធ្វើពុតជាមានចិត្តល្អ ហើយពេលខ្ញុំមិនគិតគូរពីកិច្ចការពួកជំនុំ ខ្ញុំនៅតែធ្វើពុតថាខ្ញុំគិតគូរដដែល។ ពេលគេសុំឱ្យបងលីស និងជេរ៉ូមទៅផ្សាយដំណឹងល្អ ជាក់ស្ដែង ខ្ញុំមិនសប្បាយចិត្តទេ តែខ្ញុំញញឹមទាំងបង្ខំចិត្ត ហើយថែមទាំងផ្ញើសារថា ខ្ញុំសប្បាយចិត្តដែលឃើញពួកគេកំពុងផ្សាយដំណឹងល្អទៀតផង។ ខ្ញុំពិតជាក្លែងក្លាយ និងលាក់បាំងពេកហើយ។ ព្រះបន្ទូលនៃព្រះបើកសម្ដែងថា ពួកផារិស៊ីជាមនុស្សមានពុត ដែលតែងតែក្លែងខ្លួន។ ពីសម្បកក្រៅ ពួកគេមានភាពជាមនុស្សល្អ ចេះអត់ធន់ បន្ទាបខ្លួន និងកោតខ្លាចព្រះ តែតាមពិត ពួកគេប្រើវិធីនេះទៅបោក និងបញ្ឆោតមនុស្ស ដើម្បីការពារឋានៈ និងមុខតំណែងគេវិញទេ។ ពួកគេមានសារជាតិស្អប់សេចក្តីពិត និងព្រះជាម្ចាស់ ដែលនេះជាហេតុដែលព្រះអម្ចាស់យេស៊ូវ បានថ្កោលទោសពួកគេថាជាសត្វពស់ និងប្រកាសថាពួកគេវេទនាហើយ។ ពេលសញ្ជឹងគិតដល់រឿងទាំងនេះ ធ្វើឱ្យខ្ញុំមានអារម្មណ៍ខ្លាច។ ភាពមានពុតរបស់ខ្ញុំ ពិតជាដូចពួកផារិស៊ីណាស់។ ចំពោះរឿងចាត់តាំងបុគ្គលិក ខ្ញុំបង្ហាញថា ខ្ញុំនឹងមិនដណ្ដើមជាមួយពួកគេទេ ធ្វើបែបនេះ ខ្ញុំចង់បានការសរសើរពីអ្នកដទៃមកវិញ។ ខ្ញុំនិយាយថា គ្រប់យ៉ាងដែលខ្ញុំធ្វើ គឺដើម្បីប្រយោជន៍ពួកជំនុំ តែតាមពិត អ្វីដែលខ្ញុំគិតគូរនោះ គឺដើម្បីមុខមាត់ខ្ញុំតែប៉ុណ្ណោះ។ ខ្ញុំខ្លាច អ្នកធ្វើការខាងដំណឹងល្អថា ខ្ញុំអាត្មានិយម មានភាពជាមនុស្សមិនល្អ និងមិនគិតគូរដល់កិច្ចការពួកជំនុំ ដូច្នេះ ខ្ញុំត្រូវតែទប់ចិត្តខ្លួនឯង។ ទោះបីពីសម្បកក្រៅ ខ្ញុំហាក់មានចិត្តល្អ និងសប្បុរសក៏ដោយ តែក្នុងចិត្តវិញ ខ្ញុំឈឺចាប់ និងអន់ចិត្តយ៉ាងខ្លាំង។ ហើយខ្ញុំថែមទាំងថ្នាំងថ្នាក់ចំពោះអ្នកដឹកនាំពួកជំនុំ និងគ្រូជំនួយផ្នែកផ្សាយដំណឹងល្អទៀតផង។ តែខ្ញុំលាក់បាំងគំនិតនេះមិនឱ្យពួកគាត់ដឹងនោះទេ ដូច្នេះ បងប្អូននឹងគិតថា ខ្ញុំមានភាពជាមនុស្សល្អ អាចការពារកិច្ចការពួកជំនុំបាន។ ខ្ញុំឆ្លុះបញ្ចាំងពីចេតនា និងអ្វីដែលខ្ញុំបើកសម្ដែង ហើយខ្ញុំស្អប់ខ្ពើមឫកពារខ្លួនឯងនេះណាស់។ ខ្ញុំបោកបញ្ឆោត និងអូសទាញមនុស្ស ដោយទង្វើល្អពីសម្បកក្រៅរបស់ខ្ញុំ ខ្ញុំសាងមុខមាត់ល្អឱ្យខ្លួនឯង ហើយគ្រប់យ៉ាងដែលខ្ញុំនិយាយ និងធ្វើ គឺគួរឱ្យស្អប់ និងខ្ពើមរអើមចំពោះព្រះ។

ក្រោយមក ខ្ញុំបានស្ដាប់ការប្រកបគ្នារបស់ព្រះ ដោយវិភាគមើលជាច្រើនដងអំពីវប្បធម៌ប្រពៃណី និងគុណធម៌ រួចខ្ញុំចាប់ផ្ដើមសញ្ជឹងគិត។ តើមានគំនិតវប្បធម៌ប្រពៃណីណាខ្លះ ដែលគ្រប់គ្រងលើខ្ញុំ នាំឱ្យខ្ញុំរស់នៅដោយមានពុតត្បុត និងឈឺចាប់ខ្លាំងបែបនេះ? ខ្ញុំបានអានព្រះបន្ទូលខ្លះរបស់ព្រះ៖ «មានសាច់រឿងមួយក្នុងវប្បធម៌ប្រពៃណីអំពីការចែកផ្លែសារីធំរបស់ គង់ រ៉ុង។ តើអ្នករាល់គ្នាយល់ឃើញដូចម្ដេចដែរ? ចំពោះអ្នកណាដែលមិនអាចធ្វើដូចជា គង់ រ៉ុង តើពួកគេមិនមែនជាមនុស្សល្អទេឬ? មនុស្សធ្លាប់គិតថា អ្នកណាដែលអាចធ្វើដូចជា គង់ រ៉ុង អ្នកនោះមានអត្តចរិតថ្លៃថ្នូរ និងមានសុចរិតភាពរឹងមាំ មិនអាត្មានិយម ពោលគឺគេជាមនុស្សល្អម្នាក់។ តើគង់ រ៉ុង នៅក្នុងសាច់រឿងប្រវត្តិសាស្ត្រនេះ ជាគំរូល្អម្នាក់ ដែលគ្រប់គ្នាបានយកតម្រាប់តាមហើយឬនៅ? តើនៅក្នុងដួងចិត្តរបស់មនុស្សមានកន្លែងសម្រាប់តួអង្គនេះដែរឬទេ? (មាន)។ មិនមែនជាឈ្មោះរបស់គាត់ទេ ប៉ុន្តែជាគំនិត និងការអនុវត្តរបស់គាត់ ជាសីលធម៌ និងឥរិយាបថរបស់គាត់ ដែលគ្រប់គ្រងកន្លែងមួយនៅក្នុងដួងចិត្តរបស់មនុស្ស។ មនុស្សឱ្យតម្លៃ និងពេញចិត្តលើការអនុវត្តបែបនេះ ហើយពួកគេកោតសរសើរនៅក្នុងចិត្តចំពោះគុណធម៌របស់គង់ រ៉ុង» («អត្ថន័យនៃការដេញតាមសេចក្តីពិត (១០)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ «ឥទ្ធិពលនៃវប្បធម៌ប្រពៃណីលើបញ្ញវន្ត គឺមានភាពជ្រាលជ្រៅជាពិសេស។ ពួកគេមិនត្រឹមតែទទួលយកវប្បធម៌ប្រពៃណីប៉ុណ្ណោះទេ ប៉ុន្តែពួកគេក៏ទទួលយកគំនិត និងទស្សនៈជាច្រើនពីវប្បធម៌ប្រពៃណីទៅក្នុងជម្រៅចិត្តរបស់ខ្លួន ហើយចាត់ទុកពួកវាជាអ្វីៗដែលវិជ្ជមាន រហូតដល់ថ្នាក់ចាត់ទុកពាក្យស្លោកល្បីៗមួយចំនួនជាបាវចនា ហើយតាមរយៈការធ្វើបែបនេះ ពួកគេក៏ដើរចូលទៅក្នុងផ្លូវខុសនៅក្នុងជីវិត។ វប្បធម៌ប្រពៃណីត្រូវបានតំណាងដោយគោលលទ្ធិខុងជឺ។ គោលលទ្ធិខុងជឺ មានទ្រឹស្ដីមនោគមវិជ្ជាពេញមួយប្រព័ន្ធ វាភាគច្រើនលើកកម្ពស់វប្បធម៌សីលធម៌ប្រពៃណី ហើយវាត្រូវបានគោរពបូជាដោយវណ្ណៈគ្រប់គ្រងនៃរាជវង្សនានាពេញមួយប្រវត្តិសាស្ត្រ ដែលបានគោរពបូជាខុងជឺ និងម៉េងជឺ ជាពួកបរិសុទ្ធ។ គោលលទ្ធិខុងជឺគាំទ្រថា មនុស្សម្នាក់គួរតែប្រកាន់ខ្ជាប់នូវគុណតម្លៃនៃសេចក្ដីសប្បុរស សេចក្ដីសុចរិត សុជីវធម៌ ប្រាជ្ញា និងភាពគួរឱ្យទុកចិត្ត រៀនធ្វើចិត្តឱ្យស្ងប់ មានភាពនឹងនរ និងចេះអត់ធ្មត់ជាមុនសិន រាល់ពេលមានរឿងអ្វីកើតឡើង រក្សាភាពស្ងប់ស្ងាត់ និងនិយាយដោះស្រាយបញ្ហា មិនត្រូវឈ្លោះប្រកែក ឬដណ្ដើមរបស់របរឡើយ ហើយរៀនចេះសម្របសម្រួលដោយគួរសម និងទទួលបានការគោរពពីមនុស្សគ្រប់គ្នា នេះហើយគឺជាការប្រព្រឹត្តខ្លួនដោយមានសុជីវធម៌។ បញ្ញវន្តទាំងនេះដាក់ខ្លួនឯងនៅក្នុងឋានៈខ្ពស់ជាងប្រជាជនសាមញ្ញ ហើយនៅក្នុងក្រសែភ្នែករបស់ពួកគេ មនុស្សទាំងអស់សុទ្ធតែជាអ្នកដែលពួកគេត្រូវអត់ធ្មត់ និងអត់ឱនឱ្យ។ 'ឥទ្ធិពល' នៃចំណេះដឹងគឺពិតជាធំធេងណាស់! មនុស្សទាំងនេះពិតជាស្រដៀងនឹងសុភាពបុរសក្លែងក្លាយខ្លាំងមែន តើមែនទេ? មនុស្សដែលទទួលបានចំណេះដឹងច្រើនពេក ក្លាយជាសុភាពបុរសក្លែងក្លាយ។ ប្រសិនបើក្រុមអ្នកប្រាជ្ញដ៏ថ្លៃថ្នូរនេះ ត្រូវបានពណ៌នានៅក្នុងឃ្លាមួយ នោះគឺ ភាពថ្លៃថ្នូររបស់អ្នកប្រាជ្ញដ៏ខ្ពង់ខ្ពស់។ ... ពួកគេជំនាញខាងរៀនសូត្រ និងធ្វើតាមភាពថ្លៃថ្នូរដ៏ខ្ពង់ខ្ពស់ដែលបង្ហាញដោយសុភាពបុរស។ តើពួកគេនិយាយ និងពិភាក្សាគ្នាដោយប្រើទឹកដមសំឡេង និងរបៀបរបបបែបណា? ទឹកមុខរបស់ពួកគេគឺទន់ភ្លន់ជាពិសេស ហើយពួកគេនិយាយដោយគួរសម និងសំចៃមាត់។ ពួកគេគ្រាន់តែសម្ដែងចេញនូវទស្សនៈផ្ទាល់ខ្លួនរបស់ពួកគេប៉ុណ្ណោះ ហើយទោះបីជាពួកគេដឹងថាទស្សនៈរបស់អ្នកដទៃខុសក៏ដោយ ក៏ពួកគេមិននិយាយអ្វីដែរ។ គ្មានអ្នកណាធ្វើឱ្យប៉ះពាល់ដល់អារម្មណ៍អ្នកណាឡើយ ហើយពាក្យសម្ដីរបស់ពួកគេគឺទន់ភ្លន់ខ្លាំងបំផុត ហាក់ដូចជារុំដោយសំឡីអ៊ីចឹង ដូច្នេះទើបពួកគេមិនធ្វើឱ្យអ្នកណាម្នាក់ឈឺចាប់ ឬធុញថប់ ដែលគ្រាន់តែស្ដាប់ពួកគេនិយាយ ក៏ធ្វើឱ្យគេមានអារម្មណ៍ចង់ក្អួត អន្ទះសា ឬខឹងបាត់ទៅហើយ។ ការពិតគឺថា គ្មានទស្សនៈរបស់អ្នកណាម្នាក់ច្បាស់លាស់ទាំងស្រុងនោះទេ ហើយក៏គ្មានអ្នកណាចុះញ៉មនឹងអ្នកណាដែរ។ មនុស្សប្រភេទនេះពូកែក្លែងបន្លំណាស់។ នៅពេលជួបប្រទះសូម្បីតែរឿងតូចតាចបំផុត ពួកគេនឹងក្លែងបន្លំ និងបិទបាំងខ្លួនឯង ហើយគ្មានអ្នកណាម្នាក់ក្នុងចំណោមពួកគេនឹងផ្ដល់ការពន្យល់ឱ្យបានច្បាស់លាស់ឡើយ។ នៅចំពោះមុខមនុស្សសាមញ្ញ តើពួកគេចង់ប្រកាន់យកឫកពាបែបណា ហើយតើពួកគេចង់បង្ហាញមុខមាត់បែបណា? ពោលគឺ ដើម្បីឱ្យមនុស្សសាមញ្ញឃើញថា ពួកគេគឺជាសុភាពបុរសដែលមានភាពរាបសារ។ សុភាពបុរសគឺលើសអ្នកដទៃមួយកម្រិត ហើយជាទីគោរពបូជារបស់មនុស្សម្នា។ មនុស្សគិតថា ពួកគេមានការយល់ដឹងជ្រៅជ្រះខ្លាំងជាងមនុស្សធម្មតា ហើយថា ពួកគេមានការយល់ដឹងអំពីរឿងផ្សេងៗបានល្អជាង បើប្រៀបធៀបនឹងមនុស្សធម្មតា ដូច្នេះមនុស្សគ្រប់គ្នាតែងតែពិគ្រោះនឹងសុភាពបុរសទាំងនោះ រាល់ពេលដែលពួកគេមានបញ្ហា។ នេះគឺពិតជាលទ្ធផលដែលបញ្ញវន្តទាំងនេះចង់បាន ពួកគេទាំងអស់គ្នាសង្ឃឹមថានឹងត្រូវបានគោរពបូជាជាពួកបរិសុទ្ធ» (ដកស្រង់ពី «ចំណុចទីប្រាំបួន (ផ្នែកទីមួយ)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ បន្ទូលព្រះ ថ្លែងមកត្រូវចំបញ្ហាខ្ញុំតែម្ដង។ ហេតុអ្វីក៏ខ្ញុំអាចចាត់ទុកទង្វើល្អមានពុតទាំងនេះ ថាជាចំណុចវិជ្ជមានដែលគួរយកតម្រាប់តាមទៅវិញ? នោះព្រោះតែខ្ញុំបានរងឥទ្ធិពលពីគំនិតបែបវប្បធម៌ប្រពៃណីអំពីការចែកផ្លែសារីរបស់ គង់ រ៉ុង។ ខ្ញុំរស់នៅតាមគំនិតនេះ តាំងពីតូចមក។ ដើម្បីឱ្យមនុស្សគិតថា ខ្ញុំជាក្មេងល្អ ខ្ញុំចែករបស់លេងដែលខ្ញុំចូលចិត្ត និងនំដល់បងប្អូនស្រីៗរបស់ខ្ញុំ។ ពេលធំដឹងក្ដី ខ្ញុំក៏បន្ទាបខ្លួន និងបង្ហាញចិត្តសប្បុរសក្នុងគ្រប់កិច្ចការដែរ។ ទោះធ្វើបែបនេះទាំងអល់អែកក្នុងចិត្តក្ដី ក៏ខ្ញុំយល់ថា មានតែធ្វើបែបនេះទេ ទើបបង្ហាញថា ខ្ញុំមានភាពជាមនុស្សល្អ និងយល់ពីសុជីវធម៌ និងយល់ថា នេះជាវិធីតែមួយគត់ ដើម្បីទទួលបានការគោរពពីគេ ដូច្នេះ ខ្ញុំក៏ទ្រាំធ្វើ ទាំងអល់អែក។ ក្រោយពេលជឿលើព្រះ ខ្ញុំនៅតែអនុវត្តសញ្ញាណបែបប្រពៃណីនេះថាជាសេចក្តីពិតដដែល។ ខ្ញុំបានខំអត់ទ្រាំចំពោះរឿងចាត់តាំងបុគ្គលិកទាំងពីរនាក់នេះ។ ជាក់ស្ដែង នៅផ្នែកស្រោចស្រពមានការខ្វះបុគ្គលិក តែខ្ញុំធ្វើជាលះបង់ និងឱ្យមនុស្សពីរនាក់ដែលស័ក្ដិសមសម្រាប់ការស្រោចស្រព ទៅផ្សាយដំណឹងល្អវិញ។ ការនេះបង្ហាញថា ខ្ញុំជាមនុស្សថ្លៃថ្នូរ និងចិត្តល្អណាស់ តែតាមពិត ខ្ញុំមានអារម្មណ៍អវិជ្ជមានជាខ្លាំង រហូតដល់ខ្ញុំលួចយំជាច្រើនដង ព្រោះតែខ្វះបុគ្គលិក។ ខ្ញុំមានគំនិតអគតិលើអ្នកដឹកនាំពួកជំនុំ ហើយចុងក្រោយ វាក៏ប៉ះពាល់ដល់កិច្ចការស្រោចស្រព។ តើ «ការចែករំលែក» នេះមានន័យអ្វីទៅ? ដើម្បីតែប្រយោជន៍មុខមាត់ល្អ ខ្ញុំបានប្រកាន់យកជំហរថ្លៃថ្នូរ ដូចជា គង់ រ៉ុង ហើយខ្ញុំមិនខ្វល់ថាវាប៉ះពាល់ដល់កិច្ចការពួកជំនុំទេ។ ខ្ញុំជាមនុស្សមានពុតមែន។ បើខ្ញុំខ្វល់ខ្វាយពិតប្រាកដនឹងកិច្ចការពួកជំនុំ ខ្ញុំនឹងវាយតម្លៃពីការត្រូវការបុគ្គលិករបស់យើង ទៅតាមតម្រូវការជាក់ស្ដែងនៃកិច្ចការស្រោចស្រពទៅហើយ តែដើម្បីការពារមុខមាត់ ខ្ញុំមិនធ្វើតាមគោលការណ៍សោះឡើយ។ ទោះបីពេលកិច្ចការស្រោចស្រពរងផលប៉ះពាល់ ព្រោះតែខ្វះបុគ្គលិកក៏ដោយ ក៏ខ្ញុំនៅតែទទូចធ្វើជាចិត្តល្អ ដោយលះបង់មនុស្សឱ្យគេដែរ។ ខ្ញុំទទួលបានការសរសើរពីគេ ដោយត្រូវពន្យារពេលកិច្ចការស្រោចស្រព។ អ៊ីចឹង ទើបព្រះមានបន្ទូលថា មនុស្សបែបនេះជាពួកមានពុត។ ខ្ញុំបានដឹងថា ខ្ញុំពិតជាមានឥរិយាបថក្លែងក្លាយមែន។

ក្រោយមក ខ្ញុំបានអានព្រះបន្ទូលខ្លះ ដែលធ្វើឱ្យខ្ញុំរំជួលចិត្តជាខ្លាំង។ ព្រះដ៏មានគ្រប់ព្រះចេស្ដាមានបន្ទូលថា៖ «អ្នករាល់គ្នាត្រូវដឹងឱ្យច្បាស់ថា រាល់សេចក្តីអះអាងអំពីគុណធម៌ មិនមែនជាសេចក្តីពិតទេ ហើយរឹតតែមិនអាចតំណាងឱ្យសេចក្តីពិតបាននោះដែរ។ សេចក្តីអះអាងទាំងនេះ ថែមទាំងមិនមែនជាសេចក្ដីវិជ្ជមានទៀតផង។ គេអាចនិយាយយ៉ាងប្រាកដថា សេចក្តីអះអាងទាំងនេះអំពីគុណធម៌ គឺជាសេចក្តីខុសឆ្គងដែលសាតាំងប្រើ ដើម្បីបោកបញ្ឆោតមនុស្ស។ នៅក្នុងសេចក្តីទាំងនោះ គ្មានតថភាពនៃសេចក្តីពិត ដែលមនុស្សគួរមាននោះឡើយ ហើយក៏មិនមែនជាសេចក្តីវិជ្ជមាន ដែលមនុស្សធម្មតា គួរតែរស់នៅតាមនោះដែរ។ សេចក្តីអះអាងទាំងនេះអំពីគុណធម៌ បង្កើតនូវភាពក្លែងក្លាយ ភាពមានពុត ភាពក្លែងបន្លំ និងកលល្បិច ពោលគឺជាឥរិយាបថក្លែងក្លាយ ហើយមិនកើតចេញពីសតិសម្បជញ្ញៈ និងវិចារណញ្ញាណរបស់មនុស្ស ឬនៅក្នុងការគិតតាមធម្មតារបស់ពួកគេឡើយ។ ហេតុដូចនេះ រាល់សេចក្តីអះអាងបែបវប្បធម៌ប្រពៃណីទាំងអស់ទាក់ទងនឹងគុណធម៌ គឺជាសេចក្តីខុសឆ្គង និងសេចក្តីក្លែងក្លាយដែលមិនសមទំនង និងគ្មានហេតុផលសោះឡើយ។ ជាមួយការប្រកបគ្នាបន្តិចបន្ដួចទាំងនេះ សេចក្តីអះអាងដែលសាតាំងលើកឡើងអំពីគុណធម៌ដែលមានដល់សព្វថ្ងៃ ត្រូវបានថ្កោលទោសដល់ស្លាប់ទាំងស្រុងតែម្ដង។ ប្រសិនបើសេចក្តីអះអាងទាំងនោះមិនមែនជាសេចក្តីវិជ្ជមានផង តើមនុស្សអាចទទួលយកសេចក្តីទាំងនោះម្ដេចកើតទៅ? តើមនុស្សអាចរស់នៅតាមគំនិត និងទស្សនៈទាំងនេះបានដោយរបៀបណា? ហេតុផលនោះគឺថា សេចក្តីអះអាងទាំងនេះអំពីគុណធម៌ ស្របតាមយ៉ាងល្អជាមួយសញ្ញាណ និងការស្រមើស្រមៃរបស់មនុស្ស។ សេចក្តីទាំងនេះជំរុញឱ្យមានការកោតសរសើរ និងការគោរព ដូច្នេះ មនុស្សទទួលយកសេចក្តីទាំងនេះអំពីគុណធម៌នៅក្នុងដួងចិត្តរបស់ពួកគេ ហើយទោះបីពួកគេមិនអាចអនុវត្តសេចក្តីទាំងនោះក៏ដោយ ក៏ពួកគេទទួល និងថ្វាយបង្គំសេចក្តីទាំងនោះនៅក្នុងចិត្តយ៉ាងក្ដីរីករាយដែរ។ ហេតុនេះហើយបានជាសាតាំងប្រើសេចក្តីអះអាងនានាអំពីគុណធម៌ ដើម្បីបោកបញ្ឆោតមនុស្ស ដើម្បីគ្រប់គ្រងដួងចិត្ត និងឥរិយាបថរបស់ពួកគេ ដ្បិតនៅក្នុងដួងចិត្តរបស់ពួកគេ មនុស្សថ្វាយបង្គំ និងជឿទាំងងងឹតងងល់លើគ្រប់ទាំងសេចក្តីអះអាងអំពីគុណធម៌ ហើយពួកគេគ្រប់គ្នាចង់ប្រើសេចក្តីអះអាងទាំងនេះ ដើម្បីធ្វើពុតជាមានភាពថ្លៃថ្នូរ អភិជនភាព និងសេចក្តីសប្បុរសជាង ដោយហេតុនោះ ពួកគេសម្រេចគោលដៅរបស់ខ្លួននៃការទទួលបានការគោរព និងការសរសើរ។ រាល់សេចក្តីអះអាងនានាអំពីគុណធម៌ ជារួមមក លើកឡើងថា មនុស្សគួរតែបង្ហាញនូវប្រភេទនៃឥរិយាបថ ឬគុណសម្បត្តិជាមនុស្សខ្លះនៅក្នុងពិភពនៃគុណធម៌។ ឥរិយាបថ និងគុណសម្បត្តិជាមនុស្សទាំងនេះ មើលទៅហាក់ដូចជាថ្លៃថ្នូរគួរសម និងទទួលបានការគោរព ដូច្នេះ នៅក្នុងចិត្តរបស់មនុស្សគ្រប់រូប ពួកគេប្រាថ្នាចង់បានគុណធម៌ទាំងនោះយ៉ាងខ្លាំង។ ប៉ុន្តែ អ្វីដែលពួកគេមិនបានពិចារណានោះគឺថា សេចក្តីអះអាងទាំងនេះអំពីគុណធម៌ មិនមែនជាគោលការណ៍នៃចរិយាសម្បត្តិដែលមនុស្សធម្មតាគួរតែដើរតាមនោះទេ។ ផ្ទុយទៅវិញ សេចក្តីអះអាងទាំងនេះ គឺជាឥរិយាបថលាក់ពុតគ្រប់ប្រភេទ ដែលមនុស្សអាចធ្វើពុតជាមានប៉ុណ្ណោះ។ វាជាសេចក្តីប្រាសចាកចេញពីបទដ្ឋាននៃសតិសម្បជញ្ញៈ និងវិចារណញ្ញាណ ជាការប្រាសចាកចេញពីឆន្ទៈរបស់មនុស្សធម្មតា។ សាតាំងប្រើសេចក្តីអះអាងក្លែងក្លាយ និងធ្វើពុតអំពីគុណធម៌ ដើម្បីបោកបញ្ឆោតមនុស្ស ដើម្បីធ្វើឱ្យពួកគេថ្វាយបង្គំវា និងពួកបណ្ឌិតដែលមានពុតទាំងនោះ ដែលការនេះធ្វើឱ្យមនុស្សមើលឃើញពីភាពជាមនុស្សធម្មតា និងលក្ខខណ្ឌសម្រាប់ចរិយាសម្បត្តិជាមនុស្ស ដែលជាអ្វីដែលសាមញ្ញ ធម្មតា និងថែមទាំងទន់ទាបទៀតផង។ មនុស្សស្អប់ខ្ពើមសេចក្តីទាំងនោះ ហើយគិតថាវាគ្មានតម្លៃសោះឡើយ។ នោះព្រោះតែសេចក្តីអះអាងអំពីគុណធម៌ ដែលសាតាំងប្រកាន់យកនោះ គឺជាទីគាប់ភ្នែក និងស្របតាមយ៉ាងល្អជាមួយសញ្ញាណ និងការស្រមើស្រមៃរបស់មនុស្ស។ យ៉ាងណាក្ដី ការពិតនោះគឺថា គ្មានសេចក្តីអះអាងអំពីគុណធម៌ ទោះបីជាអ្វីក៏ដោយ គឺជាគោលការណ៍ដែលមនុស្សគួរតែធ្វើតាមនៅក្នុងចរិយាសម្បត្តិរបស់ពួកគេ ឬការប្រព្រឹត្ដរបស់ពួកគេនៅក្នុងពិភពលោកឡើយ។ សូមគិតឱ្យមែនទែនអំពីចំណុចនេះ តើវាមិនអ៊ីចឹងទេឬ? ជារួមមក សេចក្តីអះអាងអំពីគុណធម៌ គ្រាន់តែជាការទាមទារពីសម្បកក្រៅ ឱ្យមនុស្សរស់នៅជីវិតថ្លៃថ្នូរ បែបអភិជនជាង ដើម្បីឱ្យអ្នកដទៃថ្វាយបង្គំ ឬសរសើរពួកគេ ជាជាងមើលងាយពួកគេប៉ុណ្ណោះ។ ខ្លឹមសារនៃសេចក្តីអះអាងទាំងនេះបង្ហាញថា សេចក្តីទាំងនេះគ្រាន់តែជាការទាមទារឱ្យមនុស្សបង្ហាញចេញនូវគុណធម៌ តាមរយៈការប្រព្រឹត្តល្អ ដែលការនេះនាំឱ្យគ្របបាំង និងរឹតត្បិតដល់មហិច្ឆតា និងសេចក្តីប៉ងប្រាថ្នាលើសលប់របស់មនុស្សពុករលួយ ដោយគ្របបាំងធម្មជាតិ និងសារជាតិដ៏អាក្រក់ និងគួរឱ្យខ្ពើមរបស់មនុស្ស។ សេចក្តីអះអាងទាំងនេះមានបំណងចង់លើកកម្ពស់បុគ្គលិកលក្ខណៈរបស់មនុស្ស តាមរយៈការប្រព្រឹត្តល្អ និងការអនុវត្តល្អពីសម្បកក្រៅ ដើម្បីលើកកម្ពស់នូវមុខមាត់ដែលអ្នកដទៃមានចំពោះពួកគេ និងការវិនិច្ឆ័យរបស់ពិភពលោកទូទៅចំពោះពួកគេ។ ចំណុចទាំងនេះបង្ហាញថា សេចក្ដីអះអាងអំពីគុណធម៌ គឺជាការគ្របបាំងគំនិត និងទស្សនៈខាងក្នុងរបស់មនុស្ស ទឹកមុខដ៏អាក្រក់របស់ពួកគេ ព្រមទាំងធម្មជាតិ និងសារជាតិរបស់ពួកគេ តាមរយៈការប្រព្រឹត្ត និងការអនុវត្តពីសម្បកក្រៅ។ តើអាចបិទបាំងសេចក្តីទាំងនេះបានជោគជ័យដែរឬទេ? តើការព្យាយាមបិទបាំងសេចក្តីទាំងនេះ មិនធ្វើឱ្យសេចក្តីទាំងអស់នេះកាន់តែស្ដែងចេញមកទេឬអី? ប៉ុន្តែ សាតាំងមិនខ្វល់ឡើយ។ គោលបំណងរបស់វា គឺដើម្បីបិទបាំងមុខមាត់ដ៏អាក្រក់របស់មនុស្សពុករលួយ ដើម្បីបិទបាំងពីសេចក្តីពិតនៃសេចក្តីពុករលួយរបស់មនុស្ស។ ដូច្នេះ សាតាំងឱ្យមនុស្សទទួលយកការសម្ដែងចេញឥរិយាបថអំពីគុណធម៌ ដើម្បីបោកបញ្ឆោតខ្លួនឯង ដែលនេះមានន័យថា វាប្រើក្បួនច្បាប់ និងឥរិយាបថអំពីគុណធម៌ ដើម្បីបង្កើតនូវកញ្ចប់ស្អាតបាទនៃរូបរាងរបស់មនុស្ស ដោយលើកកម្ពស់នូវគុណសម្បត្តិ និងបុគ្គលិកលក្ខណៈជាមនុស្សរបស់បុគ្គលម្នាក់ ដើម្បីឱ្យពួកគេអាចឱ្យអ្នកដទៃគោរព និងសរសើរពួកគេ។ ជារួមមក សេចក្តីអះអាងទាំងនេះអំពីគុណធម៌ កំណត់ថាតើបុគ្គលម្នាក់ថ្លៃថ្នូរ ឬថោកទាប ដោយឈរលើមូលដ្ឋាននៃឥរិយាបថរបស់ពួកគេ» («អត្ថន័យនៃការដេញតាមសេចក្តីពិត (១០)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ បន្ទាប់ពីអានព្រះបន្ទូលរួច ទើបខ្ញុំយល់ថា ខ្ញុំតែងមានទស្សនៈខុសឆ្គង ដែលនាំឱ្យខ្ញុំចាត់ទុកគុណធម៌បែបវប្បធម៌ប្រពៃណី ជាខ្នាតសម្រាប់វាស់ថាតើបុគ្គលម្នាក់មានភាពជាមនុស្សល្អ ឬអាក្រក់។ ខ្ញុំច្រឡំចាត់ទុកគុណធម៌ថាជាសេចក្តីពិត ដោយយល់ថា អ្នកណាមានគុណធម៌ អ្នកនោះមានភាពជាមនុស្សល្អ។ តាមពិត គុណធម៌ មិនមែនគោលការណ៍នៃជីវិត ដែលមនុស្សគួរដើរតាមឡើយ។ វាជាទង្វើនៃភាពមានពុត ហើយតាមពិតទៅ វាជាវិធីសាស្ត្រ ដែលសាតាំងប្រើ ដើម្បីបោកបញ្ឆោត និងធ្វើឱ្យមនុស្សពុករលួយវិញទេ។ សាតាំងប្រើវប្បធម៌ប្រពៃណី ដើម្បីបណ្ដុះបទដ្ឋានសីលធម៌ឱ្យមនុស្សរស់នៅតាម ដូច្នេះ ពួកគេប្រើទង្វើល្អពីសម្បកក្រៅ ដើម្បីក្លែងខ្លួន និងលាក់បាំងសេចក្តីពុករលួយពីខាងក្នុងរបស់គេ ធ្វើជាមធ្យោបាយមួយ ដើម្បីបានការគោរពពីអ្នកដទៃ ហើយជាលទ្ធផល មនុស្សកាន់តែមានពុត និងកាន់តែបោកបញ្ឆោត។ ខ្ញុំឃើញថា ខ្ញុំក៏ប្រព្រឹត្តបែបនេះដែរ។ ខ្ញុំបានចាត់ទុកគុណធម៌បែបវប្បធម៌ប្រពៃណី ជាលក្ខខណ្ឌវិនិច្ឆ័យសម្រាប់ទង្វើរបស់ខ្ញុំ។ ទោះបីមើលទៅខ្ញុំមិនដណ្ដើមគេ និងអាចចុះសម្រុងជាមួយគេក៏ដោយ តែតាមពិត ខ្ញុំកំពុងធ្វើល្អទាំងបង្ខំចិត្ត ដើម្បីធ្វើឱ្យមនុស្សនិយាយថា ខ្ញុំជាមនុស្សល្អ និងដើម្បីរក្សាមុខមាត់ខ្ញុំក្នុងចិត្តពួកគេប៉ុណ្ណោះ។ តែខ្ញុំបែរជានិយាយថា ខ្ញុំកំពុងគិតគូរដល់កិច្ចការពួកជំនុំទៅវិញ។ ខ្ញុំពិតជាបោកបញ្ឆោតគេមែន!

ក្រោយមក ខ្ញុំបានអានព្រះបន្ទូលព្រះថា៖ «បុគ្គលដែលយល់ពីសេចក្តីពិត គួរតែចេះវិភាគមើលពាក្យសម្ដី និងការទាមទារផ្សេងៗពីវប្បធម៌ប្រពៃណីទាក់ទងនឹងគុណធម៌។ ត្រូវពិនិត្យមើលថាតើមានគុណធម៌ណាខ្លះដែលអ្នកសាទរបំផុត ជាគុណធម៌ដែលអ្នកប្រកាន់ខ្ជាប់ជានិច្ច គុណធម៌ដែលជាមូលដ្ឋាន និងគោលការណ៍ណែនាំជាប្រចាំចំពោះរបៀបដែលអ្នកមើលទៅមនុស្ស និងព្រឹត្តិការណ៍ របៀបដែលអ្នកកម្សាន្តចិត្តខ្លួនឯង និងប្រព្រឹត្ត។ បន្ទាប់មក អ្នកគួរតែយកគុណធម៌ដែលអ្នកប្រកាន់ខ្ជាប់នោះ ប្រៀបធៀបជាមួយព្រះបន្ទូល និងសេចក្តីតម្រូវរបស់ព្រះជាម្ចាស់ ហើយពិនិត្យមើលថាតើគុណធម៌នៃវប្បធម៌ប្រពៃណីទាំងនេះផ្ទុយ និងប្រឆាំងនឹងសេចក្តីពិតដែលព្រះជាម្ចាស់សម្ដែងចេញឬអត់។ ប្រសិនបើអ្នករកឃើញថាមានបញ្ហាមួយ អ្នកត្រូវតែវិភាគមើលភ្លាមៗថាបញ្ហានោះចេញមកពីណា ពោលគឺច្បាស់ណាស់ថា វប្បធម៌ប្រពៃណីបានធ្វើឱ្យមានកំហុស និងមិនសមហេតុផលឡើយ។ នៅពេលដែលអ្នកបានបញ្ជាក់ពីបញ្ហាទាំងនេះរួច អ្នកនឹងដឹងថាអ្វីទៅជាសេចក្តីពិត និងអ្វីជាសេចក្តីខុសឆ្គង។ អ្នកនឹងមានផ្លូវអនុវត្តន៍មួយ ហើយអ្នកនឹងត្រូវជ្រើសរើសផ្លូវដែលអ្នកគួរដើរ។ ចូរស្វែងរកសេចក្តីពិតតាមរបៀបនេះចុះ នោះអ្នកនឹងអាចប៉ះប៉ូវផ្លូវរបស់អ្នកបានមិនខាន» («អត្ថន័យនៃការដេញតាមសេចក្តីពិត (៥)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ តាមរយៈព្រះបន្ទូលនេះ ខ្ញុំយល់ថា បើអ្នកមិនចង់រស់នៅតាមគំនិតបែបប្រពៃណីទាំងនេះ ដំបូង អ្នកត្រូវតែឈ្វេងយល់ និងវិភាគមើលគំនិតទាំងនេះ ហើយរកមើលថាវាខុសឆ្គងនៅកន្លែងណា ហេតុអ្វីវាឆ្គាំឆ្គង ថាវាបំពានសេចក្តីពិតដោយរបៀបណា និងថាតើការរស់នៅតាមគំនិតទាំងនេះមានផលវិបាកអ្វីខ្លះ។ កាលណាអ្នកយល់រឿងទាំងនេះបានច្បាស់ ពេលនោះអ្នកអាចលះបង់វាចោល និងទទួលយកសេចក្តីពិត។ ខ្ញុំចាប់ផ្ដើមឆ្ងល់ថា៖ តើ «ការចែករំលែក» នៅក្នុងទស្សនៈចែកផ្លែសារីរបស់ គង់ រ៉ុង ស្របតាមគោលការណ៍នៃសេចក្តីពិតដែរទេ? តើ «ការចែករំលែក» នេះជាសេចក្តីតម្រូវមួយរបស់ព្រះសម្រាប់ភាពជាមនុស្សធម្មតាឬទេ? តើអ្នកដែលអត់ទ្រាំក្នុងគ្រប់កិច្ចការ ជាមនុស្សល្អពិតប្រាកដឬទេ? ការអត់ទ្រាំទាំងងងឹតងងល់របស់ខ្ញុំ បានធ្វើឱ្យខ្វះបុគ្គលិកយ៉ាងខ្លាំងក្នុងកិច្ចការស្រោចស្រព។ ដើម្បីសម្ដែងចិត្តល្អ និងការអត់ទ្រាំនៅក្នុងគ្រប់កិច្ចការ ខ្ញុំបាននិយាយកុហកបែបមានពុតជាច្រើន។ ដោយទទួលបានការអប់រំបែបគំនិតប្រពៃណីទាំងនេះ ជាជាងធ្វើឱ្យខ្ញុំក្លាយជាមនុស្សល្អ វាបែរជាធ្វើឱ្យខ្ញុំមានពុត និងបោកបញ្ឆោតវិញទេ។ ពេលខ្ញុំទទួលបានការគោរពពីអ្នកដទៃ ខ្ញុំមិនបានសប្បាយចិត្តទេ ផ្ទុយទៅវិញ ខ្ញុំបែរជាធ្លាក់ទឹកចិត្ត និងពិបាកចិត្តកាន់តែខ្លាំង។ ទាំងនេះគឺជាផលផ្លែដ៏ល្វីងជូរចត់ចេញពីការថ្វាយបង្គំវប្បធម៌ប្រពៃណីសម្រាប់ខ្ញុំ។ បើព្រះមិនបានបើកសម្ដែងពីសារជាតិនៃវប្បធម៌ប្រពៃណីនេះទេ ខ្ញុំមុខជាខ្វាក់ពេញមួយជីវិតមិនខានទេ។ ខ្ញុំពិតជាអរព្រះគុណព្រះខ្លាំងណាស់ ដែលសម្ដែងចេញនូវសេចក្តីពិត និងវិភាគមើលគំនិតបែបប្រពៃណីទាំងនេះ ដើម្បីជួយខ្ញុំឱ្យភ្ញាក់រឭក។

ក្រោយមក ខ្ញុំយល់ថា៖ «ដោយសារគុណធម៌នៃការចែកផ្លែសារីរបស់ គង់ រ៉ុង គ្រាន់តែជាឥរិយាបថល្អពីសម្បកក្រៅ ហើយវាមិនមានន័យថា គាត់មានភាពជាមនុស្សល្អ ដូច្នេះ តើភាពជាមនុស្សល្អពិតប្រាកដ ជាអ្វីទៅ?» ខ្ញុំបានអានព្រះបន្ទូលព្រះថា៖ «ដើម្បីមានភាពជាមនុស្សល្អ ត្រូវតែមានបទដ្ឋានមួយ។ វាមិនពាក់ព័ន្ធនឹងការដើរផ្លូវកណ្ដាល ដោយមិនប្រកាន់ខ្ជាប់តាមគោលការណ៍ ការខំប្រឹងមិនធ្វើឱ្យនរណាម្នាក់អាក់អន់ចិត្ត ការផ្គាប់ផ្គុនចិត្តគេនៅគ្រប់ទីកន្លែងដែលអ្នកទៅ ការប៉ិនប្រសប់ក្នុងការផ្គាប់ចិត្តមនុស្សគ្រប់គ្នាដែលអ្នកជួប និងការធ្វើឱ្យមនុស្សគ្រប់គ្នានិយាយល្អពីអ្នក។ នេះមិនមែនជាបទដ្ឋានឡើយ។ ដូច្នេះ តើអ្វីទៅជាបទដ្ឋាន? បទដ្ឋាននោះគឺ ការអាចចុះចូលចំពោះព្រះជាម្ចាស់ និងសេចក្តីពិតបាន គឺការមានគោលការណ៍ក្នុងរបៀបដែលមនុស្សប្រព្រឹត្តចំពោះភារកិច្ចរបស់ខ្លួន និងគ្រប់ប្រភេទបុគ្គល ព្រឹត្តិការណ៍ និងរបស់ទាំងអស់ ហើយនៅក្នុងការបំពេញភារកិច្ចរបស់ខ្លួន ពោលគឺត្រូវមានការទទួលខុសត្រូវ មិនមានល្បិចកល ឬខ្ជិលច្រអូស ដោយអាចការពារផលប្រយោជន៍នៃដំណាក់របស់ព្រះជាម្ចាស់ និងមិនមានគ្រោងការណ៍សម្រាប់ប្រយោជន៍ផ្ទាល់ខ្លួន។ ការបង្ហាញឱ្យឃើញបែបនេះគឺច្បាស់ក្រឡែតសម្រាប់ឱ្យមនុស្សគ្រប់គ្នាមើលឃើញ នោះមនុស្សគ្រប់គ្នាក៏យល់ច្បាស់នៅក្នុងដួងចិត្តអំពីចំណុចនេះដែរ។ ជាងនេះទៅទៀត ព្រះជាម្ចាស់ពិនិត្យពិច័យដួងចិត្តរបស់មនុស្ស និងជ្រាបពីស្ថានភាពពិតរបស់ពួកគេម្នាក់ៗគ្រប់គ្នា។ មិនថាពួកគេជានរណានោះទេ គ្មាននរណាអាចបោកបញ្ឆោតព្រះជាម្ចាស់បានឡើយ។ មនុស្សមួយចំនួនតែងតែអួតអាងជានិច្ចថា ពួកគេមានភាពជាមនុស្សល្អ ពោលគឺពួកគេមិនដែលនិយាយអាក្រក់ពីអ្នកដទៃ មិនដែលធ្វើឱ្យខូចប្រយោជន៍អ្នកដទៃ ហើយក៏មិនដែលលោភលន់ចង់បានទ្រព្យសម្បត្តិរបស់អ្នកដទៃដែរ ថែមទាំងសុខចិត្តខាតបង់ជាជាងកេងចំណេញពីអ្នកដទៃនៅពេលមានទំនាស់ផលប្រយោជន៍ទៀតផង។ ហើយមនុស្សគ្រប់គ្នាគិតថា ពួកគេជាមនុស្សល្អ។ ប៉ុន្តែ នៅពេលបំពេញភារកិច្ចរបស់ពួកគេនៅក្នុងដំណាក់របស់ព្រះជាម្ចាស់ ពួកគេមានល្បិចកល និងក្រឡេចក្រឡុច តែងតែរិះរកតែផលប្រយោជន៍ផ្ទាល់ខ្លួនជានិច្ច។ ពួកគេមិនដែលគិតគូរពីផលប្រយោជន៍នៃដំណាក់របស់ព្រះជាម្ចាស់ មិនដែលចាត់ទុកភាពបន្ទាន់របស់ព្រះជាម្ចាស់ជារឿងបន្ទាន់របស់ខ្លួន ឬគិតពីអ្វីដែលព្រះជាម្ចាស់ព្រះតម្រិះ ហើយក៏មិនដែលព្រមលះបង់ផលប្រយោជន៍ផ្ទាល់ខ្លួនដើម្បីបំពេញភារកិច្ចរបស់ពួកគេដែរ។ ពួកគេមិនដែលលះបង់ប្រយោជន៍ផ្ទាល់ខ្លួនឡើយ។ សូម្បីតែពេលដែលពួកគេឃើញមនុស្សអាក្រក់កំពុងធ្វើអំពើអាក្រក់ក៏ដោយ ក៏ពួកគេមិនលាតត្រដាងពួកគេដែរ។ ពួកគេគ្មានគោលការណ៍អ្វីទាំងអស់។ តើនេះជាភាពជាមនុស្សបែបណាទៅ? នេះមិនមែនភាពជាមនុស្សល្អឡើយ។ ចូរកុំយកចិត្តទុកដាក់នឹងអ្វីដែលមនុស្សបែបនេះនិយាយឡើយ។ អ្នកត្រូវតែមើលថាពួកគេរស់នៅតាមអ្វី ពួកគេបើកសម្ដែងពីអ្វី ហើយពួកគេមានអាកប្បកិរិយាបែបណា នៅពេលដែលពួកគេបំពេញភារកិច្ចរបស់ពួកគេ ក៏ដូចជាមើលពីសភាពខាងក្នុងរបស់ពួកគេ និងអ្វីដែលពួកគេស្រឡាញ់ផងដែរ។ ប្រសិនបើសេចក្ដីស្រឡាញ់កេរ្ដិ៍ឈ្មោះ និងលាភសក្ការៈរបស់ពួកគេ ធំជាងភក្ដីភាពរបស់ពួកគេចំពោះព្រះជាម្ចាស់ ប្រសិនបើសេចក្ដីស្រឡាញ់កេរ្ដិ៍ឈ្មោះ និងលាភសក្ការៈរបស់គេ ធំជាងផលប្រយោជន៍នៃដំណាក់របស់ព្រះជាម្ចាស់ ឬប្រសិនបើសេចក្ដីស្រឡាញ់កេរ្ដិ៍ឈ្មោះ និងលាភសក្ការៈរបស់ពួកគេ ធំជាងការយកចិត្តទុកដាក់ដែលពួកគេមានចំពោះព្រះជាម្ចាស់ ដូច្នេះ តើមនុស្សបែបនេះមានភាពជាមនុស្សដែរឬទេ? ពួកគេមិនមែនជាមនុស្សដែលមានភាពជាមនុស្សឡើយ។ អ្នកដទៃនិងព្រះជាម្ចាស់អាចទតឃើញនិងមើលឃើញពីឥរិយាបថរបស់ពួកគេបាន។ មនុស្សបែបនេះពិបាកទទួលបានសេចក្ដីពិតណាស់» («តាមរយៈការប្រគល់ដួងចិត្តរបស់ខ្លួនថ្វាយទៅព្រះជាម្ចាស់ នោះគេអាចទទួលបានសេចក្តីពិត» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈព្រះបន្ទូលនេះ ខ្ញុំយល់បានថា អ្នកដែលមានភាពជាមនុស្សល្អពិត គឺជាអ្នកដែលស្រឡាញ់សេចក្ដីពិត និងអ្វីដែលវិជ្ជមាន ជាអ្នកទទួលខុសត្រូវលើភារកិច្ចរបស់ខ្លួន ប្រកាន់ខ្ជាប់នឹងគោលការណ៍នៃសេចក្តីពិត និងកិច្ចការនៃពួកជំនុំ។ អ្នកណាដែលសម្បកក្រៅមិនប្រមាថគេ ស៊ូទ្រាំទាំងងប់ងល់ ហើយគ្មានគោលការណ៍ ហើយសុខចិត្តឱ្យខ្លួនឯងខាត ក៏មិនកេងប្រយោជន៍អ្នកដទៃ ទោះអ្នកនោះសម្បកក្រៅ មានចរិតឫកពារល្អក៏ដោយ ក៏គេតែងខំប្រឹងការពារប្រយោជន៍ពួកគេក្នុងភារកិច្ចដែរ មិនដែលអនុវត្តសេចក្តីពិត និងគិតគូរពីកិច្ចការនៃពួកជំនុំឡើយ។ មនុស្សបែបនេះមិនមានភាពជាមនុស្សល្អទេ។ ខ្ញុំមិនចង់រស់នៅតាមវប្បធម៌ប្រពៃណី និងធ្វើជាមនុស្សល្អក្លែងក្លាយទៀតឡើយ។ ខ្ញុំចង់រស់នៅក្នុងលក្ខណៈជាមនុស្សស្របតាមសេចក្តីតម្រូវរបស់ព្រះ។

នៅពេលខ្ញុំអានព្រះបន្ទូលព្រះ ខ្ញុំរកឃើញផ្លូវអនុវត្តន៍មួយ។ «មិនថាអ្នកជួបប្រទះបញ្ហាអ្វីនោះទេ អ្នកត្រូវតែស្វែងរកសេចក្ដីពិតដើម្បីដោះស្រាយបញ្ហាទាំងនោះ អ្នកដាច់ខាតមិនត្រូវក្លែងបន្លំខ្លួន ឬបង្ហាញរូបភាពក្លែងក្លាយទៅកាន់អ្នកដទៃឡើយ។ មិនថាវាជាការខ្វះខាតរបស់អ្នក ភាពមិនគ្រប់គ្រាន់របស់អ្នក គុណវិបត្តិរបស់អ្នក ឬនិស្ស័យពុករលួយរបស់អ្នកទេ អ្នកត្រូវតែបើកចំហ និងប្រកបគ្នាអំពីរឿងទាំងនេះ។ កុំលាក់បាំងរឿងទាំងនេះឡើយ។ ការរៀនពីរបៀបបើកចំហខ្លួនឯង គឺជាជំហានដំបូងឆ្ពោះទៅរកការចូលទៅក្នុងជីវិត ហើយវាគឺជាឧបសគ្គទីមួយ ដែលពិបាកនឹងយកឈ្នះបំផុត។ នៅពេលដែលអ្នកបានយកឈ្នះឧបសគ្គនេះហើយ វានឹងងាយស្រួលក្នុងការចូលទៅក្នុងសេចក្ដីពិត។ នៅពេលដែលអ្នកបោះជំហាននេះ តើវានឹងបញ្ជាក់ពីអ្វី? វានឹងបញ្ជាក់ថា អ្នកកំពុងបើកចំហចិត្តរបស់អ្នក ហើយលាតត្រដាង និងបើកចំហអំពីគ្រប់ផ្នែករបស់អ្នក មិនថាល្អ ឬអាក្រក់ វិជ្ជមាន ឬអវិជ្ជមាន ហើយបញ្ចាំងពន្លឺលើវាដើម្បីឱ្យអ្នកដទៃឃើញ និងដើម្បីឱ្យព្រះជាម្ចាស់ទតឃើញ ដោយមិនលាក់បាំង ឬបិទបាំងអ្វីពីព្រះជាម្ចាស់ឡើយ ដោយមិនប្រើការក្លែងបន្លំ សេចក្តីបញ្ឆោត ឬការបោកបំភាន់ចំពោះព្រះជាម្ចាស់ឡើយ ហើយក៏ស្មោះត្រង់ឥតលាក់លៀមចំពោះអ្នកដទៃដូចគ្នាដែរ។ តាមរបៀបនេះ អ្នកនឹងរស់នៅក្នុងពន្លឺ មិនត្រឹមតែព្រះជាម្ចាស់នឹងពិនិត្យពិច័យអ្នកប៉ុណ្ណោះទេ ប៉ុន្តែអ្នកដទៃក៏នឹងឃើញថា មានគោលការណ៍ និងតម្លាភាពក្នុងសកម្មភាពរបស់អ្នកដែរ។ អ្នកមិនចាំបាច់ប្រើវិធីសាស្ត្រណាមួយដើម្បីការពារកេរ្តិ៍ឈ្មោះ មុខមាត់ និងឋានៈរបស់អ្នកឡើយ ហើយអ្នកក៏មិនចាំបាច់ធ្វើការលាក់បាំង ឬបិទបាំងកំហុសរបស់អ្នកដែរ។ អ្នកមិនចាំបាច់ធ្វើការខិតខំប្រឹងប្រែងដ៏ឥតប្រយោជន៍ទាំងនេះទេ។ ប្រសិនបើអ្នកអាចលះបង់រឿងទាំងនេះបាន ជីវិតរបស់អ្នកនឹងក្លាយជាធូរស្រាលយ៉ាងខ្លាំង គ្មានការរឹតត្បិត និងការឈឺចាប់ ហើយអ្នកនឹងរស់នៅក្នុងពន្លឺទាំងស្រុង» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈព្រះបន្ទូលនេះ ខ្ញុំយល់បានថា ខ្ញុំមិនគួរក្លែងខ្លួន ដើម្បីបង្ហាញរូបភាពមិនពិតដល់អ្នកដទៃទេ។ ផ្ទុយទៅវិញ ខ្ញុំគួរតែធ្វើជាមនុស្សស្មោះត្រង់ សាមញ្ញ និងបើកចំហ ហើយខ្ញុំគួរតែនិយាយប្រាប់ពីបញ្ហាណាមួយដែលខ្ញុំមាន ដើម្បីឱ្យបងប្អូនប្រុសស្រីអាចជួយខ្ញុំបានកាន់តែប្រសើរ។ ពេលខ្ញុំមិននិយាយស្ដី ពេលខ្ញុំគ្រាន់តែអត់ទ្រាំទាំងងងឹតងងល់ និងក្លែងខ្លួន នោះគ្រប់គ្នានឹងជឿថា ផ្នែកស្រោចស្រពគ្មានខ្វះបុគ្គលិកអ្វីឡើយ ហើយគិតថាការងារដំណើរការបានល្អ តែតាមពិត ខ្ញុំកំពុងរងទុក្ខ ហើយវាបានប៉ះពាល់ដល់កិច្ចការពួកជំនុំដែរ។ ដូច្នេះ ខ្ញុំបានគិតគូរអនុវត្តតាមព្រះបន្ទូលរបស់ព្រះ ហើយនិយាយប្រាប់បងប្អូនឱ្យបានដឹងច្បាស់លាស់។ ក្រោយមក ពួកគេគ្រប់គ្នាបានផ្ដល់នូវបុគ្គលិកមួយចំនួន ដើម្បីធ្វើកិច្ចការស្រោចស្រព។ ការនេះធ្វើឱ្យខ្ញុំយល់ថា ការអនុវត្តតាមព្រះបន្ទូលព្រះមានភាពងាយស្រួល និងរីករាយខ្លាំងបែបណា។ ដោយរស់នៅតាមវប្បធម៌ប្រពៃណី យើងមានតែពុករលួយកាន់តែខ្លាំង កាន់តែក្លែងក្លាយ និងបោកបញ្ឆោត និងពិបាកចិត្តកាន់តែខ្លាំងប៉ុណ្ណោះ។ មានតែការអនុវត្តសេចក្តីពិតប៉ុណ្ណោះ ទើបជួយយើងឱ្យរស់នៅក្នុងលក្ខណៈជាមនុស្ស ក្លាយជាមនុស្សល្អពិតប្រាកដ និងមានភាពសុខសាន្ត និងអំណរដ៏ពិត! សូមអរព្រះគុណព្រះ!


១៦. ការមើលធ្លុះពីអំពើអាក្រក់របស់គ្រូគង្វាល

ខ្ញុំបានជួបបងស្រីម្នាក់តាមអនឡាញ កាលពីខែកញ្ញា ឆ្នាំ២០២០។ គាត់ប្រាប់ខ្ញុំថា ព្រះអម្ចាស់យេស៊ូវបានយាងមកវិញហើយ ជាព្រះដ៏មានគ្រប់ព្រះចេស្ដា ហើយទ្រង់កំពុងសម្ដែងចេញសេចក្ដីពិត ដើម្បីធ្វើកិច្ចការជំនុំជម្រះ។ ខ្ញុំភ្ញាក់ផ្អើលពេលឮពីការយាងមករបស់ព្រះអម្ចាស់ ហើយចាប់ផ្ដើមចូលរួមការជួបជុំតាមអនឡាញ និងពិនិត្យពីកិច្ចការព្រះដ៏មានគ្រប់ព្រះចេស្ដា។ តាមរយៈការអានបន្ទូលព្រះដ៏មានគ្រប់ព្រះចេស្ដា ខ្ញុំបានរៀនពីឫសគល់នៃសេចក្ដីពុករលួយមនុស្សបង្កដោយសាតាំង ដំណាក់កាលទាំងបីនៃកិច្ចការព្រះជាម្ចាស់ដើម្បីសង្គ្រោះមនុស្ស អាថ៌កំបាំងនៃការយកកំណើតជាមនុស្ស កិច្ចការជំនុំជម្រះនៃគ្រាចុងក្រោយរបស់ព្រះជាម្ចាស់ និងសេចក្ដីពិតជាច្រើនទៀត ដែលខ្ញុំមិនដែលទាំងឮផងកាលពីមុន។ តាមរយៈការស្វែងរក និងការពិនិត្យសួរបានមួយរយៈ ខ្ញុំប្រាកដថា ព្រះដ៏មានគ្រប់ព្រះចេស្ដា គឺជាព្រះអម្ចាស់យេស៊ូវដែលបានយាងមកវិញ ហើយបានចូលរួមជាមួយពួកជំនុំនៃព្រះដ៏មានគ្រប់ព្រះចេស្ដា។ ខ្ញុំចូលចិត្តការផ្គត់ផ្គង់នៃការអានបន្ទូលព្រះជាម្ចាស់រាល់ថ្ងៃ ហើយខ្ញុំមានអារម្មណ៍ទទួលការទំនុកបម្រុងខាងវិញ្ញាណ ដែលខ្ញុំមិនធ្លាប់មានពីមុនឡើយ។ បើប្រៀបធៀបទៅ សេចក្ដីអធិប្បាយគ្រូគង្វាលខ្ញុំ គឺសុទ្ធតែរឿងចាស់ដដែលៗ សោះកក្រោះ និងគួរឱ្យធុញ ខ្វះពន្លឺ។ វាគ្មានលក្ខណៈអប់រំទាល់តែសោះ ដូច្នេះ ខ្ញុំឈប់ចូលរួមការថ្វាយបង្គំទៀត។

បន្ទាប់មក នៅខែកុម្ភៈ ឆ្នាំ២០២១ មានរដ្ឋប្រហារយោធានៅមីយ៉ាន់ម៉ា ហើយអ៊ិនធើណិតត្រូវបានកាត់ផ្ដាច់។ ខ្ញុំមិនអាចចូលរួមការជួបជុំអនឡាញបានទៀតទេ។ មិនយូរប៉ុន្មាន បងប្រុសពីរនាក់បានមកភូមិខ្ញុំ ហើយគាត់និយាយថា ពួកគាត់ចង់បង្កើតការជួបជុំនៅក្នុងមូលដ្ឋាន។ ពេលនោះ យើងមានគ្នា ២០ នាក់ ចូលរួមការជួបជជុំ។ គួរឱ្យភ្ញាក់ផ្អើលដែរ បន្ទាប់ពីការជួបជុំពីរបីលើកមក មនុស្សម្នាក់បានរាយការណ៍ពីពួកយើងទៅកាន់គ្រូគង្វាលក្នុងមូលដ្ឋាន។ គាត់ចាប់ផ្ដើមប្រាប់មនុស្សនៅក្នុងក្រុមជំនុំថា ពួកយើងនឹងចូលរួមការជួបជុំតាមអនឡាញ មិនចូលរួមការជួបជុំនៅក្រុមជំនុំ ហើយយើងមិនស្ដាប់បព្វជិតទេ។ គាត់ភូតកុហកដោយថា យើងកំពុងរៀបចំបក្ខពួកផ្ទាល់ខ្លួន។ គាត់ប្រាប់គ្រប់គ្នាមិនឱ្យពាក់ព័ន្ធនឹងយើង។ មនុស្សច្រើនដែរនៅក្នុងភូមិជាគ្រីស្ទបរិស័ទ ហើយពួកគេសុទ្ធតែគោរព និងស្ដាប់គ្រូគង្វាល។ ដោយសារការវាយប្រហារ និងការថ្កោលទោសរបស់គាត់ ព័ត៌មានអំពីសេចក្ដីជំនឿយើងលើព្រះដ៏មានគ្រប់ព្រះចេស្ដា លេចឮពេញទាំងក្រុង ហើយគ្រប់គ្នា សូម្បីតែសាច់ញាត់ មិត្តភក្ដិ និងអ្នកជិតខាងពួកយើង ក៏ចាប់ផ្ដើមស្ដីបន្ទោសយើងដែរ ដែលមិនទៅក្រុមជំនុំ ឬមិនស្ដាប់គ្រូគង្វាលទៀត ដោយថា វាជារឿងមិនល្អ។ គ្រប់ទីកន្លែងដែលខ្ញុំទៅ មនុស្សគ្រវីដៃបដិសេធខ្ញុំ ហើយគ្រួសារខ្ញុំក៏ចូលរួមជំទាស់សេចក្ដីជំនឿខ្ញុំលើព្រះដ៏មានគ្រប់ព្រះចេស្ដាដែរ។ ខ្ញុំពិតជាព្រួយចិត្តណាស់។ ខ្ញុំតែងតែមានទំនាក់ទំនងល្អជាមួយមិត្តភក្ដិ និងអ្នកជិតខាងខ្ញុំ យើងតែងតែជួយគ្នាទៅវិញទៅមក តែពេលនេះ ពួកគេចាត់ទុកខ្ញុំដូចជាបន្លាទើសទែងពួកគេ ដូចជាសត្រូវអ៊ីចឹង។ សេចក្ដីជំនឿជាសេរីភាពផ្ទាល់ខ្លួន។ យើងគ្រាន់តែអនុវត្តសេចក្ដីជំនឿពួកយើងប៉ុណ្ណោះ មិនបានធ្វើអ្វីខុសច្បាប់ឡើយ។ ចុះម៉េចក៏គ្រូគង្វាលវិនិច្ឆ័យ និងថ្កោលទោសពួកយើង ហើយឱ្យអ្នកភូមិនបដិសេធយើងទៅវិញ? ខ្ញុំមានអារម្មណ៍ពិបាកចិត្ត ដោយមិនដឹងខ្លួន ហើយបានអធិស្ឋានទៅព្រះជាម្ចាស់៖ «ព្រះជាម្ចាស់អើយ គ្រូគង្វាលកំពុងតែវាយប្រហារពួកទូលបង្គំ ហើយសូម្បីតែគ្រប់គ្នាដែលទូលបង្គំជិតស្និទ្ធ ក៏បដិសេធទូលបង្គំដែរ។ ទូលបង្គំពិតជាមានទុក្ខព្រួយណាស់។ ព្រះជាម្ចាស់ ទូលបង្គំមិនយល់សោះថាម៉េចបានពួកគេប្រព្រឹត្តដាក់ពួកទូលបង្គំបែបនេះ។ សូមបំភ្លឺទូលបង្គំឱ្យបានយល់កាន់តែច្បាស់ពីរឿងនេះ ហើយគេចផុតពីការធ្លាក់ទឹកចិត្តរបស់ទូលបង្គំផង»។ បន្ទាប់មក ខ្ញុំបាននឹកចាំពីអត្ថបទបន្ទូលព្រះជាម្ចាស់មួយ។ ព្រះដ៏មានគ្រប់ព្រះចេស្ដាមានបន្ទូលថា៖ «នៅពេលព្រះជាម្ចាស់បំពេញកិច្ចការ យកព្រះទ័យទុកដាក់ចំពោះបុគ្គលណាម្នាក់ និងពិនិត្យពិច័យលើបុគ្គលនេះ ហើយនៅពេលដែលទ្រង់ឃើញថាបុគ្គលនេះមានតម្លៃ និងសព្វព្រះទ័យចំពោះបុគ្គលនេះ សាតាំងក៏តាមយ៉ាងប្រកិត ដោយព្យាយាមបោកបញ្ឆោត និងនាំឱ្យអន្តរាយយ៉ាងធ្ងន់ធ្ងរដល់បុគ្គលនោះ។ ប្រសិនបើព្រះជាម្ចាស់សព្វព្រះទ័យទទួលបានមនុស្សម្នាក់នោះ សាតាំងនឹងធ្វើអ្វីគ្រប់យ៉ាងតាមអានុភាពរបស់វា ដើម្បីរារាំងព្រះជាម្ចាស់ ដោយប្រើកលល្បិចអាក្រក់ជាច្រើនមកល្បួង រំខាន និងធ្វើឱ្យខូចកិច្ចការរបស់ព្រះជាម្ចាស់ដើម្បីសម្រេចគោលដៅលាក់កំបាំងរបស់វា។ តើគោលបំណងនេះជាអ្វី? វាមិនចង់ឱ្យព្រះជាម្ចាស់ទទួលបាននរណាម្នាក់ឡើយ។ វាចង់កញ្ឆក់យកអ្នកដែលព្រះជាម្ចាស់មានព្រះបំណងទទួលបាន ដើម្បីវាអាចកាន់កាប់ពួកគេ ត្រួតត្រាពួកគេ និងគ្រប់គ្រងលើពួកគេ ដើម្បីឱ្យពួកគេថ្វាយបង្គំវា ហើយចូលរួមធ្វើការអាក្រក់ ដើម្បីទាស់ទទឹងនឹងព្រះជាម្ចាស់។ តើនេះមិនមែនជាបំណងចិត្ដអាក្រក់របស់សាតាំងទេឬអី? ... នៅក្នុងការធ្វើសង្គ្រាមជាមួយព្រះជាម្ចាស់ និងដេញតាមពីក្រោយព្រះអង្គ គោលបំណងរបស់សាតាំង គឺដើម្បីបំផ្លាញការងារទាំងអស់ ដែលព្រះជាម្ចាស់ចង់ធ្វើ ហើយដើម្បីកាន់កាប់ និងត្រួតត្រាលើអ្នកដែលព្រះជាម្ចាស់ចង់ទទួលបាន។ វាចង់លុបបំបាត់មនុស្សដែលព្រះជាម្ចាស់សព្វព្រះទ័យចង់ទទួលបាន ចោលឱ្យអស់ និងធ្វើជាម្ចាស់លើពួកគេ និងប្រើពួកគេទៀតផង ប្រសិនបើពួកគេមិនត្រូវបានលុបបំបាត់ចោលទេ។ នេះគឺជាគោលបំណងរបស់វា» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ IV» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ការនេះជួយឱ្យខ្ញុំឃើញថា គ្រូគង្វាលដែលព្យាយាមរារាំងយើងមិនឱ្យដើរតាមព្រះគ្រីស្ទនៃគ្រាចុងក្រោយ តាមពិតជាសង្គ្រាមខាងវិញ្ញាណសោះ។ ព្រះជាម្ចាស់សម្ដែងចេញសេចក្ដីពិត ដើម្បីជំនុំជម្រះ និងបន្សុទ្ធមនុស្សនៅគ្រាចុងក្រោយ។ គឺដើម្បីសង្គ្រោះ និងទទួលបានអ្នកជឿពិតមួយក្រុម។ ប៉ុន្តែសាតាំងជាសត្រូវព្រះជាម្ចាស់ ហើយវាប្រើវីធីសាស្ដ្រគ្រប់យ៉ាង ដើម្បីរំខាន និងបង្កគ្រោះថ្នាក់ដល់កិច្ចការព្រះជាម្ចាស់ ដូច្នេះ មនុស្សនឹងចាកចេញពីព្រះជាម្ចាស់ ក្បត់ទ្រង់ និងរស់នៅក្រោមអំណាចវា។ ដូច្នេះ វាអាចត្រួតត្រាពួកគេបាន ហើយទីបំផុត ពួកគេនឹងត្រូវបានដាក់ទោសក្នុងស្ថាននរកជាមួយវា។ ខ្ញុំបានឃើញថាបព្វជិតក្រុមជំនុំ តាមពិតជាបាវបម្រើសាតាំងទេ។ ពួកគេបានឮថា ព្រះអម្ចាស់បានយាងមកវិញ ពួកគេមិនព្រមពិនិត្យសួរឱ្យដឹងទេ តែបែរជារារាំងអ្នកដទៃមិនឱ្យធ្វើ។ សេចក្ដីអធិប្បាយពួកគេ គ្មានការផ្គត់ផ្គង់ខាងវិញ្ញាណទេ តែពួកគេមិនឱ្យមនុស្សស្វែងរកផ្លូវពិតឡើយ។ ដោយឃើញយើងឈប់ទៅក្រុមជំនុំ និងឈប់ដើរតាមពួកគេ ពួកគេថ្កោលទោស និងមួលបង្កាច់យើង ដោយចង់ឱ្យយើងក្បត់ព្រះដ៏មានគ្រប់ព្រះចេស្ដា និងត្រឡប់ទៅក្រុមជំនុំពួកគេវិញ ត្រឡប់ទៅនៅក្រោមការត្រួតត្រារបស់ពួកគេ។ ពេលនោះ យើងនឹងបាត់បង់សេចក្ដីសង្គ្រោះរបស់ព្រះជាម្ចាស់នៃគ្រាចុងក្រោយ។ ដោយដឹងពីរឿងនេះ ខ្ញុំបានប្រាប់ខ្លួនឯងថា ខ្ញុំមិនអាចធ្លាក់ចូលក្នុងល្បិចកលសាតាំងបានឡើយ។ ខ្ញុំមិនអាចបោះបង់ព្រះដ៏មានគ្រប់ព្រះចេស្ដា ដើម្បីដើរតាមពួកគេឡើយ ប៉ុន្តែខ្ញុំត្រូវតែឈរឱ្យមាំ។

បន្ទាប់ពីនោះមក អ្នកជឿថ្មីខ្លះ និងអ្នកដែលស្វែងរកកិច្ចការនៃគ្រាចុងក្រោយរបស់ព្រះជាម្ចាស់ ប្រែជាទន់ជ្រាយ និងដកខ្លួនចេញ។ ទោះបីជាគ្រប់គ្នាជុំវិញយើងតវ៉ាក៏ដោយ ក៏យើងដែលនៅសល់មិនឈប់ជួបជុំដែរ។ គ្រូគង្វាលខឹងខ្លាំងណាស់ពេលគាត់ដឹងពីរឿងនេះ ហើយបន្តឱ្យអ្នកធ្វើការមួយចំនួនរបស់ក្រុមជំនុំមកផ្ទះខ្ញុំ ដោយទទូចឱ្យខ្ញុំទៅផ្ទះគ្រូគង្វាល។ ខ្ញុំខឹងនឹងទង្វើនេះណាស់ ដោយគិតថា ខ្ញុំគ្រាន់តែថ្វាយបង្គំព្រះជាម្ចាស់ និងប្រកបគ្នា ហើយវាជាសេរីភាពរបស់ខ្ញុំ។ ម៉េចបានជាគ្រូគង្វាលចេះតែព្យាយាមរាំងផ្លូវខ្ញុំទៅវិញ? ខ្ញុំចង់ទៅស្ដាប់គាត់មើល ទៅមើលថាគាត់គិតថាខ្ញុំបានធ្វើអ្វីខុសខ្លះ។ ល្ងាចនោះ ខ្ញុំបានទៅផ្ទះគ្រូគង្វាល ជាមួយបងប្អូនប្រុសស្រីពីរបីនាក់។ បព្វជិតមួយចំនួនទៀតនៅទីនោះ។ គ្រូគង្វាលបាននិយាយថា៖ «ខ្ញុំបានឮពីការជួបជុំតាមអនឡាញរបស់ពួកឯងហើយ។ ក្នុងនាមជាបព្វជិតរបស់ពួកឯង ខ្ញុំត្រូវទំនួលខុសត្រូវក្នុងការព្រមានពួកឯង កុំឱ្យដើរតាមផ្លូវផ្សេង»។ ខ្ញុំបានតបថា៖ «ពួកយើងស្ដាប់សេចក្ដីអធិប្បាយរបស់ពួកគេមែន តែយើងមិនក្បត់ព្រះអម្ចាស់ឡើយ។ ព្រះអម្ចាស់យេស៊ូវបានយាងត្រឡប់មកវិញហើយ និងកំពុងធ្វើកិច្ចការដំណាក់កាលថ្មីមួយ» ខ្ញុំនិយាយមិនទាន់ចប់ផង គាត់ក៏បាននិយាយកាត់ខ្ញុំទាំងកំហឹងថា៖ «បានហើយ! យើងមិនស្ដាប់ពាក្យនេះទៀតទេ។ ថ្ងៃនេះ ពួកឯងត្រូវតែជ្រើសរើស។ តើពួកឯងនៅបន្តជឿលើព្រះដទៃ ឬត្រឡប់មកក្រុមជំនុំវិញ?» ពេលគាត់កំពុងនិយាយ គាត់ក៏ទាញកូនសៀវភៅចេញមក ដែលមានសរសេរឈ្មោះពួកយើងទាំងអស់។ គាត់បាននិយាយដោយបញ្ជាថា៖ «បើពួកឯងនឹងនៅបន្តស្ដាប់សេចក្ដីអធិប្បាយពួកគេទៀត ត្រូវគូសធិចលើឈ្មោះខ្លួនឯង បើមិនស្ដាប់ទេ ឆូតវាចេញ។ ពួកឯងនឹងធ្លាក់ក្នុងពិភពឈឺចាប់ បើពួកឯងមិនស្ដាប់ខ្ញុំ! យើងនឹងមិនខ្វល់អ្វីទាំងអស់ ទោះគ្រួសារពួកឯងមានរៀបការ ស្លាប់ ឬកើតកូនក៏ដោយ ស្អីក៏យើងមិនខ្វល់ដែរ។ យើងមិនជួយចាត់ចែងអ្វីទេ»។ គ្រប់គ្នាមិនចេញស្ដីអ្វីទាំងអស់។ ខ្ញុំស្ទាក់ស្ទើរបន្តិចដែរ ដោយគិតថា បើខ្ញុំមិនសរសេរអ្វី នោះគ្រូគង្វាលនឹងនៅតែរកវិធីដើម្បីរារាំងសេចក្ដីជំនឿខ្ញុំដដែល។ បើខ្ញុំគូសធិចលើឈ្មោះខ្ញុំ នោះបព្វជិតនឹងលែងជួយគ្រួសារខ្ញុំចាត់ចែងកិច្ចការផ្សេងៗ។ នេះជាប្រពៃណីចាស់ក្នុងភូមិ ហើយវាពិតជាសំខាន់ណាស់ចំពោះមនុស្សគ្រប់គ្នា មិនអាចមើលរំលងបានទេ ហើយគ្រប់គ្នានៅក្នុងភូមិស្ដាប់តាមបព្វជិត។ បើពួកគេមិនបង្ហាញមុខ អ្នកផ្សេងទៀតក៏មិនមកដែរ នោះនឹងគ្មានអ្នកជួយ។ តើគ្រប់គ្នានឹងបដិសេធខ្ញុំដែរទេ? តែខ្ញុំដឹងថា ព្រះអម្ចាស់បានយាងមកវិញហើយ ដូច្នេះ បើខ្ញុំឆូតឈ្មោះខ្ញុំចេញ និងចូលរួមក្រុមជំនុំឡើងវិញ តើនោះមិនមែនជាការបដិសេធ និងក្បត់ព្រះជាម្ចាស់ទេឬ? ក្នុងពេលនោះ ខ្ញុំមិនដឹងថាត្រូវធ្វើអ្វីឡើយ ដូច្នេះ ខ្ញុំបានអធិស្ឋានសុំការណែនាំពីព្រះជាម្ចាស់។ បន្ទាប់មក ខ្ញុំនឹកចាំបន្ទូលព្រះអម្ចាស់យេស៊ូវថា៖ «អ្នកណាដែលដាក់ដៃរបស់ខ្លួនកាន់នង្គ័ល ហើយក្រឡេកមើលក្រោយ គឺមិនសក្ដិសមសម្រាប់នគរព្រះឡើយ» (លូកា ៩:៦២)។ ពិតហើយ។ ខ្ញុំជាអ្នកជឿ ជាអ្នកដើរតាមព្រះ។ ក្នុងសេចក្ដីជំនឿ យើងត្រូវតែគោរពព្រះជាម្ចាស់ ចុះចូលនឹងកិច្ចការទ្រង់ និងដើរឱ្យទាន់ទ្រង់។ តើខ្ញុំអាចហៅខ្លួនឯងថាជាអ្នកជឿបានយ៉ាងម៉េច បើខ្ញុំឱ្យតម្លៃគ្រូគង្វាលច្រើនជាងព្រះជាម្ចាស់នោះ? តើខ្ញុំអាចស័ក្ដិសមនឹងនគរព្រះយ៉ាងម៉េចទៅ? ពេលនោះ ខ្ញុំបានអធិស្ឋានថា៖ «ឱព្រះជាម្ចាស់អើយ ទូលបង្គំចង់ប្រកាន់ខ្ជាប់នូវបន្ទាល់ខ្លួនថ្វាយទ្រង់នៅថ្ងៃនេះ។ មិនថាមានរឿងអ្វីកើតឡើងទេ ទូលបង្គំចង់ដើរតាមទ្រង់»។ ខ្ញុំមានអារម្មណ៍ស្ងប់ចិត្តច្រើនពេលនោះ ហើយតាំងចិត្តគូសធិចលើឈ្មោះខ្ញុំ។ អ្នកផ្សេងទៀតមួយចំនួនក៏គូសធិចឈ្មោះពួកគេដែរ មានតែប្អូនស្រីម្នាក់ប៉ុណ្ណោះ ដែលគូសខ្វែងឈ្មោះគេ។ គ្រូគង្វាលនិយាយទាំងខឹងថា៖ «នេះជាជម្រើសពួកឯង ហើយចាប់ពីពេលនេះទៅ យើងនៅលើផ្លូវខុសគ្នាហើយ។ ពេលនេះ កិច្ចការពួកឯង យើងលែងខ្វាយខ្វល់ហើយ»។

បន្ទាប់ពីទៅដល់ផ្ទះ ក្ដីបារម្ភខ្ញុំកើតឡើងសាជាថ្មី។ ជាទូទៅ រឿងអ្វីក៏ដោយដែលបានកើតឡើងក្នុងគ្រួសារនៅក្នុងភូមិយើង យើងតែងសុំឱ្យគ្រូគង្វាលអធិស្ឋានឱ្យពួកយើង ហើយធ្វើជាអធិបតីក្នុងពិធីសាសនា។ យើងមិនអាចធ្វើកិច្ចការអស់នេះបានទេ បើគ្រូគង្វាលមិនគិតគូរដល់យើងនោះ ហើយគ្រប់គ្នាមុខជាបដិសេធ និងវាយប្រហារយើង។ ខ្ញុំមិនដឹងថា ពួកគេនឹងប្រើវិធីសាស្ត្រអ្វីទៀត ដើម្បីរារាំងយើងមិនឱ្យអនុវត្តសេចក្ដីជំនឿទេ ឬពេលណាទើបគ្រប់យ៉ាងបញ្ចប់ឡើយ។ គិតដល់រឿងទាំងអស់នោះ ខ្ញុំពិតជាឈឺចាប់ណាស់ ហើយខ្ញុំមិនដឹងថា ត្រូវឆ្លងកាត់វាដូចម្ដេចឡើយ។ ភ្លាមៗនោះ ខ្ញុំបានអធិស្ឋាន៖ «ព្រះជាម្ចាស់អើយ ទូលបង្គំអាចឃើញថា កម្ពស់ទូលបង្គំពិតជាតូចទាបមែន។ ទូលបង្គំតែងខ្វល់ខ្វាយពីការមួលបង្កាច់ និងការបដិសេធរបស់អ្នកដទៃ។ ទូលបង្គំខ្លាចត្រូវប្រឈមមុខនឹងរឿងនេះ ហើយទូលបង្គំមានអារម្មណ៍ទន់ជ្រាយ។ ព្រះជាម្ចាស់ សូមណែនាំទូលបង្គំឱ្យឆ្លងផុតរឿងនេះផង»។ បន្ទាប់ពីនោះមក ខ្ញុំបានស្វែងរកបងស្រីម្នាក់តាមអនឡាញ ឱ្យជួយស្រោចស្រព និងបានប្រាប់គាត់ពីអ្វីដែលខ្ញុំកំពុងជួបប្រទះ។ គាត់បានផ្ញើអត្ថបទព្រះបន្ទូលមួយមកឱ្យខ្ញុំ។ ព្រះដ៏មានគ្រប់ព្រះចេស្ដាមានបន្ទូលថា៖ «បន្ទាប់ពីទទួលបានទីបន្ទាល់ពីយ៉ូបក្រោយពេលការល្បងលរបស់គាត់បញ្ចប់ ព្រះជាម្ចាស់ក៏បានតាំងព្រះទ័យថា ព្រះអង្គនឹងទទួលយកមនុស្សដូចជាយ៉ូបឱ្យបានមួយក្រុម ឬច្រើនក្រុមជាងនេះផង ប៉ុន្តែទ្រង់ក៏បានតាំងព្រះទ័យដែរថានឹងមិនបណ្ដោយឱ្យសាតាំងវាយប្រហារ ឬធ្វើបាបមនុស្សណាផ្សេងទៀតណា ដោយប្រើមធ្យោបាយដែលវាធ្លាប់ល្បួង វាយប្រហារ និងធ្វើបាបយ៉ូបតាមរយៈការភ្នាល់ជាមួយព្រះជាម្ចាស់ឡើយ។ ព្រះជាម្ចាស់មិនអនុញ្ញាតឱ្យសាតាំងធ្វើរឿងបែបនេះមកលើមនុស្សដែលទន់ខ្សោយ ល្ងីល្ងើ និងល្ងង់ខ្លៅទៀតទេ ព្រោះការដែលសាតាំងល្បួងយ៉ូបនោះ គឺគ្រប់គ្រាន់ហើយ! ការដែលមិនបណ្ដោយឱ្យសាតាំងធ្វើបាបមនុស្សតាមដែលចិត្តវាចង់នោះ គឺជាសេចក្ដីមេត្តាករុណារបស់ព្រះជាម្ចាស់។ ចំពោះព្រះជាម្ចាស់ ការដែលយ៉ូបបានរងនូវការល្បួង និងការធ្វើបាបពីសាតាំងនោះ គឺវាគ្រប់គ្រាន់ណាស់ទៅហើយ។ ព្រះជាម្ចាស់មិនអនុញ្ញាតឱ្យសាតាំងធ្វើរឿងបែបនេះម្ដងទៀតនោះទេ ដ្បិតជីវិត និងអ្វីគ្រប់យ៉ាងរបស់អ្នកដែលដើរតាមព្រះជាម្ចាស់ សុទ្ធតែត្រូវបានគ្រប់គ្រង និងចាត់ចែងដោយព្រះជាម្ចាស់ទាំងអស់ ហើយសាតាំងពុំមានសិទ្ធិមកបញ្ជារាស្ត្ររើសតាំងរបស់ព្រះជាម្ចាស់តាមអំពើចិត្តបានឡើយ។ អ្នករាល់គ្នាគប្បីយល់ពីចំណុចនេះឱ្យបានច្បាស់! ព្រះជាម្ចាស់ខ្វល់ព្រះទ័យនឹងចំណុចខ្សោយរបស់មនុស្ស ហើយជ្រាបពីភាពល្ងីល្ងើ និងភាពល្ងង់ខ្លៅរបស់គេ។ ទោះដើម្បីឱ្យមនុស្សអាចត្រូវបានសង្គ្រោះទាំងស្រុង ព្រះជាម្ចាស់ត្រូវតែប្រគល់មនុស្សទៅឱ្យសាតាំងក៏ពិតមែន ក៏ប៉ុន្តែព្រះជាម្ចាស់មិនព្រមទ្រាំទតមើលមនុស្សត្រូវសាតាំងយកទៅលេងសើច និងធ្វើបាបនោះទេ ហើយព្រះអង្គក៏មិនចង់ទតឃើញមនុស្សរងទុក្ខវេទនារហូតនោះដែរ។ មនុស្សត្រូវព្រះជាម្ចាស់បង្កើតមក ហើយការដែលព្រះជាម្ចាស់គ្រប់គ្រង និងរៀបចំគ្រប់យ៉ាងពាក់ព័ន្ធនឹងមនុស្សនេះ គឺត្រូវបានបញ្ញត្តិទុកដោយស្ថានសួគ៌ និងទទួលស្គាល់ដោយផែនដី។ នេះគឺជាទំនួលខុសត្រូវរបស់ព្រះជាម្ចាស់ ហើយនេះគឺជាសិទ្ធិអំណាចដែលព្រះជាម្ចាស់ប្រើដើម្បីគ្រប់គ្រងលើរបស់សព្វសារពើ! ព្រះជាម្ចាស់មិនបណ្ដោយឱ្យសាតាំងធ្វើបាប និងប្រព្រឹត្តមិនសមរម្យដាក់មនុស្សតាមអំពើចិត្តទេ ទ្រង់ក៏មិនបណ្ដោយឱ្យសាតាំងប្រើមធ្យោបាយផ្សេងៗមកនាំមនុស្សឱ្យវង្វេងដែរ ហើយជាងនេះទៅទៀត ព្រះអង្គក៏មិនបណ្ដោយឱ្យសាតាំងជ្រៀតជ្រែកក្នុងអធិបតេយ្យភាពរបស់ព្រះជាម្ចាស់លើមនុស្ស ក៏មិនអនុញ្ញាតឱ្យសាតាំងជាន់ឈ្លី និងបំផ្លាញក្រឹត្យក្រមដែលព្រះជាម្ចាស់គ្រប់គ្រងលើរបស់សព្វសារពើនោះដែរ នេះមិនបាច់និយាយដល់កិច្ចការដ៏អស្ចារ្យនៃការគ្រប់គ្រង និងការសង្គ្រោះមនុស្សជាតិផង! មនុស្សណាដែលព្រះជាម្ចាស់សព្វព្រះហឫទ័យចង់សង្គ្រោះ ហើយមនុស្សណាដែលអាចធ្វើបន្ទាល់អំពីព្រះជាម្ចាស់បាន គឺជាចំណុចស្នូល និងជាកញ្ចក់ឆ្លុះពីកិច្ចការនៃផែនការគ្រប់គ្រងរយៈពេលប្រាំមួយពាន់ឆ្នាំរបស់ព្រះជាម្ចាស់ ហើយក៏ជាតម្លៃនៃការខំប្រឹងប្រែងរបស់ទ្រង់នៅក្នុងកិច្ចការរយៈពេលប្រាំមួយពាន់ឆ្នាំនេះដែរ។ តើព្រះជាម្ចាស់អាចប្រគល់មនុស្សទាំងនេះទៅឱ្យសាតាំងដោយងាយៗយ៉ាងដូចម្ដេចបានទៅ?» («កិច្ចការរបស់ព្រះជាម្ចាស់ និស្ស័យរបស់ព្រះជាម្ចាស់ និងព្រះជាម្ចាស់ផ្ទាល់ព្រះអង្គ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ តាមរយៈបន្ទូលព្រះជាម្ចាស់ ខ្ញុំបានឃើញថា អ្វីក៏ដោយដែលយើងជួបប្រទះ នោះព្រះជាម្ចាស់អនុញ្ញាតឱ្យវាកើតឡើង ហើយគ្រប់យ៉ាងស្ថិតក្នុងព្រះហស្ដទ្រង់។ បើគ្មានការអនុញ្ញាតពីទ្រង់ទេ មិនថាសាតាំងសាហាវបែបណា ឬវាចង់ធ្វើឱ្យយើងឈឺចាប់ប៉ុនណាឡើយ វាមិនអាចធ្វើអ្វីបានទេ។ ព្រះជាម្ចាស់កំពុងឱ្យរឿងរំខានទាំងនោះកើតឡើង។ គឺទ្រង់សាកល្បងខ្ញុំ ហើយសង្រ្គោះខ្ញុំផងដែរ។ ទ្រង់សង្ឃឹមថា ខ្ញុំអាចដូចយ៉ូប ហើយប្រកាន់ខ្ជាប់នូវទីបន្ទាល់ខ្លួនក្នុងស្ថានភាពនោះ។ ការនោះក៏ធ្វើឱ្យខ្ញុំអាចពឹងផ្អែកព្រះជាម្ចាស់នៅក្នុងមជ្ឈដ្ឋាននោះផងដែរ ហើយមានដកបទពិសោធន៍កិច្ចការ និងបន្ទូលទ្រង់ ដូច្នេះខ្ញុំអាចកើតមានសេចក្ដីជំនឿដ៏ពិតលើព្រះជាម្ចាស់។ ប៉ុន្តែខ្ញុំត្រូវជាប់ក្នុងសំណាញ់សាតាំង។ ខ្ញុំចង់ការពារទំនាក់ទំនងផ្ទាល់ខ្លួនខ្ញុំ ហើយមិនចង់ឱ្យគេបដិសេធ និងមួលបង្កាច់ឡើយ។ ខ្ញុំតែងខ្លាចរឿងអាក្រក់កើតឡើង។ ខ្ញុំមិនបានយល់ពីបំណងព្រះហឫទ័យព្រះជាម្ចាស់ឡើយ។ ខ្ញុំបានសង្រួមចិត្ត ហើយអធិស្ឋាន៖ «ឱព្រះជាម្ចាស់អើយ ពេលនេះទូលបង្គំយល់ថា ទ្រង់កំពុងអនុញ្ញាតឱ្យរឿងទាំងអស់នេះកើតមាន។ គ្រប់យ៉ាងគឺដើម្បីសង្គ្រោះ និងបន្សុទ្ធទូលបង្គំ ដើម្បីធ្វើឱ្យសេចក្ដីជំនឿទូលបង្គំបានគ្រប់លក្ខណ៍។ ទូលបង្គំត្រៀមខ្លួនប្រកាន់ខ្ជាប់នូវទីបន្ទាល់ថ្វាយដល់ទ្រង់។ តែកម្ពស់ទូលបង្គំតូចទាបណាស់ សូមជួយពង្រឹងសេចក្ដីជំនឿទូលបង្គំ ដើម្បីឆ្លងផុតរឿងនេះផង»។

ខ្ញុំបានគិតថា ដោយសារខ្ញុំបានជ្រើសរើសដើរតាមព្រះដ៏មានគ្រប់ព្រះចេស្ដារួចហើយ នោះគ្រូគង្វាលមុខជាលែងរំខានខ្ញុំ ហើយខ្ញុំអាចជួបជុំគ្នាជាធម្មតា។ តែផ្ទុយទៅវិញ ដោយសារតែកំហឹង និងការវិនិច្ឆ័យរបស់គ្រូគង្វាល ទើបអ្នកភូមិដទៃទៀត បន្តរំខានឥតឈប់។ ពួកគេសើចចំអកដាក់ពួកយើង មួលបង្កាច់យើង និងស្រែកគំហកដាក់យើងនៅចំពោះមុខគ្រួសារយើង ដោយថា យើងមិនអនុវត្តពិធីសាសនា ដោយបំពានច្បាប់ទម្លាប់របស់ភូមិ។ ពួកគេបាននិយាយថា បើយើងបន្តសេចក្ដីជំនឿរបស់យើង នោះពួកគេនឹងរាយការណ៍ប្រាប់រដ្ឋាភិបាល ឱ្យចាប់ខ្លួនយើង។ គ្រួសារខ្ញុំមិនអាចទ្រាំនឹងស្ដ្រេសនេះ បានទេ។ ពួកគេតែងឈ្លោះប្រកែកមិនឈប់ ទទូចឱ្យខ្ញុំបោះបង់សេចក្ដីជំនឿរបស់ខ្ញុំ។ អ្នកដទៃទៀត ក៏ត្រូវគ្រួសារពួកគេដាក់សម្ពាធដែរ។ អ្នកខ្លះត្រូវបណ្ដេញចេញ ហើយថែមទាំងមិនអាចចូលផ្ទះខ្លួនឯងបានទៀតផង។ គ្រូគង្វាលផ្សព្វផ្សាយពាក្យភូតកុហក ដោយថា យើងមានបញ្ហាជាច្រើននៅក្នុងផ្ទះ គឺដោយសារតែ យើងមិនព្រមស្ដាប់បព្វជិត ឬទៅក្រុមជំនុំនេះឯង។ គាត់ក៏ចង់សួរចម្លើយបងប្រុសពីរនាក់ ដែលបានមកស្រោចស្រពពួកយើងផងដែរ។ ខ្ញុំពិតជាខឹងខ្លាំងណាស់។ បព្វជិតពិតជាបំភ្លៃការពិតតាមតែក្បាលវ៉ាល់ខ្លួន។ បើកុំតែពួកគេវាយប្រហារបែបនេះ ក៏ពួកយើងនឹងមិនមានបញ្ហាទាំងនោះដែរ។ ក្រោយមក បងស្រីម្នាក់បានប្រាប់បងប្រុសពីរនាក់ដែលស្រោចស្រពនោះឱ្យឈប់មក ដើម្បីចៀសវាងគ្រោះថ្នាក់។ ពេលនោះ គ្រប់គ្នាមានអារម្មណ៍អវិជ្ជមាន និងទន់ជ្រាយ ហើយយើងខ្វះការជំរុញចិត្តក្នុងការជួបជុំ ឬបំពេញភារកិច្ចពួកយើង។ ខ្ញុំក៏មានអារម្មណ៍ទន់ជ្រាយខ្លះដែរ ពេលខ្ញុំឃើញរឿងនេះកើតឡើង។ ខ្ញុំមិនដឹងថាត្រូវជួយ និងគាំទ្របងប្អូនប្រុសស្រីយ៉ាងម៉េចទេ ហើយភ្លាមៗនោះ ខ្ញុំស្រាប់តែមានអារម្មណ៍ថា ផ្លូវនៃសេចក្ដីជំនឿនោះលំបាកណាស់។ ខ្ញុំមិនអាចយល់បានទេ។ យើងគ្រាន់តែជាអ្នកជឿ ដែលជួបជុំ និងអានបន្ទូលព្រះជាម្ចាស់ប៉ុណ្ណោះ។ ម៉េចក៏ពួកគេមិនឱ្យយើងធ្វើ តែបែរជាតាំងចិត្តបង្ខំយើងឱ្យដើរផ្លូវទាល់ច្រកទៅវិញ? ខ្ញុំបានទូលទៅព្រះជាម្ចាស់ទាំងការឈឺចាប់ថា៖ «ព្រះជាម្ចាស់ ទូលបង្គំមានអារម្មណ៍ទន់ជ្រាយ មិនអាចទប់អារម្មណ៍ខ្លួនឯងបានទេ។ តើទូលបង្គំអាចបន្តដើរលើផ្លូវនៃសេចក្ដីជំនឿនេះយ៉ាងម៉េចបាន? សូមបំភ្លឺ និងណែនាំទូលបង្គំផង»។ ក្រោយមក ខ្ញុំបាននឹកចាំពីបន្ទូលព្រះអម្ចាស់យេស៊ូវថា៖ «បើសិនជាលោកីយ៍ស្អប់អ្នក អ្នកត្រូវដឹងថា វាបានស្អប់ខ្ញុំមុននឹងស្អប់អ្នកទៅទៀត។ បើអ្នកមកពីលោកីយ៍ នោះលោកីយ៍នឹងស្រឡាញ់គ្នារបស់គេ ប៉ុន្តែដោយសារតែអ្នកមិនមែនមកពីលោកីយ៍ តែខ្ញុំបានរើសអ្នកចេញពីលោកីយ៍ ដូច្នេះហើយបានលោកីយ៍ស្អប់អ្នកនោះ» (យ៉ូហាន ១៥:១៨-១៩)។ ភ្លាមៗនោះ ខ្ញុំក៏ចាប់ផ្ដើមដឹងថា ពួកគេស្អប់ និងគាបសង្កត់ពួកយើង តាមពិត ដោយសារតែពួកគេស្អប់ការយាងមករបស់ព្រះជាម្ចាស់ ហើយតាមពិតពួកគេកំពុងប្រឆាំងនឹងព្រះជាម្ចាស់។ ព្រះជាម្ចាស់បានយកកំណើតជាមនុស្សនៅគ្រាចុងក្រោយ ដោយសម្ដែងចេញសេចក្ដីពិត ដើម្បីកិច្ចការជំនុំជម្រះរបស់ទ្រង់ ដើម្បីបន្សុទ្ធនិងសង្គ្រោះមនុស្សជាតិ។ ការលេចមក និងកិច្ចការទ្រង់ កំពុងលាតត្រដាងមនុស្សខាងលោកីយ៍។ ពួកគេមិនស្រឡាញ់សេចក្ដីពិតទេ តែពួកគេស្អប់វា និងស្អប់ព្រះជាម្ចាស់។ ពួកគេជឿលើព្រះដ៏ស្រពិចស្រពិលនៅលើមេឃ ដូច្នេះហើយបានជាពួកគេវិនិច្ឆ័យ និងថ្កោលទោសកិច្ចការ និងព្រះបន្ទូល របស់ព្រះជាម្ចាស់ជាសាច់ឈាម។ គឺដូចជាពេលដែលព្រះអម្ចាស់យេស៊ូវយាងមកធ្វើកិច្ចការអ៊ីចឹង អ្នកដឹកនាំសាសន៍យូដាបានបដិសេធមិនទទួលយកសេចក្ដីពិតដែលទ្រង់សម្ដែងចេញឡើយ ដោយខំយ៉ាងណាដើម្បីថ្កោលទោស និងប្រមាថទ្រង់។ អ្នកជឿនៃសាសន៍យូដា ចូលដៃជាមួយពួកគេ បដិសេធព្រះអម្ចាស់ ហើយនៅទីបញ្ចប់ ពួកគេបានឆ្កាងទ្រង់លើឈើឆ្កាង។ លោកីយ៍នេះពិតជាអាក្រក់មែន! តែការបដិសេធ និងការថ្កោលទោសពីកម្លាំងសាសនាខាងលោកីយ៍កាន់តែច្រើន នោះវាកាន់តែច្បាស់ថា វាជាផ្លូវពិត និងជាកិច្ចការព្រះជាម្ចាស់។ វាបានបង្កើនបំណងចិត្តខ្ញុំទ្វេដង ក្នុងការបន្តដើរលើផ្លូវនេះ!

ពេលបងប្អូនប្រុសស្រីដឹងពីអ្វីដែលកំពុងកើតឡើង ពួកគេបានផ្ញើអត្ថបទបន្ទូលព្រះដ៏មានគ្រប់ព្រះចេស្ដាមកខ្ញុំ។ ព្រះដ៏មានគ្រប់ព្រះចេស្ដាមានបន្ទូលថា៖ «ចូរកុំបាក់ទឹកចិត្ត ចូរកុំទន់ជ្រាយឱ្យសោះ ហើយខ្ញុំនឹងបើកសម្ដែងនូវរឿងរ៉ាវដល់អ្នក។ ផ្លូវទៅកាន់នគរព្រះមិនសូវរលូនទេ ពោលគឺ គ្មានអ្វីបានមកដោយឥតលះបង់នោះទេ! អ្នកចង់ឱ្យព្រះពរកើតមានចំពោះអ្នកដោយស្រួលៗ មិនអ៊ីចឹងឬ? នៅថ្ងៃនេះ មនុស្សគ្រប់គ្នានឹងត្រូវជួបការល្បងលដ៏ជូរចត់។ បើគ្មានការល្បងលបែបនេះទេ នោះដួងចិត្តស្រឡាញ់ដែលអ្នករាល់គ្នាមានសម្រាប់ខ្ញុំនឹងមិនចម្រើនឡើងកាន់តែរឹងមាំឡើយ ហើយអ្នកក៏នឹងគ្មានសេចក្តីស្រឡាញ់ដ៏ពិតសម្រាប់ខ្ញុំដែរ។ ទោះបីជាការល្បងលទាំងនេះផ្សំតែកាលៈទេសៈតូចៗប៉ុណ្ណោះក៏ដោយ ក៏មនុស្សគ្រប់គ្នាត្រូវតែឆ្លងកាត់ការសាកល្បងទាំងនេះដែរ។ វាគ្រាន់ថា ភាពលំបាកនៃការល្បងលទាំងនោះនឹងមានភាពខុសគ្នាតែប៉ុណ្ណោះ។ ការល្បងលគឺជាព្រះពរមកពីខ្ញុំ ដូច្នេះ នៅក្នុងចំណោមអ្នករាល់គ្នា តើមានប៉ុន្មាននាក់ដែលចូលមកចំពោះខ្ញុំជាញឹកញាប់ ហើយលុតជង្គង់អង្វរសុំព្រះពររបស់ខ្ញុំទៅ? ឱក្មេងដ៏ឆ្កួតលេលាអើយ! អ្នកតែងតែគិតថា ពាក្យសម្ដីល្អៗពីរបីម៉ាត់អាចរាប់ជាព្រះពររបស់ខ្ញុំបាន តែអ្នកមិនទទួលស្គាល់ថា ភាពជូរចត់ក៏ជាព្រះពរមួយរបស់ខ្ញុំដែរនោះឡើយ។ អស់អ្នកដែលចូលរួមនៅក្នុងការជូរចត់របស់ខ្ញុំនឹងប្រាកដជាចូលរួមនៅក្នុងភាពផ្អែមល្អែមរបស់ខ្ញុំដែរមិនខាន។ នោះគឺជាសេចក្តីសន្យារបស់ខ្ញុំ និងជាព្រះពររបស់ខ្ញុំ ចំពោះអ្នករាល់គ្នា។ ចូរកុំអល់អែកក្នុងការហូប និងផឹក ហើយរីករាយនឹងព្រះបន្ទូលរបស់ខ្ញុំឡើយ។ នៅពេលដែលភាពងងឹតអាប់អួររសាត់បាត់ទៅ ពន្លឺក៏ភ្លឺឡើងម្ដង។ វាជាភាពងងឹតបំផុត មុនចូលដល់ពេលព្រឹកព្រលឹម។ បន្ទាប់មក ផ្ទៃមេឃចាប់ផ្ដើមបញ្ចេញរស្មី ហើយព្រះអាទិត្យក៏រះឡើងបន្ដិចម្ដងៗ។ ចូរកុំខ្លាច ឬកំសាកអី» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៤១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលខ្ញុំអានព្រះបន្ទូលនេះ ខ្ញុំរំជួលចិត្តណាស់។ យើងកំពុងដើរតាមកិច្ចការថ្មីរបស់ព្រះជាម្ចាស់ ដោយត្រូវបានបព្វជិតរារាំង និងត្រូវអ្នកភូមិដទៃទៀតធ្វើដាក់យើងដោយមិនយុត្តិធម៌។ នោះជារឿងជៀសមិនរួចទេ។ ដ្បិតមនុស្សត្រូវបានសាតាំងធ្វើឱ្យពុករលួយដល់ឆ្អឹង ហើយលោកីយ៍នេះខ្មៅងងឹត និងអាក្រក់ណាស់។ គ្មានពួកគេណាម្នាក់ស្វាគមន៍ការយាងមករបស់ព្រះជាម្ចាស់ឡើយ។ ការដើរតាមព្រះជាម្ចាស់ មិនមែនជារឿងងាយស្រួលទេ។ ដើម្បីចូលទៅនគររបស់ព្រះជាម្ចាស់ និងទទួលបានការយល់ព្រមពីទ្រង់ យើងត្រូវតែជួបនូវការបៀតបៀន និងការលំបាកបែបនោះឯង។ ព្រះជាម្ចាស់ជាកម្លាំងបង្អែករបស់យើង ហើយតែងតែនៅជាមួយយើង។ គ្មានអ្វីត្រូវឱ្យខ្ញុំខ្លាចឡើយ។ ខ្ញុំគ្រាន់តែអធិស្ឋាន និងពឹងលើព្រះជាម្ចាស់ទៅបានហើយ ហើយទ្រង់ច្បាស់ជានឹងដឹកនាំយើងឱ្យយកឈ្នះការបង្អាក់ពីគ្រូគង្វាលនេះ។ ខ្ញុំបានគិតដល់បទពិសោធន៍បងប្អូនប្រុសស្រីជនជាតិចិន ដែលខ្ញុំបានឃើញក្នុងខ្សែភាពយន្ដ និងវីដេអូនានា។ ពួកគេត្រូវបានរដ្ឋាភិបាលចិនគាបសង្កត់ តាមចាប់ និងតាមដាន ហើយប្រឈមនឹងការចាប់ខ្លួនគ្រប់ពេល។ គ្រួសារពួកគេក៏ត្រូវជាប់ពាក់ព័ន្ធដែរ ហើយទ្រព្យសម្បត្តិ និងការងារពួកគេ ក៏ត្រូវដកហូត។ ពួកគេជាច្រើននាក់ត្រូវជាប់គុក និងរងទារុណកម្មយ៉ាងឃោរឃៅ។ ពួកគេរងទុក្ខច្រើនណាស់ តែពួកគេអាចពឹងផ្អែកលើព្រះជាម្ចាស់ ហើយធ្វើបន្ទាល់អំពីការយកឈ្នះសាតាំង។ ហើយក្រោយមក ខ្ញុំបានគិតដល់ការដែលព្រះជាម្ចាស់បានរងទុក្ខក្នុងការយកកំណើតជាមនុស្សទាំងពីរដងរបស់ទ្រង់។ ពេលព្រះអម្ចាស់យេស៊ូវយកកំណើតជាមនុស្ស និងយាងមកផែនដីដើម្បីប្រោសលោះមនុស្សជាតិ ទ្រង់ត្រូវសាសន៍យូដាថ្កោលទោស និងប្រមាថ ហើយទីបំផុតត្រូវបានគេឆ្កាង។ នៅគ្រាចុងក្រោយ ព្រះជាម្ចាស់បានយកកំណើតជាមនុស្សម្ដងទៀត ហើយទ្រង់សម្ដែងចេញសេចក្ដីពិតដើម្បីសង្គ្រោះមនុស្សជាតិ។ ទ្រង់ត្រូវបានរារាំង ថ្កោលទោស បដិសេធ និងប្រមាថដោយរបបសាតាំង និងពីកម្លាំងពួកទទឹងនឹងព្រះគ្រីស្ទនៃពិភពសាសនា។ ព្រះជាម្ចាស់រងទុកច្រើនណាស់ ដើម្បីសង្គ្រោះមនុស្សជាតិ ហើយការរងទុក្ខបន្តិចបន្ដួចរបស់ខ្ញុំ មិនសមនឹងលើកមកនិយាយផង។ ព្រះជាម្ចាស់បរិសុទ្ធ ហើយការរងទុក្ខគ្រប់យ៉ាងរបស់ទ្រង់ គឺដើម្បីសេចក្ដីសង្គ្រោះរបស់យើង។ ការរងទុក្ខរបស់ខ្ញុំគឺដើម្បីឱ្យខ្ញុំអាចទទួលបានសេចក្ដីពិត និងត្រូវបានសង្គ្រោះ ដូច្នេះ ខ្ញុំគួរតែអត់ទ្រាំនឹងទុក្ខលំបាកនេះ។ ទោះបីបទពិសោធន៍នោះ ឈឺចាប់សម្រាប់ខ្ញុំក៏ដោយ ក៏ខ្ញុំបានទទួលការយល់ដឹងខ្លះពីបព្វជិតដែរ ហើយខ្ញុំមានសេចក្ដីជំនឿកាន់តែច្រើនលើព្រះជាម្ចាស់។ ព្រះជាម្ចាស់ពិតជាប្រើមជ្ឈដ្ឋានសាកល្បង ដើម្បីប្រទានសេចក្ដីពិតដល់យើង ដើម្បីប្រោសសេចក្ដីជំនឿយើងឱ្យបានគ្រប់លក្ខណ៍។ នេះជាព្រះពរពីព្រះជាម្ចាស់! ខ្ញុំមានអារម្មណ៍ស្ងប់ជាងមុនច្រើន បន្ទាប់ពីដឹងពីបំណងព្រះហឫទ័យព្រះជាម្ចាស់ ហើយខ្ញុំបានចេញពីសភាពនៃការបាក់ទឹកចិត្ត។ ក្រោយមក ខ្ញុំប្រញាប់រៀបចំការជួបជុំមួយ សម្រាប់បងប្អូនប្រុសស្រីខ្ញុំ ដែលនៅតែជាប់គាំង ក្នុងសភាពអវិជ្ជមាននៅឡើយ។ គ្រប់គ្នាអាចយល់ពីបំណងព្រះហឫទ័យព្រះជាម្ចាស់បាន តាមរយៈការប្រកបគ្នារបស់យើង បានទទួលសេចក្ដីជំនឿ ដើម្បីបន្តដើរតាមព្រះជាម្ចាស់ ហើយក៏លែងមានអារម្មណ៍បាក់ទឹកចិត្តទៀត។ យើងចាប់ផ្ដើមដឹកនាំជីវិតពួកជំនុំជាប្រក្រតី ដោយផ្សាយដំណឹងល្អ និងធ្វើបន្ទាល់ ហើយគ្រប់គ្នាមានអារម្មណ៍ជំរុញចិត្ត។

ប៉ុន្តែបព្វជិតនៅតែព្យាយាមគ្រប់យ៉ាង ដើម្បីរារាំងយើង។ មានម្ដងនោះ ពេលស្វាមីរបស់ប្អូនស្រីម្នាក់ស្លាប់ដោយសារជំងឺ គ្រួសារនាងទាំងមូល បានដាក់សម្ពាធឱ្យនាងទៅសុំទោសគ្រូគង្វាល ដើម្បីឱ្យគាត់ជួយអធិស្ឋាន និងរៀបចំបុណ្យសព។ បព្វជិតឆ្លៀតឱកាសនោះ ដាក់សម្ពាធនាង ឱ្យបោះបង់សេចក្ដីជំនឿលើព្រះដ៏មានគ្រប់ព្រះចេស្ដា និងត្រឡប់ទៅក្រុមជំនុំវិញ។ ខ្ញុំខឹងខ្លាំងណាស់។ ប្អូនស្រីកំពុងតែកើតទុក្ខរឿងស្វាមីនាងទៅហើយ តែបព្វជិតបានយកអំបិលទៅប៉ាតលើដំបៅ ដាក់សម្ពាធឱ្យនាងទទួលកំហុស គ្រាន់តែដើម្បីឱ្យនាងត្រឡប់ទៅក្រុមជំនុំ និងដើរតាមពួកគេវិញ។ គួរឱ្យស្អប់មែន! គ្រូគង្វាលធំ បានមកនិយាយនឹងយើង ហើយគាត់និយាយរឿងជាច្រើន ដោយថ្កោលទោស និងប្រមាថព្រះជាម្ចាស់។ គាត់ជំរុញយើងឱ្យបោះបង់សេចក្ដីជំនឿម្ដងហើយម្ដងទៀត។ ប៉ុន្តែយើងបានដឹងរួចទៅហើយ ដូច្នេះ យើងមិនភ័យទេ។ ពេលដែលបព្វជិត និងអ្នកដឹកនាំភូមិឃើញយើងរឹងមិនប្រែ គេឱ្យអ្នកភូមិដទៃទៀត ឈប់រាប់រក និងឱ្យយើងឯកោ ដោយថា៖ «ពួកនេះបដិសេធមិនស្ដាប់យើង ដូច្នេះ ទុកឱ្យពួកវាមានសេចក្ដីជំនឿខ្លួនគេចុះ។ ត្រូវតាមដានកូនចៅអ្នករាល់គ្នា កុំឱ្យពួកគេទៅជិតពួកនេះ។ នរណាដែលទាក់ទងជាមួយពួកគេ ឬសួរនាំពីសេចក្ដីជំនឿពួកគេ គ្រួសារគេទាំងមូលនឹងត្រូវជាប់ពាក់ព័ន្ធ ហើយយើងនឹងមិនជួយអ្វីឡើយ»។ ពួកគេក៏បានបង្កើតក្រុមយុវជនពិសេសមួយក្រុម ដែលមានក្មេងៗពីក្រុមជំនុំ ដើម្បីឱ្យតាមដានពួកយើង។ នរណាដែលទាក់ទងជាមួយយើង នឹងត្រូវហៅទៅផ្ទះគ្រូគង្វាលដើម្បីសាកសួរ។ ទង្វើនេះជួយឱ្យខ្ញុំឃើញកាន់តែច្បាស់ពីមុខមាត់ពិតនៃពួកប្រឆាំងព្រះជាម្ចាស់។ ពួកគេត្រួតត្រាអ្នកជឿយ៉ាងណែន ក្នុងកណ្ដាប់ដៃពួកគេ ដោយមិនអនុញ្ញាតឱ្យអ្នកជឿមកចំពោះព្រះជាម្ចាស់ និងស្ដាប់ព្រះសូរសៀងទ្រង់ឡើយ។ ខ្ញុំបានគិតដល់ពួកផារិស៊ី។ ពេលព្រះអម្ចាស់យេស៊ូវយាងមក កិច្ចការ និងព្រះបន្ទូលទ្រង់ពេញដោយសិទ្ធិអំណាច តែ ពួកគេមិនស្វែងរក ឬពិនិត្យសួរទេ។ ដោយខ្លាចអ្នកជឿដើរតាមព្រះអម្ចាស់យេស៊ូវ ខ្លាចបាត់បង់ឋានៈ និងជីវភាពរបស់ពួកគេ ពួកគេធ្វើគ្រប់យ៉ាង ដើម្បីថ្កោលទោសទ្រង់ ហើយថែមទាំងឆ្កាងទ្រង់ទៀតផង។ ពួកគេក្ដោបក្ដាប់អ្នកជឿ ឱ្យមនុស្សថ្វាយបង្គំតែពួកគេ ដោយបដិសេធមិនប្រគល់ចៀមរបស់ព្រះថ្វាយទ្រង់វិញទេ។ ពួកគេជាបាវបម្រីអាក្រក់ ហើយគ្រូគង្វាល និងពួកចាស់ទុំសព្វថ្ងៃនេះ មិនខុសពីពួកគេទេ។ ខ្ញុំនឹកចាំបន្ទូលព្រះអម្ចាស់ដែលថ្កោលទោសពួកគេថា៖ «ពួកអាចារ្យ និងពួកផារិស៊ីដ៏មានពុតអើយ អ្នករាល់គ្នាត្រូវវេទនាហើយ! ព្រោះអ្នករាល់គ្នាបិទមិនឱ្យមនុស្សចូលទៅក្នុងនគរស្ថាន‌សួគ៌ឡើយ។ អ្នករាល់គ្នាមិនព្រមចូលខ្លួនឯងហើយ ថែមទាំងរាំងស្ទះអស់អ្នកដែលកំពុងចូលនោះ មិនឱ្យចូលទៀត» (ម៉ាថាយ ២៣:១៣)។ «ពួកអាចារ្យ និងពួកផារិស៊ីដ៏មានពុតអើយ អ្នករាល់គ្នាត្រូវវេទនាហើយ! ព្រោះអ្នករាល់គ្នាខំធ្វើដំណើរតាមផ្លូវទឹក និងផ្លូវគោក ដើម្បីបានមនុស្សម្នាក់ចូលសាសនា តែកាលណាគេចូលសាសនាហើយ អ្នករាល់គ្នាបែរជាធ្វើឱ្យគេអាក្រក់សមនឹងធ្លាក់នរក ជាងអ្នករាល់គ្នាមួយទ្វេជាពីរ» (ម៉ាថាយ ២៣:១៥)។ បព្វជិតសព្វថ្ងៃ គឺដូចពួកផារិស៊ីកាលពីមុនអ៊ីចឹង។ ពួកគេជាបាវបម្រើអាក្រក់ ដែលរារាំងផ្លូវទៅកាន់នគរព្រះ។ ដូចបន្ទូលព្រះដ៏មានគ្រប់ព្រះចេស្ដាថា៖ «មានអស់អ្នកដែលអានព្រះគម្ពីរនៅក្នុងវិហារធំៗ ហើយសូត្រអត្ថបទព្រះគម្ពីរពេញមួយថ្ងៃ ប៉ុន្តែគ្មាននរណាម្នាក់ក្នុងចំណោមពួកគេយល់ពីគោលបំណងនៃកិច្ចការរបស់ព្រះជាម្ចាស់ឡើយ ក៏គ្មាននរណាម្នាក់ក្នុងចំណោមពួកគេដែលអាចស្គាល់ព្រះជាម្ចាស់បានដែរ កុំថាឡើយមានអ្នកដែលអាចស្របតាមបំណងព្រះហឫទ័យរបស់ព្រះជាម្ចាស់បាននោះ។ ពួកគេសុទ្ធតែជាមនុស្សឥតបានការ មនុស្សថោកទាប ដែលឈរនៅទីខ្ពស់ដើម្បីប្រដៅ 'ព្រះជាម្ចាស់'។ ពួកគេគឺជាមនុស្សដែលធ្វើសកម្មភាពក្រោមស្លាកនៃព្រះជាម្ចាស់ ប៉ុន្តែមានចេតនាទាស់ទទឹងនឹងព្រះជាម្ចាស់ ជាអ្នកដែលមានឈ្មោះថាជឿលើព្រះជាម្ចាស់ ខណៈដែលពួកគេស៊ីសាច់ និងផឹកឈាមមនុស្ស។ មនុស្សបែបនេះទាំងអស់ គឺជាពួកអារក្សកំណាចដែលត្របាក់លេបព្រលឹងមនុស្ស ជាពួកមេអារក្សដែលមានចេតនារំខានមនុស្សមិនឱ្យឈានជើងចូលផ្លូវត្រូវ និងជាឧបសគ្គដែលរារាំងមនុស្សមិនឱ្យស្វែងរកព្រះជាម្ចាស់។ ពួកគេអាចនឹងមើលទៅហាក់ដូចជា 'មាំមួនខាងរូបកាយ' ប៉ុន្តែ តើអ្នកដើរតាមពួកគេម្តេចនឹងដឹងថា ពួកគេគឺជាពួកទទឹងនឹងព្រះគ្រីស្ទ ដែលដឹកនាំមនុស្សឱ្យទាស់ទទឹងនឹងព្រះជាម្ចាស់ទៅ? តើអ្នកដើរតាមពួកគេម្តេចនឹងដឹងថា ពួកគេគឺជាពួកអារក្សរស់ ដែលមានគោលបំណងតែមួយគត់គឺត្របាក់លេបព្រលឹងមនុស្សទៅ?» («អស់អ្នកដែលមិនស្គាល់ព្រះជាម្ចាស់ គឺជាអ្នកដែលទាស់ទទឹងនឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បព្វជិតមិនត្រឹមតែមិនេពិនិត្យសួរពីកិច្ចការថ្មីរបស់ព្រះជាម្ចាស់ ទេ តែពេលពួកគេដឹងថា នរណាម្នាក់ពិនិត្យសួរពីកិច្ចការនោះ ពួកគេថែមទាំងធ្វើគ្រប់យ៉ាងដើម្បីរារាំងពួកគេទៀត ដោយខ្លាចអ្នកជឿនឹងដើរតាមព្រះដ៏មានគ្រប់ព្រះចេស្ដា ហើយឈប់ថ្វាយបង្គំ និងដើរតាមពួកគេ ឬដាក់តង្វាយដល់ពួកគេ។ ពួកគេប្រើទំនៀមទម្លាប់ចាស់របស់ភូមិ និងពិធីប្រពៃណី ដើម្បីត្រួតត្រាមនុស្ស ដោយបង្ខំឱ្យពួកគេត្រឡប់ទៅក្រុមជំនុំវិញ។ ពួកគេអះអាងថាជាអ្នកជឿ តែពួកគេគ្មានការគោរពព្រះជាម្ចាស់បន្តិចសោះ។ ជាធម្មជាតិ ពួកគេជាអារក្យដែលស្អប់ព្រះជាម្ចាស់ និងសេចក្ដីពិត។ ពួកគេជាថ្មជំពប់ជើងនៅតាមផ្លូវទៅនគរព្រះ។ ខ្ញុំដឹងថា ព្រះអនុញ្ញាតឱ្យមានការគាបសង្កត់ទាំងនេះ ដើម្បីជួយឱ្យយើងមានការយល់ដឹង ដូច្នេះយើងពិតជាអាចគេចផុតពីការត្រួតត្រារ បស់បព្វជិតសាសនា។ ការវាយប្រហាររបស់បព្វជិត មិនអាចធ្វើឱ្យខ្ញុំស្ថិតក្នុងសភាពអវិជ្ជមានបានទេ តែតាមពិត វាបានពង្រឹងសេចក្ដីជំនឿខ្ញុំវិញ។ ខ្ញុំក៏អាចគេចផុតពីការរឹតត្បិតរបស់ពួកគេ ហើយបន្តផ្សាយដំណឹងល្អ និងធ្វើបន្ទាល់។ មួយរយៈមក មិត្តភក្ដិ និងសាច់ញាត់ខ្ញុំខ្លះ ក៏ចាប់ផ្ដើមមានការយល់ដឹងពីឥរិយាបថរបស់បព្វជិតដែរ ហើយអ្នកខ្លះបានទទួលយកកិច្ចការនៃគ្រាចុងក្រោយរបស់ព្រះដ៏មានគ្រប់ព្រះចេស្ដា។ នេះបង្ហាញខ្ញុំថា ប្រាជ្ញាញាណព្រះជាម្ចាស់ ត្រូវប្រើទៅតាមល្បិចកលរបស់សាតាំង។ ការគាបសង្កត់ និងការរារាំងផ្លូវរបស់គ្រូគង្វាល បានជួយញែកពពែចេញពីចៀម។ អ្នកខ្លះចូលដៃជាមួយបព្វជិតក្នុងការគាបសង្កត់យើង តែអ្នកខ្លះបានយល់ពីសារជាតិពិតរបស់ពួកគេ។ ពួកគេបានឮសូរសៀងព្រះជាម្ចាស់ និងបែរមករកព្រះជាម្ចាស់វិញ។ កិច្ចការរបស់ព្រះជាម្ចាស់អស្ចារ្យមែន! បទពិសោធន៍នេះបានបង្រៀនខ្ញុំថា ស្ថានភាពណាក៏ដោយ ក៏មានបំណងព្រះហឫទ័យល្អរបស់ព្រះជាម្ចាស់ដែរ។ ជាគ្រប់យ៉ាងដែលយើងត្រូវការ ហើយគ្រប់យ៉ាងដើម្បីសង្គ្រោះ និងធ្វើឱ្យយើងបានគ្រប់លក្ខណ៍។ ខ្ញុំបានតាំងចិត្តថា នៅថ្ងៃអនាគត មិនថាខ្ញុំប្រឈមមុខនឹងអ្វីឡើយ ខ្ញុំត្រៀមខ្លួនជាស្រេចក្នុងការចុះចូលចំពោះការរៀបចំរបស់ព្រះជាម្ចាស់ និងពឹងផ្អែកលើទ្រង់។ អរព្រះគុណព្រះដ៏មានគ្រប់ព្រះចេស្ដា!


២៥. គំនាបពី គ្រួសារខ្ញុំ៖ បទពិសោធគួររៀនសូត្រ

ប្ដីរបស់ខ្ញុំមិនបានរារាំងខ្ញុំទេ ហើយខ្ញុំក៏បានផ្សាយដំណឹងល្អដល់គាត់ផងដែរ។ ប៉ុន្តែ គាត់វក់វីនឹងរឿងរកលុយខ្លាំងពេក ដូច្នេះ គាត់មិនចង់ជឿជាមួយខ្ញុំឡើយ។ ក្រោយមក គាត់សម្គាល់ឃើញខ្ញុំមានឫកពាខុសពីមុនទាំងស្រុង ហើយខ្ញុំចេះទប់អារម្មណ៍បានប្រសើរជាងមុន ដូច្នេះ គាត់បានគាំទ្រដល់ជំនឿខ្ញុំយ៉ាងខ្លាំង។ តែមួយឆ្នាំក្រោយមក គាត់ចាប់ផ្ដើមរារាំងខ្ញុំ។ ថ្ងៃមួយ ពេលគាត់ត្រលប់ពីធ្វើការមកផ្ទះវិញ គាត់បានសួរខ្ញុំថា៖ «តើអូនជឿលើផ្លេកបន្ទោរពីទិសខាងកើត មែនទេ? ថ្ងៃនេះ បងបានជូន ម៉ៃ ទៅផ្ទះ ហើយគាត់ប្រាប់បងថា បព្វជិតនៃពួកជំនុំរបស់គាត់ទាំងអស់ សុទ្ធតែនិយាយថា និកាយនេះមិនមែនជាផ្លូវពិតទេ ថាការអធិប្បាយរបស់និកាយនេះមានអត្ថន័យជ្រាលជ្រៅ និងងាយនាំមនុស្សឱ្យវង្វេងណាស់។ ម៉ៃ ដាស់តឿនបងថា មិនគួរឱ្យអូនស្ដាប់ការអធិប្បាយរបស់ពួកនេះទេ»។ ម៉ៃ គឺជាចៅហ្វាយរបស់គាត់ និងជាអ្នកជឿចាស់វស្សាម្នាក់លើព្រះអម្ចាស់។ គាត់មានទេពកោសល្យខ្លាំងណាស់។ ប្ដីខ្ញុំគោរពគាត់យ៉ាងខ្លាំង។ ខ្ញុំឃើញប្ដីខ្ញុំគិតថា ម៉ៃនិយាយត្រូវ ដូច្នេះ ខ្ញុំក៏ប្រាប់គាត់ថា៖ បងមិនបានយល់ពីបញ្ហាសេចក្តីជំនឿទេ ដូច្នេះ បងមិនអាចថាតែតាមពាក្យគេបាននោះទេ។ គាត់ហាក់ដូចជាអល់អែកបន្ដិច រួចក៏មិនបាននិយាយអ្វីទេ។

បន្ទាប់មក នៅលើកក្រោយ គាត់និយាយធ្ងន់ៗដាក់ខ្ញុំថា៖ «បងបានស្រាវជ្រាវតាមអនឡាញ ឃើញថា ព្រះដ៏មានគ្រប់ព្រះចេស្ដារបស់អូន កំពុងត្រូវបក្សកុម្មុយនីស្តវាយបង្ក្រាប។ ហើយមនុស្សនិយាយពីព្រះដ៏មានគ្រប់ព្រះចេស្ដាយ៉ាងច្រើនថា គាត់ត្រឹមតែជាមនុស្សម្នាក់ប៉ុណ្ណោះ មិនមែនជាព្រះទេ និងថា ពួកជំនុំនៃព្រះដ៏មានគ្រប់ព្រះចេស្ដា កំពុងតែបោកយកលុយមនុស្ស។ បងមិនអាចឱ្យអូនទៅចូលរួមការជួបជុំជាមួយមនុស្សមកពីពួកជំនុំនោះទៀតឡើយ។ បងខ្លាចអូនចាញ់បោកគេ»។ ពេលឮបែបនេះ ខ្ញុំខឹងយ៉ាងខ្លាំង រួចក៏តបវិញថា៖ «បងមិនធ្លាប់បានអានព្រះបន្ទូលព្រះដ៏មានគ្រប់ព្រះចេស្ដាផង ហើយបងក៏មិនបានយល់ពីពួកជំនុំនេះដែរ។ ម៉េចក៏បងអាចវិនិច្ឆ័យតាមអំពើចិត្ត ផ្អែកលើពាក្យចចាមអារ៉ាមតាមអនឡាញបែបនេះទៅកើត? បងដឹងថា គ្រីស្ទបរិស័ទទាំងអស់ជឿលើព្រះអម្ចាស់យេស៊ូវ និងដឹងទៀតថា ទ្រង់ជាព្រះដ៏ពិត។ កាលពី ២០០០ ឆ្នាំមុន ពេលព្រះអម្ចាស់យេស៊ូវកំពុងបំពេញកិច្ចការ ទ្រង់ក៏ត្រូវមនុស្សជាច្រើនថ្កោលទោស និងបដិសេធដែរ។ ពួកគេថា ទ្រង់គ្រាន់តែជាមនុស្សធម្មតា ជាកូនជាងឈើម្នាក់ប៉ុណ្ណោះ។ ពីសម្បកក្រៅ ព្រះអម្ចាស់យេស៊ូវមើលទៅដូចជាមនុស្សធម្មតាម្នាក់មែន តែទ្រង់មានសារជាតិជាព្រះ ហើយទ្រង់អាចសម្ដែងចេញសេចក្តីពិត និងប្រោសលោះមនុស្សជាតិបាន។ ទ្រង់ជាព្រះវិញ្ញាណដែលគ្រងសាច់ឈាម ជាព្រះដ៏ប្រោសលោះមនុស្សជាតិ។ បើយើងស្ដាប់តាមបក្សកុម្មុយនីស្ត និងនិយាយថា អ្នកណាដែលមើលពីសម្បកក្រៅទៅដូចជាមនុស្សធម្មតា មិនមែនជាព្រះជាម្ចាស់ តើនោះក៏មិនមែនបដិសេធព្រះអម្ចាស់យេស៊ូវគ្រីស្ទដែរទេឬអី? ដូចព្រះអម្ចាស់យេស៊ូវដែរ ព្រះដ៏មានគ្រប់ព្រះចេស្ដាមើលទៅសាមញ្ញមែន ប៉ុន្តែ ទ្រង់អាចសម្ដែងចេញសេចក្តីពិត សម្ដែងចេញព្រះសូរសៀងរបស់ព្រះបាន។ ឥឡូវ អូនបានអានព្រះបន្ទូលរបស់ព្រះដ៏មានគ្រប់ព្រះចេស្ដាជាច្រើន។ ព្រះបន្ទូលនោះបើកសម្ដែងពីអាថ៌កំបាំងគ្រប់យ៉ាងអំពីព្រះគម្ពីរ និងប្រាប់យើងពីរបៀបដែលសាតាំងធ្វើឱ្យមនុស្សជាតិពុករលួយ ពីរបៀបដែលព្រះជាម្ចាស់សង្រ្គោះមនុស្សជាតិ ពីឫសគល់នៃភាពងងឹត សេចក្ដីអាក្រក់គ្រប់យ៉ាងនៅក្នុងពិភពលោកយើង និងពីការពិតអំពីសេចក្តីពុករលួយរបស់មនុស្ស។ ព្រះបន្ទូលទាំងនោះ ក៏បង្ហាញផ្លូវដើម្បីរួចពីបាប ផ្លូវទទួលបានការសង្រ្គោះពីព្រះជាម្ចាស់ និងបានចូលក្នុងនគរស្ថានសួគ៌។ គ្មាននរណាម្នាក់អាចសម្ដែងចេញសេចក្តីពិតទាំងនេះបានទេ មិនថាគេល្បីល្បាញ ឬធំអស្ចារ្យបែបណាឡើយ។ តើមនុស្សអាចសម្ដែងចេញសេចក្តីពិតអ្វីខ្លះទៅ? តើនរណាអាចធ្វើកិច្ចការប្រោសលោះ និងកិច្ចការសង្គ្រោះបានទៅ? គឺគ្មានទេ។ នេះជាភស្តុតាងបញ្ជាក់ថា ព្រះដ៏មានគ្រប់ព្រះចេស្ដា ពិតជាព្រះដែលយកកំណើតជាមនុស្ស ដែលយាងមករកមនុស្សជាតិមែន»។ ខ្ញុំក៏ប្រាប់គាត់ដែរថា ពួកជំនុំនៃព្រះដ៏មានគ្រប់ព្រះចេស្ដា មិនដែលអំពាវនាវសុំប្រាក់តង្វាយនោះទេ។ សៀវភៅព្រះបន្ទូលរបស់ព្រះជាម្ចាស់គ្រប់ក្បាល ត្រូវបានចែកជូនដោយឥតគិតថ្លៃ។ ការអះអាងរបស់បក្សកុម្មុយនីស្តចិនថា ពួកជំនុំចង់បានលុយរបស់គេនោះ គឺជាពាក្យមួលបង្កាច់សុទ្ធសាធ។ ខ្ញុំប្រាប់គាត់ថា គាត់មិនអាចចាញ់បញ្ឆោតពាក្យកុហកទាំងនោះទេ។ គាត់បានដើរចេញ ដោយមិននិយាយអ្វីមួយម៉ាត់ឡើយ។

ក្រោយពេលម្ដងនោះ ពេលខ្ញុំត្រលប់ពីផ្សាយដំណឹងល្អវិញ គាត់បាននិយាយដាក់ខ្ញុំទាំងមួម៉ៅថា៖ «បងទើបតែឃើញបក្សនិយាយតាមអនឡាញថា មនុស្សក្នុងពួកជំនុំរបស់អូន កំពុងបោះបង់គ្រួសារខ្លួនឯង។ ថ្មីៗនេះ អូនចេញទៅក្រៅច្រើនណាស់។ តើអូនត្រៀមខ្លួនចេញពីផ្ទះមែនទេ?» ខ្ញុំថា៖ «ខ្ញុំមើលថែផ្ទះយើងបានយ៉ាងល្អ។ បងអាចនិយាយអ៊ីចឹងទៅរួចដែរ? ខ្ញុំចេញទៅផ្សាយដំណឹងល្អ ដើម្បីឱ្យមនុស្សដឹងថា ព្រះអង្គសង្រ្គោះបានយាងមកហើយ ហើយពួកគេអាចទទួលយកសេចក្តីសង្រ្គោះពីទ្រង់បាន។ បងបានឃើញហើយថា មនុស្សកាន់តែពុករលួយខ្លាំងឡើងគ្រប់ពេល ដោយដើរតាមនិន្នាការអាក្រក់ និងរស់នៅក្នុងអំពើបាប។ មើលតែមិត្តភក្តិបងចុះ ពួកគាត់គ្រប់គ្នាសុទ្ធតែលេងល្បែងស៊ីសង ឬលេងស្រី។ តើមានម្នាក់ណាដែលមានសីលធម៌ល្អទេ? ពិភពលោកបានប្រែក្លាយជាអាក្រក់ខ្លាំង។ គ្រប់គ្នាបដិសេធ និងទាស់ទទឹងនឹងព្រះជាម្ចាស់ ហើយសេចក្តីពុករលួយក៏ឡើងដល់កំពូលដែរ។ ព្រះគម្ពីរទាយទុកអំពីគ្រោះមហន្តរាយដ៏ធំនៅគ្រាចុងក្រោយ ដែលនឹងលុបបំបាត់មនុស្សជាតិពុករលួយទាំងអស់ចេញ។ ឥឡូវ គ្រោះមហន្តរាយកំពុងតែកើនឡើងហើយ។ មានតែអ្នកដែលទទួលយកការជំនុំជម្រះ និងការវាយផ្ចាលពីព្រះដ៏មានគ្រប់ព្រះចេស្ដា និងកម្ចាត់អំពើបាប និងសេចក្តីពុករលួយប៉ុណ្ណោះ ទើបព្រះជាម្ចាស់អាចការពារពួកគេឱ្យឆ្លងផុតគ្រោះមហន្តរាយនោះ និងចូលក្នុងនគរទ្រង់បាន។ ពួកអ្នកជឿលើព្រះដ៏មានគ្រប់ព្រះចេស្ដា យល់ពីភាពបន្ទាន់ដែលព្រះជាម្ចាស់ចង់សង្រ្គោះមនុស្ស ហើយយើងសុខចិត្តលះបង់ការសប្បាយខាងសាច់ឈាម ព្យាយាមផ្សាយ និងធ្វើបន្ទាល់ពីដំណឹងល្អនៃនគរព្រះ។ នេះជាការធ្វើតាមព្រះទ័យព្រះ។ វាគឺជាសេចក្ដីសុចរិត និងជាការធ្វើអំពើល្អ! ប៉ុន្តែ បក្សកុម្មុយនីស្តមិនឱ្យមនុស្សមានជំនឿ ផ្សាយដំណឹងល្អ ឬធ្វើបន្ទាល់ពីព្រះជាម្ចាស់ទេ ហើយវាកំពុងចាប់ខ្លួន និងបៀតបៀនគ្រីស្ទបរិស័ទយ៉ាងខ្លាំង។ ហេតុនេះហើយ គ្រីស្ទបរិស័ទជាច្រើន ត្រូវបង្ខំចាកចេញពីគ្រួសាររបស់ពួកគេ មិនអាចត្រលប់មកវិញបាន។ អ្នកខ្លះថែមទាំងត្រូវគេចាប់ខ្លួនដាក់គុក ឬធ្វើទុក្ខបុកម្នេញដល់ស្លាប់ទៀតផង។ តើទាំងអស់នេះមិនមែនសុទ្ធតែមកពីការបៀតបៀនរបស់បក្សកុម្មុយនីស្តចំពោះគ្រីស្ទបរិស័ទទេឬ? ប៉ុន្តែ ពួកគេបែរជាបន្ទោសជនរងគ្រោះ ដោយថាពួកអ្នកជឿព្រះ បោះបង់គ្រួសាររបស់ខ្លួនទៅវិញ។ តើនោះមិនមែនជាការបំភ្លៃការពិត ធ្វើឱ្យខ្មៅក្លាយជាសទេឬ? ការមានជំនឿ គឺជារឿងត្រឹមត្រូវ និងសមស្រប។ នៅជុំវិញពិភពលោកនេះ មានអ្នកជឿព្រះជាច្រើន។ តើនៅកន្លែងណាដែលជំនឿកំពុងបំផ្លាញគ្រួសារនោះ? បក្សកុម្មុយនីស្តចិនអាក្រក់ណាស់ វាមិនចេះធ្វើអ្វីក្រៅពីនិយាយកុហកទេ។ ប៉ុន្តែ បងមិនបានស្អប់ខ្ពើមបក្សទេ បងបែរជាជឿពាក្យកុហករបស់បក្សទៅវិញ។ បងបែរជានិយាយតាមបក្សថា ពួកយើងកំពុងបោះបង់គ្រួសារខ្លួនឯងចោល។ តើបងមិនចេះវែកញែករវាងត្រូវ និងខុសទេឬ?» គាត់បានជឿពាក្យកុហករបស់បក្សកុម្មុយនីស្តចិន ដូច្នេះ គាត់មិនស្ដាប់ខ្ញុំទេ។ គាត់និយាយទាំងខឹងសម្បាថា៖ «បងមិនខ្វល់ទេ។ ជឿអ្វីផ្សេងបាន តែហាមជឿលើព្រះដ៏មានគ្រប់ព្រះចេស្ដា»។ ពេលឃើញគាត់ប្រកាន់ជំហរបែបនេះ ខ្ញុំស្រាប់តែមានអារម្មណ៍ខ្លាចខ្លះដែរ។ យើងបានរៀបការជាមួយគ្នាជាងដប់ឆ្នាំហើយ ហើយយើងបានហែលឆ្លងរឿងរ៉ាវជាច្រើនជាមួយគ្នា។ យើងតែងតែពិភាក្សាគ្នាគ្រប់រឿង និងគាំទ្រគ្នាជានិច្ច មិនដែលមានទំនាស់អ្វីធំដុំទេ។ ពេលឃើញគាត់មួម៉ៅដាក់ខ្ញុំខ្លាំងបែបនេះ ព្រោះតែជំនឿខ្ញុំលើព្រះដ៏មានគ្រប់ព្រះចេស្ដា ខ្ញុំពិតជាពិបាកចិត្តយ៉ាងខ្លាំង។ ខ្ញុំបានអធិស្ឋានស្ងាត់ៗ ទូលសុំឱ្យព្រះណែនាំខ្ញុំឱ្យបានយល់ពីព្រះទ័យទ្រង់។ ក្រោយពីអធិស្ឋានរួច ខ្ញុំបាននឹកចាំសម្រង់ព្រះបន្ទូលមួយនេះ៖ «គ្រប់ជំហាននៃកិច្ចការដែលព្រះជាម្ចាស់ធ្វើចំពោះមនុស្ស ពីខាងក្រៅទំនងជាអន្តរកម្មរវាងមនុស្ស ដែលហាក់ដូចជាកើតចេញពីការរៀបចំរបស់មនុស្ស ឬពីការរំខានរបស់មនុស្ស។ ប៉ុន្តែនៅពីក្រោយគ្រប់ជំហាននៃកិច្ចការ និងអ្វីគ្រប់យ៉ាងដែលកើតឡើង គឺសុទ្ធតែជាការភ្នាល់ដែលសាតាំងធ្វើឡើងនៅចំពោះព្រះជាម្ចាស់ ហើយវាទាមទារឱ្យមនុស្សប្រកាន់ខ្ជាប់នូវទីបន្ទាល់របស់ខ្លួនចំពោះព្រះជាម្ចាស់» («មានតែការស្រលាញ់ព្រះជាម្ចាស់តែប៉ុណ្ណោះទើបជាការជឿលើព្រះជាម្ចាស់ពិតប្រាកដ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទូលនេះជួយឱ្យខ្ញុំយល់ថា ពីសម្បកក្រៅ មើលទៅដូចជាប្ដីខ្ញុំកំពុងរារាំងជំនឿខ្ញុំអ៊ីចឹង តែតាមពិត គឺមានការជ្រៀតជ្រែកពីសាតាំងនៅពីក្រោយរឿងនេះ។ សាតាំងចង់គ្រប់គ្រង និងត្រួតត្រាមនុស្សជារៀងរហូត។ វាមិនចង់ឱ្យខ្ញុំចូលមកចំពោះព្រះ និងថ្វាយបង្គំទ្រង់ទេ ដូច្នេះ វាកំពុងព្យាយាមរកគ្រប់វិធី ដើម្បីរារាំងខ្ញុំ ដោយប្រើពាក្យកុហក និងពាក្យចចាមអារ៉ាមតាមអនឡាញ ដើម្បីឱ្យប្ដីខ្ញុំយល់ច្រឡំ ព្យាយាមប្រើគាត់មករារាំងផ្លូវខ្ញុំ ដើម្បីឱ្យខ្ញុំបោះបង់ផ្លូវពិត និងក្បត់ព្រះជាម្ចាស់ ព្រោះតែមនោសញ្ចេតនាដែលខ្ញុំមានចំពោះគាត់។ សាតាំងពិតជាអាក្រក់ និងទុច្ចរិតពេកហើយ! ពេលដឹងបែបនេះ ខ្ញុំបានតាំងចិត្តថា មិនថាសាតាំងធ្វើបែបណាទេ ខ្ញុំនឹងរក្សាជំនឿខ្ញុំ និងដើរតាមព្រះជាម្ចាស់ ហើយមិនចុះញ៉មនឹងសាតាំងជាដាច់ខាត! ដូច្នេះ ខ្ញុំប្រាប់គាត់ថា៖ «អូនជឿ និងដើរតាមព្រះជាម្ចាស់។ វាជាផ្លូវត្រឹមត្រូវ។ នេះជាជម្រើសរបស់អូន ហើយបងគ្មានសិទ្ធិមកជ្រៀតជ្រែកឡើយ!» គាត់ដើរចេញទាំងខឹង គ្មាននិយាយអ្វីមួយម៉ាត់។

ថ្ងៃមួយ គាត់ឃើញខ្ញុំកំពុងស្ដាប់បទទំនុកតម្កើងចេញពីព្រះបន្ទូលព្រះ។ មុខគាត់ឡើងក្រញ៉ូវ រួចគាត់និយាយទាំងខឹងថា៖ «ខ្ញុំប្រាប់ឯងកុំឱ្យជឿលើព្រះដ៏មានគ្រប់ព្រះចេស្ដា។ ម៉េចក៏ឯងមិនព្រមស្ដាប់អ៊ីចឹង? បងមៃ ជាអ្នកជឿព្រះយូរឆ្នាំហើយ គាត់ជាគ្រីស្ទបរិស័ទជឿស៊ប់ម្នាក់។ គាត់ប្រាប់ខ្ញុំថា ផ្លេកបន្ទោរពីទិសខាងកើត មិនមែនជាផ្លូវពិតទេ ដូច្នេះ បើឯងចង់ជឿលើព្រះ ទៅពួកជំនុំរបស់បង ម៉ៃ ទៅ។ ពួកជំនុំនោះធំ និងល្បីទៀតផង។ ខ្ញុំនឹងចូលរួមថ្វាយបង្គំព្រះជាមួយឯងរាល់អាទិត្យ ហើយបងម៉ៃអាចសុំឱ្យគ្រូគង្វាលគាត់និយាយជាមួយឯងបាន»។ ខ្ញុំប្រាប់គាត់ថា៖ «ម៉េចក៏បងជឿជាក់លើសម្ដីរបស់បង ម៉ៃ ខ្លាំងម៉្លេះ? ម៉េចក៏ឱ្យតម្លៃគ្រូគង្វាលទាំងនោះខ្លាំងម្ល៉េះ? បងគ្រាន់តែឃើញថា គ្រូគង្វាលទាំងនោះ មានលក្ខណៈសម្បត្តិ និងល្បីល្បាញប៉ុណ្ណោះ ប៉ុន្តែ បងមិនខ្វល់ថាពួកគេអធិប្បាយពីរឿងអ្វីឡើយ។ បើមិនទទួលយកព្រះដ៏មានគ្រប់ព្រះចេស្ដាទេ ពួកគេនឹងគ្មានការទំនុកបម្រុងពីសេចក្តីពិតឡើយ។ ពួកគេគ្រាន់តែនិយាយពីចំណេះដឹងព្រះគម្ពីរ ជារឿងចាស់ដដែលៗប៉ុណ្ណោះ។ ពួកគេមិនអាចពន្យល់ពីរបៀបអនុវត្តព្រះបន្ទូលព្រះអម្ចាស់ ឬរបៀបដោះស្រាយអំពើបាបរបស់មនុស្សបានទេ។ ការចូលរួមជាមួយពួកជំនុំនោះ នឹងគ្មានប្រយោជន៍អ្វីសម្រាប់ខ្ញុំទេ។ ខ្ញុំពេញចិត្តនឹងការជួបជុំរបស់ពួកជំនុំនៃព្រះដ៏មានគ្រប់ព្រះចេស្ដា។ ការជួបជុំមានការទំនុកបម្រុង។ រាល់ការជួបជុំ ធ្វើឱ្យខ្ញុំយល់ពីសេចក្តីពិតបានកាន់តែច្រើន ហើយខ្ញុំរៀនពីរបៀបរស់នៅក្នុងភាពជាមនុស្សធម្មតា។ បងខ្លួនឯងក៏និយាយថា ឃើញខ្ញុំមានការផ្លាស់ប្ដូរមួយចំនួន ចាប់តាំងពីខ្ញុំជឿមក។ ចុះហេតុអ្វីក៏បងមិនទទួលយកការពិតនេះ តែបែរជាទទូចជឿលើពាក្យកុហករបស់បក្សកុម្មុយនីស្តចិន និងរារាំងផ្លូវខ្ញុំទៅវិញ?» គាត់គ្មានអ្វីប្រកែកនឹងចំណុចនេះ ដូច្នេះគាត់បានត្រឹមគំរាមខ្ញុំថា៖ «ឯងមិនព្រមស្ដាប់ខ្ញុំសោះ។ បើឯងនៅតែទទូចជឿទៀត ឯងត្រូវប្រគល់លុយ និងកុងធនាគាររបស់ឯងទាំងអស់មកឱ្យខ្ញុំ ហើយឯងត្រូវផ្ទេរកម្មសិទ្ធិផ្ទះដាក់ឈ្មោះខ្ញុំ»។ ពេលឮគាត់និយាយបែបនេះ ដូចជាយកកាំបិតចាក់បេះដូងខ្ញុំអ៊ីចឹង។ ក្នុងជីវិតអាពាហ៍ពិពាហ៍យើងទាំងមូល ខ្ញុំបានសន្សំសំចៃ និងខំធ្វើការយ៉ាងខ្លាំង ដើម្បីរកលុយ។ ការបង់រំលស់ផ្ទះជាមួយគ្នា មិនមែនជារឿងស្រួលទេ។ ខ្ញុំមិនហ៊ានទាំងទិញខោអាវថ្មីសម្រាប់ខ្លួនសូម្បីតែមួយក៏គ្មានផង។ ដើម្បីផ្ទះនេះ ខ្ញុំបានរិះថាំខ្លាំងណាស់។ ខ្ញុំភ្ញាក់ផ្អើលណាស់ ដែលឮគាត់និយាយសម្ដីគ្មានចិត្តបែបនេះដាក់ខ្ញុំ។ តើទំនាក់ទំនងយើងប៉ុន្មានឆ្នាំមកនេះ ត្រូវដើរដល់ផ្លូវទ័ល ព្រោះតែជំនឿរបស់ខ្ញុំឬ? បើខ្ញុំគ្មានលុយ គ្មានទ្រព្យសម្បត្តិអ្វីទេ តើខ្ញុំនឹងត្រូវធ្វើបែបណា បើគាត់បណ្ដេញខ្ញុំចេញពីផ្ទះនោះ? ខ្ញុំមានអារម្មណ៍ដូចគេយកកាំបិតមកឆ្កៀលបេះដូងខ្ញុំអ៊ីចឹង។ ខ្ញុំបានចូលទៅយំនៅក្នុងបន្ទប់គេង ដោយអធិស្ឋានទៅព្រះជាម្ចាស់ ទាំងទឹកភ្នែកថា៖ «ឱព្រះជាម្ចាស់អើយ ទូលបង្គំឈឺចាប់ និងមានអារម្មណ៍ទន់ខ្សោយណាស់។ ទូលបង្គំមិនដឹងថាត្រូវឆ្លងកាត់រឿងនេះដោយរបៀបណាទេ។ សូមជួយណែនាំទូលបង្គំឱ្យយល់ពីព្រះទ័យទ្រង់ផង»។

ពេលនោះ ខ្ញុំបាននឹកគិតដល់បន្ទូលព្រះខ្លះថា៖ «កាលពីអតីតកាល មនុស្សទាំងអស់មករកព្រះជាម្ចាស់ដើម្បីធ្វើការប្ដេជ្ញាចិត្ដរបស់ពួកគេ ហើយពួកគេនិយាយថា៖ 'ទោះបីគ្មានអ្នកណាផ្សេងស្រឡាញ់ព្រះជាម្ចាស់ក៏ដោយ ក៏ទូលបង្គំត្រូវតែស្រឡាញ់ទ្រង់ដែរ'។ តែឥឡូវនេះ ការបន្សុទ្ធកើតឡើងលើអ្នក ហើយដោយសារការនេះមិនត្រូវនឹងសញ្ញាណរបស់អ្នក នោះអ្នកក៏បាត់បង់សេចក្ដីជំនឿលើព្រះជាម្ចាស់។ តើសេចក្ដីស្រឡាញ់នេះពិតឬអត់? អ្នកបានអានជាច្រើនដងហើយអំពីការប្រព្រឹត្តិរបស់យ៉ូប តើអ្នកបានភ្លេចអំពីការប្រព្រឹត្តិទាំងនោះទេឬ? សេចក្ដីស្រឡាញ់ពិតអាចលេចចេញជារូបរាងបានពីសេចក្ដីជំនឿ។ អ្នកបណ្ដុះសេចក្ដីស្រឡាញ់ដ៏ពិតសម្រាប់ព្រះជាម្ចាស់ តាមរយៈការបន្សុទ្ធដែលអ្នកបានឆ្លងកាត់ ហើយតាមរយៈជំនឿរបស់អ្នក អ្នកអាចគិតពិចារណាដល់បំណងព្រះហឫទ័យរបស់ព្រះជាម្ចាស់ នៅក្នុងបទពិសោធជាក់ស្តែងរបស់អ្នក ហើយវាក៏តាមរយៈសេចក្ដីជំនឿ ដែលអ្នកបោះបង់ចោលសាច់ឈាមរបស់អ្នកផ្ទាល់ ហើយស្វែងរកជីវិត។ នេះគឺជាអ្វីដែលមនុស្សគប្បីធ្វើ។ ប្រសិនបើអ្នកធ្វើការនេះ ពេលនោះអ្នកនឹងអាចឃើញសកម្មភាពរបស់ព្រះជាម្ចាស់ ប៉ុន្តែប្រសិនបើអ្នកខ្វះសេចក្ដីជំនឿ នោះអ្នកនឹងមិនអាចមើលឃើញពីសកម្មភាពរបស់ព្រះជាម្ចាស់ ឬទទួលបទពិសោធពីកិច្ចការរបស់ទ្រង់ឡើយ» («អស់អ្នកដែលនឹងត្រូវប្រោសឱ្យបានគ្រប់លក្ខណ៍ ត្រូវតែឆ្លងកាត់ការបន្សុទ្ធ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទូលព្រះបានប្រទានកម្លាំងខ្លះដល់ខ្ញុំ។ ពេលប្រឈមនឹងការគាបសង្កត់ និងការលំបាក អ្វីដែលព្រះចង់បាន គឺជាជំនឿ និងក្ដីស្រឡាញ់ពិតប្រាកដ។ មិនថាយើងនឹងត្រូវឆ្លងកាត់រឿងរ៉ាវអ្វី ឬត្រូវរងទុក្ខខ្លាំងបែបណាទេ យើងមិនអាចឃ្លាតចេញពីទ្រង់បានឡើយ។ ខ្ញុំដឹងថា ខ្ញុំមានសំណាងណាស់ដែលបានឮព្រះសូរសៀងព្រះនៅគ្រាចុងក្រោយ។ ការដែលអាចទទួលស្វាគមន៍ការយាងមកវិញរបស់ព្រះអម្ចាស់ ការធ្វើបន្ទាល់ពីការលេចមករបស់ព្រះ និងការទទួលបានការទំនុកបម្រុងពីគ្រប់ទាំងសេចក្តីពិត ដែលព្រះសម្ដែងចេញមក គឺសុទ្ធតែជាក្ដីស្រឡាញ់របស់ទ្រង់ចំពោះខ្ញុំ។ ការរងទុក្ខ ដើម្បីដើរតាមព្រះគ្រីស្ទ មានតម្លៃ និងមានន័យ។ នោះគឺដើម្បីសេចក្តីសុចរិត។ ខ្ញុំបានគិតដល់ពីពួកសាវ័ក និងពួកសិស្សរបស់ព្រះអម្ចាស់យេស៊ូវ ដែលបានដើរតាមព្រះ និងធ្វើបន្ទាល់ថ្វាយទ្រង់។ ពួកគេត្រូវបានរដ្ឋាភិបាលរ៉ូមធ្វើទុក្ខបុកម្នេញយ៉ាងព្រៃផ្សៃ ហើយត្រូវអ្នកដឹកនាំសាសនាថ្កោលទោស និងគាបសង្កត់។ អ្នកខ្លះថែមទាំងត្រូវរងទុក្ខយ៉ាងខ្លាំងដើម្បីព្រះអម្ចាស់ ដោយលះបង់ជីវិតរបស់ខ្លួនទៀតផង។ ទុក្ខវេទនាបន្តិចបន្តិចដែលខ្ញុំកំពុងជួបសព្វថ្ងៃនេះ មិនអាចប្រៀបស្មើនឹងអ្វីដែលពួកបរិសុទ្ធនៅយុគសម័យនោះទាំងមូល បានឆ្លងកាត់ឡើយ។ ខ្ញុំមិនគួរអាណិតខ្លួនឯងទេ តែត្រូវរៀនសូត្រពីវាវិញ។ ទោះយ៉ាងណាក៏ដោយ ខ្ញុំត្រូវតែដើរតាមព្រះជាម្ចាស់ដល់ទីបំផុត។ ពេលគិតបែបនេះ ខ្ញុំបានជូតទឹកភ្នែក ដើរចេញពីបន្ទប់ រួចនិយាយទៅប្ដីខ្ញុំថា៖ «យើងបានរៀបការជាមួយគ្នាជាងដប់ឆ្នាំហើយ ហើយខ្ញុំក៏បានធ្វើរឿងជាច្រើនសម្រាប់គ្រួសារនេះដែរ។ ឥឡូវ បងចង់យកលុយ និងទ្រព្យសម្បត្តិទាំងអស់ពីអូន ចង់យកលុយមកត្រួតខ្ញុំ ដើម្បីបង្ខំឱ្យខ្ញុំបោះបង់ផ្លូវពិត។ ខ្ញុំមិនស្ដាប់តាមបងទេ។ ខ្ញុំនឹងដើរតាមព្រះជាម្ចាស់!» ពេលឮខ្ញុំនិយាយបែបនេះ គាត់ខឹងយ៉ាងខ្លាំង។ គាត់ដូចជាបាត់បង់សតិអ៊ីចឹង គាត់បានកញ្ឆក់ម៉ាស៊ីន MP3 ពីខ្ញុំ រួចហែករបស់របរផ្ទាល់ខ្លួនខ្ញុំចោលទាំងអស់។ គាត់បានយកឯកសារអត្តសញ្ញាណរបស់ខ្ញុំ និងគ្រឿងអលង្ការទាំងអស់ពីខ្ញុំ រួមទាំងកាតធនាគារ និងប្រាក់ផងដែរ។ បន្ទាប់មក គាត់កញ្ឆក់ទូរស័ព្ទពីខ្ញុំ បោកវាទៅលើឥដ្ឋមួយទំហឹង រួចយកកូនកៅអីមកវាយទូរស័ព្ទនោះខ្ទេចអស់។ ធ្វើបែបនេះ គាត់កំពុងព្យាយាមកាត់ផ្ដាច់ទំនាក់ទំនងរបស់ខ្ញុំទាំងអស់ជាមួយពិភពខាងក្រៅ។

ក្រោយមក គាត់បានទូរស័ព្ទហៅឪពុកម្ដាយ បងប្អូនស្រី និងប្អូនថ្លៃរបស់ខ្ញុំឱ្យមកផ្ទះយើង រួចពួកគាត់ព្រួតគ្នារិះគន់ខ្ញុំ។ បងប្អូនស្រីៗរបស់ខ្ញុំបានឃើញពាក្យមួលបង្កាច់គ្រប់បែបយ៉ាងនៅលើអនឡាញ ដែលបក្សកុម្មុយនីស្តបានប្រឌិតឡើងអំពីពួកជំនុំនៃព្រះដ៏មានគ្រប់ព្រះចេស្ដា ហើយបង្ហាញខ្ញុំអំពីករណីចាវយ័ន ដែលបក្សកុម្មុយនីស្តបានរៀបចំឡើង។ ខ្ញុំនិយាយថា៖ «ខ្ញុំដឹងរឿងទាំងអស់នេះរួចហើយ។ ករណីចាវយ័ន ត្រូវបានកាត់ក្ដីដោយតុលាការបក្សកុម្មុយនីស្តចិន ហើយជនសង្ស័យទាំងនោះ មិនបាននិយាយថា ពួកគេជាបក្សពួកនៃពួកជំនុំនៃព្រះដ៏មានគ្រប់ព្រះចេស្ដាទេ។ ពួកគេបាននិយាយយ៉ាងច្បាស់នៅតុលាការថា ពួកគេមិនដែលមានទំនាក់ទំនងជាមួយពួកជំនុំនេះទេ តែបក្សកុម្មុយនីស្តវិនិច្ឆ័យដោយទទូចថា ពួកគេជាសមាជិកពួកជំនុំទៀត។ តើនោះមិនមែនជាការគប់គិតទម្លាក់កំហុសលើពួកជំនុំទេឬ? តើនោះមិនមែនជាករណីក្លែងក្លាយដែលពួកគេបង្កើតឡើងទេឬ? ទាំងអស់គ្នាសុទ្ធតែដឹងថា បក្សកុម្មុយនីស្តមិនជឿព្រះទេ ហើយតាំងពីបក្សកាន់អំណាចមកបក្សបានបៀតបៀនជំនឿសាសនា។ តើគ្រប់គ្នាអាចជឿសម្ដីដែលបក្សនិយាយទាស់នឹងពួកជំនុំនៃព្រះដ៏មានគ្រប់ព្រះចេស្ដាយ៉ាងម៉េចកើតទៅ?» ប៉ុន្តែ បងប្អូនស្រីខ្ញុំទាំងពីរនាក់ បានជឿលើពាក្យកុហករបស់បក្ស ហើយពួកគេមិនបានប្រើការត្រិះរិះពិចារណាលើពាក្យចចាមអារ៉ាមដែលបក្សកុម្មុយនីស្តចិនបានផ្សាយនោះទេ។ ពួកគេថា៖ «នេះជាខ្លឹមសារដែលសារព័ត៌មានធំៗទាំងអស់កំពុងតែផ្សាយ។ តើវាអាចមិនពិតយ៉ាងម៉េចកើតទៅ?» ខ្ញុំប្រាប់ពួកគេវិញថា៖ «ប្រព័ន្ធផ្សព្វផ្សាយរបស់ចិនទាំងអស់ ត្រូវបក្សកុម្មុយនីស្តគ្រប់គ្រង ពួកគេជាភ្នាក់ងាររបស់បក្សកុម្មុយនីស្តចិន។ ពួកគេត្រូវតែនិយាយតាមអ្វីដែលបក្សកុម្មុយនីស្តប្រាប់ឱ្យពួកគេនិយាយ ហើយពួកគេមិនហ៊ានរាយការណ៍ពីការពិតទេ។ ប្រព័ន្ធផ្សព្វផ្សាយបរទេសជាច្រើន ក៏ត្រូវបានបក្សកុម្មុយនីស្តចិនទិញយក និងនិយាយតាមវាដែរ។ តើគ្រប់គ្នាមើលមិនឃើញថាមានរឿងអ្វីកំពុងកើតឡើងទេឬ? ការពិតអាចបញ្ជាក់បាន ហើយមនុស្សឆ្លាតមិនស្ដាប់ពាក្យចចាមអារ៉ាមទេ។ ខ្ញុំសូមដាស់តឿនអ្នករាល់គ្នាឱ្យបើកភ្នែកឡើង ហើយឈប់ស្ដាប់ពាក្យចចាមអារ៉ាមទាំងនោះទៀតទៅ»។ ពួកគេគ្មានអ្វីនិយាយទេ។ ម្ដាយខ្ញុំបាននិយាយទាំងកំហឹងថា៖ «ឯងមិនស្ដាប់ពួកយើងសោះ។ តើបោះបង់ព្រះដ៏មានគ្រប់ព្រះចេស្ដាពិបាកខ្លាំងណាស់ទៅហ៏? គ្រួសារទាំងមូល គេបារម្ភពីឯង ព្រោះតែជំនឿរបស់ឯង។ ម៉េចក៏ឯងមិនស្ដាប់ដំបូន្មានរបស់យើងអ៊ីចឹង?» បន្ទាប់មក គាត់ក៏ចាប់ផ្ដើមយំ។ ពេលឃើញម្ដាយខ្ញុំកើតទុក្ខខ្លាំងបែបនេះ ធ្វើឱ្យខ្ញុំពិបាកចិត្តណាស់។ គាត់បានចិញ្ចឹមពួកយើងទាំងបីនាក់ដោយម្នាក់គាត់ ហើយវាមិនស្រួលនោះទេ។ ឥឡូវ គាត់មានវ័យចាស់ហើយ ខ្ញុំមិនចង់ឱ្យគាត់បារម្ភពីខ្ញុំនោះទេ។ ពេលគិតដល់រឿងនេះ ធ្វើឱ្យខ្ញុំស្រក់ទឹកភ្នែក។ ក្រោយមក ប្អូនស្រីខ្ញុំបាននិយាយថា៖ «មើលពីទង្វើរបស់បងចំពោះម៉ាក់យើងចុះ។ តើបងចង់បានគាត់ ឬក៏ព្រះដ៏មានគ្រប់ព្រះចេស្ដា?» បងស្រីខ្ញុំបាននិយាយយ៉ាងម៉ឺងម៉ាត់ថា៖ «បើឯងចង់បន្តជឿសាសនាឯងទៀត កុំបន្ទោសពួកយើងថាមិនចាត់ទុកឯងជាគ្រួសារ។ យើងនឹងរាយការណ៍រឿងឯងប្រាប់ប៉ូលិសពីបទឧក្រិដ្ឋ ថាឯងបានឆបោកលុយគេ ហើយពួកគេនឹងបញ្ជូនឯងទៅប្រទេសចិនវិញមិនខាន។ ចូរកុំភ្លេចថា បងជាអ្នកធានាឯងឱ្យមកប្រទេសកាណាដា»។ ពេលឮពួកគាត់និយាយបែបនេះ ខ្ញុំពិតជាខឹងយ៉ាងខ្លាំង។ ខ្ញុំមិននឹកស្មានថា ពួកគាត់នឹងព្យាយាមបង្ខំខ្ញុំឱ្យបោះបង់ជំនឿបែបនេះសោះ ហើយថែមទាំងគំរាមខ្ញុំដោយកលល្បិចព្យាបាទ និងគួរឱ្យស្អប់ខ្ពើមទៀតផង។ ខ្ញុំមិនអាចចាញ់កលពួកគាត់ឡើយ។ ខ្ញុំបានក្លាយជាពលរដ្ឋកាណាដារួចហើយ ដូច្នេះ ពួកគេមិនអាចចោទប្រកាន់ខ្ញុំ និងឱ្យគេនិរទេសខ្ញុំតាមអំពើចិត្តនោះទេ។ ខ្ញុំមិនដែលនឹកស្រមៃថា បងស្រីបង្កើតខ្ញុំ នឹងនិយាយបែបនេះដាក់ខ្ញុំឡើយ។ ខ្ញុំឈឺចាប់ណាស់ ហើយខ្ញុំមិនអាចទប់ទឹកភ្នែកបានទេ។

ពេលនោះ ខ្ញុំបានគិតដល់ទំនុកតម្កើងមួយបទរបស់ពួកជំនុំ។ «អ្នកនៅជាមួយខ្ញុំជានិច្ច» «ព្រះបន្ទូល និងកិច្ចការរបស់ទ្រង់ណែនាំផ្លូវទូលបង្គំ ហើយសេចក្តីស្រឡាញ់របស់ទ្រង់ទាក់ទាញទូលបង្គំឱ្យដើរតាមទ្រង់។ ទូលបង្គំរីករាយនឹងព្រះបន្ទូលទ្រង់ជារៀងរាល់ថ្ងៃ។ ទ្រង់ជាសម្លាញ់របស់ទូលបង្គំ។ ពេលណាទូលបង្គំអវិជ្ជមាន និងទន់ខ្សោយ ព្រះបន្ទូលទ្រង់ជាការទំនុកបម្រុង និងកម្លាំងរបស់ទូលបង្គំ។ ពេលណាទូលបង្គំជួបឧបសគ្គ និងបរាជ័យ ព្រះបន្ទូលទ្រង់គឺជាដៃដែលជួយលើកទូលបង្គំឡើង។ ពេលណាទូលបង្គំត្រូវបានសាតាំងឡោមព័ទ្ធ ព្រះបន្ទូលទ្រង់ប្រទានឱ្យទូលបង្គំមានចិត្តក្លាហាន និងប្រាជ្ញា។ ពេលណាទូលបង្គំជួបការល្បងល និងការបន្សុទ្ធ ព្រះបន្ទូលទ្រង់ណែនាំទូលបង្គំឱ្យប្រកាន់ខ្ជាប់នូវទីបន្ទាល់។ ព្រះបន្ទូលទ្រង់អមដំណើរ និងណែនាំទូលបង្គំ ហើយដួងចិត្តទូលបង្គំមានភាពកក់ក្ដៅ និងបានស្ងប់ចិត្ត។ សេចក្តីស្រឡាញ់ទ្រង់គឺពិតប្រាកដមែន ហើយដួងចិត្តទូលបង្គំគឺពេញដោយចិត្តកតញ្ញូ» (ចូរដើរតាមកូនចៀម ហើយច្រៀងបទថ្មី)។ ខ្ញុំដឹងថា ទោះបីគ្រួសារខ្ញុំគាបសង្កត់ និងមិនយល់ពីខ្ញុំក៏ដោយ ក៏ព្រះជាម្ចាស់តែងគង់នៅក្បែរខ្ញុំជានិច្ចដែរ។ តាមរយៈការបំភ្លឺ និងការណែនាំពីព្រះបន្ទូលរបស់ទ្រង់ ខ្ញុំអាចមើលធ្លុះពីកលល្បិចរបស់សាតាំង ហើយព្រះបានកម្សាន្តចិត្តខ្ញុំ និងប្រទានកម្លាំង និងជំនឿដល់ខ្ញុំ តាមព្រះបន្ទូលទ្រង់។ ខ្ញុំមិនសូវពិបាកចិត្តខ្លាំងប៉ុន្មានទេ ពេលខ្ញុំគិតបែបនេះ។ ខ្ញុំបាននឹកចាំពីអត្ថបទមួយទៀតថា៖ «ចូរកុំបាក់ទឹកចិត្ត ចូរកុំទន់ជ្រាយឱ្យសោះ ហើយខ្ញុំនឹងបើកសម្ដែងនូវរឿងរ៉ាវដល់អ្នក។ ផ្លូវទៅកាន់នគរព្រះមិនសូវរលូនទេ ពោលគឺ គ្មានអ្វីបានមកដោយឥតលះបង់នោះទេ! អ្នកចង់ឱ្យព្រះពរកើតមានចំពោះអ្នកដោយស្រួលៗ មិនអ៊ីចឹងឬ? នៅថ្ងៃនេះ មនុស្សគ្រប់គ្នានឹងត្រូវជួបការល្បងលដ៏ជូរចត់។ បើគ្មានការល្បងលបែបនេះទេ នោះដួងចិត្តស្រឡាញ់ដែលអ្នករាល់គ្នាមានសម្រាប់ខ្ញុំនឹងមិនចម្រើនឡើងកាន់តែរឹងមាំឡើយ ហើយអ្នកក៏នឹងគ្មានសេចក្តីស្រឡាញ់ដ៏ពិតសម្រាប់ខ្ញុំដែរ។ ទោះបីជាការល្បងលទាំងនេះផ្សំតែកាលៈទេសៈតូចៗប៉ុណ្ណោះក៏ដោយ ក៏មនុស្សគ្រប់គ្នាត្រូវតែឆ្លងកាត់ការសាកល្បងទាំងនេះដែរ។ វាគ្រាន់ថា ភាពលំបាកនៃការល្បងលទាំងនោះនឹងមានភាពខុសគ្នាតែប៉ុណ្ណោះ។ ... អស់អ្នកដែលចូលរួមនៅក្នុងការជូរចត់របស់ខ្ញុំនឹងប្រាកដជាចូលរួមនៅក្នុងភាពផ្អែមល្អែមរបស់ខ្ញុំដែរមិនខាន។ នោះគឺជាសេចក្តីសន្យារបស់ខ្ញុំ និងជាព្រះពររបស់ខ្ញុំ ចំពោះអ្នករាល់គ្នា» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៤១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលសញ្ជឹងគិតពីអត្ថបទនេះ ខ្ញុំយល់បានថា ផ្លូវទៅកាន់នគរស្ថានសួគ៌ ពោរពេញដោយការលំបាក ដែលគ្មាននរណាម្នាក់អាចចៀសផុតទេ។ ការគាបសង្កត់ និងការវាយប្រហារពីសំណាក់គ្រួសារខ្ញុំនេះ គឺជាឱកាសមួយសម្រាប់ខ្ញុំ ដើម្បីប្រកាន់ខ្ជាប់នូវទីបន្ទាល់របស់ខ្លួននៅមុខសាតាំង។ នេះគឺព្រះជាម្ចាស់លើកតម្កើង និងប្រទានពរដល់ខ្ញុំ ជារឿងដែលខ្ញុំនឹងមិនទទួលបានពីមជ្ឈដ្ឋានសុខស្រួលឡើយ។ ទុក្ខវេទនានោះមានតម្លៃ និងមានន័យ។ ដោយប្រាកដថា នេះគឺជាផ្លូវពិត នេះជាកិច្ចការរបស់ព្រះជាម្ចាស់ មិនថាខ្ញុំជួបការគាបសង្កត់ និងទុក្ខវេទនាខ្លាំងបែបណាទេ ខ្ញុំត្រៀមខ្លួនជាស្រេច ដើម្បីបន្តដើរតាមព្រះជាម្ចាស់។

ពេលឃើញខ្ញុំមិនរាថយបែបនេះ ភ្នែកគាត់ពោរពេញដោយភ្លើងកំហឹង រួចគាត់និយាយខ្លាំងៗថា៖ «ខ្ញុំដឹងថា គឺមិត្តរបស់ឯងដែលបាននាំឯងឱ្យជឿព្រះ។ ម្នាក់ស្រីនោះគ្រាន់តែចង់បោកលុយឯងប៉ុណ្ណោះ។ ខ្ញុំស្អប់ស្រីម្នាក់នោះណាស់។ ជឿឬមិនជឿក៏ហីចុះ ខ្ញុំនឹងសម្លាប់នាងនោះចោល បើទោះជាខ្ញុំត្រូវជាប់គុកក៏ដោយ»។ ពេលឮគាត់និយាយបែបនេះ ធ្វើឱ្យខ្ញុំតក់ស្លុត និងភ័យខ្លាចយ៉ាងខ្លាំង។ ខ្លួនខ្ញុំចាប់ផ្ដើមញ័រទទ្រើក។ ខ្ញុំមិនដែលនឹកស្មានថា បុរសម្នាក់ដែលខ្ញុំបានរស់នៅជាមួយប៉ុន្មានឆ្នាំមកនេះ អាចប្រែជាកាចសាហាវបែបនេះសោះ។ តើគាត់ជាប្ដីប្រភេទណាទៅ? ច្បាស់ណាស់ គាត់ជាអារក្សដែលស្អប់ព្រះជាម្ចាស់ និងស្អប់សេចក្តីពិត! គាត់និយាយរឿងដែលគួរឱ្យភ័យខ្លាចនេះ ដើម្បីកុំឱ្យខ្ញុំជឿលើព្រះតទៅទៀត។ ពេលនោះ ខ្ញុំបានឃើញពីភាពសាហាវឃោរឃៅរបស់គាត់ ហើយខ្ញុំខ្លាចថា គាត់នឹងសម្លាប់មិត្តរបស់ខ្ញុំមែន។ ខ្ញុំមិនទាន់ទាំងបានស្ងប់ចិត្តវិញផង ស្រាប់តែម្ដាយខ្ញុំបាននិយាយមកកាន់ខ្ញុំថា៖ «មើល៍ទៅ ឯងទាំងពីរជិតឈ្លោះទាស់ទែងគ្នាហើយ។ ឆាប់ទៅរៀបចំខោអាវ រួចស្នាក់នៅផ្ទះរបស់ម៉ាក់ពីរបីថ្ងៃសិនចុះ។ ឯងមិនអាចទាក់ទងជាមួយអ្នកខាងក្រៅ ឬទៅធ្វើការបានទេ ប៉ុន្តែ ត្រូវនៅផ្ទះ គិតពីទង្វើដែលឯងបានធ្វើ»។ ពេលឮគាត់និយាយបែបនេះ ធ្វើឱ្យខ្ញុំបារម្ភណាស់។ ប្ដីខ្ញុំបានបាត់បង់សតិទៅហើយ នរណាទៅដឹងថាគាត់នឹងធ្វើអ្វីនោះ។ គាត់បានបោកទូរស័ព្ទខ្ញុំចោល ដើម្បីកុំឱ្យខ្ញុំអាចផ្ដល់ដំណឹងទៅមិត្តខ្ញុំបាន។ ឥឡូវ ពួកគាត់មិនឱ្យខ្ញុំទាក់ទងនរណា ឬចេញទៅធ្វើការទៀត។ តើនេះមិនមែនជាការឃុំខ្លួននៅផ្ទះទេឬ? ខ្ញុំមិនដឹងថា ខ្ញុំនឹងត្រូវទាក់ទងពួកជំនុំ និងដឹកនាំជីវិតពួកជំនុំដោយរបៀបណាទេ។ ភ្លាមនោះ ខ្ញុំបានទូលដង្ហើយរកព្រះនៅក្នុងចិត្ត ដោយទូលសុំឱ្យទ្រង់ណែនាំខ្ញុំ។ ពេលនោះ ខ្ញុំបាននឹកចាំថា នៅបស្ចិមប្រទេស គេការពារសិទ្ធិខាងជំនឿសាសនា ថាមនុស្សមានសេរីភាពខាងជំនឿសាសនា។ បងប្អូនស្រីខ្ញុំចង់ប្ដឹងខ្ញុំទៅប៉ូលិស ដើម្បីមួលបង្កាច់ខ្ញុំ ដូច្នេះ ខ្ញុំក៏អាចប្ដឹងប៉ូលិសវិញបានដែរ។ ម្យ៉ាង វានឹងជួយការពារមិត្តខ្ញុំផង ហើយម្យ៉ាងទៀត ពេលមានប៉ូលិសពាក់ព័ន្ធបែបនេះ ពួកគេនឹងមិនហ៊ានរញ៉េរញ៉ៃទៀតឡើយ។ ដូច្នេះ ខ្ញុំក៏និយាយប្រាប់ម្ដាយខ្ញុំថា៖ «ខ្ញុំមិនចង់ទៅផ្ទះម៉ាក់ទេ ខ្ញុំចង់ទៅប្ដឹងប៉ូលិស»។ ពេលឮបែបនេះ ពួកគេក៏ស្រឡាំងកាំង និយាយអ្វីមិនចេញ។ ភ្លាមនោះ ខ្ញុំបានទៅប៉ុស្ដិ៍ប៉ូលិស។ ពេលខ្ញុំទៅដល់ទីនោះ ខ្ញុំបានប្រាប់ពួកគេដោយសង្ខេបអំពីការដែលគ្រួសារខ្ញុំបៀតបៀនខ្ញុំ ព្រោះតែសេចក្ដីជំនឿ។ ពួកគេសឹងតែមិនជឿថា រឿងបែបនេះនឹងកើតឡើងនៅបស្ចិមប្រទេស។ ពួកគេពិតជាអាណិតខ្ញុំណាស់ ហើយបាននាំខ្ញុំត្រឡប់ទៅផ្ទះវិញ។ ពួកគេបានព្រមានប្ដី និងគ្រួសារខ្ញុំថា៖ «នៅប្រទេសនេះ យើងមានសេរីភាពខាងជំនឿសាសនា។ អ្នកទាំងអស់គ្នាមិនអាចជ្រៀតជ្រែកជំនឿរបស់គាត់ ឬរឹតត្បិតសេរីភាពផ្ទាល់ខ្លួនគាត់បានឡើយ។ បើគាត់ចង់ទៅធ្វើការ អ្នករាល់គ្នាមិនអាចរារាំងគាត់បានទេ។ ជាងនេះទៀត ឯកសារអត្តសញ្ញាណ គឺជាទ្រព្យសម្បត្តិផ្ទាល់ខ្លួន។ ត្រូវប្រគល់វាទៅឱ្យគាត់វិញ»។ ក្រោយពេលឮប៉ូលិសនិយាយបែបនេះ ពួកគេមិនហ៊ានបង្ខំខ្ញុំទៀតឡើយ។ ខ្ញុំពិតជាដឹងគុណព្រះជាម្ចាស់ខ្លាំងណាស់ និងអរព្រះគុណទ្រង់ដែលបើកផ្លូវមួយឱ្យខ្ញុំចេញរួច។

ច្បាប់បានដាក់កម្រិតប្ដីខ្ញុំ ដូច្នេះ គាត់មិនហ៊ានធ្វើសកម្មភាពប្រឆាំងនឹងខ្ញុំដោយផ្ទាល់ទេ ប៉ុន្តែ គាត់មិនបានបោះបង់ឡើយ ហើយគាត់នៅតែបន្តព្យាយាមរិះរកវិធី ដើម្បីបង្ខំខ្ញុំឱ្យលះបង់ជំនឿដដែល។ ពីរថ្ងៃក្រោយមក គាត់ចាប់ផ្ដើមបង្ខំខ្ញុំ ឱ្យផ្ទេរកម្មសិទ្ធិផ្ទះដាក់ឈ្មោះគាត់។ ពេលឮគាត់និយាយបែបនេះ ខ្ញុំបារម្ភខ្លាំងណាស់។ ពីរថ្ងៃមុននេះ គាត់ទើបដកហូតប្រាក់ និងគ្រឿងអលង្ការទាំងអស់របស់ខ្ញុំ ហើយឥឡូវ គាត់ចង់ឱ្យខ្ញុំផ្ទេរកម្មសិទ្ធិផ្ទះដាក់ឈ្មោះគាត់ទៀត។ បើគាត់បណ្ដេញខ្ញុំចេញ ខ្ញុំនឹងគ្មានសល់អ្វីឡើយ។ ហើយឪពុកម្ដាយ និងបងប្អូនស្រីខ្ញុំក៏នឹងមិនទទួលយកខ្ញុំដែរ។ ពេលគិតដល់រឿងទាំងអស់នេះ ខ្ញុំចាប់ផ្ដើមពិបាកចិត្តសាជាថ្មី តែពេលនោះ ខ្ញុំបាននឹកចាំពីព្រះបន្ទូលរបស់ព្រះថា៖ «នៅពេលព្រះជាម្ចាស់បំពេញកិច្ចការ យកព្រះទ័យទុកដាក់ចំពោះបុគ្គលណាម្នាក់ និងពិនិត្យពិច័យលើបុគ្គលនេះ ហើយនៅពេលដែលទ្រង់ឃើញថាបុគ្គលនេះមានតម្លៃ និងសព្វព្រះទ័យចំពោះបុគ្គលនេះ សាតាំងក៏តាមយ៉ាងប្រកិត ដោយព្យាយាមបោកបញ្ឆោត និងនាំឱ្យអន្តរាយយ៉ាងធ្ងន់ធ្ងរដល់បុគ្គលនោះ។ ប្រសិនបើព្រះជាម្ចាស់សព្វព្រះទ័យទទួលបានមនុស្សម្នាក់នោះ សាតាំងនឹងធ្វើអ្វីគ្រប់យ៉ាងតាមអានុភាពរបស់វា ដើម្បីរារាំងព្រះជាម្ចាស់ ដោយប្រើកលល្បិចអាក្រក់ជាច្រើនមកល្បួង រំខាន និងធ្វើឱ្យខូចកិច្ចការរបស់ព្រះជាម្ចាស់ដើម្បីសម្រេចគោលដៅលាក់កំបាំងរបស់វា។ តើគោលបំណងនេះជាអ្វី? វាមិនចង់ឱ្យព្រះជាម្ចាស់ទទួលបាននរណាម្នាក់ឡើយ។ វាចង់កញ្ឆក់យកអ្នកដែលព្រះជាម្ចាស់មានព្រះបំណងទទួលបាន ដើម្បីវាអាចកាន់កាប់ពួកគេ ត្រួតត្រាពួកគេ និងគ្រប់គ្រងលើពួកគេ ដើម្បីឱ្យពួកគេថ្វាយបង្គំវា ហើយចូលរួមធ្វើការអាក្រក់ ដើម្បីទាស់ទទឹងនឹងព្រះជាម្ចាស់។ តើនេះមិនមែនជាបំណងចិត្ដអាក្រក់របស់សាតាំងទេឬអី?» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ IV» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ «ប្រសិនបើពួកគេចង់ឱ្យខ្លួនគេបានសង្គ្រោះ និងចង់ឱ្យព្រះជាម្ចាស់ទទួលយកគេទាំងស្រុង នោះអ្នកដែលដើរតាមព្រះជាម្ចាស់ត្រូវតែប្រឈមនឹងការល្បួង ប្រឈមនឹងការវាយប្រហារទាំងធំទាំងតូចពីសាតាំង។ មនុស្សដែលងើបចេញពីការល្បួង និងការវាយប្រហារទាំងនេះ ហើយអាចយកឈ្នះលើសាតាំងបានទាំងស្រុង ទើបជាមនុស្សដែលនឹងត្រូវព្រះជាម្ចាស់សង្គ្រោះ។ នេះចង់បានន័យថា អស់អ្នកណាដែលត្រូវព្រះជាម្ចាស់សង្គ្រោះ គឺជាអ្នកដែលបានឆ្លងកាត់ការល្បងលពីព្រះជាម្ចាស់ និងជាមនុស្សដែលត្រូវសាតាំងល្បួង និងវាយប្រហារជាច្រើនលើកច្រើនសា។ អ្នកដែលត្រូវសង្គ្រោះទៅឯព្រះជាម្ចាស់ យល់ពីបំណងព្រះហឫទ័យ និងសេចក្ដីតម្រូវរបស់ព្រះជាម្ចាស់ ហើយអាចទទួលយកអធិបតេយ្យភាព និងការចាត់ចែងរបស់ព្រះជាម្ចាស់បាន ហើយពួកគេមិនបោះបង់ចោលផ្លូវនៃការកោតខ្លាចព្រះជាម្ចាស់ និងការគេចចេញពីសេចក្ដីអាក្រក់ នៅក្នុងគ្រាកំពុងត្រូវសាតាំងល្បួងឡើយ។ អស់អ្នកណាដែលត្រូវសង្គ្រោះទៅឯខាងព្រះជាម្ចាស់ មានភាពស្មោះត្រង់ ពួកគេមានចិត្តសប្បុរស ពួកគេចេះបែងចែកសេចក្ដីស្រឡាញ់និងសេចក្ដីស្អប់ ពួកគេមានស្មារតីយុត្តិធម៌ និងមានវិចារណញាណ ហើយពួកគេអាចយកចិត្តទុកដាក់ចំពោះព្រះជាម្ចាស់ និងឱ្យតម្លៃអ្វីគ្រប់យ៉ាងដែលជារបស់ព្រះជាម្ចាស់។ មនុស្សបែបនេះ មិនជាប់ចំណង មិនត្រូវឈ្លបមើល មិនត្រូវចោទប្រកាន់ ឬត្រូវបំពានពីសំណាក់សាតាំងឡើយ។ ពួកគេមានសេរីភាពទាំងស្រុង ពួកគេត្រូវបានរំដោះឱ្យមានសេរីភាព ហើយត្រូវដោះលែងឱ្យរួចខ្លួនទាំងស្រុង។ យ៉ូបគឺជាមនុស្សម្នាក់ដែលមានសេរីភាពបែបនោះឯង ហើយច្បាស់ណាស់ នេះគឺជាមូលហេតុដ៏សំខាន់ដែលព្រះជាម្ចាស់បានប្រគល់គាត់ទៅឱ្យទៅសាតាំងនោះ» («កិច្ចការរបស់ព្រះជាម្ចាស់ និស្ស័យរបស់ព្រះជាម្ចាស់ និងព្រះជាម្ចាស់ផ្ទាល់ព្រះអង្គ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ហេតុផលដែលយ៉ូបយកឈ្នះការចោទប្រកាន់ និងសេចក្ដីល្បួងរបស់សាតាំងបាន គឺព្រោះតែគាត់មានជំនឿ ការស្ដាប់បង្គាប់ និងការគោរពចំពោះព្រះជាម្ចាស់ដោយពិតប្រាកដ។ គាត់ជឿលើការត្រួតត្រាទាំងស្រុងរបស់ព្រះជាម្ចាស់ និងជឿថា គ្រប់យ៉ាងដែលគាត់មាន គឺព្រះជាម្ចាស់ប្រទានដល់គាត់ ដូច្នេះ គាត់អាចទទួលយក និងចុះចូលបាន មិនថាព្រះជាម្ចាស់ប្រទានឱ្យ ឬដកហូតទៅវិញនោះទេ។ ពេលយ៉ូបបាត់បង់ទ្រព្យសម្បត្តិ បាត់បង់កូនៗ ហើយគាត់ថែមទាំងកើតដំបៅអាក្រក់ពេញខ្លួនទៀត គាត់មិនបានស្ដីបន្ទោសព្រះឡើយ តែបែរជាសរសើរតម្កើងព្រះនាមទ្រង់ទៅវិញ។ ប្រពន្ធគាត់បាននិយាយទៅកាន់គាត់ថា៖ «តើអ្នកនៅតែរក្សាសេចក្ដីទៀងត្រង់របស់ខ្លួនទៀតឬ? លះបង់ព្រះជាម្ចាស់ ហើយស្លាប់ឱ្យផុតទៅ» (យ៉ូប ២:៩)។ រួចគាត់បានស្ដីបន្ទោសនាងថា៖ «អ្នកនិយាយដូចជាស្ត្រីល្ងង់។ ម៉េច! យើងទទួលសេចក្ដីល្អពីព្រះហស្តព្រះជាម្ចាស់បាន ម្ដេចក៏យើងទទួលទុក្ខវេទនាមិនបាន?» (យ៉ូប ២:១០)។ ទីបន្ទាល់របស់យ៉ូប ពិតជាជំរុញទឹកចិត្តខ្ញុំយ៉ាងខ្លាំង។ ខ្ញុំចង់ធ្វើដូចជាគាត់ដែរ។ មិនថាប្ដីខ្ញុំគាបសង្កត់ខ្ញុំខ្លាំងបែបណា ឬគាត់ដកហូតទ្រព្យសម្បត្តិពីខ្ញុំច្រើនកម្រិតណាទេ ទោះបីគាត់បណ្ដេញខ្ញុំចេញ ហើយខ្ញុំគ្មានសល់អ្វីក៏ដោយ ក៏ខ្ញុំនៅតែបន្តដើរតាមព្រះក្នុងសេចក្ដជំនឿ ប្រកាន់ខ្ជាប់នូវទីបន្ទាល់របស់ខ្លួន និងបំបាក់មុខសាតាំងដែរ។

ថ្ងៃបន្ទាប់ ពេលយើងទៅធនាគារ ដើម្បីផ្ទេរអ៊ីប៉ូតែក បុគ្គលិកធនាគារប្រាប់យើងថា វាជាកម្ចីថ្មី ដូច្នេះ បើយើងចង់ដាក់ស្នើអ៊ីប៉ូតែកថ្មី វានឹងស្មុគស្មាញខ្លាំងមិនខាន ហើយការខាតបង់ដែលពាក់ព័ន្ធ ក៏ច្រើនគួរសមដែរ។ បុគ្គលិកធនាគារបានប្រាប់ថា បើអាច យើងគួរតែប្ដូរវា នៅពេលប្រាំឆ្នាំក្រោយ។ ប្ដីខ្ញុំបានទាល់គំនិត ដូច្នេះ គាត់ក៏បោះបង់គំនិតនេះ។ ខ្ញុំអរព្រះគុណព្រះអស់ពីដួងចិត្តខ្ញុំ និងមានអារម្មណ៍ដឹងថា ព្រះបន្ទូលទ្រង់ គឺជាការពិតមែន៖ «ដួងចិត្ត និងវិញ្ញាណរបស់មនុស្ស ស្ថិតក្នុងព្រះហស្តរបស់ទ្រង់ ហើយគ្រប់យ៉ាងនៃជីវិតរបស់ពួកគេ ត្រូវបានទតឃើញដោយព្រះនេត្ររបស់ព្រះជាម្ចាស់។ មិនថាអ្នកជឿ ឬក៏មិនជឿលើរឿងទាំងអស់នេះឬអត់នោះទេ របស់សព្វសារពើទាំងអស់ មិនថាមានជីវិត ឬគ្មានជីវិតទេ នឹងផ្លាស់ទី ប្រែប្រួល ផ្លាស់ថ្មី ព្រមទាំងបាត់ទៅវិញតាមព្រះតម្រិះរបស់ព្រះជាម្ចាស់។ ព្រះជាម្ចាស់មានអធិបតេយ្យភាពលើរបស់សព្វសារពើតាមរបៀបនេះឯង» («ព្រះជាម្ចាស់ គឺជាប្រភពនៃជីវិតមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ក្រោយមក ខ្ញុំបានទាក់ទងជាមួយបងប្អូនប្រុសស្រីវិញ។ ពេលប្ដីខ្ញុំដឹងរឿងនេះ គាត់បានសួរថាតើ ខ្ញុំនៅបន្តទៅចូលរួមការជួបជុំទៀតឬអត់។ ខ្ញុំបានសួរតបទៅវិញថា៖ «តើបងមានគម្រោងរារាំងខ្ញុំទៀតមែនទេ? បើអ៊ីចឹងមែន ខ្ញុំអាចរើចេញ ទៅរស់នៅកន្លែងផ្សេងបាន។ តើបងមិនបារម្ភថា ពួកជំនុំនឹងបោកយកប្រាក់ខ្ញុំ និងបារម្ភថា ខ្ញុំនឹងបោះបង់គ្រួសារចោល ទេឬ? ពេលវេលាដែលខ្ញុំនៅជាមួយពួកជំនុំប៉ុន្មានឆ្នាំមកនេះ តើពួកគេបានបោកលុយខ្ញុំខ្លះហើយឬនៅ? តើពាក្យចចាមអារ៉ាមនោះពិតដែរទេថា ពួកអ្នកជឿដូចជាយើងកំពុងបោះបង់គ្រួសាររបស់ខ្លួនចោលនោះ?» គាត់ស្រឡាំងកាំង រួចក៏និយាយថា៖ «ឯងនិយាយត្រូវ។ ខ្ញុំមិនដែលបានឃើញពួកជំនុំបោកលុយឯងទេ ហើយឯងក៏មិនបានបោះបង់ពួកយើងដែរ។ ខ្ញុំជឿពាក្យចចាមអារ៉ាមទាំងនោះខ្លាំងពេក។ ខ្ញុំចង់ការពារឯងកុំឱ្យចាញ់បោកគេ។ ឯងអាចជឿអ្វីតាមចិត្តឯងចង់បានចុះ»។ ខ្ញុំសប្បាយចិត្តណាស់។ តាំងពីគាត់ចាប់ផ្ដើមរារាំងផ្លូវខ្ញុំមក ខ្ញុំមិនដែលបានទៅចូលរួមការជួបជុំគ្នាដូចធម្មតាទេ ហើយខ្ញុំដឹងថា ខ្ញុំនឹងមិនឱ្យគាត់រារាំងខ្ញុំទៀតឡើយ។ ក្រោយមក គាត់ចាប់ផ្ដើមមានអារម្មណ៍ថា ការគ្រប់គ្រងលុយកាក់របស់យើង គឺជារឿងឈឺក្បាលណាស់ ហើយគាត់មិនពូកែខាងនេះទេ ដូច្នេះ គាត់បានប្រគល់គ្រប់យ៉ាងមកឱ្យខ្ញុំគ្រប់គ្រងវិញ។ គាត់មិនដែលលើកឡើងពីការដាក់អ៊ីប៉ូតែកក្រោមឈ្មោះគាត់ទៀតឡើយ។

បទពិសោធន៍ដែលគ្រួសារខ្ញុំគាបសង្កត់ខ្ញុំនេះ បានបង្ហាញឱ្យខ្ញុំឃើញថា បក្សកុម្មុយនីស្តពិតជាអាក្រក់ខ្លាំងបែបណា។ វាមិនត្រឹមតែបៀតបៀន និងចាប់ខ្លួនគ្រីស្ទបរិស័ទនៅប្រទេសចិនទាំងឆ្កួតលីលាប៉ុណ្ណោះទេ តែវាក៏ផ្សាយពាក្យកុហករបស់វាតាមអនឡាញ ដោយមួលបង្កាច់ពួកជំនុំនៃព្រះដ៏មានគ្រប់ព្រះចេស្ដាផងដែរ ដោយព្យាយាមបោកបញ្ឆោតពិភពលោកទាំងមូលឱ្យប្រឆាំងទាស់នឹងពួកជំនុំ ឱ្យប្រឆាំងនឹងព្រះជាម្ចាស់ជាមួយវា ដូច្នេះ ចុងក្រោយ គ្រប់គ្នានឹងត្រូវដាក់ទោសធ្លាក់នរក។ បក្សកុម្មុយនីស្តគឺជាអារក្សដ៏អាក្រក់ ដែលទាស់ទទឹងនឹងព្រះជាម្ចាស់ ដែលនាំមនុស្សឱ្យយល់ខុស និងលេបត្របាក់ពួកគេទាំងមូល។ សាតាំងពិតជាអាក្រក់មែន ប៉ុន្តែព្រះបានប្រើព្រះប្រាជ្ញាញាណស្របតាមផែនការរបស់សាតាំង។ សាតាំងចង់ប្រើការគាបសង្កត់នោះ ដើម្បីឱ្យខ្ញុំក្បត់ព្រះជាម្ចាស់ បាត់បង់ឱកាសទទួលបានសេចក្តីសង្រ្គោះ ប៉ុន្តែ វាមិននឹកស្មានថា ទង្វើនេះបានឱ្យខ្ញុំមានការឈ្វេងយល់ និងមើលឃើញពីភាពស្មោកគ្រោករបស់វាយ៉ាងច្បាស់ទៅវិញសោះ។ ខ្ញុំបានដាក់បណ្ដាសា និងបដិសេធវាចេញពីដួងចិត្តខ្ញុំ ហើយជំនឿខ្ញុំលើព្រះជាម្ចាស់កាន់តែរឹងមាំឡើង។ អរព្រះគុណព្រះ!


២៦. ការទទួលខុសត្រូវ គឺជាគន្លឹះដើម្បីផ្សាយដំណឹងល្អឱ្យបានល្អ

ខ្ញុំមិនសូវយកចិត្តទុកដាក់នឹងភារកិច្ចទេ ហើយក៏ខ្ជីខ្ជាច្រើនដែរ។ ជារឿយៗ ខ្ញុំធ្វេសប្រហែសនឹងការងារ។ ខ្ញុំអញ្ជើញអ្នកទទួលដំណឹងល្អដែលមានសក្ដានុពលមកស្ដាប់សេចក្តីអធិប្បាយ តែខ្ញុំមិនព្រមនិយាយជាមួយគេ ឬសួរនាំថាគេយល់បែបណាដែរចំពោះអ្វីដែលគេបានឮឡើយ។ ខ្ញុំគិតថា ការអញ្ជើញមនុស្សជាច្រើនឱ្យមកស្ដាប់ មានន័យថា ខ្ញុំបំពេញភារកិច្ចបានល្អហើយ។ ផងដែរ វាក៏ស្រួលសម្រាប់ខ្ញុំដែរ។ ខ្ញុំពិបាកនិយាយជាមួយពួកគេ។ វាមិនត្រឹមតែស៊ីពេលប៉ុណ្ណោះទេ តែការឆ្លើយសំណួរគេ ក៏ត្រូវប្រើកម្លាំងដែរ ដូច្នេះ ខ្ញុំមិនចង់ទាក់ទងពួកគេទេ។ ខ្ញុំគិតថា បុគ្គលិកផ្នែកដំណឹងល្អនឹងនិយាយជាមួយពួកគេ ដូច្នេះ វាគួរតែគ្រប់គ្រាន់ហើយ ទោះបីខ្ញុំមិនដឹងពីស្ថានភាពពួកគេ ក៏មិនសំខាន់នោះដែរ។ នៅឯការជួបជុំមួយ អ្នកដឹកនាំនិយាយថា៖ «ពេលយើងអញ្ជើញមនុស្សមកស្ដាប់សេចក្តីអធិប្បាយ យើងត្រូវដឹងពីស្ថានភាពពួកគេនាពេលក្រោយមក ថាតើពួកគេចូលរួមការជួបជុំ ពួកគេយល់ពីអ្វីដែលយើងនិយាយឬអត់ រួចស្ដាប់ពីទស្សនៈរបស់ពួកគេ។ យើងត្រូវប្រឹងប្រែងជួយពួកគេដោយក្ដីស្រឡាញ់ ហើយនេះក៏ជាការទទួលខុសត្រូវយើងផងដែរ»។ តែពេលនោះ ខ្ញុំមិនបានដឹងបែបនេះទេ។ ខ្ញុំគិតថា វាជាការងារពិបាក ដូច្នេះ ខ្ញុំមិនលះបង់ច្រើន ឬទ្រាំនឹងការលំបាកច្រើនឡើយ។ ខ្ញុំជ្រើសយកផ្លូវដែលស្រួលបំផុត និងមិនសូវគិតថាតើខ្ញុំសម្រេចបានលទ្ធផលឬអត់ឡើយ។ ម្ដងនោះ អ្នកដឹកនាំបាននិយាយថា អ្នកខ្លះអញ្ជើញមនុស្សជាច្រើនមកស្ដាប់ តែមានមនុស្សតិចណាស់ដែលស្វែងរក ឬស៊ើបអង្កេតដោយពិតប្រាកដ។ ខ្ញុំដឹងថា ខ្ញុំជាម្នាក់ក្នុងចំណោមនោះ ខ្ញុំខ្វល់តែជាមួយការងារស្រាលៗប៉ុណ្ណោះ និងមិនទទួលបានលទ្ធផលជាក់ស្ដែងទេ។ ក្រោយមក អ្នកដឹកនាំបានពិនិត្យមើលការងារខ្ញុំ រួចសួរថា៖ «តើអ្នកទទួលដំណឹងល្អដែលមានសក្ដានុពលទាំងនេះសុខទុក្ខយ៉ាងម៉េចហើយឥឡូវ?» ខ្ញុំមានអារម្មណ៍អាម៉ាស់ និងមិនដឹងថាត្រូវនិយាយបែបណាទេ។ ខ្ញុំមិនបានទាក់ទងពួកគេជាច្រើននាក់ ហើយក៏មិនបានជួយជ្រោមជ្រែងមនុស្សខ្លះ ដែលមិនបានមកស្ដាប់សេចក្តីអធិប្បាយដែរ។ បែបនេះ ខ្ញុំបានបោះបង់ពួកគេហើយ។

ក្រោយនិយាយជាមួយអ្នកដឹកនាំរួច ខ្ញុំចាប់ផ្ដើមឆ្លុះបញ្ចាំង។ ខ្ញុំឃើញព្រះមានបន្ទូលថា៖ «មនុស្សចាំបាច់ត្រូវបំពេញគ្រប់កិច្ចការដែលព្រះជាម្ចាស់តម្រូវឱ្យមនុស្សធ្វើ និងកិច្ចការគ្រប់ប្រភេទទាំងអស់នៅក្នុងដំណាក់របស់ព្រះជាម្ចាស់។ កិច្ចការទាំងអស់នេះ សុទ្ធតែរាប់ជាភារកិច្ចរបស់មនុស្ស។ មិនថាមនុស្សធ្វើកិច្ចការអ្វីនោះទេ នេះជាភារកិច្ចដែលពួកគេគួរបំពេញ។ ភារកិច្ចមានទិដ្ឋភាពធំទូលាយ ហើយពាក់ព័ន្ធនឹងផ្នែកជាច្រើន ប៉ុន្តែមិនថាអ្នកបំពេញភារកិច្ចអ្វីនោះទេ និយាយឱ្យងាយយល់ទៅ ក៏កិច្ចការនោះជាកាតព្វកិច្ចរបស់អ្នក និងជាកិច្ចការដែលអ្នកគួរបំពេញឱ្យខាងតែបានដែរ។ ឱ្យតែអ្នកខិតខំធ្វើវាឱ្យបានល្អអស់ពីចិត្ត នោះព្រះជាម្ចាស់នឹងសព្វព្រះហឫទ័យចំពោះអ្នក ហើយទទួលស្គាល់ថា អ្នកជាមនុស្សម្នាក់ដែលជឿលើព្រះដោយពិតប្រាកដ។ មិនថាអ្នកជានរណានោះទេ ប្រសិនបើអ្នកតែងព្យាយាមគេចវេះ ឬពួនសម្ងំមិនបំពេញភារកិច្ចខ្លួន នោះនឹងមានបញ្ហាមិនខាន។ បើនិយាយឱ្យស្រាលបន្តិចទៅ គឺអ្នកខ្ជិលច្រអូសខ្លាំងពេក វៀចវេរខ្លាំងពេក អ្នកជាមនុស្សខ្ជិលមិនចង់ធ្វើការ ហើយអ្នកចូលចិត្តសម្រាកលំហែ និងស្អប់ការងារ។ បើនិយាយឱ្យធ្ងន់ជាងនេះ គឺអ្នកគ្មានឆន្ទៈបំពេញភារកិច្ចរបស់អ្នកទេ ហើយអ្នកគ្មានភក្ដីភាព ឬការចុះចូលឡើយ។ ប្រសិនបើអ្នកមិនអាចទាំងបញ្ចេញកម្លាំងធ្វើកិច្ចការសូម្បីតែបន្តិចបានផង តើអ្នកអាចធ្វើកិច្ចការអ្វីបានទៅ? តើអ្នកមានសមត្ថភាពធ្វើអ្វីឱ្យបានត្រឹមត្រូវទៅ? ប្រសិនបើមនុស្សម្នាក់ពិតជាមានភក្ដីភាព និងស្មារតីទទួលខុសត្រូវចំពោះភារកិច្ចរបស់ខ្លួនពិតប្រាកដមែន ដូច្នេះ ឱ្យតែព្រះជាម្ចាស់តម្រូវ ហើយឱ្យតែដំណាក់ព្រះជាម្ចាស់ត្រូវការ នោះពួកគេនឹងធ្វើគ្រប់យ៉ាងដែលសុំឱ្យពួកគេធ្វើ ដោយមិនធ្វើការជ្រើសរើសដោយខ្លួនឯងឡើយ។ ការងារណាដែលអ្នកអាចធ្វើបាន និងគួរតែធ្វើ អ្នកគួរតែធ្វើវា ហើយធ្វើឱ្យបានល្អ។ តើនេះមិនមែនជាគោលការណ៍មួយក្នុងចំណោមគោលការណ៍នៃការបំពេញភារកិច្ចទេឬអី? (ជាគោលការណ៍មួយ។)» (ដកស្រង់ពី «ចំណុចទីដប់ (ផ្នែកទីបួន)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ «ប្រសិនបើអ្នកចុះចូល និងស្មោះត្រង់មែន នោះនៅពេលអ្នកបំពេញកិច្ចការអ្វីមួយ អ្នកនឹងមិនធ្វើការឱ្យតែរួចពីដៃឡើយ ហើយក៏មិនរកវិធីបោកបញ្ឆោតលួចខ្ជិលនោះដែរ ផ្ទុយទៅវិញ អ្នកនឹងដាក់ចិត្តដាក់កាយធ្វើកិច្ចការនោះមិនខាន។ ប្រសិនបើមនុស្សម្នាក់មានសភាពខាងក្នុងមិនត្រឹមត្រូវ និងមានភាពអវិជ្ជមាន ពួកគេនឹងបាត់បង់ការជំរុញចិត្ត ហើយចង់ធ្វើការឱ្យតែរួចពីដៃប៉ុណ្ណោះ។ ពួកគេដឹងយ៉ាងច្បាស់នៅក្នុងចិត្តថា សភាពរបស់ពួកគេមិនត្រឹមត្រូវនោះទេ ហើយពួកគេនៅតែមិនព្រមព្យាយាមកែតម្រូវសភាពនេះ តាមរយៈការស្វែងរកសេចក្ដីពិតដដែល។ មនុស្សបែបនេះគ្មានសេចក្ដីស្រឡាញ់ចំពោះសេចក្ដីពិតឡើយ ហើយមានត្រឹមឆន្ទៈតិចតួចក្នុងការបំពេញភារកិច្ចពួកគេប៉ុណ្ណោះ។ ពួកគេស្ទាក់ស្ទើមិនចង់ប្រឹងប្រែង ឬសុខចិត្តរងការលំបាកអ្វីឡើយ ហើយពួកគេតែងតែព្យាយាមលួចខ្ជិលជានិច្ច។ តាមពិត ព្រះជាម្ចាស់បានពិនិត្យពិច័យគ្រប់យ៉ាងទាំងអស់ហើយ តែចុះហេតុអ្វីបានជាព្រះជាម្ចាស់មិនអើពើនឹងមនុស្សទាំងអស់នេះ? ព្រះជាម្ចាស់គ្រាន់តែរង់ចាំឱ្យរាស្រ្តរើសតាំងរបស់ទ្រង់ភ្ញាក់ដឹងខ្លួន បានស្គាល់ និងលាតត្រដាងមនុស្សទាំងនោះ ព្រមទាំងជម្រុះពួកគេចោលប៉ុណ្ណោះ» (ដកស្រង់ពី «ចំណុចទីដប់ (ផ្នែកទីបួន)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ តាមរយៈព្រះបន្ទូលនេះ ខ្ញុំយល់ថា មនុស្សដែលទទួលខុសត្រូវលើភារកិច្ចខ្លួន មិនត្រូវការការតាមដានពីអ្នកដទៃ ដើម្បីសម្រេចកិច្ចការទេ។ ពួកគេដាក់ចិត្តដាក់កាយបំពេញភារកិច្ចខ្លួន។ តែមនុស្សដែលមិនសូវហ្មត់ចត់នឹងភារកិច្ច សម្ដែង និងធ្វើការឱ្យតែរួចពីដៃប៉ុណ្ណោះ។ ទោះបីអ្នកដទៃឃើញថា ពួកគេហាក់ធ្វើការបានច្រើនក្ដី ក៏នោះត្រឹមជាការងាររាក់កំផែល និងមិនសម្រេចបានលទ្ធផលជាក់ស្ដែងណាមួយទេ។ ពួកគេកំពុងបោកបញ្ឆោតមនុស្ស។ ព្រះបន្ទូលលាតត្រដាងពីសភាពខ្ញុំ។ ខ្ញុំសប្បាយចិត្ត ពេលខ្ញុំអញ្ជើញអ្នកទទួលដំណឹងល្អដែលមានសក្ដានុពល មកស្ដាប់សេចក្តីអធិប្បាយ ព្រោះថា ពេលគ្រប់គ្នាឃើញពីចំនួនមនុស្សដែលខ្ញុំបានអញ្ជើញ គេនឹងគិតថា ខ្ញុំជាបុគ្គលមានការទទួលខុសត្រូវ។ តែតាមពិត ក្រោយមកទៀត នៅពេលខ្ញុំត្រូវដឹងពីស្ថានភាពពួកគេ ខ្ញុំមិនចង់លះបង់ ឬចំណាយពេលវេលា និងកម្លាំងថែមទៀតឡើយ។ ខ្ញុំគ្រាន់តែចង់ប្រគល់ការងារនោះឱ្យបុគ្គលិកផ្នែកដំណឹងល្អប៉ុណ្ណោះ។ ខ្ញុំចូលចិត្តតែការងារស្រួលៗទេ។ ការងារណាដែលមិនសូវពិបាក និងស្រួលបំផុត គឺខ្ញុំធ្វើហើយ។ នៅពេលជួបការលំបាក ខ្ញុំជ្រើសរើសផ្លូវកាត់។ ខ្ញុំចង់បោះបង់ចោល នៅពេលមានការងារលំបាក ឬពេលខ្ញុំត្រូវចំណាយកម្លាំងច្រើន។ ខ្ញុំជាមនុស្សខ្ជីខ្ជាយមែន! ខ្ញុំមិនខ្វល់ក្នុងការស្វែងយល់ ថាអ្នកទទួលដំណឹងល្អដែលមានសក្ដានុពលមានសំណួរអ្វីខ្លះ បន្ទាប់ពីពួកគេស្ដាប់សេចក្តីអធិប្បាយ ថាពួកគេបន្តចូលរួមការជួបជុំឬអត់ ហើយបើអត់ ហេតុអ្វីក៏ពួកគេមិនចូលរួម ជាដើម នោះឡើយ។ ខ្ញុំគ្មានការទទួលខុសត្រូវក្នុងភារកិច្ច ហើយក៏មិនចង់លះបង់ខ្លួនដែរ តែខ្ញុំចង់ឱ្យគេឃើញថា ខ្ញុំបំពេញភារកិច្ចប្រកបដោយប្រសិទ្ធភាព។ ខ្ញុំពិតជាខ្ជីខ្ជា និងបោកបញ្ឆោតមែន។ ខ្ញុំមិនសមឱ្យគេទុកចិត្តបានទេ។ ខ្ញុំចាំពីបទពិសោធមួយទៀតរបស់ខ្ញុំ។ កាលខ្ញុំនៅរៀន ហើយទទួលបានពិន្ទុមិនល្អ ខ្ញុំត្រូវរៀនម្ដងទៀត តែសូម្បីតែបែបនេះ ក៏ខ្ញុំនៅមិនចង់ខំប្រឹងរៀនដែរ។ ខ្ញុំតែងចូលចិត្តការងារស្រួលៗ មិនចូលចិត្តការងារលំបាក និងខ្ជិលច្រអូស។ នេះជាផ្នែកមួយនៃធម្មជាតិខ្ញុំ។ បន្ទាប់ពីដឹងបែបនេះ ខ្ញុំចាប់ផ្ដើមគិតគូរច្រើនពីការងារ ដោយផ្លាស់ប្ដូរផ្លូវរបស់ខ្ញុំ និងទាក់ទងជាមួយអ្នកទទួលដំណឹងល្អដែលមានសក្ដានុពលទាំងនោះ។ ខ្ញុំក៏និយាយជាមួយបុគ្គលិកផ្នែកដំណឹងល្អ និងសុំជំនួយពីពួកគេដែរ។ ពេលធ្វើបែបនេះ ខ្ញុំមានប្រសិទ្ធភាពជាងមុនបានបន្តិច។

ក្រោយមក ខ្ញុំបានប្រគល់អ្នកដែលត្រៀមទទួលយកផ្លូវពិត ឱ្យទៅអ្នកស្រោចស្រព ប៉ុន្តែ នៅតែមានមនុស្សជាច្រើនមិនបន្តចូលរួមការជួបជុំដដែល។ មានបុគ្គលម្នាក់ ដែលរវល់ខ្លាំងពេកជាមួយការងារ មិនអាចចូលរួមការជួបជុំបាន។ ផហើយម្ដាយនាងក៏ទើបតែចែកឋានទៅដែរ។ នាងបានខូចចិត្ត និងដកខ្លួនចេញពីពិភពលោក។ ខ្ញុំមិនដឹងថា ត្រូវប្រកបគ្នាជាមួយនាងបែបណាទេ ក្រៅពីរកពាក្យសាមញ្ញនិយាយនោះ។ ហើយពេលមនុស្សខ្លះជួបបញ្ហា ខ្ញុំរកមិនឃើញព្រះបន្ទូលត្រឹមត្រូវ ដើម្បីដោះស្រាយបញ្ហាទាំងនោះទេ។ វាជារឿងពិបាកសម្រាប់ខ្ញុំ។ ខ្ញុំចង់អញ្ជើញមនុស្សឱ្យមកស្ដាប់សេចក្តីអធិប្បាយ ព្រោះវាស្រួលជាង។ ខ្ញុំមិនចូលចិត្តនិយាយជាមួយពួកគេទេ។ ខ្ញុំខ្លាចពួកគេសួរសំណួរដែលខ្ញុំឆ្លើយមិនបាន ដូច្នេះ ខ្ញុំជ្រើសរើសគេចវេះ ឬបោះបង់ពួកគេ។ ប្រហែលកន្លះឆ្នាំក្រោយមក ក្នុងចំណោមអ្នកទាំងនោះ ខ្ញុំឃើញតែមនុស្សប្រាំមួយនាក់ប៉ុណ្ណោះ ដែលទទួលយកកិច្ចការព្រះនៅគ្រាចុងក្រោយ ក្នុងពេលដែលបងប្អូនប្រុសស្រីផ្សេងទៀត បាននាំមនុស្សជាច្រើនឱ្យជឿព្រះ។ ខ្ញុំអាម៉ាស់ និងពេញដោយវិប្បដិសារី។ ខ្ញុំបានធ្វេសប្រហែសក្នុងភារកិច្ចអស់ពេលប្រាំមួយខែនេះ។ បើខ្ញុំអាចត្រលប់ពេលវេលាមកវិញបាន ខ្ញុំនឹងមិនធ្វេសប្រហែសទៀតឡើយ។ ការពិតដែលអ្នកដទៃបាននាំមនុស្សជាច្រើនចូលក្នុងដំណាក់ព្រះ បង្ហាញថា វាអាចទៅរួច។

ខ្ញុំឃើញព្រះបន្ទូលព្រះដ៏មានគ្រប់ព្រះចេស្ដាចែងថា៖ «ក្នុងការផ្សាយដំណឹងល្អ មនុស្សត្រូវបំពេញទំនួលខុសត្រូវរបស់ខ្លួន ហើយខិតខំដោះស្រាយជាមួយមនុស្សគ្រប់គ្នាដែលស្ដាប់ដំណឹងល្អ។ ព្រះជាម្ចាស់សង្គ្រោះមនុស្សតាមលទ្ធភាពដែលអាចសង្គ្រោះបាន ហើយមនុស្សត្រូវតែគិតគូរពីបំណងព្រះហឫទ័យរបស់ព្រះជាម្ចាស់ ពួកគេមិនត្រូវធ្វេសប្រហែសមិនអើពើចំពោះអ្នកណាដែលកំពុងស្វែងរក និងពិនិត្យយ៉ាងល្អិតល្អន់អំពីផ្លូវពិតឡើយ។ អ្វីដែលសំខាន់ទៀតនោះគឺ នៅក្នុងការផ្សាយដំណឹងល្អនេះ អ្នកត្រូវតែយល់ពីគោលការណ៍។ សម្រាប់បុគ្គលគ្រប់រូបដែលកំពុងពិនិត្យយ៉ាងល្អិតល្អន់ពីផ្លូវពិត អ្នកត្រូវតែសង្កេតមើល យល់ដឹង និងឈ្វេងយល់ពីរឿងមួយចំនួន ដូចជា សាវតារខាងសាសនារបស់ពួកគេ ថាតើពួកគេមានគុណសម្បត្តិល្អឬអាក្រក់ និងគុណភាពនៃភាពជាមនុស្សរបស់ពួកគេ។ ប្រសិនបើអ្នករកបានបុគ្គលម្នាក់ដែលស្រេកឃ្លានសេចក្តីពិត អ្នកដែលអាចយល់ពីព្រះបន្ទូលរបស់ព្រះជាម្ចាស់ និងអ្នកដែលអាចទទួលយកសេចក្តីពិត បុគ្គលនោះត្រូវបានព្រះជាម្ចាស់កំណត់ទុករួចទៅហើយ។ អ្នកគួរតែព្យាយាមឱ្យអស់ពីកម្លាំងរបស់អ្នក ដើម្បីប្រកបគ្នាពីសេចក្តីពិតជាមួយពួកគេ ដើម្បីទទួលបានពួកគេ លើកលែងតែពួកគេមានភាពជាមនុស្សអន់ មានអត្តចរិតអាក្រក់ ហើយការស្រេកឃ្លានរបស់ពួកគេគ្រាន់តែជាការធ្វើពុត ហើយពួកគេប្រកែកឥតឈប់ និងប្រកាន់ខ្ជាប់យ៉ាងម៉ាំតាមសញ្ញាណរបស់ខ្លួនប៉ុណ្ណោះ។ ក្នុងករណីនេះ អ្នកគួរតែទុកពួកគេនៅម្ដុំ និងបោះបង់ពួកគេចោល។ មនុស្សខ្លះដែលពិនិត្យមើលផ្លូវពិតយ៉ាងល្អិតល្អន់ មានសមត្ថភាពយល់ដឹង និងមានគុណសម្បត្តិខ្លាំង ប៉ុន្តែពួកគេជាមនុស្សក្រអឺតក្រទមខ្លាំង និងរាប់ខ្លួនឯងថាសុចរិត ហើយពួកគេប្រកាន់ខ្ជាប់យ៉ាងតឹងរ៉ឹងទៅនឹងសញ្ញាណសាសនា។ ក្នុងកាលៈទេសៈបែបនេះ អ្នកគួរប្រកបគ្នាអំពីសេចក្តីពិតទៅកាន់ពួកគេ ដោយសេចក្តីស្រឡាញ់ និងចិត្តអត់ធ្មត់ ដើម្បីជួយដោះស្រាយសញ្ញាណទាំងនេះ។ អ្នកគួរតែបោះបង់ចោល តែក្នុងករណីណាដែលពួកគេមិនព្រមទទួលយកសេចក្តីពិត ទោះអ្នកប្រកបគ្នាជាមួយពួកគេអំពីរឿងនេះយ៉ាងណាក៏ដោយ ព្រោះថាអ្នកបានបំពេញកាតព្វកិច្ចរបស់អ្នក និងបានបង្ហាញពីចិត្តត្រាប្រណីរបស់អ្នកក្នុងកម្រិតខ្ពស់បំផុតហើយ។ ជារួមមក កុំឆាប់បោះបង់អ្នកណាដែលអាចទទួលស្គាល់ និងទទួលយកសេចក្តីពិតឡើយ។ ឱ្យតែពួកគេសុខចិត្តពិនិត្យមើលផ្លូវពិតយ៉ាងល្អិតល្អន់ និងអាចស្វែងរកសេចក្តីពិតបាន អ្នកគួរតែធ្វើគ្រប់យ៉ាងដែលអ្នកអាចធ្វើបាន ដើម្បីអានព្រះបន្ទូលរបស់ព្រះជាម្ចាស់ឱ្យបានច្រើនឱ្យពួកគេស្ដាប់ និងប្រកបគ្នាឱ្យបានច្រើនអំពីសេចក្ដីជាមួយពួកគេ និងធ្វើបន្ទាល់ពីកិច្ចការរបស់ព្រះជាម្ចាស់ និងដោះស្រាយសញ្ញាណ និងសំណួររបស់ពួកគេ ដើម្បីឱ្យអ្នកអាចទទួលបានពួកគេ និងនាំពួកគេមកចំពោះព្រះជាម្ចាស់។ នេះជាអ្វីដែលស្របតាមគោលការណ៍នៃការផ្សាយដំណឹងល្អ។ ដូច្នេះ តើអាចបញ្ចុះបញ្ចូលពួកគេដោយរបៀបណា? នៅក្នុងដំណើរការនៃការប្រាស្រ័យទាក់ទងជាមួយពួកគេ ប្រសិនបើអ្នកប្រាកដចិត្តថា បុគ្គលម្នាក់នេះមានគុណសម្បត្តិល្អ និងមានភាពជាមនុស្សល្អ អ្នកត្រូវធ្វើគ្រប់យ៉ាងដែលអ្នកអាចធ្វើបាន ដើម្បីបំពេញការទំនួលខុសត្រូវរបស់អ្នក។ អ្នកត្រូវធ្វើការលះបង់ និងប្រើប្រាស់វិធី និងមធ្យោបាយជាក់លាក់ណាមួយ ហើយមិនថាអ្នកប្រើប្រាស់វិធីឬមធ្យោបាយអ្វីនោះទេ វាមិនសំខាន់ឡើយ ឱ្យតែអ្នកអាចប្រើវិធីនិងមធ្យោបាយនោះ ដើម្បីបញ្ចុះបញ្ចូលបុគ្គលនោះឱ្យជឿបាន។ និយាយឱ្យខ្លីទៅ ដើម្បីបញ្ចុះបញ្ចូលពួកគេឱ្យជឿ អ្នកត្រូវបំពេញទំនួលខុសត្រូវរបស់អ្នក និងប្រើប្រាស់សេចក្ដីស្រឡាញ់ និងធ្វើគ្រប់យ៉ាងក្នុងអំណាចរបស់អ្នក។ អ្នកត្រូវប្រកបគ្នាពីគ្រប់ទាំងសេចក្ដីពិតដែលអ្នកយល់ និងធ្វើគ្រប់យ៉ាងដែលអ្នកគួរធ្វើ។ បើទោះបីជាបុគ្គលនេះមិនជឿក្ដី ក៏អ្នកនឹងមានសតិសម្បជញ្ញៈជ្រះស្រឡះដែរ។ អ្នកបានធ្វើអស់ពីលទ្ធភាពដែលអ្នកអាចធ្វើបានហើយ។ ប្រសិនបើអ្នកមិនបានប្រកបគ្នាពីសេចក្ដីពិតឱ្យបានច្បាស់ទេ ហើយប្រសិនបើបុគ្គលនោះនៅប្រកាន់តាមសញ្ញាណរបស់ពួកគេដដែល ហើយប្រសិនបើអ្នកលែងមានភាពអត់ធ្មត់ ហើយបោះបង់គេចោលតាមចិត្តរបស់អ្នក នេះជាការធ្វេសប្រហែសក្នុងភារកិច្ចរបស់អ្នក ហើយចំពោះខ្លួនអ្នកផ្ទាល់ ទង្វើនេះគឺជាអំពើរំលង និងសេចក្ដីសៅហ្មងមួយ។ មនុស្សមួយចំនួនសួរថា 'តើការមានសេចក្ដីសៅហ្មងនេះ មានន័យថាព្រះជាម្ចាស់បានថ្កោលទោសខ្ញុំមែនទេ?' បញ្ហាបែបនេះ អាស្រ័យលើថាតើមនុស្សធ្វើរឿងទាំងនោះដោយចេតនា និងតាមទម្លាប់ឬអត់។ ព្រះជាម្ចាស់ពុំថ្កោលទោសមនុស្សដោយសារអំពើរំលងម្ដងម្កាលឡើយ។ ពួកគេគ្រាន់តែចេះប្រែចិត្តទៅ គឺបានហើយ។ ប៉ុន្តែនៅពេលដែលពួកគេមានចេតនាធ្វើខុស ហើយបដិសេធមិនព្រមប្រែចិត្ត នោះព្រះជាម្ចាស់នឹងថ្កោលទោសពួកគេ។ តើឱ្យព្រះជាម្ចាស់ទ្រង់មិនថ្កោលទោសពួកគេម្ដេចបាន បើពួកគេដឹងច្បាស់អំពីផ្លូវពិតហើយ តែនៅមានចេតនាប្រព្រឹត្តបាបទៀតនោះ? បើគិតតាមគោលការណ៍នៃសេចក្ដីពិត នេះគឺជាការមិនទទួលខុសត្រូវ និងការធ្វើការឱ្យតែរួចពីដៃ ហើយយ៉ាងហោចណាស់ មនុស្សទាំងនេះមិនបានបំពេញទំនួលខុសត្រូវរបស់ខ្លួនដែរ។ ព្រះជាម្ចាស់វិនិច្ឆ័យកំហុសរបស់ពួកគេតាមរបៀបនេះឯង។ ប្រសិនបើពួកគេបដិសេធមិនព្រមប្រែចិត្ត ពួកគេនឹងត្រូវថ្កោលទោសមិនខាន។ ដូច្នេះហើយ ដើម្បីកាត់បន្ថយ ឬជៀសវាងកំហុសបែបនេះ មនុស្សគួរតែធ្វើគ្រប់យ៉ាងដែលពួកគេអាចធ្វើបាន ដើម្បីបំពេញទំនួលខុសត្រូវរបស់ពួកគេ ដោយព្យាយាមដោះស្រាយរាល់សំណួរទាំងអស់ដែលមនុស្សពិនិត្យមើលពីផ្លូវពិតកំពុងមានឱ្យបានសកម្ម ហើយមិនត្រូវអូសបន្លាយពេលវេលា ឬពន្យារពេលលើសំណួរសំខាន់ៗនោះទេ» («ការប្រកាសដំណឹងល្អ គឺជាភារកិច្ចមួយដែលអ្នកជឿគ្រប់រូបត្រូវតែបំពេញ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ខ្ញុំបានគិតដល់ព្រះបន្ទូល រួចបានរំជួលចិត្តជាខ្លាំង។ ព្រះបានប្រទានភារកិច្ចដល់មនុស្ស ហើយទ្រង់រំពឹងថា ពួកគេនឹងធ្វើការយ៉ាងអស់ពីចិត្ត តែខ្ញុំមិនព្រមលះបង់បំពេញភារកិច្ច ដើម្បីនាំមនុស្សថ្វាយព្រះទេ។ ខ្ញុំខ្ជិលច្រអូស និងធ្វេសប្រហែសខ្លាំងណាស់ក្នុងភារកិច្ចខ្ញុំ។ ខ្ញុំមិនបានធ្វើដូចបន្ទូលព្រះ និងយកចិត្តទុកដាក់ចំពោះមនុស្សដែលសិក្សាពីផ្លូវពិត ឬបំពេញការទទួលខុសត្រូវរបស់ខ្ញុំទេ។ ខ្ញុំយល់ថា គ្រាន់តែអញ្ជើញមនុស្សជាច្រើនមកស្ដាប់ គឺគ្រប់គ្រាន់ហើយ និងថា ក្រោយមកមានលទ្ធផលបែបណា នោះមិនមែនជាការងារខ្ញុំទេ។ ក្នុងក្រសែភ្នែកខ្ញុំ វាជាការទទួលខុសត្រូវរបស់អ្នកស្រោចស្រព ហើយមិនថាពួកគេចូលរួមការជួបជុំឬអត់ នោះមិនមែនជាបញ្ហា ឬការទទួលខុសត្រូវរបស់ខ្ញុំឡើយ។ ដូច្នេះ ពេលពួកគេមិនចូលរួមការជួបជុំ ខ្ញុំមិនបានព្យាយាមរកព្រះបន្ទូល ដើម្បីជួយពួកគេទេ។ ខ្ញុំគិតថា បញ្ហារបស់ពួកគេគឺពិបាកសម្រាប់ខ្ញុំក្នុងការដោះស្រាយណាស់ ដូច្នេះ ខ្ញុំចង់បោះបង់ពួកគេចោល។ តែតាមពិត ឱ្យតែពួកគេបំពេញតាមគោលការណ៍សម្រាប់ការផ្សាយដំណឹងល្អ ខ្ញុំគួរតែយកចិត្តទុកដាក់ចំពោះពួកគេ ហើយពួកគេក៏ជាអ្នកដែលខ្ញុំបានអញ្ជើញមកស្ដាប់ដែរ។ ក្នុងកាលៈទេសៈធម្មតា ខ្ញុំត្រូវបន្តទាក់ទងជាមួយពួកគេបន្ទាប់មកទៀត តែខ្ញុំមិនបានធ្វើទេ។ ខ្ញុំគ្រាន់តែប្រគល់ពួកគេទៅឱ្យអ្នកស្រោចស្រព ហើយដោះដៃតែម្ដង។ ខ្ញុំពិតជាគ្មានស្មារតីទទួលខុសត្រូវ ឬការគិតគូរចំពោះព្រះទ័យព្រះសោះឡើយ។ ពេលខ្ញុំដឹងពីបញ្ហានេះ ខ្ញុំបានតាំងចិត្តផ្លាស់ប្ដូរអាកប្បកិរិយាខ្ញុំ តែខ្ញុំដឹងថា ខ្ញុំមិនអាចធ្វើតែម្នាក់ឯងបានទេ។ ខ្ញុំត្រូវតែអធិស្ឋាន និងស្វែងរកជំនួយពីព្រះ។ ក្រោយមក ពេលខ្ញុំជួបជាមួយអ្នកទទួលដំណឹងល្អដែលមានសក្ដានុពល ខ្ញុំតែងអធិស្ឋានទៅព្រះឱ្យជួយខ្ញុំនាំពួកគេមកថ្វាយទ្រង់ និងមានឆន្ទៈក្នុងការខំប្រឹងធ្វើការ និងលះបង់ពិតប្រាកដ មិនមែនខ្ជីខ្ជាជាមួយភារកិច្ចខ្លួនដូចមុនឡើយ។ ខ្ញុំក៏សួរអ្នកដឹកនាំ ពីរបៀបនាំមនុស្សឱ្យទទួលយកកិច្ចការរបស់ព្រះនៅគ្រាចុងក្រោយដែរ។ គាត់បានចែករំលែកវិធីសាស្ត្រខ្លះជាមួយខ្ញុំ ហើយខ្ញុំចាប់ផ្ដើមឆ្លុះបញ្ចាំង ដើម្បីចង់ដឹងថាមានអ្វីខ្លះដែលខ្ញុំមិនទាន់ធ្វើ។ ខ្ញុំដឹងថា ខ្ញុំមិនបានស្វែងរកសេចក្តីពិតក្នុងការងារខ្ញុំទេ ហើយក៏មិនរៀនសូត្រពីបងប្អូនប្រុសស្រីដែរ។ ពេលមនុស្សខ្លះមិនចូលរួមការជួបជុំ ខ្ញុំមិនចង់ដឹងពីមូលហេតុទេ ហើយគ្រាន់តែជ្រើសរើសបោះបង់ពួកគេចោលតែម្ដង។ អាកប្បកិរិយាដែលខ្ញុំមានចំពោះភារកិច្ច ពិតជាខ្ជីខ្ជាខ្លាំងណាស់។

វាធ្វើឱ្យខ្ញុំគិតដល់បន្ទូលព្រះដែលចែងថា៖ «របៀបដែលអ្នកគួរប្រព្រឹត្តចំពោះការផ្ទុកផ្ដាក់របស់ព្រះជាម្ចាស់ គឺសំខាន់ខ្លាំងណាស់។ នេះគឺជារឿងដ៏ធ្ងន់ធ្ងរបំផុត។ ប្រសិនបើអ្នកមិនអាចសម្រេចនូវអ្វីដែលព្រះជាម្ចាស់បានផ្ទុកផ្ដាក់ដល់អ្នកទេ នោះអ្នកមិនស័ក្ដិសមនឹងរស់នៅចំពោះព្រះវត្តមានរបស់ទ្រង់ឡើយ ហើយអ្នកគួរតែទទួលយកការដាក់ទោសរបស់ខ្លួន។ វាជារឿងដែលត្រឹមត្រូវឥតខ្ចោះតាមធម្មជាតិ ដែលមនុស្សត្រូវសម្រេចនូវការផ្ទុកផ្ដាក់នានាដែលព្រះជាម្ចាស់ផ្ទុកផ្ដាក់ដល់ពួកគេ។ នេះគឺជាការទទួលខុសត្រូវដ៏ខ្ពស់បំផុតរបស់មនុស្ស ហើយវាក៏សំខាន់ដូចទៅនឹងជីវិតរបស់គេផ្ទាល់អ៊ីចឹងដែរ។ ប្រសិនបើអ្នកប្រព្រឹត្តចំពោះការផ្ទុកផ្ដាក់របស់ព្រះជាម្ចាស់ដោយធ្វេសប្រហែស នេះគឺជាការក្បត់ដ៏ធ្ងន់ធ្ងរបំផុតចំពោះព្រះជាម្ចាស់។ ក្នុងការធ្វើបែបនេះ អ្នកគួរឱ្យសង្វេគជាងយូដាសទៅទៀត ហើយគួរតែត្រូវបណ្ដាសា។ មនុស្សត្រូវតែទទួលបានការយល់ដឹងយ៉ាងស៊ីជម្រៅអំពីរបៀបប្រព្រឹត្តចំពោះការផ្ទុកផ្ដាក់របស់ព្រះជាម្ចាស់ ហើយយ៉ាងហោចណាស់ ពួកគេគួរតែយល់ថា៖ ការដែលព្រះជាម្ចាស់ផ្ទុកផ្ដាក់នូវការផ្ទុកផ្ដាក់ដល់មនុស្ស គឺជាការលើកតម្កើងរបស់ទ្រង់ចំពោះមនុស្ស និងជាព្រះគុណដ៏ពិសេសមួយប្រភេទដែលទ្រង់បង្ហាញដល់មនុស្ស វាគឺជារឿងដ៏មានសិរីល្អបំផុត ហើយអ្វីៗផ្សេងទៀតទាំងអស់អាចត្រូវបានបោះបង់ចោល សូម្បីតែជីវិតរបស់ខ្លួនឯងក៏ដោយ ប៉ុន្តែការផ្ទុកផ្ដាក់របស់ព្រះជាម្ចាស់ត្រូវតែសម្រេចឱ្យបាន» («របៀបស្គាល់ពីធម្មជាតិរបស់មនុស្ស» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ បន្ទាប់ពីអានព្រះបន្ទូលនេះរួច ខ្ញុំអាម៉ាស់ណាស់។ ក្នុងនាមជាការបង្កើតម្នាក់របស់ព្រះ ខ្ញុំគួរតែបំពេញភារកិច្ចឱ្យបានល្អ។ នេះជាបេសកកម្មរបស់ខ្ញុំ និងជាហេតុផលដែលខ្ញុំមានជីវិតរស់។ បើខ្ញុំធ្វើមិនកើតទេ នោះខ្ញុំនឹងបាត់បង់មុខងារដែលខ្ញុំត្រូវបានបង្កើតមកឱ្យធ្វើ ហើយខ្ញុំនឹងមិនសមរស់នៅចំពោះព្រះឡើយ។ ចុងក្រោយ ព្រះនឹងស្អប់ខ្ពើម និងផាត់ខ្ញុំចោលមិនខាន។ ការផ្សាយដំណឹងល្អពីនគរព្រះ គឺជាបំណងប្រាថ្នាបន្ទាន់បំផុតរបស់ព្រះ ហើយខ្ញុំគួរតែដាក់ចិត្តដាក់កាយបំពេញភារកិច្ចខ្ញុំ ដោយមិនត្រូវធ្វេសប្រហែសឡើយ។ ខ្ញុំបានគិតដល់ពេលដែលព្រះបានត្រាស់ហៅណូអេឱ្យសង់ទូកធំ។ ទោះបីនោះជាកិច្ចការពិបាកបំផុតក្ដី ក៏ណូអេមិនបានបោះបង់ដែរ។ គាត់មិនបានសួរព្រះថាពេលណាទើបទូកធំសង់រួច ឬថាពេលណាទើបទឹកជំនន់នឹងមកដល់ឡើយ។ គាត់គ្រាន់តែធ្វើតាមការណែនាំរបស់ព្រះ និងសង់ទូកធំប៉ុណ្ណោះ។ ក្រោយពេលដឹងបែបនេះ ខ្ញុំយល់ថា ខ្ញុំត្រូវតែផ្លាស់ប្ដូរអាកប្បកិរិយាដែលខ្ញុំមានចំពោះភារកិច្ច ធ្វើតាមគំរូណូអេ និងបំពេញភារកិច្ចដោយអស់ពីចិត្ត។ ម្ដងនោះ ក្នុងអំឡុងការជួបជុំ អ្នកដទៃកំពុងចែករំលែកពីបទពិសោធផ្សាយដំណឹងល្អរបស់គេ និងរបៀបដែលពួកគេប្រើព្រះបន្ទូល ដើម្បីដោះស្រាយបញ្ហាអ្នកទទួលដំណឹងល្អដែលមានសក្ដានុពល។ បន្ទាប់ពីស្ដាប់ពួកគេរួច ខ្ញុំរំជួលចិត្តជាខ្លាំង។ ខ្ញុំមិនចង់ខ្ជិលច្រអូសទៀតឡើយ។ ខ្ញុំចង់មានការទទួលខុសត្រូវ។ ខ្ញុំចង់ដាក់ចិត្តដាក់កាយទាំងស្រុងក្នុងភារកិច្ច។

ខ្ញុំតែងសង្កេតមើលថា អ្នកណាខ្លះដែលមិនបានមកចូលរួមការជួបជុំ រួចខ្ញុំទាក់ទងអ្នកអវត្តមានភ្លាមៗ និងប្រកបគ្នាជាមួយពួកគេអំពីព្រះបន្ទូល។ នៅពេលខ្ញុំយកចិត្តទុកដាក់ចំពោះមនុស្សម្នាក់ៗបែបនេះ ពួកគេភាគច្រើនមកចូលរួមការជួបជុំជាទៀងទាត់។ ខ្ញុំចាំថា មានបុគ្គលម្នាក់ដែលមិនបានចូលរួមជាច្រើនថ្ងៃ។ ខ្ញុំបានផ្ញើសារមួយទៅនាង តែនៅពេលនាងមិនបានតបសារខ្ញុំពីរបីថ្ងៃ ខ្ញុំចាប់ផ្ដើមព្រួយបារម្ភ។ ខ្ញុំទូរសព្ទទៅបងប្រុស ដេលី ដែលជាអ្នកស្រោចស្រពម្នាក់ ដើម្បីសួរនាំពីស្ថានភាពនាង។ គាត់ថា នាងជួបការលំបាកនៅកន្លែងធ្វើការ ដូច្នេះ គាត់បានចែកចាយព្រះបន្ទូលខ្លះជាមួយនាង។ ក្រោយពេលឮបែបនេះ ខ្ញុំយល់ថានៅមិនទាន់គ្រប់គ្រាន់ទេ ដូច្នេះ ខ្ញុំសុំឱ្យបង ដេលី ទូរសព្ទទៅនាង រួចប្រកបគ្នាតាមទូរសព្ទនោះ។ គួរឱ្យភ្ញាក់ផ្អើល បន្ទាប់ពីប្រកបគ្នារួច នាងយល់ព្រមចូលរួមការជួបជុំនៅថ្ងៃដដែលនោះ និងសុំអភ័យទោសសម្រាប់ការអាក់ខានកន្លងមក។ មិនយូរប៉ុន្មាន នាងចូលរួមពួកជំនុំ។ ដួងចិត្តខ្ញុំអរសប្បាយជាខ្លាំង។ ខ្ញុំពិតជាអរព្រះគុណព្រះខ្លាំងណាស់!

ខ្ញុំឃើញថា ព្រះក៏មានបន្ទូលដែរថា៖ «ប្រសិនបើអ្នកពិតជាមានមនសិការ និងហេតុផលមែននោះ នៅពេលដែលអ្នកធ្វើកិច្ចការអ្វីមួយ អ្នកនឹងដាក់ចិត្តឱ្យបានច្រើនជាងមុនបន្តិច ព្រមទាំងមានបំណងល្អ ការទទួលខុសត្រូវ និងការគិតគូរបន្តិចទៀត ហើយអ្នកនឹងអាចខិតខំប្រឹងប្រែងឱ្យបានកាន់តែច្រើន។ នៅពេលដែលអ្នកអាចខិតខំប្រឹងប្រែងកាន់តែច្រើន លទ្ធផលនៃភារកិច្ចដែលអ្នកបំពេញនឹងមានភាពប្រសើរឡើង។ លទ្ធផលរបស់អ្នកនឹងកាន់តែល្អប្រសើរ ហើយនឹងធ្វើឱ្យទាំងអ្នកដទៃពេញចិត្ត និងព្រះជាម្ចាស់សព្វព្រះហឫទ័យ» («ច្រកចូលទៅក្នុងជីវិតចាប់ផ្តើមដោយការបំពេញភារកិច្ច» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ «អ្នកត្រូវតែទទួលបានច្រកចូលទៅក្នុង ពីផ្នែកវិជ្ជមាន។ ប្រសិនបើអ្នករង់ចាំដោយអកម្ម នោះអ្នកនៅតែអវិជ្ជមាន។ អ្នកត្រូវតែសកម្មក្នុងការសហការជាមួយខ្ញុំ។ ត្រូវឧស្សាហ៍ព្យាយាម ហើយកុំខ្ជិលឱ្យសោះ។ ត្រូវប្រកបជាមួយខ្ញុំហើយទទួលបានភាពស្និទ្ធស្នាលជាងមុនជាមួយខ្ញុំជានិច្ច។ ប្រសិនបើអ្នកមិនយល់ ចូរកុំមានភាពមិនអត់ធ្មត់ដោយចង់បានលទ្ធផលឆាប់រហ័សនោះឡើយ។ វាមិនមែនថាខ្ញុំនឹងមិនប្រាប់អ្នកនោះទេ គឺខ្ញុំចង់ឃើញថាតើអ្នកពឹងផ្អែកលើខ្ញុំនៅចំពោះព្រះវត្តមានខ្ញុំឬអត់ ហើយថាតើអ្នកមានសេចក្ដីជំនឿដើម្បីពឹងផ្អែកលើខ្ញុំដែរឬទេ។ អ្នកត្រូវតែចូលទៅជិតខ្ញុំជានិច្ច ហើយប្រគល់គ្រប់កិច្ចការទាំងអស់មកក្នុងព្រះហស្ដរបស់ខ្ញុំ។ ចូរកុំដកខ្លួនថយដោយឥតប្រយោជន៍ឡើយ។ ប្រសិនបើអ្នកចូលទៅជិតខ្ញុំបែបនេះបានមួយរយៈ នោះបំណងព្រះហឫទ័យរបស់ខ្ញុំនឹងត្រូវបានបើកសម្ដែងដល់អ្នកដោយមិនដឹងខ្លួន។ ប្រសិនបើអ្នកចាប់យល់ពីព្រះរាជបំណងទាំងនោះ នោះអ្នកនឹងពិតជាបានមកទល់មុខគ្នាជាមួយនឹងខ្ញុំហើយ គឺអ្នកនឹងពិតជាបានរកឃើញព្រះភក្ត្ររបស់ខ្ញុំមែន។ នៅក្នុងចិត្ត អ្នកនឹងមានភាពច្បាស់លាស់ និងភាពប្រាកដប្រជាយ៉ាងខ្លាំង ហើយអ្នកនឹងមានអ្វីមួយដើម្បីពឹងផ្អែក ព្រមទាំងមានកម្លាំង សេចក្ដីជំនឿ និងផ្លូវឆ្ពោះទៅមុខ។ អ្វីៗគ្រប់យ៉ាងនឹងក្លាយជាងាយស្រួលសម្រាប់អ្នក» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៩ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ កាលពីមុន ខ្ញុំអកម្មក្នុងភារកិច្ច និងខ្វះគំនិតផ្ដួចផ្ដើម។ ខ្ញុំបោះបង់អ្នកទទួលដំណឹងល្អដែលមានសក្ដានុពលដោយធ្វេសប្រហែស។ ការណែនាំពីព្រះបន្ទូល បានធ្វើឱ្យខ្ញុំយល់ថា អ្វីដែលមានក្នុងចិត្តយើង ពិតជាសំខាន់ណាស់។ កាលណាយើងប្រព្រឹត្តចំពោះមនុស្សដោយក្ដីស្រឡាញ់ និងប្រកបគ្នាដោយសុទ្ធចិត្ត នោះយើងនឹងឃើញការណែនាំរបស់ព្រះ។ បន្ទាប់ពីយល់បែបនេះ ខ្ញុំបានអធិស្ឋានទៅព្រះ ដោយទូលសុំឱ្យទ្រង់ជួយខ្ញុំបំពេញភារកិច្ចឱ្យបានល្អ និងមានមនសិការអនុវត្តតាមព្រះបន្ទូលទ្រង់។ ក្រោយមក ខ្ញុំបានសកម្មក្នុងការនិយាយជាមួយអ្នកទទួលដំណឹងល្អដែលមានសក្ដានុពលទាំងនោះ។ បើពួកគេបំពេញតាមគោលការណ៍ផ្សាយដំណឹងល្អ ខ្ញុំនឹងបន្តរៀនសូត្រពីស្ថានភាពពួកគេ រហូតដល់គេទទួលយកកិច្ចការរបស់ព្រះ។ ពេលធ្វើបែបនេះ ខ្ញុំយល់ថា ព្រះកំពុងដឹកនាំខ្ញុំបន្តិចម្ដងៗ ដោយជួយខ្ញុំឱ្យយល់ពីរបៀបបំពេញភារកិច្ច ហើយខ្ញុំបានធូរស្រាលចិត្តជាខ្លាំង។ អរព្រះគុណព្រះ!


៣០. តើការមានចរិតរាក់ទាក់ជា លក្ខណៈវិនិច្ឆ័យសមស្របសម្រាប់ភាពជាមនុស្សល្អទេ?

កាលខ្ញុំនៅតូច គេតែងនិយាយថា ខ្ញុំជាក្មេងដឹងខុសត្រូវ មានឥរិយាបថល្អ និយាយរួម គឺជាក្មេងល្អ។ ខ្ញុំកម្រនឹងខឹងអ្នកដទៃណាស់ ហើយមិនដែលបង្កបញ្ហាអ្វីទេ។ បន្ទាប់ពីខ្ញុំជឿព្រះហើយ ខ្ញុំក៏រួសរាយជាមួយបងប្អូនប្រុសស្រីដទៃដែរ។ ខ្ញុំមានការអន់ឱន ចេះអត់ធ្មត់ និងគួរឱ្យស្រឡាញ់។ ខ្ញុំចាំបានថា កាលនោះពេលខ្ញុំបង្រៀនសមាជិកវ័យចំណាស់មួយចំនួនអំពីរបៀបប្រើកុំព្យូទ័រ ខ្ញុំបង្រៀនពួកគាត់ដោយការអត់ធ្មត់ ម្ដងហើយម្ដងទៀត។ ទោះបីពេលខ្លះ ពួកគាត់រៀនក្រចេះ ហើយខ្ញុំក៏មានអារម្មណ៍ខកចិត្តខ្លះក៏ពិតមែន តែខ្ញុំតែងខំប្រឹងព្យាយាមអត់ទ្រាំ មិនបង្ហាញភាពខ្វះក្ដីអំណត់ទេ ដោយខ្លាចថា បងប្អូនដទៃនឹងថា ខ្ញុំគ្មានសេចក្ដីអាណិតស្រឡាញ់។ ហេតុនេះហើយ បងប្អូនប្រុសស្រីតែងនិយាយថា ខ្ញុំមានភាពជាមនុស្សល្អ ហើយអ្នកដឹកនាំខ្ញុំ បានជ្រើសរើសខ្ញុំឱ្យស្រោចស្រពអ្នកជឿថ្មី ដោយនិយាយថា មានតែមនុស្សដែលមានចិត្តល្អ និងការអត់ធ្មត់ប៉ុណ្ណោះ ដែលអាចបំពេញភារកិច្ចនោះបានល្អ។ ពេលឮបែបនេះ ខ្ញុំមានអារម្មណ៍ពេញចិត្តខ្លួនឯងជាខ្លាំង ហើយកាន់តែជឿជាក់ថា ការរួសរាយ និងការមានចិត្តល្អ គឺជាសញ្ញានៃភាពជាមនុស្សល្អ។

ក្រោយមកទៀត ខ្ញុំនិងប្អូនស្រី លីមីង បានចាប់ដៃគូគ្នាធ្វើជាអ្នកដឹកនាំពួកជំនុំ។ បន្ទាប់ពីធ្វើការជាមួយគ្នាបានមួយរយៈ ខ្ញុំកត់សម្គាល់ឃើញថា ប្អូនលីមីង ចេះតែចង់ធ្វើអ្វីតាមចិត្តគាត់ ហើយគាត់រាងឆេវឆាវបន្តិច។ បើអ្វីៗមិនត្រូវតាមចិត្តគាត់ទេ គាត់មុខជាខឹងមិនខាន។ ហើយគាត់ក៏ធ្វើការងារគ្មានតម្លាភាពដែរ ចេះតែបោកបញ្ឆោតគេជារឿយៗ។ គាត់មិនបានធ្វើការតាមគោលការណ៍នោះទេ ហើយពុំបានការពារកិច្ចការពួកជំនុំឡើយ។ ក្នុងពេលមួយរយៈនោះ គាត់បន្តប្រើទូរស័ព្ទដើម្បីទាក់ទងបងប្អូនប្រុសស្រីរហូត។ ខ្ញុំដឹងថា ធ្វើបែបនេះអាចឱ្យប៉ូលិសតាមដានបងប្អូន ហើយអាចបង្កបញ្ហាដល់ពួកជំនុំបាន ហើយខ្ញុំក៏គិតចង់ហាមឃាត់គាត់ជាច្រើនដងដែរ ប៉ុន្តែពេលខ្ញុំហៀបនឹងនិយាយ ខ្ញុំក៏ស្ទាក់ស្ទើរមិនហ៊ាននិយាយ។ ខ្ញុំមានអារម្មណ៍ថា ប្រសិនបើខ្ញុំលើកបញ្ហាគាត់មកនិយាយដោយផ្ទាល់ គាត់ប្រហែលជាគិតថា ទោះបីសម្បកក្រៅ ខ្ញុំធ្វើដូចជាមនុស្សល្អក៏ដោយ ក៏ខ្ញុំគ្រាន់តែជាមនុស្សនិយាយស្ដី និងធ្វើអ្វីគ្មានចេះត្រាប្រណីគេប៉ុណ្ណោះ ហើយពិបាកនឹងចុះសម្រុងជាមួយណាស់។ បន្ទាប់ពីគិតពីរឿងនេះឡើងវិញ ខ្ញុំក៏សម្រេចចិត្តជ្រើសរើសផ្លូវកណ្ដាល ហើយគ្រាន់តែសួរគាត់ថា តើគាត់បានប្រើ ឬមិនបានប្រើទូរស័ព្ទតែប៉ុណ្ណោះ។ ពេលគាត់មិនព្រមទទួលស្គាល់ថា គាត់បានប្រើទូរស័ព្ទ ខ្ញុំដឹងថា គាត់កំពុងនិយាយកុហក ប៉ុន្តែខ្ញុំមិនបានលាតត្រដាង និងហាមឃាត់គាត់នោះទេ ដោយខ្លាចថា វានឹងបង្កភាពល្អក់កកររវាងយើងទាំងពីរ ហើយធ្វើឱ្យគាត់ឈប់គោរពខ្ញុំទៀត។ ក្រោយមក ខ្ញុំកត់សម្គាល់ឃើញថា បញ្ហារបស់ប្អូនលីមីងកាន់តែធ្ងន់ធ្ងរទៅៗ។ ម្ដងនោះ បងប្អូនប្រុសស្រីបានប្រាប់ខ្ញុំថា ប្ដីរបស់គាត់តែងនិយាយអំពីគោលលទ្ធិ ដើម្បីអួតសម្ញែងនៅក្នុងការជួបជុំ ដោយពុំបានដោះស្រាយបញ្ហាជាក់ស្ដែងនោះទេ គាត់ប្រាប់អ្នកដទៃអំពីការរងទុក្ខ និងការលះបង់ជាច្រើនដែលគាត់បានធ្វើក្នុងភារកិច្ចរបស់គាត់ គ្រាន់តែដើម្បីឱ្យបងប្អូនកោតសរសើរគាត់ប៉ុណ្ណោះ។ បន្ទាប់ពីស៊ើបអង្កេតរួច គេបានកំណត់ថា គាត់មិនស័ក្តិសមធ្វើជាអ្នកដឹកនាំទេ ហើយគប្បីត្រូវបណ្ដេញគាត់ចេញពីការងារ។ នៅពេលខ្ញុំប្រាប់ប្អូនលីមីងអំពីរឿងនេះ គាត់ខឹងដាច់ក្បាលដាច់កន្ទុយ ដោយថា ការវាយតម្លៃរបស់បងប្អូនប្រុសស្រី គឺជារឿងមិនត្រឹមត្រូវ និងអយុត្តិធម៌ចំពោះប្ដីគាត់។ គាត់ថែមទាំងសួរទៀតថា ហេតុអ្វីមិនស៊ើបអង្កេតលើអ្នករាយការណ៍ទាំងនោះផង ម៉េចក៏ស៊ើបតែប្ដីគាត់ម្នាក់អ៊ីចឹង។ ខ្ញុំស្រឡាំងកាំងតែម្ដង។ ខ្ញុំមិនដែលនឹកគិតថាប្អូនលីមីងនឹងមានអត្តចរិតអន់បែបនេះសោះ។ ដើម្បីព្យាយាមធ្វើឱ្យអ្វីៗបានរលូនទៅវិញ ខ្ញុំបានប្រាប់គាត់ថា៖ «សូមធ្វើចិត្តឱ្យស្ងប់សិនទៅប្អូន ហើយត្រូវស្វែងរកបំណងព្រះហឫទ័យព្រះនៅក្នុងរឿងនេះ។ មិនត្រូវឱ្យអារម្មណ៍ប្អូន គ្រប់គ្រងលើប្អូនបានទេ»។ ប៉ុន្តែគាត់មិនព្រមស្ដាប់ខ្ញុំទាល់តែសោះ ហើយក៏មិនបានរម្ងាប់ចិត្តដែរ។ ដោយសារការរាំងខ្ទប់ពីលីមីងតាមអំពើចិត្ត ទើបបញ្ហាប្ដីរបស់គាត់ ត្រូវទុកចោលមិនបានដោះស្រាយ។ បន្ទាប់មកទៀត លីមីងបានព្រមានបងប្អូនប្រុសស្រីក្នុងអំឡុងការជួបជុំមួយ ហើយថែមទាំងធ្វើឱ្យប្អូនស្រីម្នាក់យំទៀតផង។ បញ្ហារបស់លីមីងកាន់តែធ្ងន់ធ្ងរទៅៗ។ អ្នកដទៃបានធ្វើការវាយតម្លៃប្ដីរបស់គាត់តាមត្រង់ និងត្រឹមត្រូវ ហើយលើកឡើងតែការពិតប៉ុណ្ណោះ ប៉ុន្តែដោយសាររឿងនេះប៉ះពាល់ដល់ប្រយោជន៍គាត់ ដូច្នេះគាត់ក៏ខឹង ហើយបញ្ចេញកំហឹងដាក់បងប្អូន។ ភាពជាមនុស្សរបស់គាត់អាក្រក់ណាស់! ខ្ញុំចង់រាយការណ៍បញ្ហាគាត់ប្រាប់ទៅអ្នកដឹកនាំថ្នាក់លើដែរ តែពេលនោះ ខ្ញុំគិតថា៖ «តើនោះមិនមែនទម្លាយការសម្ងាត់ និងចាក់គាត់ពីក្រោយខ្នងទេឬអី? ហើយបើខ្ញុំរាយការណ៍ពីគាត់ នោះអ្នកដឹកនាំនឹងច្បាស់ជាហៅគាត់មកប្រកបគ្នាមិនខាន។ បើគាត់ដឹងថា ខ្ញុំជាអ្នករាយការណ៍ពីគាត់ តើគាត់នឹងគិតបែបណាចំពោះខ្ញុំ? តើគាត់នឹងមិនថា ខ្ញុំបង្កាច់បង្ខូចគាត់ពីក្រោយខ្នង និងថាខ្ញុំមានភាពជាមនុស្សមិនល្អទៅហើយទេ?» ពេលដឹងបែបនេះ ខ្ញុំក៏ឈប់រាយការណ៍ពីគាត់ ប៉ុន្តែខ្ញុំក៏មានអារម្មណ៍រងសម្ពាធ និងឈឺចាប់ខ្លះដែរ ហើយមានអារម្មណ៍ដូចត្រូវមនុស្សអាក្រក់ធ្វើបាបអ៊ីចឹង។

ក្រោយមក បន្ទាប់ពីអ្នកដទៃបានរាយការណ៍ពីគាត់ ចុងក្រោយ ប្អូនលីមីងក៏ត្រូវបណ្ដេញចេញ។ បន្ទាប់ពីរឿងនោះកើតឡើង អ្នកដឹកនាំថ្នាក់លើបានលាតត្រដាងពីខ្ញុំ ដោយថា៖ «ពីសម្បកក្រៅមើលទៅដូចជាបងចុះសម្រុងជាមួយមនុស្សគ្រប់គ្នាល្អណាស់ តែបងគ្មានភាពស្មោះត្រង់ពិតប្រាកដចំពោះព្រះឡើយ។ នៅពេលបងកត់សម្គាល់ឃើញបញ្ហារបស់លីមីងហើយ ម៉េចក៏បងមិនបានលាតត្រដាងនិងហាមឃាត់គាត់? ម៉េចបានបងមិនរាយការណ៍ពីបញ្ហាដ៏សំខាន់នេះ? តើបងចង់ការពារកិច្ចការពួកជំនុំ ឬអត់?» បន្ទាប់ពីត្រូវអ្នកដឹកនាំដោះស្រាយជាមួយរួច ទើបខ្ញុំបានភ្ញាក់ខ្លួន និងចាប់ផ្ដើមអធិស្ឋានទៅព្រះ និងធ្វើការឆ្លុះបញ្ចាំង។ ខ្ញុំបានប្រទះឃើញអត្ថបទព្រះបន្ទូលរបស់ព្រះជាម្ចាស់ ដែលមានសេចក្ដីថា៖ «ដើម្បីមានភាពជាមនុស្សល្អ ត្រូវតែមានបទដ្ឋានមួយ។ វាមិនពាក់ព័ន្ធនឹងការដើរផ្លូវកណ្ដាល ដោយមិនប្រកាន់ខ្ជាប់តាមគោលការណ៍ ការខំប្រឹងមិនធ្វើឱ្យនរណាម្នាក់អាក់អន់ចិត្ត ការផ្គាប់ផ្គុនចិត្តគេនៅគ្រប់ទីកន្លែងដែលអ្នកទៅ ការប៉ិនប្រសប់ក្នុងការផ្គាប់ចិត្តមនុស្សគ្រប់គ្នាដែលអ្នកជួប និងការធ្វើឱ្យមនុស្សគ្រប់គ្នានិយាយល្អពីអ្នក។ នេះមិនមែនជាបទដ្ឋានឡើយ។ ដូច្នេះ តើអ្វីទៅជាបទដ្ឋាន? បទដ្ឋាននោះគឺ ការអាចចុះចូលចំពោះព្រះជាម្ចាស់ និងសេចក្តីពិតបាន គឺការមានគោលការណ៍ក្នុងរបៀបដែលមនុស្សប្រព្រឹត្តចំពោះភារកិច្ចរបស់ខ្លួន និងគ្រប់ប្រភេទបុគ្គល ព្រឹត្តិការណ៍ និងរបស់ទាំងអស់ ហើយនៅក្នុងការបំពេញភារកិច្ចរបស់ខ្លួន ពោលគឺត្រូវមានការទទួលខុសត្រូវ មិនមានល្បិចកល ឬខ្ជិលច្រអូស ដោយអាចការពារផលប្រយោជន៍នៃដំណាក់របស់ព្រះជាម្ចាស់ និងមិនមានគ្រោងការណ៍សម្រាប់ប្រយោជន៍ផ្ទាល់ខ្លួន។ ការបង្ហាញឱ្យឃើញបែបនេះគឺច្បាស់ក្រឡែតសម្រាប់ឱ្យមនុស្សគ្រប់គ្នាមើលឃើញ នោះមនុស្សគ្រប់គ្នាក៏យល់ច្បាស់នៅក្នុងដួងចិត្តអំពីចំណុចនេះដែរ។ ជាងនេះទៅទៀត ព្រះជាម្ចាស់ពិនិត្យពិច័យដួងចិត្តរបស់មនុស្ស និងជ្រាបពីស្ថានភាពពិតរបស់ពួកគេម្នាក់ៗគ្រប់គ្នា។ មិនថាពួកគេជានរណានោះទេ គ្មាននរណាអាចបោកបញ្ឆោតព្រះជាម្ចាស់បានឡើយ។ មនុស្សមួយចំនួនតែងតែអួតអាងជានិច្ចថា ពួកគេមានភាពជាមនុស្សល្អ ពោលគឺពួកគេមិនដែលនិយាយអាក្រក់ពីអ្នកដទៃ មិនដែលធ្វើឱ្យខូចប្រយោជន៍អ្នកដទៃ ហើយក៏មិនដែលលោភលន់ចង់បានទ្រព្យសម្បត្តិរបស់អ្នកដទៃដែរ ថែមទាំងសុខចិត្តខាតបង់ជាជាងកេងចំណេញពីអ្នកដទៃនៅពេលមានទំនាស់ផលប្រយោជន៍ទៀតផង។ ហើយមនុស្សគ្រប់គ្នាគិតថា ពួកគេជាមនុស្សល្អ។ ប៉ុន្តែ នៅពេលបំពេញភារកិច្ចរបស់ពួកគេនៅក្នុងដំណាក់របស់ព្រះជាម្ចាស់ ពួកគេមានល្បិចកល និងក្រឡេចក្រឡុច តែងតែរិះរកតែផលប្រយោជន៍ផ្ទាល់ខ្លួនជានិច្ច។ ពួកគេមិនដែលគិតគូរពីផលប្រយោជន៍នៃដំណាក់របស់ព្រះជាម្ចាស់ មិនដែលចាត់ទុកភាពបន្ទាន់របស់ព្រះជាម្ចាស់ជារឿងបន្ទាន់របស់ខ្លួន ឬគិតពីអ្វីដែលព្រះជាម្ចាស់ព្រះតម្រិះ ហើយក៏មិនដែលព្រមលះបង់ផលប្រយោជន៍ផ្ទាល់ខ្លួនដើម្បីបំពេញភារកិច្ចរបស់ពួកគេដែរ។ ពួកគេមិនដែលលះបង់ប្រយោជន៍ផ្ទាល់ខ្លួនឡើយ។ សូម្បីតែពេលដែលពួកគេឃើញមនុស្សអាក្រក់កំពុងធ្វើអំពើអាក្រក់ក៏ដោយ ក៏ពួកគេមិនលាតត្រដាងពួកគេដែរ។ ពួកគេគ្មានគោលការណ៍អ្វីទាំងអស់។ តើនេះជាភាពជាមនុស្សបែបណាទៅ? នេះមិនមែនភាពជាមនុស្សល្អឡើយ។ ចូរកុំយកចិត្តទុកដាក់នឹងអ្វីដែលមនុស្សបែបនេះនិយាយឡើយ។ អ្នកត្រូវតែមើលថាពួកគេរស់នៅតាមអ្វី ពួកគេបើកសម្ដែងពីអ្វី ហើយពួកគេមានអាកប្បកិរិយាបែបណា នៅពេលដែលពួកគេបំពេញភារកិច្ចរបស់ពួកគេ ក៏ដូចជាមើលពីសភាពខាងក្នុងរបស់ពួកគេ និងអ្វីដែលពួកគេស្រឡាញ់ផងដែរ។ ប្រសិនបើសេចក្ដីស្រឡាញ់កេរ្ដិ៍ឈ្មោះ និងលាភសក្ការៈរបស់ពួកគេ ធំជាងភក្ដីភាពរបស់ពួកគេចំពោះព្រះជាម្ចាស់ ប្រសិនបើសេចក្ដីស្រឡាញ់កេរ្ដិ៍ឈ្មោះ និងលាភសក្ការៈរបស់គេ ធំជាងផលប្រយោជន៍នៃដំណាក់របស់ព្រះជាម្ចាស់ ឬប្រសិនបើសេចក្ដីស្រឡាញ់កេរ្ដិ៍ឈ្មោះ និងលាភសក្ការៈរបស់ពួកគេ ធំជាងការយកចិត្តទុកដាក់ដែលពួកគេមានចំពោះព្រះជាម្ចាស់ ដូច្នេះ តើមនុស្សបែបនេះមានភាពជាមនុស្សដែរឬទេ? ពួកគេមិនមែនជាមនុស្សដែលមានភាពជាមនុស្សឡើយ» («តាមរយៈការប្រគល់ដួងចិត្តរបស់ខ្លួនថ្វាយទៅព្រះជាម្ចាស់ នោះគេអាចទទួលបានសេចក្តីពិត» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈបន្ទូលព្រះ ខ្ញុំបានដឹងថា ភាពជាមនុស្សរបស់បុគ្គលម្នាក់ មិនអាចវិនិច្ឆ័យផ្អែកលើ លក្ខណៈពីខាងក្រៅដូចជា ថាតើពួកគេមានភាពឆេវឆាវមធ្យមដែរទេ ថាតើពួកគេនិយាយពីក្រោយខ្នងអ្នកដទៃឬអត់ ឬថាតើពួកគេអាចចុះសម្រុងគ្នាជាមួយអ្នកដទៃបានល្អឬអត់នោះទេ តែផ្ទុយទៅវិញ គឺផ្អែកលើអាកប្បកិរិយារបស់ពួកគេចំពោះព្រះ និងចំពោះសេចក្ដីពិត ថាតើពួកគេមានទំនួលខុសត្រូវក្នុងភារកិច្ចឬអត់ និងថាតើពួកគេឈរខាងព្រះ និងប្រព្រឹត្តតាមសេចក្ដីពិត និងតាមគោលការណ៍ដែរឬអត់ នៅពេលជួបបញ្ហា។ កាលពីមុន ខ្ញុំគិតថា ខ្ញុំមានភាពជាមនុស្សល្អ។ ពីសម្បកក្រៅ ខ្ញុំជាមនុស្សចិត្តល្អ និងមានបុគ្គលិកលក្ខណៈល្អ ប៉ុន្តែ នៅពេលខ្ញុំកត់សម្គាល់ឃើញលីមីងប្រើទូរស័ព្ទដើម្បីទាក់ទងបងប្អូនប្រុសស្រី ដែលប៉ះពាល់ដល់សុវត្ថិភាពរបស់ពួកជំនុំ ខ្ញុំបារម្ភថា ការនិយាយប្រាប់គាត់ដោយផ្ទាល់ អាចធ្វើឱ្យខូចទំនាក់ទំនងរបស់ពួកយើង ដូច្នេះហើយ ខ្ញុំគ្រាន់តែរំឮកគាត់ ដោយនិយាយមិនឱ្យចំៗ។ ពេលគាត់មិនទទួលស្គាល់ឥរិយាបថរបស់ខ្លួន ខ្ញុំក៏ពុំបានលាតត្រដាង និងហាមឃាត់គាត់ដែរ។ ខ្ញុំគិតក្នុងចិត្តថា៖ «បើមានរឿងអ្វីកើតឡើង គាត់មិនអាចថា ខ្ញុំមិនបានប្រាប់គាត់នោះទេ»។ ធ្វើបែបនេះ មិនប៉ះពាល់ដល់មុខមាត់ខ្ញុំទេ ហើយបើមានរឿងអ្វីកើតឡើង ខ្ញុំក៏មិនចាំបាច់ទទួលខុសត្រូវដែរ។ ខ្ញុំគិតតែពីប្រយោជន៍ផ្ទាល់ខ្លួន ពីឋានៈ និងមុខមាត់ខ្ញុំប៉ុណ្ណោះ ដោយមិនបានគិតពីកិច្ចការពួកជំនុំ ឬសុវត្ថិភាពរបស់បងប្អូនប្រុសស្រីឡើយ។ ខ្ញុំពិតជាអាត្មានិយម និងវៀចវេរលាក់ពុតខ្លាំងណាស់! ពេលខ្ញុំឃើញលីមីងច្រឡោតខឹង និងជះកំហឹងដាក់អ្នកដទៃអំពីបញ្ហាប្ដីគាត់ ខ្ញុំគួរណាស់តែរាយការណ៍បញ្ហានេះទៅកាន់អ្នកដឹកនាំថ្នាក់លើភ្លាមៗ តែខ្ញុំបារម្ភខ្លាចគាត់គិតថា ខ្ញុំចាក់គាត់ពីក្រោយខ្នង ដូច្នេះខ្ញុំក៏នៅស្ងៀម។ រឿងនេះធ្វើឱ្យមានផលអវិជ្ជមានដល់កិច្ចការពួកជំនុំ ហើយបានធ្វើឱ្យប៉ះពាល់ដល់បងប្អូនប្រុសស្រី។ ឯណាទៅភាពជាមនុស្សរបស់ខ្ញុំនោះ? ពេលពិចារណាអំពីសកម្មភាពរបស់ខ្ញុំតាមព្រះបន្ទូលជំនុំជម្រះរបស់ព្រះ និងតាមការលាតត្រដាងពីទ្រង់ ខ្ញុំយល់ថា ខ្លួនឯងខុសឆ្គងខ្លាំងណាស់។ ខ្ញុំតែងគិតថា ខ្ញុំមានភាពជាមនុស្សល្អ តែតាមការបើកសម្ដែងពីបន្ទូលរបស់ព្រះ និងការលាតត្រដាងតាមរយៈការពិត ការយល់ឃើញផ្ទាល់ខ្លួនខ្ញុំ ក៏បានផ្លាស់ប្ដូរទាំងស្រុង។ ពីសម្បកក្រៅ ខ្ញុំចិត្តល្អមែន តែនៅពីក្រោយចិត្តល្អនោះ គឺបង្កប់ដោយបំណងដ៏គួរឱ្យស្អប់។ ខ្ញុំគិតតែពីប្រយោជន៍ផ្ទាល់ខ្លួន ហើយពុំបានការពារកិច្ចការពួកជំនុំទាល់តែសោះ។ ខ្ញុំធ្វើជាចិត្តល្អក្លែងក្លាយ និងព្យាយាមផ្គាប់ចិត្តមនុស្សគ្រប់គ្នា។ ខ្ញុំជាអ្នកជឿស៊ប់ក្លែងក្លែង និងជាមនុស្សវៀចវេរលាក់ពុត។ បន្ទាប់ពីនោះមក ខ្ញុំមិនហ៊ានបង្ហាញថាខ្លួនឯងមានភាពជាមនុស្សល្អទៀតទេ។

ក្រោយមកទៀត ខ្ញុំបានប្រទះឃើញអត្ថបទព្រះបន្ទូលរបស់ព្រះជាម្ចាស់មួយទៀត។ «សារជាតិនៅពីក្រោយឥរិយាបថ 'ល្អ' ដូចជា ការរួសរាយ រាក់ទាក់ និងការរាប់អាន អាចពណ៌នាបានត្រឹមពាក្យមួយនេះគឺ៖ ការធ្វើពុត។ ឥរិយាបថ 'ល្អ' បែបនេះ មិនបានកើតចេញពីព្រះបន្ទូលព្រះជាម្ចាស់ទេ ហើយក៏មិនមែនជាលទ្ធផលចេញពីការអនុវត្តសេចក្តីពិត ឬការប្រព្រឹត្តតាមគោលការណ៍នោះដែរ។ តើវាកើតចេញពីអ្វីទៅ? វាកើតចេញពីចេតនា ផែនការរបស់មនុស្ស ចេញពីការដែលពួកគេធ្វើពុត ខំសម្ដែង និងបោកបញ្ឆោត។ នៅពេលមនុស្សប្រកាន់ខ្ជាប់តាមឥរិយាបថ 'ល្អ' ទាំងនេះ គោលបំណងគឺដើម្បីទទួលបាននូវអ្វីៗដែលពួកគេចង់បាន បើមិនដូច្នោះទេ ពួកគេនឹងមិនធ្វើបាបខ្លួនឯងតាមរបៀបនេះ និងរស់នៅផ្ទុយពីបំណងប្រាថ្នារបស់ខ្លួនឡើយ។ តើការរស់នៅផ្ទុយពីបំណងប្រាថ្នារបស់ខ្លួនមានន័យដូចម្ដេច? គឺមានន័យថា ធម្មជាតិពិតរបស់ពួកគេ គឺគ្មានឥរិយាបថល្អ មិនចេះបោកបញ្ឆោត សុភាពរាបសា សប្បុរស និងមានគុណធម៌ដូចមនុស្សស្មាននោះទេ។ ពួកគេមិនបានរស់នៅតាមសតិសម្បជញ្ញៈ និងវិចារណញ្ញាណទេ ផ្ទុយទៅវិញ ពួកគេរស់នៅ ដើម្បីសម្រេចគោលបំណង ឬតម្រូវការជាក់លាក់ណាមួយ។ តើធម្មជាតិពិតរបស់មនុស្ស គឺជាអ្វីទៅ? វាគឺជាភាពវង្វេងស្មារតី និងភាពល្ងង់ខ្លៅ។ បើគ្មានក្រឹត្យវិន័យ និងបញ្ញត្តិដែលព្រះជាម្ចាស់បានប្រទានមកទេ នោះមនុស្សនឹងមិនដឹងថាអ្វីជាអំពើបាបឡើយ។ តើនេះមិនមែនជាអ្វីដែលមនុស្សជាតិធ្លាប់មានទេឬអី? មានតែពេលដែលព្រះជាម្ចាស់បានប្រទានក្រឹត្យវិន័យ និងបញ្ញត្តិប៉ុណ្ណោះ ទើបមនុស្សមានគោលគំនិតខ្លះអំពីអំពើបាប។ ប៉ុន្តែពួកគេនៅមិនទាន់មានគោលគំនិតអំពីអ្វីត្រូវ និងអ្វីខុស ឬអំពីអ្វីវិជ្ជមាន ឬអ្វីអវិជ្ជមានឡើយ។ ហើយបើបែបនេះ តើត្រូវធ្វើដូចម្ដេច ដើម្បីឱ្យពួកគេអាចដឹងអំពីគោលការណ៍ត្រឹមត្រូវសម្រាប់ការនិយាយស្ដី និងការប្រព្រឹត្ត? តើពួកគេអាចដឹងថា មួយណាជារបៀបប្រព្រឹត្ត ជាឥរិយាបថល្អ ដែលគួរមាននៅក្នុងភាពជាមនុស្សធម្មតាទៅ? តើពួកគេអាចដឹងថា អ្វីខ្លះទៅដែលបង្កើតឱ្យមានឥរិយាបថល្អពិតប្រាកដ ថារបៀបបែបណាដែលពួកគេគួរធ្វើតាម ដើម្បីរស់នៅមានលក្ខណៈជាមនុស្សធម្មតា? ពួកគេមិនអាចដឹងឡើយ។ ដោយសារតែធម្មជាតិបែបសាតាំងរបស់មនុស្ស ព្រោះតែសភាវគតិរបស់ពួកគេ ពួកគេអាចត្រឹមតែធ្វើពុត និងសម្ដែងធ្វើជារស់នៅដោយសមរម្យ និងថ្លៃថ្នូរប៉ុណ្ណោះ ដែលជាហេតុនាំឱ្យមានការបោកបញ្ឆោតផ្សេងៗ ដូចជា ការចេះដឹង និងមានហេតុផល ស្លូតបូត ចេះគួរសម ការគោរពចាស់ទុំ និងការមើលថែក្មេងៗ ព្រមទាំងការរាប់អាន និងការរួសរាយ រាក់ទាក់ ហើយជាលទ្ធផលធ្វើឱ្យលេចឡើងនូវកលល្បិច និងបច្ចេកទេសបោកបញ្ឆោតទាំងនេះ។ ហើយនៅពេលស្នៀតទាំងនេះលេចឡើង មនុស្សជ្រើសរើសប្រកាន់ខ្ជាប់តាមការបោកបញ្ឆោតមួយ ឬពីរក្នុងចំណោមការបោកបញ្ឆោតទាំងនេះ។ អ្នកខ្លះជ្រើសរើសធ្វើជារាប់អាន និងរួសរាយ រាក់ទាក់ អ្នកខ្លះជ្រើសរើសធ្វើខ្លួនចេះដឹង មានហេតុផល និងស្លូតបូត អ្នកខ្លះជ្រើសរើសធ្វើខ្លួនចេះគួរសម គោរពចាស់ទុំ និងយកចិត្តទុកដាក់ជាមួយក្មេងៗ អ្នកខ្លះជ្រើសរើសធ្វើរឿងទាំងអស់នេះ។ ប៉ុន្តែខ្ញុំកំំណត់អត្ថន័យមនុស្សដែលមានឥរិយាបថ 'ល្អ' បែបនេះ ដោយពាក្យមួយប៉ុណ្ណោះ។ តើជាពាក្យអ្វីទៅ? គឺជា 'ដុំថ្មរលោង'។ តើដុំថ្មរលោងគឺជាអ្វីទៅ? វាជាដុំថ្មរលោងនៅតាមមាត់ទន្លេ ដែលជ្រុងមុតស្រួចរបស់វាត្រូវបានដុសខាត់អស់រយៈពេលជាច្រើនឆ្នាំទៅតាមទឹកហូរកាត់។ ហើយទោះបើដើរជាន់វាមិនបង្កការឈឺចាប់ក៏ដោយ ក៏មនុស្សអាចរអិលដួលបានដែរ បើមិនប្រុងប្រយ័ត្ន។ បើមើលទម្រង់ និងរូបរាង ថ្មទាំងនេះពិតជាស្រស់ស្អាតណាស់ ប៉ុន្តែនៅពេលអ្នកយកដុំថ្មទាំងនេះទៅផ្ទះ វានឹងគ្មានប្រយោជន៍ឡើយ។ អ្នកអាចនឹងមិនហ៊ានបោះវាចោល តែក៏គ្មានប្រយោជន៍នឹងរក្សាទុកវាដែរ។ តើ 'ដុំថ្មរលោង' សំដៅលើអ្វីទៅ? ចំពោះខ្ញុំ មនុស្សដែលមានឥរិយាបថល្អដែលឃើញច្បាស់ទាំងនេះ គឺជាមនុស្សកណ្ដាលនិយម។ ពួកគេធ្វើពុតជាមនុស្សល្អពីសម្បកក្រៅ ប៉ុន្តែមិនទទួលយកសេចក្តីពិតសោះឡើយ។ ពួកគេនិយាយពាក្យល្អស្ដាប់ តែគ្មានការពិតជាក់ស្ដែងនោះទេ។ ពួកគេគ្មានអ្វីក្រៅពីដុំថ្មរលោងឡើយ។ ប្រសិនបើអ្នកប្រកបគ្នាជាមួយពួកគេអំពីសេចក្តីពិត និងគោលការណ៍ ពួកគេនឹងនិយាយទៅកាន់អ្នកអំពីការស្លូតបូត និងការគួរសម។ ប្រសិនបើអ្នកនិយាយទៅកាន់ពួកគេអំពីការឈ្វេងយល់ពួកទាស់ទទឹងនឹងព្រះគ្រីស្ទ ពួកគេនឹងនិយាយទៅកាន់អ្នកអំពីការគោរពចាស់ទុំ និងការយកចិត្តទុកដាក់ជាមួយក្មេងៗ ព្រមទាំងអំពីការចេះដឹង និងមានហេតុផល។ ប្រសិនបើអ្នកនិយាយទៅកាន់ពួកគេថា មនុស្សត្រូវប្រព្រឹត្តតាមគោលការណ៍ ថាគេត្រូវស្វែងរកគោលការណ៍នៅក្នុងភារកិច្ចរបស់ខ្លួន ហើយមិនត្រូវធ្វើអ្វីៗតាមអំពើចិត្ត តើពួកគេមានអាកប្បកិរិយាបែបណាដែរ? ពួកគេនឹងនិយាយថា៖ 'ការប្រព្រឹត្តតាមគោលការណ៍នៃសេចក្តីពិត គឺជារឿងមួយទៀត។ ខ្ញុំគ្រាន់តែចង់ធ្វើខ្លួនជាអ្នកចេះដឹង និងមានហេតុផល ព្រមទាំងដើម្បីឱ្យអ្នកដទៃយល់ស្របចំពោះទង្វើរបស់ខ្ញុំប៉ុណ្ណោះ។ ដរាបណាខ្ញុំគោរពចាស់ទុំ និងយកចិត្តទុកដាក់ជាមួយក្មេងៗ ហើយមានការយល់ព្រមពីអ្នកដទៃ នោះគឺគ្រប់គ្រាន់ហើយ'។ ពួកគេខ្វល់តែអំពីឥរិយាបថល្អប៉ុណ្ណោះ ពួកគេមិនផ្តោតលើសេចក្តីពិតឡើយ» («អត្ថន័យនៃការដេញតាមសេចក្តីពិត (៣)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ តាមរយៈបន្ទូលព្រះ ខ្ញុំបានដឹងថា ការរួសរាយ និងចេះគួរសម និងឥរិយាបថដែលវប្បធម៌ប្រពៃណី ចាត់ទុកថាល្អនោះ តាមសារជាតិ គឺគ្រាន់តែជាការសម្ដែងប៉ុណ្ណោះ។ អ្នកណាដែលធ្វើបែបនេះ គឺគ្រាន់តែសម្ដែងធ្វើពុត ដើម្បីទទួលបានការកោតសរសើរពីអ្នកដទៃ និងដើម្បីបោកបញ្ឆោតអ្នកទាំងនោះឱ្យគោរព និងលើកសរសើរខ្លួនគេប៉ុណ្ណោះ។ គ្រប់យ៉ាងសុទ្ធតែជាផែនការក្បត់ និងជាអំពើក្បត់ទាំងអស់ ហើយធ្វើបែបនេះ នឹងធ្វើឱ្យអ្នកក្លាយជាមនុស្សបោកប្រាស់។ ខ្ញុំក៏បានដឹងផងដែរថា មូលហេតុដែលខ្ញុំនៅតែអាត្មានិយម និងវៀចវេរលាក់ពុតខ្លាំង ទោះខ្ញុំប្រឹងធ្វើជាមនុស្សល្អជាច្រើនឆ្នាំមកហើយក្ដី នោះក៏ព្រោះតែទង្វើទាំងនេះ មានបង្កប់ដោយបំណងអាក្រក់។ ខ្ញុំចង់ធ្វើឱ្យមនុស្សមានទស្សនៈល្អមកលើខ្ញុំ ដើម្បីឱ្យពួកគេគោរព និងសរសើរខ្ញុំ។ តាំងពីក្មេងមក ខ្ញុំត្រូវបានវប្បធម៌ប្រពៃណីអប់រំ និងប្រៀនប្រដៅឱ្យចេះឱ្យតម្លៃលើឥរិយាមារយាទល្អ។ ខ្ញុំគិតថា ការដែលមានឥរិយាមារយាទល្អ នឹងទទួលបានការសរសើរពីមនុស្សនៅជុំវិញខ្លួន។ បន្ទាប់ពីបានជឿព្រះហើយ ខ្ញុំបន្តព្យាយាមធ្វើជាមនុស្សរួសរាយ និងចេះគួរសម ហើយរក្សាមុខមាត់ល្អ និងឋានៈនៅក្នុងចំណោមបងប្អូនប្រុសស្រី ជាពិសេសនៅពេលខ្ញុំចាប់ដៃគូជាមួយប្អូនលីមីង។ ខ្ញុំសម្គាល់ឃើញថា គាត់បានប្រើទូរស័ព្ទជាច្រើនដង ដែលជាការបំពានគោលការណ៍ បង្កគ្រោះថ្នាក់ដល់បងប្អូនប្រុសស្រី ដោយពុំបានគិតពីប្រយោជន៍របស់ពួកជំនុំ ដូច្នេះ ខ្ញុំគួរណាស់តែបានលាតត្រដាង និងហាមឃាត់គាត់ តែខ្ញុំបារម្ភខ្លាចគាត់មានគំនិតអវិជ្ជមានមកលើខ្ញុំ ដូច្នេះខ្ញុំចេះតែបណ្ដែតបណ្ដោយទៅ។ ខ្ញុំបានឃើញយ៉ាងច្បាស់ថា លីមីងកំពុងការពារប្ដីគាត់ ហើយថែមទាំងគាបសង្កត់បងប្អូនប្រុសស្រីទៀតផង ហើយទង្វើនេះមិនមែនគ្រាន់តែជាករណីនៃសេចក្ដីពុករលួយធម្មតានោះទេ។ ភាពជាមនុស្សរបស់គាត់មិនល្អ គាត់ក៏មិនស័ក្តិសមធ្វើជាអ្នកដឹកនាំដែឬ ហើយគួរណាស់រាយការណ៍ពីគាត់ភ្លាមៗទើបបាន។ តែផ្ទុយទៅវិញ ខ្ញុំបានជ្រើសរើសនៅស្ងៀមម្ដងទៀត ដើម្បីការពារឋានៈ និងមុខមាត់របស់ខ្ញុំ។ ដើម្បីការពារមុខមាត់ខ្លួនឯង ខ្ញុំបែរជារមិលគុណ។ ខ្ញុំពុំបានការពារប្រយោជន៍របស់ពួកជំនុំទាល់តែសោះ។ ខ្ញុំបានដឹងយ៉ាងច្បាស់ថា ការខំប្រឹងធ្វើជាមនុស្សរួសរាយ និងចេះគួរសម មិនត្រឹមតែមិនបានជួយផ្លាស់ប្ដូរនិស្ស័យពុករលួយរបស់ខ្ញុំប៉ុណ្ណោះទេ តែតាមពិត វាបានធ្វើឱ្យខ្ញុំកាន់វៀចវេរពុតត្បុតខ្លាំងឡើងទៅវិញ។ ខ្ញុំមានបំណងចង់មានឥរិយាបថល្អ ជាជាងអនុវត្តសេចក្ដីពិត ដោយបង្ហាញមុខមាត់ក្លែងក្លាយ ដើម្បីលាក់បាំងបំណងដ៏គួរឱ្យស្អប់របស់ខ្ញុំ និងដើម្បីធ្វើឱ្យមនុស្សគ្រប់គ្នាគិតថា ខ្ញុំមានតថភាពនៃសេចក្ដីពិត និងថាខ្ញុំគួរឱ្យស្រឡាញ់ និងមានចិត្តល្អ ដោយបោកប្រាស់មនុស្សឱ្យទុកចិត្តខ្ញុំ និងគោរព ហើយពេញចិត្តលើខ្ញុំ។ ខ្ញុំកំពុងដើរលើផ្លូវពួកផារិស៊ីដែលជឿស៊ប់បែបក្លែងក្លាយ និងកំពុងទាស់ទទឹងនឹងព្រះ។ បើខ្ញុំនៅបន្តធ្វើបែបនេះទៀត នោះព្រះមុខជាថ្កោលទោស និងផាត់ខ្ញុំចោលមិនខាន។

បន្ទាប់មកទៀត ខ្ញុំបានអានអត្ថបទព្រះបន្ទូលរបស់ព្រះជាម្ចាស់ពីរទៀត។ «ហើយតើមានផលវិបាកអ្វីខ្លះ បើមនុស្សតែងតែគិតពីផលប្រយោជន៍ផ្ទាល់ខ្លួន បើពួកគេតែងតែព្យាយាមការពារភាពអំនួត និងភាពចង់បានមុខមាត់ផ្ទាល់ខ្លួន បើពួកគេបញ្ចេញឱ្យឃើញនិស្ស័យពុករលួយ ប៉ុន្តែមិនស្វែងរកសេចក្ដីពិតដើម្បីដោះស្រាយវានោះ? គឺថាពួកគេគ្មានការចូលទៅក្នុងជីវិតឡើយ និងគ្មានទីបន្ទាល់តាមរយៈបទពិសោធពិតប្រាកដ។ ហើយរឿងនេះគ្រោះថ្នាក់ណាស់ មែនទេ? ប្រសិនបើអ្នកមិនដែលអនុវត្តសេចក្ដីពិតសោះ និងគ្មានទីបន្ទាល់តាមរយៈបទពិសោធអ្វីនោះទេ នោះអ្នកនឹងត្រូវបានបើកសម្ដែង និងជម្រុះចោលដោយឯកឯង។ តើមនុស្សដែលគ្មានទីបន្ទាល់តាមរយៈបទពិសោធ មានប្រយោជន៍អ្វីនៅក្នុងដំណាក់របស់ព្រះជាម្ចាស់? ពួកគេមុខជាមិនបំពេញភារកិច្ចណាមួយឱ្យបានល្អឡើយ ហើយមិនដោះស្រាយអ្វីមួយបានត្រឹមត្រូវទេ។ តើពួកគេមិនគ្រាន់តែក្លាយជាឥតប្រយោជន៍ទេឬ? ក្រោយពីបានជឿលើព្រះជាម្ចាស់ជាច្រើនឆ្នាំមកហើយ ប្រសិនបើនរណាមិនដែលអនុវត្តសេចក្តីពិតទេ នោះគេគឺជាបុគ្គលម្នាក់ក្នុងចំណោមអ្នកមិនជឿហើយ គេគឺជាមនុស្សអាក្រក់។ ប្រសិនបើអ្នកមិនដែលអនុវត្តសេចក្តីពិតទេ ប្រសិនបើអំពើរំលងរបស់អ្នកកាន់តែច្រើនឡើងៗ នោះទីបញ្ចប់របស់អ្នក នឹងត្រូវកំណត់ទុក។ ចំពោះរឿងនេះ គេមើលឃើញយ៉ាងច្បាស់ថា រាល់អំពើរំលងរបស់អ្នក ផ្លូវដែលអ្នកដើរខុស និងការដែលអ្នកមិនព្រមប្រែចិត្ត អ្វីទាំងអស់នេះ គឺសុទ្ធតែរាប់បញ្ចូលជាអំពើអាក្រក់ទាំងអស់។ ដូច្នេះហើយ ទីបញ្ចប់របស់អ្នក គឺអ្នកនឹងត្រូវធ្លាក់នរក អ្នកនឹងត្រូវទទួលទោសមិនខាន។ តើអ្នករាល់គ្នាគិតថា នេះជារឿងកំប៉ិកកំប៉ុកឬ? ប្រសិនបើអ្នកមិនត្រូវបានដាក់ទោសទេ អ្នកនឹងមិនដឹងថារឿងនេះគួរឱ្យខ្លាចបែបណាឡើយ។ នៅពេលដែលថ្ងៃនោះមកដល់ អ្នកពិតជាជួបគ្រោះមហន្តរាយ ហើយអ្នកត្រូវប្រឈមនឹងសេចក្តីស្លាប់ ពេលនោះ អ្នកស្តាយក្រោយក៏យឺតពេលដែរ។ នៅក្នុងសេចក្តីជំនឿរបស់អ្នកលើព្រះជាម្ចាស់ ប្រសិនបើអ្នកមិនទទួលយកសេចក្តីពិត បើអ្នកជឿលើព្រះជាម្ចាស់ច្រើនឆ្នាំហើយ ប៉ុន្តែអ្នកគ្មានការផ្លាស់ប្រែសោះនោះ ផលវិបាកចុងក្រោយគឺថា អ្នកនឹងត្រូវព្រះជាម្ចាស់ផាត់ចោល និងបោះបង់ចោលមិនខាន» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ «មានតែពេលដែលមនុស្សប្រព្រឹត្ត និងធ្វើខ្លួនស្របតាមព្រះបន្ទូលព្រះជាម្ចាស់ប៉ុណ្ណោះ ទើបពួកគេមានមូលដ្ឋានគ្រឹះពិតប្រាកដ។ ប្រសិនបើពួកគេមិនប្រព្រឹត្តខ្លួនស្របតាមព្រះបន្ទូលព្រះជាម្ចាស់ទេ ហើយផ្តោតលើតែការសម្ដែងធ្វើល្អ ជាលទ្ធផល តើពួកគេអាចក្លាយជាមនុស្សល្អបានដែរឬទេ? ប្រាកដជាមិនអាចទេ។ ឥរិយាបថល្អមិនអាចផ្លាស់ប្ដូរសារជាតិមនុស្សបានឡើយ។ មានតែសេចក្តីពិត និងព្រះបន្ទូលព្រះជាម្ចាស់ប៉ុណ្ណោះ ទើបអាចផ្លាស់ប្ដូរនិស្ស័យ គំនិត និងយោបល់របស់មនុស្សបាន ហើយក្លាយជាជីវិតរបស់ពួកគេ។ ... តើសម្ដី និងទង្វើរបស់មនុស្សគួរតែមានមូលដ្ឋានគ្រឹះលើអ្វីទៅ? គឺលើព្រះបន្ទូលព្រះជាម្ចាស់។ ដូច្នេះ តើព្រះជាម្ចាស់មានសេចក្តីតម្រូវ និងបទដ្ឋានអ្វីខ្លះសម្រាប់សម្ដី និងទង្វើរបស់មនុស្ស? (ព្រះបន្ទូលព្រះជាម្ចាស់មានលក្ខណៈស្ថាបនាដល់មនុស្ស)។ ពិតជាត្រឹមត្រូវ។ ជាមូលដ្ឋានគ្រឹះ អ្នកត្រូវតែប្រាប់ការពិត និយាយតាមត្រង់ និងផ្ដល់ប្រយោជន៍ដល់អ្នកដទៃ។ យ៉ាងហោចណាស់ សម្ដីត្រូវតែស្អាងចិត្តមនុស្ស និងមិនត្រូវលេងល្បិច បំភាន់ សើចចំអក តិះដៀល ប្រមាថ ឡកឡាយ បង្ខិតបង្ខំ លាតត្រដាងចំណុចខ្សោយ ឬធ្វើឱ្យពួកគេឈឺចាប់ឡើយ។ នេះជាកាយវិការនៃភាពជាមនុស្សធម្មតា។ វាជាគុណធម៌របស់មនុស្សជាតិ។ ... ម្យ៉ាងទៀត ក្នុងករណីពិសេសខ្លះ វាជាការចាំបាច់ដែលត្រូវលាតត្រដាងកំហុសរបស់មនុស្ស ហើយដោះស្រាយ និងលួសកាត់ពួកគេដោយផ្ទាល់ ដើម្បីឱ្យពួកគេទទួលបានចំណេះដឹងអំពីសេចក្តីពិត និងមានបំណងចង់ប្រែចិត្ត។ មានតែបែបនេះទេ ទើបអាចសម្រេចបានលទ្ធផល។ ការអនុវត្តបែបនេះជាប្រយោជន៍ដ៏ធំសម្រាប់មនុស្ស ជាការជួយដល់ពួកគេយ៉ាងពិតប្រាកដ ហើយជាការកែលម្អដល់ពួកគេ តើអ៊ីចឹងមែនទេ?» («អត្ថន័យនៃការដេញតាមសេចក្តីពិត (៣)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ បន្ទូលព្រះជាម្ចាស់ធ្វើឱ្យភ័យខ្លាច និងបារម្ភជាខ្លាំង។ ប្រសិនបើនរណាម្នាក់ជ្រើសគិតតែពីប្រយោជន៍ផ្ទាល់ខ្លួន ពីស្ថានភាពមួយហើយមួយទៀត ហើយមិនដែលអនុវត្តសេចក្ដីពិត នោះពួកគេនឹងប្រព្រឹត្តអំពើរំលងកាន់តែច្រើនឡើងៗមិនខាន ហើយចុងក្រោយ នឹងត្រូវព្រះលាតត្រដាងគ្មានសល់ រួចក៏ត្រូវផាត់ចោល។ សូម្បីតែពេលដែលខ្ញុំបានឃើញថា សុវត្ថិភាពបងប្អូនប្រុសស្រីត្រូវរងការគំរាមកំហែង ហើយកិច្ចការពួកជំនុំត្រូវប៉ះពាល់ក៏ដោយ ក៏ខ្ញុំមិនបានប្រកាន់តាមគោលការណ៍ និងការពារកិច្ចការពួកជំនុំដែរ ផ្ទុយទៅវិញ ខ្ញុំបែរជាស្វះស្វែងដើម្បីបានក្លាយជាមនុស្សល្អទៅវិញ។ ទោះបីខ្ញុំទទួលបានការគោរព និងការពេញចិត្តពីអ្នកដទៃក៏ដោយ តែក្នុងព្រះនេត្រព្រះ ខ្ញុំនៅតែជាមនុស្សទុច្ចរិតដដែល ហើយចុងក្រោយ គង់តែត្រូវព្រះស្អប់ខ្ពើម និងដាក់ទោសមិនខាន។ ពេលខ្ញុំដឹងពីផលវិបាកទាំងនេះហើយ ខ្ញុំពិតជាតក់ស្លុតខ្លាំងណាស់ ហើយខ្ញុំត្រៀមខ្លួនកែតម្រូវការដេញតាមខុសផ្លូវរបស់ខ្ញុំវិញ។ ព្រះបន្ទូលរបស់ព្រះ ក៏បានបង្ហាញផ្លូវអនុវត្តន៍ដែលត្រឹមត្រូវដល់ខ្ញុំផងដែរ។ មានតែការប្រព្រឹត្ត និងការនិយាយស្របតាមបន្ទូលព្រះប៉ុណ្ណោះ ទើបយើងអាចជួយ និងស្អាងអ្នកដទៃបាន។ ទោះយើងនិយាយបែបណា ទោះយើងនិយាយធ្ងន់ៗ ឬសំឡេងស្រទន់ ឬមិនថាយើងពូកែនិយាយប៉ុនណាក៏ដោយ ក៏គ្មានបញ្ហានោះដែរ។ អ្វីដែលសំខាន់បំផុតគឺ ត្រូវនិយាយបែបណាដែលមានប្រយោជន៍ដល់បងប្អូនប្រុសស្រី។ ឱ្យតែគេជាបុគ្គលត្រឹមត្រូវ ជាបុគ្គលដែលអាចទទួលយកសេចក្ដីពិតបាន នោះយើងគប្បីជួយពួកគេដោយសេចក្ដីស្រឡាញ់។ បើពួកគេមិនយល់ពីសេចក្ដីពិតទេ ហើយធ្វើឱ្យប៉ះពាល់ដល់កិច្ចការ យើងអាចធ្វើការប្រកបគ្នាជាមួយពួកគេបាន ដើម្បីផ្ដល់ការណែនាំ និងការគាំទ្រ។ បន្ទាប់ពីប្រកបគ្នារួចហើយ ប្រសិនបើគ្មានការកែលម្អពិតប្រាកដទេ យើងអាចដោះស្រាយ និងលួសកាត់ពួកគេ ដោយលាតត្រដាងពីសារជាតិនៃបញ្ហារបស់ពួកគេ។ ទោះបីស្ដាប់ទៅតឹងតែង ឬមិនគិតពីអារម្មណ៍អ្នកដទៃក៏ដោយ តែការធ្វើបែបនេះ ពិតជាអាចជួយ និងគាំទ្រពួកគេបានយ៉ាងប្រាកដ។ បើពួកគេជាពួកទទឹងនឹងព្រះគ្រីស្ទ ឬជាអ្នកប្រព្រឹត្តអាក្រក់ ដែលបង្អាក់ដល់កិច្ចការពួកជំនុំ យើងគួរប្រកាន់ជំហរលាតត្រដាង និងហាមឃាត់ពួកគេ ឬរាយការណ៍ពួកគេទៅថ្នាក់លើរបស់យើង ដើម្បីការពារកិច្ចការរបស់ពួកជំនុំ និងការពារ បងប្អូនប្រុសស្រីកុំឱ្យរងការរំខាន និងការបោកបញ្ឆោត។ មានតែការធ្វើបែបនេះទេ ទើបយើងអនុវត្តសេចក្ដីពិត បង្ហាញពីភាពជាមនុស្សពិត និងមានចិត្តល្អពិតប្រាកដ។ ខ្ញុំក៏មានការផ្លាស់ប្ដូរទស្សនៈខុសឆ្គងដែលខ្ញុំធ្លាប់មានផងដែរ។ ខ្ញុំគិតថា ការរាយការណ៍ពីនរណាម្នាក់ដែលបានបំពានគោលការណ៍ គឺជាការនិយាយអេចអូច ជាការចាក់គេពីក្រោយខ្នង ឬជាការមិនស្មោះត្រង់។ នេះគឺជាទស្សនៈខុសឆ្គងមួយ។ តាមពិតទៅ ការធ្វើបែបនេះជាការការពារកិច្ចការពួកជំនុំ និងជាអំពើល្អទេ។ តាមពិត នៅពេលខ្ញុំឃើញលីមីងមានបញ្ហាធ្ងន់ធ្ងរ ដែលកំពុងរារាំង និងធ្វើឱ្យប៉ះពាល់ដល់បងប្អូនប្រុសស្រី នេះគឺជាបញ្ហាគោលការណ៍ដែលពាក់ព័ន្ធនឹងកិច្ចការរបស់ពួកជំនុំ ហើយខ្ញុំគួរណាស់តែលើកឡើងពីបញ្ហានេះទៅកាន់អ្នកដឹកនាំថ្នាក់លើភ្លាមៗ ឬត្រូវរាយការណ៍ពីគាត់ថែមទៀតផង។ បែបនេះនឹងមិនរាប់ថាជាការចាក់គេពីក្រោយខ្នងនោះទេ តែវាជាការការពារកិច្ចការពួកជុំនុំ។ បន្ទាប់ពីខ្ញុំបានដឹងរឿងនេះ ក្ដីបារម្ភជាច្រើនរបស់ខ្ញុំ ក៏បានបាត់ទៅវិញ ហើយខ្ញុំមានអារម្មណ៍ធូរស្បើយចិត្តជាងមុន។

ក្រោយមក មានមនុស្សម្នាក់បានរាយការណ៍ថា ប្អូនប្រុសម្នាក់បន្តខ្ជិលច្រអូស និងគេចវេះពីការងារលំបាកៗ ហើយបន្ទាប់ពីអ្នកផ្សេងទៀតបានលើកឡើងពីបញ្ហានេះ និងបានដោះស្រាយជាមួយគាត់ជាច្រើនដង តែគាត់មិនព្រមទទួលយកទាល់តែសោះ។ ផ្អែកតាមគោលការណ៍ យើងបានសម្រេចចិត្តថា ត្រូវបណ្ដេញគាត់ចេញ ហើយយើងត្រូវវែកញែកបញ្ហារបស់គាត់ឱ្យច្បាស់លាស់ល្អិតល្អន់ ដើម្បីឱ្យគាត់ឆ្លុះបញ្ចាំងពីខ្លួនឯង។ នៅពេលនោះ ខ្ញុំគិតថា៖ «ការដែលយើងវែកញែកបញ្ហាអ្នកណាម្នាក់ឱ្យគេស្ដាប់ អាចធ្វើឱ្យគេអន់ចិត្តបាន។ ប្រហែលខ្ញុំអាចឱ្យដៃគូរបស់ខ្ញុំប្រកបគ្នាជាមួយគាត់ ហើយខ្ញុំអាចមិនចូលរួមក៏បាន។ បើមិនអ៊ីចឹង គាត់មុខជាគិតមិនល្អមកលើខ្ញុំមិនខាន»។ ប៉ុន្តែពេលនោះ ខ្ញុំស្រាប់តែដឹងថា ខ្ញុំកំពុងព្យាយាមការពារឋានៈ និងមុខមាត់ខ្លួនឯងទៀតហើយ។ ខ្ញុំនឹកចាំពីបន្ទូលព្រះ ដែលថ្លែងថា៖ «ចំពោះអស់អ្នកដែលបំពេញភារកិច្ច មិនថាការយល់ដឹងរបស់ពួកគេអំពីសេចក្ដីពិត ជ្រៅ ឬរាក់នោះទេ ការអនុវត្តដ៏សាមញ្ញបំផុតសម្រាប់ការចូលទៅក្នុងតថភាពនៃសេចក្ដីពិត គឺត្រូវគិតពីផលប្រយោជន៍នៃដំណាក់របស់ព្រះជាម្ចាស់គ្រប់កាលៈទេសៈ ដោយលះបង់បំណងប្រាថ្នាអាត្មានិយម បំណងផ្ទាល់ខ្លួន ចេតនា អំនួត និងឋានៈរបស់ពួកគេចោល ហើយតម្កល់ផលប្រយោជន៍នៃដំណាក់របស់ព្រះជាម្ចាស់ជាធំ នេះគឺជាអ្វីដែលពួកគេយ៉ាងហោចណាស់ត្រូវធ្វើ» («មានតែបោះចោលនូវនិស្ស័យពុករលួយរបស់ខ្លួនចេញទេ ទើបមនុស្សម្នាក់អាចទទួលបានសេរីភាព និងការដោះលែង» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះ បានបង្ហាញផ្លូវអនុវត្តមួយដល់ខ្ញុំ។ នៅពេលជួបបញ្ហា យើងត្រូវទុកបំណងប្រាថ្នា និងកេរ្តិ៍ឈ្មោះយើងមួយឡែក ត្រូវគិតប្រយោជន៍ពួកជំនុំជាធំ និងគិតគូរពីព្រះហឫទ័យរបស់ព្រះ។ នេះគឺជាផ្លូវត្រឹមត្រូវតែមួយគត់ក្នុងការធ្វើកិច្ចការ ជាផ្លូវដែលទទួលបានការសរសើរពីព្រះ។ នៅពេលដែលខ្ញុំបានយល់ពីសេចក្ដីតម្រូវរបស់ព្រះហើយ ខ្ញុំមានអារម្មណ៍ជំរុញចិត្ត ដូច្នេះហើយ ខ្ញុំបានវែកញែកវិភាគពីឥរិយាបថរបស់ប្អូនប្រុសនោះយ៉ាងលម្អិត ស្របតាមបន្ទូលរបស់ព្រះ។ ក្រោយពេលអនុវត្តបែបនេះ ខ្ញុំមានអារម្មណ៍ធូរស្រាលក្នុងចិត្តជាខ្លាំង។ ខ្ញុំបានដឹងថា មានតែការអនុវត្តសេចក្ដីពិតទេ ទើបយើងអាចទទួលបានសេចក្ដីសុខសាន្ត និងសុភមង្គលពិតប្រាកដ។

បន្ទាប់ពីឆ្លងកាត់បទពិសោធនេះ ខ្ញុំពិតជាដឹងគុណព្រះណាស់។ គឺបានព្រះបន្ទូលរបស់ព្រះនេះហើយដែលជួយឱ្យខ្ញុំឃើញថា ការផ្ដោតសំខាន់លើវប្បធម៌ប្រពៃណីនៃការរួសរាយ និងគួរសមគ្មានហេតុផលនេះ គឺមិនត្រឹមត្រូវទេ ហើយវាបានបង្កការប៉ះពាល់ដល់មនុស្សជាច្រើន។ ខ្ញុំក៏បានឆ្លងកាត់ និងដកពិសោធន៍ ពីសេរីភាព និងការរួចផុតពីពីគំនាបវប្បធម៌ប្រណៃណីនេះផងដែរ។ សូមអរព្រះគុណព្រះអង្គចំពោះសេចក្ដីសង្គ្រោះទ្រង់។


៤០. ជាប់ខ្នោះ

ក្នុងឆ្នាំ ២០០៤ ខ្ញុំបានទទួលយកកិច្ចការរបស់ព្រះដ៏មានគ្រប់ព្រះចេស្ដានៃគ្រាចុងក្រោយ ហើយមិនយូរប៉ុន្មាន មានគេរាយការណ៍ថា ខ្ញុំបានផ្សាយដំណឹងល្អ។ នាថ្ងៃនោះ ខ្ញុំកំពុងធ្វើការនៅឯមន្ទីរពេទ្យមួយ ហើយសហការីបានប្រាប់ខ្ញុំថា ប្រធានពេទ្យកំពុងរកខ្ញុំ។ ខ្ញុំបានចូលក្នុងការិយាល័យលោកប្រធាន ហើយឃើញប៉ូលិសមិនពាក់ឯកសណ្ឋានពីរនាក់កំពុងឈរនៅទីនោះ។ ពួកគាត់បាននិយាយមកកាន់ខ្ញុំថា៖ «មានគេរាយការណ៍ថា អ្នកនាងជឿលើផ្លេកបន្ទោរពីទិសខាងកើត និងបានផ្សាយដំណឹងល្អនៅគ្រប់ទីកន្លែង។ ផ្លេកបន្ទោរពីទិសខាងកើត គឺជាគោលដៅវាយបង្ក្រាបថ្នាក់ជាតិដ៏សំខាន់មួយ ហើយពួកអ្នកជឿលើផ្លេកបន្ទោរពីទិសខាងកើតទាំងអស់ គឺជាអ្នកទោសនយោបាយ ដែលនឹងត្រូវកាត់ទោសឱ្យជាប់ពន្ធនាគារ!» ពួកគាត់ក៏បានគំរាមខ្ញុំដែរថា បើខ្ញុំបន្តជឿលើព្រះទៀត ពួកគេនឹងបណ្ដេញខ្ញុំចេញពីការងារក្នុងពេលណាមួយ ហើយបើទោះខ្ញុំទៅធ្វើការក្ដី ក៏ខ្ញុំប្រហែលជាមិនទទួលបានប្រាក់ខែដែរ។ សូម្បីតែការងាររបស់ប្ដីខ្ញុំ និងសិទ្ធិកូនប្រុសខ្ញុំក្នុងការចូលរៀននៅសាកលវិទ្យាល័យ ធ្វើជាទាហាន ឬទៅក្រៅប្រទេស ក៏នឹងរងផលប៉ះពាល់ដែរ។ ពួកគេថា បើថ្ងៃណាមួយ ពួកគេចាប់ខ្ញុំបានពេលកំពុងផ្សាយដំណឹងល្អ គេនឹងបញ្ជូនខ្ញុំចូលគុកមិនខាន។ ពេលនោះ ខ្ញុំបារម្ភបន្ដិចដែរ។ ខ្ញុំគិតថា៖ «បើខ្ញុំមិនបោះបង់ជំនឿលើព្រះជាម្ចាស់ទេ ប៉ូលិសនឹងមិនឈប់ឡើយ។ បើខ្ញុំបាត់បង់ការងារ ហើយអាជីវកម្មប្ដីខ្ញុំត្រូវរងផលប៉ះពាល់ ទៅថ្ងៃមុខ តើយើងនឹងត្រូវរស់នៅយ៉ាងដូចម្ដេចទៅ? ចុះបើគេចាប់ខ្លួនខ្ញុំយកទៅដាក់គុក តើនរណានឹងមើលថែកូនប្រុសខ្ញុំទៅ? បើអនាគតកូនប្រុសខ្ញុំត្រូវប៉ះពាល់ ព្រោះតែជំនឿខ្ញុំលើព្រះ នោះខ្ញុំនឹងជំពាក់គេច្រើនមិនខាន ...» ពេលខ្ញុំគិតពីរឿងនេះកាន់តែច្រើន ខ្ញុំកាន់តែមានអារម្មណ៍ពិបាកចិត្ត។ ខ្ញុំបានទូលសុំឱ្យព្រះជាម្ចាស់ការពារខ្ញុំ។ ពេលនោះ ខ្ញុំបានគិតដល់អត្ថបទព្រះបន្ទូលរបស់ព្រះជាម្ចាស់មួយនេះ។ «ចាប់តាំងពីពេលដែលអ្នកស្រែកយំចូលមកក្នុងពិភពលោកនេះ គឺអ្នកចាប់ផ្ដើមបំពេញទំនួលខុសត្រូវរបស់ខ្លួនហើយ។ អ្នកដើរតួនាទីរបស់អ្នក និងចាប់ផ្ដើមដំណើរជីវិតរបស់អ្នក ក៏តែដើម្បីផែនការរបស់ព្រះជាម្ចាស់ និងការរៀបចំទុកដាក់របស់ទ្រង់ដែរ។ មិនថាអ្នកមានប្រវត្តិបែបណា ហើយមិនថាដំណើរនៅខាងមុខអ្នកយ៉ាងណានោះទេ ទោះក្នុងករណីណាក៏ដោយ ក៏គ្មាននរណាម្នាក់អាចគេចផុតពីការចាត់ចែង និងការរៀបចំរបស់ស្ថានសួគ៌បានឡើយ ហើយគ្មាននរណាម្នាក់អាចគ្រប់គ្រងលើវាសនារបស់ខ្លួនបានដែរ ដ្បិតមានតែទ្រង់ដែលមានអធិបតេយ្យភាពលើរបស់សព្វសារពើប៉ុណ្ណោះ ដែលអាចធ្វើកិច្ចការបែបនេះបាន» («ព្រះជាម្ចាស់ គឺជាប្រភពនៃជីវិតមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានសញ្ជឹងគិតពីព្រះបន្ទូលព្រះ រួចខ្ញុំយល់ថា៖ វាសនាមនុស្សគ្រប់រូបស្ថិតក្រោមអធិបតេយ្យភាពរបស់ព្រះ។ អ្វីដែលកើតឡើងចំពោះគ្រួសារពួកយើង គឺស្ថិតក្នុងព្រះហស្តរបស់ព្រះ ហើយគ្មាននរណាអាចសម្រេចបានទេ។ ព្រះជាម្ចាស់ជាព្រះអាទិករ ហើយការដែលមនុស្សជឿលើព្រះ និងថ្វាយបង្គំព្រះ គឺជារឿងធម្មតា និងត្រឹមត្រូវ។ ប៉ូលិសចង់ប្រើការងារខ្ញុំ ការងារប្ដីខ្ញុំ និងអនាគតកូនប្រុសខ្ញុំ មកគំរាមខ្ញុំ ដើម្បីបង្ខំឱ្យខ្ញុំបោះបង់ផ្លូវពិត និងក្បត់ព្រះជាម្ចាស់។ ទង្វើនេះពិតជាគួរឱ្យស្អប់ខ្ពើមណាស់! ពេលនោះ ខ្ញុំបានតាំងចិត្តថា មិនថាទៅថ្ងៃខាងមុខ ជីវិតខ្ញុំក្លាយជាបែបណាទេ ខ្ញុំនឹងមិនចុះញ៉មនឹងសាតាំងឡើយ។ ក្រោយមក ប៉ូលិសបានស្នើឱ្យខ្ញុំរាយការណ៍ពីបងប្អូនប្រុសស្រី តែខ្ញុំបានបដិសេធ ហើយពួកគេក៏ចាកចេញទៅ។

ក្រោយមក ពួកគេបានទៅមន្ទីរពេទ្យជាញឹកញាប់ ដើម្បីសួរនាំថាតើខ្ញុំនៅតែជឿព្រះ ឬផ្សាយដំណឹងល្អទៀតឬអត់។ ជួនកាល ខ្ញុំកំពុងវះកាត់អ្នកជំងឺ ទោះបន្ទាន់បែបណាក៏ដោយ ក៏ពួកគេតាមមករំខានដែរ។ ទង្វើនេះធ្វើឱ្យខ្ញុំចាប់ផ្ដើមខឹង។ ខ្ញុំគិតថា៖ «ខ្ញុំគ្រាន់តែជឿលើព្រះ និងដើរតាមផ្លូវត្រឹមត្រូវប៉ុណ្ណោះ ហើយខ្ញុំមិនបានធ្វើអ្វីអាក្រក់ទេ ម៉េចក៏ប៉ូលិសតែងតែមកតាមរំខានខ្ញុំ ដើម្បីកុំឱ្យខ្ញុំធ្វើការបានដោយស្ងប់ចិត្តបែបនេះ?» ការស៊ើបសួរឥតឈប់ឈរមកលើខ្ញុំបែបនេះ បានបង្កចលាចលពេញមន្ទីរពេទ្យទាំងមូល។ សហការីខ្ញុំផ្សេងទៀត យល់ឃើញថា ខ្ញុំជាបុគ្គលគ្រោះថ្នាក់។ អ្នកខ្លះបាននិយាយដើមខ្ញុំពីក្រោយខ្នង ហើយអ្នកខ្លះទៀត ក៏បានសួរខ្ញុំចំៗថា៖ «ពេលជឿព្រះ តើឯងបានធ្វើអ្វីខ្លះ? ម៉េចក៏ប៉ូលិសចេះតែមកស៊ើបសួរឯងមិនចេះឈប់បែបនេះ? ជំនឿលើព្រះរបស់ឯងបាននាំប៉ូលិសមកដល់ពេទ្យតែម្ដង។ នេះជារឿងធ្ងន់ធ្ងរណាស់»។ អាកប្បកិរិយារបស់ប្រធានពេទ្យចំពោះខ្ញុំក៏បានផ្លាស់ប្ដូរដែរ។ គាត់ធ្លាប់តែឱ្យតម្លៃខ្ញុំខ្លាំង តែក្រោយហេតុការណ៍នេះ គ្រប់ពេលដែលគាត់ឃើញខ្ញុំ គាត់តែងសួរខ្ញុំថា៖ «អត់ទៅផ្សាយដំណឹងល្អទេហ៏?» គាត់ក៏បានប្រាប់ខ្ញុំឱ្យបើកទូរស័ព្ទ២៤ ម៉ោងដែរ ដើម្បីឱ្យគេអាចទាក់ទងខ្ញុំបានគ្រប់ពេល។ ម្ដងនោះ ប្រធានពេទ្យប្រាប់ខ្ញុំថា៖ «ប៉ូលិសបានមករកឯងនៅទីនេះច្រើនដងហើយ ទាក់ទងនឹងរឿងជំនឿរបស់ឯងលើព្រះ។ ឈប់ជឿព្រះទៀតទៅ។ ជានិច្ចកាល ឯងធ្វើការងារបានល្អ ហើយគ្រប់គ្នាក៏មានទស្សនៈល្អចំពោះឯងដែរ។ កុំបំផ្លាញអនាគតខ្លួនឯង ព្រោះតែជំនឿលើព្រះអី។ វាគ្មានតម្លៃនោះទេ។ បើឯងត្រូវគេចាប់ខ្លួន ឬធ្លាក់ខ្លួនដុនដាបខ្លាំង ក្នុងនាមជាមេឯង ខ្ញុំក៏ពិបាកពន្យល់ហេតុផលដែរ ...» ក្នុងអំឡុងពេលនោះ ដោយប្រឈមនឹងការឃ្លាំមើលរាល់ថ្ងៃឥតឈប់ពីមេខ្ញុំ និងពីក្រសែភ្នែកដ៏ចម្លែករបស់សហការី ខ្ញុំធ្លាក់ទឹកចិត្ត និងពិបាកចិត្តយ៉ាងខ្លាំង។ ខ្ញុំបានអធិស្ឋានទៅព្រះ ដើម្បីទូលសុំសេចក្តីជំនឿ និងកម្លាំង និងទូលសុំឱ្យទ្រង់ជួយខ្ញុំឱ្យស៊ូទ្រាំក្នុងបរិយាកាសបែបនេះ។ ក្រោយមក ខ្ញុំបានអានអត្ថបទមួយចេញពីព្រះបន្ទូលព្រះ៖ «នាគដ៏ធំមានសម្បុរក្រហមនេះបៀតបៀនព្រះជាម្ចាស់ និងជាខ្មាំងសត្រូវរបស់ព្រះជាម្ចាស់ ដូច្នេះហើយបានជាមនុស្សនៅក្នុងទឹកដីនេះ ត្រូវរងការអាម៉ាស់ និងការធ្វើទុក្ខបុកម្នេញដោយព្រោះការជឿលើព្រះជាម្ចាស់... កិច្ចការទាំងអស់របស់ព្រះជាម្ចាស់ ត្រូវជួបឧបសគ្គធំៗជាច្រើន ហើយព្រះបន្ទូលរបស់ទ្រង់ជាច្រើន មិនអាចសម្រេចបានភ្លាមៗនោះទេដោយសារតែកិច្ចការនេះបានចាប់ផ្ដើមនៅក្នុងទឹកដីមួយដែលប្រឆាំងនឹងព្រះជាម្ចាស់។ ដូច្នេះ មនុស្សត្រូវបានបន្សុទ្ធដោយសារផលនៃព្រះបន្ទូលរបស់ព្រះជាម្ចាស់ ដែលជាផ្នែកមួយនៃការរងទុក្ខផងដែរ។ វាពិតជាពិបាកខ្លាំងណាស់សម្រាប់ព្រះជាម្ចាស់ ក្នុងការបំពេញកិច្ចការរបស់ទ្រង់នៅក្នុងទឹកដីរបស់នាគដ៏ធំមានសម្បុរក្រហម ប៉ុន្ដែគឺតាមរយៈការលំបាកនេះហើយ ដែលព្រះជាម្ចាស់ធ្វើកិច្ចការរបស់ទ្រង់បានមួយដំណាក់កាល ដើម្បីឱ្យទ្រង់អាចបង្ហាញឱ្យឃើញច្បាស់នូវព្រះប្រាជ្ញាញាណ និងស្នាព្រះហស្តដ៏អស្ចារ្យរបស់ទ្រង់ ហើយព្រះជាម្ចាស់ប្រើប្រាស់ឱកាសនេះ ដើម្បីធ្វើឱ្យមនុស្សមួយក្រុមនេះបានពេញខ្នាត» («តើកិច្ចការរបស់ព្រះជាម្ចាស់ សាមញ្ញដូចមនុស្សគិតដែរឬទេ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលព្រះ ខ្ញុំបានយល់ពីព្រះទ័យទ្រង់។ ចិន ជាប្រទេសមួយដែលគ្រប់គ្រងដោយបក្សកុម្មុយនីស្ត និងជាកន្លែងមួយដែលទាស់ប្រឆាំងនឹងព្រះខ្លាំងបំផុត។ នៅក្នុងប្រទេសចិន អ្នកណាដែលជឿលើព្រះ ចៀសមិនផុតពីត្រូវគេបៀតបៀន និងប្រមាថនោះទេ តែព្រះប្រើបក្សកុម្មុយនីស្ត ជាអ្នកស៊ីឈ្នួល ដើម្បីប្រោសជំនឿយើងឱ្យបានគ្រប់លក្ខណ៍ រួចហើយក៏បង្កើតអ្នកមានជ័យជម្នះមួយក្រុមឡើង។ នេះជាព្រះប្រាជ្ញាញាណរបស់ព្រះ។ ខ្ញុំបានគិតថា ព្រោះតែខ្ញុំជឿលើព្រះជាម្ចាស់ និងដើរលើផ្លូវត្រឹមត្រូវ ខ្ញុំត្រូវប៉ូលិសតាមរំខាន និងតាមដាន ហើយក៏ជួបការប្រមាថ និងការរិះគន់ពីសហការី និងមិត្តភក្តិខ្ញុំដែរ ហើយខ្ញុំដឹងថា ការដែលខ្ញុំជួបការបៀតបៀននេះ គឺដើម្បីសេចក្តីសុចរិត ហើយវាជាសិរីល្អ។ ពេលខ្ញុំយល់ពីរឿងនេះ ខ្ញុំមិនសូវពិបាកចិត្តខ្លាំងពេកទេ ហើយខ្ញុំសន្យានឹងខ្លួនឯងថា មិនថាបក្សកុម្មុយនីស្តព្យាយាមរារាំង និងបៀតបៀនខ្ញុំបែបណាទេ ខ្ញុំនឹងដើរតាមព្រះជាម្ចាស់រហូតដល់ទីបំផុត។

ក្នុងអំឡុងពេលនោះ ប្ដីខ្ញុំបានទៅរកស៊ីនៅតំបន់មួយទៀត។ ខ្ញុំខ្លាចគាត់បារម្ភពីខ្ញុំ ដូច្នេះ ខ្ញុំមិនដែលប្រាប់គាត់ទេ។ ក្នុងខែមករា ឆ្នាំ២០០៥ ប្ដីខ្ញុំបានត្រលប់ពីដើររកស៊ីវិញ ហើយពេលគាត់ដឹងរឿងនេះ គាត់ភ័យខ្លាចជាខ្លាំង។ គាត់និយាយមកកាន់ខ្ញុំ ទាំងទឹកមុខមាំថា៖ «រដ្ឋាភិបាលបាននិយាយថា មនុស្សដែលជឿលើព្រះដ៏មានគ្រប់ព្រះចេស្ដា គឺជាអ្នកទោសនយោបាយ ហើយអាចត្រូវចាប់ខ្លួនដាក់គុកបានគ្រប់ពេលវេលា ហើយបើបក្សកុម្មុយនីស្តចិនចាប់ខ្លួនអូនបាន ពួកគេនឹងវាយអូនដល់ជិតស្លាប់ រួចបំផ្លាញជីវិតគ្រួសារអូនមិនខាន»។ គាត់ថា អនាគតកូនពួកយើង និងរបររកស៊ីរបស់គាត់នឹងត្រូវប៉ះពាល់ ហើយគាត់បានសុំឱ្យខ្ញុំឈប់ជឿលើព្រះដ៏មានគ្រប់ព្រះចេស្ដា។ ខ្ញុំគិតថា៖ «ប្ដីខ្ញុំជឿលើព្រះអម្ចាស់ ត្រឹមតែឈ្មោះប៉ុណ្ណោះ។ តាមពិត គាត់មិនយល់អ្វីឡើយ។ ជារឿងធម្មតាទេដែលគាត់មានក្ដីបារម្ភខ្លះនោះ។ បក្សកុម្មុយនីស្តបៀតបៀនពួកអ្នកជឿព្រះដូចជាយើងយ៉ាងខ្លាំង ហើយថែមទាំងតាមចាប់ខ្លួនសមាជិកគ្រួសារយើងទៀតផង។ តើនរណាមិនខ្លាចទៅ?» ខ្ញុំក៏បានគិតពីការដែលគាត់ដើររកស៊ីគ្រប់ពេលដែរ។ ខ្ញុំគ្មានពេលធ្វើបន្ទាល់ពីកិច្ចការរបស់ព្រះដ៏មានគ្រប់ព្រះចេស្ដានៃគ្រាចុងក្រោយប្រាប់គាត់ទេ ដូច្នេះ ខ្ញុំគួរតែប្រើឱកាសនេះ ដើម្បីអានព្រះបន្ទូលព្រះដ៏មានគ្រប់ព្រះចេស្ដាជាមួយគាត់ឱ្យបានច្រើន។ ខ្ញុំបានប្រកបគ្នាជាមួយគាត់ជាច្រើន។ គាត់មិនព្រមស្ដាប់ទាល់តែសោះ។ គាត់និយាយឱ្យតែរួចពីមាត់ថា៖ «ជីវិតយើងរស់នៅបានស្រួលហើយ អ៊ីចឹង គ្រាន់តែសោយសុខនឹងព្រះគុណរបស់ព្រះអម្ចាស់យេស៊ូវទៅបានហើយ។ យើងមិនចាំបាច់អ្វីទទួលយកកិច្ចការជំនុំជម្រះទេ»។ គាត់ខ្លាចជាប់ពាក់ព័ន្ធ បើខ្ញុំត្រូវគេចាប់ខ្លួន ដូច្នេះ គាត់ចាប់ផ្ដើមព្យាយាមរារាំងខ្ញុំមិនឱ្យជឿលើព្រះជាម្ចាស់។ ក្រោយមក គាត់ចាប់ផ្ដើមឃ្លាំមើលខ្ញុំយ៉ាងស្អិត។ ក្រោយពេលចេញពីធ្វើការ បើខ្ញុំមិនមកផ្ទះទាន់ពេលទេ គាត់នឹងទូរស័ព្ទសួរខ្ញុំថានៅឯណា និងប្រាប់ឱ្យខ្ញុំមកផ្ទះ ហើយគាត់ឈប់ចេញក្រៅជាមួយមិត្តភក្តិនៅពេលយប់ដូចសព្វដងទៀត។ ប៉ុន្តែ គាត់បែរជាអង្គុយនៅផ្ទះចាំឃ្លាំមើលខ្ញុំទៅវិញ។ នៅពេលខ្ញុំដល់ម៉ោងត្រូវទៅចូលរួមការជួបជុំគ្នា គាត់មានចេតនាសុំឱ្យខ្ញុំជួយធ្វើការនេះការនោះ។ គាត់ព្យាយាមគ្រប់មធ្យោបាយ ដើម្បីរារាំងកុំឱ្យខ្ញុំជឿលើព្រះ ឬបំពេញភារកិច្ចរបស់ខ្ញុំ។ ពីដំបូង ខ្ញុំមានអារម្មណ៍ថារងការរឹតត្បិតយ៉ាងខ្លាំង តែក្រោយមក ខ្ញុំនឹកចាំពីអត្ថបទព្រះបន្ទូលរបស់ព្រះមួយ។ ព្រះជាម្ចាស់មានបន្ទូលថា៖ «អ្នកត្រូវតែមានភាពក្លាហានរបស់ខ្ញុំនៅក្នុងខ្លួនអ្នក ហើយអ្នកត្រូវតែមានគោលការណ៍ នៅពេលប្រឈមនឹងសាច់ញាតិដែលមិនជឿ។ ទោះយ៉ាងណាក៏ដោយ ដើម្បីជាប្រយោជន៍ដល់ខ្ញុំ អ្នកក៏មិនត្រូវទោរទន់ទៅតាមវិញ្ញាណអាក្រក់នោះដែរ។ ចូរពឹងផ្អែកលើប្រាជ្ញារបស់ខ្ញុំ ដើម្បីដើរតាមផ្លូវដ៏គ្រប់លក្ខណ៍។ មិនត្រូវអនុញ្ញាតឱ្យមានការឃុបឃិតណាមួយរបស់សាតាំងកើតមានឡើយ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១០ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលខ្ញុំសញ្ជឹងគិតពីព្រះបន្ទូលព្រះនេះ ខ្ញុំយល់បានថា ពីសម្បកក្រៅ ប្ដីខ្ញុំកំពុងព្យាយាមរារាំងខ្ញុំមិនឱ្យជឿលើព្រះ ប៉ុន្តែ នៅពីក្រោយរឿងនេះ គឺជាកលល្បិចរបស់សាតាំង ហើយខ្ញុំមិនអាចចុះចាញ់សាតាំងបានទេ។ ក្រោយមក ខ្ញុំបានរកលេស ដើម្បីគេចពីការតាមដានរបស់ប្ដីខ្ញុំ ហើយបានលួចទៅចូលរួមការជួបជុំ និងបំពេញភារកិច្ចខ្ញុំដោយសម្ងាត់។ ទន្ទឹមគ្នានោះ ខ្ញុំក៏រកឱកាស ដើម្បីនិយាយជាមួយប្ដីខ្ញុំដែរ ដោយសង្ឃឹមថា គាត់នឹងស្វែងរក និងសិក្សាពីកិច្ចការរបស់ព្រះដ៏មានគ្រប់ព្រះចេស្ដា។ ប៉ុន្តែ ប្ដីខ្ញុំចេះតែគេចវេះ ដោយនិយាយថា គាត់នឹងជឿ បើពួកបូជាចារ្យ និងដូនជី ចាប់ផ្ដើមជឿដែរ។ គាត់ក៏បានសុំខ្ញុំកុំឱ្យទៅចូលរួមការជួបជុំ ឬផ្សាយដំណឹងល្អទៀត ដើម្បីកុំឱ្យគេចាប់ខ្លួនខ្ញុំដាក់គុក។ ខ្ញុំឃើញថា ប្ដីខ្ញុំមិនចាប់អារម្មណ៍លើសេចក្តីពិត ឬលើការទទួលស្វាគមន៍ការយាងមករបស់ព្រះអម្ចាស់នោះទេ ដូច្នេះ ខ្ញុំក៏ឈប់និយាយជាមួយគាត់អំពីរឿងនេះទៀត។ ខ្ញុំគិតថា៖ «មិនថាបែបណាទេ ខ្ញុំត្រូវតែជឿលើព្រះជាម្ចាស់ និងបំពេញភារកិច្ចរបស់ខ្ញុំ។ ខ្ញុំមិនអាចឱ្យគាត់រឹតត្បិតខ្ញុំបានទេ»។

កាលពីមុន ឱ្យតែបុណ្យចូលឆ្នាំចិនចប់ហើយ គាត់តែងធ្វើដំណើរទៅរកស៊ីហើយ ប៉ុន្តែ ឆ្នាំនោះ គាត់មិនបានចេញទៅណាទេ។ ថ្ងៃមួយ គាត់ស្រាប់តែលុតជង្គង់នៅលើដី អង្វរខ្ញុំទាំងយំថា៖ «អូនតែងទៅចូលរួមការជួបជុំ និងទៅផ្សាយដំណឹងល្អជាញឹកញាប់។ បើគេចាប់អូនបាន ហើយយកទៅដាក់គុក ទៅថ្ងៃខាងមុខ តើយើងនឹងរស់នៅបែបណាទៅ? តើនឹងមានរឿងអ្វីកើតឡើងចំពោះគ្រួសារ និងកូនប្រុសពួកយើង? អូនត្រូវគិតពីគ្រួសារយើង និងអនាគតកូនយើងផង ...» ប៉ុន្មានឆ្នាំមកនោះ ខ្ញុំមិនដែលឃើញប្ដីខ្ញុំយំទេ។ ពេលឃើញគាត់យំលុតជង្គង់ និងអង្វរករខ្ញុំបែបនេះ ខ្ញុំពិបាកចិត្តណាស់ ហើយខ្ញុំក៏យំផងដែរ។ ដើម្បីលួងលោមគាត់ ខ្ញុំបាននិយាយថា៖ «គ្រប់យ៉ាងស្ថិតក្នុងព្រះហស្តព្រះជាម្ចាស់។ មិនថាអូនត្រូវគេចាប់ខ្លួន មានរឿងអ្វីកើតឡើងចំពោះកូនយើងទៅថ្ងៃអនាគតទេ គ្រប់យ៉ាងគឺស្ថិតក្នុងព្រះហស្តព្រះជាម្ចាស់។ អ្វីដែលយើងអាចធ្វើបាន គឺពឹងលើព្រះ ដើម្បីដកពិសោធរឿងទាំងនេះ។ យើងមិនគួរបារម្ភខ្លាំងពេកទេ»។ ប្ដីខ្ញុំបានគ្រវីក្បាល រួចនិយាយទាំងទឹកភ្នែកថា៖ «ប៉ូលិសបានដឹងរឿងអូនហើយ។ បើអូនបន្តជឿបែបនេះទៀត មិនយូរមិនឆាប់ អូននឹងត្រូវគេចាប់ខ្លួន ហើយពេលនោះ គ្រប់យ៉ាងនឹងត្រូវខូចបង់មិនខាន»។ ពេលឃើញប្ដីខ្ញុំតានតឹងក្នុងចិត្តបែបនេះ ខ្ញុំក្រៀមក្រំ និងពិបាកចិត្តជាខ្លាំង។ ទាំងអស់នេះគឺព្រោះតែទង្វើរបស់បក្សកុម្មុយនីស្ត! យើងជឿលើព្រះ និងផ្សាយដំណឹងល្អ ដើម្បីឱ្យមនុស្សអាចទទួលយកសេចក្តីសង្រ្គោះរបស់ព្រះនៅគ្រាចុងក្រោយ និងរួចផុតពីគ្រោះមហន្តរាយ។ នេះជាការសង្រ្គោះមនុស្ស និងជារឿងសុចរិតបំផុត តែបក្សកុម្មុយនីស្តព្យាយាមរារាំង និងរំខានយើងយ៉ាងខ្លាំង។ ពួកគេគ្មានអ្វីក្រៅពីជាបក្សពួករបស់សាតាំង និងពួកអារក្ស ដែលទាស់ទទឹងនឹងព្រះឡើយ! ព្រះបន្ទូលរបស់ព្រះជាម្ចាស់ថ្លែងថា៖ «តើនេះឬជាបុព្វបុរសពីសម័យបុរាណនោះ? ជាមេដឹកនាំដ៏គួរឱ្យស្រឡាញ់ឬ? ពួកវាសុទ្ធតែប្រឆាំងនឹងព្រះជាម្ចាស់! ការជ្រៀតជ្រែករបស់ពួកវាបានធ្វើឱ្យពិភពក្រោមមេឃស្ថិតនៅក្នុងសភាពខ្មៅងងឹត និងភាពជ្រួលច្របល់! តើនេះឬជាសេរីភាពសាសនានោះ? ជាសិទ្ធិស្របច្បាប់ និងជាផលប្រយោជន៍របស់ពលរដ្ឋនោះឬ? ទាំងអស់នេះគ្រាន់តែជាកលល្បិច ដើម្បីគ្របបាំងអំពើបាបតែប៉ុណ្ណោះ! ... ហេតុអ្វីបានជាត្រូវដាក់របាំងហាមប្រាមចំពោះកិច្ចការរបស់ព្រះជាម្ចាស់? ហេតុអ្វីត្រូវប្រើកលល្បិចផ្សេងៗ ដើម្បីបញ្ឆោតរាស្ត្ររបស់ព្រះជាម្ចាស់? តើឯណាទៅជាសេរីភាពដ៏ពិត សិទ្ធិស្របច្បាប់ និងផលប្រយោជន៍នោះ? តើឯណាទៅសេចក្តីយុត្តិធម៌? តើឯណាទៅការលួងលោម? តើឯណាទៅភាពកក់ក្ដៅ? ហេតុអ្វីត្រូវប្រើកលឧបាយ ដើម្បីបញ្ឆោតប្រជារាស្ត្ររបស់ព្រះជាម្ចាស់?» («កិច្ចការ និងការចូល (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពីសម្បកក្រៅ បក្សកុម្មុយនីស្តលើកកម្ពស់សេរីភាពសាសនា តែតាមពិត ពួកគេប្រើគ្រប់វិធី ដើម្បីគាបសង្កត់ និងចាប់ខ្លួនអ្នកណាដែលជឿលើព្រះជាម្ចាស់ ហើយថែមទាំងប្រើការងារ និងគ្រួសារ មកបង្ខំមនុស្សឱ្យបដិសេធ និងក្បត់ព្រះទៀតផង។ វាពិតជាគួរឱ្យស្អប់ខ្ពើមមែន! បើមិនមែនព្រោះតែការបៀតបៀនពីបក្សកុម្មុយនីស្តទេ ប្តីខ្ញុំក៏នឹងមិនព្យាយាមរារាំងខ្ញុំ ដោយភ័យខ្លាចបែបនេះដែរ។ ទីណាដែលដៃដ៏អាក្រក់របស់បក្សកុម្មុយនីស្តបានទៅដល់ ទីនោះនឹងមានគ្រោះមហន្តរាយមិនខាន។ ពេលនោះ ប្ដីខ្ញុំកំពុងដើរតាមបក្សកុម្មុយនីស្ត និងបង្ខំខ្ញុំឱ្យលះបង់ជំនឿលើព្រះ ដើម្បីការពារការងារគាត់ និងក្រុមគ្រួសារ ដូច្នេះ ខ្ញុំមិនអាចស្ដាប់តាមគាត់ទេ។

ក្រោយមក ប្ដីខ្ញុំក៏បានអានពាក្យមួលបង្កាច់ជាច្រើននៅតាមអនឡាញរបស់បក្សកុម្មុយនីស្តដែលប្រឆាំងនឹងពួកជំនុំរបស់ព្រះដ៏មានគ្រប់ព្រះចេស្ដាដែរ គាត់ឈប់ដើររកស៊ី ហើយនៅផ្ទះចាំឃ្លាំមើលខ្ញុំម្ដង។ គាត់ក៏បានសួរនាំគេឯង ដើម្បីចង់ដឹងថាខ្ញុំទាក់ទងជាមួយនរណាខ្លះ និងទូរស័ព្ទទៅនរណាខ្លះ។ គាត់ថែមទាំងទៅក្រុមហ៊ុនទូរគមនាគមន៍ ដើម្បីឱ្យគេព្រីនកំណត់ត្រាហៅទូរស័ព្ទរយៈពេលប្រាំមួយខែរបស់ខ្ញុំទៀតផង រួចសួរខ្ញុំអំពីលេខទូរស័ព្ទទាំងនោះម្ដងមួយៗ។ ដើម្បីតាមដានខ្ញុំ គាត់បានជូនខ្ញុំទៅធ្វើការ និងទៅយកខ្ញុំមកវិញជារៀងរាល់ថ្ងៃ ហើយគាត់តាមខ្ញុំទៅគ្រប់កន្លែង។ ខ្ញុំមានអារម្មណ៍ដូចជាជាប់ច្រវាក់ គ្មានសេរីភាពសោះ។ ខ្ញុំមិនអាចរស់នៅក្នុងជីវិតជាពួកជំនុំបាន មិនអាចបំពេញភារកិច្ចរបស់ខ្ញុំបាន ដែលធ្វើឱ្យខ្ញុំពិបាកចិត្តជាខ្លាំង ដូច្នេះ ក្នុងពេលប្ដីខ្ញុំធ្វេសប្រហែស ខ្ញុំក៏លួចចេញទៅក្រៅ ដើម្បីផ្សាយដំណឹងល្អ។ ពេលប្ដីខ្ញុំដឹង គាត់បាននិយាយទាំងខឹងសម្បាថា៖ «បើឯងនៅតែចេញទៅផ្សាយដំណឹងល្អ ទាំងដែលខ្ញុំតាមឃ្លាំមើលឯងបែបនេះទៅហើយ អ៊ីចឹង ខ្ញុំមិនអាចជួយឯងបានទេ។ ឥឡូវ បក្សកុម្មុយនីស្តកាន់អំណាច ដូច្នេះ បើឯងបន្តជឿព្រះបែបនេះទៀត មិនយូរមិនឆាប់ទេ ឯងនឹងត្រូវគេចាប់ខ្លួន ហើយគ្រួសារនេះនឹងត្រូវបែកបាក់គ្នាមិនខាន។ អ៊ីចឹង យើងលែងលះគ្នាតែម្ដងទៅ។ ពេលយើងលែងលះគ្នារួច ឯងអាចជឿអ្វីក៏តាមតែចិត្តចុះ ហើយវាក៏នឹងមិនប៉ះពាល់ដល់កូនយើង ឬនរណាម្នាក់ដែរ»។ ពេលខ្ញុំឮគាត់ចង់លែងលះបែបនេះ ខ្ញុំសឹងតែមិនជឿទេ។ ខ្ញុំគ្រាន់តែជឿលើព្រះជាម្ចាស់សោះ តើអាចដល់ថ្នាក់ត្រូវលែងលះគ្នាម្ដេចកើតទៅ? តើពេលវេលាជាប្ដីប្រពន្ធប៉ុន្មានឆ្នាំមកនេះ គ្មានតម្លៃសោះមែនទេ? ពេលគិតដល់ការដែលគ្រួសារដ៏ល្អរបស់ខ្ញុំ ត្រូវបែកបាក់គ្នាដោយសារតែបក្សកុម្មុយនីស្ត ធ្វើឱ្យខ្ញុំឈឺចាប់យ៉ាងខ្លាំង ហើយវាជាការពិតមួយដែលខ្ញុំពិបាកនឹងទទួលយកណាស់។ ខ្ញុំបានអធិស្ឋានទៅព្រះថា៖ «ឱព្រះជាម្ចាស់អើយ! សូមប្រទានសេចក្តីជំនឿ និងកម្លាំងដល់ទូលបង្គំ ដើម្បីឱ្យទូលបង្គំអាចស៊ូទ្រាំក្នុងបរិយាកាសនេះផង»។ ក្រោយអធិស្ឋានរួច ខ្ញុំបាននឹកចាំពីអត្ថបទព្រះបន្ទូលរបស់ព្រះមួយនេះ។ «នៅក្នុងដំណាក់កាលនេះនៃកិច្ចការ សេចក្ដីជំនឿ និងសេចក្ដីស្រឡាញ់ គឺត្រូវការខ្លាំងណាស់ពីយើងទាំងអស់គ្នា ហើយយើងអាចជំពប់ដួលព្រោះតែការធ្វេសប្រហែសតែបន្តិចប៉ុណ្ណោះ ដ្បិតដំណាក់កាលនៃកិច្ចការនេះគឺខុសពីមុនៗទាំងអស់៖ អ្វីដែលព្រះជាម្ចាស់នឹងធ្វើឱ្យបានគ្រប់លក្ខណ៍ គឺជាសេចក្ដីជំនឿរបស់មនុស្ស ទាំងអរូបី និងប៉ះមិនបាន។ អ្វីដែលព្រះជាម្ចាស់ធ្វើគឺបំប្លែងព្រះបន្ទូលទៅជាជំនឿ សេចក្ដីស្រឡាញ់ និងជីវិត។ មនុស្សត្រូវតែឈានដល់ចំណុចដែលពួកគេត្រូវស៊ូទ្រាំនឹងការបន្សុទ្ធរាប់រយដង និងកាន់សេចក្ដីជំនឿឱ្យខ្លាំងជាងយ៉ូប ដែលតម្រូវឱ្យពួកគេស៊ូទ្រាំនឹងការរងទុក្ខដែលមិនគួរឱ្យជឿ និងរងទារុណកម្មគ្រប់បែបយ៉ាងដោយមិនបោះបង់ព្រះជាម្ចាស់ម្ដងណាឡើយ។ នៅពេលពួកគេចុះចូលរហូតដល់ស្លាប់ ហើយមានជំនឿមុតមាំលើព្រះជាម្ចាស់ នោះដំណាក់កាលនៃកិច្ចការរបស់ព្រះជាម្ចាស់នឹងបញ្ចប់» («ផ្លូវ ... (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានសញ្ជឹងគិតពីព្រះបន្ទូលព្រះ ក្រោយមក ខ្ញុំយល់បានថា នៅក្នុងកិច្ចការរបស់ទ្រង់នៅគ្រាចុងក្រោយ ព្រះជាម្ចាស់ប្រើព្រះបន្ទូលរបស់ទ្រង់ និងការល្បងលនិងការបន្សុទ្ធជាច្រើន ដើម្បីប្រោសជំនឿមនុស្សឱ្យគ្រប់លក្ខណ៍។ ខ្ញុំគិតពីសេចក្ដីល្បួងរបស់សាតាំងចំពោះយ៉ូប។ គាត់បាត់បង់កូន និងទ្រព្យសម្បត្តិក្នុងពេលតែមួយយប់ រួចក៏កើតដំបៅអាក្រក់ពេញខ្លួន។ ពេលជួបការល្បងលដ៏ធំបែបនេះហើយក្ដី ក៏យ៉ូបមិនបានរអ៊ូរទាំទាស់នឹងព្រះជាម្ចាស់ដែរ តែបែរជាបន្តសរសើរតម្កើងព្រះនាមព្រះទៅវិញ។ គាត់បានប្រកាន់ខ្ជាប់ និងធ្វើបន្ទាល់ពីព្រះនៅក្នុងការល្បងលរបស់គាត់។ ពេលនោះ ខ្ញុំបានគិតពីខ្លួនឯងវិញ។ គ្រួសារខ្ញុំកំពុងត្រូវបាក់បែកគ្នា ព្រោះតែការបៀតបៀនពីបក្សកុម្មុយនីស្ត ហើយខ្ញុំបានរអ៊ូរទាំរួចបាត់ទៅហើយ។ ខ្ញុំបានឃើញថា កម្ពស់ខ្ញុំពិតជាទាបខ្លាំងណាស់ ហើយខ្ញុំគ្មានទីបន្ទាល់អ្វីសោះឡើយ។ ពេលគិតដល់រឿងនេះ ខ្ញុំមានអារម្មណ៍សោកស្ដាយយ៉ាងខ្លាំង ដូច្នេះ ខ្ញុំបានអធិស្ឋានទៅព្រះ ដោយសន្យាថា ទោះបីប្ដីខ្ញុំលែងលះខ្ញុំក៏ដោយ ក៏ខ្ញុំនឹងមិនបោះបង់ជំនឿខ្ញុំលើព្រះដែរ។

មិននឹកស្មានសោះ ពីរបីថ្ងៃក្រោយមក ប្ដីខ្ញុំបានសុំទោសខ្ញុំ ដោយនិយាយថា គាត់ខុសហើយ។ គាត់ថា គាត់មិនគួរលើកឡើងពីការលែងលះគ្នាទេ ហើយគាត់មានអារម្មណ៍ថាត្រូវបក្សកុម្មុយនីស្តបង្ខំ។ មួយរយៈក្រោយមក ប្ដីខ្ញុំស្រាប់តែនិយាយប្រាប់ខ្ញុំថា៖ «បើបងមិនអាចបញ្ចុះបញ្ចូលអូនបានទេ អ៊ីចឹង មានតែបងជឿព្រះដ៏មានគ្រប់ព្រះចេស្ដាជាមួយអូនដែរ»។ ពេលនោះ ខ្ញុំក៏ភ្ញាក់ផ្អើលខ្លាំងណាស់ដែរ។ ខ្ញុំគិតថា គាត់ពិតជាបានគិតគូរហ្មត់ចត់ហើយមើល៍ទៅ ដូច្នេះ យើងទាំងពីរក៏បានអានព្រះបន្ទូលព្រះជាមួយគ្នានៅផ្ទះ។ មួយសប្ដាហ៍ក្រោយមក គាត់បានសុំឱ្យខ្ញុំនាំគាត់ទៅចូលរួមការជួបជុំ។ ខ្ញុំគិតថា ឥរិយាបថគាត់ដូចជាចម្លែកបន្ដិច ដូច្នេះ ខ្ញុំមិនព្រមនាំគាត់ទៅទេ។ ខ្ញុំភ្ញាក់ផ្អើល ពេលគាត់និយាយវាយប្រហារខ្ញុំភ្លាមៗថា៖ «បើអូនមិននាំបងទៅចូលរួមការជួបជុំទេ បងនឹងមិនជឿឡើយ»។ គាត់ក៏និយាយដែរថា គាត់ធ្វើបែបនេះ ដើម្បីបញ្ចុះបញ្ចូលខ្ញុំឱ្យផ្លាស់ប្ដូរគំនិត។ ពេលនោះ ទើបខ្ញុំដឹងថា ប្ដីខ្ញុំកំពុងធ្វើពុតជាជឿលើព្រះជាម្ចាស់ ហើយគាត់មានបំណងចង់ដឹងពីកន្លែងដែលពួកយើងជួបជុំគ្នា ដើម្បីឱ្យគាត់អាចតាមដាន និងគ្រប់គ្រងខ្ញុំ។ ខ្ញុំមិននឹកស្មានថា ប្ដីខ្ញុំធ្វើបែបនេះសោះ។ ក្រោយមក ពីរនាក់យើងបានស្ថិតក្នុងសង្រ្គាមត្រជាក់។ ថ្ងៃមួយ ខ្ញុំកំពុងអានព្រះបន្ទូលព្រះនៅផ្ទះ ពេលនោះ ប្ដីខ្ញុំស្រាប់តែចាប់ផ្ដើមគោះទ្វារ រួចនិយាយថា៖ «មិនអាចរស់នៅបែបនេះតទៅទៀតបានទេ។ ម៉េចក៏យើងទាំងពីរ ដើរដល់ចំណុចនេះ?» ខ្ញុំក៏បើកទ្វារ រួចគាត់ក៏ស្ទុះមករកខ្ញុំ ដូចជាមនុស្សឆ្កួត ច្របាច់កខ្ញុំ និងស្រែកដាក់ខ្ញុំថា៖ «ម៉េចក៏ឯងជឿស៊ប់លើព្រះដ៏មានគ្រប់ព្រះចេស្ដាម្ល៉េះអ្ហា? គ្រួសារ និងកូនយើងមិនសំខាន់ចំពោះឯងទេឬអី? តើពួកយើងពិតជាមិនសំខាន់ដូចព្រះដែលឯងជឿទេឬ?» ខ្ញុំថប់ដង្ហើមយ៉ាងខ្លាំង សឹងតែដកខ្យល់មិនរួច ដូច្នេះ ខ្ញុំបានទូលដង្ហើយរកព្រះជាម្ចាស់ឱ្យសង្គ្រោះខ្ញុំ។ ខ្ញុំខំប្រឹងរើ ហើយគាត់ក៏ប្រលែងវិញ។ ពេលនោះ ខ្ញុំឈឺចាប់ និងខកចិត្តយ៉ាងខ្លាំង។ ក្រោយមក ខ្ញុំបានអានអត្ថបទព្រះបន្ទូលព្រះជាម្ចាស់មួយ។ «ហេតុអ្វីបានជាប្ដីស្រឡាញ់ប្រពន្ធ? ហេតុអ្វីបានប្រពន្ធស្រឡាញ់ប្ដី? ហេតុអ្វីបានជាកូនត្រូវកតញ្ញូចំពោះឪពុកម្ដាយរបស់ពួកគេ? ហេតុអ្វីបានជាឪពុកម្ដាយស្រឡាញ់ថែទាំកូនៗរបស់ពួកគេយ៉ាងជ្រាលជ្រៅ? តើបំណងរបស់មនុស្សសុទ្ធតែសំដៅទៅលើអ្វី? តើវាមិនសុទ្ធតែសំដៅទៅលើការបំពេញផែនការ និងបំណងប្រាថ្នាដ៏អាត្មានិយមផ្ទាល់ខ្លួនរបស់ពួកគេទេឬ?» («ព្រះជាម្ចាស់ និងមនុស្សលោក នឹងចូលទៅក្នុងសេចក្ដីសម្រាករួមគ្នា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលខ្ញុំសញ្ជឹងគិតពីព្រះបន្ទូលរបស់ព្រះ ខ្ញុំបានសួរខ្លួនឯងថា៖ «តើប្ដីខ្ញុំស្រឡាញ់ខ្ញុំពិតប្រាកដទេ?» ខ្ញុំបានគិតឡើងវិញពីចំណងអាពាហ៍ពិពាហ៍យើងប៉ុន្មានឆ្នាំមកនោះ។ ប្ដីខ្ញុំបានដឹងច្បាស់ជាងនរណាទាំងអស់អំពីការលះបង់របស់ខ្ញុំចំពោះគ្រួសារពួកយើង ហើយគាត់ក៏ដឹងដែរថា ខ្ញុំជឿលើព្រះអម្ចាស់ តាំងពីខ្ញុំនៅតូច និងទន្ទឹងរង់ចាំការយាងមករបស់ព្រះអម្ចាស់ដែរ តែពេលខ្ញុំបានទទួលព្រះអម្ចាស់ហើយ គាត់មិនត្រឹមតែមិនគាំទ្រខ្ញុំទេ តែគាត់បែរជាឈរនៅខាងបក្សកុម្មុយនីស្ត ប្រឆាំងនឹងខ្ញុំ ដើម្បីការពារប្រយោជន៍គាត់ យកការលែងលះគ្នាមកគំរាមខ្ញុំ ហើយថែមទាំងច្របាច់កខ្ញុំយ៉ាងព្រៃផ្សៃទៀតផង។ ជីវិតយើងជាប្តីប្រពន្ធនេះ គឺគ្មានការគោរពគ្នាសូម្បីតែបន្តិចសោះឡើយ។ តើការនេះអាចហៅថាជាក្ដីស្រឡាញ់ពិតយ៉ាងដូចម្ដេចទៅ? ខ្ញុំបានគិតថា ទោះប្ដីខ្ញុំជឿលើព្រះអម្ចាស់យេស៊ូវក៏ដោយ ក៏គាត់គ្រាន់តែជឿ ដើម្បីទាមទារព្រះគុណប៉ុណ្ណោះ។ គាត់មិនបានទន្ទឹងរង់ចាំការយាងមករបស់ព្រះអម្ចាស់សោះឡើយ។ ពេលព្រះជាម្ចាស់យាងមកនៅគ្រាចុងក្រោយ ដើម្បីសម្ដែងចេញសេចក្តីពិត និងបំពេញកិច្ចការសង្រ្គោះ ព្រោះតែខ្លាចត្រូវបក្សកុម្មុយនីស្តចាប់ខ្លួន និងខ្លាចរបបសាតាំង គាត់មិនទទួលយកកិច្ចការថ្មីរបស់ព្រះជាម្ចាស់ទេ ហើយគាត់បានដើរតាមបក្សកុម្មុយនីស្ត បង្ខំខ្ញុំឱ្យឈប់ជឿលើព្រះ។ ខ្ញុំឃើញថា ប្ដីខ្ញុំមិនមែនជាអ្នកជឿព្រះពិតប្រាកដឡើយ។ គាត់ជាអ្នកមិនជឿព្រះ។ ព្រះបន្ទូលរបស់ព្រះជាម្ចាស់ថ្លែងថា៖ «អ្នកជឿ និងអ្នកមិនជឿ មិនអាចចុះសម្រុងនឹងគ្នាពីធម្មជាតិឡើយ តែផ្ទុយទៅវិញ ពួកគេនឹងប្រឆាំងគ្នាទៅវិញទៅមក» («ព្រះជាម្ចាស់ និងមនុស្សលោក នឹងចូលទៅក្នុងសេចក្ដីសម្រាករួមគ្នា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំ និងប្ដីខ្ញុំមិនបានដើរលើផ្លូវតែមួយនោះទេ ដូច្នេះ ខ្ញុំមិនអាចបណ្ដោយឱ្យគាត់មករឹតត្បិតខ្ញុំបានទេ។

ក្រោយមក ប្ដីខ្ញុំបានគំរាមលែងលះខ្ញុំជាច្រើនដងទៀត ដើម្បីបង្ខំខ្ញុំឱ្យឈប់ជឿលើព្រះជាម្ចាស់។ ពេលខ្ញុំគិតថា ខ្ញុំប្រហែលជាអាចនឹងត្រូវបាត់បង់គ្រួសារ ខ្ញុំនៅតែមិនអាចលះបង់គ្រួសារបានដដែល។ ពេលនោះ ខ្ញុំបានអធិស្ឋានទៅព្រះរាល់ថ្ងៃ ដើម្បីទូលសុំឱ្យទ្រង់ណែនាំខ្ញុំ។ ថ្ងៃមួយ ខ្ញុំបានឃើញអត្ថបទព្រះបន្ទូលព្រះជាម្ចាស់មួយ។ «ក្នុងនាមជាមនុស្សធម្មតា និងជាមនុស្សដែលខិតខំស្រឡាញ់ព្រះជាម្ចាស់ នោះការចូលទៅក្នុងនគរព្រះ និងក្លាយជារាស្ដ្ររបស់ព្រះជាម្ចាស់ គឺជាអនាគតពិតប្រាកដរបស់អ្នករាល់គ្នា និងជាជីវិតមួយដែលមានតម្លៃខ្ពស់បំផុត និងមានសារៈសំខាន់បំផុត ហើយគ្មានអ្នកណាម្នាក់មានពរជាងអ្នករាល់គ្នាឡើយ។ ហេតុអ្វីបានជាខ្ញុំមានបន្ទូលបែបនេះ? ដ្បិតអស់អ្នកដែលមិនជឿលើព្រះជាម្ចាស់រស់នៅសម្រាប់តែសាច់ឈាម និងរស់នៅសម្រាប់សាតាំង ប៉ុន្តែសព្វថ្ងៃនេះ អ្នករាល់គ្នារស់នៅដើម្បីព្រះជាម្ចាស់ និងរស់នៅដើម្បីបំពេញតាមបំណងព្រះហឫទ័យរបស់ព្រះជាម្ចាស់។ ហេតុនេះទើបខ្ញុំមានបន្ទូលថា ជីវិតរបស់អ្នករាល់គ្នាមានសារៈសំខាន់បំផុត។ មានតែមនុស្សមួយក្រុមដែលត្រូវបានព្រះជាម្ចាស់ជ្រើសរើសនេះទេ ទើបអាចរស់នៅក្នុងជីវិតដែលមានសារៈសំខាន់បំផុតបាន៖ គ្មាននរណាម្នាក់ផ្សេងទៀតនៅលើផែនដី អាចរស់នៅក្នុងជីវិតមួយដែលមានតម្លៃ និងមានន័យបែបនេះដូចជិវិតរបស់អ្នកឡើយ» («ស្គាល់កិច្ចការថ្មីបំផុតរបស់ព្រះជាម្ចាស់ និងដើរតាមដានព្រះបាទារបស់ព្រះអង្គ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំធ្លាប់គិតថា ការមានគ្រួសារមួយដែលមានសុភមង្គល ប្ដីប្រពន្ធចេះស្រឡាញ់គ្នា ហើយមានរបស់របរតាមតម្រូវការ គឺជាសុភមង្គលហើយ ហើយការរស់នៅបែបនេះ ទើបមានន័យ។ តែឥឡូវនេះ ខ្ញុំឃើញយ៉ាងច្បាស់ថា ក្ដីស្រឡាញ់រវាងប្ដីប្រពន្ធ គឺស្ថិតនៅលើការមិនប៉ះពាល់ប្រយោជន៍រៀងខ្លួនប៉ុណ្ណោះ។ ដូចពាក្យគេពោលថា៖ «ប្ដីប្រពន្ធប្រៀបដូចជាបក្សីមួយគូដែលចេះស្រឡាញ់គ្នា តែលុះគ្រាលំបាកមកដល់ មួយៗក៏ហើរតាមផ្លូវរៀងខ្លួន»។ កាលពីមុន ពេលខ្ញុំខំធ្វើការដើម្បីគ្រួសារ និងប្ដីខ្ញុំ ប្ដីខ្ញុំក៏យកចិត្តទុកដាក់ពីខ្ញុំយ៉ាងខ្លាំងដែរ តែឥឡូវ ដោយសារខ្ញុំជឿលើព្រះជាម្ចាស់ ដោយឃើញថា ប៉ះពាល់ដល់ប្រយោជន៍គាត់ ដូច្នេះ គាត់ចាប់ផ្ដើមបៀតបៀនខ្ញុំ និងចង់លែងលះខ្ញុំ។ និយាយឱ្យចំទៅ ក្ដីស្រឡាញ់រវាងប្ដីប្រពន្ធ គឺគ្រាន់តែជាការប្រើគ្នាទៅវិញទៅមកប៉ុណ្ណោះ។ ក្នុងជីវិតបែបនេះ តើអាចមានសុភមង្គលអ្វីទៅ? ខ្ញុំបានគិតពីការដែលគាត់តាមដានខ្ញុំពីរបីខែកន្លងមកនោះ និងពីការដែលគាត់ហាមប្រាមខ្ញុំមិនឱ្យទៅចូលរួមការជួបជុំ និងបំពេញភារកិច្ចរបស់ខ្ញុំ។ ខ្ញុំមិនអាចជួបបងប្អូនប្រុសស្រីបាន ពេលខ្ញុំអានព្រះបន្ទូលព្រះនៅផ្ទះ ដួងចិត្តខ្ញុំនៅមិនស្ងប់សោះឡើយ ហើយខ្ញុំត្រូវគិតរកវិធីដោះស្រាយជាមួយប្ដីខ្ញុំ ពេលខ្ញុំចេញទៅផ្សាយដំណឹងល្អ។ ខ្ញុំគ្មានសេរីភាពទាល់តែសោះ ហាក់ដូចខ្ញុំត្រូវចំណងឥតរូបចងជាប់ និងធ្វើឱ្យដកដង្ហើមមិនរួច ហើយបើអ្វីៗនៅបន្តបែបនេះទៀត មិនត្រឹមតែជីវិតខ្ញុំទេដែលត្រូវរងទុក្ខនោះ តែខ្ញុំក៏នឹងបាត់បង់ឱកាសទទួលបានសេចក្តីពិត និងសេចក្តីសង្រ្គោះពីព្រះជាម្ចាស់ផងដែរ។ វាគ្មានតម្លៃនោះទេ។ ពេលនោះហើយ ទើបខ្ញុំបានដឹងកាន់តែច្បាស់ថា ចំណងស្នេហាក្នុងជីវិតគ្រួសារ មិនមែនជាសុភមង្គលពិតប្រាកដឡើយ។ មានតែការដេញតាមសេចក្តីពិត និងការបំពេញភារកិច្ច ក្នុងនាមជាភាវៈដែលព្រះបង្កើតមកទេ ទើបខ្ញុំអាចរស់នៅក្នុងជីវិតដែលមានន័យបាន។ ខ្ញុំក៏បាននឹកចាំពីព្រះបន្ទូលរបស់ព្រះអម្ចាស់យេស៊ូវថា៖ «អ្នកណាដែលស្រឡាញ់ឪពុកឬម្តាយខ្លាំងជាងស្រឡាញ់ខ្ញុំ មិនស័ក្តិសមនឹងខ្ញុំទេ ហើយអ្នកណាដែលស្រឡាញ់កូនប្រុសឬកូនស្រីខ្លាំងជាងស្រឡាញ់ខ្ញុំ ក៏មិនស័ក្ដិ‌សមនឹងខ្ញុំដែរ។ អ្នកណាដែលមិនយកឈើឆ្កាងរបស់ខ្លួន មកតាមខ្ញុំ មិនស័ក្ដិ‌សមនឹងខ្ញុំឡើយ» (ម៉ាថាយ ១០:៣៧-៣៨)។ ខ្ញុំបានគិតពីពួកបរិសុទ្ធជាច្រើននាក់ នៅក្នុងយុគសម័យនោះទាំងមូល ដើម្បីអនុវត្តបញ្ជាបេសកកម្មរបស់ព្រះជាម្ចាស់ ពួកគេបានបោះបង់ផ្ទះសម្បែង និងការងាររបស់ខ្លួន និងធ្វើដំណើរឆ្លងមហាសមុទ្រ ដើម្បីផ្សាយដំណឹងល្អ និងធ្វើបន្ទាល់ពីព្រះជាម្ចាស់ ដោយស៊ូទ្រាំរងទុក្ខលំបាក ហើយថែមទាំងលះបង់ជីវិតរបស់ពួកគេទៀតផង។ ទីបន្ទាល់របស់ពួកគេទទួលបានការសព្វព្រះទ័យពីព្រះជាម្ចាស់។ ព្រះជាម្ចាស់បានកំណត់ទុកមកថា ខ្ញុំត្រូវកើតនៅគ្រាចុងក្រោយ ហើយបានជ្រើសតាំងខ្ញុំឱ្យមករកទ្រង់ ដើម្បីឱ្យខ្ញុំអាចទទួលបានសេចក្តីសង្រ្គោះរបស់ទ្រង់។ នេះជាឱកាសដ៏កម្រណាស់ និងជាព្រះគុណ និងការលើកតម្កើងរបស់ព្រះចំពោះរូបខ្ញុំ។ បើខ្ញុំមិនអាចបំពេញភារកិច្ចខ្ញុំបានត្រឹមត្រូវ ព្រោះតែការរឹតត្បិតរបស់ប្ដីខ្ញុំ នោះខ្ញុំនឹងជំពាក់ព្រះច្រើនអនេកមិនខាន ហើយខ្ញុំនឹងគ្មានសតិសម្បជញ្ញៈឡើយ! ពេលដឹងបែបនេះ ខ្ញុំបានស្បថថា ខ្ញុំនឹងធ្វើដូចជាពួកបរិសុទ្ធកាលពីជំនាន់មុនដែរ និងលះបង់គ្រប់យ៉ាង ដើម្បីដើរតាមព្រះ ព្រមទាំងបំពេញភារកិច្ចក្នុងនាមជាភាវៈដែលព្រះបានបង្កើតមក។

យប់មួយ ពេលខ្ញុំត្រឡប់ពីការជួបជុំមកដល់ផ្ទះភ្លាម ខ្ញុំបើកទ្វារ ហើយស្រាប់តែឃើញមានមនុស្សជាច្រើនមកផ្ទះខ្ញុំ មានសហការីខ្ញុំ មិត្តភក្តិ និងសាច់ញាតិខាងប្ដីខ្ញុំ ហើយពេលពួកគេឃើញខ្ញុំភ្លាម ពួកគេគ្រប់គ្នា ក៏បាននិយាយបញ្ចុះបញ្ចូលខ្ញុំឱ្យឈប់ជឿលើព្រះជាម្ចាស់។ អ្នកខ្លះថា៖ ពួកគេបានឃើញការចាក់ផ្សាយតាមទូរទស្សន៍ថា ថ្មីៗនេះ បក្សកុម្មុយនីស្តបានចាប់ខ្លួនពួកអ្នកជឿលើព្រះដ៏មានគ្រប់ព្រះចេស្ដាជាច្រើននាក់ ហើយអ្នកខ្លះក្នុងចំណោមនោះ ត្រូវកាត់ទោសយ៉ាងហោចណាស់ក៏ ១០ ឆ្នាំដែរ។ អ្នកខ្លះទៀតថា៖ បើពួកអ្នកជឿលើព្រះដ៏មានគ្រប់ព្រះចេស្ដា ត្រូវគេចាប់ខ្លួនបាន ពួកគេមិនគ្រាន់តែត្រូវកាត់ទោសឱ្យជាប់គុកប៉ុណ្ណោះទេ តែពួកគេច្រើនគ្នាហើយដែលត្រូវធ្លាក់ខ្លួនពិការ ឬស្លាប់នៅក្នុងមន្ទីរឃុំឃាំង ហើយគ្រួសារពួកគេក៏ត្រូវរងទុក្ខដូចគ្នា។ អ្នកខ្លះក៏បាននិយាយដដែលៗពីជំនឿខុសឆ្គង និងពាក្យចចាមអារ៉ាមរបស់បក្សកុម្មុយនីស្ត ដើម្បីមួលបង្កាច់ពួកជំនុំ ហើយថា ពួកអ្នកជឿលើព្រះជាម្ចាស់ បោះបង់គ្រួសាររបស់ខ្លួនចោល។ ពេលឮសម្ដីអស់ទាំងនេះ ធ្វើឱ្យខ្ញុំខឹងខ្លាំងណាស់។ បើមិនមែនដោយសារការបៀតបៀនពីបក្សកុម្មុយនីស្តទេ នោះគ្រួសារ និងមិត្តភក្តិខ្ញុំ ក៏នឹងមិនជំទាស់ និងវាយប្រហារខ្ញុំបែបនេះដែរ។ បក្សកុម្មុយនីស្តបំភ្លៃការពិត និងផ្សាយពាក្យចចាមអារ៉ាម ដើម្បីឱ្យមនុស្សដែលមិនដឹងការពិត ប្រឆាំងនឹងព្រះជាមួយវា ត្រូវព្រះជាម្ចាស់ដាក់ទោស ហើយចុងក្រោយ នឹងត្រូវវិនាសជាមួយវាដែរ។ ពិតជាអាក្រក់មែន! ពេលគិតឃើញបែបនេះ ខ្ញុំក៏បានបដិសេធនឹងពួកគេថា៖ «បើគ្រប់គ្នាមិនយល់ពីអត្ថន័យនៃការជឿលើព្រះជាម្ចាស់ទេ កុំនិយាយរឿងឥតបានការបែបនេះអី។ តើដឹងថាម៉េចក៏ខ្ញុំនៅតែទទូចជឿលើព្រះជាម្ចាស់ ទោះបីត្រូវប្រថុយគ្រោះថ្នាក់ទាំងអស់នេះទេ? ពីព្រោះព្រះអង្គសង្រ្គោះបានយាងមក ហើយបានសម្ដែងចេញសេចក្តីពិតជាច្រើន ដើម្បីសង្រ្គោះមនុស្ស ជួយយើងឱ្យរួចផុតពីឥទ្ធិពលរបស់សាតាំង និងជួយយើងឱ្យរួចផុតពីគ្រោះមហន្តរាយ។ នេះជាឱកាសដ៏កម្របំផុត! បក្សកុម្មុយនីស្តមិនអនុញ្ញាតឱ្យមនុស្សជឿលើព្រះជាម្ចាស់ គាបសង្កត់ និងបៀតបៀនយ៉ាងខ្លាំងដល់អ្នកជឿលើព្រះជាម្ចាស់ ចាប់ខ្លួន និងដាក់គុកមនុស្សយ៉ាងច្រើន។ មានមនុស្សជាច្រើនមិនអាចត្រលប់មកផ្ទះវិញបាន មានមនុស្សជាច្រើនដែលបានធ្លាក់ខ្លួនពិការ និងត្រូវវាយដំរហូតដល់ស្លាប់ ហើយមានគ្រីស្ទបរិស័ទជាច្រើនដែលត្រូវបែកបាក់គ្រួសារ។ តើទាំងអស់នេះ មិនមែនជាទង្វើរបស់បក្សកុម្មុយនីស្តទេហ៏? ច្បាស់ណាស់ គឺបក្សកុម្មុយនីស្តដែលបៀតបៀនអ្នកជឿលើព្រះជាម្ចាស់ និងបំបែកបំបាក់គ្រួសារគ្រីស្ទបរិស័ទ ប៉ុន្តែ ពួកគេបានបំភ្លៃការពិត ហើយបែរជានិយាយថា ពួកអ្នកជឿព្រះកំពុងបោះបង់គ្រួសាររបស់ពួកគេចោលទៅវិញ។ តើនេះមិនមែនជាការបំភ្លៃខុសឱ្យក្លាយជាត្រូវទេឬ? អ្នករាល់គ្នាមិនត្រឹមតែមិនស្អប់បក្សកុម្មុយនីស្តចិនទេ តែថែមទាំងព្យាយាមរារាំងខ្ញុំមិនឱ្យជឿព្រះទៀតផង។ តើអ្នករាល់គ្នាដឹងអ្វីខុស អ្វីត្រូវដែរទេ? ផ្លូវនៃការជឿលើព្រះជាម្ចាស់ គឺជាជម្រើសផ្ទាល់ខ្លួនខ្ញុំ។ ទោះបីជាខ្ញុំត្រូវជាប់គុកក៏ដោយ ក៏ខ្ញុំបានតាំងចិត្តដើរតាមព្រះដ៏មានគ្រប់ព្រះចេស្ដាដែរ»។ ពេលពួកគេឃើញថា ពួកគេមិនអាចបញ្ចុះបញ្ចូលខ្ញុំបាន ពួកគេគ្រប់គ្នាក៏សម្រេចចិត្តចាកចេញទៅ។ ប្ដីខ្ញុំនិយាយមកខ្ញុំទាំងអស់សង្ឃឹមថា៖ «មើល៍ទៅ គ្មាននរណាអាចផ្លាស់ប្ដូរគំនិតឯងបានទេ អ៊ីចឹង យើងមានតែលែងលះគ្នាហើយ។ ឯងជឿលើព្រះដ៏មានគ្រប់ព្រះចេស្ដា ហើយរដ្ឋាភិបាលបើកការបង្ក្រាបលើមនុស្សដូចជាពួកឯង។ ពេលដែលរឿងនោះកើតឡើង ឯងនឹងត្រូវបាត់បង់ការងារ ហើយថែមទាំងអាចបាត់បង់ជីវិតទៀតផង។ ប៉ុន្តែ ពួកយើងចង់នៅរស់បន្តទៀត ដូច្នេះ មើល៍ទៅ គ្មានជម្រើសអ្វីផ្សេងទេ។ បក្សកុម្មុយនីស្តបង្ខំមនុស្សឱ្យទ័លច្រកហើយ»។ ពេលឮបែបនេះ ខ្ញុំដូចជាពិបាកចិត្តបន្ដិចដែរ ប៉ុន្តែ ខ្ញុំបានដឹងយ៉ាងច្បាស់ថា ពេលវេលាដែលត្រូវជ្រើសរើសបានមកដល់ហើយ។ ខ្ញុំបានជ្រើសរើសជឿលើព្រះជាម្ចាស់ ដើរតាមព្រះ និងទទួលសេចក្តីពិត និងជីវិត ហើយប្ដីខ្ញុំបានជ្រើសរើសដើរតាមបក្សកុម្មុយនីស្ត ដើម្បីការពារការងារ និងអនាគតរបស់គាត់។ យើងមិនអាចធ្វើអ្វីបានក្រៅពីដើរផ្លូវផ្សេងគ្នាទេ។ ពេលនោះ ខ្ញុំបានអធិស្ឋានទៅព្រះថា៖ «ឱព្រះជាម្ចាស់អើយ! មិនថាទូលបង្គំស្ថិតក្នុងបរិយាកាសបែបណាទេ ទូលបង្គំនឹងដើរតាមទ្រង់រហូតដល់ទីបញ្ចប់»។

នៅព្រឹកបន្ទាប់ ខ្ញុំ និងប្ដីខ្ញុំបានទៅការិយាល័យកិច្ចការស៊ីវិល ដើម្បីបំពេញឯកសារលែងលះគ្នា បញ្ចប់ជីវិតអាពាហ៍ពិពាហ៍ដប់ពីរឆ្នាំរបស់យើង។ តាំងពីពេលនោះមក ខ្ញុំអាចទៅចូលរួមការជួបជុំ និងបំពេញភារកិច្ចរបស់ខ្ញុំបានជាធម្មតា ហើយខ្ញុំមានអារម្មណ៍នឹងន និងស្ងប់ចិត្តយ៉ាងខ្លាំង។ ខ្ញុំគិតថា ជីវិតដែលមានន័យខ្លឹមសារ គឺត្រូវបំពេញភារកិច្ច ក្នុងនាមជាភាវៈដែលព្រះបានបង្កើតមក។


៤៧. ខ្ញុំបានឃើញពណ៌ដ៏ពិតនៃគ្រូគង្វាលរបស់ខ្ញុំ

ខ្ញុំចាំបានថា នៅពេលដែលខ្ញុំក្លាយជាគ្រីស្ទបរិស័ទលើកដំបូង គ្រូគង្វាល ចេន នៃក្រុមជំនុំយើង និងភរិយាគាត់ បានផ្តល់តម្លៃដល់ខ្ញុំ។ ពួកគេបានឲ្យខ្ញុំធ្វើជាអ្នកដឹកនាំក្រុមសរសើរតម្កើង និងជាគ្រូបង្រៀននៅសាលាថ្ងៃអាទិត្យ ហើយពួកគេតែងតែយកចិត្តទុកដាក់ចំពោះខ្ញុំជានិច្ច។ ពេលណាក៏ដោយដែលខ្ញុំមានបញ្ហា ឬមានអារម្មណ៍ទន់ខ្សោយខ្លះ ពួកគេបានអធិស្ឋានសម្រាប់ខ្ញុំ។ ពួកគេក៏បានយកចិត្តទុកដាក់ចំពោះសមាជិកដទៃទៀតនៃក្រុមជំនុំផងដែរ។ ពេលដែលនរណាម្នាក់មានអារម្មណ៍បាក់ទឹកចិត្ត ឬទន់ខ្សោយ ពួកគេបានប្រកបគ្នាពីព្រះគម្ពីរដើម្បីជួយសមាជិកទាំងនោះ។ ខ្ញុំមានអារម្មណ៍ដូចជាពួកគេទាំងពីរពិតជាគួរឲ្យស្រឡាញ់ ហើយយើងមានភ័ព្វសំណាងដែលមានពួកគេ។ ក្នុងជម្រៅដួងចិត្តរបស់ខ្ញុំ ខ្ញុំតែងតែមានអារម្មណ៍ថា ពួកគេដូចជាឪពុកម្ដាយខាងវិញ្ញាណរបស់ខ្ញុំនៅក្នុងសេចក្តីជំនឿ។

ក្រោយមកនៅក្នុងឆ្នាំ ២០១៨ ខ្ញុំបានជួបបងប្អូនប្រុសស្រីមួយចំនួនមកពី ក្រុមជំនុំនៃព្រះដ៏មានគ្រប់ព្រះចេស្ដា តាមប្រព័ន្ធអ៊ិនធើណិត។ បន្ទាប់ពីបានស្តាប់ទីបន្ទាល់របស់ពួកគេ ខ្ញុំរកឃើញថា ព្រះអម្ចាស់យេស៊ូវ បានយាងត្រឡប់មកវិញ បានយកកំណើតសាជាថ្មី ជាព្រះដ៏មានគ្រប់ព្រះចេស្ដា ទ្រង់កំពុងតែសម្ដែងចេញនូវសេចក្តីពិតដើម្បីជំនុំជម្រះ និងសម្អាតមនុស្សជាតិនៅគ្រាចុងក្រោយ ដោយសម្រេចនូវទំនាយនៅក្នុងព្រះគម្ពីរ ១ ពេត្រុស ជំពូក ៤ ខ ១៧ ដែលនិយាយថា៖ «ដ្បិតនឹងមានវេលាមកដល់ ជាគ្រាដែលការជំនុំជម្រះត្រូវចាប់ផ្ដើមនៅឯដំណាក់របស់ព្រះជាម្ចាស់»។ ខ្ញុំមានអារម្មណ៍រំភើប ហើយខ្ញុំ និងគ្រួសារបានក្រឡេកទៅមើលកិច្ចការនៃគ្រាចុងក្រោយរបស់ ព្រះដ៏មានគ្រប់ព្រះចេស្ដា ជាមួយគ្នា។ តាមរយៈការអានព្រះបន្ទូលរបស់ព្រះដ៏មានគ្រប់ព្រះចេស្ដា ពួកយើងទាំងអស់ប្រាកដក្នុងចិត្តថា ព្រះបន្ទូលនោះគឺជាព្រះសូរសៀងរបស់ព្រះជាម្ចាស់ ហើយថា ព្រះដ៏មានគ្រប់ព្រះចេស្ដា ជាព្រះអម្ចាស់យេស៊ូវ ដែលបានយាងត្រឡប់មកវិញ។ យើងទាំងអស់គ្នាទទួលយកកិច្ចការនៃគ្រាចុងក្រោយរបស់ព្រះដ៏មានគ្រប់ព្រះចេស្ដា។ បន្ទាប់មក គ្រូគង្វាល ចេន បានគិតគូរដល់ខ្ញុំ។ គាត់តែងប្រាប់ពួកយើងឲ្យបន្តរង់ចាំការយាងមកវិញរបស់ព្រះអម្ចាស់ ដូច្នេះ ខ្ញុំបានគិតថា គាត់នឹងសប្បាយរីករាយជាខ្លាំង ដោយឮថា ព្រះអម្ចាស់បានយាងមកវិញ។ ខ្ញុំបានសម្រេចចិត្តប្រាប់ដំណឹងល្អដល់គាត់។

មានពេលមួយ អំឡុងពេលនៃការប្រកបគ្នា គ្រូគង្វាល ចេន និយាយថា «ពួកយើងស្ថិតក្នុងគ្រាចុងក្រោយ ហើយព្រះអម្ចាស់អាចយាងមកវិញគ្រប់ពេលវេលា។ ពួកយើងត្រូវតែអធិស្ឋាន ហើយនៅចាំយាមផង»។ ខ្ញុំរំភើបចិត្តណាស់ដែលបានឮគាត់និយាយបែបនេះ ដូច្នេះ ខ្ញុំបាននិយាយកាត់គាត់ថា «ថ្មីៗនេះ ខ្ញុំបានជួបបងប្អូនប្រុសស្រីមួយចំនួនតាមប្រព័ន្ធអ៊ិនធើណិត ដែលប្រាប់ទីបន្ទាល់ថា ព្រះអម្ចាស់បានយាងមកវិញហើយ ខ្ញុំបានចូលរួមការជួបជុំជាមួយពួកគេ ដែលពិតជាមានការបំភ្លឺប្រាកដមែន»។ គាត់បានឆ្លើយតបថា «ការជួបជុំតាមប្រព័ន្ធអ៊ិនធើណិតគឺល្អប្រសើរ ហើយពួកគេអាចជួយពួកយើងឲ្យយល់កាន់តែប្រសើរអំពីព្រះបន្ទូលរបស់ព្រះអម្ចាស់»។ បន្ទាប់មក គាត់ក៏បន្តការអធិប្បាយព្រះបន្ទូលរបស់គាត់។ ខ្ញុំសប្បាយចិត្ត ដោយគិតថា «គ្រូគង្វាល ចេន ពិតជាអ្នកស្វះស្វែងរកសេចក្តីពិត ប្រាកដមែន។ ខ្ញុំត្រូវតែចែកចាយដំណឹងល្អនៃគ្រាចុងក្រោយរបស់ព្រះជាម្ចាស់ ជាមួយគាត់តែម្ដង»។ គួរឲ្យភ្ញាក់ផ្អើលមែនទែន ដែលប៉ុន្មានថ្ងៃក្រោយមក គ្រូគង្វាល ចេន និងភរិយារបស់គាត់បានមកលេងផ្ទះរបស់ខ្ញុំ។ ពេលដែលពួកគេដើរចូលមក គ្រូគង្វាល ចេន បានសួរខ្ញុំ ដោយទឹកមុខក្រៀមថា «ប្អូនបានលើកឡើងអំពីការជួបជុំតាមប្រព័ន្ធអ៊ិនធើណិត។ តើប្អូនបានចូលរួមក្រុមជំនុំផ្សេងទៀតឬទេ?» ដោយមើលឃើញថា គាត់មិនសប្បាយចិត្តបែបនេះ ធ្វើឲ្យខ្ញុំស្រឡាំងកាំងបន្តិចដែរ។ មុនពេលដែលខ្ញុំអាចឆ្លើយទៅកាន់គាត់វិញ ម្តាយរបស់ខ្ញុំបាននិយាយយ៉ាងសប្បាយរីករាយថា «មែនហើយ លោកគ្រូគង្វាល ពួកយើងបានពិនិត្យមើលនៅក្នុងក្រុមជំនុំនៃព្រះដ៏មានគ្រប់ព្រះចេស្ដា។ នោះជាអ្វីដែលយើងបានរកឃើញថា ព្រះអម្ចាស់បានយាងមកវិញហើយ។ ទ្រង់កំពុងតែសម្ដែងចេញនូវសេចក្តីពិតជាច្រើន ហើយកំពុងធ្វើកិច្ចការនៃការជំនុំជម្រះជាច្រើន ដោយចាប់ផ្ដើមពីដំណាក់របស់ព្រះជាម្ចាស់»។ គ្រូគង្វាល ចេន បានតបវិញយ៉ាងតឹងសរសៃកថា «ព្រះអម្ចាស់បានយាងត្រឡប់មកវិញ? វាមិនអាចទៅរួចទេ! ព្រះគម្ពីរថ្លែងទំនាយយ៉ាងច្បាស់ថា៖ 'មើល៎ ព្រះអង្គយាងមកដោយគង់នៅលើពពក ហើយគ្រប់ទាំងភ្នែកមនុស្សទាំងអស់ នឹងមើលឃើញទ្រង់ ហើយអ្នកដែលបានចាក់ទម្លុះទ្រង់ក៏មើលឃើញដែរ ហើយអស់ទាំងពូជមនុស្សនៅលើផែនដីនឹងទ្រហោយំដោយសារទ្រង់' (វិវរណៈ ១:៧)។ ព្រះអម្ចាស់នឹងយាងត្រឡប់មកនៅលើពពកនៅគ្រាចុងក្រោយ ដើម្បីឲ្យគ្រប់គ្នាឃើញ។ ប្រសិនបើទ្រង់បានយាងត្រឡប់មកវិញហើយ ហេតុអ្វីបានជាយើងមិនបានឃើញទ្រង់?» ម្ដាយរបស់ខ្ញុំនិយាយថា «មានការថ្លែងទំនាយក្នុងព្រះគម្ពីរជាច្រើនអំពីការយាងត្រឡប់មកវិញរបស់ព្រះអម្ចាស់។ ក្រៅពីការយាងមករបស់ទ្រង់យ៉ាងចំហរនៅលើពពក ក៏មានខគម្ពីរដែលចែងអំពីការយាងមករបស់ទ្រង់ដោយសម្ងាត់ដែរ។ ដូចជាគម្ពីរវិវរណៈ ជំពូក ១៦:១៥ 'មើល៎! ខ្ញុំមកដូចជាចោរ' វិវរណៈ ជំពូក ៣:៣ 'ដូច្នេះ បើអ្នកនឹងមិនចាំយាមទេ នោះខ្ញុំនឹងមកឯអ្នកដូចជាចោរ' និងម៉ាថាយជំពូក ២៥:៦ 'លុះកណ្ដាលអធ្រាត ក៏មានសម្រែកបន្លឺឡើងថា មើលណ៎ កូនកម្លោះមកដល់ហើយ ចូរអ្នករាល់គ្នា ចេញទៅទទួលលោកចុះ'»។ «ការនិយាយថា ទ្រង់យាងមកដូចជាចោរ មានន័យថា ទ្រង់យាងត្រឡប់មកយ៉ាងស្ងាត់ៗ ដោយគ្មាននរណាម្ចាក់ដឹងឡើយ។ ប្រសិនបើព្រះអម្ចាស់គ្រាន់តែយាងមកយ៉ាងចំហរនៅលើពពក នោះគ្រប់គ្នានឹងមើលឃើញទ្រង់។ តើបែបនោះ អាចដូចជាចោរម្ដេចនឹងកើត ហើយតើនរណាដែលត្រូវយំដោយសារកូនក្រមុំបានមកដល់នោះ?» គ្រូគង្វាល ចេន បាននិយាយទាំងកំហឹងថា «តើអំណះអំណាងរបស់អ្នកដែលថាព្រះអម្ចាស់បានយាងមកដោយសម្ងាត់ វាផ្ទុយនឹងទំនាយនៃការយាងមករបស់ទ្រង់នៅលើពពកឬ? អំណះអំណាងនេះមិនស្របនឹងព្រះគម្ពីរឡើយ។ យើងមិនបានឃើញព្រះអម្ចាស់យាងត្រឡប់មកនៅលើពពកទេ ដែលបញ្ជាក់ថា ទ្រង់មិនបានយាងមកវិញទេ។ យើងនឹងមិនជឿទេ!»

វាហាក់ដូចជាគាត់ពិតជាមិនយល់អ៊ីចឹង ដូច្នេះ ខ្ញុំបាននិយាយថា «លោកគ្រូគង្វាល ចេន ទំនាយនៃការយាងមករបស់ទ្រង់នៅក្នុងសាច់ឈាមដោយសម្ងាត់ ហើយការយាងមករបស់ទ្រង់យ៉ាងចំហរនៅលើពពក មិនមែនពិតជាផ្ទុយពីគ្នានោះទេ។ ការយាងត្រឡប់មករបស់ទ្រង់ កើតឡើងជាពីរដំណាក់កាល។ ទីមួយ ទ្រង់យាងមកយ៉ាងសម្ងាត់នៅក្នុងសាច់ឈាម ដោយសម្ដែងចេញសេចក្តីពិតដើម្បីជំនុំជម្រះ និងសម្អាតមនុស្សជាតិ ហើយបង្កើតអ្នកមានជ័យជំនះមួយក្រុមនៅខាងមុខគ្រោះមហន្តរាយ។ នៅពេលដែលកិច្ចការនោះត្រូវបានបញ្ចប់ នោះកិច្ចការរបស់ទ្រង់ក្នុងអាថ៌កំបាំងចូលមកជិត ហើយបន្ទាប់មក ទ្រង់នឹងបញ្ជូនគ្រោះមហន្តរាយ ប្រទានរង្វាន់ដល់មនុស្សល្អ ហើយដាក់ទោសមនុស្សអាក្រក់។ ទ្រង់នឹងបំផ្លាញសត្រូវរបស់ព្រះជាម្ចាស់ទាំងអស់ ដែលជាកម្មសិទ្ធិរបស់សាតាំង។ ទ្រង់នឹងលេចមកដោយចំហរដល់ជាតិសាសន៍ និងប្រជាជនទាំងអស់ បន្ទាប់ពីគ្រោះមហន្តរាយដ៏ធំធេងបានកន្លងផុតទៅប៉ុណ្ណោះ»។ «អស់អ្នកណាដែលឮព្រះសូរសៀងរបស់ព្រះជាម្ចាស់ ហើយពិនិត្យមើលកិច្ចការរបស់ទ្រង់ខណៈពេលដែលទ្រង់កំពុងធ្វើការដោយសម្ងាត់នៅទីនេះ គ្រប់គ្នាចូលមកចំពោះបល្ល័ង្គរបស់ព្រះជាម្ចាស់ ទទួលយកការជំនុំជម្រះរបស់ទ្រង់នៅគ្រាចុងក្រោយ ហើយសេចក្តីពុករលួយរបស់ពួកគេត្រូវបានលាងសម្អាត។ ទីបំផុតពួកគេត្រូវបាននាំទៅក្នុងនគរព្រះ។ ពួកគេគឺជាពួកបរិសុទ្ធដ៏ឆ្លាតវៃ ដែលព្រះគម្ពីរបានថ្លែងទំនាយ។ អស់អ្នកណាដែលមិនស្ដាប់ព្រះសូរសៀងរបស់ព្រះជាម្ចាស់ខណៈពេលដែលទ្រង់កំពុងធ្វើការដោយសម្ងាត់នៅទីនេះ ហើយដែលថ្កោលទោស និងបដិសេធព្រះដ៏មានគ្រប់ព្រះចេស្ដា គឺជាពួកបរិសុទ្ធដ៏ល្ងង់ខ្លៅ។ ពួកគេជាអ្នកមិនជឿ អ្នកប្រឆាំងនឹងព្រះគ្រីស្ទ និងជាមនុស្សអាក្រក់ ដែលត្រូវបានបើកបង្ហាញតាមរយៈកិច្ចការនៃគ្រាចុងក្រោយរបស់ព្រះជាម្ចាស់។ នៅពេលដែលព្រះជាម្ចាស់យាងមកយ៉ាងចំហរនៅលើពពក ពួកគេនឹងឃើញថា ព្រះដ៏មានគ្រប់ព្រះចេស្ដា ដែលពួកគេបានទាស់ទទឹង គឺពិតជាព្រះអម្ចាស់យេស៊ូវដែលបានយាងមកវិញប្រាកដមែន ប៉ុន្តែការសោកស្ដាយរបស់ពួកគេយឺតពេលហើយ។ ពួកគេនឹងត្រូវបានគ្រោះមហន្តរាយបំផ្លាញ ហើយនឹងត្រូវបានដាក់ទោសខណៈពេលដែលពួកគេយំ»។ «ការណ៍នេះនឹងសម្រេចនូវអ្វីដែលព្រះអម្ចាស់មានបន្ទូលថា៖ 'មើល៎ ព្រះអង្គយាងមកដោយគង់នៅលើពពក ហើយគ្រប់ទាំងភ្នែកមនុស្សទាំងអស់ នឹងមើលឃើញទ្រង់ ហើយអ្នកដែលបានចាក់ទម្លុះទ្រង់ក៏មើលឃើញដែរ ហើយអស់ទាំងពូជមនុស្សនៅលើផែនដីនឹងទ្រហោយំដោយសារទ្រង់' (វិវរណៈ ១:៧)»។ «នេះគឺជាវិធីដែលទំនាយនៃការយាងមករបស់ព្រះអម្ចាស់ដោយសម្ងាត់ និងការយាងមកដោយចំហរ នឹងត្រូវបានសម្រេចទាំងពីរ»។ ក្រោយមក ម្ដាយរបស់ខ្ញុំបាននិយាយដោយស្មោះត្រង់ថា «គ្រូគង្វាល និយាយត្រូវ។ ព្រះគម្ពីរលើកឡើងច្រើនដងអំពីការមករបស់បុត្រមនុស្ស។ 'ឯពន្លឺផ្លេកបន្ទោរ ចេញពីទិសខាងកើត ហើយចាំងពន្លឺទៅទិសខាងលិចយ៉ាងណា ដំណើរយាងមករបស់បុត្រមនុស្សក៏យ៉ាងនោះដែរ' (ម៉ាថាយ ២៤:២៧)។ 'ដ្បិតដូចជាផ្លេកបន្ទោរ ដែលចាំងចេញពីផ្នែកម្ខាងនៅក្រោមមេឃ ហើយបំភ្លឺទៅដល់ផ្នែកម្ខាងទៀតនៅក្រោមមេឃយ៉ាងណា នោះបុត្រមនុស្សនៅថ្ងៃដែលទ្រង់យាងមក ក៏នឹងមានសភាពដូច្នោះដែរ។ ប៉ុន្តែ ជាដំបូង ទ្រង់ត្រូវរងទុក្ខវេទនាជាច្រើន ហើយត្រូវមនុស្សជំនាន់នេះបដិសេធចោល' (លូកា ១៧:២៤-២៥)។ 'នោះបុត្រមនុស្ស' សំដៅលើការយកកំណើតរបស់ព្រះជាម្ចាស់ ដូចដែលព្រះអម្ចាស់យេស៊ូវ គឺជាបុត្រមនុស្ស ទ្រង់បានប្រសូតជាមនុស្ស ហើយមានភាពជាមនុស្សធម្មតា ប្រសិនបើព្រះអម្ចាស់បានយាងត្រឡប់មកវិញក្នុងសណ្ឋានជាវិញ្ញាណរបស់ទ្រង់ នោះទ្រង់នឹងមិនត្រូវបានហៅថាជា បុត្រមនុស្ស ទេ»។ «ហើយប្រសិនបើព្រះអម្ចាស់យាងត្រឡប់មកជាព្រះជាម្ចាស់នៅក្នុងវិញ្ញាណ តើនរណានឹងហ៊ានបដិសេធ ឬទាស់ទទឹងនឹងទ្រង់បាន? ធ្វើដូចម្ដេចទើបទ្រង់ 'ជាដំបូង ទ្រង់ត្រូវរងទុក្ខវេទនាជាច្រើន ហើយត្រូវមនុស្សជំនាន់នេះបដិសេធចោល'? ព្រះអម្ចាស់យេស៊ូវ បានយាងត្រឡប់មកវិញរួចហើយ ជាព្រះដ៏មានគ្រប់ព្រះចេស្ដាដែកបានយកកំណើតជាមនុស្ស។ អ្នកគួរតែក្រឡេកមើលព្រះបន្ទូលរបស់ព្រះដ៏មានគ្រប់ព្រះចេស្ដា»។ ពេលដែលម្ដាយរបស់ខ្ញុំនិយាយ គាត់យកសំណៅព្រះបន្ទូលរបស់ព្រះដ៏មានគ្រប់ព្រះចេស្ដា ជូនគ្រូគង្វាល។ គាត់មិនត្រឹមតែបដិសេធមិនមើលសំណៅព្រះបន្ទូលប៉ុណ្ណោះទេ គាត់ថែមទាំងគ្រវែងវាចោលទាំងកំហឹងទៀតផង ហើយបានស្រែកថា «នេះពិតជាមិនមែនព្រះបន្ទូលរបស់ព្រះជាម្ចាស់ទេ។ ព្រះបន្ទូលរបស់ព្រះជាម្ចាស់ទាំងអស់នៅក្នុងព្រះគម្ពីរ ហើយគ្មានអ្វីក្រៅពីនោះទេ!»

ខ្ញុំតក់ស្លុតពេលដែលបានឃើញគ្រូគង្វាល ចេន បញ្ចេញសកម្មភាពច្រឡោតបែបនោះ ហើយសូម្បីតែមុខរបស់គាត់ក៏ឡើងក្រហមប្រកបដោយកំហឹងដែរ។ គាត់ធ្លាប់ជាមនុស្សចិត្តល្អ ភ្លាមៗនោះគាត់ហាក់ដូចជាមនុស្សផ្សេងទាំងស្រុងតែម្ដង។ ខ្ញុំចាប់ផ្ដើមមានអារម្មណ៍អៀនខ្មាសបន្តិចដែរ ដូច្នេះ ខ្ញុំចាប់ផ្តើមនិយាយពាក្យអធិស្ឋានភ្លាមៗទៅរកព្រះជាម្ចាស់ ដោយសុំឲ្យទ្រង់ផ្ដល់សេចក្តីជំនឿដល់ខ្ញុំ និងដឹកនាំខ្ញុំឲ្យបន្តការប្រកបគ្នា។ ធ្វើបែបនោះ ទើបខ្ញុំស្ងប់ចិត្តបានបន្តិច។ ខ្ញុំបាននិយាយទៅកាន់គ្រូគង្វាលនោះយ៉ាងសុភាព «លោកគ្រូគង្វាល ចេន គ្មានមូលដ្ឋានផ្នែកគម្ពីរណាមួយចំពោះការអះអាងរបស់លោកគ្រូ ដែលថា ព្រះបន្ទូលរបស់ព្រះជាម្ចាស់ទាំងអស់មាននៅក្នុងព្រះគម្ពីរ ហើយគ្មាននៅទីណាផ្សេង នោះទេ។ វាមិនស្របនឹងការពិតទាល់តែសោះ។ ដំណឹងល្អរបស់យ៉ូហាននិយាយថា 'មានរឿងជាច្រើនផ្សេងទៀតដែលព្រះយេស៊ូវបានធ្វើ បើរឿងនីមួយៗត្រូវបានកត់ត្រាទុក ខ្ញុំគិតថា សូម្បីតែពិភពលោកទាំងមូលក៏មិនអាចដាក់អស់ទាំងសៀវភៅដែលត្រូវបានសរសេរនោះដែរ' (យ៉ូហាន ២១:២៥)»។ «ព្រះអម្ចាស់យេស៊ូវ បានមានបន្ទូលជាច្រើនក្នុងរយៈពេល ៣ ឆ្នាំកន្លះ ដែលទ្រង់បានធ្វើការ និងបង្រៀននៅលើផែនដី ប៉ុន្តែអ្វីដែលត្រូវបានកត់ត្រានៅក្នុងគម្ពីរដំណឹងល្អទាំងបួន ប្រើពេលត្រឹមតែពីរបីម៉ោង និយាយអស់ហើយ។ នេះបង្ហាញថា គ្មានផ្លូវដែលថា ព្រះបន្ទូលទាំងអស់របស់ព្រះអម្ចាស់យេស៊ូវ ត្រូវបានកត់ត្រានៅក្នុងព្រះគម្ពីរនោះទេ។ ក្រៅពីនេះ មានរឿងរ៉ាវនានាដែលមនុស្សចងក្រងព្រះគម្ពីរមិនបានបញ្ចូល ដូច្នេះ ទំនាយរបស់ហោរាមួយចំនួនមិនត្រូវបានបញ្ចូលនៅក្នុងព្រះគម្ពីរទេ។ នោះរួមបញ្ចូលទាំងព្រះបន្ទូលរបស់ព្រះជាម្ចាស់មួយចំនួនដែលបានថ្លែងដោយហោរាអែសរ៉ាផងដែរ ដែលមិនបានរួមបញ្ចូលទៅក្នុងព្រះគម្ពីរ។ នោះមានន័យថា ការអះអាងដែលថា គ្មានព្រះបន្ទូលរបស់ព្រះជាម្ចាស់នៅក្រៅព្រះគម្ពីរ មិនសមហេតុផលទាល់តែសោះ!»

ម្ដាយរបស់ខ្ញុំក៏បាននិយាយយ៉ាងអស់ពីចិត្តថា «មិនត្រឹមតែព្រះបន្ទូលរបស់ព្រះជាម្ចាស់មួយចំនួនមិនត្រូវបានបញ្ចូលនៅក្នុងព្រះគម្ពីរនោះទេ សូម្បីតែព្រះបន្ទូលនៅគ្រាចុងក្រោយរបស់ព្រះជាម្ចាស់ក៏មិនបានបញ្ចូលដែរ! ព្រះអម្ចាស់យេស៊ូវបានថ្លែងទំនាយថា៖ 'ខ្ញុំនៅមានសេចក្ដីជាច្រើនចង់ប្រាប់ដល់អ្នករាល់គ្នា ប៉ុន្តែពេលនេះអ្នករាល់គ្នាមិនអាចទ្រាំនឹងសេចក្ដីទាំងនេះបានទេ។ យ៉ាងណាមិញ កាលណាព្រះវិញ្ញាណនៃសេចក្ដីពិត ទ្រង់យាងមកដល់ នោះទ្រង់នឹងនាំអ្នករាល់គ្នាចូលទៅក្នុងសេចក្ដីពិតគ្រប់យ៉ាង' (យ៉ូហាន ១៦:១២-១៣)»។ «វាក៏ត្រូវបានទស្សន៍ទាយជាច្រើនលើកនៅក្នុងព្រះគម្ពីរវិវរណៈ 'អ្នកណាដែលមានត្រចៀក ចូរស្ដាប់ព្រះបន្ទូលដែលព្រះវិញ្ញាណថ្លែងទៅកាន់ក្រុមជំនុំទាំងអម្បាលម៉ានចុះ' (វិវរណៈ ជំពូកទី ២ ៣)។ វាក៏និយាយអំពីកូនចៀមកំពុងបើកក្រាំងមួយ។ ទាំងអស់នេះគឺជាទំនាយរបស់ព្រះអម្ចាស់ដែលថ្លែងព្រះបន្ទូលបន្ថែមនៅពេលដែលទ្រង់យាងត្រឡប់មកវិញ។ ប្រសិនបើគ្មានព្រះបន្ទូលរបស់ព្រះជាម្ចាស់ណាមួយនៅក្រៅព្រះគម្ពីរនោះទេ ធ្វើដូចម្ដេចទើបទំនាយទាំងនេះត្រូវបានសម្រេច? ព្រះដ៏មានគ្រប់ព្រះចេស្ដា កំពុងតែធ្វើកិច្ចការនៃការជំនុំជម្រះ ទ្រង់កំពុងតែសម្ដែងចេញសេចក្តីពិតទាំងអស់ ដែលសម្អាត និងសង្គ្រោះមនុស្សជាតិយ៉ាងពេញលេញ។ ទ្រង់បានបើកសម្ដែងអាថ៌កំបាំងទាំងអស់នៃផែនការគ្រប់គ្រងរបស់ព្រះជាម្ចាស់ ទ្រង់បានបើកបង្ហាញ និងបានជំនុំជម្រះសេចក្តីពិតនៃសេចក្ដីពុករលួយរបស់មនុស្ស ព្រមទាំងឫសគល់នៃការទាស់ទទឹងរបស់មនុស្សចំពោះព្រះជាម្ចាស់។ ទ្រង់បានប្រទានឲ្យពួកយើងនូវផ្លូវនៃការប្រែចិត្តដ៏ពិត និងផ្លូវចូលទៅកាន់នគរព្រះ។ អ្វីដែលត្រូវបានថ្លែងទំនាយនៅក្នុងគម្ពីរវិវរណៈអំពីព្រះវិញ្ញាណបរិសុទ្ធ មានបន្ទូលទៅកាន់ក្រុមជំនុំ និងកូនចៀមកំពុងបើកក្រាំង សំដៅលើព្រះបន្ទូលរបស់ព្រះដ៏មានគ្រប់ព្រះចេស្ដា»។ «ធ្វើដូចម្ដេចទើបព្រះបន្ទូលថ្មីទាំងនេះ ត្រូវបានកត់ត្រាទុកជាមុននៅក្នុងព្រះគម្ពីរ? តើការអះអាងដែលថា គ្មានព្រះបន្ទូលរបស់ព្រះជាម្ចាស់មាននៅក្រៅព្រះគម្ពីរ មិនមែនជាវិធីដែលបំពានពេកឬ? ព្រះជាម្ចាស់គឺជាព្រះអម្ចាស់នៃការបង្កើត ហើយគឺជាប្រភពនៃទឹកមានជីវិតដែលហូរជានិច្ច។ ប៉ុន្តែកិច្ចការ និងព្រះបន្ទូលរបស់ព្រះជាម្ចាស់ដែលត្រូវបានកត់ត្រានៅក្នុងព្រះគម្ពីរ គឺពិតជាមានកំណត់។ យើងមិនអាចកំណត់ព្រំដែនព្រះជាម្ចាស់នៅក្នុងវិសាលភាពនៃព្រះគម្ពីរ ដោយផ្អែកលើសញ្ញាណរបស់យើងបានទេ។ ការធ្វើបែបនោះ នឹងជាការបដិសេធសេចក្តីពិត បដិសេធកិច្ចការ និងព្រះបន្ទូលផ្ទាល់របស់ព្រះជាម្ចាស់!»

ការបានធ្វើឲ្យគ្រូគង្វាល ចេន ពិតជាខឹងសម្បារយ៉ាងខ្លាំង ប៉ុន្តែគាត់មិនអាចបដិសេធបាន។ គាត់គ្រាន់តែនិយាយថា «ការមិនអនុញ្ញាតឲ្យប្អូនពិនិត្យមើលសេចក្តីនេះ គឺដើម្បីឲ្យប្អូនល្អទេ។ ប្អូនធំហើយ ហើយអាចត្រូវគេបំភាន់បាន។ ចូរសារភាព ហើយកែប្រែចិត្តចំពោះព្រះអម្ចាស់ភា្លមទៅ!» ខ្ញុំបានឆ្លើយតបយ៉ាងលឿនថា «លោកគ្រូគង្វាល ចេន យើងបានសរុបសេចក្ដីថា ព្រះដ៏មានគ្រប់ព្រះចេស្ដា គឺជាព្រះអម្ចាស់យេស៊ូវ ដែលបានយាងមកវិញ គឺមានតែតាមរយៈការស្វែងរកដ៏អស់ពីចិត្ត និងតាមរយៈការអានឲ្យបានច្រើនអំពីព្រះបន្ទូលរបស់ព្រះដ៏មានគ្រប់ព្រះចេស្ដា ប៉ុណ្ណោះ។ លោកគ្រូមិនបានអានព្រះបន្ទូលរបស់ទ្រង់ទេ ដូច្នេះ ការមានមន្ទិល និងសញ្ញាណមួយចំនួន វាធម្មតាទៅហើយ»។ «ព្រះអម្ចាស់យេស៊ូវបានមានបន្ទូលថា៖ 'ចូរទូលសុំ នោះអ្នករាល់គ្នានឹងទទួលបាន។ ចូរស្វែងរក នោះអ្នករាល់គ្នានឹងរកឃើញ ចូរគោះទ្វារ នោះទ្វារនឹងបើកឱ្យអ្នក' (ម៉ាថាយ ៧:៧)។ ពេលដែលលោកគ្រូចង់ស្វែងរក និងអានព្រះបន្ទូលរបស់ព្រះដ៏មានគ្រប់ព្រះចេស្ដា នោះការភាន់ច្រឡំរបស់លោកគ្រូសុទ្ធតែអាចត្រូវបានបំបាត់ហើយ»។ មិនយូរប៉ុន្មានក្រោយពីខ្ញុំនិយាយចប់ ភរិយារបស់គាត់បានសុំព័ត៌មានទំនាក់ទំនងរបស់បងប្អូនប្រុសស្រីមកពីក្រុមជំនុំ ហើយបាននិយាយថា គាត់នឹងពិនិត្យមើលវាពេលក្រោយ។ សំអាងលើពាក្យសម្ដីរបស់គាត់ ខ្ញុំក៏បានឲ្យព័ត៌មានទំនាក់ទំនងទៅពួកគាត់។ ពួកគាត់យកវា ហើយចេញទៅយ៉ាងលឿន។

ខ្ញុំមានអារម្មណ៍មិនស្រួលមួយសន្ទុះ បន្ទាប់ពីពីរនាក់ប្ដីប្រពន្ធបានចាកចេញទៅ។ ខ្ញុំតែងតែគិតដល់ពួកគាត់ ថាជាមនុស្សល្អ និងជាមនុស្សបន្ទាបខ្លួន។ ពួកគាត់តែងតែប្រាប់ពួកយើងឲ្យបន្តរង់ចាំការយាងត្រឡប់មកវិញរបស់ព្រះអម្ចាស់ ប៉ុន្តែនៅពេលដែលពួកគាត់បានឮដំណឹងអំពីការយាងត្រឡប់មករបស់ព្រះអម្ចាស់ ពួកគាត់បែរជាមិនចាប់អារម្មណ៍ទៅវិញ។ ពួកគាត់គ្រាន់តែប្រកាន់ខ្ជាប់យ៉ាងចចេសទៅនឹងព្រះបន្ទូលរបស់ព្រះគម្ពីរប៉ុណ្ណោះ។ ហេតុអ្វីបានជាពួកគាត់មិនអនុវត្តអ្វីដែលពួកគាត់បង្រៀន? ខ្ញុំពិតជាខកចិត្ត និងពិបាកចិត្តមែនទែន ប៉ុន្តែដោយសង្ឃឹមថាពួកគាត់នឹងស្រាវជ្រាវកិច្ចការនៃគ្រាចុងក្រោយរបស់ព្រះជាម្ចាស់ នោះខ្ញុំបានអធិស្ឋានយ៉ាងស្ងៀមស្ងាត់សម្រាប់ពួកគាត់។ ខ្ញុំក៏បានផ្ញើតំណភ្ជាប់ដល់ពួកគាត់ដើម្បីបើកមើលខ្សែភាពយន្ត បើកបង្ហាញអាថ៌កំបាំងអំពីព្រះគម្ពីរ ដោយសង្ឃឹមថា វានឹងជួយឲ្យពួកគាត់លះបង់ចោលនូវសញ្ញាណរបស់ពួកគាត់ ហើយពិនិត្យមើលកិច្ចការរបស់ព្រះដ៏មានគ្រប់ព្រះចេស្ដា ហើយទទួលស្វាគមន៍ព្រះអម្ចាស់ឆាប់ៗ។ ខ្ញុំពេញដោយការរំពឹងទុក ប៉ុន្តែអ្វីមួយពិតជាបានកើតឡើងដោយមិនបានគ្រោងទុក។ ពួកគាត់បានផ្ញើពាក្យចចាមអារ៉ាមគ្រប់ប្រភេទមកឲ្យខ្ញុំ ដោយការមួលបង្កាច់ក្រុមជំនុំនៃព្រះដ៏មានគ្រប់ព្រះចេស្ដា ដើម្បីកុំឲ្យខ្ញុំទៅជិតក្រុមជំនុំនោះ។ ដោយមើលឃើញថា មិនអាចអូសទាញខ្ញុំបាន ពួកគាត់បានផ្ញើសារដោយការបៀតបៀនសមាជិកក្រុមជំនុំនៃព្រះដ៏មានគ្រប់ព្រះចេស្ដា។ ពួកគាត់ក៏បានប្រើប្រាស់ហ្វេសប៊ុក ហើយផ្សព្វផ្សាយពាក្យចចាមអារ៉ាមជាច្រើន ដោយការមួលបង្កាច់ និងវាយប្រហារក្រុមជំនុំនៃព្រះដ៏មានគ្រប់ព្រះចេស្ដា ដើម្បីបំភាន់អ្នកដទៃ និងកុំឲ្យអ្នកដទៃស្រាវជ្រាវពីផ្លូវដ៏ពិត។ ហើយពួកគាត់មិនបានឈប់ត្រឹមនោះទេ។ ពួកគាត់បានដើរពីផ្ទះមួយទៅផ្ទះមួយ ដោយព្រមានបងប្អូនប្រុសស្រី មិនឲ្យទាក់ទងខ្ញុំទៀតផង ដោយថ្កោលទោស និងនិយាយអាក្រក់ពីខ្ញុំ។ មនុស្សជាច្រើនយល់ច្រឡំ ហើយមិនមកជិតខ្ញុំ។ អ្នកខ្លះបានផ្ញើសារចោទប្រកាន់ខ្ញុំ ហើយអ្នកខ្លះទៀតបដិសេធមិននិយាយជាមួយខ្ញុំនៅពេលដែលពួកយើងជួបគ្នានៅតាមផ្លូវ។ អ្នកខ្លះថែមទាំងមិនបើកទ្វារផង នៅពេលដែលខ្ញុំទៅលេងពួកគេ។ ការណ៍នេះពិតជាធ្វើឲ្យខ្ញុំពិបាកចិត្តមែន។ ពីមុន ខ្ញុំមានភាពជិតស្និទ្ធជាមួយបងប្អូនប្រុសស្រីទាំងនេះ ប៉ុន្តែពេលនេះ ពួកគេគេចវេសពីខ្ញុំ ហើយមិនចង់រាប់អានខ្ញុំ ដោយទទួលយកការភូតកុហករបស់គ្រូគង្វាល។ ខ្ញុំពិបាកនឹងជឿថា ទាំងអស់នេះកើតឡើងដោយសារគ្រូគង្វាលដែលខ្ញុំធ្លាប់ផ្ដល់តម្លៃ។ ខ្ញុំឈឺចាប់ ហើយមានអារម្មណ៍ទន់ខ្សោយនៅក្នុងខ្លួន។ ខ្ញុំមិនអាចរកច្រកចេញបានទេ។ ខ្ញុំមិនបានធ្វើអ្វីខុសទេ។ ខ្ញុំគ្រាន់តែទទួលយកកិច្ចការនៃគ្រាចុងក្រោយរបស់ព្រះជាម្ចាស់ប៉ុណ្ណោះ។ ហេតុអ្វីបានជាគ្រូគង្វាលប្រព្រឹត្តចំពោះខ្ញុំរបៀបនេះទៅវិញ?

នៅពេលដែលប្អូនស្រីម្នាក់មកពីក្រុមជំនុំនៃព្រះដ៏មានគ្រប់ព្រះចេស្ដា ដឹងពីរឿងនេះ គាត់បានផ្តល់ជំនួយ និងការគាំទ្រដល់ខ្ញុំ ហើយអានព្រះបន្ទូលរបស់ព្រះជាម្ចាស់មួយខឲ្យខ្ញុំស្ដាប់។ ព្រះដ៏មានគ្រប់ព្រះចេស្ដាមានបន្ទូលថា «គ្រប់ជំហាននៃកិច្ចការដែលព្រះជាម្ចាស់ធ្វើចំពោះមនុស្ស ពីខាងក្រៅទំនងជាអន្តរកម្មរវាងមនុស្ស ដែលហាក់ដូចជាកើតចេញពីការរៀបចំរបស់មនុស្ស ឬពីការរំខានរបស់មនុស្ស។ ប៉ុន្តែនៅពីក្រោយគ្រប់ជំហាននៃកិច្ចការ និងអ្វីគ្រប់យ៉ាងដែលកើតឡើង គឺសុទ្ធតែជាការភ្នាល់ដែលសាតាំងធ្វើឡើងនៅចំពោះព្រះជាម្ចាស់ ហើយវាទាមទារឱ្យមនុស្សប្រកាន់ខ្ជាប់នូវទីបន្ទាល់របស់ខ្លួនចំពោះព្រះជាម្ចាស់។ សូមយកករណីដែលយ៉ូបត្រូវបានល្បងលមកធ្វើជាឧទាហរណ៍៖ នៅពីក្រោយឆាក សាតាំងបានភ្នាល់ជាមួយព្រះជាម្ចាស់ ហើយអ្វីដែលបានកើតឡើងចំពោះយ៉ូប គឺជាអំពើរបស់មនុស្ស និងការរំខានរបស់មនុស្ស។ នៅពីក្រោយជំហាននីមួយៗនៃកិច្ចការដែលព្រះជាម្ចាស់ធ្វើលើអ្នករាល់គ្នាគឺជាការភ្នាល់របស់សាតាំងជាមួយព្រះជាម្ចាស់ ពោលគឺនៅពីក្រោយ គឺជាចម្បាំងមួយ» («មានតែការស្រលាញ់ព្រះជាម្ចាស់តែប៉ុណ្ណោះទើបជាការជឿលើព្រះជាម្ចាស់ពិតប្រាកដ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នោះ ខ្ញុំក៏បានយល់ ថា គ្រូគង្វាលដែលបំបែកបំបាក់ខ្ញុំ និងសមាជិកដទៃទៀតនៃក្រុមជំនុំដែលមិនចង់រាប់អានខ្ញុំ ទាំងអស់នោះគឺជាសេចក្តីល្បួងមួយរបស់សាតាំង សាតាំងចង់ឲ្យខ្ញុំបោះបង់ផ្លូវដ៏ពិតចោល ហើយក្បត់ព្រះជាម្ចាស់ និងឲ្យខ្ញុំបាត់បង់សេចក្ដីសង្គ្រោះនៃគ្រាចុងក្រោយរបស់ទ្រង់។ សាតាំងគួរឲ្យស្អប់ណាស់! ខ្ញុំបានគិតថា «ចាប់តាំងពីខ្ញុំច្បាស់ក្នុងចិត្តថា ព្រះដ៏មានគ្រប់ព្រះចេស្ដា គឺជាព្រះអម្ចាស់យេស៊ូវដែលយាងត្រឡប់មកវិញ មិនថាខ្ញុំប្រឈមមុខនឹងការលំបាកបែបណានោះទេ ខ្ញុំត្រូវតែដើរតាមទ្រង់មិនផ្លាស់ប្ដូររហូតដល់ទីបញ្ចប់»។

បន្ទាប់មក ប្អូនស្រីនោះបានចែកចាយការប្រកបគ្នានេះ៖ «ព្រះជាម្ចាស់ប្រើប្រាស់ស្ថានភាពទាំងនេះដើម្បីបង្រៀនយើងឲ្យដឹងច្បាស់ពីអ្នកដទៃ។ វិធីសាស្ត្រដែលមនុស្សប្រើប្រាស់ចំពោះការយាងមករបស់ព្រះអម្ចាស់ បង្ហាញអំពី ឥរិយាបថរបស់ពួកគេចំពោះសេចក្តីពិត និងព្រះជាម្ចាស់ ព្រមទាំងបើកសម្ដែងនូវលក្ខណៈរបស់ពួកគេ»។ បន្ទាប់មក ប្អូនស្រីនោះបានអានព្រះបន្ទូលមួយខទៀត។ ព្រះដ៏មានគ្រប់ព្រះចេស្ដាមានបន្ទូលថា «តើអ្នករាល់គ្នាចង់ដឹងអំពីឫសគល់នៃមូលហេតុ ដែលពួកផារិស៊ីប្រឆាំងទាស់នឹងព្រះយេស៊ូវដែរឬទេ? តើអ្នករាល់គ្នាចង់ដឹងពីសារជាតិរបស់ពួកផារិស៊ីទេ? ពួកគេពោរពេញដោយការស្រមើស្រមៃអំពីព្រះមែស្ស៊ី។ ជាងនេះទៅទៀត ពួកគេបានជឿត្រឹមថា ព្រះមែស្ស៊ីនឹងយាងមក ប៉ុន្តែពួកគេមិនបានដេញតាមសេចក្ដីពិតនៃជីវិតឡើយ។ ហេតុនេះ សូម្បីសព្វថ្ងៃនេះ ក៏ពួកគេនៅតែទន្ទឹងរង់ចាំព្រះមែស្ស៊ីដែរ ដ្បិតពួកគេមិនស្គាល់ផ្លូវនៃជីវិត ហើយក៏មិនដឹងថា ផ្លូវនៃសេចក្ដីពិតនោះជាអ្វីដែរ។ អ្នករាល់គ្នានិយាយទៅមើល៍ តើមនុស្សល្ងីល្ងើ ចចេសរឹងរូស និងល្ងង់ខ្លៅបែបនេះ អាចទទួលបានព្រះពរពីព្រះជាម្ចាស់បានដោយវិធីណា? តើពួកគេអាចមើលឃើញព្រះមែស្ស៊ីដែរឬទេ? ពួកគេប្រឆាំងទាស់នឹងព្រះយេស៊ូវ ព្រោះពួកគេមិនស្គាល់ទិសដៅនៃកិច្ចការរបស់ព្រះវិញ្ញាណបរិសុទ្ធ ព្រោះពួកគេមិនស្គាល់ផ្លូវនៃសេចក្ដីពិតដែលព្រះយេស៊ូវមានព្រះបន្ទូលប្រាប់ ហើយលើសពីនេះទៅទៀត គឺមកពីពួកគេមិនយល់អំពីព្រះមែស្ស៊ី។ ហើយដោយសារតែពួកគេមិនធ្លាប់បានឃើញព្រះមែស្ស៊ី និងមិនដែលធ្លាប់បានរាប់អានជាមួយនឹងព្រះមែស្ស៊ី ទើបពួកគេបានប្រព្រឹត្តកំហុស ដោយតោងជាប់តែព្រះនាមរបស់ព្រះមែស្ស៊ី ខណៈដែលប្រឆាំងទាស់នឹងសារជាតិរបស់ព្រះមែស្ស៊ីតាមគ្រប់មធ្យោបាយដែលអាចធ្វើបាន។ សារជាតិនៃពួកផារិស៊ីនេះ គឺចចេសរឹងរូស ក្រអឺតក្រទម ហើយមិនស្ដាប់បង្គាប់សេចក្ដីពិតឡើយ។ គោលការណ៍នៃសេចក្តីជំនឿរបស់ពួកគេចំពោះព្រះជាម្ចាស់គឺ៖ ទោះបីសេចក្ដីបង្រៀនរបស់អ្នកជ្រៅជ្រះយ៉ាងណា ទោះបីជាសិទ្ធិអំណាចរបស់អ្នកខ្ពង់ខ្ពស់យ៉ាងណា ក៏អ្នកមិនមែនជាព្រះគ្រីស្ទដែរ លុះត្រាតែគេហៅអ្នកថា ព្រះមែស្ស៊ី។ តើជំនឿនេះមិនខុសទំនង និងមិនសមហេតុផលទាល់តែសោះទេឬអី?» («ទម្រាំដល់ពេលដែលអ្នកសម្គាល់ឃើញព្រះកាយខាងវិញ្ញាណរបស់ព្រះយេស៊ូវ នោះព្រះជាម្ចាស់បានបង្កើតឋានសួគ៌ និងផែនដីថ្មីរួចស្រេចបាត់ទៅហើយ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីនោះមក គាត់បានចែកចាយការប្រកបគ្នាបន្ថែមទៀត នៅក្នុងពន្លឺនៃព្រះបន្ទូលទាំងនេះដែលមកព្រះជាម្ចាស់ ហើយបានបញ្ចេញពន្លឺមួយចំនួននៅលើអាកប្បកិរិយារបស់ពួកបុព្វជិត។ ខ្ញុំតែងតែគិតថា ដោយសារតែពួកគេស្គាល់ព្រះគម្ពីរច្បាស់ ហើយប្រឹងប្រែងធ្វើការដើម្បីបម្រើព្រះអម្ចាស់អស់ជាច្រើនឆ្នាំ ដោយស្រឡាញ់ការជួបជុំ ហើយតែងតែប្រាប់ពួកយើងឲ្យប្រុងប្រយ័ត្នចំពោះការយាងត្រឡប់មកវិញរបស់ព្រះអម្ចាស់ នោះមានន័យថា ពួកគេស្រឡាញ់សេចក្តីពិត ហើយទទូចចង់បានការយាងមករបស់ព្រះអម្ចាស់។ ប៉ុន្តែការពិតបានបង្ហាញខ្ញុំថា វាមិនដូចអ្វីដែលខ្ញុំបានគិតទាល់តែសោះ។ រូបរាងដ៏គួរឲ្យស្រឡាញ់ និងបន្ទាបខ្លួនរបស់ពួកគេ គ្រាន់តែជាសម្បកខាងក្រៅដើម្បីពង្វក់ និងបោកបញ្ឆោតមនុស្សប៉ុណ្ណោះ ហើយពួកគេមិនខុសពីពួកផារីស៊ីដែលលាក់ពុតនោះទេ។ ពួកផារីស៊ីក៏ហាក់ដូចជាចិត្តល្អណាស់ដែរ។ ពួកគេបានអធិប្បាយខគម្ពីរនៅក្នុងសាលាប្រជុំជារៀងរាល់ថ្ងៃ ពួកគេបានអធិស្ឋាននៅតាមដងផ្លូវ ដើម្បីឲ្យអ្នកដទៃមើលឃើញពួកគេ។ ពួកគេទាំងអស់រង់ចាំការយាងមករបស់ព្រះមេស៊ី ប៉ុន្តែនៅពេលដែលព្រះអម្ចាស់យេស៊ូវលេចមក ហើយទ្រង់សម្ដែងចេញនូវសេចក្តីពិត ហើយបង្ហាញទីសម្គាល់ និងការអស្ចារ្យជាច្រើន ដែលទាំងអស់នោះមកពីព្រះជាម្ចាស់យ៉ាងច្បាស់ នោះពួកផារីស៊ីមិនចង់ដឹងអំពីរឿងបែបនេះទេ។ ពួកគេប្រកាន់ខ្ជាប់យ៉ាងតឹងរឹងចំពោះក្រឹត្យវិន័យខគម្ពីរ ហើយបានប្រើប្រាស់ព្រះបន្ទូលក្នុងខគម្ពីរដើម្បីថ្កោលទោសកិច្ចការរបស់ព្រះជាម្ចាស់។ ពួកគេបានជួយឲ្យគេយកព្រះអម្ចាស់យេស៊ូវទៅឆ្កាង ហើយត្រូវបានព្រះជាម្ចាស់ដាក់ទោស។ គ្រូគង្វាលរបស់ខ្ញុំដូចគ្នាបេះបិទ គាត់ហាក់ដូចជាកំពុងបម្រើព្រះអម្ចាស់យ៉ាងបន្ទាបខ្លួន ហើយរង់ចាំការយាងត្រឡប់មកវិញរបស់ទ្រង់ ប៉ុន្តែដោយដឹងយ៉ាងច្បាស់ថា ព្រះដ៏មានគ្រប់ព្រះចេស្ដា កំពុងតែសម្ដែងចេញសេចក្តីពិត ហើយកំពុងតែធ្វើកិច្ចការនៃការជំនុំជម្រះ គាត់នៅតែមិនស្រាវជ្រាវរកការពិតទាល់តែសោះ។ គាត់គ្រាន់តែប្រកាន់ខ្ជាប់នូវសញ្ញាណផ្ទាល់ខ្លួន និងព្រះបន្ទូលរបស់ព្រះគម្ពីរបែបន័យត្រង់ប៉ុណ្ណោះ ដោយជំទាស់ និងថ្កោលទោសកិច្ចការថ្មីរបស់ព្រះជាម្ចាស់។ គាត់និយាយថា ប្រសិនបើទ្រង់មិនយាងមកនៅលើពពកទេ នោះទ្រង់មិនមែនជាព្រះអម្ចាស់យេស៊ូវឡើយ ហើយអ្វីដែលមិនបានសរសេរនៅក្នុងព្រះគម្ពីរ មិនមែនជាកិច្ចការរបស់ព្រះជាម្ចាស់ទេ។ ល។ គាត់ធ្វើគ្រប់យ៉ាងដែលគាត់អាចធ្វើបាន ដើម្បីកុំឲ្យអ្នកដទៃស្រាវជ្រាវពីផ្លូវដ៏ពិត។ គាត់ និងភរិយារបស់គាត់មិនមែនចង់បានការយាងមករបស់ព្រះអម្ចាស់យ៉ាងពិតប្រាកដទាល់តែសោះ ប៉ុន្តែពួកគាត់គឺជាពួកផារីស៊ីសម័យទំនើប ដែលស្អប់សេចក្តីពិត និងស្អប់ការលេចមក ព្រមទាំងកិច្ចការរបស់ព្រះជាម្ចាស់។ វាបានរំលឹកខ្ញុំអំពីការថ្កោលទោសរបស់ព្រះអម្ចាស់យេស៊ូវចំពោះពួកផារីស៊ី ដោយមានបន្ទូលថា «ពួកអាចារ្យ និងពួកផារីស៊ីដ៏មានពុតអើយ អ្នករាល់គ្នាវេទនាហើយ! ដ្បិតអ្នករាល់គ្នាប្រៀបដូចជាផ្នូរខ្មោចដែលលាបពណ៌ស មើលពីខាងក្រៅល្អស្អាតណាស់ ប៉ុន្តែខាងក្នងវិញ ពោរពេញដោយឆ្អឹងខ្មោច និងសេចក្តីស្មោកគ្រោកសព្វបែបយ៉ាង។ ឯអ្នករាល់គ្នាវិញ ក៏ដូច្នោះដែរ មើលពីខាងក្រៅ ដូចជាសុចរិតចំពោះមនុស្ស ប៉ុន្តែខាងក្នុងវិញ អ្នកពោរពេញដោយសេចក្តីពុតត្បុត និងសេចក្តីទុច្ចរិត» (ម៉ាថាយ ២៣:២៧-២៨)។ ការយល់អំពីសេចក្តីទាំងអស់នេះ បានផ្ដល់ឲ្យខ្ញុំនូវការដឹងច្បាស់ខ្លះៗ អំពីវិធីដែលពួកបុព្វជិតបានប្រព្រឹត្ត។ ប៉ុន្តែ អ្វីដែលបានកើតឡើងក្រោយមក ពិតជាបានបង្ហាញខ្ញុំនូវពណ៌ដ៏ពិតរបស់ពួកគេ។

មានរសៀលមួយ ចាស់ទុំ វ៉ាង និងប្អូនស្រីពីរនាក់ទៀតមកពីអតីតក្រុមជំនុំរបស់ខ្ញុំ បានធ្វើដំណើរឆ្លងកាត់ខាងមុខផ្ទះខ្ញុំ ហើយគ្រាន់តែសម្លក់មើលខ្ញុំដោយគ្មាននិយាយអ្វីមួយម៉ាត់សោះ។ បន្ទាប់មក ចាស់ទុំ វ៉ាង បានទាញទូរស័ព្ទរស់គាត់ចេញ ចុចលេខ ហើយហុចវាមកឲ្យខ្ញុំ។ នៅពេលដែលខ្ញុំទទួលយកវា ខ្ញុំបានឮគ្រូគង្វាល ចេន និយាយយ៉ាងខឹងសម្បារអំពីរឿងរ៉ាវអាក្រក់គ្រប់បែបយ៉ាង ហើយក្រោយមក គាត់បានព្រមានខ្ញុំ «ប្អូនឯងត្រូវបានហាមឃាត់មិនឲ្យមានទំនាក់ទំនងជាមួយសមាជិកក្រុមជំនុំរបស់យើង និងត្រូវហាមឃាត់មិនឲ្យផ្សព្វផ្សាយដំណឹងល្អរបស់ព្រះដ៏មានគ្រប់ព្រះចេស្ដានៅក្នុងក្រុមជំនុំរបស់យើងឡើយ។ ចូរកុំលួចចៀមរបស់ខ្ញុំឲ្យសោះ!» ខ្ញុំក៏ខឹង ហើយបានប្រាប់គាត់ថា «ហេតុអ្វីបានជាខ្ញុំមិនគួរចែកចាយដំណឹងដ៏អស្ចារ្យនៃការយាងត្រឡប់មករបស់ព្រះអម្ចាស់បាន? ហេតុអ្វីបានជាលោកគ្រូព្យាយាមបញ្ឈប់មនុស្សមិនឲ្យស្វែងរកផ្លូវពិត? ពួកគេគឺជាចៀមរបស់ព្រះជាម្ចាស់។ ហេតុអ្វីបានជាលោកគ្រូមិនអនុញ្ញាតឲ្យពួកគេស្ដាប់ព្រះសូរសៀងរបស់ព្រះជាម្ចាស់?» បន្ទាប់ពីជជែកតាមទូរស័ព្ទចប់ ចាស់ទុំ វ៉ាង និងអ្នកផ្សេងទៀត បាននិយាយជាមួយខ្ញុំ ហើយបន្ទាប់មកពួកគេចាកចេញទៅ។ បន្ទាប់ពីនោះ គ្រូគង្វាលនៅតែរំខានគ្រួសាររបស់ខ្ញុំ ហើយថែមទាំងនិយាយបង្ខូចឈ្មោះរបស់ពួកយើងនៅក្នុងក្រុមជំនុំថែមទៀតផង។ គ្រួសាររបស់ខ្ញុំចាប់ផ្ដើមទន់ខ្សោយ និងអវិជ្ជមាន ដោយមិនអាចទ្រាំទ្រនឹងការបៀតបៀនបាន។ ទង្វើអាក្រក់របស់គ្រូគង្វាល បានធ្វើឲ្យខ្ញុំខឹងខ្លាំងណាស់។ ខ្ញុំបានអានព្រះបន្ទូលរបស់ព្រះដ៏មានគ្រប់ព្រះចេស្ដាបន្ថែមទៀត។ ព្រះដ៏មានគ្រប់ព្រះចេស្ដាមានបន្ទូលថា «មានអស់អ្នកដែលអានព្រះគម្ពីរនៅក្នុងវិហារធំៗ ហើយសូត្រអត្ថបទព្រះគម្ពីរពេញមួយថ្ងៃ ប៉ុន្តែគ្មាននរណាម្នាក់ក្នុងចំណោមពួកគេយល់ពីគោលបំណងនៃកិច្ចការរបស់ព្រះជាម្ចាស់ឡើយ ក៏គ្មាននរណាម្នាក់ក្នុងចំណោមពួកគេដែលអាចស្គាល់ព្រះជាម្ចាស់បានដែរ កុំថាឡើយមានអ្នកដែលអាចស្របតាមបំណងព្រះហឫទ័យរបស់ព្រះជាម្ចាស់បាននោះ។ ពួកគេសុទ្ធតែជាមនុស្សឥតបានការ មនុស្សថោកទាប ដែលឈរនៅទីខ្ពស់ដើម្បីប្រដៅ 'ព្រះជាម្ចាស់'។ ពួកគេគឺជាមនុស្សដែលធ្វើសកម្មភាពក្រោមស្លាកនៃព្រះជាម្ចាស់ ប៉ុន្តែមានចេតនាទាស់ទទឹងនឹងព្រះជាម្ចាស់ ជាអ្នកដែលមានឈ្មោះថាជឿលើព្រះជាម្ចាស់ ខណៈដែលពួកគេស៊ីសាច់ និងផឹកឈាមមនុស្ស។ មនុស្សបែបនេះទាំងអស់ គឺជាពួកអារក្សកំណាចដែលត្របាក់លេបព្រលឹងមនុស្ស ជាពួកមេអារក្សដែលមានចេតនារំខានមនុស្សមិនឱ្យឈានជើងចូលផ្លូវត្រូវ និងជាឧបសគ្គដែលរារាំងមនុស្សមិនឱ្យស្វែងរកព្រះជាម្ចាស់។ ពួកគេអាចនឹងមើលទៅហាក់ដូចជា 'មាំមួនខាងរូបកាយ' ប៉ុន្តែ តើអ្នកដើរតាមពួកគេម្តេចនឹងដឹងថា ពួកគេគឺជាពួកទទឹងនឹងព្រះគ្រីស្ទ ដែលដឹកនាំមនុស្សឱ្យទាស់ទទឹងនឹងព្រះជាម្ចាស់ទៅ? តើអ្នកដើរតាមពួកគេម្តេចនឹងដឹងថា ពួកគេគឺជាពួកអារក្សរស់ ដែលមានគោលបំណងតែមួយគត់គឺត្របាក់លេបព្រលឹងមនុស្សទៅ?» («អស់អ្នកដែលមិនស្គាល់ព្រះជាម្ចាស់ គឺជាអ្នកដែលទាស់ទទឹងនឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះដ៏មានគ្រប់ព្រះចេស្ដា បានផ្ដល់ឲ្យខ្ញុំនូវភាពច្បាស់លាស់កាន់តែប្រសើរ អំពីពណ៌ដ៏ពិតរបស់ពួកបុព្វជិត និងការទាស់ទទឹងរបស់ពួកគេចំពោះព្រះជាម្ចាស់។ ពួកគេធ្វើសកម្មភាពដូចជាពួកគេកំពុងតែការពារហ្វូងសត្វរបស់ព្រះជាម្ចាស់អ៊ីចឹង ដោយមិនឲ្យពួកយើងចែកចាយដំណឹងល្អរបស់ព្រះជាម្ចាស់ទេ ប៉ុន្តែតាមពិត ពួកគេភ័យខ្លាចគ្រប់គ្នានឹងដើរតាមព្រះដ៏មានគ្រប់ព្រះចេស្ដា ហើយគ្មាននរណាម្នាក់នឹងស្តាប់ពួកគេតទៅទៀត។ នោះនឹងនាំឲ្យពួកគេបាត់បង់ឋានៈ។ ហេតុដូច្នេះហើយ ពួកគេធ្វើគ្រប់យ៉ាង ដើម្បីមិនឲ្យអ្នកមានជំនឿស្រាវជ្រាវរកផ្លូវពិតនោះទេ។ វាធ្វើឲ្យខ្ញុំគិតដល់ព្រះបន្ទូលរបស់ព្រះអម្ចាស់យេស៊ូវ៖ «ប៉ុន្តែ ពួកអាចារ្យ និងពួកផារិស៊ីដ៏មានពុតអើយ អ្នករាល់គ្នាត្រូវវេទនាហើយ! ព្រោះអ្នករាល់គ្នាបិទមិនឱ្យមនុស្សចូលទៅក្នុងនគរស្ថាន‌សួគ៌ឡើយ។ អ្នករាល់គ្នាមិនព្រមចូលខ្លួនឯងហើយ ថែមទាំងរាំងស្ទះអស់អ្នកដែលកំពុងចូលនោះ មិនឱ្យចូលទៀត» (ម៉ាថាយ ២៣:១៣)។ «ពួកអាចារ្យ និងពួកផារិស៊ីដ៏មានពុតអើយ អ្នករាល់គ្នាត្រូវវេទនាហើយ! ព្រោះអ្នករាល់គ្នាខំធ្វើដំណើរតាមផ្លូវទឹក និងផ្លូវគោក ដើម្បីបានមនុស្សម្នាក់ចូលសាសនា តែកាលណាគេចូលសាសនាហើយ អ្នករាល់គ្នាបែរជាធ្វើឱ្យគេអាក្រក់សមនឹងធ្លាក់នរក ជាងអ្នករាល់គ្នាមួយទ្វេជាពីរ» (ម៉ាថាយ ២៣:១៥)។ ពួកបុព្វជិតមិនត្រឹមតែបដិសេធក្នុងការស្វះស្វែងរកផ្លូវពិតដោយខ្លួនឯងប៉ុណ្ណោះទេ ពួកគេថែមទាំងធ្វើអ្វីៗគ្រប់យ៉ាងដើម្បីនិយាយមួលបង្កាច់ និងថ្កោលទោសកិច្ចការនៃគ្រាចុងក្រោយរបស់ព្រះដ៏មានគ្រប់ព្រះចេស្ដា ព្រមទាំងបំភាន់អ្នកមានជំនឿទៀតផង។ មនុស្សជាច្រើនដែលមិនដឹងការពិតត្រូវរ៉ូវជាមួយគេ ដើម្បីថ្កោលទោសព្រះដ៏មានគ្រប់ព្រះចេស្ដា។ តើពួកគេមិនមែនកំពុងតែបង្វែរមនុស្សទាំងនោះឲ្យក្លាយជាកូននរកដូចពួកគេ ដើម្បីឲ្យពួកគេនឹងត្រូវបានដាក់ទោសជាមួយគ្នាឬ? ពួកគេពិតជាអាក្រក់បំផុត។ ពួកបុព្វជិតនៅក្នុងពិភពសាសនាស្អប់សេចក្តីពិត។ ពួកគេទាស់ទទឹង ហើយថ្កោលទោសកិច្ចការនៃគ្រាចុងក្រោយរបស់ព្រះជាម្ចាស់ ហើយកៀងចៀមរបស់ព្រះជាម្ចាស់យ៉ាងឥតអៀនខ្មាសចូលក្នុងក្រោលរបស់ខ្លួនឯង តយុទ្ធជាមួយព្រះជាម្ចាស់ ដើម្បីដណ្ដើមរាស្ត្ររើសតាំងរបស់ទ្រង់។ ពួកគេដូចទៅនឹងពួកផារីស៊ីដែលព្រះអម្ចាស់យេស៊ូវបានដាក់បណ្ដាសាកាលពី ២០០០ ឆ្នាំមុនអ៊ីចឹង។ ពួកគេទាំងអស់គឺជាឈ្នួលនៃអំពើអាក្រក់ ជាអ្នកប្រឆាំងនឹងព្រះគ្រីស្ទ ដែលត្រូវបានព្រះជាម្ចាស់បើកបង្ហាញនៅក្នុងកិច្ចការនៃគ្រាចុងក្រោយរបស់ទ្រង់! ខ្ញុំបានឃើញយ៉ាងច្បាស់ទាំងអស់ អំពីធម្មជាតិនៃការទាស់ទទឹងនឹងព្រះជាម្ចាស់ និងបែបបិសាចរបស់ពួកគេ ព្រមទាំងសេចក្តីស្អប់របស់ពួកគេចំពោះសេចក្តីពិត។ ខ្ញុំបានតាំងចិត្តដើរតាមព្រះដ៏មានគ្រប់ព្រះចេស្ដាយ៉ាងជឿជាក់ មិនថាពួកគេព្យាយាមរារាំងផ្លូវរបៀបណានោះទេ! អ្នកដទៃទៀតគ្រប់គ្នានៅក្នុងគ្រួសាររបស់ខ្ញុំក៏បានទទួលការដឹងច្បាស់ដែរ តាមរយៈការអានព្រះបន្ទូលរបស់ព្រះដ៏មានគ្រប់ព្រះចេស្ដា ហើយគ្រប់គ្នាមិនមានអារម្មណ៍តឹងតែងខ្លាំងដោយសារព្រះបន្ទូលនោះតទៅទៀតទេ។

គិតត្រឡប់ទៅពេលដែលពួកគេចេះតែបៀតបៀន និងនិយាយអាក្រក់ពីខ្ញុំ ទោះបីជាខ្ញុំឈឺចាប់បន្តិចក៏ដោយ ក៏វាផ្ដល់ឲ្យខ្ញុំនូវការដឹងច្បាស់អំពីពួកបុព្វជិតដែរ។ ខ្ញុំបានឃើញពណ៌ដ៏ពិតរបស់ពួកគេ ពួកគេស្អប់សេចក្តីពិត ហើយទាស់ទទឹងនឹងព្រះជាម្ចាស់។ ពួកគេនឹងមិនអាចបំភាន់ខ្ញុំ ឬបង្គាប់បញ្ជាខ្ញុំបានទេ។ ខ្ញុំក៏បានទទួលមេរៀនថា នៅក្នុងសង្គ្រាមខាងវិញ្ញាណជាមួយពួកផារីស៊ី និងពួកប្រឆាំងនឹងព្រះគ្រីស្ទ ប្រសិនបើយើងអធិស្ឋាន ហើយពឹងផ្អែកលើព្រះជាម្ចាស់ នោះទ្រង់នឹងប្រើប្រាស់ព្រះបន្ទូលរបស់ទ្រង់ដើម្បីនាំផ្លូវយើងឲ្យយល់នូវសេចក្តីពិត និងជ័យជំនះលើសេចក្តីល្បួងរបស់សាតាំង។ សេចក្តីជំនឿរបស់ខ្ញុំរីកចម្រើន សូមអរគុណដល់បទពិសោធន៍នោះ។ សូមអរព្រះគុណព្រះដ៏មានគ្រប់ព្រះចេស្ដា!


៦១. ផលវិបាកនៃការធ្វើជាមនុស្សផ្គាប់ចិត្តគេ

កាលពីមុន ខ្ញុំតែងតែធ្វើជាមនុស្សផ្គាប់ចិត្តគេ។ រាល់ពេលដែលខ្ញុំឃើញបងប្អូនប្រុសស្រីណាម្នាក់បញ្ចេញសេចក្ដីពុករលួយ ឬបំពេញភារកិច្ចរបស់ខ្លួនឱ្យតែរួចពីដៃ ខ្ញុំមិនហ៊ានចង្អុលបង្ហាញប្រាប់ពួកគេទេ។ ខ្លាចប៉ះពាល់ដល់មុខមាត់របស់គេ ហើយធ្វើឱ្យពួកគេមានគិតមិនល្អចំពោះខ្ញុំ។ ក្នុងការទាក់ទងជាមួយបងប្អូនប្រុសស្រី ខ្ញុំបានអនុវត្តតាមទស្សនវិជ្ជារបស់សាតាំងដែលថា «ចូរគិតមុននឹងនិយាយចេញមក រួចនិយាយចេញមកដោយការគិតទុកជាមុន» ហើយនៅពេលដែលខ្ញុំពិតជាបានចង្អុលបង្ហាញដើម្បីជួយពួកគេ ខ្ញុំគ្រាន់តែនិយាយត្រួសៗមួយម៉ាត់ពីរម៉ាត់ប៉ុណ្ណោះ។ ពេលខ្លះ នៅពេលខ្ញុំឮបងប្អូនប្រុសស្រីនិយាយថាខ្ញុំជាមនុស្សរួសរាយ ចិត្តខ្ញុំក៏អណ្ដែតអណ្ដូង។ ខ្ញុំជឿថាពួកគេចូលចិត្តខ្ញុំ ដូច្នេះ ព្រះជាម្ចាស់ក៏ច្បាស់ជាចូលចិត្តខ្ញុំដែរ។ រហូតដល់ក្រោយពេលដែលខ្ញុំត្រូវបានលួសកាត់ ហើយនៅពេលដែលខ្ញុំបានដួលនិងបរាជ័យ ទើបខ្ញុំអាចមានការយល់ដឹងខ្លះៗអំពីខ្លួនឯង ហើយឃើញច្បាស់ពីសារជាតិ គ្រោះថ្នាក់ និងផលវិបាកនៃការធ្វើជាមនុស្សផ្គាប់ចិត្តគេ។

នៅឆ្នាំ២០១៨ ខ្ញុំត្រូវបានជ្រើសតាំងជាអ្នកដឹកនាំពួកជំនុំ។ ខ្ញុំដឹងថា ផ្នែកមួយដ៏សំខាន់បំផុតក្នុងការបំពេញភារកិច្ចជាអ្នកដឹកនាំ គឺការប្រកបគ្នាអំពីសេចក្ដីពិត ដោះស្រាយការលំបាករបស់បងប្អូនប្រុសស្រីនូវការចូលទៅក្នុងជីវិត និងការពារជីវិតពួកជំនុំ។ ប៉ុន្តែ ខ្ញុំខ្លាចធ្វើឱ្យនរណាម្នាក់អាក់អន់ចិត្ត ដូច្នេះ រាល់ពេលដែលខ្ញុំរកឃើញបញ្ហា ខ្ញុំតែងដោះស្រាយដោយវិធីសាស្ត្រផ្ដល់ដំបូន្មាននូវពាក្យល្អៗ និងទន់ភ្លន់។ ក្នុងអំឡុងពេលនោះ ខ្ញុំសម្គាល់ឃើញគ្រូជំនួយផ្នែកស្រោចស្រព គឺបងប្រុស លីវ លាង កំពុងធ្វើការឱ្យតែរួចពីដៃ មិនរែកបន្ទុកក្នុងភារកិច្ចរបស់គាត់ ហើយនៅពេលដែលអ្នកមកថ្មីជួបបញ្ហា គាត់មិនបានប្រកបគ្នាជាមួយពួកគេដើម្បីរកដំណោះស្រាយភ្លាមៗទេ ដែលធ្វើឱ្យពួកគេមួយចំនួនអវិជ្ជមាន និងទន់ខ្សោយ។ ខ្ញុំបានដឹងថាសារជាតិនៃបញ្ហានេះគឺធ្ងន់ធ្ងរណាស់ ហើយខ្ញុំគួរតែប្រកបគ្នាជាមួយគាត់ និងវិភាគអំពីរបៀបដែលគាត់កំពុងបំពេញភារកិច្ចឱ្យតែរួចពីដៃ។ បើគាត់នៅតែបន្តធ្វើបែបនេះដោយមិនប្រែចិត្ត នោះពិតជាធ្វើឱ្យព្រះជាម្ចាស់ស្អប់ខ្ពើមជាមិនខាន។ ប៉ុន្តែ ពេលខ្ញុំបានឃើញ លីវ លាង ភ្លាម ខ្ញុំក៏ដកថយ។ ខ្ញុំបានគិតតថា «គាត់ជាមនុស្សស្រឡាញ់មុខមាត់ណាស់ ដូច្នេះ បើខ្ញុំចង្អុលបង្ហាញបញ្ហាទាំងនេះប្រាប់គាត់ ហើយធ្វើឱ្យគាត់ឈឺចាប់ខ្លាំង គាត់ប្រាកដជាឈប់មើលខ្ញុំក្នុងផ្លូវល្អទៀតហើយ។ បើគាត់មិនព្រមទទួលយក ហើយថែមទាំងខ្វែងគំនិត ឬមានគម្លាតជាមួយខ្ញុំទៀតនោះ ក្រៅពីធ្វើឱ្យខ្ញុំខ្មាសអៀនហើយ វាក៏នឹងពិបាកក្នុងការចុះសម្រុងគ្នាទៅថ្ងៃក្រោយដែរ។ ប្រសិនបើបងប្អូនប្រុសស្រីគិតថា ពេលខ្ញុំក្លាយជាអ្នកដឹកនាំហើយ ខ្ញុំចាប់ផ្ដើមស្ដីបន្ទោស និងស្ដីប្រដៅមនុស្ស តើពួកគេនឹងនៅតែមើលខ្ញុំក្នុងផ្លូវល្អទៀតទេ? បំភ្លេចចោលទៅ ខ្ញុំនឹងមិនប្រកបគ្នាជាមួយគាត់ ឬវិភាគបញ្ហារបស់គាត់ទេ»។ ដូច្នេះ ខ្ញុំគ្រាន់តែណែនាំគាត់ដោយស្លូតបូត ដោយនិយាយត្រួសៗថា៖ «យើងត្រូវយកចិត្តទុកដាក់បន្ថែមទៀតក្នុងភារកិច្ចខ្លួន ត្រូវរែកបន្ទុក...»។ ជាលទ្ធផល លីវ លាង មិនបានមើលឃើញពីសារជាតិនៃការបំពេញភារកិច្ចឱ្យតែរួចពីដៃរបស់គាត់ទេ ហើយនៅបន្តធ្វើតាមរបៀបដែលគ្មានទំនួលខុសត្រូវដដែល។ ការឃើញបែបនេះ ខ្ញុំមិនស្រណុកចិត្តសោះ។ ក្នុងនាមជាអ្នកដឹកនាំពួកជំនុំ ខ្ញុំកំពុងមើលបងប្រុសម្នាក់បំពេញភារកិច្ចឱ្យតែរួចពីដៃ និងធ្វើឱ្យប៉ះពាល់ដល់កិច្ចការពួកជំនុំ ប៉ុន្តែ ខ្ញុំមិនបានដោះស្រាយបញ្ហានោះតាមការប្រកបគ្នាពីសេចក្ដីពិតទេ។ តើបែបនេះជាការធ្វើកិច្ចការជាក់ស្ដែងដែរទេ? នេះគឺជាការមិនបំពេញទំនួលខុសត្រូវធ្ងន់ធ្ងរ។ ខ្ញុំកាន់តែគិត កាន់តែមានអារម្មណ៍មិនល្អ ប៉ុន្តែ ខ្ញុំនៅតែមិនអាចហារមាត់លាតត្រដាងគាត់បាន។ ខ្ញុំបារម្ភថា បើខ្ញុំលាតត្រដាង និងលួសកាត់គាត់ គាត់អាចនឹងគិតថាខ្ញុំខ្វះការអាណិតអាសូរ ហើយបើគាត់ក្លាយជាអវិជ្ជមាន ចុះចាញ់ ហើយឈប់បំពេញភារកិច្ច បងប្អូនប្រុសស្រីផ្សេងទៀតអាចនឹងគិតថាខ្ញុំអសមត្ថភាពក្នុងការងារ។ បែបនេះ មិនត្រឹមតែធ្វើឱ្យខូចទំនាក់ទំនងល្អរបស់យើងទេ តែក៏នឹងធ្វើឱ្យខូចមុខមាត់ខ្ញុំដែរ។ ខ្ញុំបានគិតថា «បំភ្លេចវាទៅ យ៉ាងណា ខ្ញុំក៏បានប្រាប់ លីវ លាង ហើយដែរ ដូច្នេះ ខ្ញុំនឹងទុកឱ្យគាត់ឆ្លុះបញ្ចាំងពីបញ្ហានេះដោយខ្លួនឯងតាមពេលវេលា»។ ដោយរបៀបនេះ ខ្ញុំមិនដែលបានលាតត្រដាង ឬវិភាគបញ្ហាគាត់ឡើយ។

ក្រោយមក ខ្ញុំសម្គាល់ឃើញថា បងប្អូនប្រុសពីរនាក់ផ្សេងទៀតដែលធ្វើការជាមួយខ្ញុំ តែងតែមានទំនាស់គ្នា ដោយសារគំនិតខុសៗគ្នាអំពីរឿងរ៉ាវផ្សេងៗ។ គ្មាននរណាព្រមចុះចាញ់ ហើយការពិភាក្សាការងាររបស់គេក៏មិនដែលមានប្រសិទ្ធភាពដែរ។ ពេលខ្លះ បន្ទាប់ពីពួកគេឈប់ឈ្លោះគ្នា ពួកគេក៏មានគម្លាតពីគ្នា ដែលបានធ្វើឱ្យប៉ះពាល់ដល់កិច្ចការពួកជំនុំ។ ខ្ញុំបានដឹងថាបញ្ហានេះធ្ងន់ធ្ងរណាស់ ហើយខ្ញុំបានគិតថា ខ្ញុំមិនគួរខ្ជះខ្ជាយពេលវេលាក្នុងការបើកសម្ដែងពីការបង្ហាញឱ្យឃើញ សារជាតិ និងផលវិបាក នៃភាពក្រអឺតក្រទម ការរាប់ខ្លួនឯងជាសុចរិត និងភាពរឹងរូសរបស់ពួកគេឡើយ។ ប៉ុន្តែ ជាថ្មីម្ដងទៀត ខ្ញុំក៏ដកថយភ្លាមៗពេលដែលបានឃើញពួកគេ។ ខ្ញុំគិតថា «ពួកគេទាំងពីរធ្លាប់ជាអ្នកដឹកនាំជាច្រើនឆ្នាំមកហើយ ដូច្នេះ ពួកគេគួរតែដឹងពីបញ្ហានេះ ទោះបីខ្ញុំមិនបាននិយាយក៏ដោយ។ ម្យ៉ាងទៀត ពួកគេទាំងពីរពិតជាល្អចំពោះខ្ញុំណាស់ ដូច្នេះ បើខ្ញុំប្រកបគ្នាអំពីសារជាតិ និងផលវិបាកដ៏ធ្ងន់ធ្ងរនៃបញ្ហាពួកគេ ពួកគេអាចនឹងគិតថា ខ្ញុំគ្រាន់តែចាំចាប់កំហុសពួកគេ។ ពេលនោះ វានឹងពិបាកក្នុងការចុះសម្រុងគ្នាជាមួយពួកគេ។ បំភ្លេចវាទៅ។ យ៉ាងណា ពួកគេតែងតែអានព្រះបន្ទូលព្រះជាម្ចាស់ ដូច្នេះ យូរៗទៅពួកគេអាចពិចារណាដោយខ្លួនឯង»។ ដូច្នេះ ខ្ញុំគ្រាន់តែផ្ដល់ដំបូន្មានមួយម៉ាត់ពីរម៉ាត់ដល់ពួកគេ ពេលដែលខ្ញុំឃើញពួកគេឈ្លោះគ្នាម្ដងទៀត ដោយឱ្យពួកគេរក្សាភាពស្ងប់ស្ងាត់ ដោយមិនលាតត្រដាងពួកគេដោយផ្ទាល់ឡើយ។

ថ្ងៃមួយ បងស្រីម្នាក់បាននិយាយមកកាន់ខ្ញុំថា៖ «កិច្ចការពួកជំនុំរបស់យើងមិនដំណើរការល្អទេ។ មានបញ្ហាជាក់ស្ដែងនៅក្នុងភារកិច្ចបងប្អូនប្រុសស្រីមួយចំនួន ហើយពួកបងមិនបានប្រកបគ្នាដើម្បីដោះស្រាយរឿងទាំងនេះទេ។ ការមិនធ្វើកិច្ចការជាក់ស្ដែង មិនធ្វើឱ្យពួកបងក្លាយជាអ្នកដឹកនាំក្លែងក្លាយទេឬអី?» ខ្ញុំពិបាកចិតណាស់ ពេលបានឮពីគាត់បែបនេះ។ ខ្ញុំដឹងច្បាស់ថា បងប្អូនប្រុសស្រីមួយចំនួនមានបញ្ហា តែខ្ញុំមិននិយាយចេញមក។ ខ្ញុំមិនបានបំពេញទំនួលខុសត្រូវរបស់អ្នកដឹកនាំសោះឡើយ។ មានអ្វីខុសពីអ្នកដឹកនាំក្លែងក្លាយទៅ? ខ្ញុំដឹងថា បើខ្ញុំនៅតែបន្តមិនអនុវត្តសេចក្ដីពិត នោះព្រះជាម្ចាស់នឹងស្អប់ខ្ពើម ហើយជម្រុះខ្ញុំចោល។ ការគិតដល់ផលវិបាកនេះបានធ្វើឱ្យខ្ញុំភ័យខ្លាច ហើយខ្ញុំបានអធិស្ឋានថា៖ «ឱព្រះជាម្ចាស់អើយ ទូលបង្គំបានឃើញបងប្អូនប្រុសស្រីមួយចំនួនរស់នៅក្នុងនិស្ស័យពុករលួយរបស់ពួកគេ ហើយជីវិតពួកជំនុំ និងកិច្ចការពួកជំនុំផ្នែកផ្សេងៗរបស់យើង កំពុងរងផលប៉ះពាល់យ៉ាងធ្ងន់ធ្ងរ ប៉ុន្តែ ទូលបង្គំមិនអាចអនុវត្តសេចក្ដីពិតដើម្បីដោះស្រាយបានទេ។ ឱព្រះជាម្ចាស់អើយ សូមដឹកនាំទូលបង្គំឱ្យស្គាល់ខ្លួនឯងផង»។

បន្ទាប់ពីអធិស្ឋាន ខ្ញុំបានអានព្រះបន្ទូលព្រះជាម្ចាស់ដូចតទៅ៖ «ការអនុវត្តសេចក្ដីពិតមិនមែនជាការនិយាយពាក្យសំដីឥតបានការ ឬស្រែកពាក្យស្លោកនោះទេ។ ផ្ទុយទៅវិញ វាគឺអំពីរបៀបដែល ទោះបីជាមនុស្សជួបប្រទះអ្វីក៏ដោយនៅក្នុងជីវិត ដរាបណាវាពាក់ព័ន្ធនឹងគោលការណ៍នៃការប្រព្រឹត្តខ្លួន ទស្សនៈរបស់ពួកគេចំពោះរឿងរ៉ាវផ្សេងៗ ឬបញ្ហានៃការបំពេញភារកិច្ចរបស់ពួកគេ ពួកគេត្រូវតែធ្វើការជ្រើសរើស ហើយពួកគេគួរតែស្វែងរកសេចក្ដីពិត ស្វែងរកមូលដ្ឋាន និងគោលការណ៍នៅក្នុងព្រះបន្ទូលរបស់ព្រះជាម្ចាស់ ហើយបន្ទាប់មកស្វែងរកមាគ៌ានៃការអនុវត្ត។ អស់អ្នកដែលអាចអនុវត្តតាមរបៀបនេះ គឺជាមនុស្សដែលដេញតាមសេចក្ដីពិត។ ការដែលអាចដេញតាមសេចក្ដីពិតតាមរបៀបនេះ ទោះបីជាជួបប្រទះការលំបាកធំប៉ុណ្ណាក៏ដោយ គឺដើរនៅលើមាគ៌ារបស់ពេត្រុស ដែលជាមាគ៌ានៃការស្វែងរកសេចក្ដីពិត។ ឧទាហរណ៍៖ តើគោលការណ៍អ្វីដែលគួរតែប្រកាន់ខ្ជាប់ នៅពេលដែលទាក់ទងនឹងការប្រាស្រ័យទាក់ទងជាមួយអ្នកដទៃ? ទស្សនៈដើមរបស់អ្នកគឺថា 'ភាពសុខដុមរមនាគឺជាកំណប់ទ្រព្យ ការអត់ធ្មត់គឺជាភាពអស្ចារ្យ' ហើយថាអ្នកគួរតែរក្សាទំនាក់ទំនងល្អជាមួយមនុស្សគ្រប់គ្នា ចៀសវាងធ្វើឱ្យអ្នកដទៃបាក់មុខ និងមិនធ្វើឱ្យនរណាម្នាក់អាក់អន់ចិត្ត ដើម្បីឱ្យងាយស្រួលក្នុងការចុះសម្រុងជាមួយអ្នកដទៃនាពេលអនាគត។ ដោយសារទស្សនៈនេះរឹតត្បិត អ្នកក៏នៅតែស្ងៀមស្ងាត់នៅពេលដែលអ្នកឃើញអ្នកដទៃធ្វើអំពើអាក្រក់ ឬបំពានគោលការណ៍។ អ្នកសុខចិត្តឱ្យកិច្ចការរបស់ពួកជំនុំទទួលរងការខាតបង់ ជាជាងធ្វើឱ្យនរណាម្នាក់អាក់អន់ចិត្ត។ ទោះបីជាអ្នកកំពុងប្រាស្រ័យទាក់ទងជាមួយនរណាក៏ដោយ អ្នកព្យាយាមរក្សាទំនាក់ទំនងល្អជាមួយពួកគេ។ អ្នកតែងតែគិតអំពីមនោសញ្ចេតនារបស់មនុស្ស និងការរក្សាមុខមាត់នៅពេលអ្នកនិយាយ ហើយអ្នកតែងតែនិយាយពាក្យពីរោះៗដើម្បីផ្គាប់ចិត្តអ្នកដទៃ។ ទោះបីជាអ្នកដឹងថានរណាម្នាក់មានបញ្ហាក៏ដោយ អ្នកជ្រើសរើសអត់ឱនឱ្យពួកគេ ហើយគ្រាន់តែនិយាយដើមពួកគេពីក្រោយខ្នង ប៉ុន្តែនៅចំពោះមុខពួកគេ អ្នកនៅតែរក្សាភាពសុខដុម និងរក្សាទំនាក់ទំនងរបស់អ្នកដដែល។ តើអ្នកគិតយ៉ាងណាចំពោះការប្រព្រឹត្តខ្លួនបែបនេះ? តើវាមិនមែនជាមនុស្សផ្គាប់ចិត្តគេទេឬ? តើវាមិនមែនជាមនុស្សក្រឡេចក្រឡុចទេឬ? វាបំពានគោលការណ៍នៃការប្រព្រឹត្តខ្លួន។ តើការប្រព្រឹត្តខ្លួនបែបនេះមិនមែនជារឿងថោកទាបទេឬ? អស់អ្នកដែលប្រព្រឹត្តបែបនេះមិនមែនជាមនុស្សល្អទេ ហើយនេះមិនមែនជាវិធីដ៏ថ្លៃថ្នូរក្នុងការប្រព្រឹត្តខ្លួននោះទេ។ ទោះបីជាអ្នកបានរងទុក្ខប៉ុណ្ណា និងទោះបីជាអ្នកបានលះបង់ច្រើនប៉ុណ្ណាក៏ដោយ ប្រសិនបើអ្នកប្រព្រឹត្តខ្លួនដោយគ្មានគោលការណ៍ នោះអ្នកបានបរាជ័យក្នុងរឿងនេះហើយ ហើយអ្នកនឹងមិនត្រូវបានទទួលស្គាល់ ចងចាំ ឬទទួលយកនៅចំពោះព្រះជាម្ចាស់ឡើយ» (ដកស្រង់ពី «ដើម្បីបំពេញភារកិច្ចរបស់ខ្លួនឱ្យបានល្អ យ៉ាងហោចណាស់ មនុស្សត្រូវមានសតិសម្បជញ្ញៈ និងវិចារណញ្ញាណ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ការអានព្រះបន្ទូលរបស់ព្រះជាម្ចាស់ដែលលាតត្រដាងពីមនុស្សផ្គាប់ចិត្តគេ បានធ្វើឱ្យខ្ញុំពិបាកចិត្តណាស់។ ខ្ញុំមិនបានដោះស្រាយបញ្ហានៅក្នុងពួកជំនុំ មិនមែនដោយសារតែខ្ញុំមើលមិនឃើញបញ្ហាទាំងនោះឱ្យបានច្បាស់លាស់នោះទេ ប៉ុន្តែ ដោយសារខ្ញុំមិនចង់ធ្វើឱ្យនរណាម្នាក់អាក់អន់ចិត្ត ហើយខ្ញុំខ្លាចថាពួកគេគិតមិនល្អចំពោះខ្ញុំ។ ខ្ញុំកំពុងព្យាយាមការពាររូបភាព និងឋានៈផ្ទាល់ខ្លួន។ ព្រះជាម្ចាស់ស្អប់ខ្ពើមមនុស្សដូចខ្ញុំ ដែលមិនប្រព្រឹត្តតាមគោលការណ៍ ឬមិនអនុវត្តសេចក្ដីពិត ដែលជាមនុស្សអាត្មានិយម និងបោកបញ្ឆោត។ ខ្ញុំបានគិតឡើងវិញពីរបៀបដែលខ្ញុំបានប្រព្រឹត្ត។ ខ្ញុំបានឃើញថា លីវ លាង តែងតែបំពេញភារកិច្ចឱ្យតែរួចពីដៃ ហើយកំពុងធ្វើឱ្យការងារស្រោចស្រពរបស់យើងរាំងស្ទះ ដូច្នេះ ខ្ញុំគួរតែបានលាតត្រដាង និងវិភាគពីសារជាតិនៃអាកប្បកិរិយារបស់គាត់។ ប៉ុន្តែ ខ្ញុំខ្លាចថាមនុស្សគ្រប់គ្នានឹងមើលខ្ញុំក្នុងផ្លូវមិនល្អ ថាពួកគេនឹងថា ខ្ញុំចាប់ផ្ដើមស្ដីបន្ទោស និងចាប់កំហុសមនុស្ស នៅពេលខ្ញុំក្លាយជាអ្នកដឹកនាំ ដូច្នេះ ខ្ញុំមិនដែលបានវិភាគពីសារជាតិនៃបញ្ហារបស់ លីវ លាង ឡើយ ដើម្បីការពាររូបភាពរបស់ខ្ញុំ។ ខ្ញុំគ្រាន់តែនិយាយសើៗពីបញ្ហានោះ ដោយមិនបានជួយអ្វីសោះឡើយ។ ហើយសូម្បីតែពេលខ្ញុំបានឃើញបងប្អូនប្រុសពីរនាក់នោះដែលមិនអាចចុះសម្រុងនឹងគ្នា និងផលប៉ះពាល់យ៉ាងធ្ងន់ចំពោះកិច្ចការពួកជំនុំរបស់យើង ខ្ញុំក៏មិនដែលបានលាតត្រដាង ឬវិភាគបញ្ហានោះ ដើម្បីជួយឱ្យពួកគេយល់ពីខ្លួនឯងដែរ។ ជាលទ្ធផល កិច្ចការពួកជំនុំបានទទួលរងការខូចខាត។ ខ្ញុំបានរស់នៅតាមទស្សនវិជ្ជារបស់សាតាំង ដូចជា «ភាពសុខុដុមគឺជាឃ្លាំងទ្រព្យ សេចក្ដីអត់ធ្មត់គឺជាភាពត្រចះត្រចង់» «ការមិននិយាយពីកំហុសរបស់កល្យាណមិត្ត ជួយរក្សាចំណងមិត្តភាពឱ្យបានល្អ និងយូរអង្វែង» និង «កើនមិត្តម្នាក់ គឺកើនបានផ្លូវមួយ»។ ដោយចង់ការពារកេរ្តិ៍ឈ្មោះ និងឋានៈរបស់ខ្ញុំ ហើយចង់ឱ្យគ្រប់គ្នាមើលមកខ្ញុំថាជាមនុស្សល្អ ខ្ញុំឃើញបញ្ហាយ៉ាងច្បាស់ តែមិនបាននិយាយពីអ្វីដែលខ្ញុំគិតឱ្យបានពេញលេញទេ។ បែបនេះមិនត្រឹមតែធ្វើបាបបងប្អូនប្រុសស្រីដទៃទៀតទេ តែថែមទាំងធ្វើឱ្យកិច្ចការពួកជំនុំត្រូវពន្យារពេលទៀតផង។ ខ្ញុំបានឃើញថា ខ្ញុំខ្វះទាំងសតិសម្បជញ្ញៈ និងហេតុផលទាំងស្រុង ហើយគ្មានភាពស្មោះត្រង់ចំពោះព្រះជាម្ចាស់បន្តិចណាសោះ។ តើបែបនេះរាប់ថាមានភាពជាមនុស្សល្អដែរឬទេ? ទោះមើលពីខាងក្រៅ ខ្ញុំចុះសម្រុងបានល្អជាមួយមនុស្សគ្រប់គ្នា ហើយអ្នកផ្សេងទៀតសុទ្ធតែនិយាយថាខ្ញុំជាមនុស្សល្អ និងមានចំណាប់អារម្មណ៍ល្អចំពោះខ្ញុំក៏ដោយ ប៉ុន្តែ នៅចំពោះព្រះជាម្ចាស់ ខ្ញុំមិនបានបំពេញភារកិច្ចណាមួយឡើយ។ ក្នុងព្រះនេត្រព្រះជាម្ចាស់ ខ្ញុំជាមនុស្សមិនស្មោះត្រង់ និងមិនគួរឱ្យទុកចិត្ត។ ខ្ញុំកំពុងធ្វើឱ្យព្រះជាម្ចាស់ស្អប់ខ្ពើម។ ដោយបានដឹងបែបនេះ ខ្ញុំក៏ប្រែចិត្តចំពោះព្រះជាម្ចាស់ភ្លាមៗ។ ខ្ញុំដឹងថាខ្ញុំមិនអាចបន្តធ្វើបែបនេះតទៅទៀតបានទេ ហើយខ្ញុំត្រូវតែស្វែងរកសេចក្ដីពិត ដើម្បីដោះស្រាយបញ្ហារបស់ខ្ញុំនេះ។

បន្ទាប់ពីនោះមក ខ្ញុំបានអានព្រះបន្ទូលរបស់ព្រះជាម្ចាស់ដូចតទៅ៖ «តើផលវិបាកនៃការដេញតាមកិត្តិនាម ផលប្រយោជន៍ និងឋានៈរបស់ពួកគេគឺជាអ្វី? ទីមួយ ការណ៍នេះប៉ះពាល់ដល់របៀបដែលរាស្ត្ររើសតាំងរបស់ព្រះជាម្ចាស់ហូប និងផឹកព្រះបន្ទូលរបស់ព្រះជាម្ចាស់ជាធម្មតា និងយល់ពីសេចក្ដីពិត វាបង្អាក់ដល់ការចូលរួមក្នុងជីវិតខាងវិញ្ញាណរបស់ពួកគេ បញ្ឈប់ពួកគេមិនឱ្យចូលទៅក្នុងមាគ៌ាត្រឹមត្រូវនៃជំនឿលើព្រះជាម្ចាស់ ហើយនាំពួកគេទៅលើមាគ៌ាខុសឆ្គង។ ដែលបង្កគ្រោះថ្នាក់ដល់អ្នករើសតាំង ហើយនាំពួកគេទៅរកសេចក្ដីវិនាស។ ហើយនៅទីបំផុត តើវាធ្វើអ្វីខ្លះដល់កិច្ចការរបស់ពួកជំនុំ? វាគឺជាការរំខាន ការធ្វើឱ្យខូចខាត និងការរុះរើ។ នេះគឺជាផលវិបាកដែលបណ្ដាលមកពីការដេញតាមកិត្តិនាម ផលប្រយោជន៍ និងឋានៈរបស់មនុស្ស។ នៅពេលដែលពួកគេបំពេញភារកិច្ចរបស់ពួកគេតាមរបៀបនេះ តើការប្រព្រឹត្តបែបនេះមិនមែនជាការដើរនៅលើមាគ៌ារបស់ពួកអាទទឹងនឹងព្រះគ្រីស្ទទេឬ? នៅពេលដែលព្រះជាម្ចាស់សុំឱ្យមនុស្សបោះបង់ចោលកិត្តិនាម ផលប្រយោជន៍ និងឋានៈ វាមិនមែនថាទ្រង់កំពុងដកហូតសិទ្ធិក្នុងការជ្រើសរើសរបស់មនុស្សនោះទេ ផ្ទុយទៅវិញ គឺដោយសារតែនៅពេលដែលកំពុងដេញតាមកិត្តិនាម ផលប្រយោជន៍ និងឋានៈ មនុស្សរំខាន និងបង្អាក់ដល់កិច្ចការរបស់ពួកជំនុំ និងច្រកចូលទៅក្នុងជីវិតរបស់រាស្ត្ររើសតាំងរបស់ព្រះជាម្ចាស់ ហើយថែមទាំងអាចមានឥទ្ធិពលលើការហូប និងផឹកព្រះបន្ទូលរបស់ព្រះជាម្ចាស់របស់មនុស្សកាន់តែច្រើន យល់ពីសេចក្ដីពិត ហើយជាលទ្ធផល សម្រេចបាននូវសេចក្ដីសង្គ្រោះរបស់ព្រះជាម្ចាស់។ នេះគឺជាការពិតដែលមិនអាចប្រកែកបាន។ នៅពេលដែលមនុស្សដេញតាមកិត្តិនាម ផលប្រយោជន៍ និងឋានៈផ្ទាល់ខ្លួនរបស់ពួកគេ វាប្រាកដណាស់ថាពួកគេនឹងមិនដេញតាមសេចក្ដីពិតឡើយ ហើយថាពួកគេនឹងមិនបំពេញភារកិច្ចរបស់ពួកគេដោយស្មោះត្រង់នោះទេ។ ពួកគេនឹងនិយាយ និងប្រព្រឹត្តតែដើម្បីប្រយោជន៍នៃកិត្តិនាម ផលប្រយោជន៍ និងឋានៈប៉ុណ្ណោះ ហើយគ្រប់កិច្ចការទាំងអស់ដែលពួកគេធ្វើ ដោយគ្មានការលើកលែងសូម្បីតែបន្តិច គឺដើម្បីប្រយោជន៍នៃរបស់ទាំងនោះ។ ការប្រព្រឹត្ត និងធ្វើតាមរបៀបបែបនេះ គឺពិតជាការដើរនៅលើមាគ៌ារបស់ពួកអាទទឹងនឹងព្រះគ្រីស្ទដោយគ្មានការសង្ស័យ វាគឺជាការបង្អាក់ និងការរំខានដល់កិច្ចការរបស់ព្រះជាម្ចាស់ ហើយផលវិបាកផ្សេងៗទាំងអស់របស់វា គឺរារាំងដល់ការផ្សព្វផ្សាយដំណឹងល្អអំពីនគរព្រះ និងការអនុវត្តព្រះហឫទ័យរបស់ព្រះជាម្ចាស់នៅក្នុងពួកជំនុំ។ ដូច្នេះ មនុស្សម្នាក់អាចនិយាយដោយភាពប្រាកដប្រជាថា មាគ៌ាដែលដើរដោយអស់អ្នកដែលដេញតាមកិត្តិនាម ផលប្រយោជន៍ និងឋានៈ គឺជាមាគ៌ានៃការទាស់ទទឹងនឹងព្រះជាម្ចាស់។ វាគឺជាការទាស់ទទឹងដោយចេតនាទាស់នឹងទ្រង់ ជាការបដិសេធទ្រង់។ វាគឺដើម្បីសហការជាមួយសាតាំងក្នុងការទាស់ទទឹងនឹងព្រះជាម្ចាស់ និងទាស់ប្រឆាំងនឹងទ្រង់។ នេះគឺជាធម្មជាតិនៃការដេញតាមកិត្តិនាម ផលប្រយោជន៍ និងឋានៈរបស់មនុស្ស។ កំហុសក្នុងការដែលមនុស្សដេញតាមផលប្រយោជន៍ផ្ទាល់ខ្លួនរបស់ពួកគេ គឺថាគោលដៅដែលពួកគេដេញតាម គឺជាគោលដៅរបស់សាតាំង ហើយពួកវាជាគោលដៅអាក្រក់ និងអយុត្តិធម៌។ នៅពេលដែលមនុស្សដេញតាមផលប្រយោជន៍ផ្ទាល់ខ្លួនដូចជាកិត្តិនាម ផលប្រយោជន៍ និងឋានៈ ពួកគេក្លាយជាឧបករណ៍របស់សាតាំងដោយមិនដឹងខ្លួន ពួកគេក្លាយជាច្រករបស់សាតាំង ហើយលើសពីនេះទៅទៀត ពួកគេក្លាយជារូបតំណាងរបស់សាតាំង។ ពួកគេដើរតួនាទីអវិជ្ជមាននៅក្នុងពួកជំនុំ ចំពោះកិច្ចការរបស់ពួកជំនុំ និងចំពោះជីវិតពួកជំនុំធម្មតា និងការដេញតាមធម្មតារបស់រាស្ត្ររើសតាំងរបស់ព្រះជាម្ចាស់ ឥទ្ធិពលដែលពួកគេមាន គឺការរំខាននិងការបំផ្លាញ ដែលជាឥទ្ធិពលទាំងអវិជ្ជមាន និងប្រឆាំង» (ដកស្រង់ពី «ចំណុចទីប្រាំបួន (ផ្នែកទីមួយ)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ខ្ញុំបានឃើញព្រះបន្ទូលព្រះជាម្ចាស់ថា សារជាតិ និងផលវិបាកនៃការធ្វើជាមនុស្សផ្គាប់ចិត្តគេ ដែលការពារផលប្រយោជន៍ផ្ទាល់ខ្លួន ហើយមិនអនុវត្តសេចក្ដីពិត គឺកំពុងបង្អាក់ និងបំផ្លាញកិច្ចការនៃដំណាក់របស់ព្រះជាម្ចាស់ ហើយកំពុងធ្វើជាកញ្ជះសាតាំង។ ប្រសិនបើខ្ញុំនៅតែបន្តធ្វើបែបនេះដោយមិនប្រែចិត្ត ខ្ញុំនឹងត្រូវព្រះជាម្ចាស់ស្អប់ខ្ពើម ហើយជម្រុះចោល។ ក្នុងនាមជាអ្នកដឹកនាំពួកជំនុំ ការទទួលខុសត្រូវរបស់ខ្ញុំគឺត្រូវប្រកបគ្នាអំពីសេចក្ដីពិត ដើម្បីដោះស្រាយបញ្ហា និងការលំបាករបស់បងប្អូនប្រុសស្រីក្នុងការចូលទៅក្នុងជីវិតរបស់គេ និងថែរក្សាជីវិតពួកជំនុំ។ ប៉ុន្តែ ផ្ទុយទៅវិញ នៅពេលដែលខ្ញុំបានឃើញបញ្ហារបស់មនុស្ស ខ្ញុំមិនបានជួយពួកគេឱ្យផ្លាស់ប្ដូរ ដោយលាតត្រដាង និងវិភាគពីសារជាតិនៃអាកប្បកិរិយារបស់ពួកគេទេ ផ្ទុយទៅវិញ ខ្ញុំកំពុងធ្វើជាមនុស្សផ្គាប់ចិត្តគេ ដើម្បីការពារឋានៈ និងកេរ្តិ៍ឈ្មោះខ្ញុំ ដោយធ្វើជាឈ្នួលរបស់សាតាំង ដែលនាំមកនូវការខូចខាតដល់កិច្ចការរបស់ពួកជំនុំ និងជីវិតរបស់បងប្អូនប្រុសស្រី។ ខ្ញុំស្ថិតនៅក្រោមការគ្រប់គ្រងយ៉ាងរឹងមាំនៃនិស្ស័យពុករលួយរបស់ខ្ញុំ កំសាកពេកមិនហ៊ានអនុវត្តសេចក្ដីពិត និងការពារយុត្តិធម៌។ ខ្ញុំជាឈ្នួលរបស់សាតាំង ទន់ខ្សោយ និងអសមត្ថភាព រស់នៅយ៉ាងគួរឱ្យស្អប់ខ្ពើម និងគួរឱ្យអាណិត។ បើខ្ញុំមិនចាប់ផ្ដើមអនុវត្តសេចក្ដីពិត ហើយបះបោរទាស់នឹងខ្លួនឯងទេ ខ្ញុំពិតជាមិនសក្តិសមនឹងរស់នៅចំពោះព្រះជាម្ចាស់ឡើយ! បើគ្មានការជំនុំជម្រះ និងការលាតត្រដាងនៃព្រះបន្ទូលរបស់ទ្រង់ទេ ខ្ញុំនឹងមិនដែលបានដឹងពីសេចក្ដីពុករលួយរបស់ខ្លួនឯងសោះឡើយ ឬបានដឹងពីគ្រោះថ្នាក់ និងផលវិបាកនៃការធ្វើជាមនុស្សផ្គាប់ចិត្តគេ ហើយមិនអនុវត្តសេចក្ដីពិតនោះទេ។ ខ្ញុំសុខចិត្តបះបោរទាស់នឹងខ្លួនឯង ហើយឈប់ធ្វើជាមនុស្សផ្គាប់ចិត្តគេ។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់ពីរវគ្គ ដែលបានផ្ដល់ឱ្យខ្ញុំនូវមាគ៌ាខ្លះៗក្នុងការអនុវត្ត។ ព្រះបន្ទូលរបស់ព្រះជាម្ចាស់ចែងថា៖ «សារជាតិរបស់ព្រះជាម្ចាស់ គឺស្មោះត្រង់ ដូច្នេះហើយ ព្រះបន្ទូលរបស់ទ្រង់តែងអាចជឿទុកចិត្តបានជានិច្ច។ លើសពីនេះទៅទៀត ទង្វើរបស់ព្រះជាម្ចាស់គ្មានកំហុសឆ្គង និងគ្មានមន្ទិលសង្ស័យឡើយ ហេតុនេះហើយទើបព្រះជាម្ចាស់សព្វព្រះហឫទ័យនឹងមនុស្សណាដែលស្មោះត្រង់នឹងទ្រង់ឥតងាករេរ» (ដកស្រង់ពី «សេចក្ដីដាស់តឿនទាំងបី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ប្រសិនបើអ្នកមានចេតនា និងទស្សនៈរបស់មនុស្សផ្គាប់ចិត្តគេ នោះនៅក្នុងគ្រប់បញ្ហាទាំងអស់ អ្នកនឹងមិនអនុវត្តសេចក្ដីពិត ឬប្រកាន់ខ្ជាប់គោលការណ៍ឡើយ ដូច្នេះហើយអ្នកនឹងបរាជ័យ និងដួលជានិច្ច។ ប្រសិនបើអ្នកមិនភ្ញាក់រឭក ហើយមិនដែលស្វែងរកសេចក្ដីពិតទេ នោះអ្នកជាប្រភេទមនុស្សដែលគ្មានជំនឿពិត ហើយអ្នកនឹងមិនទទួលបានសេចក្ដីពិត និងជីវិតឡើយ។ ដូច្នេះ តើអ្នកគួរធ្វើដូចម្ដេច? នៅពេលប្រឈមមុខនឹងរឿងបែបនេះ អ្នកត្រូវតែអធិដ្ឋានដល់ព្រះជាម្ចាស់ ហើយស្រែកអំពាវនាវដល់ទ្រង់ សូមឱ្យព្រះជាម្ចាស់សង្គ្រោះអ្នក ហើយប្រទានឱ្យអ្នកនូវសេចក្ដីជំនឿ និងកម្លាំង ធ្វើឱ្យអ្នកអាចប្រកាន់ខ្ជាប់នូវគោលការណ៍ ធ្វើអ្វីដែលអ្នកគួរធ្វើ ដោះស្រាយបញ្ហាស្របតាមគោលការណ៍ ប្រកាន់ខ្ជាប់ជំហររបស់ខ្លួន ការពារផលប្រយោជន៍នៃដំណាក់របស់ព្រះជាម្ចាស់ និងបង្ការកិច្ចការនៃដំណាក់របស់ព្រះជាម្ចាស់កុំឱ្យមានការខាតបង់។ ប្រសិនបើអ្នកអាចបះបោរប្រឆាំងនឹងផលប្រយោជន៍ផ្ទាល់ខ្លួនរបស់អ្នក មោទនភាពរបស់អ្នក និងទស្សនៈរបស់អ្នកជាមនុស្សផ្គាប់ចិត្តគេ ហើយប្រសិនបើអ្នកធ្វើអ្វីដែលអ្នកគួរធ្វើដោយចិត្តស្មោះត្រង់ និងមិនបែងចែក នោះអ្នកនឹងបានយកឈ្នះលើសាតាំង ហើយទទួលបានសេចក្ដីពិតក្នុងទិដ្ឋភាពនេះ។ ប្រសិនបើអ្នកនៅតែជំនះរស់នៅតាមទស្សនវិជ្ជារបស់សាតាំង ការពារទំនាក់ទំនងរបស់អ្នកជាមួយអ្នកដទៃ ហើយមិនដែលអនុវត្តសេចក្ដីពិត ហើយមិនហ៊ានប្រកាន់ខ្ជាប់នូវគោលការណ៍ទេ តើអ្នកនឹងអាចអនុវត្តសេចក្ដីពិតនៅក្នុងបញ្ហាផ្សេងទៀតបានដែរឬទេ? អ្នកនឹងនៅតែគ្មានជំនឿ ឬកម្លាំងដដែល។ ប្រសិនបើអ្នកមិនដែលស្វែងរក ឬទទួលយកសេចក្តីពិតបានទេ ពេលនោះ តើសេចក្តីជំនឿលើព្រះជាម្ចាស់បែបនេះ នឹងអនុញ្ញាតឱ្យអ្នកអាចទទួលបានសេចក្តីពិតដែរឬទេ? (គឺអត់ទេ)។ ចុះប្រសិនបើអ្នកមិនអាចទទួលបានសេចក្តីពិតទេ តើអ្នកអាចបានសេចក្តីសង្រ្គោះដែរឬទេ? អ្នកមិនអាចឡើយ។ ប្រសិនបើអ្នករស់នៅតាមទស្សនវិជ្ជារបស់សាតាំងជានិច្ច ដោយគ្មានតថភាពនៃសេចក្តីពិតបន្តិចបន្តួចសោះ ពេលនោះ អ្នកពិតជាមិនអាចទទួលបានសេចក្ដីសង្រ្គោះឡើយ។ អ្នកគួរតែដឹងច្បាស់ថា ការទទួលបានសេចក្តីពិត គឺជាលក្ខខណ្ឌដ៏ចាំបាច់សម្រាប់សេចក្តីសង្រ្គោះ។ អ៊ីចឹង តើអ្នកត្រូវធ្វើដូចម្ដេច ដើម្បីទទួលបានសេចក្តីពិត? ប្រសិនបើអ្នកអាចអនុវត្តសេចក្តីពិត បើអ្នកអាចរស់នៅតាមសេចក្តីពិត ហើយសេចក្តីពិតក្លាយជាមូលដ្ឋាននៃជីវិតរបស់អ្នក ពេលនោះ អ្នកនឹងទទួលបានសេចក្តីពិត និងមានជីវិត ហើយជាលទ្ធផលអ្នកនឹងក្លាយជាមនុស្សម្នាក់ក្នុងចំណោមមនុស្សដែលទទួលបានសេចក្តីសង្រ្គោះមិនខាន» (ដកស្រង់ពី «ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈបន្ទូលនេះ ខ្ញុំឃើញថា ព្រះជាម្ចាស់សព្វព្រះទ័យមនុស្សស្មោះត្រង់។ មនុស្សស្មោះត្រង់មិនផ្ដោតលើការការពារទំនាក់ទំនងជាមួយអ្នកដទៃទេ ហើយក៏មិនខ្វល់ថាគេមើលខ្លួនយ៉ាងម៉េចដែរ ប៉ុន្តែ ព្រះជាម្ចាស់គង់នៅក្នុងចិត្តរបស់ពួកគេ។ ពួកគេប្រកាន់ខ្ជាប់នូវគោលការណ៍ក្នុងគ្រប់ការទាំងអស់ មានសេចក្ដីយុត្តិធម៌ និងស្មោះត្រង់ចំពោះព្រះជាម្ចាស់។ ប៉ុន្តែ ពេលគិតអំពីខ្លួនឯងម្ដងទៀត ខ្ញុំបានឃើញថា ខ្ញុំខ្វល់ខ្វាយខ្លាំងពេកអំពីទំនាក់ទំនងអន្តរបុគ្គល កេរ្តិ៍ឈ្មោះ និងឋានៈរបស់ខ្ញុំ។ នៅពេលមានរឿងកើតឡើងដែលតម្រូវឱ្យការពារផលប្រយោជន៍របស់ពួកជំនុំ និងអនុវត្តសេចក្ដីពិត ខ្ញុំតែងតែឈរនៅខាងសាតាំង មិនហ៊ានប្រកាន់ខ្ជាប់នូវគោលការណ៍សេចក្ដីពិត ខ្ញុំតែងតែបះបោរ ហើយទាស់ទទឹងនឹងព្រះជាម្ចាស់ ធ្វើឱ្យទ្រង់ឈឺចាប់ និងខកព្រះទ័យ។ តាមពិត ការនិយាយការពិត និងចង្អុលបង្ហាញពីបញ្ហានរណាម្នាក់ មិនមែនដើម្បីធ្វើឱ្យពួកគេខ្មាសអៀននោះទេ។ ការធ្វើបែបនោះពិតជាមានប្រយោជន៍ណាស់ ទោះបីជាវាពាក់ព័ន្ធនឹងបងប្រុស ឬបងស្រី ឬពាក់ព័ន្ធនឹងកិច្ចការរបស់ពួកជំនុំក៏ដោយ។ បើខ្ញុំសម្គាល់ឃើញនរណាម្នាក់បង្ហាញចេញសេចក្ដីពុករលួយ ប៉ុន្តែមិនបានចង្អុលបង្ហាញពីសារជាតិ ឬផលវិបាកនៃសកម្មភាពប្រភេទនេះទេ ពួកគេនឹងមិនដឹងទេថា បញ្ហារបស់ពួកគេធ្ងន់ធ្ងរប៉ុនណា។ ហើយពួកគេនឹងមិនអាចផ្លាស់ប្ដូរទេ។ ការនេះមិនត្រឹមតែរារាំងការចូលទៅក្នុងជីវិតពួកគេប៉ុណ្ណោះទេ ថែមទាំងប៉ះពាល់ដល់កិច្ចការពួកជំនុំទៀតផង ហើយវាធ្វើឱ្យព្រះជាម្ចាស់ស្អប់ខ្ពើម ពីព្រោះខ្ញុំកំពុងរស់នៅក្នុងនិស្ស័យពុករលួយ ហើយមិនការពារកិច្ចការរបស់ពួកជំនុំ។ ខ្ញុំតែងតែគិតគូរយ៉ាងខ្លាំងពីកេរ្តិ៍ឈ្មោះ និងឋានៈរបស់ខ្ញុំ តែងតែខ្វល់ពីមតិរបស់អ្នកដទៃ ដោយមិនបានទុកព្រះជាម្ចាស់ជាអាទិភាព។ ខ្ញុំមិនបានពិចារណាពីរបៀបប្រព្រឹត្តឱ្យស្របតាមសេចក្ដីពិតទេ។ ខ្ញុំតែងតែត្រូវបានឃុំគ្រងដោយនិស្ស័យពុករលួយរបស់ខ្ញុំ។ ខ្ញុំពិតជាល្ងង់ខ្លៅណាស់! ខ្ញុំមិនអាចបន្តបណ្ដោយឱ្យនិស្ស័យពុករលួយរបស់ខ្ញុំគ្រប់គ្រងបានទេ ហើយខ្ញុំមិនចង់ក្លាយជាមនុស្សកំសាកដែលជាវត្ថុសើចចំអករបស់សាតាំងនោះទេ។ ខ្ញុំត្រូវតែក្លាយជាមនុស្សស្មោះត្រង់ដែលមានយុត្តិធម៌ ដែលផ្គាប់ព្រះហឫទ័យព្រះជាម្ចាស់។ ដោយបានយល់បែបនេះ ខ្ញុំក៏មានការប្ដេជ្ញាចិត្តក្នុងការអនុវត្តសេចក្ដីពិត និងបះបោរប្រឆាំងនឹងសាច់ឈាម។ ខ្ញុំនឹងប្រកាន់ខ្ជាប់នូវគោលការណ៍ ហើយឈរនៅខាងព្រះជាម្ចាស់ក្នុងការការពារកិច្ចការរបស់ពួកជំនុំ ទោះបីជាអ្នកដទៃមើលមកខ្ញុំយ៉ាងណាក៏ដោយ។ នៅថ្ងៃបន្ទាប់ ខ្ញុំបានទៅរកបងប្រុសទាំងពីរនាក់នោះ ហើយនៅពេលដែលខ្ញុំត្រៀមខ្លួនចង្អុលបង្ហាញពីបញ្ហារបស់ពួកគេ ខ្ញុំក៏ចាប់ផ្ដើមមានអារម្មណ៍ព្រួយបារម្ភបន្តិច ដោយគិតថា «ចុះបើពួកគេមិនអាចទទួលយកការលាតត្រដាង និងការលួសកាត់ ហើយមករករឿងខ្ញុំវិញ? តើឱ្យខ្ញុំយកមុខទៅទុកនៅឯណា?» ខ្ញុំបានដឹងថា ខ្ញុំកំពុងត្រូវបានឃុំគ្រងដោយនិស្ស័យពុករលួយរបស់ខ្ញុំ ដូច្នេះ ខ្ញុំក៏បានអធិស្ឋាន ដោយទូលសូមឱ្យព្រះជាម្ចាស់ជួយខ្ញុំឱ្យអនុវត្តសេចក្ដីពិត។ ពេលនោះ ខ្ញុំក៏នឹកឃើញអ្វីដែលព្រះជាម្ចាស់បានមានបន្ទូលថា៖ «ការដែលមិនអាចកាន់ខ្ជាប់តាមទីបន្ទាល់ និងផលប្រយោជន៍របស់ខ្ញុំ គឺជាអំពើក្បត់ហើយ។ ការផ្ដល់នូវស្នាមញញឹមក្លែងក្លាយ ពេលដែលដួងចិត្តនៅឆ្ងាយពីខ្ញុំ នោះក៏ជាអំពើក្បត់ដែរ» (ដកស្រង់ពី «បញ្ហាដ៏ធ្ងន់ធ្ងរមួយ៖ អំពើក្បត់ (១)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ថា ប្រសិនបើខ្ញុំនៅតែបន្តធ្វើជាមនុស្សផ្គាប់ចិត្តគេ ហើយមិនអនុវត្តសេចក្ដីពិត ឬការពារផលប្រយោជន៍របស់ពួកជំនុំទេ នោះគឺខ្ញុំកំពុងក្បត់ព្រះជាម្ចាស់ហើយ។ ខ្ញុំដឹងថាខ្ញុំត្រូវតែឈប់ការពារទំនាក់ទំនងអន្តរៈបុគ្គលទៀតហើយ ហើយទោះបីជាពួកគេគិតយ៉ាងណាចំពោះខ្ញុំ បន្ទាប់ពីខ្ញុំបាននិយាយពីបញ្ហារបស់ពួកគេក៏ដោយ ខ្ញុំត្រូវតែបែរមុខទៅរកព្រះជាម្ចាស់ ហើយអនុវត្តសេចក្ដីពិត។ ដូច្នេះហើយ ខ្ញុំក៏បានលាតត្រដាងពីភាពក្រអឺតក្រទម និងអាកប្បកិរិយាមិនសហការរបស់ពួកគេ ព្រមទាំងសារជាតិ និងផលវិបាកនៃរឿងទាំងនេះ។ ខ្ញុំក៏បានរកព្រះបន្ទូលរបស់ព្រះជាម្ចាស់មួយចំនួនដើម្បីអានឱ្យពួកគេស្ដាប់ដែរ។ បន្ទាប់ពីស្ដាប់រួច ពួកគេក៏អាចឆ្លុះបញ្ចាំង និងស្គាល់ខ្លួនឯងដោយផ្អែកលើព្រះបន្ទូលព្រះជាម្ចាស់ ហើយចង់ប្រែចិត្ត និងផ្លាស់ប្ដូរ។ ខ្ញុំពិតជារីករាយណាស់នៅពេលដែលបានឃើញថាពួកគេអាចស្គាល់ខ្លួនឯងបាន ប៉ុន្តែ ខ្ញុំក៏មានអារម្មណ៍ខុសឆ្គងបន្តិចដែរ។ ប្រសិនបើខ្ញុំអាចអនុវត្តសេចក្ដីពិតបាន ហើយជួយឱ្យពួកគេដឹងពីភាពធ្ងន់ធ្ងរនៃបញ្ហារបស់ពួកគេបានលឿនជាងនេះ ពួកគេប្រាកដជាអាចកែប្រែស្ថានភាពបានលឿនជាងនេះដែរ។ ពួកគេនឹងមិនបន្តរស់នៅក្នុងសេចក្ដីពុករលួយ ដោយត្រូវសាតាំងធ្វើបាប និងលេងសើចឡើយ ហើយជាពិសេស ពួកគេនឹងមិនបានធ្វើឱ្យកិច្ចការរបស់ពួកជំនុំត្រូវរាំងស្ទះឡើយ។ កាលពីមុន ខ្ញុំតែងតែខ្លាចថា ប្រសិនបើខ្ញុំចង្អុលបង្ហាញពីបញ្ហារបស់អ្នកដទៃ ពួកគេនឹងមានអារម្មណ៍អាក់អន់ចិត្ត ហើយគិតមិនល្អចំពោះខ្ញុំ។ ប៉ុន្តែ តាមពិតទៅ នោះគ្រាន់តែជាការគិតរបស់ខ្ញុំតែម្នាក់ឯងប៉ុណ្ណោះ។ ដរាបណានរណាម្នាក់អាចទទួលយកសេចក្ដីពិតបាន ពួកគេនឹងមិនមានអគតិឡើយ ប៉ុន្តែ ពួកគេនឹងអាចរៀនសូត្រពីមេរៀនបាន។ ការអនុវត្តតាមរបៀបនេះគឺមានប្រយោជន៍ទាំងសម្រាប់អ្នកដទៃ និងសម្រាប់ខ្លួនខ្ញុំផ្ទាល់។

បន្ទាប់ពីនោះមក ខ្ញុំកាន់តែមានទំនុកចិត្តក្នុងការអនុវត្តសេចក្ដីពិត និងការធ្វើជាមនុស្សស្មោះត្រង់។ ខ្ញុំមិនសូវត្រូវបានឃុំគ្រងដោយគំនិតអំពីឋានៈ និងកេរ្តិ៍ឈ្មោះទៀតទេ។ នៅពេលដែលខ្ញុំបានឃើញបញ្ហារបស់បងប្អូនប្រុសស្រីខ្ញុំ ខ្ញុំអាចប្រកបគ្នា និងជួយពួកគេភ្លាមៗ ដោយលាតត្រដាង និងវិភាគពីបញ្ហារបស់ពួកគេ។ ខ្ញុំពិតជាបានទទួលអារម្មណ៍ពីសេចក្ដីស្រឡាញ់ និងសេចក្ដីសង្គ្រោះរបស់ព្រះជាម្ចាស់តាមរយៈបទពិសោធទាំងនេះ។ គឺការជំនុំជម្រះ និងការលាតត្រដាងនៃព្រះបន្ទូលរបស់ព្រះជាម្ចាស់ហើយ ដែលបានផ្លាស់ប្ដូរផ្នត់គំនិតផ្គាប់ចិត្តគេរបស់ខ្ញុំ។ ខ្ញុំមានអារម្មណ៍ថា ការអនុវត្តសេចក្ដីពិតគឺពិតជាធ្វើឱ្យធូរស្រាល និងផ្ដល់នូវសេចក្ដីសុខសាន្តក្នុងចិត្តយ៉ាងពិតប្រាកដ វាប្រសើរជាងការខំប្រឹងផ្គាប់ចិត្តគេ ដោយខ្លាចធ្វើឱ្យអាក់អន់ចិត្តឆ្ងាយណាស់។ ខ្ញុំក៏អាចរស់នៅដោយមានលក្ខណៈជាមនុស្សបន្តិចបន្តួចដែរ។ ខ្ញុំបានឃើញថា មានតែព្រះបន្ទូលរបស់ព្រះជាម្ចាស់ប៉ុណ្ណោះដែលជាសេចក្ដីពិត ហើយព្រះបន្ទូលទាំងនោះអាចផ្ដល់ឱ្យយើងនូវទិសដៅ និងមាគ៌ាសម្រាប់អ្វីដែលយើងធ្វើ និងសម្រាប់ភាពជាខ្លួនយើង។ ការរស់នៅជាមនុស្សស្មោះត្រង់តាមព្រះបន្ទូលរបស់ព្រះជាម្ចាស់ គឺជាមាគ៌ាតែមួយគត់ដើម្បីក្លាយជាមនុស្សល្អ។


៦៤. តើព្រះគម្ពីរទាំងមូលសុទ្ធតែជាការបណ្ដាលមកពីព្រះជាម្ចាស់ឬ?

ដោយ ចាវ ក្វាង ប្រទេសចិន

នៅឆ្នាំ ១៩៩៨ ប្អូនប្រុសជីដូនមួយរបស់ខ្ញុំឈ្មោះ យ៉ាង បានមកផ្សាយដំណឹងល្អអំពីព្រះអម្ចាស់យេស៊ូវដល់ខ្ញុំ។ គាត់បានយកព្រះគម្ពីរមួយក្បាលមកឲ្យខ្ញុំ ហើយបានប្រាប់ខ្ញុំថា ព្រះគម្ពីរទាំងមូលគឺជាការបណ្ដាលមកពីព្រះជាម្ចាស់ ហើយអ្វីៗទាំងអស់នៅក្នុងនោះគឺជាព្រះបន្ទូលរបស់ព្រះជាម្ចាស់ ហើយថានៅក្នុងនោះមានផ្លូវទៅកាន់នគរព្រះ និងជីវិតអស់កល្បជានិច្ច។ ពេលឮថាខ្ញុំអាចទទួលបានជីវិតអស់កល្បជានិច្ច ក៏បានធ្វើឲ្យខ្ញុំចាប់អារម្មណ៍ភ្លាម ហើយបន្ទាប់មក ខ្ញុំក៏បានអានព្រះគម្ពីរនៅពេលខ្ញុំមានពេលទំនេរ។ មិនយូរប៉ុន្មាន ខ្ញុំក៏បានដឹងថា ព្រះអម្ចាស់យេស៊ូវគឺជាព្រះប្រោសលោះរបស់មនុស្សជាតិ ហើយក៏បានទទួលទ្រង់។ ដោយសារតែខ្ញុំមានចិត្តខ្នះខ្នែងក្នុងការដេញតាម ក្រោយមកខ្ញុំក៏បានក្លាយជាអ្នករួមការងារម្នាក់ ហើយចាប់ផ្តើមផ្សាយដំណឹងល្អ និងអធិប្បាយនៅក្នុងពួកជំនុំ។ ខ្ញុំជឿយ៉ាងមុតមាំថា ព្រះគម្ពីរគឺជាគ្រឹះ និងជាមគ្គុទ្ទេសក៍សម្រាប់ជំនឿរបស់ខ្ញុំ។

ប៉ុន្មានឆ្នាំកន្លងផុតទៅ ពួកជំនុំក៏រីងស្ងួត ហើយកាន់តែពិបាកទៅៗក្នុងការមានអារម្មណ៍ពីកិច្ចការរបស់ព្រះវិញ្ញាណបរិសុទ្ធ។ អ្នកជឿភាគច្រើនចាប់ផ្ដើមមានភាពអវិជ្ជមាន និងទន់ខ្សោយ ជំនឿរបស់ពួកគេក៏ចុះត្រជាក់ ហើយមនុស្សជាច្រើនថែមទាំងបានត្រឡប់ទៅកាន់ពិភពលោកិយវិញ។ ការប្រឈមមុខនឹងរឿងទាំងអស់នេះ បានធ្វើឲ្យខ្ញុំមានអារម្មណ៍ថប់បារម្ភ និងគ្មានទីពឹង ហើយក៏មានភាពទន់ខ្សោយនៅក្នុងចិត្តរបស់ខ្ញុំដែរ។ តើព្រះអម្ចាស់បានបោះបង់ចោលពួកយើងហើយឬ? ប៉ុន្តែរាល់ពេលដែលខ្ញុំនឹកឃើញដល់ព្រះបន្ទូលរបស់ព្រះអម្ចាស់ដែលថា «អ្នកណាដែលស៊ូទ្រាំរហូតដល់ទីបញ្ចប់ អ្នកនោះនឹងត្រូវបានសង្គ្រោះ» (ម៉ាថាយ ១០:២២)។ ចិត្តរបស់ខ្ញុំក៏កាន់តែរឹងប៉ឹង។ ខ្ញុំជឿជាក់ថាព្រះអម្ចាស់នឹងមិនប្រព្រឹត្តដោយអយុត្តិធម៌ចំពោះអ្នកដែលដើរតាមទ្រង់ដោយចិត្តស្មោះសរនោះទេ ហើយខ្ញុំក៏បានបន្តលះបង់ខ្លួនសម្រាប់ព្រះអម្ចាស់។ ខ្ញុំតែងតែអធិស្ឋាននៅក្នុងចិត្ត ហើយទូលសូមឲ្យព្រះអម្ចាស់ពង្រឹងជំនឿរបស់ពួកយើង។ នៅពេលនោះហើយ ដែលមានពួកជំនុំមួយឈ្មោះថា «ផ្លេកបន្ទោរពីទិសខាងកើត» បានលេចឡើង។ ពួកគេបានធ្វើបន្ទាល់ថា ព្រះអម្ចាស់បានយាងត្រឡប់មកវិញហើយ ទ្រង់កំពុងសម្ដែងចេញនូវសេចក្តីពិត និងកំពុងបំពេញកិច្ចការនៃការជំនុំជម្រះនៅគ្រាចុងក្រោយ។ បងប្អូនប្រុសស្រីជាច្រើននៅក្នុងព្រះអម្ចាស់បានបែរទៅជឿតាម «ផ្លេកបន្ទោរពីទិសខាងកើត» ហើយវាបានធ្វើឲ្យខ្ញុំសោកសៅជាខ្លាំង។ អ្វីដែលខ្ញុំពិបាកទទួលយកជាពិសេសនោះគឺ ការដែលឮអ្នកមកពី «ផ្លេកបន្ទោរពីទិសខាងកើត» និយាយថា ព្រះគម្ពីរមានទាំងព្រះបន្ទូលរបស់ព្រះជាម្ចាស់ និងពាក្យរបស់មនុស្ស។ ខ្ញុំបានគិតថា៖ «ព្រះគម្ពីរបានចែងយ៉ាងច្បាស់ថា 'គ្រប់ទាំងបទគម្ពីរត្រូវបានប្រទានមក ដោយការដែលព្រះជាម្ចាស់បណ្ដាលឲ្យតែង' (២ ធីម៉ូថេ ៣:១៦)។ អ្វីៗទាំងអស់នៅក្នុងព្រះគម្ពីរគឺជាព្រះបន្ទូលរបស់ព្រះជាម្ចាស់ ពួកគ្រូគង្វាល និងពួកចាស់ទុំតែងតែនិយាយបែបនេះគ្រប់ពេល។ ដូច្នេះ តើអ្វីដែល 'ផ្លេកបន្ទោរពីទិសខាងកើត' និយាយ មិនមែនជាការប្រឆាំងនឹងព្រះគម្ពីរ និងក្បត់ព្រះអម្ចាស់ទេឬ?» ដោយសារតែរឿងនេះ ខ្ញុំពិតជាមានការទាស់ទទឹង និងប្រុងប្រយ័ត្នយ៉ាងខ្លាំងចំពោះ «ផ្លេកបន្ទោរពីទិសខាងកើត»។ ចាប់តាំងពីពេលនោះមក ការប្រជុំភាគច្រើនរបស់ពួកយើង គឺពិភាក្សាអំពីរបៀបប្រុងប្រយ័ត្ន និងទប់ទល់នឹង «ផ្លេកបន្ទោរពីទិសខាងកើត» និងរបៀបការពារពួកជំនុំកុំឲ្យបាត់បង់ហ្វូងចៀម។ ដើម្បីការពារកុំឲ្យមនុស្សមកពី «ផ្លេកបន្ទោរពីទិសខាងកើត» លួចចៀមរបស់ពួកយើង ខ្ញុំបានប្រាប់បងប្អូនប្រុសស្រីរបស់ខ្ញុំថា៖ «ព្រះគម្ពីរទាំងមូលគឺជាការបណ្ដាលមកពីព្រះជាម្ចាស់ ហើយព្រះបន្ទូលទាំងអស់របស់ព្រះជាម្ចាស់គឺមាននៅក្នុងនោះ។ បើពួកយើងជឿលើព្រះជាម្ចាស់ ពួកយើងមិនអាចចាកចេញពីព្រះគម្ពីរបានទេ។ ការធ្វើបែបនេះគឺជាសាសនាខុសឆ្គង»។ ដោយធ្វើបែបនេះ ខ្ញុំសង្ឃឹមថានឹងអាចបង្ការពួកគេមិនឲ្យស្វែងយល់ពីកិច្ចការរបស់ព្រះដ៏មានគ្រប់ព្រះចេស្ដានៅក្នុងគ្រាចុងក្រោយ ប៉ុន្តែពួកគេនៅតែបន្តទទួលយកព្រះដ៏មានគ្រប់ព្រះចេស្ដាដដែល។

មានម្ដងនោះ បន្ទាប់ពីត្រឡប់មកពីការប្រជុំពួកជំនុំវិញ ខ្ញុំបានឃើញប្រពន្ធរបស់ខ្ញុំកំពុងសូនម្សៅ ហើយនៅក្បែរគាត់មានស្ត្រីម្នាក់អាយុប្រហែលហុកសិបឆ្នាំកំពុងអង្គុយ ប្រកបគ្នាជាមួយគាត់។ ខ្ញុំស្មានថាគាត់ជឿលើព្រះដ៏មានគ្រប់ព្រះចេស្ដា ទឹកមុខរបស់ខ្ញុំក៏ប្រែជាមាំភ្លាម ហើយខ្ញុំក៏និយាយថា «អ្នកបដិសេធ និងបានបោះបង់ចោលព្រះគម្ពីរ ហើយនៅតែហ៊ាននិយាយថាជឿលើព្រះជាម្ចាស់ទៀតឬ? ចេញពីទីនេះភ្លាមទៅ!» បងស្រីនោះបាននិយាយមកកាន់ខ្ញុំដោយអត់ធ្មត់ថា «បងប្រុសសូមកុំខឹង។ កុំធ្វើការវិនិច្ឆ័យលឿនដោយមិនដឹងការពិត។ ពួកយើងក៏ធ្លាប់អានព្រះគម្ពីរ និងយល់ខគម្ពីរដែលចែងថា 'គ្រប់ទាំងបទគម្ពីរត្រូវបានប្រទានមក ដោយការដែលព្រះជាម្ចាស់បណ្ដាលឲ្យតែង' (២ ធីម៉ូថេ ៣:១៦)។ ថាព្រះបន្ទូលទាំងអស់នៅក្នុងព្រះគម្ពីរគឺជាព្រះបន្ទូលរបស់ព្រះជាម្ចាស់។ ទាល់តែក្រោយមក ទើបពួកយើងដឹងថាការបកស្រាយបែបនេះមិនត្រឹមត្រូវទេ»។ «តើអ្នកមានភស្តុតាងអ្វី?» ខ្ញុំបានសួរដោយមើលងាយ។ បងស្រីនោះបាននិយាយថា «ឧទាហរណ៍ ដំណឹងល្អរបស់លូកាបានចែងថា៖ 'ដ្បិតមានមនុស្សជាច្រើនបានសរសេររៀបរាប់ជាលំដាប់អំពីអ្វីៗដែលយើងទាំងអស់ជឿជាក់ថាពិតប្រាកដក្នុងចំណោមយើង ដោយរឿងទាំងនោះត្រូវបានបញ្ជូនប្រាប់មកយើង ដោយសាក្សីដែលបានឃើញដោយផ្ទាល់ភ្នែកតាំងពីដំបូង និងជាអ្នកបម្រើព្រះបន្ទូល' (លូកា ១:១-២)។ តើនេះមិនមានន័យថា ដំណឹងល្អរបស់លូកាត្រូវបានសរសេរដោយលូកាផ្ទាល់ ចេញពីបទពិសោធន៍ និងការស្រាវជ្រាវរបស់គាត់ទេឬ? លូកាគ្រាន់តែសរសេរនូវការពិតមួយចំនួនដែលគាត់បានឃើញ និងបានឮនៅពេលនោះប៉ុណ្ណោះ។ នេះគឺជាសៀវភៅដែលសរសេរដោយមនុស្ស ដូច្នេះតើពួកយើងអាចនិយាយថាវាសុទ្ធតែជាព្រះបន្ទូលរបស់ព្រះជាម្ចាស់បានដោយរបៀបណា? អ្វីៗដែលបណ្ដាលមកពីព្រះជាម្ចាស់ គឺមិនត្រូវការឲ្យមនុស្សមានបទពិសោធន៍ ឬលាយឡំជាមួយនឹងគំនិតរបស់មនុស្សឡើយ។ ទាំងពីរនេះគឺខុសគ្នាដាច់ស្រឡះ»។ ពាក្យសម្ដីរបស់បងស្រីនោះស្តាប់ទៅក៏សមហេតុផលដែរ។ ខ្ញុំដកដង្ហើមមួយៗ ហើយលួចក្រឡេកមើលបងស្រីនោះពីជ្រុងម្ខាង ហើយគិតក្នុងចិត្តថា៖ «គាត់មានវ័យចំណាស់ ហើយមើលទៅមិនសូវមានចំណេះដឹងខ្ពង់ខ្ពស់ទេ ប៉ុន្តែគាត់បែរជាមានការយល់ដឹងបែបនេះទៅវិញ។ មិនគួរឲ្យជឿសោះ!» មួយសន្ទុះ ខ្ញុំគិតមិនឃើញចម្លើយតបនឹងអ្វីដែលគាត់បាននិយាយនោះទេ ហើយមុខរបស់ខ្ញុំក៏ឡើងក្រហម។ ខ្ញុំបារម្ភថាខ្ញុំនឹងត្រូវគេបំភាន់បើខ្ញុំនៅតែបន្តស្តាប់គាត់និយាយទៀត ដូច្នេះខ្ញុំក៏ក្អកក្អាយ ហើយនិយាយថា៖ «បានហើយ ជំនឿរបស់ពួកយើងខុសគ្នាទេ។ សូមកុំមកទីនេះទៀត!» ពេលកំពុងនិយាយបែបនេះ ខ្ញុំក៏រុញបងស្រីនោះចេញទៅក្រៅ។ គាត់បានណែនាំខ្ញុំម្ដងហើយម្ដងទៀតឲ្យអានព្រះបន្ទូលរបស់ព្រះដ៏មានគ្រប់ព្រះចេស្ដា ដើម្បីឲ្យដឹងច្បាស់ថាតើព្រះអម្ចាស់បានយាងត្រឡប់មកវិញហើយឬនៅ ប៉ុន្តែខ្ញុំបានបិទចិត្តរបស់ខ្ញុំមិនព្រមស្ដាប់គាត់។ ខ្ញុំមិនចង់ស្តាប់ទេ។ ទាំងទឹកភ្នែករលីងរលោង គាត់បាននិយាយដោយអស់ពីចិត្តថា «បងប្រុសអើយ សូមពិចារណាឡើងវិញ!» ពេលឮពាក្យសម្ដីដ៏ស្មោះត្រង់របស់គាត់ ឃើញកែវភ្នែកដ៏ស្មោះត្រង់របស់គាត់ និងរូបរាងដ៏ទន់ខ្សោយរបស់គាត់នៅក្នុងខ្យល់រដូវរងា ចិត្តរបស់ខ្ញុំមានអារម្មណ៍ដូចត្រូវកាំបិតចាក់យ៉ាងមុត ហើយខ្ញុំមិនដឹងថាវាជាអារម្មណ៍បែបណានោះទេ។ ប៉ុន្តែខ្ញុំបានចងចាំថា ព្រះបន្ទូលទាំងអស់នៅក្នុងព្រះគម្ពីរគឺមកពីព្រះជាម្ចាស់ ហើយការងាកចេញពីព្រះគម្ពីរមិនមែនជាការជឿលើព្រះជាម្ចាស់ទេ។ អ្វីដែលពួកគេអធិប្បាយគឺលើសពីព្រះគម្ពីរ ហើយពួកគេថែមទាំងមកលួចចៀមនៅពួកជំនុំរបស់ពួកយើងទៀតផង។ ខ្ញុំមិនអាចស្តាប់អ្វីដែលពួកគេអធិប្បាយបានទេ ហើយខ្ញុំត្រូវតែរក្សាជំហររបស់ខ្ញុំឲ្យបានរឹងមាំ។ បន្ទាប់ពីនេះ ខ្ញុំនៅតែជឿជាក់ថា គំនិត និងទង្វើរបស់ខ្ញុំត្រឹមត្រូវ ហើយមានសេចក្ដីសុខសាន្តក្នុងចិត្ត ហើយខិតខំប្រឹងប្រែងអស់ពីសមត្ថភាពក្នុងការ «ការពារ» ហ្វូងចៀម។ ទោះបីជាបែបនេះក៏ដោយ រាល់ពេលដែលមាននរណាម្នាក់និយាយពីមនុស្សដែលមកពីពួកជំនុំនៃព្រះដ៏មានគ្រប់ព្រះចេស្ដា ខ្ញុំមានអារម្មណ៍អន្ទះសាក្នុងចិត្ត។ ការប្រកបគ្នារបស់ពួកគេគឺសមហេតុផល និងពិបាកនឹងបដិសេធ។ ខ្ញុំគ្មានជម្រើសអ្វីក្រៅពីត្រូវតឹងរ៉ឹង និងរឹងប៉ឹងឡើយ។ ហើយអនុវត្តគោលការណ៍មិនស្ដាប់ មិនមើល និងមិនទាក់ទងជាមួយពួកគេ។

មួយប៉ព្រិចភ្នែក ក៏ដល់ដើមរដូវស្លឹកឈើជ្រុះឆ្នាំ ២០០៤។ ប្អូនប្រុសជីដូនមួយរបស់ខ្ញុំឈ្មោះ យ៉ាង បានទូរស័ព្ទមកខ្ញុំដោយនិយាយថា គាត់ត្រូវការខ្ញុំក្នុងរឿងបន្ទាន់មួយ។ ខ្ញុំក៏ប្រញាប់ទៅទីនោះ ហើយប្អូនប្រុសជីដូនមួយរបស់ខ្ញុំបានណែនាំបងប្រុស វ៉ាង ឈួនយ៉ាង ឲ្យខ្ញុំស្គាល់។ គាត់បាននិយាយថា ឈួនយ៉ាង គឺជាអ្នកអធិប្បាយ ហើយគាត់បានសុំឲ្យពួកយើងជជែកគ្នាអំពីការយល់ដឹងរបស់ពួកយើងចំពោះព្រះអម្ចាស់។ ខ្ញុំពិតជារីករាយណាស់ ហើយបន្ទាប់ពីបានជម្រាបសួររួច ប្អូនប្រុសជីដូនមួយរបស់ខ្ញុំបានឲ្យព្រះគម្ពីរមួយក្បាលដល់ខ្ញុំ ហើយបានយកសៀវភៅក្របក្រាស់ពីរទៀតចេញមក។ ខ្ញុំបានមើល ហើយនៅលើក្របសៀវភៅបានសរសេរថា៖ ព្រះបន្ទូលលេចមកជាសាច់ឈាម។ នេះគឺជាសៀវភៅរបស់ «ផ្លេកបន្ទោរពីទិសខាងកើត»! ខ្ញុំបានស្ទុះក្រោកឈរឡើង ហើយនិយាយថា៖ «យ៉ាង តើអ្នកបានទទួលយក «ផ្លេកបន្ទោរពីទិសខាងកើត» ហើយឬ?» ប្អូនប្រុសជីដូនមួយរបស់ខ្ញុំបានសើចតិចៗហើយនិយាយថា៖ «ត្រូវហើយ។ ថ្ងៃនេះខ្ញុំហៅបងមកទីនេះ គឺដោយសារតែខ្ញុំចង់ប្រកបគ្នាជាមួយបង។ ខ្ញុំសង្ឃឹមថាបងនឹងពិនិត្យមើលកិច្ចការរបស់ព្រះដ៏មានគ្រប់ព្រះចេស្ដានៅក្នុងគ្រាចុងក្រោយ»។ នៅពេលនេះ ខ្ញុំបាននឹកឃើញពីរបៀបដែលពួកគ្រូគង្វាល និងពួកចាស់ទុំតែងតែនិយាយថា ព្រះគម្ពីរទាំងមូលគឺជាការបណ្ដាលមកពីព្រះជាម្ចាស់ ហើយព្រះបន្ទូលទាំងអស់របស់ព្រះជាម្ចាស់គឺមាននៅក្នុងនោះ។ ការបង្រៀនរបស់ «ផ្លេកបន្ទោរពីទិសខាងកើត» គឺលើសពីព្រះគម្ពីរ ពួកគេបានងាកចេញពីការបង្រៀនរបស់ព្រះអម្ចាស់។ ដាច់ខាតមិនត្រូវស្ដាប់ពួកគេឡើយ។ មធ្យោបាយដ៏ល្អបំផុតរបស់ពួកយើង គឺការគេចវេះពីពួកគេ។ ដូច្នេះ ខ្ញុំក៏បានរកលេសថាមានការងារត្រូវធ្វើនៅផ្ទះ។ ប្អូនប្រុសជីដូនមួយរបស់ខ្ញុំបាននិយាយធម្មតាៗថា «ហេតុអ្វីបានជាបងរត់គេចរាល់ពេលដែលបងឃើញនរណាម្នាក់ដែលជឿលើព្រះដ៏មានគ្រប់ព្រះចេស្ដា? បើបងដឹងពីសេចក្តីពិត ហេតុអ្វីបានជាបងខ្លាចត្រូវគេបំភាន់? ដោយសារបងបានមកដល់ទីនេះហើយ ហេតុអ្វីមិនតាំងចិត្តឲ្យស្ងប់ ហើយស្វែងរកបន្តិចទៅ?» ខ្ញុំគ្មានជម្រើសអ្វីក្រៅពីត្រឡប់ទៅអង្គុយនៅកន្លែងរបស់ខ្ញុំវិញទេ ប៉ុន្តែក្នុងចិត្តរបស់ខ្ញុំមានភាពច្របូកច្របល់៖ តើថ្ងៃនេះខ្ញុំគួរដោះស្រាយស្ថានការណ៍នេះដោយរបៀបណា? ខ្ញុំបានអធិស្ឋានដោយស្ងៀមស្ងាត់នៅក្នុងចិត្តទៅកាន់ព្រះអម្ចាស់ថា៖ «ឱ! ព្រះអម្ចាស់អើយ! ទូលបង្គំប្រគល់ស្ថានការណ៍នេះដល់ទ្រង់។ សូមទ្រង់ការពារ និងដឹកនាំទូលបង្គំផង»។ បន្ទាប់មក ប្អូនប្រុសជីដូនមួយរបស់ខ្ញុំបានលើកយកសៀវភៅព្រះបន្ទូលលេចមកជាសាច់ឈាមឡើងមក ហើយបានអានមួយវគ្គនៃព្រះបន្ទូលរបស់ព្រះដ៏មានគ្រប់ព្រះចេស្ដា។ «ខ្ញុំសូមទូន្មានអ្នករាល់គ្នាឱ្យដើរតាមផ្លូវនៃសេចក្តីជំនឿលើព្រះជាម្ចាស់ដោយយកចិត្តទុកដាក់។ ចូរកុំប្រញាប់សន្មតតាមអំពើចិត្តពេក ហើយលើសពីនេះទៀត សូមកុំឱ្យជំនឿដែលអ្នកមានលើព្រះជាម្ចាស់ ក្លាយជាជំនឿធម្មតា ហើយខ្វះការពិចារណានោះឡើយ។ អ្នករាល់គ្នាតោងដឹងថា យ៉ាងហោចណាស់អស់អ្នកណាដែលជឿលើព្រះជាម្ចាស់ គួរតែមានការបន្ទាបខ្លួន និងមានដួងចិត្តដែលកោតខ្លាចដល់ព្រះជាម្ចាស់។ អស់អ្នកណាដែលបានស្ដាប់ឮសេចក្ដីពិត តែបដិសេធមិនទទួលយកសេចក្ដីពិតនេះ គឺល្ងីល្ងើ និងល្ងង់ខ្លៅណាស់។ អស់អ្នកណាដែលបានស្ដាប់ឮសេចក្ដីពិត ប៉ុន្តែបែរជាប្រញាប់សន្មតដោយធ្វេសប្រហែស ឬថ្កោលទោសសេចក្ដីពិត អ្នកនោះគឺជាមនុស្សដែលក្រអឺតក្រទម។ គ្មាននរណាម្នាក់ដែលជឿព្រះយេស៊ូវ មានសិទ្ធិជេរប្រមាថ ឬមួយក៏ថ្កោលទោសអ្នកដទៃឡើយ។ អ្នករាល់គ្នាគប្បីធ្វើជាមនុស្សដែលមានហេតុផល ហើយទទួលយកនូវសេចក្ដីពិត។ ប្រហែល ដោយបានស្ដាប់ឮផ្លូវនៃសេចក្ដីពិត និងដោយបានអានព្រះបន្ទូលនៃជីវិត អ្នកជឿថា ក្នុងចំណោមមួយម៉ឺនពាក្យ គឺមានតែពាក្យមួយប៉ុណ្ណោះដែលស្របតាមទស្សនៈរបស់អ្នក និងស្របតាមព្រះគម្ពីរ ដូច្នេះ អ្នកគួរបន្តស្វែងរកនៅក្នុងពាក្យមួយនោះក្នុងចំណោមពាក្យទាំងមួយម៉ឺន។ ខ្ញុំក៏នៅតែទូន្មានឱ្យអ្នកចេះបន្ទាបខ្លួន កុំឱ្យជឿជាក់ខ្លួនឯងជ្រុលពេក និងមិនត្រូវតម្កើងខ្លួនឯងឱ្យខ្ពស់ពេកដែរ។ អ្នកនឹងទទួលបានពន្លឺកាន់តែត្រចះត្រចង់ថែមទៀត តាមរយៈចំណែកដ៏តូចនៃដួងចិត្តដែលអ្នកមានចំពោះការកោតខ្លាចព្រះជាម្ចាស់។ ប្រសិនបើអ្នកពិនិត្យពិច័យនូវពាក្យសម្ដីទាំងនេះដោយយកចិត្តទុកដាក់ រួចថ្លឹងថ្លែងពិចារណាពាក្យសម្ដីទាំងនេះម្ដងហើយម្ដងទៀត នោះអ្នកនឹងដឹងថា តើពាក្យសម្ដីទាំងនោះ គឺជាសេចក្ដីពិត ឬក៏មិនមែន និងដឹងថា ពាក្យសម្ដីទាំងនោះ គឺជាជីវិត ឬក៏មិនមែន» (ដកស្រង់ពី «ទម្រាំដល់ពេលដែលអ្នកបានឃើញព្រះកាយខាងវិញ្ញាណរបស់ព្រះយេស៊ូវពីចម្ងាយ នោះព្រះជាម្ចាស់បានបង្កើតឋានសួគ៌ និងផែនដីថ្មីរួចស្រេចបាត់ទៅហើយ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំអង្គុយនៅទីនោះ ធ្វើហាក់ដូចជាមិនចាប់អារម្មណ៍អ្វីសោះ ប៉ុន្តែតាមពិតទៅ ពាក្យសម្ដីនៅក្នុងសៀវភៅនោះមានឥទ្ធិពលមកលើខ្ញុំ។ រាល់ការទាមទារទាំងនេះគឺស្របជាមួយនឹងព្រះបន្ទូលរបស់ព្រះអម្ចាស់យេស៊ូវ។ ព្រះអម្ចាស់បានមានបន្ទូលថា៖ «ពិតជាមានពរហើយ អស់អ្នកដែលមានសេចក្តីខ្សត់ខ្សោយផ្នែកវិញ្ញាណ ដ្បិតនគរស្ថានសួគ៌ជារបស់ពួកគេ» (ម៉ាថាយ ៥:៣)។ អ្នកដែលជឿលើព្រះជាម្ចាស់គួរតែមានឥរិយាបថបន្ទាបខ្លួន និងស្វែងរក។ ខ្ញុំបានផ្ដន្ទាទោស និងជំនុំជម្រះ «ផ្លកបន្ទោរពីទិសខាងកើត» ដោយងងឹតងងល់ ដោយមិនបានស្វែងរក ឬស្វែងយល់ឡើយ។ ខ្ញុំពិតជាក្រអឺតក្រទម និងរាប់ខ្លួនឯងជាសុចរិតមែន។ ខ្ញុំមានអារម្មណ៍ថាមានកំហុស ហើយបានគិតក្នុងចិត្តថា៖ «ពាក្យសម្ដីទាំងនេះពិតជាពិសេសណាស់ វាស្រដៀងនឹងការបង្រៀនរបស់ព្រះអម្ចាស់ដែរ។ តើនេះអាចពិតជាព្រះបន្ទូលរបស់ព្រះអម្ចាស់ដែលបានយាងត្រឡប់មកវិញ បានថ្លែងព្រះសូរ្យសៀងមែនទេ?» ខ្ញុំក៏បាននឹកឃើញដល់គ្រប់ពេលដែលខ្ញុំបានទាក់ទងជាមួយមនុស្សមកពីពួកជំនុំនៃព្រះដ៏មានគ្រប់ព្រះចេស្ដាដែរ៖ ពួកគេមានសេចក្តីថ្លៃថ្នូរ និងទៀងត្រង់ ពួកគេផ្សាយដំណឹងល្អដោយក្តីស្រឡាញ់ និងមានការអត់ធ្មត់ ហើយការពន្យល់របស់ពួកគេចំពោះសំណួរនានាគឺមានមូលដ្ឋានច្បាស់លាស់ និងគួរឲ្យជឿជាក់ណាស់។ «បើគ្មានកិច្ចការរបស់ព្រះវិញ្ញាណបរិសុទ្ធទេ តើពួកគេអាចសម្រេចការនេះដោយខ្លួនឯងបានដោយរបៀបណា? នេះបង្ហាញថា ផ្លូវរបស់ព្រះដ៏មានគ្រប់ព្រះចេស្ដាពិតជាពិសេសមែន។ បើព្រះដ៏មានគ្រប់ព្រះចេស្ដាពិតជាព្រះអម្ចាស់យេស៊ូវដែលបានយាងត្រឡប់មកវិញមែន ហើយខ្ញុំមិនបានស្វែងរក ឬស្វែងយល់ទេ តើខ្ញុំនឹងមិនបាត់បង់ឱកាសក្នុងការទទួលការយាងមកដល់របស់ព្រះអម្ចាស់ ហើយត្រូវទ្រង់បោះបង់ចោលទេឬ? ខ្ញុំបានគិតថា៖ «ខ្ញុំគួរតែឈប់រឹងរូសទៀតទៅ។ ហេតុអ្វីបានជាថ្ងៃនេះខ្ញុំមិនសាកល្បងស្វែងរកមើលថាតើព្រះអម្ចាស់ពិតជាបានយាងមកហើយឬនៅ? បន្ទាប់មក ខ្ញុំនឹងបានច្បាស់លាស់ក្នុងចិត្ត»។ ខ្ញុំបានគិតមួយសន្ទុះ រួចហើយក៏និយាយដោយម៉ឺងម៉ាត់ថា៖ «ពាក្យសម្ដីដែលអ្នកបានអានពិតជាល្អ ហើយពិសេសណាស់។ ប៉ុន្តែខ្ញុំមិនយល់ទេ។ ព្រះគម្ពីរគឺជាសៀវភៅដ៏បរិសុទ្ធរបស់គ្រីស្ទបរិស័ទ។ អស់រយៈពេលជាងពីរពាន់ឆ្នាំមកហើយ ពិភពសាសនាតែងតែជឿថា ព្រះគម្ពីរទាំងមូលគឺជាការបណ្ដាលមកពីព្រះជាម្ចាស់ ហើយថាអ្វីៗទាំងអស់ដែលបានកត់ត្រានៅក្នុងព្រះគម្ពីរគឺជាព្រះបន្ទូលរបស់ព្រះជាម្ចាស់ ដូច្នេះ ព្រះគម្ពីរតំណាងឲ្យព្រះអម្ចាស់។ ខ្ញុំបានទទួលយកថាវាជាការពិតអស់ជាច្រើនឆ្នាំដែលខ្ញុំធ្វើជាគ្រីស្ទបរិស័ទមក ប៉ុន្តែឥឡូវនេះអ្នកបែរជានិយាយថាព្រះគម្ពីរមានទាំងព្រះបន្ទូលរបស់ព្រះជាម្ចាស់ និងពាក្យរបស់មនុស្ស។ តើនេះមិនមែនជាការបដិសេធព្រះគម្ពីរទេឬ? នេះគឺជាការបដិសេធព្រះអម្ចាស់ ក្បត់ទ្រង់ ហើយគឺជាការប្រមាថដ៏គួរឲ្យស្អប់ខ្ពើម!» ឈួនយ៉ាង បាននិយាយដោយអត់ធ្មត់ថា៖ «តើការនិយាយថាព្រះគម្ពីរទាំងមូលគឺជាការបណ្ដាលមកពីព្រះជាម្ចាស់ គឺស្របនឹងការពិតដែរឬទេ? តើពួកយើងមានព្រះបន្ទូលអ្វីពីព្រះអម្ចាស់ធ្វើជាភស្តុតាង? ព្រះអម្ចាស់យេស៊ូវមិនដែលបានមានបន្ទូលថា ព្រះគម្ពីរទាំងមូលគឺជាការបណ្ដាលមកពីព្រះជាម្ចាស់ឡើយ ហើយព្រះវិញ្ញាណបរិសុទ្ធក៏មិនបានធ្វើបន្ទាល់អំពីរឿងនេះដែរ។ អ្វីដែលប៉ុលបាននិយាយគឺគ្រាន់តែតំណាងឲ្យការយល់ដឹងផ្ទាល់ខ្លួនរបស់គាត់អំពីព្រះគម្ពីរប៉ុណ្ណោះ ហើយមិនមែនតំណាងឲ្យព្រះជាម្ចាស់ដាច់ខាត»។ ខ្ញុំបានស្រឡាំងកាំង។ អ្វីដែលគាត់កំពុងនិយាយគឺសមហេតុផលណាស់ ហេតុអ្វីបានជាខ្ញុំមិនដែលដឹងពីរឿងនេះសោះ? បន្ទាប់មក ឈួនយ៉ាង បានសួរថា៖ «ប៉ុលបាននិយាយថា 'គ្រប់ទាំងបទគម្ពីរត្រូវបានប្រទានមក ដោយការដែលព្រះជាម្ចាស់បណ្ដាលឲ្យតែង' (២ ធីម៉ូថេ ៣:១៦)។ នៅពេលគាត់និយាយថា បទគម្ពីរ‘ តើគាត់ពិតជាចង់សំដៅទៅលើព្រះគម្ពីរទាំងមូល ឬគ្រាន់តែមួយផ្នែករបស់វា?» ខ្ញុំបាននិយាយដោយជឿជាក់ថា «គាត់ចង់មានន័យថាព្រះគម្ពីរទាំងមូល»។ ឈួនយ៉ាង បានបន្តទៀតថា៖ «តាមពិតទៅ ប៉ុលបានសរសេរសំបុត្រធីម៉ូថេទី២ ជាង ៦០ ឆ្នាំបន្ទាប់ពីព្រះអម្ចាស់បានយាងមក ហើយនៅពេលនោះ ព្រះគម្ពីរសញ្ញាថ្មីមិនទាន់ត្រូវបានចងក្រងនៅឡើយទេ មានតែព្រះគម្ពីរសញ្ញាចាស់ប៉ុណ្ណោះ។ ជាង ៩០ ឆ្នាំបន្ទាប់ពីព្រះអម្ចាស់បានយាងមក យ៉ូហានបានកត់ត្រានូវនិមិត្តដែលគាត់បានឃើញនៅលើកោះប៉ាត់ម៉ុស ដែលក្រោយមកបានក្លាយជាគម្ពីរវិវរណៈ។ ជាង ៣០០ ឆ្នាំបន្ទាប់ពីព្រះអម្ចាស់បានយាងមក នៅក្នុងកិច្ចប្រជុំមួយនៅក្រុងនីកា ពួកមេដឹកនាំសាសនាមកពីប្រទេសផ្សេងៗបានជ្រើសរើសយកដំណឹងល្អទាំងបួន និងសំបុត្រមួយចំនួនទៀតចេញពីក្នុងចំណោមសំបុត្រជាច្រើនរបស់ពួកសិស្ស ហើយរួមជាមួយនឹងគម្ពីរវិវរណៈរបស់យ៉ូហាន ក៏បានចងក្រងវាទៅជាព្រះគម្ពីរសញ្ញាថ្មី។ បន្ទាប់ពីនោះមក ពួកគេបានរួមបញ្ចូលព្រះគម្ពីរសញ្ញាចាស់ និងសញ្ញាថ្មីទៅជាសៀវភៅតែមួយ ដែលជាព្រះគម្ពីរសញ្ញាចាស់ និងសញ្ញាថ្មីទាំងមូលដែលពួកយើងអានសព្វថ្ងៃនេះ។ ព្រះគម្ពីរសញ្ញាថ្មីត្រូវបានចងក្រងឡើងបន្ទាប់ពីគ្រិស្តសករាជ ៣០០ ហើយប៉ុលបានសរសេរសំបុត្រធីម៉ូថេទី២ បន្ទាប់ពីគ្រិស្តសករាជ ៦០ ដែលជាពេលជាង ២០០ ឆ្នាំមុនពេលដែលព្រះគម្ពីរសញ្ញាថ្មីត្រូវបានចងក្រង។ ដោយហេតុនេះ យើងអាចឃើញថា នៅពេលដែលប៉ុលបាននិយាយថា ‚គ្រប់ទាំងបទគម្ពីរគឺជាការបណ្ដាលមកពីព្រះជាម្ចាស់‘ បទគម្ពីរដែលគាត់កំពុងសំដៅដល់នោះ គឺមិនបានរាប់បញ្ចូលព្រះគម្ពីរសញ្ញាថ្មីទេ»។ បន្ទាប់ពីខ្ញុំបានឮដូច្នេះ ខ្ញុំមិនអាចទប់ខ្លួនមិនឲ្យងក់ក្បាល ហើយនិយាយថា៖ «បើបទគម្ពីរដែលប៉ុលកំពុងនិយាយមិនបានរាប់បញ្ចូលព្រះគម្ពីរសញ្ញាថ្មីទេ នោះគាត់ច្បាស់ជាចង់មានន័យថាព្រះគម្ពីរសញ្ញាចាស់ហើយ»។ ឈួនយ៉ាង បាននិយាយថា៖ «បាទ ប៉ុន្តែ សូម្បីតែព្រះគម្ពីរសញ្ញាចាស់ក៏មិនមែនទាំងស្រុងជាការបណ្ដាលមកពីព្រះជាម្ចាស់ដែរ។ វានឹងកាន់តែច្បាស់នៅពេលដែលពួកយើងអានព្រះបន្ទូលរបស់ព្រះដ៏មានគ្រប់ព្រះចេស្ដា»។

ព្រះដ៏មានគ្រប់ព្រះចេស្ដាមានបន្ទូលថា៖ «អ្នកត្រូវតែដឹងថាព្រះគម្ពីរមានប៉ុន្មានផ្នែក គម្ពីរសញ្ញាចាស់មាន លោកុប្បត្តិ និក្ខមនំ... ហើយក៏មានសៀវភៅគម្ពីរថ្លែងអំពីទំនាយដែលពួកហោរាបានសរសេរផងដែរ។ នៅចុងបញ្ចប់ គម្ពីរសញ្ញាចាស់បញ្ចប់ដោយសៀវភៅម៉ាឡាគី។ ... សៀវភៅគម្ពីរព្យាការីទាំងនេះ គឺខុសគ្នាឆ្ងាយណាស់ពីសៀវភៅគម្ពីរឯទៀតៗនៃព្រះគម្ពីរ។ សៀវភៅគម្ពីរព្យាការីទាំងនេះ គឺជាព្រះបន្ទូលដែលបានថ្លែង ឬសរសេរ ដោយអ្នកដែលត្រូវបានប្រទានព្រះវិញ្ញាណនៃការថ្លែងទំនាយ ដោយអ្នកដែលបានទទួលនូវនិមិត្ត ឬព្រះសូរសៀងពីព្រះយេហូវ៉ា។ ក្រៅពីសៀវភៅទំនាយ សៀវភៅឯទៀតនៅក្នុងសញ្ញាចាស់ត្រូវបានបង្កើតឡើងដោយកំណត់ត្រាដែលបានធ្វើឡើងដោយមនុស្ស បន្ទាប់ពីព្រះយេហូវ៉ាបានបញ្ចប់កិច្ចការរបស់ទ្រង់។ សៀវភៅទាំងនេះ មិនអាចជំនួសការថ្លែងពីទំនាយដោយពួកហោរា ដែលព្រះយេហូវ៉ាបានតែងតាំងនោះទេ ដូចដែលសៀវភៅគម្ពីរលោកុប្បត្តិ និងគម្ពីរនិក្ខមនំ មិនអាចប្រៀបធៀបទៅនឹងសៀវភៅអេសាយ និងសៀវភៅដានីយ៉ែលបានទេ។ សេចក្ដីទំនាយនានា ត្រូវបានថ្លែងប្រាប់ មុនពេលដែលកិច្ចការត្រូវបានធ្វើឡើង។ រីឯសៀវភៅគម្ពីរឯទៀតៗ ត្រូវបានសរសេរបន្ទាប់ពីកិច្ចការត្រូវបានបញ្ចប់ ដែលជាអ្វីដែលមនុស្សអាចធ្វើបាន» (ដកស្រង់ពី «ទាក់ទងនឹងព្រះគម្ពីរ (១)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «មិនមែនគ្រប់យ៉ាងនៅក្នុងព្រះគម្ពីរ សុទ្ធតែជាការកត់ត្រានៃព្រះបន្ទូលដែលព្រះជាម្ចាស់មានបន្ទូលដោយផ្ទាល់ព្រះអង្គនោះទេ។ ព្រះគម្ពីរគ្រាន់តែកត់ត្រាដំណាក់កាលទាំងពីរដំបូងនៃកិច្ចការរបស់ព្រះជាម្ចាស់ប៉ុណ្ណោះ ដែលផ្នែកមួយគឺជាការកត់ត្រាអំពីបទទំនាយរបស់ពួកហោរា ហើយផ្នែកមួយទៀត គឺជាបទពិសោធ និងចំណេះដឹងដែលត្រូវបានសរសេរដោយមនុស្សដែលព្រះជាម្ចាស់បានប្រើជាច្រើនយុគសម័យ។ បទពិសោធរបស់មនុស្សមានការលាយបញ្ចូលជាមួយទស្សនៈ និងចំណេះដឹង ហើយនេះគឺជារឿងដែលមិនអាចជៀសវាងបានទេ។ នៅក្នុងកណ្ឌគម្ពីរនានារបស់ព្រះគម្ពីរ គឺជាសញ្ញាណរបស់មនុស្ស ភាពលម្អៀងរបស់មនុស្ស និងការយល់ដែលបំភ្លើសខុសទំនងរបស់មនុស្ស។ ពិតណាស់ ពាក្យពេចន៍ភាគច្រើន គឺជាលទ្ធផលនៃការបំភ្លឺ និងការស្រាយបំភ្លឺរបស់ព្រះវិញ្ញាណបរិសុទ្ធ ហើយពាក្យពេចន៍ទាំងនោះជាការយល់ដឹងដ៏ត្រឹមត្រូវ ប៉ុន្តែនៅតែមិនអាចនិយាយបានថា ពាក្យពេចន៍ទាំងនេះ គឺជាការស្ដែងចេញនូវសេចក្ដីពិតដ៏ត្រឹមត្រូវទាំងស្រុងនោះទេ។ ទស្សនៈរបស់ពួកគេចំពោះរឿងរ៉ាវជាក់លាក់មួយចំនួន គ្មានអ្វីក្រៅពីចំណេះដឹងដែលបានមកពីបទពិសោធផ្ទាល់ខ្លួន ឬការបំភ្លឺរបស់ព្រះវិញ្ញាណបរិសុទ្ធនោះទេ។ ទំនាយរបស់ពួកហោរាត្រូវបានណែនាំដោយផ្ទាល់ពីព្រះជាម្ចាស់៖ ដូចជា ទំនាយរបស់ហោរាអេសាយ ដានីយ៉ែល អែសរ៉ា យេរេមា និងអេសេគាល បានមកពីការណែនាំដោយផ្ទាល់របស់ព្រះវិញ្ញាណបរិសុទ្ធ។ មនុស្សទាំងនេះ គឺជាមនុស្សដែលបានមើលឃើញ ពួកគេបានទទួលវិញ្ញាណនៃបទទំនាយ ហើយពួកគេទាំងអស់ គឺជាហោរាក្នុងគម្ពីរសញ្ញាចាស់។ ក្នុងយុគសម័យនៃក្រឹត្យវិន័យ មនុស្សទាំងអស់នេះដែលបានទទួលការជំរុញទឹកចិត្តពីព្រះយេហូវ៉ា បានថ្លែងនូវបទទំនាយជាច្រើន ដែលព្រះយេហូវ៉ាបានណែនាំដោយផ្ទាល់» (ដកស្រង់ពី «ទាក់ទងនឹងព្រះគម្ពីរ (៣)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីនេះ ឈួនយ៉ាង បានប្រកបគ្នាថា៖ «ព្រះបន្ទូលរបស់ព្រះដ៏មានគ្រប់ព្រះចេស្ដាគឺច្បាស់លាស់ណាស់។ ការថ្លែងទំនាយរបស់ពួកព្យាការី គឺត្រូវបានណែនាំដោយផ្ទាល់ពីព្រះវិញ្ញាណបរិសុទ្ធ ហើយត្រូវបានបញ្ជូនបន្តដោយពួកព្យាការី។ ទាំងនេះគឺជាព្រះបន្ទូលរបស់ព្រះជាម្ចាស់ ហើយបង្ហាញពីអត្ថន័យពិតប្រាកដរបស់ព្រះជាម្ចាស់។ ព្រះបន្ទូលដែលបណ្ដាលមកពីព្រះជាម្ចាស់ គឺតែងតែមានការបញ្ជាក់យ៉ាងច្បាស់នៅក្នុងព្រះគម្ពីរ ឧទាហរណ៍ នៅដើមគម្ពីរអេសាយបានចែងថា 'នេះគឺជានិមិត្តដែលលោកអេសាយ ជាកូនប្រុសរបស់លោកអេម៉ុស' (អេសាយ ១:១)។ នៅដើមគម្ពីរយេរេមាបានចែងថា 'ព្រះបន្ទូលរបស់ព្រះយេហូវ៉ាបានមកដល់គាត់' (យេរេមា ១:២)។ មនុស្សគ្រាន់តែត្រូវការយកចិត្តទុកដាក់ប៉ុណ្ណោះ ដើម្បីឲ្យប្រាកដថាព្រះបន្ទូលណាខ្លះដែលបណ្ដាលមកពីព្រះជាម្ចាស់។ ក្រៅពីព្រះបន្ទូលរបស់ព្រះជាម្ចាស់ និងការព្យាករណ៍របស់ពួកព្យាការី អ្វីដែលនៅសល់ក្នុងព្រះគម្ពីរសញ្ញាចាស់ គឺជាកំណត់ត្រាដែលសរសេរដោយមនុស្ស បន្ទាប់ពីបានឆ្លងកាត់កិច្ចការរបស់ព្រះជាម្ចាស់។ កំណត់ត្រាទាំងនេះភាគច្រើនគឺជាការកត់ត្រានៃការចងចាំ ហើយបទពិសោធន៍ និងពាក្យសម្ដីទាំងនេះសុទ្ធតែមកពីមនុស្ស ពួកយើងមិនអាចនិយាយថាវាជាព្រះបន្ទូលរបស់ព្រះជាម្ចាស់បានទេ ដូច្នេះវាពិបាកនឹងជៀសផុតពីការលាយឡំជាមួយនឹងគំនិតរបស់មនុស្សណាស់។ ដូចដែលបានចែងនៅក្នុងគម្ពីរសាំយូអែលទី២ ២៤:១ ថា 'ម្តងទៀត ព្រះពិរោធរបស់ព្រះយេហូវ៉ា បានឆាបឆេះឡើងលើអ៊ីស្រាអែល ហើយទ្រង់បានបណ្ដាលចិត្តស្ដេចដាវីឌឲ្យប្រឆាំងនឹងពួកគេ ដោយមានបន្ទូលថា៖ «ចូរទៅធ្វើជំរឿនប្រជាជនអ៊ីស្រាអែល និងយូដាទៅ»'។ ប៉ុន្តែ គម្ពីររបាក្សត្រទី១ ២១:១ បានចែងថា៖ 'ហើយសាតាំងបានក្រោកឡើងប្រឆាំងទាស់នឹងអ៊ីស្រាអែល ហើយបានញុះញង់ស្ដេចដាវីឌឲ្យធ្វើជំរឿនប្រជារាស្រ្ដអ៊ីស្រាអែល'។ ខគម្ពីរទាំងពីរនេះកត់ត្រានៅពេលដែលដាវីឌបានរាប់ចំនួនប្រជារាស្ត្រអ៊ីស្រាអែល។ នៅកន្លែងមួយបាននិយាយថា ព្រះយេហូវ៉ាបានជំរុញឲ្យដាវីឌរាប់ចំនួនប្រជារាស្ត្រអ៊ីស្រាអែល ហើយនៅកន្លែងមួយទៀតបាននិយាយថា គឺជាសាតាំងដែលបានជំរុញឲ្យដាវីឌធ្វើដូច្នេះ។ បើវាជាការបណ្ដាលមកពីព្រះជាម្ចាស់ តើអាចមានភាពខុសគ្នាដ៏ធំបែបនេះដោយរបៀបណា? បើព្រះគម្ពីរសញ្ញាចាស់ទាំងមូលគឺជាការបណ្ដាលមកពីព្រះជាម្ចាស់ តើព្រះជាម្ចាស់នឹងធ្វើខុសទេឬ នៅពេលបណ្ដាលឲ្យមានរឿងរ៉ាវនៃព្រឹត្តិការណ៍តែមួយកើតឡើង?» បន្ទាប់ពីបានស្ដាប់ពាក្យសម្ដីរបស់ឈួនយ៉ាងរួចមក គំនិតរបស់ខ្ញុំក៏កាន់តែភ្លឺស្វាង ហើយជញ្ជាំងក្នុងចិត្តដ៏រឹងរូសរបស់ខ្ញុំក៏ចាប់ផ្តើមរលំរលាយ។ ខ្ញុំបាននិយាយថា៖ «បើព្រះគម្ពីរសញ្ញាចាស់មិនមែនជាការបណ្ដាលមកពីព្រះជាម្ចាស់ទាំងស្រុងទេ នោះពួកយើងក៏មិនអាចចាត់ទុកព្រះគម្ពីរសញ្ញាថ្មីថាជាព្រះបន្ទូលរបស់ព្រះជាម្ចាស់ទាំងស្រុងបានដែរ ពីព្រោះវាសុទ្ធតែជាកំណត់ត្រារបស់ពួកសាវ័ក»។ ឈួនយ៉ាង បាននិយាយដោយរីករាយថា៖ «អរព្រះគុណព្រះជាម្ចាស់ ការយល់ដឹងរបស់អ្នកគឺត្រឹមត្រូវហើយ។ តាមពិតទៅ នៅក្នុងព្រះគម្ពីរសញ្ញាថ្មី មានតែព្រះបន្ទូលរបស់ព្រះអម្ចាស់យេស៊ូវ និងការព្យាករណ៍នៅក្នុងគម្ពីរវិវរណៈប៉ុណ្ណោះដែលជាព្រះបន្ទូលរបស់ព្រះជាម្ចាស់។ អ្វីដែលនៅសល់គឺជាពាក្យសម្ដីរបស់ពួកសិស្ស ពួកផារិស៊ី មនុស្សទូទៅ ពួកទាហាន និងអារក្ស។ តើវាមិនសមហេតុផលទេឬ ដែលនិយាយថាអ្វីៗទាំងអស់នៅក្នុងព្រះគម្ពីរគឺជាព្រះបន្ទូលរបស់ព្រះជាម្ចាស់នោះ? តើនេះមិនមែនជាការប្រមាថទេឬ?»

បន្ទាប់ពីនេះ ឈួនយ៉ាង បានអានព្រះបន្ទូលមួយវគ្គទៀតរបស់ព្រះដ៏មានគ្រប់ព្រះចេស្ដាឲ្យខ្ញុំស្ដាប់៖ «បច្ចុប្បន្ននេះ មនុស្សជឿថា ព្រះគម្ពីរគឺជាព្រះជាម្ចាស់ ហើយជឿថា ព្រះជាម្ចាស់គឺជាព្រះគម្ពីរ។ ពួកគេក៏ជឿថា ព្រះជាម្ចាស់បានមានបន្ទូលត្រឹមតែពាក្យពេចន៍ដែលមានក្នុងព្រះគម្ពីរប៉ុណ្ណោះ ហើយពាក្យទាំងអស់នោះសុទ្ធតែត្រូវបានព្រះជាម្ចាស់ថ្លែងមក។ សូម្បីអស់អ្នកដែលជឿព្រះជាម្ចាស់ក៏គិតថា ទោះបីជាកណ្ឌគម្ពីរទាំង ៦៦កណ្ឌ ក្នុងគម្ពីរសញ្ញាចាស់ និងសញ្ញាថ្មី ត្រូវបានសរសេរដោយមនុស្សក៏ដោយ ក៏ពួកគេទាំងអស់ត្រូវបានប្រទាននូវការបណ្ដាលចិត្តដោយព្រះជាម្ចាស់ដែរ និងជាកំណត់ត្រាអំពីព្រះសូរសៀងរបស់ព្រះវិញ្ញាណបរិសុទ្ធ។ នេះគឺជាការបំភ្លើសខុសទំនងរបស់មនុស្ស ហើយវាមិនស្របទៅនឹងការពិតទាំងស្រុងនោះឡើយ។ តាមពិត ក្រៅពីកណ្ឌគម្ពីរទំនាយ គម្ពីរសញ្ញាចាស់ភាគច្រើន គឺជាកំណត់ត្រាប្រវត្តិសាស្ត្រ។ សំបុត្រមួយចំនួនរបស់គម្ពីរសញ្ញាថ្មី បានមកពីបទពិសោធរបស់មនុស្ស ហើយមួយចំនួនទៀត បានមកពីការបំភ្លឺរបស់ព្រះវិញ្ញាណបរិសុទ្ធ។ ឧទាហរណ៍ សំបុត្ររបស់ប៉ុល បានកើតចេញពីកិច្ចការរបស់មនុស្សម្នាក់ សំបុត្រទាំងអស់នេះ គឺជាលទ្ធផលនៃការបំភ្លឺរបស់ព្រះវិញ្ញាណបរិសុទ្ធ ហើយសំបុត្រទាំងនោះត្រូវបានសរសេរសម្រាប់ពួកជំនុំ ហើយជាពាក្យពេចន៍រម្លឹកដាស់តឿន និងលើកទឹកចិត្ត សម្រាប់បងប្អូនប្រុសស្រីក្នុងពួកជំនុំ។ ពាក្យពេចន៍ទាំងនេះមិនមែនជាព្រះបន្ទូលដែលព្រះវិញ្ញាណបរិសុទ្ធថ្លែងនោះទេ។ ប៉ុលមិនអាចនិយាយជំនួសព្រះវិញ្ញាណបរិសុទ្ធបានទេ ហើយគាត់ក៏មិនមែនជាហោរាដែរ ហើយលើសពីនេះទៅទៀត គាត់មិនបានឃើញនិមិត្តដែលយ៉ូហានបានមើលឃើញនោះឡើយ។ សំបុត្ររបស់គាត់ត្រូវបានសរសេរសម្រាប់ពួកជំនុំអេភេសូរ កូរិនថូស កាឡាទី និងពួកជំនុំដទៃទៀតនៅសម័យកាលនោះ។ ... ប្រសិនបើមនុស្សឃើញសំបុត្រ ឬពាក្យដូចជាពាក្យរបស់ប៉ុលថាជាព្រះសូរសៀងរបស់ព្រះវិញ្ញាណបរិសុទ្ធ ហើយថ្វាយបង្គំពាក្យពេចន៍ទាំងនេះដូចជាព្រះជាម្ចាស់ នោះអាចនិយាយបានតែម៉្យាងថា ពួកគេខ្វះការយល់ដឹងខាងឯវិញ្ញាណពេកហើយ។ បើនិយាយឱ្យធ្ងន់ជាងនេះ តើនេះមិនមែនជាការប្រមាថទេឬអី? ធ្វើដូចម្តេចទើបមនុស្សម្នាក់អាចនិយាយជំនួសព្រះជាម្ចាស់បាន? ហើយម្តេចបានជាមនុស្សអាចឱនក្រាបនៅចំពោះការកត់ត្រានៃសំបុត្ររបស់មនុស្ស និងពាក្យដែលគាត់បាននិយាយ ទុកដូចជាគម្ពីរដ៏បរិសុទ្ធមួយ ឬគម្ពីរមួយក្បាលដែលមកពីស្ថានសួគ៌ដូច្នេះ? តើព្រះបន្ទូលរបស់ព្រះជាម្ចាស់អាចត្រូវបានថ្លែងដោយមិនបានគិតគូរទុកជាមុន ដោយមនុស្សម្នាក់ឬទេ? តើមនុស្សម្នាក់អាចនិយាយជំនួសព្រះជាម្ចាស់ដូចម្ដេចបាន?» (ដកស្រង់ពី «ទាក់ទងនឹងព្រះគម្ពីរ (៣)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ កាលណាខ្ញុំកាន់តែស្ដាប់ ខ្ញុំកាន់តែយល់។ ខ្ញុំបាននិយាយទាំងស្ដាយក្រោយថា៖ «ពីមុនមក ខ្ញុំមិនបានយល់ពីបរិបទដែលប៉ុលបាននិយាយពាក្យទាំងនេះទេ។ ខ្ញុំបានគិតថា ព្រះគម្ពីរទាំងមូលគឺជាការបណ្ដាលមកពីព្រះជាម្ចាស់ ហើយថាព្រះបន្ទូលនៅក្នុងនោះសុទ្ធតែជាព្រះបន្ទូលរបស់ព្រះជាម្ចាស់ ហើយថាការជឿលើព្រះគម្ពីរ គឺជាការជឿលើព្រះជាម្ចាស់។ ការបកស្រាយនេះគឺពិតជាបំភ្លើសខុសទំនងមែន! ខ្ញុំបានទទូចចាត់ទុកពាក្យសម្ដីរបស់មនុស្សនៅក្នុងព្រះគម្ពីរថាជាព្រះបន្ទូលរបស់ព្រះជាម្ចាស់ ហើយខ្ញុំបានប្រើវាធ្វើជាមូលដ្ឋានសម្រាប់ជំនឿរបស់ខ្ញុំ។ តើនេះមិនមែនជាការចាកចេញពីផ្លូវរបស់ព្រះអម្ចាស់ទេឬ?»

បន្ទាប់មក ឈួនយ៉ាង បានប្រកបគ្នាថា «ព្រះគម្ពីរគ្រាន់តែជាទីបន្ទាល់មួយអំពីកិច្ចការរបស់ព្រះជាម្ចាស់ប៉ុណ្ណោះ។ វាគឺជាសៀវភៅប្រវត្តិសាស្ត្រ និងជាកំណត់ត្រានៃកិច្ចការរបស់ព្រះជាម្ចាស់ក្នុងអំឡុងយុគសម័យនៃក្រឹត្យវិន័យ និងយុគសម័យនៃព្រះគុណ។ តើគេអាចយកវាទៅប្រៀបផ្ទឹមនឹងព្រះជាម្ចាស់បានដោយរបៀបណា? ដូច្នេះ ព្រះអម្ចាស់យេស៊ូវបានស្ដីបន្ទោសពួកផារិស៊ីដោយមានបន្ទូលថា៖ 'ចូរស្រាវជ្រាវបទគម្ពីរ ដ្បិតអ្នករាល់គ្នាគិតថា អ្នកមានជីវិតអស់កល្បចេញពីគម្ពីរនោះ ពោលគឺគម្ពីរនោះហើយដែលធ្វើបន្ទាល់អំពីខ្ញុំ។ ហើយអ្នករាល់គ្នានឹងមិនព្រមមកឯខ្ញុំ ដែលប្រទានឲ្យអ្នករាល់គ្នាមានជីវិតឡើយ' (យ៉ូហាន ៥:៣៩-៤០)។ ព្រះគម្ពីរគ្រាន់តែជាទីបន្ទាល់មួយអំពីព្រះជាម្ចាស់ប៉ុណ្ណោះ វាមិនមានជីវិតអស់កល្បជានិច្ចទេ។ មានតែព្រះជាម្ចាស់ប៉ុណ្ណោះដែលអាចប្រទានជីវិតអស់កល្បជានិច្ចដល់មនុស្សបាន!» ខ្ញុំចាំបានថា ប្អូនប្រុសជីដូនមួយរបស់ខ្ញុំក៏បានប្រកបគ្នាដែរថា តាមរយៈការអានព្រះគម្ពីរ ពួកយើងយល់ពីកិច្ចការរបស់ព្រះជាម្ចាស់នៅក្នុងយុគសម័យនៃក្រឹត្យវិន័យ និងយុគសម័យនៃព្រះគុណ ពួកយើងដឹងថា អ្វីៗទាំងអស់នៅក្នុងចក្រវាលត្រូវបានបង្កើតឡើងដោយព្រះជាម្ចាស់ របៀបដែលព្រះជាម្ចាស់បានប្រកាសឲ្យប្រើក្រឹត្យវិន័យដើម្បីដឹកនាំមនុស្សជាតិ និងរបៀបដែលពួកយើងគួររស់នៅលើផែនដី និងថ្វាយបង្គំព្រះជាម្ចាស់។ ពួកយើងដឹងថាអ្វីទៅជាអំពើបាប និងដឹងពីប្រភេទមនុស្សដែលព្រះជាម្ចាស់ប្រទានពរ ឬដាក់បណ្ដាសា។ ពួកយើងក៏ដឹងពីរបៀបដែលពួកយើងគួរតែលន់តួបាប និងប្រែចិត្តចំពោះព្រះអម្ចាស់ របៀបធ្វើខ្លួនឲ្យបន្ទាបខ្លួន អត់ធ្មត់ អត់ទោសឲ្យគេ និងរបៀបលីឈើឆ្កាងរបស់យើង ហើយដើរតាមព្រះអម្ចាស់។ ពួកយើងឃើញពីសេចក្តីមេត្តាករុណា និងសេចក្តីស្រឡាញ់មិនចេះចប់មិនចេះហើយរបស់ព្រះអម្ចាស់យេស៊ូវចំពោះពួកយើង ហើយយល់ថា មានតែតាមរយៈការជឿលើព្រះអម្ចាស់យេស៊ូវ និងការចូលមកចំពោះទ្រង់ប៉ុណ្ណោះ ទើបពួកយើងអាចទទួលបានព្រះគុណ និងសេចក្តីពិតដ៏បរិបូររបស់ព្រះជាម្ចាស់។ ប៉ុន្តែ ចំពោះសេចក្តីពិតអ្វីខ្លះដែលព្រះជាម្ចាស់នឹងសម្ដែងចេញនៅគ្រាចុងក្រោយ និងរបៀបដែលព្រះជាម្ចាស់នឹងជំនុំជម្រះ និងសម្អាតសេចក្ដីពុករលួយរបស់មនុស្ស ហើយដោះស្រាយឫសគល់នៃអំពើបាបរបស់ពួកយើង គឺពួកយើងមិនដឹងសូម្បីតែបន្តិច ពីព្រោះសេចក្តីពិតទាំងនេះមិនត្រូវបានកត់ត្រានៅក្នុងព្រះគម្ពីរទេ។ នៅលើគ្រឹះនៃកិច្ចការប្រោសលោះរបស់ព្រះអម្ចាស់យេស៊ូវ ព្រះដ៏មានគ្រប់ព្រះចេស្ដានៃគ្រាចុងក្រោយ បានបំពេញកិច្ចការនៃការជំនុំជម្រះដែលចាប់ផ្តើមពីដំណាក់របស់ព្រះជាម្ចាស់ បានសម្ដែងចេញនូវសេចក្តីពិតទាំងអស់អំពីការសម្អាតមនុស្សជាតិ និងបានបើកសម្ដែងពីនិស្ស័យបែបសាតាំង និងធម្មជាតិបែបសាតាំងរបស់មនុស្សជាតិដែលពុករលួយ ដើម្បីឲ្យសេចក្ដីពុករលួយរបស់ពួកយើងត្រូវបានសម្អាត ហើយពួកយើងក្លាយជាមនុស្សដែលស្រឡាញ់ និងចុះចូលនឹងព្រះជាម្ចាស់ ហើយពួកយើងត្រូវបានធ្វើឲ្យស្គាល់ពីនិស្ស័យរបស់ព្រះជាម្ចាស់ថាបរិសុទ្ធ សុចរិត និងមិនអនុញ្ញាតឲ្យមានការប្រមាថឡើយ។ ព្រះបន្ទូលទាំងនេះគឺជាផ្លូវពិតនៃជីវិតអស់កល្បជានិច្ច ហើយព្រះបន្ទូលទាំងនេះបានសម្រេចការព្យាករណ៍របស់ព្រះអម្ចាស់យេស៊ូវយ៉ាងពេញលេញ៖ «ខ្ញុំនៅមានសេចក្ដីជាច្រើនចង់ប្រាប់ដល់អ្នករាល់គ្នា ប៉ុន្តែពេលនេះអ្នករាល់គ្នាមិនអាចទ្រាំនឹងសេចក្ដីទាំងនេះបានទេ។ យ៉ាងណាមិញ កាលណាព្រះវិញ្ញាណនៃសេចក្ដីពិត ទ្រង់យាងមកដល់ នោះទ្រង់នឹងនាំអ្នករាល់គ្នាចូលទៅក្នុងសេចក្ដីពិតគ្រប់យ៉ាង» (យ៉ូហាន ១៦:១២-១៣)។ សៀវភៅនេះ គឺព្រះបន្ទូលលេចមកជាសាច់ឈាម គឺជាព្រះបន្ទូលដែលបានព្យាករណ៍នៅក្នុងគម្ពីរវិវរណៈ ដែលព្រះវិញ្ញាណបរិសុទ្ធមានបន្ទូលទៅកាន់ពួកជំនុំទាំងអស់។ វាគឺជាក្រាំងដែលបានបើកដោយកូនចៀម។ តាមរយៈការអានព្រះបន្ទូលរបស់ព្រះដ៏មានគ្រប់ព្រះចេស្ដា អ្នកជឿដ៏ពិតប្រាកដលើព្រះជាម្ចាស់មកពីពិភពសាសនា បានស្គាល់ព្រះសូរសៀងរបស់ព្រះជាម្ចាស់ បានបែរមករកព្រះដ៏មានគ្រប់ព្រះចេស្ដា ហើយបានដើរតាមស្នាមព្រះបាទារបស់កូនចៀម»។

បន្ទាប់ពីប្អូនប្រុសជីដូនមួយរបស់ខ្ញុំបាននិយាយដូច្នេះ ឈួនយ៉ាង បានអានព្រះបន្ទូលមួយវគ្គទៀតរបស់ព្រះដ៏មានគ្រប់ព្រះចេស្ដា៖ «ព្រះគ្រីស្ទនៃគ្រាចុងក្រោយ នាំយកទាំងជីវិត ហើយនាំយកទាំងមាគ៌ានៃសេចក្ដីពិតដ៏ឋិតថេរ និងអស់កល្បជានិច្ចមកជាមួយ។ សេចក្ដីពិតនេះ ជាផ្លូវដែលមនុស្សទទួលបានជីវិត និងជាផ្លូវតែមួយគត់ ដែលឱ្យមនុស្សបានស្គាល់ព្រះជាម្ចាស់ ហើយត្រូវបានព្រះជាម្ចាស់សព្វព្រះទ័យ។ បើអ្នកមិនស្វែងរកមាគ៌ាជីវិតដែលត្រូវបានផ្គត់ផ្គង់ដោយព្រះគ្រីស្ទនៃសម័យចុងក្រោយទេ នោះអ្នកនឹងមិនអាចទទួលបានការសព្វព្រះទ័យពីព្រះយេស៊ូវឡើយ ហើយនឹងមិនមានលក្ខណៈសម្បត្តិគ្រប់គ្រាន់ដើម្បីចូលទៅក្នុងខ្លោងទ្វារនៃនគរស្ថានសួគ៌បានឡើយ ពីព្រោះអ្នកគឺទាំងអាយ៉ង និងអ្នកដែលជាប់ចំណងយុគសម័យចាស់។ អស់អ្នកដែលត្រូវបានគ្រប់គ្រងដោយបទបញ្ញត្តិ ដោយពាក្យពេចន៍ និងដោយចំណងនៃប្រវត្តិសាស្ត្រ នឹងមិនអាចទទួលបានជីវិត ហើយក៏មិនអាចទទួលបានមាគ៌ាជីវិតដ៏គង់វង្សបានឡើយ។ នេះគឺដោយសារតែអ្វីដែលពួកគេមាន គឺគ្រាន់តែជាទឹកល្អក់ដែលត្រូវបានប្រកាន់ខ្ជាប់អស់រយៈពេលរាប់ពាន់ឆ្នាំមកហើយ ជំនួសឲ្យទឹកនៃជីវិតដែលហូរចេញពីបល្ល័ង្ក។ អស់អ្នកដែលមិនត្រូវបានផ្គត់ផ្គង់ដោយទឹកនៃជីវិត នឹងនៅតែជាសាកសព ជាវត្ថុលេងរបស់សាតាំង និងជាកូនចៅនៃនរករហូតអស់កល្ប។ តើក្នុងសភាពបែបនោះ ពួកគេអាចមើលឃើញព្រះជាម្ចាស់ដោយរបៀបណា? អ្នកគ្រាន់តែស្វែងរកដើម្បីឱបក្រសោបអតីតកាល ដើម្បីឈរនៅស្ងៀម និងរក្សាអ្វីៗឱ្យនៅដដែល ហើយមិនស្វែងរកការផ្លាស់ប្ដូរស្ថានភាពបច្ចុប្បន្ន ព្រមទាំងបោះបង់អតីតកាលចោលទេ ដូច្នេះ តើអ្នកនឹងមិនប្រឆាំងនឹងព្រះជាម្ចាស់រហូតទេឬអី? ជំហានកិច្ចការរបស់ព្រះជាម្ចាស់ ទាំងល្វឹងល្វើយ ទាំងខ្លាំងពូកែ ប្រៀបបានទៅនឹងទឹករលកកំពុងខ្ជោលឡើង និងសំឡេងផ្គររន្ទះផូងផាំង ប៉ុន្តែអ្នកបែរជាអង្គុយរង់ចាំឱ្យសេចក្ដីវិនាសមកដល់ ទាំងឱបជាប់ភាពលេលា ហើយមិនធ្វើអ្វីទាល់តែសោះ។ បើនៅតែបែបនេះ តើឱ្យព្រះជាម្ចាស់រាប់អ្នកជាអ្នកដើរតាមលំអាននៃកូនចៀមយ៉ាងដូចម្ដេច? តើអ្នកអាចបញ្ជាក់ហេតុផលថាព្រះជាម្ចាស់ដែលអ្នកកាន់ខ្ជាប់តាមនេះ គឺជាព្រះជាម្ចាស់ដែលថ្មីជានិច្ច មិនដែលចាស់គំរឹលយ៉ាងដូចម្ដេច? ហើយធ្វើយ៉ាងណាឱ្យពាក្យពេចន៍ក្នុងសៀវភៅលឿងរបស់អ្នក នាំអ្នកឆ្លងទៅក្នុងយុគសម័យថ្មីបាន? តើធ្វើយ៉ាងណាឱ្យពាក្យពេចន៍ទាំងនេះ នាំអ្នកស្វែងរកជំហាននៃកិច្ចការរបស់ព្រះជាម្ចាស់បាន? ហើយធ្វើយ៉ាងណាឱ្យពាក្យពេចន៍ទាំងនេះ នាំអ្នកឡើងទៅស្ថានសួគ៌បាន? អ្វីដែលអ្នកកាន់នៅនឹងដៃ គឺជាពាក្យសម្ដីដែលអាចផ្ដល់ឱ្យបាន ត្រឹមតែជាសេចក្ដីស្រាកស្រាន្តក្នុងចិត្តបណ្ដោះអាសន្នប៉ុណ្ណោះ មិនមែនផ្ដល់សេចក្ដីពិតដែលអាចផ្ដល់នូវជីវិតដល់អ្នកនោះឡើយ។ ពាក្យសម្ដីនៃបទគម្ពីរដែលអ្នកអាន គ្រាន់តែអាចបង្កើនវោហារសព្ទដល់អណ្ដាតរបស់អ្នក និងមិនមែនជាពាក្យពេចន៍នៃទស្សនៈវិជ្ជា ដែលអាចជួយឱ្យអ្នកស្គាល់ជីវិតមនុស្ស ក៏រឹតតែមិនមែនជាផ្លូវ ដែលអាចនាំអ្នកទៅរកភាពគ្រប់លក្ខណ៍បានឡើយ។ តើភាពខុសគ្នានេះមិនផ្ដល់ជាបុព្វហេតុ សម្រាប់ឱ្យអ្នកសញ្ជឹងគិតទេឬអី? តើវាមិនធ្វើឱ្យអ្នកស្គាល់នូវអាថ៌កំបាំង ដែលមាននៅក្នុងភាពខុសគ្នានេះទេឬអី? តើអ្នកមានសមត្ថភាពនឹងនាំខ្លួនឯងចូលទៅឯស្ថានសួគ៌ ដើម្បីជួបនឹងព្រះជាម្ចាស់ ដោយខ្លួនឯងបានដែរឬទេ? ប្រសិនបើគ្មានការយាងមករបស់ព្រះជាម្ចាស់ទេ តើអ្នកអាចនាំខ្លួនឯងចូលទៅឯស្ថានសួគ៌ ដើម្បីរស់នៅយ៉ាងរីករាយនឹងសុភមង្គលគ្រួសារជាមួយនឹងព្រះជាម្ចាស់បានដែរឬទេ? តើអ្នកនៅកំពុងយល់សុបិនទៀតទេ? ខ្ញុំសូមទូន្មានអ្នកទៅចុះថា ចូរឈប់សុបិនទៅ ហើយសម្លឹងមើលវិញថា នរណាកំពុងធ្វើកិច្ចការនៅពេលនេះ ពេលនេះនរណាកំពុងអនុវត្តកិច្ចការសង្គ្រោះមនុស្សលោកក្នុងអំឡុងពេលនៃគ្រាចុងក្រោយ។ ប្រសិនបើអ្នកមិនសម្លឹងមើលទេ នោះអ្នកនឹងមិនទទួលបានសេចក្ដីពិត ហើយមិនទទួលបានជីវិតនោះឡើយ» (ដកស្រង់ពី «មានតែព្រះគ្រីស្ទនៃគ្រាចុងក្រោយទេ ទើបអាចប្រទានមាគ៌ាជីវិតអស់កល្បជានិច្ចដល់មនុស្សបាន» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីបានឮព្រះបន្ទូលទាំងនេះ ខ្ញុំពិតជារំជួលចិត្តយ៉ាងខ្លាំង។ កិច្ចការរបស់ព្រះជាម្ចាស់តែងតែរីកចម្រើនទៅមុខជានិច្ច ហើយព្រះបន្ទូលរបស់ព្រះជាម្ចាស់គឺគ្មានដែនកំណត់ឡើយ។ ព្រះបន្ទូល និងកិច្ចការរបស់ទ្រង់មិនអាចត្រូវបានកំណត់ដោយព្រះគម្ពីរបានទេ។ បើខ្ញុំនៅតែប្រកាន់ខ្ជាប់នូវទស្សនៈសាសនារបស់ខ្ញុំ នោះនៅទីបំផុត អ្នកដែលខាតបង់គឺរូបខ្ញុំផ្ទាល់»។ ខ្ញុំបាននឹកឃើញដល់ចំណេះដឹងព្រះគម្ពីរជាច្រើនដែលខ្ញុំបានប្រមូលផ្ដុំក្នុងអំឡុងពេលជាច្រើនឆ្នាំដែលខ្ញុំជាគ្រីស្ទបរិស័ទ ប៉ុន្តែខ្ញុំស្ទើរតែគ្មានការយល់ដឹងអំពីសេចក្ដីពិត ឬអំពីព្រះជាម្ចាស់ទាល់តែសោះ។ ផ្ទុយទៅវិញ ខ្ញុំបែរជាកាន់តែក្រអឺតក្រទមទៅវិញ។ ព្រះអម្ចាស់បានយាងត្រឡប់មកវិញហើយ ប៉ុន្តែខ្ញុំមិនត្រឹមតែមិនបានស្វែងយល់នោះទេ ខ្ញុំថែមទាំងបានប្រើពាក្យពេចន៍ពីក្នុងព្រះគម្ពីរដើម្បីទាស់ទទឹង និងជំនុំជម្រះការលេចមក និងកិច្ចការរបស់ព្រះដ៏មានគ្រប់ព្រះចេស្ដាទៀតផង។ ខ្ញុំគឺដូចគ្នាទៅនឹងពួកផារិស៊ីដែលបានទាស់ទទឹងនឹងព្រះអម្ចាស់យេស៊ូវដែរ។ ខ្ញុំពិតជាខ្វាក់ភ្នែកមែន ហើយមិនបានស្គាល់ព្រះជាម្ចាស់ទេ! ខ្ញុំមិនត្រឹមតែប្រកាន់ខ្ជាប់នូវសញ្ញាណរបស់ខ្ញុំប៉ុណ្ណោះទេ ខ្ញុំថែមទាំងបានរារាំងអ្នកដទៃមិនឲ្យស្វែងយល់ទៀតផង។ តើនេះមិនមែនជាការបង្កនូវការបង្អាក់ និងការរំខានទេឬ? បើអ្នកដទៃមិនអាចទទួលស្វាគមន៍ព្រះអម្ចាស់ ឬដើរតាមកិច្ចការថ្មីរបស់ទ្រង់បានទេ ពួកគេនឹងបាត់បង់ឱកាសក្នុងការចូលទៅក្នុងនគរព្រះជាម្ចាស់ហើយ។ ខ្ញុំកំពុងតែអូសទាញអ្នកដទៃឲ្យធ្លាក់ទៅក្នុងនរក ហើយទាស់ទទឹងនឹងព្រះជាម្ចាស់! ខ្ញុំបានប្រព្រឹត្តអំពើអាក្រក់ដ៏ធំបែបនេះ ប៉ុន្តែព្រះជាម្ចាស់នៅតែបង្ហាញសេចក្ដីមេត្តាករុណាមកលើខ្ញុំ ហើយទ្រង់បានអនុញ្ញាតឲ្យខ្ញុំឮព្រះសូរសៀងរបស់ទ្រង់។ នេះពិតជាសេចក្ដីសង្គ្រោះរបស់ព្រះជាម្ចាស់មែន! បន្ទាប់ពីនេះ ពួកយើងបានបន្តប្រកបគ្នាអំពីព្រះគម្ពីរ។ ពួកយើងក៏បាននិយាយអំពីមូលហេតុដែលពួកជំនុំនៅក្នុងយុគសម័យនៃព្រះគុណបានក្លាយទៅជាសោះកក្រោះ របៀបដែលព្រះជាម្ចាស់សង្គ្រោះមនុស្សជាតិតាមរយៈកិច្ចការបីដំណាក់កាល និងប្រធានបទជាច្រើនទៀត។

នៅក្នុងពេលបន្ទាប់មក ខ្ញុំបានអានព្រះបន្ទូលរបស់ព្រះដ៏មានគ្រប់ព្រះចេស្ដាជាច្រើន។ កាលណាខ្ញុំកាន់តែអាន ខ្ញុំកាន់តែជឿជាក់ថា នេះគឺជាព្រះសូរសៀងរបស់ព្រះជាម្ចាស់ ថាព្រះដ៏មានគ្រប់ព្រះចេស្ដាគឺជាព្រះអម្ចាស់យេស៊ូវដែលបានយាងត្រឡប់មកវិញ ហើយថាទ្រង់គឺជាព្រះគ្រីស្ទនៃគ្រាចុងក្រោយ។ ពិតមែនហើយ ផ្លូវដើម្បីចូលទៅក្នុងនគរស្ថានសួគ៌គឺមិនមាននៅក្នុងព្រះគម្ពីរទេ មានតែព្រះដ៏មានគ្រប់ព្រះចេស្ដាប៉ុណ្ណោះដែលអាចប្រទានផ្លូវទៅកាន់ជីវិតអស់កល្បជានិច្ចដល់មនុស្សបាន។ ខ្ញុំបានទទួលយកដោយរីករាយនូវកិច្ចការរបស់ព្រះដ៏មានគ្រប់ព្រះចេស្ដានៅក្នុងគ្រាចុងក្រោយ។ ក្រោយមក ប្រពន្ធរបស់ខ្ញុំក៏បានទទួលយកដែរ។ ពួកយើងបានរួមគ្នាផ្សាយដំណឹងល្អ ហើយបាននាំយកអ្នកជឿពិតប្រាកដមួយចំនួននៃពួកជំនុំរបស់ពួកយើងចូលមកក្នុងដំណាក់របស់ព្រះជាម្ចាស់។ អរព្រះគុណព្រះជាម្ចាស់!


៧៨. របៀបដែលការបោកបញ្ឆោត ធ្វើបាបខ្ញុំ

ម្ដងនោះ ពេលយើងបូកសរុបការងារ អ្នកដឹកនាំពួកជំនុំម្នាក់បានលើកឡើងពីកិច្ចការដំណឹងល្អ ដែលដំណើរការមិនសូវល្អនៅដើមខែនោះ រួចសុំឱ្យខ្ញុំប្រាប់ពីហេតុផលសម្រាប់បញ្ហានេះ។ ក្រោយសំណួរនេះ ទើបខ្ញុំដឹងថា ថ្មីៗនេះ ផលិតភាពការងារយើងបានធ្លាក់ចុះ។ បន្ទាប់ពីការប្រជុំ ខ្ញុំបានប្រញាប់ពិនិត្យមើលបញ្ហានេះ រួចរកឃើញថា បើធៀបនឹងខែមុន ផលិតភាពយើងបានធ្លាក់ចុះដល់ពាក់កណ្ដាល។ ខ្ញុំព្រួយបារម្ភបន្តិចដែរ។ បើបន្តបែបនេះ បើយើងបន្តធ្វើការមិនល្អទៀត តើគេនឹងបណ្ដេញខ្ញុំចេញទេ? ដូច្នេះ ភ្លាមនោះ ខ្ញុំចាប់ផ្ដើមស្វែងរកហេតុផល ដើម្បីឱ្យការងារយើងមានផលិតភាពវិញ។ ខ្ញុំនិយាយជាមួយបងប្អូនប្រុសស្រីម្នាក់ម្ដងៗ សួរពួកគេអំពីបញ្ហា ឬការលំបាកដែលពួកគេមានក្នុងភារកិច្ច។ នៅក្នុងការជួបជុំ ខ្ញុំបានប្រកបគ្នាជាក់លាក់អំពីបញ្ហាទាំងនេះ រួចសុំឱ្យអ្នកដែលធ្វើការបានល្អ ចែករំលែកបទពិសោធរបស់គេ។ ពីរបីថ្ងៃក្រោយមក យើងចាប់ផ្ដើមធ្វើការបានប្រសើរបន្តិច ហើយទីបំផុត ខ្ញុំអាចស្ងប់ចិត្តបានខ្លះ។ បើអ្វីៗបន្តបែបនេះ យើងនឹងធ្វើបានល្អជាងខែមុនបន្តិច។ ខ្ញុំយល់ថា បើខ្ញុំបន្តធ្វើបែបនេះ មិនធ្វើអាក្រក់ ឬបង្កការរាំងស្ទះណាមួយ ខ្ញុំអាចបន្តនៅក្នុងពួកជំនុំ ហើយគេនឹងមិនផាត់ខ្ញុំចោលឡើយ។ ក្រោយមក អារម្មណ៍តានតឹងខ្ញុំចាប់ផ្ដើមធូរស្រាល។ ជិតដល់ចុងខែ ខ្ញុំឃើញថា យើងទទួលបានលទ្ធផលការងារដូចខែមុនដែរ។ ខ្ញុំគិតថា បើខែនោះ យើងធ្វើបានល្អ ខែក្រោយ យើងត្រូវតែធ្វើឱ្យប្រសើរជាងនេះ ដើម្បីឱ្យឃើញថា ខ្ញុំកំពុងមានវឌ្ឍនភាព ដែលនេះមានន័យថា ខ្ញុំត្រូវតែប្រឹងកាន់តែខ្លាំង។ ហេតុអ្វីត្រូវដាក់សម្ពាធខ្លួនឯងខ្លាំងបែបនេះ? ដោយសារយើងធ្វើបានល្អនៅខែនេះ គេនឹងមិនបណ្ដេញ និងផាត់ខ្ញុំចោលឡើយ។ ពេលគិតបែបនេះ ខ្ញុំបានធូរស្រាលចិត្ត និងមិនសូវមានបន្ទុកឡើយ។ ខ្ញុំចាប់ផ្ដើមធ្វើការឱ្យតែរួចពីដៃ និងខ្ជីខ្ជា ហើយខ្ញុំក៏ឈប់តាមដានការងារយ៉ាងដិតដល់ទៀតដែរ។ ពេលបងប្អូនប្រុសស្រីលើកឡើងពីការលំបាករបស់គេ ខ្ញុំមិនបានប្រកបគ្នា ដើម្បីដោះស្រាយបញ្ហានោះឡើយ។ ជួនកាល ខ្ញុំមិនបានធ្វើអ្វីឡើយ ពេលខ្ញុំដឹងថា អ្នកខ្លះកំពុងបំពានគោលការណ៍ក្នុងភារកិច្ចរបស់គេ ដោយគិតថា គ្រាន់តែអ្នកខ្លះមានបញ្ហា នោះវានឹងមិនអីទេ ឱ្យតែវាមិនប៉ះពាល់ដល់ប្រសិទ្ធភាពទាំងមូលរបស់យើង។ ពេលខ្លះ មនុស្សខ្ជិលច្រអូសក្នុងភារកិច្ច និងមិនមានស្មារតីបន្ទាន់ឡើយ។ ខ្ញុំដឹងថា នេះជាបញ្ហាមួយដែលគួរតែដោះស្រាយ តែពេលដឹងថា យើងមានលទ្ធផលល្អនៅខែនេះ ខ្ញុំគិតថា ការខ្ជិលច្រអូស ជារឿងធម្មតា ដូច្នេះ ខ្ញុំមិនបានអើពើឡើយ។ ពេលរស់នៅក្នុងសភាពបែបនេះ ខ្ញុំយល់ថាវិញ្ញាណខ្ញុំងងឹតស្លុប។ ខ្ញុំមិនទទួលបានការបំភ្លឺពីព្រះបន្ទូល ឬរកឃើញបញ្ហានៅក្នុងការងារខ្ញុំទេ ហើយខ្ញុំថែមទាំងងោកងុយ ពេលយើងកំពុងបូកសរុបការងារទៀតផង។ ពេលឃើញថា ផលិតភាពយើងចេះតែធ្លាក់ចុះ ទើបខ្ញុំចាប់ផ្ដើមតក់ស្លុត ពេលនោះ ខ្ញុំប្រញាប់ពិនិត្យជាមួយបងប្អូនប្រុសស្រី ដើម្បីរកមើលថាបញ្ហាយើងនៅកន្លែងណា។

ម្ដងនោះ ក្នុងពេលជួបជុំ ប្អូនស្រីម្នាក់បានលើកឡើងថា អ្នកខ្លះខ្លាចគេបណ្ដេញចេញ ពេលពួកគេបំពេញភារកិច្ចខ្លួនមិនបានល្អ ដូច្នេះ ពួកគេខំប្រឹងជាងមុន។ ក្រោយមក ពេលគេទទួលបានលទ្ធផលខ្លះ គេចាប់ផ្ដើមល្មោភចង់បានភាពសុខស្រួល ហើយមិនសូវរែកពុនបន្ទុកឡើយ។ គាត់ថា នោះជាកលល្បិច និងជាសញ្ញានៃការបោកបញ្ឆោត។ ការនេះធ្វើឱ្យខ្ញុំពិបាកចិត្តខ្លះដែរ។ ខ្ញុំចេះតែឆ្លុះបញ្ចាំងពីខ្លួនឯងថា៖ ពេលផលិតភាពយើងធ្លាក់ចុះ ខ្ញុំខំប្រមូលកម្លាំងធ្វើការ ព្រោះខ្លាចគេប្ដូរតំណែង ឬបណ្ដេញខ្ញុំចេញ។ ខ្ញុំចង់បានលទ្ធផលល្អប្រសើរ។ ពេលខ្ញុំបានលទ្ធផលល្អប្រសើរ ឬបានលទ្ធផលថេរ ខ្ញុំល្មោភចង់បានភាពសុខស្រួល និងគ្មានភាពបន្ទាន់ក្នុងភារកិច្ចទេ។ ខ្ញុំយល់ថា វាល្អគ្រប់គ្រាន់ហើយដែលមានលទ្ធផលថេររាល់ខែ និងមិនត្រូវគេបណ្ដេញចេញ។ តើនេះមិនមែនជាកលល្បិច និងភាពក្រឡេចក្រឡុចទេឬអី? ខ្ញុំដឹងថា គ្រប់ពេលដែលខ្ញុំជួបស្ថានភាពបែបនេះ ខ្ញុំតែងប្រព្រឹត្តបែបហ្នឹង។ ខ្ញុំតែងប្រព្រឹត្តបែបនោះ។ ពេលនោះ ខ្ញុំខ្លាចបន្តិចដែរ។

ខ្ញុំអានព្រះបន្ទូលនេះនៅក្នុងការថ្វាយបង្គំរបស់ខ្ញុំ៖ «សព្វថ្ងៃនេះ មិនមានឱកាសច្រើន ដើម្បីបំពេញភារកិច្ចឡើយ ហេតុនេះ បើអាច អ្នកត្រូវតែឆក់យកឱកាសទាំងនោះឱ្យបាន។ ច្បាស់ណាស់ ពេលប្រឈមនឹងភារកិច្ចមួយដែលអ្នកត្រូវខិតខំបំពេញ នោះជាពេលដែលអ្នកត្រូវដាក់ចិត្តដាក់កាយ លះបង់ខ្លួនដើម្បីព្រះជាម្ចាស់ និងជាពេលដែលតម្រូវឱ្យអ្នកលះបង់។ កុំសំចៃកម្លាំង កុំមានគំនិតចង់កេងចំណេញ កុំបណ្ដែតបណ្ដោយខ្លួន ឬទុកផ្លូវចេញឱ្យខ្លួនឯងឡើយ។ ប្រសិនបើអ្នកបណ្ដែតបណ្ដោយខ្លួន គន់គូរ ឬមានឧបាយកល និងបញ្ឆោត ពេលនោះ អ្នកមុខជាធ្វើការងារមិនបានល្អឡើយ។ ឧបមាអ្នកនិយាយថា៖ 'គ្មាននរណាម្នាក់ឃើញខ្ញុំធ្វើការងារបែបបោកបញ្ឆោតទេ។ ពិតជាឡូយណាស់!'។ តើនេះជាការគិតបែបណាដែរ? តើអ្នកគិតថា អ្នកបានបោកប្រាស់មនុស្ស និងព្រះជាម្ចាស់ហើយមែនទេ? តាមពិតទៅ តើព្រះជាម្ចាស់ជ្រាបពីអ្វីដែលអ្នកបានធ្វើដែរឬទេ? ព្រះអង្គជ្រាប។ តាមពិត អ្នកណាដែលមានទំនាក់ទំនងជាមួយអ្នកបានមួយរយៈ នឹងដឹងពីសេចក្តីពុករលួយ និងសេចក្តីអាក្រក់របស់អ្នក ហើយទោះបីជាពួកគេមិននិយាយបែបនេះទាំងស្រុងក៏ដោយ ក៏ពួកគេនឹងវាយតម្លៃអ្នកនៅក្នុងចិត្តដែរ។ មនុស្សជាច្រើនត្រូវបានលាតត្រដាង និងផាត់ចោល ព្រោះតែមានអ្នកឯទៀតជាច្រើនចាប់ផ្ដើមស្គាល់ពួកគេ។ នៅពេលមនុស្សគ្រប់គ្នាមើលធ្លុះពីសារជាតិរបស់ពួកគេ នោះពួកគេនឹងត្រូវបើកសម្ដែងឱ្យដឹងថាពួកគេជាមនុស្សបែបណា រួចក៏ត្រូវគេបណ្ដេញចេញ។ ដូច្នេះ មិនថាពួកគេដេញតាមសេចក្តីពិតឬអត់នោះទេ មនុស្សគួរតែបំពេញភារកិច្ចរបស់ខ្លួនឱ្យបានល្អ និងឱ្យអស់ពីសមត្ថភាពរបស់ខ្លួន។ ពួកគេគួរតែប្រើមនសិការរបស់ខ្លួនក្នុងការធ្វើកិច្ចការជាក់ស្ដែង។ អ្នកអាចមានចំណុចខ្វះចន្លោះ ប៉ុន្តែបើអ្នកអាចបំពេញភារកិច្ចរបស់អ្នកប្រកបដោយប្រសិទ្ធភាព ចំណុចខ្វះចន្លោះនោះនឹងមិនដល់ថ្នាក់ត្រូវគេផាត់អ្នកចោលឡើយ។ ប្រសិនបើអ្នកតែងតែគិតថា អ្នកគ្មានបញ្ហា ថាអ្នកនឹងមិនត្រូវគេផាត់ចោលទេ បើអ្នកនៅតែមិនឆ្លុះបញ្ចាំង ឬព្យាយាមស្គាល់ខ្លួនឯងទៀត ហើយអ្នកមិនអើពើនឹងកិច្ចការត្រឹមត្រូវរបស់អ្នក បើអ្នកតែងធ្វេសប្រហែស និងធ្វើការបែបបង្គ្រប់កិច្ច បន្ទាប់មក កាលណារាស្ត្ររើសតាំងរបស់ព្រះជាម្ចាស់បាត់បង់ការអត់ធ្មត់ចំពោះអ្នក ពួកគេនឹងលាតត្រដាងចរិតពិតរបស់អ្នកមិនខាន ហើយពួកគេក៏នឹងទំនងជាផាត់អ្នកចោលដែរ។ នោះព្រោះតែមនុស្សគ្រប់គ្នាបានស្គាល់ចរិតពិតរបស់អ្នក ហើយអ្នកបានបាត់បង់ភាពថ្លៃថ្នូរ និងសុចរិតភាពរបស់ខ្លួន។ ប្រសិនបើគ្មាននរណាម្នាក់ទុកចិត្តអ្នកផង តើព្រះជាម្ចាស់អាចទុកចិត្តអ្នកបានដែរឬទេ? ព្រះជាម្ចាស់ទតមើលជម្រៅចិត្តរបស់មនុស្ស៖ ព្រះអង្គច្បាស់ជាមិនអាចទុកចិត្តមនុស្សបែបនេះបានឡើយ» («ច្រកចូលទៅក្នុងជីវិតចាប់ផ្តើមដោយការបំពេញភារកិច្ច» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ បន្ទូលព្រះចែងថា អាកប្បកិរិយាដែលមនុស្សគួរមានក្នុងភារកិច្ច គឺត្រូវដាក់ចិត្តបំពេញវា និងលះបង់ ដាក់គ្រប់យ៉ាងទៅក្នុងភារកិច្ចខ្លួន។ បើពួកគេអាចទទួលបានលទ្ធផលល្អ ដោយលះបង់បន្ថែមបន្តិច តែពួកគេបែរជាអល់អែក ស្កប់ចិត្តត្រឹមសម្រេចបានតិចតួចក្នុងភារកិច្ច នោះជាការលេងល្បិចជាមួយព្រះ ជាការៀចវេរហើយ។ ខ្ញុំអាចឃើញថា ចំពោះឥរិយាបថនៃការបំពេញភារកិច្ចរបស់ខ្ញុំ ខ្ញុំពេញចិត្តនឹងសម្រេចបានតិចតួច ដើម្បីធានាថា គេមិនបណ្ដេញខ្ញុំចេញប៉ុណ្ណោះ។ ខ្ញុំមិនបានរកវិធីដោះស្រាយបញ្ហា និងការលំបាករបស់បងប្អូនប្រុសស្រីឡើយ តែពេលបូកសរុបការងារ ខ្ញុំបែរជាធ្វើការឱ្យតែរួចពីដៃ ហើយពេលឃើញមនុស្សធ្វើខុសគោលការណ៍ក្នុងភារកិច្ច និងខ្ជិលច្រអូស ខ្ញុំបែរជាគិតថា វាមិនអីទៅវិញ ឱ្យតែវាមិនប៉ះពាល់ដល់សមិទ្ធផលទាំងមូលរបស់យើង។ ខ្ញុំធ្វើជាមើលមិនឃើញ។ ច្បាស់ណាស់ ការដាក់ចិត្ត និងការលះបង់បន្តិច អាចធ្វើឱ្យលទ្ធផលប្រសើរជាងមុន តែខ្ញុំមិនចង់នឿយហត់ ឬតានតឹង ដូច្នេះ ខ្ញុំក៏ប្រើល្បិច។ នៅក្នុងភារកិច្ច ខ្ញុំប៉ិនប្រសប់ មានកលល្បិច និងបោកប្រាស់ព្រះ។ ពិតជាវៀចវេរណាស់! នៅពេលរកមនុស្សឱ្យកាន់ការងារអ្វីមួយ គ្រប់គ្នាចង់បានមនុស្សណាដែលស្មោះត្រង់ និងអាចទុកចិត្តបាន។ ពួកគេអាចពឹងពាក់បាន និងធ្វើឱ្យមនុស្សបានស្រួលចិត្ត។ តែបើអ្នកផ្ទុកផ្ដាក់ការងារឱ្យអ្នកណាដែលប៉ិនប្រសប់ខាងលេងល្បិច ពួកគេនឹងមិនត្រឹមតែមិនសម្រេចកិច្ចការប៉ុណ្ណោះទេ តែក៏អាចបំផ្លាញវាផងដែរ បើគេធ្វើការមិនបានល្អ។ មនុស្សបែបនេះមិនមានសតិសម្បជញ្ញៈ វិចារណញ្ញាណ ឬបទដ្ឋានមូលដ្ឋាននៃការប្រព្រឹត្តឡើយ។ ពួកគេមិនសមនឹងទទួលបានទំនុកចិត្ត ឬកាន់ការងារអ្វីមួយទេ។ ខ្ញុំឃើញថា ខ្ញុំជាមនុស្សបែបនោះ។ ខ្ញុំបានទទួលយកបញ្ជាបេសកកម្ម តែខ្ញុំមិនបានដាក់ចិត្តទាំងស្រុងទេ។ ខ្ញុំបានលេងល្បិចជាមួយព្រះ និងបោកបញ្ឆោត។ មើលទៅ ខ្ញុំហាក់កំពុងទទួលបានលទ្ធផលខ្លះក្នុងភារកិច្ច ហើយអ្នកដទៃមើលមិនឃើញបញ្ហាណាមួយទេ តែព្រះទតឃើញគ្រប់យ៉ាង ហើយបើបន្តធ្វេសប្រហែសយូរទៀត ចុងក្រោយ គេនឹងលាតត្រដាង និងផាត់ខ្ញុំចោលមិនខាន។ វាធ្វើឱ្យខ្ញុំគិតដល់ព្រះបន្ទូលមួយចំនួន៖ «ព្រះអម្ចាស់យេស៊ូវធ្លាប់មានបន្ទូលថា៖ 'ដ្បិតអស់អ្នកណាដែលមាន នោះគេនឹងផ្ដល់ឱ្យអ្នកនោះ ហើយគាត់នឹងមានកាន់តែច្រើនបរិបូរណ៍ផង៖ តែអស់អ្នកណាដែលមិនមានវិញ នោះនឹងត្រូវដកចេញពីគាត់នូវអ្វីដែលគាត់មាន' (ម៉ាថាយ ១៣:១២)។ តើព្រះបន្ទូលទាំងនេះមានន័យដូចម្ដេច? អត្ថន័យនៃបន្ទូលទាំងនេះគឺថា ប្រសិនបើអ្នកមិនថែមទាំងអនុវត្ត ឬដាក់ចិត្តដាក់កាយបំពេញភារកិច្ច ឬការងារបស់ខ្លួនផង នោះព្រះជាម្ចាស់នឹងដកហូតមកវិញនូវអ្វីដែលធ្លាប់ជារបស់អ្នក។ តើពាក្យថា 'ដកហូត' នេះមានន័យដូចម្ដេចដែរ? ក្នុងនាមជាមនុស្ស តើគេមានអារម្មណ៍ដូចម្ដេចដែរ? វាអាចមានន័យថា អ្នកមិនទទួលបាននូវអ្វីដែលគុណសម្បត្តិ និងអំណោយទានរបស់អ្នកអាចនាំឱ្យអ្នកសម្រេចបាន ហើយអ្នកគ្មានអារម្មណ៍អ្វី ដូចជាអ្នកមិនជឿអ៊ីចឹង។ នេះហើយជាអត្ថន័យនៃការដែលព្រះជាម្ចាស់ដកហូតអ្វីគ្រប់យ៉ាងនោះ។ ប្រសិនបើនៅក្នុងភារកិច្ចរបស់អ្នក អ្នកខ្ជីខ្ជា មិនលះបង់ និងមិនស្មោះត្រង់ នោះព្រះជាម្ចាស់នឹងដកហូតនូវអ្វីដែលធ្លាប់ជារបស់អ្នក ទ្រង់នឹងដកហូតសិទ្ធិនៃការបំពេញភារកិច្ចរបស់អ្នក ព្រះអង្គនឹងមិនប្រទានសិទ្ធិនេះដល់អ្នកឡើយ» («មានតែតាមរយៈការធ្វើជាមនុស្សស្មោះត្រង់ទើបអាចបង្ហាញចេញនូវលក្ខណៈជាមនុស្សពិតបាន» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះទ្រង់សុចរិត។ ខ្ញុំបំពេញភារកិច្ចដោយខ្ជីខ្ជា និងធ្វេសប្រហែស មិនធ្វើអ្វីដែលខ្ញុំគួរធ្វើ អ្វីដែលខ្ញុំអាចធ្វើបានទេ ដូច្នេះ ព្រះបានដកហូតនូវអ្វីដែលខ្ញុំមានពីមុនចេញពីខ្ញុំ ខ្ញុំរកមិនឃើញបញ្ហាដែលខ្ញុំអាចមើលឃើញទេ ខ្ញុំតែងតែងោកងុយក្នុងភារកិច្ចជានិច្ចទៅវិញ ហើយផលិតភាពខ្ញុំបានធ្លាក់ចុះ។ នេះជាការដែលព្រះបើកសម្ដែងនិស្ស័យទ្រង់ឱ្យខ្ញុំឃើញ។ ខ្ញុំបានចូលមកអធិស្ឋាននៅមុខព្រះ ត្រៀមប្រែចិត្តចំពោះទ្រង់ ដោយទូលសុំឱ្យទ្រង់ណែនាំខ្ញុំឱ្យស្គាល់ខ្លួនឯងកាន់តែច្បាស់។

ម្ដងនោះ នៅក្នុងការជួបជុំមួយ ខ្ញុំបានអានអត្ថបទព្រះបន្ទូលមួយ ដែលប៉ះពាល់ចិត្តខ្ញុំជាខ្លាំង។ ព្រះបន្ទូលរបស់ព្រះជាម្ចាស់ថ្លែងថា៖ «ព្រះជាម្ចាស់សព្វព្រះហឫទ័យនឹងមនុស្សស្មោះត្រង់ ហើយទ្រង់ស្អប់ខ្ពើមមនុស្សបោកបញ្ឆោត និងក្រឡេចក្រឡុច។ ប្រសិនបើអ្នកជាមនុស្សមានល្បិច និងប្រព្រឹត្តតាមរបៀបក្រឡេចក្រឡុច តើព្រះជាម្ចាស់នឹងមិនស្អប់ខ្ពើមអ្នកទេឬអី? តើដំណាក់ព្រះជាម្ចាស់នឹងលើកលែងទោសឱ្យអ្នកងាយៗឬ? មិនយូរមិនឆាប់ អ្នកនឹងត្រូវបានទាមទារឱ្យទទួលខុសត្រូវ។ ព្រះជាម្ចាស់សព្វព្រះហឫទ័យនឹងមនុស្សស្មោះត្រង់ និងមិនសព្វព្រះហឫទ័យនឹងមនុស្សមានល្បិចឡើយ។ មនុស្សគ្រប់គ្នាគួរយល់រឿងនេះឱ្យបានច្បាស់ ហើយឈប់វង្វេង និងឈប់ធ្វើរឿងល្ងង់ខ្លៅទៀតទៅ។ ភាពល្ងង់ខ្លៅមួយគ្រា គឺអាចលើកលែងឱ្យបាន ប៉ុន្តែប្រសិនបើបុគ្គលណាម្នាក់មិនទទួលយកសេចក្ដីពិតទាល់តែសោះ នោះពួកគេរឹងរូសពេកហើយ។ មនុស្សស្មោះត្រង់អាចទទួលខុសត្រូវ។ ពួកគេមិនគិតពីការចំណេញ ឬខាតបង់ផ្ទាល់ខ្លួនឡើយ ពួកគេគ្រាន់តែការពារកិច្ចការ និងផលប្រយោជន៍របស់ដំណាក់ ព្រះជាម្ចាស់ប៉ុណ្ណោះ។ ពួកគេមានចិត្តល្អ និងស្មោះត្រង់ ដែលប្រៀបដូចជាចានដែលមានទឹកថ្លា ដែលគេអាចមើលឃើញដល់បាតបានត្រឹមក្រឡេកមួយខ្វិច។ ក៏មានតម្លាភាពចំពោះទង្វើរបស់ពួកគេដែរ។ មនុស្សបោកបញ្ឆោត តែងតែប្រព្រឹត្តតាមរបៀបក្រឡេចក្រឡុច តែងតែធ្វើពុត បិទបាំង និងលាក់បាំងរឿងរ៉ាវ ហើយរុំខ្លួនឯងយ៉ាងជិតឈឹងដោយមិនគួរឱ្យជឿ។ គ្មាននរណាម្នាក់អាចមើលធ្លុះមនុស្សប្រភេទនេះឡើយ។ មនុស្សមិនអាចមើលធ្លុះគំនិតខាងក្នុងរបស់អ្នកបានទេ ប៉ុន្តែព្រះជាម្ចាស់អាចពិនិត្យពិច័យអ្វីៗនៅក្នុងជម្រៅចិត្តរបស់អ្នកបាន។ នៅពេលដែលព្រះជាម្ចាស់ទតឃើញថា អ្នកមិនមែនជាមនុស្សស្មោះត្រង់ ថាអ្នកជាអាក្រឡេចក្រឡុច ថាអ្នកមិនដែលទទួលយកសេចក្ដីពិត តែងតែប្រើល្បិចបោកបញ្ឆោតប្រឆាំងនឹងទ្រង់ ហើយមិនដែលប្រគល់ចិត្តរបស់អ្នកថ្វាយទ្រង់ នោះទ្រង់មិនសព្វព្រះហឫទ័យអ្នកទេ ហើយទ្រង់ស្អប់ខ្ពើម និងបោះបង់អ្នកចោល។ តើអ្នកទាំងអស់ដែលរីកចម្រើននៅក្នុងចំណោមអ្នកគ្មានជំនឿ និងអ្នកដែលមាត់រអិល និងគិតរហ័ស ជាមនុស្សប្រភេទណា? តើរឿងនេះច្បាស់ចំពោះអ្នករាល់គ្នាដែរឬទេ? តើអ្វីជាសារជាតិរបស់ពួកគេ? អាចនិយាយបានថា ពួកគេសុទ្ធតែជាមនុស្សមិនអាចស្មានដឹងចិត្តបានខ្លាំងបំផុត ពួកគេសុទ្ធតែបោកបញ្ឆោត និងមានល្បិចបំផុត ពួកគេគឺជាអារក្ស និងសាតាំងសុទ្ធសាធ។ តើព្រះជាម្ចាស់អាចសង្គ្រោះមនុស្សបែបនេះបានដែរឬទេ? ព្រះជាម្ចាស់ស្អប់ខ្ពើមពួកអារក្សបំផុត គឺមនុស្សដែលបោកបញ្ឆោត និងមានល្បិច ហើយទ្រង់ប្រាកដជានឹងមិនសង្គ្រោះមនុស្សបែបនេះឡើយ។ អ្នករាល់គ្នាដាច់ខាតមិនត្រូវធ្វើជាមនុស្សប្រភេទនេះឡើយ។ ... តើឥរិយាបថរបស់ព្រះជាម្ចាស់ចំពោះមនុស្សដែលបោកបញ្ឆោត និងមានល្បិច គឺជាអ្វី? ទ្រង់ស្អប់ខ្ពើម និងបដិសេធពួកគេ ទ្រង់ទុកពួកគេមួយឡែក និងមិនអើពើនឹងពួកគេឡើយ ទ្រង់ចាត់ទុកពួកគេថាជាអំបូរតែមួយដូចគ្នានឹងសត្វធាតុ។ នៅក្នុងព្រះនេត្ររបស់ព្រះជាម្ចាស់ មនុស្សបែបនេះគ្រាន់តែពាក់ស្បែកមនុស្សប៉ុណ្ណោះ ហើយតាមសារជាតិ ពួកគេគឺជាអារក្ស និងសាតាំង ពួកគេគឺជាសាកសពចេះដើរ ហើយព្រះជាម្ចាស់ដាច់ខាតនឹងមិនសង្គ្រោះពួកគេឡើយ។ ដូច្នេះ តើមនុស្សទាំងនេះស្ថិតក្នុងសភាពបែបណានៅពេលឥឡូវនេះ? មានសេចក្ដីងងឹតនៅក្នុងចិត្តរបស់ពួកគេ ពួកគេខ្វះសេចក្ដីជំនឿពិត ហើយមិនថារឿងអ្វីកើតឡើងចំពោះពួកគេទេ ពួកគេមិនដែលទទួលបានការបំភ្លឺ ឬការស្រាយបំភ្លឺឡើយ។ នៅពេលប្រឈមមុខនឹងភយន្តរាយ និងទុក្ខវេទនា ពួកគេអធិដ្ឋានទៅព្រះជាម្ចាស់ ប៉ុន្តែព្រះជាម្ចាស់មិនគង់នៅជាមួយពួកគេទេ ហើយពួកគេគ្មានអ្វីដែលពួកគេពិតជាអាចពឹងអាស្រ័យបាន នៅក្នុងចិត្តរបស់ពួកគេឡើយ។ ដើម្បីទទួលបានព្រះពរ ពួកគេព្យាយាមសម្តែងឱ្យបានល្អ ប៉ុន្តែពួកគេមិនអាចទប់ចិត្តបានឡើយ ពីព្រោះពួកគេគ្មានមនសិការ និងវិចារណញ្ញាណ។ ពួកគេមិនអាចធ្វើជាមនុស្សល្អបានឡើយ ទោះបីជាពួកគេចង់ធ្វើក៏ដោយ សូម្បីតែពួកគេចង់ឈប់ធ្វើរឿងអាក្រក់ ក៏ពួកគេមិនអាចគ្រប់គ្រងខ្លួនឯងបានដែរ វានឹងមិនបានផលឡើយ។ តើពួកគេនឹងអាចស្គាល់ខ្លួនឯងបានដែរឬទេ បន្ទាប់ពីពួកគេត្រូវបានបណ្ដេញចេញ និងជម្រុះចោល? ទោះបីជាពួកគេនឹងដឹងថា ពួកគេសមនឹងទទួលរឿងនេះក៏ដោយ ក៏ពួកគេនឹងមិនទទួលសារភាពទៅកាន់នរណាម្នាក់ឡើយ ហើយទោះបីជាពួកគេមើលទៅហាក់ដូចជាអាចបំពេញភារកិច្ចបានបន្តិចបន្តួចក៏ដោយ ក៏ពួកគេនៅតែប្រព្រឹត្តតាមរបៀបក្រឡេចក្រឡុចដដែល ហើយកិច្ចការរបស់ពួកគេនឹងមិនបង្កើតជាលទ្ធផលច្បាស់លាស់អ្វីឡើយ។ ដូច្នេះ តើអ្នករាល់គ្នានិយាយយ៉ាងដូចម្តេច៖ តើមនុស្សទាំងនេះពិតជាអាចប្រែចិត្តដែរឬទេ? ដាច់ខាតគឺមិនអាចទេ។ នេះគឺដោយសារតែពួកគេមិនមានមនសិការ ឬវិចារណញ្ញាណ ហើយពួកគេមិនស្រឡាញ់សេចក្ដីពិត។ ព្រះជាម្ចាស់មិនសង្គ្រោះមនុស្សដែលមានល្បិច និងអាក្រក់បែបនេះឡើយ។ តើមានសង្ឃឹមអ្វីក្នុងការជឿលើព្រះជាម្ចាស់សម្រាប់មនុស្សបែបនេះ? ជំនឿរបស់ពួកគេគឺគ្មានអត្ថន័យរួចទៅហើយ ហើយពួកគេច្បាស់ជាមិនទទួលបានអ្វីសោះពីជំនឿនោះ។ ប្រសិនបើ ពេញមួយរយៈពេលនៃការជឿរបស់ខ្លួនលើព្រះជាម្ចាស់ មនុស្សមិនដេញតាមសេចក្ដីពិតទេ នោះមិនថាពួកគេជឿអស់រយៈពេលប៉ុន្មានឆ្នាំក៏ដោយ ក៏វានឹងគ្មានផលអ្វីដែរ សូម្បីតែពួកគេជឿរហូតដល់ទីបញ្ចប់ ក៏ពួកគេនឹងមិនទទួលបានអ្វីដែរ» («ទំនួលខុសត្រូវរបស់អ្នកដឹកនាំ និងអ្នកធ្វើការ (៨)» នៃសៀវភៅ «ព្រះបន្ទូល» ភាគ៥ ទំនួលខុសត្រូវរបស់អ្នកដឹកនាំ និងអ្នកធ្វើការ)។ ពេលឃើញព្រះមានបន្ទូលពី «មនុស្សបោកបញ្ឆោត និងក្រឡេចក្រឡុច» «មិនអាចស្មានដឹងចិត្តបានខ្លាំងបំផុត» «ជាអំបូរតែមួយដូចគ្នានឹងសត្វធាតុ» «ព្រះជាម្ចាស់ដាច់ខាតនឹងមិនសង្គ្រោះពួកគេឡើយ» «ពួកគេច្បាស់ជាមិនទទួលបានអ្វីសោះ» ធ្វើឱ្យខ្ញុំឈឺចាប់ជាខ្លាំង។ ខ្ញុំយល់ថា នោះជារបៀបដែលព្រះកំណត់ពីការធ្វេសប្រហែស ការវៀចវេររបស់ខ្ញុំក្នុងភារកិច្ចអ៊ីចឹង។ ខ្ញុំតែងគិតថា អ្នកមិនគួរត្រង់ពេកទេ អ្នកត្រូវតែមានល្បិច និងឧបាយកល។ ខ្ញុំបានរស់នៅតាមទស្សនវិជ្ជាបែបសាតាំងថា អ្នកត្រូវតែកេងចំណេញពីគេ មិនត្រូវឱ្យគេកេងចំណេញពីអ្នកឡើយ ត្រូវចេះថ្លឹងថ្លែងមើលថាតើខ្ញុំនឹងទទួលបានប្រយោជន៍អត់ មុនពេលធ្វើអ្វីមួយ និងរំពឹងទទួលបានផលច្រើនបំផុតសម្រាប់ការប្រឹងប្រែងតិចតួចបំផុត។ នេះហើយជាចរិតមនុស្សឆ្លាត។ បន្ទាប់ពីទទួលជឿព្រះរួច ខ្ញុំបន្តអនុវត្តទស្សនវិជ្ជារស់នៅបែបនេះដដែល។ ខ្ញុំគិតថា ខ្ញុំមិនអាចបំពេញភារកិច្ចដោយត្រង់ពេក ឬដាក់កម្លាំងទាំងស្រុងនោះឡើយ នេះជារឿងល្ងីល្ងើណាស់។ ចុងក្រោយ បើខ្ញុំមិនទទួលបានព្រះពរ វានឹងក្លាយជាការខាតបង់ដ៏ធំមួយសម្រាប់ខ្ញុំ ហើយខ្ញុំទ្រាំនឹងការខាតបង់នោះមិនបានទេ។ ខ្ញុំចង់លះបង់តិចតួច តែចង់បានព្រះពរធំ ដោយយល់ថា នេះជារឿងឆ្លាត។ ដូច្នេះ ខ្ញុំតែងបំពេញភារកិច្ចបែបមិនទៀងទាត់ ស្របតាមទស្សនៈភាគច្រើន និងមានកលល្បិចជានិច្ច។ ពេលមានផលិតភាពខ្ពស់ ខ្ញុំសម្រាកពីរបីថ្ងៃដោយរីករាយ។ ទោះបីពេលខ្ញុំឃើញមានបញ្ហាក្នុងការងារក៏ដោយ បើវាមិនប៉ះពាល់ដល់ប្រសិទ្ធភាពការងារ ហើយគេនឹងមិនបណ្ដេញ និងផាត់ខ្ញុំចោលទេ នោះខ្ញុំគ្មានស្មារតីបន្ទាន់ឡើយ ហើយខ្ញុំគ្រាន់តែបណ្ដែតបណ្ដោយប៉ុណ្ណោះ។ បើយើងធ្វើការមិនបានល្អ ហើយខ្ញុំត្រូវទទួលផលវិបាក នោះខ្ញុំនឹងខំធ្វើការ ស្វែងរកហេតុផល ដើម្បីដោះស្រាយបញ្ហា។ ពេលទទួលបានលទ្ធផលខ្លះ ការព្រួយបារម្ភខ្ញុំក៏បានធូរស្បើយបន្តិច ហើយខ្ញុំចាប់ផ្ដើមសប្បាយនឹងភាពសុខស្រួល ហើយចង់សម្រាកថែមទៀត។ ខ្ញុំពិតជាវៀចវេរមែន! តើនេះជាការបំពេញភារកិច្ច ឬការមានភក្ដីភាពចំពោះព្រះម្ដេចកើតទៅ? ខ្ញុំគិតថា ខ្ញុំរវៀសរវៃ ហើយខ្ញុំលេងល្បិចជាមួយព្រះ តែព្រះទតឃើញគ្រប់យ៉ាង។ ព្រះនឹងមិនសង្រ្គោះមនុស្ស ដែលតែងវៀចវេរក្នុងភារកិច្ចទេ។ ព្រះសព្វព្រះទ័យនឹងមនុស្សស្មោះត្រង់ មនុស្សស្មោះត្រង់បើកចិត្តចំពោះព្រះ។ ពួកគេបំពេញភារកិច្ចយ៉ាងអស់ពីចិត្ត។ ពួកគេបំពេញទំនួលខុសត្រូវរបស់ខ្លួន និងដាក់គ្រប់យ៉ាងដែលខ្លួនមាន ហើយមិនរកផ្លូវចេញ ឬគិតគូរថាតើពួកគេនឹងទទួលបានព្រះពរឬអត់ឡើយ។ ព្រះនឹងប្រទានពរមនុស្សបែបនេះ។ ក្នុងនាមជាអ្នកទទួលបន្ទុកកិច្ចការផ្សាយដំណឹងល្អ ការដែលខ្ញុំវៀចវេរ ខ្ជីខ្ជា និងមិនយកចិត្តទុកដាក់ពីវឌ្ឍនភាព បាននាំឱ្យអ្នកដទៃមិនដោះស្រាយសភាពអវិជ្ជមានរបស់គេបានទាន់ពេល ហើយផលិតភាពការងារពួកគេក៏ធ្លាក់ចុះតាមនោះដែរ។ វាមិនត្រឹមតែធ្វើបាបដល់បងប្អូនប្រុសស្រីប៉ុណ្ណោះទេ តែវាក៏រាំងស្ទះដល់កិច្ចការផ្សាយដំណឹងល្អដែរ។ ពេលគិតដល់រឿងនេះ ខ្ញុំស្ដាយក្រោយណាស់ និងស្តីបន្ទោសខ្លួនឯង។ ខ្ញុំអធិស្ឋានទៅព្រះ ដោយការប្រែចិត្ត និងស្បថចំពោះទ្រង់ថា ចាប់ពីពេលនេះតទៅ ខ្ញុំនឹងដាក់កម្លាំងទាំងស្រុងក្នុងភារកិច្ច រួចឈប់វៀចវេរ និងខ្ជីខ្ជាទៀតហើយ។

ក្រោយមក ខ្ញុំបានអានអត្ថបទព្រះបន្ទូលមួយនៅក្នុងការថ្វាយបង្គំ ដែលជួយឱ្យខ្ញុំយល់ពីអត្ថន័យនៃការបំពេញភារកិច្ច។ ព្រះបន្ទូលរបស់ព្រះជាម្ចាស់ថ្លែងថា៖ «មិនថាមនុស្សបំពេញភារកិច្ចអ្វីទេ តើមានអ្វីត្រឹមត្រូវជាងនេះដែរឬទេ? នេះជាអ្វីមួយដែលស្រស់ស្អាត និងសុចរិតបំផុតក្នុងចំណោមមនុស្ស។ ភាវៈដែលត្រូវបានបង្កើតមក គួរតែបំពេញភារកិច្ចរបស់ខ្លួន ដើម្បីទទួលបានការយល់ព្រមពីព្រះអាទិករ។ ភាវៈដែលព្រះបានបង្កើត រស់នៅក្រោមការត្រួតត្រារបស់ព្រះអាទិករ ហើយពួកគេទទួលយកអ្វីគ្រប់យ៉ាងដែលព្រះជាម្ចាស់បានផ្គត់ផ្គង់ និងអ្វីគ្រប់យ៉ាងដែលមកពីព្រះជាម្ចាស់ ដូចនេះ ពួកគេគួរតែបំពេញទំនួលខុសត្រូវ និងកាតព្វកិច្ចរបស់ខ្លួន។ ការណ៍នេះគឺត្រឹមត្រូវឥតខ្ចោះតាមធម្មជាតិ និងត្រូវបានកំណត់ទុកដោយព្រះជាម្ចាស់។ តាមរយៈចំណុចនេះ គេអាចឃើញថា ការដែលមនុស្សបំពេញភារកិច្ចជាភាវៈដែលព្រះបានបង្កើត គឺមានភាពយុត្តិធម៌ ស្រស់ស្អាត និងថ្លៃថ្នូរជាងអ្វីផ្សេងទៀតដែលគេបានធ្វើ ក្នុងពេលដែលពួកគេរស់នៅក្នុងពិភពមនុស្សទៅទៀត។ ក្នុងចំណោមមនុស្សជាតិ គ្មានអ្វីដែលមានន័យ និងមានតម្លៃជាងនេះទៀតឡើយ ហើយក៏គ្មានអ្វីដែលនាំមកនូវអត្ថន័យ និងតម្លៃចំពោះជីវិតរបស់មនុស្សដែលព្រះបានបង្កើត ខ្លាំងជាងការបំពេញភារកិច្ចជាភាវៈដែលត្រូវបានបង្កើតមកនោះដែរ។ នៅលើផែនដី មានតែមនុស្សមួយក្រុមដែលបំពេញភារកិច្ចជាភាវៈដែលត្រូវបានបង្កើតមក ដោយពិតប្រាកដ និងស្មោះត្រង់ប៉ុណ្ណោះ ទើបជាមនុស្សដែលស្ដាប់បង្គាប់តាមព្រះអាទិករ។ ក្រុមមួយនេះមិនដើរតាមនិន្នាការនៃពិភពខាងក្រៅទេ។ ពួកគេស្ដាប់បង្គាប់តាមការដឹកនាំ និងការណែនាំរបស់ព្រះជាម្ចាស់ ពួកគេស្ដាប់តាមព្រះបន្ទូលរបស់ព្រះអាទិករតែមួយប៉ុណ្ណោះ ពួកគេទទួលយកសេចក្តីពិតដែលព្រះអាទិករសម្ដែងចេញ ពួកគេរស់នៅតាមព្រះបន្ទូលរបស់ព្រះអាទិករ។ នេះជាទីបន្ទាល់ពិតប្រាកដ និងលាន់កងរំពងខ្លាំងបំផុត ហើយវាជាបន្ទាល់នៃសេចក្តីជំនឿដ៏ប្រសើរបំផុតលើព្រះជាម្ចាស់។ ការដែលភាវៈដែលព្រះបានបង្កើតមក អាចបំពេញភារកិច្ចជាភាវៈដែលបានបង្កើតមក អាចផ្គាប់ព្រះហឫទ័យព្រះអាទិករ នោះគឺជារឿងដ៏អស្ចារ្យបំផុតក្នុងចំណោមមនុស្សជាតិ និងក៏ជាអ្វីមួយដែលគួរឱ្យសាទរក្នុងចំណោមមនុស្សផងដែរ។ រាល់អ្វីៗដែលព្រះអាទិករបានប្រទានដល់ភាវៈដែលត្រូវបានបង្កើតមក ពួកគេគួរតែទទួលយកដោយឥតលក្ខខណ្ឌ។ សម្រាប់មនុស្សជាតិ នេះជាព្រះពរ និងសិរីល្អ ហើយសម្រាប់អស់អ្នកដែលបំពេញភារកិច្ចជាភាវៈដែលព្រះបានបង្កើតមក គ្មានអ្វីដែលអស្ចារ្យ ឬស័ក្ដិសមនឹងកិត្តិយសជាងនេះទៀតឡើយ ពោលគឺនេះជាអ្វីមួយដែលវិជ្ជមាន។ ... របស់ដ៏ស្រស់ស្អាត និងអស្ចារ្យបែបនេះ បែរជាត្រូវមនុស្សដូចពួកទទឹងនឹងព្រះគ្រីស្ទបង្ខូចឱ្យទៅជាការដោះដូរមួយ ដែលពួកគេទាមទារសុំមកុដ និងរង្វាន់ពីព្រះហស្តរបស់ព្រះអាទិករទៅវិញ។ ការដោះដូរបែបនេះ ប្រែអ្វីមួយដ៏ស្រស់ស្អាត និងសុចរិតបំផុត ឱ្យទៅជាអ្វីមួយដែលស្មោកគ្រោក និងអាក្រក់បំផុត។ តើនេះមិនមែនជាអ្វីដែលពួកទទឹងនឹងព្រះគ្រីស្ទធ្វើទេឬអី? ដោយវិនិច្ឆ័យចេញពីការនេះ តើពួកទទឹងនឹងព្រះគ្រីស្ទអាក្រក់ដែរឬទេ? ពួកវាពិតជាអាក្រក់ណាស់! នេះគ្រាន់តែជាការបង្ហាញចេញពីទិដ្ឋភាពមួយនៃការអាក្រក់របស់ពួកវាប៉ុណ្ណោះ» (ដកស្រង់ពី «ចំណុចទីប្រាំបួន (ផ្នែកទីប្រាំពីរ)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ការអានព្រះបន្ទូលបើកសម្ដែងរបស់ព្រះ បានប៉ះពាល់ចិត្តខ្ញុំជាខ្លាំង។ ព្រះប្រទានគ្រប់យ៉ាងស្ងាត់ៗ ដើម្បីសង្រ្គោះមនុស្សជាតិពុករលួយ ដោយផ្គត់ផ្គង់ដល់យើងនូវអ្វីដែលយើងត្រូវការ និងប្រទានឱ្យយើងមានឱកាសបំពេញភារកិច្ច ដូច្នេះ នៅក្នុងដំណើរការនេះ យើងអាចស្វែងរកសេចក្តីពិត និងដោះស្រាយនិស្ស័យពុករលួយរបស់យើង ចុះចូលចំពោះព្រះ មានភក្ដីភាពចំពោះទ្រង់ និងទទួលបានសេចក្តីសង្រ្គោះទ្រង់។ ការបំពេញភារកិច្ចក្នុងដំណាក់ព្រះ គឺជាការទទួលខុសត្រូវ ជាភារកិច្ចរបស់យើង ហើយនោះជាព្រះដែលប្រទានឱកាសនេះដល់យើង ដើម្បីទទួលបានសេចក្តីពិត និងបានសង្រ្គោះ។ នេះជាកិច្ចការដ៏អស្ចារ្យ និងទៀងត្រង់បំផុត ដែលបុគ្គលម្នាក់អាចរ៉ាប់រង។ តែពួកទទឹងនឹងព្រះគ្រីស្ទយកកិច្ចការដ៏ស្រស់បំព្រង និងសុចរិតនេះ មកបំភ្លៃជាការដោះដូរទៅវិញ។ ពួកគេនៅតែសង្ឃឹមចង់ទទួលបានព្រះពរនៅក្នុងជំនឿ និងភារកិច្ចរបស់ខ្លួនដដែល។ ពួកគេមិនអាចមានជំនឿពិតប្រាកដ ឬរងទុក្ខ និងលះបង់ឡើយ។ ពួកគេជាអ្នកមិនជឿ និងជនឆ្លៀតឱកាស។ បើមើលពីរបៀបដែលខ្ញុំប្រព្រឹត្តក្នុងភារកិច្ច តើខ្ញុំមិនដូចជាពួកគេទេឬអី? ខ្ញុំមិនបានគិតពីព្រះទ័យព្រះទេ ខ្ញុំតែងធ្វើការមិនអស់ពីចិត្តជានិច្ច។ ខ្ញុំឱ្យទៅតិច តែចង់បានមកវិញច្រើន លេងល្បិចជាមួយព្រះ និងវៀចវេរ។ តើខ្ញុំមិនមែនប្រែភារកិច្ចខ្ញុំឱ្យក្លាយជាការដោះដូរទេឬអី? ខ្ញុំមិនមែនជាអ្នកជឿទេ។ ខ្ញុំ់ធ្លាប់គិតថា ឱ្យតែខ្ញុំជោគជ័យក្នុងភារកិច្ច អាចបន្តនៅក្នុងពួកជំនុំ និងមិនត្រូវគេបណ្ដេញ នោះខ្ញុំអាចបានសង្រ្គោះហើយ។ តែចុងក្រោយ ខ្ញុំឃើញថា ទាំងនោះជាសញ្ញាណ និងការស្រមើស្រមៃរបស់ខ្ញុំ ដែលមិនស្របជាមួយបន្ទូលព្រះឡើយ។ ព្រះមិនដែលមានបន្ទូលថា ការសម្រេចភារកិច្ចបានបន្តិច មិនធ្វើការអាក្រក់ ឬមិនត្រូវគេបណ្ដេញចេញ និងផាត់ចោល មានន័យថា អ្នកបានសង្រ្គោះឡើយ។ ព្រះកំណត់ថាតើមនុស្សអាចបានសង្រ្គោះ ដោយផ្អែកលើថាតើពួកគេដេញតាមសេចក្តីពិត ពួកគេចូលក្នុងសេចក្តីពិតក្នុងភារកិច្ចរបស់ខ្លួន និងថាតើពួកគេដោះស្រាយនិស្ស័យពុករលួយរបស់ខ្លួនឬអត់។ គ្មានផ្លូវកាត់ផ្សេងទៀតឡើយ។ ព្រះចង់ឱ្យមនុស្សក្លាយជាទៀងត្រង់។ បើមនុស្សតែងតែវៀចវេរ និងខ្ជីខ្ជាក្នុងភារកិច្ច ទោះបីពួកគេសម្រេចបានកិច្ចការខ្លះក៏ដោយ ក៏ព្រះស្អប់និស្ស័យបែបនេះដែរ។ ចុងក្រោយ ព្រះនឹងលាតត្រដាង និងផាត់ពួកគេចោលមិនខាន។ ខ្ញុំបានគិតដល់ព្រះបន្ទូលរបស់ព្រះអម្ចាស់យេស៊ូវថា៖ «ដូច្នេះ ដោយព្រោះអ្នកគ្រាន់តែក្តៅឧណ្ហៗ ត្រជាក់មិនចំជាត្រជាក់ ក្តៅមិនចំជាក្តៅ នោះខ្ញុំនឹងខ្ជាក់អ្នកចេញពីមាត់របស់ខ្ញុំ» (វិវរណៈ ៣:១៦)។ ខ្ញុំមិនបានគិតដល់វឌ្ឍនភាពក្នុងភារកិច្ចទេ តែខ្ញុំធ្វើតាមទម្លាប់ប៉ុណ្ណោះ។ តើនេះមិនមែនជាអាកប្បកិរិយាក្ដៅមិនក្ដៅ ត្រជាក់មិនត្រជាក់ តែក្ដៅឧណ្ហៗទេឬអី? តើព្រះជាម្ចាស់មិនស្អប់ខ្ញុំទេឬអី? ពេលដឹងថា ព្រះមាននិស្ស័យមិនអត់ឱននឹងការប្រមាថ ធ្វើឱ្យខ្ញុំខ្លាចជាខ្លាំង។ ខ្ញុំបានអធិស្ឋានថា៖ «ឱព្រះជាម្ចាស់អើយ ខ្ញុំម្ចាស់ចង់ប្រែចិត្ត។ ពីពេលនេះតទៅ ខ្ញុំម្ចាស់នឹងដាក់ចិត្តដាក់កាយបំពេញកិច្ចការខ្ញុំម្ចាស់ សូមទ្រង់ប្រៀនប្រដៅខ្ញុំម្ចាស់ផង បើខ្ញុំធ្វើការឱ្យតែរួចពីដៃ»។

ក្រោយមក ខ្ញុំបានអានអត្ថបទព្រះបន្ទូលមួយ ដែលបានផ្ដល់ផ្លូវអនុវត្តន៍មួយដល់ខ្ញុំ៖ «នៅពេលមនុស្សបំពេញភារកិច្ច តាមពិតទៅ ពួកគេកំពុងធ្វើអ្វីដែលពួកគេគប្បីត្រូវធ្វើ។ ប្រសិនបើអ្នកបំពេញភារកិច្ចនៅចំពោះព្រះភក្រ្តព្រះជាម្ចាស់ ប្រសិនបើអ្នកបំពេញភារកិច្ចរបស់អ្នក និងចុះចូលចំពោះព្រះជាម្ចាស់ ដោយមានអាកប្បកិរិយាស្មោះត្រង់ និងអស់ពីចិត្ត តើអាកប្បកិរិយាបែបនេះនឹងមិនកាន់តែត្រឹមត្រូវទេឬអី? ដូច្នេះ តើអ្នកគប្បីមានអាកប្បកិរិយានេះនៅក្នុងជីវិតរស់នៅប្រចាំថ្ងៃរបស់អ្នកដោយរបៀបណា? អ្នកត្រូវធ្វើឱ្យ 'ការថ្វាយបង្គំព្រះជាម្ចាស់ដោយអស់ពីចិត្ត និងដោយភាពស្មោះត្រង់' ក្លាយជាការពិត។ នៅពេលណាដែលអ្នកចង់ធ្វើបែបបង្គ្រប់កិច្ច នៅពេលណាដែលអ្នកចង់ធ្វើខ្លួនក្រឡេចក្រឡុច ហើយខ្ជិលច្រអូស និងនៅពេលណាដែលអ្នកបែកអារម្មណ៍ ឬចង់តែលេងសើច អ្នកគួរតែពិចារណាថា៖ 'តើតាមរយៈការប្រព្រឹត្តបែបនេះ ខ្ញុំជាមនុស្សមិនគួរឱ្យទុកចិត្តឬ? តើនេះជាការដាក់ចិត្តធ្វើភារកិច្ចរបស់ខ្ញុំដែរឬទេ? ដោយការធ្វើបែបនេះ តើខ្ញុំមិនស្មោះស្ម័គ្រទេឬ? តើខ្ញុំមិនបានបំពេញតាមការផ្ទុកផ្តាក់ដែលព្រះជាម្ចាស់បានប្រទានដល់ខ្ញុំទេឬ?' នេះជារបៀបដែលអ្នកគួរតែឆ្លុះបញ្ចាំងពីខ្លួនឯង។ ប្រសិនបើអ្នកដឹងថា អ្នកតែងតែធ្វើបែបបង្គ្រប់កិច្ចនៅក្នុងភារកិច្ចរបស់អ្នក ថាអ្នកមិនស្មោះស្ម័គ្រ ហើយថាអ្នកបានធ្វើឱ្យព្រះជាម្ចាស់ឈឺចាប់ តើអ្នកគួរធ្វើដូចម្ដេច? អ្នកគួរថា៖ 'ពេលនោះ ទូលបង្គំយល់ថា ដូចជាមានបញ្ហាដែរ ប៉ុន្តែទូលបង្គំមិនបានចាត់ទុករឿងនេះជាបញ្ហាទេ។ ទូលបង្គំបានធ្វើការដោយធ្វេសប្រហែស។ ពីមុន ទូលបង្គំមិនដឹងទេ ឥឡូវទើបទូលបង្គំដឹងថា ទូលបង្គំបានធ្វេសប្រហែស និងធ្វើការឱ្យតែរួចពីដៃ ដឹងទៀតថា ទូលបង្គំមិនបានបំពេញតាមទំនួលខុសត្រូវរបស់ទូលបង្គំឡើយ។ ខ្ញុំម្ចាស់ពិតជាខ្វះមនសិការ និងហេតុផលមែន!' អ្នកបានរកឃើញបញ្ហា និងស្គាល់ខ្លួនឯងបានបន្តិច ដូច្នេះ ឥឡូវនេះ អ្នកត្រូវតែផ្លាស់ប្ដូរខ្លួនឯង! អ្នកមានអាកប្បកិរិយាខុសឆ្គងចំពោះការបំពេញភារកិច្ចរបស់ខ្លួន។ អ្នកបានចាត់ទុកវាដូចជាការងារបន្ថែម ហើយគ្រាន់តែធ្វើឱ្យតែរួចពីដៃប៉ុណ្ណោះ ហើយអ្នកមិនបានដាក់ចិត្តធ្វើវាទេ។ ប្រសិនបើអ្នកធ្វើបែបបង្គ្រប់កិច្ចបែបនេះម្ដងទៀត អ្នកត្រូវតែអធិដ្ឋានទៅព្រះជាម្ចាស់ ហើយឱ្យទ្រង់ប្រៀនប្រដៅ និងវាយផ្ចាលអ្នកចុះ។ ទាល់តែអ្នកមានការប្ដេជ្ញាចិត្តបែបនេះក្នុងការបំពេញភារកិច្ចរបស់អ្នក ទើបអ្នកពិតជាអាចប្រែចិត្តបាន។ អ្នកនឹងកែប្រែខ្លួនបាន លុះត្រាតែមនសិការរបស់អ្នកស្អាតស្អំ ហើយឥរិយាបថរបស់អ្នកចំពោះការបំពេញភារកិច្ចត្រូវបានផ្លាស់ប្ដូរ។ ហើយនៅពេលពួកគេប្រែចិត្ត ពួកគេក៏ត្រូវឆ្លុះបញ្ចាំងជាញឹកញាប់មើលថាតើពួកគេពិតជាបានបំពេញភារកិច្ចរបស់ខ្លួនដោយអស់ពីចិត្ត អស់ពីគំនិត និងអស់ពីកម្លាំងដែរឬអត់។ ដោយការប្រើព្រះបន្ទូលព្រះជាម្ចាស់ជាខ្នាតរង្វាស់ និងអនុវត្តតាមព្រះបន្ទូលទាំងនោះ ពេលនោះ ទើបពួកគេនឹងដឹងថាតើនៅមានបញ្ហាអ្វីខ្លះទៀតក្នុងការបំពេញភារកិច្ចរបស់ខ្លួន។ តាមរយៈការបន្តដោះស្រាយបញ្ហាបែបនេះ ស្របតាមព្រះបន្ទូលរបស់ព្រះជាម្ចាស់ តើពួកគេមិនកំពុងធ្វើឱ្យការបំពេញភារកិច្ចរបស់ខ្លួនដោយអស់ពីចិត្ត អស់ពីគំនិត និងអស់ពីកម្លាំងរបស់ខ្លួន ដើម្បីអនុវត្តតាមការពិតទេឬ? តើមនុស្សដែលបំពេញភារកិច្ចរបស់ខ្លួនបែបនេះ មិនបំពេញកិច្ចការដោយអស់ពីចិត្ត អស់ពីគំនិត និងអស់ពីកម្លាំងរបស់ខ្លួនទេឬ?» («មានតែការអានព្រះបន្ទូលរបស់ព្រះជាម្ចាស់ឱ្យបានញឹកញាប់ និងការត្រិះរិះពិចារណាពីសេចក្តីពិតប៉ុណ្ណោះ ទើបអាចមានផ្លូវដើម្បីដើរតាមបាន» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះបន្ទូលប្រទានឱ្យខ្ញុំមានផ្លូវអនុវត្តន៍ច្បាស់មួយ។ ខ្ញុំត្រូវប្រើបេះដូង និងស្មោះត្រង់ក្នុងភារកិច្ច ស្ម័គ្រចិត្តលះបង់ យកចិត្តទុកដាក់ និងមានទំនួលខុសត្រូវ ហើយដាក់កម្លាំងទាំងអស់ ដើម្បីឱ្យខ្ញុំអាចបំពេញភារកិច្ចបានល្អ និងផ្គាប់ព្រះទ័យព្រះ។ ផងដែរ នៅពេលខ្ញុំចង់ខ្ជីខ្ជា និងខ្ជិលច្រអូស ខ្ញុំគួរតែអធិស្ឋាន បោះបង់សាច់ឈាម និងទូលសុំឱ្យព្រះប្រៀនប្រដៅ និងវាយផ្ចាល។ បែបនេះ ខ្ញុំនឹងមិនទំនងជាដើរតាមសាច់ឈាមទេ។

ក្រោយមក ខ្ញុំធ្វើតាមព្រះបន្ទូល។ ខ្ញុំបានគិតគូរពីរបៀបបំពេញភារកិច្ចឱ្យបានល្អ និងមានផលិតភាពកាន់តែច្រើន។ ខ្ញុំដឹងថា បងប្អូនប្រុសស្រីទាំងអស់នៅក្នុងក្រុម មានចំណុចខ្លាំង និងចំណុចខ្សោយរបស់ខ្លួន។ ខ្ញុំគិតពីរបៀបរៀបចំការងាររបស់គ្រប់គ្នា ដែលអនុញ្ញាតឱ្យពួកគេប្រើចំណុចខ្លាំងរបស់ខ្លួន និងផ្ដល់ជំនួយជាក់ស្ដែងដល់ពួកគេនៅផ្នែកដែលពួកគេខ្វះខាត។ ផងដែរ កាលលើកមុន ខ្ញុំយល់ថា ខ្ញុំជាប្រធានគេ ឱ្យតែខ្ញុំកាន់ការងារបានល្អ ហើយអ្នកដទៃបំពេញភារកិច្ចខ្លួនបានល្អ នោះមានន័យថា ខ្ញុំធ្វើការបានល្អហើយ ដូច្នេះ ខ្ញុំអាចមានពេលទំនេរខ្លះបាន។ ឥឡូវ ខ្ញុំកំណត់គោលដៅសម្រាប់ខ្លួនឯង ដើម្បីបំពេញភារកិច្ចឱ្យអស់ពីសមត្ថភាព។ កាលវិភាគខ្ញុំពេញរាល់ថ្ងៃ មមាញឹកជាងមុន ហើយជួនកាល ខ្ញុំនឿយហត់ជាខ្លាំង តែខ្ញុំបានស្រួលចិត្ត ស្ងប់ចិត្តយ៉ាងប្រាកដ។ ហើយគួរឱ្យភ្ញាក់ផ្អើល នៅខែបន្ទាប់ ផលិតភាពយើងបានកើនឡើងគួរឱ្យកត់សម្គាល់។ ខ្ញុំរំភើបចិត្តណាស់។ ខ្ញុំអាចឃើញថា ព្រះចង់ឱ្យយើងស្មោះត្រង់។ ពេលខ្ញុំផ្លាស់ប្ដូរទស្សនៈខ្ញុំ រួចសហការយ៉ាងពិតប្រាកដជាមួយព្រះ ខ្ញុំអាចឃើញពីការណែនាំរបស់ទ្រង់ និងទទួលបានលទ្ធផលក្នុងភារកិច្ច។ អរព្រះគុណព្រះ!


៨១. បទពិសោធដែលមិនអាចបំភ្លេចបាន អំពីការផ្សាយដំណឹងល្អ

ដោយគីរ៉ា ប្រទេសអ៊ីតាលី

បទពិសោធដ៏គួរឱ្យចាប់អារម្មណ៍បំផុតរបស់ខ្ញុំ កើតឡើងនៅខែមេសា ឆ្នាំ ២០២១។ ខ្ញុំបានជួបបងប្រុសកាតូលិកម្នាក់តាមអនឡាញ ឈ្មោះ រ៉ាហ្វាអែល។ ពេលកំពុងផ្សាយដំណឹងល្អជាមួយគាត់ ខ្ញុំឃើញថា គាត់មានគុណសម្បត្តិមិនអន់ទេ និងឃើញទៀតថា គាត់ឆាប់យល់ពីសេចក្តីពិត។ ដោយបានអានព្រះបន្ទូលព្រះដ៏មានគ្រប់ព្រះចេស្ដា គាត់យល់ថា នេះជាព្រះសូរសៀងព្រះ។ គាត់ព្រមស្វែងរក និងសិក្សា ហើយគាត់ក៏បានចូលរួមការជួបជុំយ៉ាងសកម្មផងដែរ។

តែអ្វីដែលគួរឱ្យភ្ញាក់ផ្អើល នៅថ្ងៃមួយ មានបងស្រីម្នាក់បានផ្ញើសារមកខ្ញុំថា បងរ៉ាហ្វាអែលបានជួបបូជាចារ្យកាតូលិកចំណាស់របស់គាត់ដោយចៃដន្យ និងថា គាត់លែងចូលរួមការជួបជុំទៀតហើយ។ ពេលឮបែបនេះ ខ្ញុំភ្ញាក់ព្រឺតតែម្ដង។ គាត់ច្បាស់ជាទទួលសញ្ញាណ និងជំនឿខុសឆ្គងច្រើនហើយ។ ភ្លាមនោះ ខ្ញុំបានទាក់ទងទៅគាត់ រួចខ្ញុំដឹងថា គាត់បានយល់ច្រឡំជាមួយអ្វីដែលយើងបាននិយាយ ប៉ុន្តែ គាត់មិនបាននិយាយអំពីអ្វីដែលគាត់បានយល់ច្រឡំនោះទេ។ ខ្ញុំមិនដឹងថា ខ្ញុំគួរប្រកបគ្នាបែបណាជាមួយគាត់ទេ ខ្ញុំទ័លគំនិតហើយ ហើយខ្ញុំក៏មិនដឹងថាត្រូវធ្វើបែបណានោះដែរ។ ខ្ញុំបន្តអំពាវនាវរកព្រះ ដោយទូលសុំឱ្យទ្រង់ជួយណែនាំគាត់ បើគាត់ជាកូនចៀមរបស់ព្រះ និងថា ខ្ញុំព្រមធ្វើគ្រប់យ៉ាងដែលខ្ញុំអាចធ្វើបាន ដើម្បីប្រកបគ្នាជាមួយគាត់។ ក្រោយមក បងស្រីអានីឡា និងខ្ញុំបានអញ្ជើញបងរ៉ាហ្វាអែលមកប្រកបគ្នាជាមួយគ្នា។ គាត់បាននិយាយអំពីគោលលទ្ធិសាសនាជាច្រើន ដែលស្ដាប់ទៅគួរឱ្យរំជួលចិត្ត និយាយអំពីការប្ដូរផ្ដាច់របស់គាត់ចំពោះព្រះអម្ចាស់យេស៊ូវ អំពីរបៀបដែលជំនឿគាត់រឹងមាំ និងថា ការយកកំណើតជាមនុស្សរបស់ព្រះ មិនអាចជាស្ត្រីនោះឡើយ។ គាត់យល់ថា ដោយសារព្រះអម្ចាស់យេស៊ូវបានយកកំណើតជាបុរស ហើយទ្រង់បានហៅព្រះនៅឯស្ថានសួគ៌ថាជា «ព្រះវរបិតា» និងដោយសារមនុស្សនៅក្នុងពិភពសាសនាស៊ាំនឹងហៅព្រះនៅឯស្ថានសួគ៌ថាជា «ព្រះវរបិតា» ដូច្នេះ ព្រះអម្ចាស់គួរតែយាងត្រលប់មកវិញនៅក្នុងទម្រង់ជាបុរស និងថា ព្រះដ៏មានគ្រប់ព្រះចេស្ដា ដែលលេចមក និងធ្វើការនៅក្នុងទម្រង់ជាស្ត្រី គឺមិនអាចទទួលយកបានទេចំពោះគាត់។ ពេលស្ដាប់សម្ដីយ៉ាងមុតមាំរបស់គាត់បែបនេះ ខ្ញុំហាក់ភាំងស្មារតី មិនដឹងថា ត្រូវចាប់ផ្ដើមពីណាទេ។ ពេលនោះ ខ្ញុំស្រាប់តែនឹកចាំខ្សែភាពយន្តដំណឹងល្អមួយ ឈ្មោះថា អាថ៌កំបាំងនៃការគោរពប្រណិប័តន៍ព្រះ៖ ផលវិបាក និងចាំបានថា សេចក្តីពិតដែលបានប្រកបគ្នាក្នុងខ្សែភាពយន្តនេះ អាចដោះស្រាយបញ្ហានេះបាន។ ដូច្នេះ ខ្ញុំក៏ប្រញាប់និយាយថា៖ «បងប្រុស ខ្ញុំជឿថា ជំនឿរបស់បងលើព្រះអម្ចាស់យេស៊ូវ ពិតជារឹងមាំណាស់ តែសូមបងគិតបន្តិចមើល៍ថា៖ ជារឿយៗ យើងអធិស្ឋានទៅព្រះអម្ចាស់យេស៊ូវ តែយើងស្គាល់ទ្រង់យ៉ាងពិតប្រាកដឬទេ? តើយើងពិតជាដឹងថា ព្រះអម្ចាស់យេស៊ូវ ជាការយកកំណើតជាមនុស្សរបស់ព្រះដោយផ្ទាល់ព្រះអង្គទេ? តើយើងពិតជាដឹងថា ទ្រង់ជាសេចក្តីពិត ជាផ្លូវ និងជាជីវិតដែរទេ? តើយើងហ៊ាននិយាយថា យើងស្គាល់ពីសារជាតិជាព្រះរបស់ព្រះអម្ចាស់យេស៊ូវឬទេ? តើយើងហ៊ានធានាថា ពេលព្រះអម្ចាស់យេស៊ូវយាងត្រលប់មកវិញ យើងពិតជាដឹងថា នោះគឺជាទ្រង់ដែរទេ? ហេតុអ្វីក៏យើងជឿលើទ្រង់យ៉ាងពិតប្រាកដដូច្នេះ? តើនោះព្រោះតែគ្រួសារដែលផ្ដល់កំណើតដល់ទ្រង់ ឬក៏ការលេចមករបស់ទ្រង់?» បង រ៉ាហ្វាអែល មិនបានតបវិញទេ។ ពេលនោះ ខ្ញុំបានអានអត្ថបទពីរបីចេញពីព្រះបន្ទូលព្រះដ៏មានគ្រប់ព្រះចេស្ដាឱ្យគាត់ស្ដាប់។ «សារជាតិនៃជំនឿរបស់មនុស្សលើព្រះជាម្ចាស់គឺជាជំនឿលើព្រះវិញ្ញាណនៃព្រះជាម្ចាស់ ហើយសូម្បីតែជំនឿលើព្រះជាម្ចាស់ដែលយកកំណើតជាមនុស្ស ក៏ដោយព្រោះសាច់ឈាមនេះគឺជាតំណាងនៃព្រះវិញ្ញាណរបស់ព្រះជាម្ចាស់ដែលមានន័យថា ជំនឿនោះ គឺនៅតែជាជំនឿលើព្រះវិញ្ញាណដដែល។ មានភាពខុសគ្នារវាងព្រះវិញ្ញាណនិងសាច់ឈាម ប៉ុន្តែដោយសារសាច់ឈាមនេះមកអំពីព្រះវិញ្ញាណ ហើយគឺជាព្រះបន្ទូលដែលបានក្លាយជាសាច់ឈាមនោះអ្វីដែលមនុស្សជឿ គឺនៅតែជាលក្ខណៈពីដើមរបស់ព្រះជាម្ចាស់ដដែល» («មានតែអស់អ្នកដែលស្គាល់ព្រះជាម្ចាស់ និងស្គាល់កិច្ចការរបស់ទ្រង់ប៉ុណ្ណោះជាអ្នកដែលផ្គាប់ព្រះហឫទ័យព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ការយកកំណើតជាមនុស្សមានន័យថា ព្រះវិញ្ញាណរបស់ព្រះជាម្ចាស់ត្រលប់ជាសាច់ឈាម ពោលគឺ ព្រះជាម្ចាស់ដែលត្រលប់ជាសាច់ឈាម និងកិច្ចការដែលសាច់ឈាមនោះធ្វើ គឺជាកិច្ចការនៃព្រះវិញ្ញាណ ដែលត្រូវសម្រេចជារូបរាងនៅក្នុងសាច់ឈាម និងស្ដែងចេញតាមរយៈសាច់ឈាម។ ក្រៅពីសាច់ឈាមរបស់ព្រះជាម្ចាស់ គ្មាននរណាម្នាក់អាចបំពេញព័ន្ធកិច្ចរបស់ព្រះដែលយកកំណើតជាមនុស្សបានឡើយ។ ពោលគឺ មានតែសាច់ឈាមជាមនុស្សរបស់ព្រះជាម្ចាស់ គឺភាពជាមនុស្សសាមញ្ញនេះប៉ុណ្ណោះទេ ទើបអាចធ្វើកិច្ចការរបស់ព្រះជាម្ចាស់បាន គ្មាននរណាផ្សេងអាចធ្វើបានឡើយ» («សារជាតិនៃសាច់ឈាមដែលព្រះជាម្ចាស់គង់សណ្ឋិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលអានព្រះបន្ទូលឱ្យគាត់ស្ដាប់រួច ខ្ញុំបានប្រកបគ្នាថា៖ «យើងគ្រប់គ្នាសុទ្ធតែដឹងថា ព្រះអម្ចាស់យេស៊ូវបានប្រសូតមកក្នុងគ្រួសារជាងឈើ ដឹងថា ទ្រង់មានរូបរាងធម្មតា ពីសម្បកក្រៅ ទ្រង់គ្មានខុសអ្វីពីមនុស្សធម្មតាទេ តែទ្រង់ជារូបកាយដែលត្រូវបានគ្រងដោយព្រះវិញ្ញាណ ហើយទ្រង់ជាព្រះដែលយកកំណើតជាមនុស្សដោយផ្ទាល់ព្រះអង្គ។ វាមិនមែនព្រោះតែទ្រង់ជាសាសន៍យូដា ទើបយើងជឿលើទ្រង់នោះទេ ហើយក៏មិនមែនព្រោះតែទ្រង់កើតចេញពីនាងម៉ារី ហើយក៏មិនមែនព្រោះតែភេទ ឬរូបរាងរបស់ទ្រង់នោះដែរ។ យើងជឿលើទ្រង់ ព្រោះតែទ្រង់មានសារជាតិនៃព្រះវិញ្ញាណ ព្រោះតែទ្រង់ជាសេចក្តីពិត ជាផ្លូវ និងជាជីវិត។ មានតែទ្រង់ម្នាក់ប៉ុណ្ណោះ ទើបអាចសម្ដែងចេញសេចក្តីពិត និងបំពេញកិច្ចការជាព្រះ។ ដូចគ្នាដែរ ហេតុអ្វីក៏ឥឡូវយើងជឿលើព្រះដ៏មានគ្រប់ព្រះចេស្ដា? យើងជឿ ព្រោះតែព្រះដ៏មានគ្រប់ព្រះចេស្ដា គឺជាព្រះអម្ចាស់យេស៊ូវ ដែលបានយាងត្រលប់មកវិញ ទ្រង់ជាព្រះវិញ្ញាណរបស់ព្រះអម្ចាស់យេស៊ូវ ដែលបានគ្រងសាច់ឈាមជាមនុស្សធម្មតាម្ដងទៀត រស់នៅក្នុងចំណោមយើង សម្ដែងចេញសេចក្តីពិត និងធ្វើកិច្ចការជំនុំជម្រះ និងកិច្ចការបន្សុទ្ធនៅគ្រាចុងក្រោយ។ ព្រះដ៏មានគ្រប់ព្រះចេស្ដា និងព្រះអម្ចាស់យេស៊ូវ មានប្រភពដូចគ្នា និងមានសារជាតិនៃព្រះវិញ្ញាណដូចគ្នា។ មិនថាការយកកំណើតជាមនុស្សរបស់ព្រះនេះកើតចូលក្នុងគ្រួសារណា ថាទ្រង់មានរូបរាង មានភេទអ្វីបែបណានោះទេ គ្មានអ្វីអាចផ្លាស់ប្ដូរសារជាតិរបស់ទ្រង់បាននោះឡើយ។ ព្រះដ៏មានគ្រប់ព្រះចេស្ដាបានសម្ដែងចេញសេចក្តីពិតជាច្រើន និងធ្វើកិច្ចការជំនុំជម្រះនៅគ្រាចុងក្រោយ។ ការនេះសបញ្ជាក់ថា ព្រះដ៏មានគ្រប់ព្រះចេស្ដា គឺជាការយកកំណើតជាមនុស្សរបស់ព្រះវិញ្ញាណ និងថា ទ្រង់ជាព្រះអម្ចាស់យេស៊ូវដែលបានយាងត្រលប់មកវិញ»។

គាត់ព្រមស្វែងរកបន្តិចម្ដងៗ និងថា គាត់យល់ស្របជាមួយអ្វីគ្រប់យ៉ាងដែលខ្ញុំបាននិយាយ តែគាត់នៅមិនទាន់យល់ថាហេតុអ្វីក៏លើកនេះព្រះជ្រើសរើសយកកំណើតក្នុងទម្រង់ជាស្ត្រី។ ដោយឃើញថា គាត់បានធូរចិត្តបន្តិច ខ្ញុំក៏សួរគាត់ថា៖ «តើទម្រង់ ឬភេទដែលព្រះជ្រើសរើសប្រើ ដើម្បីធ្វើការក្នុងសាច់ឈាមនេះ ជារឿងដែលយើងអាចជ្រើសរើសបានឬទេ? ពេលម្ដាយយើងផ្ដល់កំណើតដល់យើង យើងមិនអាចជ្រើសរើសរូបរាងរបស់គាត់បានទេ ហើយមិនថាគាត់មានរូបរាងបែបណា យើងបានត្រឹមទទួលយកប៉ុណ្ណោះ។ នេះជាមូលហេតុដែលកូនៗគួរតែមាន។ តើបងមិនយល់ស្របទេឬអី?» បងរ៉ាហ្វាអែលបានងក់ក្បាល រួចនិយាយថា៖ «មែនហើយ យើងគ្មានសិទ្ធិជ្រើសរើសទេ»។ ខ្ញុំបន្តទៀតថា៖ «ដូចគ្នាដែរ តើប្រភេទនៃសាច់ឈាមដែលព្រះជ្រើសរើសយកកំណើតជាបុរស ឬជាស្ត្រីឥឡូវ ជាអ្វីមួយដែលយើងអាចជ្រើសរើសបានឬទេ? បើយើងថា បើព្រះយាងមកជាបុរស ទើបខ្ញុំទទួលយក តែបើទ្រង់យាងមកជាស្ត្រី ខ្ញុំនឹងមិនទទួលយក តើសម្ដីនេះសមហេតុផលឬទេ? ភេទនៃការយកកំណើតជាមនុស្សរបស់ព្រះ គឺជារឿងរបស់ព្រះផ្ទាល់ និងជាការជ្រើសរើសរបស់ព្រះ។ ក្នុងនាមជាមនុស្ស យើងគ្មានលក្ខណៈសម្បត្តិអ្វីត្រូវបញ្ចេញមតិឡើយ មែនទេ? ព្រះជាម្ចាស់ គឺជាព្រះអម្ចាស់នៃរបស់សព្វសារពើ។ ព្រះប្រាជ្ញាញាណរបស់ព្រះ ខ្ពង់ខ្ពស់ជាងស្ថានសួគ៌ ហើយព្រះតម្រិះទ្រង់ក៏ខ្ពស់ជាងគំនិតរបស់មនុស្សដែរ។ យើងត្រឹមជាមនុស្សកំប៉ិកកំប៉ុកប៉ុណ្ណោះ តើអាចវាស់ស្ទង់ប្រាជ្ញាញាណរបស់ព្រះនៅក្នុងកិច្ចការរបស់ទ្រង់ម្ដេចកើតទៅ? ទាក់ទងនឹងការលេចមក និងកិច្ចការរបស់ព្រះ យើងគ្មានសិទ្ធិជ្រើសរើសសោះឡើយ។ ព្រះបានត្រលប់ជាសាច់ឈាម ហើយដរាបណាទ្រង់សម្ដែងចេញសេចក្តីពិត និងធ្វើកិច្ចការរបស់ព្រះ មិនថាទ្រង់មានភេទអ្វីទេ ទ្រង់គឺជាព្រះដោយផ្ទាល់ព្រះអង្គ ហើយយើងគួរទទួលយក និងស្ដាប់បង្គាប់តាម។ បែបនេះទើបសមហេតុផល និងសមជាមនុស្សមានបញ្ញា»។ បន្ទាប់ពីខ្ញុំប្រកបគ្នារួច បងរ៉ាហ្វាអែលបានស្ដាប់យ៉ាងយកចិត្តទុកដាក់ និងមិនប្រកែកជាមួយខ្ញុំឡើយ។

ក្រោយមក ខ្ញុំអានអត្ថបទព្រះគម្ពីរពីរបីឱ្យគាត់ស្ដាប់៖ «ដើមឡើយ មានព្រះបន្ទូល ព្រះបន្ទូលក៏គង់នៅជាមួយព្រះជាម្ចាស់ ព្រះបន្ទូលជាព្រះជាម្ចាស់» (យ៉ូហាន ១:១)។ «ផែន‌ដីគ្មានរូបរាង នៅទទេ ហើយមានតែភាពងងឹតនៅគ្របលើជម្រៅទឹក។ ហើយព្រះវិញ្ញាណរបស់ព្រះបានធ្វើចលនានៅលើផ្ទៃទឹក» (លោកុប្បត្តិ ១:២)។ «ដូចនេះព្រះជាម្ចាស់បានបង្កើតមនុស្សមកដូចរូបអង្គទ្រង់ ដោយដូចរូបព្រះជាម្ចាស់ដែលបានបង្កើតគេមក គឺទ្រង់បានបង្កើតបុរស និងស្ដ្រី» (លោកុប្បត្តិ ១:២៧)។ «ហេតុដូច្នេះ ចូរប្រុងប្រយ័ត្នឱ្យមែន‌ទែន ដ្បិតអ្នករាល់គ្នាមិនឃើញមានភាពដូចគ្នានៅថ្ងៃដែលព្រះយេហូវ៉ាបានមានបន្ទូលមកកាន់អ្នកនៅភ្នំហោរែបពីកណ្តាលភ្លើងនោះទេ ក្រែងលោអ្នករាល់គ្នាបង្ខូចខ្លួន និងធ្វើជារូបចម្លាក់ដូចរូបអង្គណាមួយ ទោះជាប្រុស ឬស្រីក្តី ឬជារូបសត្វណាមួយដែលនៅលើផែន‌ដី ឬជារូបសត្វស្លាបណាមួយដែលហើរនៅលើអាកាស» (ចោទិយកថា ៤:១៥-១៧)។ ខ្ញុំបានប្រកបគ្នាថា៖ «ចេញពីអត្ថបទព្រះគម្ពីរទាំងនេះ យើងអាចឃើញថា ព្រះជាម្ចាស់មានសារជាតិជាវិញ្ញាណ ថាទ្រង់គ្មានទម្រង់មួយថេរឡើយ និងឃើញទៀតថា ទ្រង់មិនអនុញ្ញាតឱ្យមនុស្សឆ្លាក់រូបទ្រង់ ដើម្បីថ្វាយបង្គំនោះទេ។ នៅក្នុងលោកុប្បត្តិ ចែងថា កាលពីដើមដំបូង ព្រះបានបង្កើតបុរសមុន បន្ទាប់មក ស្ត្រីក្នុងរូបអង្គទ្រង់។ ដូច្នេះ តើបងនឹងនិយាយថា ព្រះជាបុរស ឬក៏ស្ត្រី? បើបងថា ព្រះជាបុរស តែទ្រង់បង្កើតស្ត្រីក្នុងរូបអង្គទ្រង់ ឬបើបងថា ព្រះជាស្ត្រី តែទ្រង់ក៏បង្កើតបុរសក្នុងរូបអង្គទ្រង់ដែរ តើនេះយ៉ាងម៉េចដែរទៅ? ព្រះជាម្ចាស់ជាព្រះសុចរិត ហើយទ្រង់បានបង្កើតបុរស និងស្ត្រីក្នុងរូបអង្គរបស់ទ្រង់។ លើកដំបូងដែលទ្រង់បានយកកំណើតគឺជាបុរស ហើយនៅគ្រាចុងក្រោយ ទ្រង់បានយកកំណើតជាស្ត្រី នេះមានន័យថា ទ្រង់ប្រព្រឹត្តចំពោះភេទទាំងពីរដោយស្មើភាពគ្នា។ បើព្រះយកកំណើតជាបុរសទាំងពីរលើក នោះវាមិនយុត្តិធម៌ចំពោះស្ត្រីទេ។ ការនិយាយថា ព្រះជាម្ចាស់ជាបុរស ឬជាស្ត្រី គឺជាការដាក់កម្រិតចំពោះព្រះ ហើយនេះជាអ្វីមួយដែលទ្រង់ស្អប់បំផុត។ គ្រប់ពេលដែលព្រះយកកំណើតជាមនុស្ស គឺដើម្បីសង្រ្គោះមនុស្សជាតិ ហើយការយកកំណើតជាមនុស្ស មានន័យថាជាការយកទម្រង់ជាមនុស្ស ជាបុរស ឬជាស្ត្រី។ ក៏ប៉ុន្តែ មិនថាព្រះយកកំណើតជាមនុស្សដោយមានភេទអ្វីនោះឡើយ ក៏សារជាតិរបស់ទ្រង់មិនផ្លាស់ប្ដូរជារៀងរហូតដែរ»។ ពេលឮបែបនេះ បងរ៉ាហ្វាអែល បានភ្ញាក់រឭក រួចនិយាយថា៖ «ព្រះយកកំណើតជាស្ត្រីនៅគ្រាចុងក្រោយ ពិតជាមានអត្ថន័យមែន!»

ក្រោយមក ខ្ញុំបានផ្ញើអត្ថបទពីរបីចេញពីព្រះបន្ទូលព្រះដ៏មានគ្រប់ព្រះចេស្ដាដល់គាត់។ «ដំណាក់កាលនីមួយៗនៃកិច្ចការដែលព្រះជាម្ចាស់បានធ្វើ សុទ្ធតែមានសារៈសំខាន់ជាក់ស្ដែងរបស់វាផ្ទាល់។ កាលពីមុន គ្រាដែលព្រះយេស៊ូវបានយាងមក ទ្រង់បានយាងមកក្នុងទម្រង់ជាភេទបុរស ហើយនៅពេលដែលព្រះជាម្ចាស់យាងមកនាពេលនេះ ទម្រង់របស់ទ្រង់ជាភេទស្ត្រី។ តាមរយៈការនេះ អ្នកអាចមើលឃើញថា ការបង្កើតរបស់ព្រះជាម្ចាស់ទាំងបុរស និងស្ត្រី អាចសម្រាប់ជាប្រយោជន៍ដល់កិច្ចការរបស់ទ្រង់ ហើយចំពោះទ្រង់ គឺគ្មានការបែងចែកភេទនោះឡើយ។ នៅពេលដែលព្រះវិញ្ញាណរបស់ទ្រង់យាងមក ទ្រង់អាចយកទម្រង់ជាសាច់ឈាម ណាក៏បានតាមតែទ្រង់សព្វព្រះទ័យ ហើយសាច់ឈាមនោះអាចតំណាងឱ្យទ្រង់បាន។ មិនថាជាបុរសឬស្ត្រីទេ សាច់ឈាមនោះអាចតំណាងឱ្យព្រះជាម្ចាស់បាន ដរាបណាសាច់ឈាមនោះជាសាច់ឈាមរបស់ទ្រង់ដែលយកកំណើតជាមនុស្ស។ ប្រសិនបើព្រះយេស៊ូវបានបង្ហាញអង្គទ្រង់ជាស្ត្រី នៅពេលដែលទ្រង់បានយាងមក អាចនិយាយបានថា ប្រសិនបើទ្រង់ជាទារិកា ហើយមិនមែនជាទារកប្រុសដែលត្រូវបានចាប់កំណើតដោយព្រះវិញ្ញាណបរិសុទ្ធ ដំណាក់កាលនៃកិច្ចការនោះ ក៏នឹងត្រូវបានបញ្ចប់ដូចគ្នាបានផងដែរ។ ប្រសិនបើវាបែបនេះ នោះកិច្ចការដំណាក់កាលបច្ចុប្បន្ននឹងត្រូវបានបញ្ចប់ដោយបុរសភេទវិញ ប៉ុន្តែកិច្ចការនឹងត្រូវបានបញ្ចប់ដូចគ្នា។ កិច្ចការដែលត្រូវបានសម្រេចនៅក្នុងដំណាក់កាលនីមួយៗ មានសារៈសំខាន់របស់វារៀងៗខ្លួន ហើយកិច្ចការដំណាក់កាលនោះនឹងមិនកើតឡើងម្ដងទៀតឡើយ ហើយវានឹងមិនជាន់គ្នានឹងដំណាក់កាលផ្សេងទៀតឡើយ» («ការយកកំណើតជាមនុស្សទាំងពីរលើក បំពេញនូវសារៈសំខាន់នៃការយកកំណើតជាមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ប្រសិនបើព្រះជាម្ចាស់យកកំណើតជាមនុស្ស តែជាបុរស នោះមនុស្សនឹងកំណត់ថាទ្រង់ គឺជាបុរស ជាព្រះជាម្ចាស់ដែលជាមនុស្សប្រុស ហើយនឹងមិនដែលជឿថាទ្រង់អាចក្លាយជាព្រះជាម្ចាស់ដែលជាមនុស្សស្រីឡើយ។ ក្រោយមក មនុស្សប្រុសនឹងគិតថា ព្រះជាម្ចាស់មានភេទដូចមនុស្សប្រុសដែរ ថាព្រះជាម្ចាស់គឺជាមេនៃមនុស្សប្រុស ប៉ុន្តែ ចុះចំណែកមនុស្សស្រីវិញ? រឿងនេះគឺមិនយុត្តិធម៌ទេ។ តើនេះមិនមែនជាការកំណត់តាមការនិយមចូលចិត្តទេឬអី? ប្រសិនបើនេះគឺជាការពិតមែន នោះអស់អ្នកណាដែលព្រះជាម្ចាស់បានសង្គ្រោះ នឹងក្លាយជាមនុស្សប្រុសដូចជាទ្រង់ដែរ ហើយគ្មានមនុស្សស្រីណាម្នាក់ដែលនឹងត្រូវសង្គ្រោះនោះទេ។ នៅពេលដែលព្រះជាម្ចាស់បានបង្កើតមនុស្សជាតិមក ទ្រង់បានបង្កើតអ័ដាម រួចទ្រង់បានបង្កើតអេវ៉ា។ ទ្រង់មិនត្រឹមតែបានបង្កើតអ័ដាមប៉ុណ្ណោះទេ ប៉ុន្តែទ្រង់ក៏បានបង្កើតទាំងមនុស្សប្រុស និងមនុស្សស្រីឱ្យដូចរូបអង្គរបស់ទ្រង់ដែរ។ ព្រះជាម្ចាស់មិនគ្រាន់តែជាព្រះជាម្ចាស់របស់មនុស្សប្រុសទេ ប៉ុន្តែទ្រង់ក៏ជាព្រះជាម្ចាស់របស់មនុស្សស្រីដែរ» («និមិត្តអំពីកិច្ចការរបស់ព្រះជាម្ចាស់ (៣)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ព្រះជាម្ចាស់មិនគ្រាន់តែជាព្រះវិញ្ញាណបរិសុទ្ធ ជាព្រះវិញ្ញាណដ៏ខ្លាំងទាំងប្រាំពីរ ឬជាព្រះវិញ្ញាណនៃសព្វសារពើទាំងអស់ប៉ុណ្ណោះទេ ប៉ុន្តែទ្រង់ក៏ជាមនុស្ស ជាមនុស្សសាមញ្ញម្នាក់ខុសប្លែកពីមនុស្សធម្មតាផងដែរ។ ព្រះអង្គមិនគ្រាន់តែជាបុរស ប៉ុន្តែទ្រង់ក៏ជាស្ត្រីផងដែរ។ បុគ្គលទាំងពីរដូចគ្នាត្រង់ថា ទាំងពីរអង្គបានកើតមកជាមនុស្សដូចគ្នា ហើយខុសគ្នាត្រង់ថា ម្នាក់ត្រូវបានចាប់កំណើតដោយព្រះវិញ្ញាណបរិសុទ្ធ ហើយម្នាក់ទៀតកើតជាមនុស្សលោក ប៉ុន្តែទាំងពីរអង្គសុទ្ធតែមានកំណើតដោយផ្ទាល់ពីព្រះវិញ្ញាណ។ អង្គទាំងពីរដូចគ្នាត្រង់ថា ទាំងពីរអង្គសុទ្ធតែជាព្រះដែលមកយកកំណើតជាសាច់ឈាម មកអនុវត្តកិច្ចការរបស់ព្រះដ៏ជាព្រះវរបិតា ហើយខុសគ្នាត្រង់ថា ម្នាក់បានធ្វើកិច្ចការនៃការប្រោសលោះ ហើយម្នាក់ទៀតធ្វើកិច្ចការនៃការយកឈ្នះ។ ទាំងពីរសុទ្ធតែតំណាងឱ្យព្រះវរបិតា ប៉ុន្តែព្រះមួយអង្គជាព្រះជាម្ចាស់ដ៏ប្រោសលោះ ដែលពេញដោយព្រះទ័យសប្បុរសដែលពេញដោយសេចក្ដីស្រលាញ់ និងក្តីមេត្តាករុណា ឯមួយអង្គទៀត គឺជាព្រះជាម្ចាស់នៃសេចក្តីសុចរិត ដែលពេញដោយព្រះពិរោធ និងការជំនុំជម្រះ។ មួយអង្គជាមេទ័ពកំពូលដែលបានផ្ដើមកិច្ចការនៃការប្រោសលោះ ឯមួយអង្គទៀតជាព្រះជាម្ចាស់ដ៏សុចរិតដែលសម្រេចកិច្ចការនៃការយកឈ្នះ។ មួយអង្គជាទីចាប់ផ្ដើម ឯមួយអង្គទៀតជាទីបញ្ចប់។ មួយអង្គជារូបកាយសាច់ឈាមដែលគ្មានបាប ឯមួយអង្គទៀតជារូបកាយសាច់ឈាមដែលសម្រេចការប្រោសលោះ បន្តកិច្ចការ ហើយមិនដែលមានបាបសោះ។ ទាំងពីរអង្គជាព្រះវិញ្ញាណតែមួយ ប៉ុន្តែគង់នៅក្នុងរូបកាយសាច់ឈាមខុសគ្នា និងប្រសូតនៅកន្លែងខុសគ្នា ហើយទ្រង់ត្រូវបានផ្ដាច់ឆ្ងាយពីគ្នាអស់ពេលជាច្រើនពាន់ឆ្នាំ។ យ៉ាងណាមិញ គ្រប់កិច្ចការរបស់ពួកទ្រង់ គឺបំពេញឱ្យគ្នាទៅវិញទៅមក គ្មានវិវាទនឹងគ្នាឡើយ ហើយអាចថ្លែងចេញក្នុងបរិបទដូចគ្នា។ ព្រះអង្គទាំងពីរជាមនុស្ស ប៉ុន្តែម្នាក់ជាទារក ហើយម្នាក់ទៀតជាទារិកា» («តើអ្នកមានការយល់ដឹងយ៉ាងដូចម្ដេចអំពីព្រះជាម្ចាស់?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលអានបន្ទូលព្រះ អានីឡាបានប្រកបគ្នាថា៖ «កិច្ចការរបស់ព្រះថ្មីជានិច្ច និងមិនដែលចាស់ទេ ហើយទ្រង់ក៏មិនដែលធ្វើកិច្ចការទ្រង់ម្ដងទៀតដែរ។ កិច្ចការរបស់ព្រះតែងតែថ្មី ផ្លាស់ប្រែ និងជឿនលឿនជានិច្ច។ បើព្រះត្រូវធ្វើកិច្ចការដដែល នោះមនុស្សនឹងទំនងជាដាក់កម្រិតទ្រង់ ហើយយើងនឹងមិនមានចំណេះដឹងពិតប្រាកដអំពីទ្រង់ឡើយ។ លើកទីមួយដែលព្រះបានយកកំណើតជាមនុស្ស ទ្រង់គឺជាបុរស ដូច្នេះ បើព្រះអម្ចាស់យាងត្រលប់មកវិញក្នុងសាច់ឈាមជាបុរសម្ដងទៀត តើវានឹងមានផលវិបាកអ្វីខ្លះទៅ? មនុស្សនឹងដាក់កម្រិតព្រះជាម្ចាស់ថាជាបុរស និងគិតថា ព្រះទទួលស្គាល់តែបុរស ពេញចិត្តតែបុរស ទ្រង់មិនស្រឡាញ់ស្ត្រី និងគេចចេញពីស្ត្រី ដូច្នេះ ស្ត្រីនឹងត្រូវគេរើសអើងជារៀងរហូតមិនខាន។ តើនេះជាការយល់ដឹងត្រឹមត្រូវឬទេ? តើនេះយុត្តិធម៌ចំពោះស្ត្រីដែរទេ? តើនេះស្របតាមព្រះទ័យព្រះឬទេ? តើការទាំងនេះមិនមែនជាសញ្ញាណ និងការស្រមើស្រមៃរបស់មនុស្សទេឬអី? ព្រះជាម្ចាស់សុចរិត ហើយព្រះអង្គប្រព្រឹត្តចំពោះបុរស និងស្ត្រីដោយស្មើភាពគ្នា។ ព្រះបានយកកំណើតម្ដងជាបុរស និងម្ដងជាស្ត្រី។ បែបនេះទើបមានអត្ថន័យ! ព្រះដែលយកកំណើតជាស្ត្រីនៅគ្រាចុងក្រោយ បានធ្វើឱ្យសញ្ញាណរបស់មនុស្សគ្រប់គ្នាត្រឡប់ត្រឡិន កែប្រែការយល់ច្រឡំរបស់មនុស្សអំពីព្រះ បំបែកដែនកំណត់របស់មនុស្សចំពោះព្រះ និងបង្ហាញដល់មនុស្សថា ព្រះមិនត្រឹមជាព្រះរបស់បុរសប៉ុណ្ណោះទេ តែទ្រង់ក៏ជាព្រះរបស់ស្ត្រីផងដែរ។ ព្រះជាម្ចាស់ គឺជាព្រះរបស់មនុស្សគ្រប់គ្នា។ គ្មាននរណាអាចប្រើសញ្ញាណរបស់ខ្លួន មកដាក់កម្រិតព្រះថាជាបុរស ឬជាស្ត្រីបានឡើយ»។

ខ្ញុំបានបន្តទៀតថា៖ «តាមពិត មិនថានៅក្នុងការយកកំណើតជាមនុស្សរបស់ទ្រង់ ព្រះអង្គយកទម្រង់បែបណាទេ ក៏សារជាតិរបស់ទ្រង់មិនផ្លាស់ប្រែដែរ។ ពួកទ្រង់ជាព្រះវិញ្ញាណរបស់ព្រះដែលយកកំណើតជាសាច់ឈាម តំណាងឱ្យព្រះជាម្ចាស់ផ្ទាល់ព្រះអង្គ និងអាចបំពេញកិច្ចការរបស់ព្រះបាន។ នៅយុគសម័យនៃព្រះគុណ ព្រះបានត្រលប់ជាសាច់ឈាម និងត្រូវបានជាប់ឆ្កាងជាតង្វាយលោះបាបរបស់មនុស្សជាតិ។ ព្រះអម្ចាស់យេស៊ូវ គឺជាបុរស ហើយអាចត្រូវគេឆ្កាង ដើម្បីប្រោសលោះមនុស្សជាតិ។ បើព្រះយកកំណើតជាស្ត្រីនៅលើកទីមួយ ទ្រង់នឹងនៅតែអាចសម្រេចកិច្ចការនៃការប្រោសលោះ និងសម្ដែងចេញសេចក្តីពិត ដើម្បីប្រទានដល់មនុស្សនូវផ្លូវនៃការប្រែចិត្តបានដូចគ្នា។ ហេតុនេះ ភេទ និងរូបរាងនៃការយកកំណើតជាមនុស្សរបស់ព្រះ គឺមិនសំខាន់ទេ ហើយមិនថាទ្រង់មានរូបរាងខ្ពង់ខ្ពស់បែបណា នោះមិនសំខាន់ឡើយ។ អ្វីដែលសំខាន់គឺថា ទ្រង់មានសារជាតិរបស់ព្រះ ទ្រង់ថ្លែងនូវសេចក្តីពិត និងថាទ្រង់ធ្វើកិច្ចការសង្រ្គោះមនុស្សជាតិ។ ទាំងនេះគឺជាអ្វីដែលយើងគួរយកចិត្តទុកដាក់ខ្លាំងនៅក្នុងការសិក្សាពីផ្លូវពិត»។ ក្រោយមក ខ្ញុំបានអានអត្ថបទមួយទៀតចេញពីព្រះបន្ទូលឱ្យគាត់ស្ដាប់។ «ទ្រង់ដែលជាព្រះជាម្ចាស់ដែលយកកំណើតជាមនុស្ស មានសារជាតិរបស់ព្រះជាម្ចាស់ ហើយទ្រង់ដែលជាព្រះជាម្ចាស់ដែលយកកំណើតជាមនុស្ស មានការសម្ដែងចេញនៃព្រះជាម្ចាស់។ ដោយសារតែព្រះជាម្ចាស់បានក្លាយជាសាច់ឈាម ដូច្នេះ ទ្រង់នឹងនាំយកជាមួយទ្រង់នូវកិច្ចការដែលទ្រង់បម្រុងធ្វើ ហើយដោយសារតែទ្រង់គឺជាព្រះជាម្ចាស់ ដែលយកកំណើតជាមនុស្ស ដូច្នេះទ្រង់នឹងសម្ដែងចេញនូវលក្ខណៈរបស់ព្រះជាម្ចាស់ ហើយទ្រង់អាចនាំសេចក្តីពិតទៅកាន់មនុស្ស ប្រទានជីវិតដល់គេ និងបង្ហាញផ្លូវដល់គេ។ សាច់ឈាមដែលគ្មានសារជាតិរបស់ព្រះជាម្ចាស់ ច្បាស់ណាស់ថាមិនមែនជាព្រះដែលយកកំណើតជាមនុស្សទេ។ ចំពោះរឿងនេះ វាគ្មានអ្វីដែលត្រូវសង្ស័យឡើយ។ ប្រសិនបើមនុស្សមានបំណងចង់ពិនិត្យពិច័យថាតើនេះជាសាច់ឈាមរបស់ព្រះជាម្ចាស់ដែលយកកំណើតជាមនុស្ស ឬយ៉ាងណានោះ គេត្រូវតែកំណត់ការណ៍នេះចេញពីនិស្ស័យដែលទ្រង់សម្តែងចេញ និងព្រះបន្ទូលដែលទ្រង់មានបន្ទូល។ អាចនិយាយបានថា ដើម្បីកំណត់ថាតើនេះជាសាច់ឈាមរបស់ព្រះជាម្ចាស់ដែលយកកំណើតជាមនុស្ស ឬអត់ និងថាតើនេះជាផ្លូវពិតឬអត់ នោះគេត្រូវតែធ្វើការវែកញែក ដោយឈរលើមូលដ្ឋាននៃសារជាតិរបស់ទ្រង់។ ហើយដូច្នេះ ចំណុចគន្លឺះថា តើនេះជាសាច់ឈាមរបស់ព្រះជាម្ចាស់ដែលយកកំណើតជាមនុស្សឬយ៉ាងណា ស្ថិតនៅលើសារជាតិរបស់ទ្រង់ (កិច្ចការរបស់ទ្រង់ ព្រះសូរសៀងរបស់ទ្រង់ និស្ស័យរបស់ទ្រង់ និងទិដ្ឋភាពជាច្រើនផ្សេងទៀត) ជាជាងផ្អែកលើរូបរាងពីខាងក្រៅ។ បើមនុស្សពិនិត្យពិច័យទៅលើតែរូបរាងខាងក្រៅរបស់ទ្រង់ ហើយជាលទ្ធផល មើលរំលងសារជាតិរបស់ទ្រង់ នោះវាបង្ហាញថា មនុស្សពិតជាភ្លីភ្លើ និងល្ងង់ខ្លៅហើយ» («អារម្ភកថា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានបន្តប្រកបគ្នាទៀតថា៖ «ព្រះបន្ទូលចែងយ៉ាងច្បាស់។ ដើម្បីប្រាកដច្បាស់ថាតើនេះជាការយកកំណើតជាមនុស្សរបស់ព្រះឬអត់ រឿងសំខាន់មួយដែលត្រូវស្វែងរកគឺថាតើទ្រង់អាចបញ្ចេញសេចក្តីពិត និងធ្វើកិច្ចការរបស់ព្រះបានឬអត់។ បើអ្នកមិនផ្ដោតលើការស្ដាប់ព្រះសូរសៀងព្រះក្នុងការសិក្សាពីផ្លូវពិតទេ តែបែរជាវិនិច្ឆ័យផ្អែកលើរូបរាង និងភេទនៃការយកកំណើតជាមនុស្ស តើអ្នកមិនកំពុងប្រព្រឹត្តកំហុសដូចពួកផារិស៊ីដែលទាស់ទទឹងនឹងព្រះយេស៊ូវទេឬអី? ពួកផារិស៊ីបានឃើញថា សាវតារគ្រួសារ និងរូបរាងរបស់ព្រះអម្ចាស់យេស៊ូវ មិនស្របតាមសញ្ញាណ និងគំនិតរវើរវាយរបស់ពួកគេអំពីព្រះមែស្ស៊ីសោះឡើយ ដូច្នេះ ពួកគេបានវិនិច្ឆ័យ និងថ្កោលទោសព្រះអម្ចាស់យេស៊ូវ ដោយមិនស្វែងរក ឬសិក្សាពីព្រះបន្ទូល ឬកិច្ចការរបស់ទ្រង់សោះឡើយ។ ចុងក្រោយ ពួកគេបានឱ្យគេឆ្កាងព្រះយេស៊ូវ ដោយប្រមាថដល់និស្ស័យរបស់ព្រះ ហើយពួកគេត្រូវវិនាស។ បើមនុស្សមិនអានព្រះបន្ទូលព្រះដ៏មានគ្រប់ព្រះចេស្ដា ឬផ្តោតលើការស្ដាប់ព្រះសូរសៀងព្រះទេ ហើយបដិសេធ និងទាស់ទទឹងនឹងព្រះដ៏មានគ្រប់ព្រះចេស្ដា ព្រោះតែការយកកំណើតជាស្ត្រីរបស់ព្រះ មិនស្របតាមសញ្ញាណរបស់ពួកគេ តើនេះមិនមែនជាការឆ្កាងព្រះជាម្ចាស់ម្ដងទៀតទេឬ?»

បន្ទាប់ពីការប្រកបគ្នានេះរួច លោករ៉ាហ្វាអែលបាននិយាយថា គាត់នឹងបន្តស្វែងរក ហើយពេលយើងអញ្ជើញគាត់ឱ្យមកចូលរួមការជួបជុំនៅល្ងាចបន្ទាប់ គាត់ក៏យល់ព្រម។ តែគួរឱ្យភ្ញាក់ផ្អើល គាត់មិនបានមកល្ងាចនោះឡើយ ហើយក៏មិនបានលើកទូរស័ព្ទ ពេលខ្ញុំតេទៅដែរ។ ខ្ញុំព្រួយបារម្ភជាខ្លាំង។ ដូច្នេះ រាល់ព្រឹក ខ្ញុំតែងផ្ញើព្រះបន្ទូលខ្លះទៅគាត់ ពេលខ្ញុំក្រោកពីគេង សង្ឃឹមថា ថ្ងៃមួយ គាត់នឹងតបសារខ្ញុំ។ ប៉ុន្តែ គាត់មិនបានអានសារខ្ញុំទេ ហើយខ្ញុំអស់សង្ឃឹមរលីង។ ក្រោយមក ខ្ញុំបានសុំឱ្យបងប្អូនប្រុសស្រីផ្សេងទៀតទាក់ទងទៅគាត់ ប៉ុន្តែពួកគេក៏មិនអាចទាក់ទងគាត់បានដែរ។ ខ្ញុំធ្លាក់ក្នុងភាពអស់សង្ឃឹមម្ដងទៀត រួចគិតថា ខ្ញុំធ្វើគ្រប់យ៉ាងអស់ហើយ។ ចំពេលខ្ញុំចង់បោះបង់គាត់ចោលនោះ ខ្ញុំស្រាប់តែប្រទះឃើញអត្ថបទមួយ អំពីបទពិសោធបងស្រីម្នាក់ ដែលផ្សាយដំណឹងល្អទៅជនជាតិអ៊ីតាលីម្នាក់។ ខ្ញុំស្គាល់បងប្រុសដែលគាត់បានផ្សាយដំណឹងល្អទៅកាន់នោះ ហើយបុរសម្នាក់នោះបានសហការជាមួយខ្ញុំនៅក្នុងការផ្សាយដំណឹងល្អ។ បងប្រុសនេះជាមនុស្សល្អ និងមានការយល់ដឹងត្រឹមត្រូវអំពីសេចក្តីពិត តែខ្ញុំមិននឹកស្មានថា គាត់មានសញ្ញាណជាច្រើននោះទេ ពេលបងស្រីផ្សាយដំណឹងល្អទៅគាត់ ឬគេលែងទាក់ទងគាត់បានដល់ទៅពីរខែនោះឡើយ។ ប៉ុន្តែ បងស្រីនោះមិនបានបោះបង់ទេ។ គាត់បន្តរង់ចាំ និងស្វែងរកឱកាស ដើម្បីប្រកបគ្នាអំពីព្រះបន្ទូលព្រះជាមួយគាត់ រហូតដល់ចុងក្រោយ ព្រះបន្ទូលព្រះដ៏មានគ្រប់ព្រះចេស្ដា បានដោះស្រាយសញ្ញាណរបស់គាត់ម្ដងមួយៗ ហើយគាត់បានទទួលយកកិច្ចការរបស់ព្រះនៅគ្រាចុងក្រោយ។ បទពិសោធរបស់បងស្រី បានធ្វើឱ្យខ្ញុំរំជួលចិត្តជាខ្លាំង ហើយក៏ធ្វើឱ្យខ្ញុំអាម៉ាស់ផងដែរ។ ខ្ញុំគិតថា នៅពីក្រោយមនុស្សម្នាក់ៗដែលមកចំពោះព្រះ ព្រះអង្គបានបង់ថ្លៃដ៏ធំធេង។ បើខ្ញុំយល់ពីចេតនាដ៏ជ្រាលជ្រៅរបស់ព្រះដែលចង់សង្រ្គោះមនុស្ស ខ្ញុំគួរតែធ្វើតាមព្រះទ័យទ្រង់។ ប៉ុន្តែ ពេលជួបការលំបាកតែបន្តិច ខ្ញុំបែរជារួញរា និងចង់បោះបង់ទៅវិញ។ ខ្ញុំពិតជាគ្មានការតស៊ូបន្តិចសោះឡើយ។ តើឯណាទៅភក្ដីភាព និងទីបន្ទាល់របស់ខ្ញុំនោះ? ពេលនោះ ខ្ញុំបានអានព្រះបន្ទូលរបស់ព្រះ។ «ដើម្បីផ្សាយដំណឹងល្អ ដំបូង អ្នកត្រូវបំពេញតាមការទទួលខុសត្រូវរបស់អ្នក។ អ្នកត្រូវធ្វើតាមសតិសម្បជញ្ញៈ និងស្មារតីរបស់អ្នកនៅក្នុងការធ្វើគ្រប់យ៉ាងដែលអ្នកអាចធ្វើបាន និងគ្រប់យ៉ាងដែលអ្នកគួរតែធ្វើ។ អ្នកត្រូវផ្ដល់នូវដំណោះស្រាយដោយចេញពីក្ដីស្រឡាញ់ចំពោះសញ្ញាណរបស់បុគ្គលដែលពិចារណាពីផ្លូវពិតអាចមាន ឬចំពោះសំណួរដែលពួកគេលើកឡើង។ ប្រសិនបើអ្នកមិនអាចផ្ដល់នូវដំណោះស្រាយមួយបានទេ អ្នកអាចរកអត្ថបទពាក់ព័ន្ធពីរបីចេញពីព្រះបន្ទូលរបស់ព្រះជាម្ចាស់ ដើម្បីអានឱ្យពួកគេស្ដាប់ ឬវីដេអូគ្លីបពាក់ព័ន្ធអំពីបទពិសោធទីបន្ទាល់ ឬវីដេអូសមស្របមួយចំនួន ដើម្បីបង្ហាញដល់ពួកគេ។ វិធីសាស្ត្រនេះអាចនឹងមានប្រសិទ្ធភាពទាំងស្រុង។ យ៉ាងហោចណាស់ អ្នកនឹងបំពេញតាមការទទួលខុសត្រូវរបស់អ្នក ហើយវានឹងមិនរងការចោទប្រកាន់ពីមនសិការរបស់អ្នកឡើយ។ ប៉ុន្តែ ប្រសិនបើអ្នកធ្វើការបែបបង្គ្រប់កិច្ច និងធ្វើការឱ្យតែរួចពីដៃ អ្នកមុខជាធ្វើឱ្យយឺតយ៉ាវដល់ការងារ ហើយវានឹងមិនងាយស្រួលក្នុងការទទួលបានបុគ្គលនោះឡើយ។ ដើម្បីផ្សាយដំណឹងល្អទៅអ្នកដទៃ បុគ្គលម្នាក់ត្រូវតែបំពេញតាមការទទួលខុសត្រូវរបស់ខ្លួន។ តើពាក្យថា 'ការទទួលខុសត្រូវ' ត្រូវបានយល់យ៉ាងដូចម្ដេច? និយាយឱ្យចំ តើគួរតែយកវាមកអនុវត្ត និងប្រើដោយរបៀបណា? អ្នកគួរតែយល់ថា ដើម្បីទទួលស្វាគមន៍ព្រះអម្ចាស់ និងដកពិសោធន៍នូវកិច្ចការរបស់ព្រះជាម្ចាស់ អ្នកមានកាតព្វកិច្ចត្រូវធ្វើបន្ទាល់ពីកិច្ចការរបស់ទ្រង់ដល់អ្នកណាដែលស្រេកឃ្លានការលេចមករបស់ទ្រង់។ ដូច្នេះ តើអ្នកត្រូវផ្សាយកិច្ចការនោះទៅពួកគេដោយរបៀបណា? មិនថាតាមអនឡាញ ឬក្នុងជីវិតពិតទេ អ្នកគួរតែផ្សាយនៅក្នុងវិធីណាក៏បាន ដើម្បីទទួលបានមនុស្ស និងជាវិធីដែលមានប្រសិទ្ធភាព។ ការផ្សាយដំណឹងល្អមិនមែនជាអ្វីមួយដែលអ្នកធ្វើ ពេលដែលអ្នកមានអារម្មណ៍ល្អ និងមិនធ្វើ ពេលដែលអ្នកមានអារម្មណ៍មិនល្អនោះឡើយ។ ហើយវាក៏មិនមែនជាអ្វីមួយដែលត្រូវធ្វើស្របតាមចំណង់ចំណូលចិត្តរបស់អ្នក ដោយរើសយក និងជ្រើសរើសតាមចិត្តរបស់អ្នក ដោយផ្សាយដំណឹងល្អទៅកាន់មនុស្សដែលអ្នកចូលចិត្ត និងមិនផ្សាយទៅកាន់មនុស្សដែលអ្នកមិនចូលចិត្តនោះឡើយ។ ដំណឹងល្អគួរតែផ្សាយស្របតាមការទាមទាររបស់ព្រះជាម្ចាស់ និងស្របតាមគោលការណ៍នៃដំណាក់របស់ទ្រង់។ អ្នកគួរតែបំពេញតាមការទទួលខុសត្រូវ និងភារកិច្ចក្នុងនាមជាសត្តនិកររបស់ព្រះជាម្ចាស់ ដោយធ្វើគ្រប់យ៉ាងដែលអ្នកអាចធ្វើបាន ដើម្បីធ្វើបន្ទាល់ពីសេចក្តីពិតដែលអ្នកយល់ ធ្វើបន្ទាល់ពីព្រះបន្ទូលរបស់ព្រះជាម្ចាស់ និងធ្វើបន្ទាល់ពីកិច្ចការរបស់ព្រះជាម្ចាស់ទៅកាន់អស់អ្នកដែលពិចារណាពីផ្លូវពិត។ នេះហើយជាអត្ថន័យនៃការបំពេញតាមការទទួលខុសត្រូវ និងភារកិច្ច ក្នុងនាមជាសត្តនិកររបស់ព្រះជាម្ចាស់។ តើបុគ្គលម្នាក់គួរតែធ្វើអ្វីខ្លះ នៅពេលដែលគេកំពុងតែផ្សាយដំណឹងល្អ? ពួកគេគួរតែបំពេញការទទួលខុសត្រូវរបស់ខ្លួន គួរតែធ្វើអ្វីគ្រប់យ៉ាងដែលខ្លួនអាចធ្វើបាន និងព្រមលះបង់គ្រប់យ៉ាង» («ការប្រកាសដំណឹងល្អ គឺជាភារកិច្ចមួយដែលអ្នកជឿគ្រប់រូបត្រូវតែបំពេញ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ «ដូច្នេះ តើគួរប្រព្រឹត្តចំពោះបុគ្គលម្នាក់ដែលកំពុងស៊ើបរកផ្លូវពិតដោយរបៀបណា? យើងមានកាតព្វកិច្ចត្រូវផ្សាយដំណឹងល្អទៅកាន់ពួកគេ ដរាបណាពួកគេគោរពតាមគោលការណ៍ដែលបានកំណត់ដោយដំណាក់របស់ព្រះជាម្ចាស់សម្រាប់ការផ្សាយដំណឹងល្អ ហើយទោះបីបច្ចុប្បន្ន ពួកគេមានអាកប្បកិរិយាមិនល្អ និងមិនទទួលយកក៏ដោយ ក៏យើងត្រូវមានចិត្តអត់ធ្មត់ដែរ។ តើយើងត្រូវមានចិត្តអត់ធ្មត់រយៈពេលប៉ុន្មាន និងដល់កម្រិតណាទៅ? លុះត្រាតែពួកគេបដិសេធអ្នក មិនឱ្យអ្នកចូលក្នុងផ្ទះគេ មិនអាចពិភាក្សាគ្នា មិនអាចទូរស័ព្ទទាក់ទងបាន គ្មាននរណាម្នាក់អាចណាត់ជួបពួកគេបាន ហើយពួកគេមិនទទួលស្គាល់អ្នក។ ពេលនោះ អ្នកគ្មានផ្លូវផ្សាយដំណឹងល្អទៅពួកគេបានទេ។ ពេលនោះ អ្នកបានបំពេញការទទួលខុសត្រូវរបស់អ្នករួចហើយ។ នេះហើយជាការបំពេញភារកិច្ចរបស់អ្នក។ ដូច្នេះ ឱ្យតែមានក្ដីសង្ឃឹមបន្ដិច អ្នកគួររិះរកគ្រប់មធ្យោបាយដែលអ្នកអាចធ្វើបាន និងព្យាយាមឱ្យអស់ពីសមត្ថភាព ដើម្បីអានព្រះបន្ទូលរបស់ព្រះជាម្ចាស់ឱ្យពួកគេស្ដាប់ និងធ្វើបន្ទាល់ពីកិច្ចការរបស់ព្រះជាម្ចាស់។ ឧទាហរណ៍ អ្នកបានទាក់ទងបុគ្គលម្នាក់អស់រយៈពេលពីរបីឆ្នាំ។ អ្នកបានព្យាយាមផ្សាយដំណឹងល្អ និងធ្វើបន្ទាល់ពីព្រះជាម្ចាស់ទៅពួកគេជាច្រើនដងដែរ ប៉ុន្តែពួកគេគ្មានបំណងចង់ទទួលយកទេ។ ប៉ុន្តែ ទោះបីជាយ៉ាងណាក៏ដោយ ពួកគេអាចយល់បានគួរសម និងពិតជាអ្នកទទួលដំណឹងល្អសក្ដានុពលម្នាក់។ តើអ្នកគួរធ្វើបែបណាទៅ? ដំបូង អ្នកមិនត្រូវបោះបង់ពួកគេទេ ប៉ុន្តែអ្នកត្រូវបន្តទាក់ទងពួកគេដូចធម្មតា និងបន្តអានព្រះបន្ទូលរបស់ព្រះជាម្ចាស់ឱ្យពួកគេស្ដាប់ និងបន្តធ្វើបន្ទាល់អំពីកិច្ចការរបស់ព្រះជាម្ចាស់។ កុំបោះបង់ពួកគេឡើយ ហើយត្រូវមានចិត្តអត់ធ្មត់ដល់ទីបញ្ចប់។ នៅថ្ងៃណាមួយ ពួកគេនឹងភ្ញាក់រឭក និងយល់ថា វាដល់ពេលដែលត្រូវស៊ើបរកផ្លូវពិតហើយ។ នេះជាមូលហេតុដែលការមានចិត្តអត់ធ្មត់ និងការស៊ូទ្រាំគ្មានទីបញ្ចប់ សំខាន់ចំពោះការផ្សាយដំណឹងល្អ។ ហេតុអ្វីក៏ត្រូវធ្វើបែបនេះ? ពីព្រោះនេះជាភារកិច្ចរបស់ភាវៈដែលព្រះបានបង្កើតមក។ ដោយសារតែអ្នកមានទំនាក់ទំនងជាមួយពួកគេ អ្នកមានកាតព្វកិច្ច និងការទទួលខុសត្រូវក្នុងការផ្សាយដំណឹងល្អរបស់ព្រះជាម្ចាស់ទៅកាន់ពួកគេ។ ចាប់តាំងពីពេលដែលពួកគេស្តាប់ឮព្រះបន្ទូល និងដំណឹងល្អរបស់ព្រះជាម្ចាស់ជាលើកដំបូង រហូតដល់ពេលដែលពួកគេបកក្រោយ វានឹងត្រូវមានដំណើរការជាច្រើន ហើយការទាំងនេះត្រូវការពេលវេលា។ អំឡុងពេលនេះ តម្រូវឱ្យមានចិត្តអត់ធ្មត់ និងការរង់ចាំ រហូតដល់ថ្ងៃដែលពួកគេបកក្រោយ ហើយអ្នកនាំពួកគេមកចំពោះព្រះជាម្ចាស់ ចូលក្នុងគ្រួសាររបស់ទ្រង់វិញ។ នេះជាកាតព្វកិច្ចរបស់អ្នក។ តើអ្វីទៅជាកាតព្វកិច្ច? កាតព្វកិច្ច គឺជាការទទួលខុសត្រូវដែលបុគ្គជាប់ភារកិច្ចមិនអាចគេចវេះបានឡើយ។ វាប្រៀបបាននឹងការប្រព្រឹត្តរបស់ម្ដាយចំពោះកូនរបស់ខ្លួនអ៊ីចឹងដែរ។ ទោះបីកូននោះមិនស្ដាប់បង្គាប់ ឬរពិសបែបណា ឬប្រសិនបើកូននោះឈឺញ៉ាំអ្វីមិនបានក៏ដោយ តើម្ដាយក្មេងនោះមានកាតព្វកិច្ចអ្វីខ្លះទៅ? ការដឹងថា អ្នកជាកូនរបស់គាត់ គាត់ឈ្លក់វង្វេង ស្រឡាញ់ និងមើលថែអ្នក។ គ្មានអ្វីអាចកែប្រែបានឡើយ មិនថាអ្នកទទួលស្គាល់គាត់ជាម្ដាយឬអត់ទេ ហើយមិនថាអ្នកប្រព្រឹត្តចំពោះគាត់បែបណា ក៏គាត់នៅក្បែរអ្នកជានិច្ច ដោយមិនចាកចេញពីអ្នកសោះឡើយ រហូតដល់អ្នកជឿថា គាត់ជាម្ដាយរបស់អ្នក ហើយអ្នកត្រឡប់មករកការឱបក្រសោបរបស់គាត់វិញ។ ការធ្វើបែបនេះ គាត់តែងតែឃ្លាំមើល និងមើលថែអ្នកជានិច្ច។ នេះជាអត្ថន័យនៃការទទួលខុសត្រូវ។ នេះជាអត្ថន័យនៃការជាប់ភារកិច្ច។ ប្រសិនបើមនុស្សដែលពាក់ព័ន្ធនៅក្នុងការផ្សាយដំណឹងល្អ អនុវត្តដោយមានសេចក្តីស្រឡាញ់បែបនេះចំពោះមនុស្ស នោះពួកគេនឹងប្រកាន់ខ្ជាប់តាមគោលការណ៍នៃការផ្សាយដំណឹងល្អ ហើយប្រាកដជាអាចទទួលបានលទ្ធផលមិនខាន» («ការប្រកាសដំណឹងល្អ គឺជាភារកិច្ចមួយដែលអ្នកជឿគ្រប់រូបត្រូវតែបំពេញ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ពេលអានព្រះបន្ទូលព្រះដ៏មានគ្រប់ព្រះចេស្ដារួច ខ្ញុំមានអារម្មណ៍អាម៉ាស់ និងខូចចិត្តជាខ្លាំង។ ព្រះបានថ្លែងយ៉ាងច្បាស់អំពីការទទួលខុសត្រូវ ដែលអ្នកផ្សាយដំណឹងល្អត្រូវបំពេញ។ អ្នកទទួលដំណឹងល្អដ៏មានសក្ដានុពលម្នាក់ៗ មានស្ថានភាពខុសៗគ្នា ដូច្នេះ អ្នកក៏ត្រូវប្រព្រឹត្តចំពោះពួកគេខុសៗគ្នាដែរ។ អ្នកមិនអាចពឹងលើសញ្ញាណ ការស្រមើស្រមៃ ឬបុរេវិនិច្ឆ័យរបស់អ្នក ដើម្បីគេចចេញ និងដាក់កម្រិតពួកគេឡើយ រឹតតែមិនត្រូវបោះបង់ពួកគេទៀតដែរ។ បើអ្នកកំណត់ពួកគេជាអ្នកទទួលដំណឹងល្អដ៏សក្ដិសមម្នាក់ នោះអ្នកត្រូវធ្វើឱ្យអស់ពីសមត្ថភាព និងប្រើគ្រប់មធ្យោបាយ ដើម្បីធ្វើបន្ទាល់ពីកិច្ចការរបស់ព្រះនៅគ្រាចុងក្រោយទៅកាន់ពួកគេ និងនាំពួកគេមកចំពោះព្រះ។ នេះជាគោលការណ៍ដែលគេគួរមាននៅក្នុងការផ្សាយដំណឹងល្អ។ ក៏ប៉ុន្តែ បន្ទាប់ពីមិនអាចទាក់ទងបង រ៉ាហ្វាអែល ក្នុងរយៈពេលខ្លី ខ្ញុំបែរជាខ្វះចិត្តអត់ធ្មត់ និងចិត្តអាណិតអាសូរទៅវិញ។ ខ្ញុំកំពុងឆ្លងកាត់គ្រាដ៏លំបាកមួយ ហើយមិនចង់បន្តព្យាយាមប្រកបគ្នាជាមួយគាត់ទៀតឡើយ ហើយពេលគាត់សោះអង្គើយជាមួយពួកយើង មិនឆ្លើយទូរស័ព្ទ និងអានសាររបស់យើង ខ្ញុំយល់ថា តើត្រូវធ្វើបែបណាទៀតទៅ? ខ្ញុំបានប្រកបគ្នាអំពីអ្វីដែលខ្ញុំគួរធ្វើ តែបងរ៉ាហ្វាអែលមិនទទួលយកផ្លូវពិតទេ ហើយខ្ញុំក៏មិនអាចបណ្ដាក់ទុនកម្លាំងថែមទៀតដែរ ដូច្នេះ ខ្ញុំគ្រាន់តែចង់បោះបង់គាត់ចោលទៅប៉ុណ្ណោះ។ តែខ្ញុំមានអារម្មណ៍មិនស្រួលឡើយ។ ខ្ញុំចេះតែគិតថា បងប្រុសនេះមានជំនឿពិតប្រាកដ និងមានគុណសម្បត្តិល្អ និងសមត្ថភាពអាចយល់បាន តែគាត់បានជាប់នឹងសញ្ញាណខាងសាសនា ព្រោះតែការរំខាន និងការណែនាំខុសឆ្គងរបស់បូជាចារ្យ។ ខ្ញុំត្រូវជួយគាត់នៅពេលដ៏សំខាន់នេះ ខ្ញុំមិនអាចឈរមើល ដោយមិនធ្វើអ្វីនោះឡើយ។ បើមិនដូច្នោះទេ ខ្ញុំនឹងមិនបំពេញតាមការទទួលខុសត្រូវជាអ្នកផ្សាយដំណឹងល្អឡើយ។ ដូច្នេះ ខ្ញុំបានផ្ញើអត្ថបទទីបន្ទាល់មួយ ដោយសង្ឃឹមថាវាមានប្រយោជន៍ដល់គាត់។ មិនថាគាត់អានឬអត់ទេ ខ្ញុំត្រូវតែធ្វើគ្រប់យ៉ាងដែលខ្ញុំអាចធ្វើទៅបានដែរ។

ពីរបីថ្ងៃក្រោយមក គាត់ផ្ញើសារមកខ្ញុំថា៖ «កន្លងមកនេះ ខ្ញុំបានអធិស្ឋាន។ ទោះបីខ្ញុំមិននិយាយអ្វីក៏ដោយ ក៏ខ្ញុំដឹងថា ព្រះបានពិនិត្យមើលដួងចិត្តខ្ញុំដែរ។ ដួងចិត្តខ្ញុំដង្ហើយហៅព្រះដ៏មានគ្រប់ព្រះចេស្ដា ដើម្បីស្រាយបំភ្លឺ និងណែនាំខ្ញុំ ក្រែងលោខ្ញុំធ្វើខុស និងប្រមាថព្រះ»។ ខ្ញុំរំជួលចិត្តជាខ្លាំង ហើយខ្ញុំបានឃើញគាត់តបសារមកថា៖ «ពិភពលោកនេះពុករលួយ និងអាក្រក់ខ្លាំងណាស់។ មនុស្សពិតជាពិបាកចូលជិតព្រះណាស់។ អាវុធតែមួយគត់ ដើម្បីប្រយុទ្ធនឹងការអាក្រក់ គឺជាព្រះបន្ទូលព្រះដ៏មានគ្រប់ព្រះចេស្ដា និងព្រះគម្ពីរ»។ គាត់បានទទួលស្គាល់ព្រះបន្ទូលព្រះដ៏មានគ្រប់ព្រះចេស្ដា ហើយនេះសបញ្ជាក់ឱ្យឃើញថា គាត់អាចយល់ពីព្រះសូរសៀងព្រះ និងថាយើងអាចមានសង្ឃឹមនាំគាត់ត្រលប់មកវិញ។ តែខ្ញុំដឹងថា គាត់នឹងត្រូវឆ្លងកាត់សមរភូមិនៃគំនិតដ៏ក្ដៅមួយ ហើយខ្ញុំបារម្ភថា គាត់អាចឈប់អានសារខ្ញុំនៅពេលណាមួយ។ ខ្ញុំអន្ទះអន្ទែងជាខ្លាំង ដូច្នេះ ខ្ញុំបានបន្ធូរអារម្មណ៍ និងអធិស្ឋានទៅព្រះ។ ក្នុងពេលអធិស្ឋាន ខ្ញុំនឹកចាំឃ្លាមួយចេញពីព្រះបន្ទូលព្រះថា៖ «ព្រះជាម្ចាស់គ្មានព្រះទ័យបោះបង់មនុស្សដោយស្រួលៗនោះឡើយ ឬទាល់តែដល់វិនាទីចុងក្រោយ»។ ខ្ញុំបានប្រញាប់រកមើលអត្ថបទនេះចេញពីព្រះបន្ទូលព្រះ ដើម្បីអាន។ «អត្ថបទគម្ពីរខាងក្រោមនេះត្រូវបានកត់ត្រាទុកនៅក្នុងកណ្ឌគម្ពីរយ៉ូណាស ៤:១០-១១៖ 'បន្ទាប់មក ព្រះ‌យេហូវ៉ាមានព្រះ‌បន្ទូលថា អ្នកមានចិត្តអាណិតដល់ដើមវល្លិ ដែលអ្នកមិនបានបញ្ចេញកម្លាំងដាំ ឬធ្វើឱ្យវារីកលូតលាស់ឡើយ ដែលដុះឡើងក្នុងពេលមួយយប់ ហើយវិនាសក្នុងពេលមួយយប់ ចុះតើមិនគួរឱ្យខ្ញុំអាណិតដល់ក្រុងនីនីវេ ជាទីក្រុងដ៏ធំនេះ ដែលមានមនុស្សជាងមួយសែនពីរម៉ឺននាក់ដែលមិនចេះបែងចែកឱ្យដាច់រវាងដៃស្តាំ និងដៃឆ្វេងរបស់ខ្លួន ព្រមទាំងហ្វូងសត្វយ៉ាងច្រើនផងទេឬ?' នេះគឺជាព្រះបន្ទូលផ្ទាល់របស់ព្រះយេហូវ៉ាដ៏ជាព្រះ ពីការសន្ទនារវាងព្រះជាម្ចាស់ និងយ៉ូណាស។ ទោះបីជាកិច្ចសន្ទនានេះខ្លីក៏ដោយ ក៏វាពោរពេញទៅដោយការមិនដាច់ព្រះទ័យនឹងបោះបង់មនុស្សជាតិចោលរបស់ព្រះអាទិករ និងការយកព្រះទ័យទុកដាក់ចំពោះមនុស្សជាតិដែរ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ «ទោះបីជាយ៉ូណាសបានទទួលកិច្ចការក្នុងការប្រកាសពីព្រះបន្ទូលរបស់ព្រះយេហូវ៉ាទៅកាន់ប្រជាជននៃក្រុងនីនីវេក៏ដោយ ក៏គាត់មិនបានយល់អំពីចេតនារបស់ព្រះយេហូវ៉ា ហើយក៏មិនយល់អំពីការខ្វល់ខ្វាយ និងសេចក្តីរំពឹងទុករបស់ទ្រង់សម្រាប់ប្រជាជននៃទីក្រុងនេះនោះដែរ។ តាមរយៈការស្តីប្រដៅនេះ ព្រះជាម្ចាស់ចង់មានបន្ទូលប្រាប់គាត់ថា មនុស្សគឺជាលទ្ធផលចេញពីស្នាព្រះហស្តរបស់ព្រះជាម្ចាស់ និងចង់ប្រាប់ថា ទ្រង់បានបង្ហាញកិច្ចខិតខំប្រឹងប្រែងយ៉ាងផ្ចិតផ្ចង់ទៅលើមនុស្សម្នាក់ៗ ចង់ប្រាប់ថា មនុស្សម្នាក់ៗបានរ៉ាប់រងសេចក្តីរំពឹងទុករបស់ព្រះជាម្ចាស់ដាក់លើស្មារបស់គេ និងចង់ប្រាប់ថា មនុស្សម្នាក់ៗបានរីករាយនឹងការផ្គត់ផ្គង់នៃព្រះជន្មរបស់ព្រះជាម្ចាស់ ហើយព្រះជាម្ចាស់បានបង់ថ្លៃនៃកិច្ចខិតខំប្រឹងប្រែងយ៉ាងផ្ចិតផ្ចង់សម្រាប់មនុស្សម្នាក់ៗហើយ។ ការប្រៀនប្រដៅនេះក៏បានប្រាប់ដល់យ៉ូណាសថា ព្រះជាម្ចាស់មានព្រះទ័យអាណិតអាសូរដល់មនុស្សជាតិ ដែលព្រះអង្គបានបង្កើតមកដោយផ្ទាល់ព្រះហស្ដទ្រង់ ខ្លាំងដូចជាយ៉ូណាសមានចិត្តអាណិតអាសូរដល់វល្លិដូច្នោះដែរ។ ព្រះជាម្ចាស់គ្មានព្រះទ័យបោះបង់មនុស្សដោយស្រួលៗនោះឡើយ ឬទាល់តែដល់វិនាទីចុងក្រោយ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ពេលអានព្រះបន្ទូលនេះរួច ខ្ញុំរំជួលចិត្តជាខ្លាំង ដូច្នេះ ខ្ញុំបាននិយាយទៅបងរ៉ាហ្វាអែលថា៖ «បងប្រុស បងជាបុគ្គលម្នាក់ចេះត្រិះរិះពិចារណា ហើយក៏អាចយល់ពីព្រះសូរសៀងព្រះដែរ។ ព្រះបានយកកំណើតជាមនុស្សនៅគ្រាចុងក្រោយ និងបានបញ្ចេញព្រះបន្ទូលនៃសេចក្តីពិតរាប់លានពាក្យ ដើម្បីផ្គត់ផ្គង់ដល់យើង ដើម្បីសង្រ្គោះយើងពីចំណងនៃអំពើបាប និងរំដោះយើងចូលទៅក្នុងនគរទ្រង់។ ខ្ញុំសង្ឃឹមថា បងអាចគិតគូរយ៉ាងហ្មត់ចត់អំពីរឿងនេះ ដែលទាក់ទងនឹងវាសនា និងលទ្ធផលរបស់យើង។ ខ្ញុំនឹងអធិស្ឋានសម្រាប់បង។ សូមឱ្យព្រះបើកចិត្តបង និងឱ្យបងត្រលប់មកក្នុងដំណាក់ទ្រង់វិញក្នុងពេលឆាប់ៗ»។ ក្រោយមក ខ្ញុំបានផ្ញើអត្ថបទចំនួនបីចេញពីព្រះបន្ទូលព្រះដល់គាត់ រួចរង់ចាំការឆ្លើយតបរបស់គាត់។ ក្នុងចំណោមអត្ថបទទាំងនោះ មានអត្ថបទមួយចេញពីព្រះបន្ទូលព្រះ ដែលធ្វើឱ្យគាត់ឆ្លុះបញ្ចាំង និងនាំគាត់ឱ្យបកក្រោយវិញ។

ព្រះបន្ទូលរបស់ព្រះជាម្ចាស់ថ្លែងថា៖ «ការយាងត្រឡប់មកវិញរបស់ព្រះយេស៊ូវ គឺជាសេចក្ដីសង្គ្រោះដ៏មហិមា ដល់អស់អ្នកណាដែលអាចទទួលយកសេចក្ដីពិតបាន ប៉ុន្តែការយាងត្រឡប់មកវិញរបស់ទ្រង់ គឺជាទីសម្គាល់នៃការថ្កោលទោសដល់អស់អ្នកណាដែលមិនអាចទទួលយកសេចក្ដីពិតបាន។ អ្នករាល់គ្នាតោងជ្រើសរើសផ្លូវរបស់ខ្លួន និងមិនគប្បីប្រមាថដល់ព្រះវិញ្ញាណបរិសុទ្ធ និងបដិសេធសេចក្ដីពិតឡើយ។ អ្នកមិនគួរធ្វើជាមនុស្សល្ងង់ខ្លៅ និងក្រអឺតក្រទមឡើយ ប៉ុន្តែត្រូវធ្វើជាមនុស្សម្នាក់ដែលចុះចូលនឹងការដឹកនាំរបស់ព្រះវិញ្ញាណបរិសុទ្ធ ហើយស្រេកឃ្លាន និងខ្នះខ្នែងរកសេចក្ដីពិត។ គឺទាល់តែបែបនេះ ទើបអ្នករាល់គ្នានឹងទទួលបានប្រយោជន៍។ ខ្ញុំសូមទូន្មានអ្នករាល់គ្នាឱ្យដើរតាមផ្លូវនៃសេចក្តីជំនឿលើព្រះជាម្ចាស់ដោយប្រុងប្រយ័ត្ន។ ចូរកុំប្រញាប់សន្មតតាមអំពើចិត្ត លើសពីនេះទៀត សូមកុំធ្វេសប្រហែស និងខ្វះការពិចារណានៅក្នុងជំនឿរបស់អ្នកលើព្រះជាម្ចាស់ឱ្យសោះ។ អ្នករាល់គ្នាតោងដឹងថា យ៉ាងហោចណាស់អស់អ្នកណាដែលជឿលើព្រះជាម្ចាស់ គួរតែមានការបន្ទាបខ្លួន និងមានដួងចិត្តដែលកោតខ្លាចដល់ព្រះជាម្ចាស់។ អស់អ្នកណាដែលបានស្ដាប់ឮសេចក្ដីពិត តែមើលងាយសេចក្ដីពិតនេះ គឺល្ងីល្ងើ និងល្ងង់ខ្លៅណាស់។ អស់អ្នកណាដែលបានស្ដាប់ឮសេចក្ដីពិត ប៉ុន្តែបែរជាប្រញាប់សន្មតដោយធ្វេសប្រហែស ឬថ្កោលទោសសេចក្ដីពិត អ្នកនោះគឺជាមនុស្សដែលក្រអឺតក្រទម។ គ្មាននរណាម្នាក់ដែលជឿព្រះយេស៊ូវ មានសិទ្ធិជេរប្រមាថ ឬមួយក៏ថ្កោលទោសអ្នកដទៃឡើយ។ អ្នករាល់គ្នាគប្បីធ្វើជាមនុស្សដែលមានវិចារណញ្ញាណ ហើយទទួលយកសេចក្ដីពិត។ ប្រហែល ដោយបានស្ដាប់ឮផ្លូវនៃសេចក្ដីពិត និងដោយបានអានព្រះបន្ទូលនៃជីវិត អ្នកជឿថា ក្នុងចំណោមមួយម៉ឺនពាក្យ គឺមានតែពាក្យមួយប៉ុណ្ណោះដែលស្របតាមទស្សនៈរបស់អ្នក និងស្របតាមព្រះគម្ពីរ ដូច្នេះ អ្នកគួរបន្តស្វែងរកនៅក្នុងពាក្យមួយនោះក្នុងចំណោមពាក្យទាំងមួយម៉ឺន។ ខ្ញុំក៏នៅតែទូន្មានឱ្យអ្នកចេះបន្ទាបខ្លួន កុំឱ្យជឿជាក់ខ្លួនឯងជ្រុលពេក និងមិនត្រូវតម្កើងខ្លួនឯងឱ្យខ្ពស់ពេកដែរ។ អ្នកនឹងទទួលបានពន្លឺកាន់តែត្រចះត្រចង់ថែមទៀត តាមរយៈចំណែកដ៏តូចនៃដួងចិត្តដែលអ្នកមានចំពោះការកោតខ្លាចព្រះជាម្ចាស់។ ប្រសិនបើអ្នកពិនិត្យពិច័យនូវពាក្យសម្ដីទាំងនេះដោយយកចិត្តទុកដាក់ រួចថ្លឹងថ្លែងពិចារណាពាក្យសម្ដីទាំងនេះម្ដងហើយម្ដងទៀត នោះអ្នកនឹងដឹងថា តើពាក្យសម្ដីទាំងនោះ គឺជាសេចក្ដីពិត ឬក៏មិនមែន និងដឹងថា ពាក្យសម្ដីទាំងនោះ គឺជាជីវិត ឬក៏មិនមែន។ ប្រហែលជាអ្នកខ្លះគ្រាន់តែបានអានពីរបីប្រយោគ រួចក៏ថ្កោលទោសព្រះបន្ទូលទាំងនេះទាំងងងឹតងងល់ដោយនិយាយថា 'នេះគ្មានអ្វីផ្សេងក្រៅពីការស្រាយបំភ្លឺពីព្រះវិញ្ញាណបរិសុទ្ធទេ' ឬនិយាយថា 'នេះគឺជាព្រះគ្រីស្ទក្លែងក្លាយ ដែលមកបំភាន់មនុស្សតែប៉ុណ្ណោះ'។ អស់អ្នកដែលនិយាយដូច្នេះ ជាមនុស្សដែលខ្វាក់ភ្នែក ដោយសារតែភាពល្ងង់ខ្លៅ! អ្នកយល់ដឹងពីកិច្ចការ និងព្រះប្រាជ្ញាញាណរបស់ព្រះជាម្ចាស់តិចតួចណាស់ ហើយខ្ញុំសុំទូន្មានឱ្យអ្នករាល់គ្នាថា ត្រូវចាប់ផ្ដើមសាជាថ្មីពីចំណុចសូន្យវិញ! អ្នករាល់គ្នាមិនត្រូវថ្កោលទោសទាំងងងឹតងងល់នូវព្រះបន្ទូលដែលព្រះជាម្ចាស់សម្ដែងចេញ ព្រោះតែការលេចមកនៃព្រះគ្រីស្ទក្លែងក្លាយនៅគ្រាចុងក្រោយនោះទេ ហើយអ្នកក៏មិនត្រូវធ្វើជាមនុស្សដែលប្រមាថដល់ព្រះវិញ្ញាណបរិសុទ្ធ ព្រោះតែខ្លាចគេបោកបញ្ឆោតនោះដែរ។ តើនេះមិនគួរឱ្យអាណិតពេកទេឬអី? បន្ទាប់ពីពិនិត្យពិច័យល្អិតល្អន់ហើយ ប្រសិនបើអ្នកនៅតែជឿថា ព្រះបន្ទូលទាំងនេះ វាមិនមែនជាសេចក្ដីពិត មិនមែនជាផ្លូវ និងមិនមែនជាការបើកសម្ដែងពីព្រះជាម្ចាស់ទេ នៅទីបំផុត អ្នកនឹងត្រូវទទួលទោស ហើយអ្នកនឹងមិនទទួលបានព្រះពរនោះឡើយ។ ប្រសិនបើអ្នកមិនអាចទទួលសេចក្ដីពិតដែលថ្លែងដោយត្រង់ៗ និងច្បាស់លាស់បែបនេះបានទេ តើអ្នកស័ក្តិសមនឹងទទួលសេចក្ដីសង្គ្រោះពីព្រះជាម្ចាស់ដែរឬអី? តើអ្នកមិនមែនជាមនុស្សដែលមិនទទួលបានព្រះពរគ្រប់គ្រាន់ នឹងអាចចូលទៅចំពោះបល្ល័ង្កនៃព្រះទេឬអី? សូមពិចារណាមើលចុះ! ចូរកុំប្រញាប់ប្រញាល់ និងច្រឡោតពេក ហើយសូមកុំចាត់ទុកសេចក្ដីជំនឿលើព្រះជាម្ចាស់ជាល្បែងលេងសើចឱ្យសោះ។ ត្រូវពិចារណាដោយគិតដល់ទិសដៅរបស់អ្នក គិតដល់អនាគតរបស់អ្នក គិតដល់ជីវិតរបស់អ្នក ហើយកុំលេងសើចនឹងខ្លួនឯងឱ្យសោះ។ តើអ្នកអាចទទួលយកព្រះបន្ទូលទាំងអស់នេះបានដែរឬទេ?» («ទម្រាំដល់ពេលដែលអ្នកសម្គាល់ឃើញព្រះកាយខាងវិញ្ញាណរបស់ព្រះយេស៊ូវ នោះព្រះជាម្ចាស់បានបង្កើតឋានសួគ៌ និងផែនដីថ្មីរួចស្រេចបាត់ទៅហើយ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នាថ្ងៃនោះ បងរ៉ាហ្វាអែលបានអានអត្ថបទព្រះបន្ទូលនេះ ហើយគាត់បានផ្ញើសារដ៏វែងអន្លាយមួយមកខ្ញុំ ប្រាប់ខ្ញុំពីអារម្មណ៍ និងការយល់ដឹងរបស់គាត់។ ខ្ញុំដឹងថា គាត់ហាក់ត្រឡប់ត្រឡិន និងបារម្ភថា គាត់នឹងដើរផ្លូវខុស ហើយគាត់ខ្លាចថា ការជឿលើព្រះដ៏មានគ្រប់ព្រះចេស្ដា មានន័យថាជាការដើរតាមនិកាយមួយទៀត និងក្បត់ព្រះយេស៊ូវ។ ខ្ញុំរកឃើញអត្ថបទព្រះបន្ទូលមួយ ដើម្បីផ្ញើទៅគាត់ ហើយខ្ញុំបានប្រកបគ្នាថា៖ «ពួកជំនុំនៃព្រះដ៏មានគ្រប់ព្រះចេស្ដា មិនមែនជាផ្នែកមួយនៃក្រុមសាសនាណាឡើយ។ ពួកជំនុំនេះកើតឡើង ព្រោះតែការលេចមក និងកិច្ចការរបស់ព្រះអម្ចាស់យេស៊ូវដែលបានយាងមកវិញ មិនមែនព្រោះតែបុគ្គលណាម្នាក់បង្កើតនិកាយមួយថ្មីទេ។ ព្រះដ៏មានគ្រប់ព្រះចេស្ដាសម្ដែងចេញសេចក្តីពិត ដើម្បីធ្វើកិច្ចការជំនុំជម្រះ ដោយនាំចូលទៅក្នុងយុគសម័យនៃនគរព្រះ និងបិទបញ្ចប់យុគសម័យនៃព្រះគុណ។ ក្រៅពីព្រះដែលយកកំណើតជាមនុស្សដោយផ្ទាល់ព្រះអង្គ គ្មានអ្នកដឹកនាំ ឬបុគ្គលល្បីល្បាញអស្ចារ្យណាក្នុងលោកនេះ អាចសម្ដែងចេញសេចក្តីពិត ដឹកនាំ ឬសង្រ្គោះមនុស្សជាតិបានឡើយ។ គឺគ្មានសោះឡើយ! ទោះបីកិច្ចការរបស់ព្រះដ៏មានគ្រប់ព្រះចេស្ដា ខុសប្លែកពីកិច្ចការរបស់ព្រះយេស៊ូវ ឬព្រះយេហូវ៉ាក៏ដោយ ក៏ពួកទ្រង់មានសារជាតិជាព្រះដូចគ្នាដែរ។ ព្រះយេហូវ៉ា ព្រះយេស៊ូវ និងព្រះដ៏មានគ្រប់ព្រះចេស្ដា គ្រាន់តែជាព្រះនាមខុសគ្នា ដែលព្រះជាម្ចាស់ប្រើនៅយុគសម័យខុសគ្នាប៉ុណ្ណោះ។ ប៉ុន្តែ មិនថាព្រះនាម ឬកិច្ចការរបស់ព្រះផ្លាស់ប្ដូរបែបណាទេ ក៏សារជាតិទ្រង់មិនផ្លាស់ប្រែដែរ។ ព្រះជាម្ចាស់ជាព្រះអស់កល្បជានិច្ច។ ព្រះជាម្ចាស់មានបន្ទូលថា៖ 'កិច្ចការដែលព្រះយេស៊ូវបានធ្វើ តំណាងឱ្យព្រះនាមរបស់ព្រះយេស៊ូវ ហើយវាតំណាងឱ្យយុគសម័យនៃព្រះគុណ។ សម្រាប់កិច្ចការដែលព្រះយេហូវ៉ាបំពេញ គឺតំណាងឱ្យព្រះយេហូវ៉ា ហើយវាតំណាងឱ្យយុគសម័យនៃក្រឹត្យវិន័យ។ កិច្ចការរបស់ទ្រង់ គឺជាកិច្ចការរបស់ព្រះវិញ្ញាណតែមួយនៅក្នុងយុគសម័យពីរផ្សេងគ្នា។ ... បើទោះបីជាទ្រង់ត្រូវហៅដោយព្រះនាមពីរផ្សេងគ្នាក៏ដោយ ក៏ជាព្រះវិញ្ញាណតែមួយដែរ ដែលបានសម្រេចកិច្ចការនៅដំណាក់កាលទាំងពីរនេះ ហើយកិច្ចការដែលបានធ្វើរួចហើយ ក៏បានបន្ត។ ដោយសារព្រះនាមខុសគ្នា ហើយខ្លឹមសារនៃកិច្ចការខុសគ្នា យុគសម័យនោះក៏ខុសគ្នាដែរ។ នៅពេលដែលព្រះយេហូវ៉ាបានយាងមក នោះគឺជាយុគសម័យរបស់ព្រះយេហូវ៉ា ហើយនៅពេលដែលព្រះយេស៊ូវទ្រង់បានយាងមក នោះគឺជាយុគសម័យរបស់ព្រះយេស៊ូវ។ ដូច្នេះហើយ នៅពេលដែលយាងមកម្ដងៗ ព្រះជាម្ចាស់ត្រូវគេហៅដោយព្រះនាមមួយ ដែលតំណាងឱ្យយុគសម័យមួយ ហើយទ្រង់ចាប់ផ្ដើមមាគ៌ាថ្មីមួយ ហើយនៅលើមាគ៌ាថ្មីនីមួយៗ ទ្រង់ប្រើព្រះនាមថ្មីមួយ ដែលបង្ហាញថា ព្រះជាម្ចាស់គឺតែងតែថ្មីជានិច្ច និងមិនដែលចាស់ឡើយ ហើយនោះគឺជាកិច្ចការរបស់ទ្រង់ ដែលមិនដែលឈប់ចម្រើនទៅមុខឡើយ។ ប្រវត្តិសាស្រ្តតែងរំកិលទៅមុខ ហើយកិច្ចការរបស់ព្រះជាម្ចាស់ ក៏តែងផ្លាស់ប្ដូរទៅមុខជានិច្ចដែរ។ ដើម្បីឱ្យផែនការគ្រប់គ្រងរយៈពេលប្រាំមួយពាន់ឆ្នាំឈានចូលដល់ទីបញ្ចប់បាន វាត្រូវតែបន្តចម្រើនទៅមុខជានិច្ច។ ទ្រង់ត្រូវតែបំពេញកិច្ចការថ្មីជារៀងរាល់ថ្ងៃ ហើយជារៀងរាល់ឆ្នាំ ទ្រង់ត្រូវតែបំពេញនូវកិច្ចការថ្មីជានិច្ច។ ទ្រង់ត្រូវតែចាប់ផ្ដើមមាគ៌ាថ្មីៗ ចាប់ផ្ដើមសម័យកាលថ្មីៗ ចាប់ផ្ដើមកិច្ចការកាន់តែថ្មី និងកាន់តែអស្ចារ្យ ហើយជាមួយគ្នានោះដែរ ត្រូវនាំព្រះនាមថ្មី និងកិច្ចការថ្មីមកជាមួយ។ ... ចាប់តាំងពីកិច្ចការរបស់ព្រះយេហូវ៉ាទៅដល់កិច្ចការរបស់ព្រះយេស៊ូវ និងចាប់ពីកិច្ចការរបស់ព្រះយេស៊ូវទៅដល់កិច្ចការនៅដំណាក់កាលបច្ចុប្បន្ន ដំណាក់កាលទាំងបីនេះ បង្កើតបានជាផែនការការគ្រប់គ្រងទាំងស្រុងរបស់ព្រះជាម្ចាស់ ហើយកិច្ចការទាំងអស់នោះ សុទ្ធតែជាកិច្ចការរបស់ព្រះវិញ្ញាណតែមួយ។ ចាប់តាំងពីការបង្កើតពិភពលោកនេះមក ព្រះជាម្ចាស់តែងបំពេញកិច្ចការនៃការគ្រប់គ្រងមនុស្សជាតិ។ ទ្រង់គឺជាការចាប់ផ្ដើម និងជាទីបញ្ចប់ ទ្រង់គឺជាព្រះជាម្ចាស់ដំបូងគេ និងចុងក្រោយគេ ហើយទ្រង់គឺជាព្រះជាម្ចាស់មួយអង្គដែលចាប់ផ្ដើមយុគសម័យមួយ និងជាព្រះជាម្ចាស់ដែលនាំយុគសម័យនោះទៅរកទីបញ្ចប់។ ដំណាក់កាលទាំងបីនៃកិច្ចការនេះ ដែលស្ថិតក្នុងយុគសម័យខុសគ្នា និងទីតាំងខុសគ្នា គឺជាកិច្ចការរបស់ព្រះវិញ្ញាណតែមួយយ៉ាងពិតប្រាកដ។ អស់អ្នកដែលញែកដំណាក់កាលទាំងបីនេះពីគ្នា នោះឈរទទឹងនឹងព្រះជាម្ចាស់ហើយ។ បច្ចុប្បន្ននេះ អ្នកត្រូវតែយល់ថា គ្រប់កិច្ចការទាំងអស់ ចាប់ពីដំណាក់កាលដំបូង រហូតដល់សព្វថ្ងៃនេះ គឺជាកិច្ចការរបស់ព្រះជាម្ចាស់តែមួយព្រះអង្គ ជាកិច្ចការរបស់ព្រះវិញ្ញាណតែមួយ។ គ្មានអ្វីត្រូវឆ្ងល់ចំពោះចំណុចនេះទេ' («និមិត្តអំពីកិច្ចការរបស់ព្រះជាម្ចាស់ (៣)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលព្រះដ៏មានគ្រប់ព្រះចេស្ដា ចែងច្បាស់ណាស់។ កិច្ចការសង្រ្គោះមនុស្សជាតិរបស់ព្រះ ត្រូវបានបែងចែកជាបីដំណាក់កាល។ ដំណាក់កាលទីមួយ គឺជាកិច្ចការនៅយុគសម័យនៃក្រឹត្យវិន័យ ដែលព្រះយេហូវ៉ាបានចេញក្រឹត្យវិន័យ និងដឹកនាំជីវិតមនុស្សនៅលើផែនដី។ ដំណាក់កាលទីពីរ គឺជាកិច្ចការប្រោសលោះនៅក្នុងយុគសម័យនៃព្រះគុណ ហើយនេះជាលើកដំបូងដែលព្រះបានយកកំណើតជាមនុស្ស ដើម្បីធ្វើជាតង្វាយលោះបាបរបស់មនុស្សជាតិ។ កិច្ចការនៅដំណាក់កាលទីបី គឺជាកិច្ចការជំនុំជម្រះនៅគ្រាចុងក្រោយ ដូចបានថ្លែងទុកនៅក្នុងគម្ពីរវិវរណៈ។ កិច្ចការទាំងបីដំណាក់កាលនេះ គឺជាផែនការគ្រប់គ្រងពេញលេញរបស់ព្រះ ដើម្បីសង្រ្គោះមនុស្សជាតិ។ ព្រះធ្វើកិច្ចការខុសៗគ្នានៅយុគសម័យនីមួយៗ ប៉ុន្តែ កិច្ចការទាំងបីដំណាក់កាលនេះ ត្រូវបានធ្វើឡើងដោយព្រះតែមួយ។ ចាំខ្ញុំផ្ដល់ឧទាហរណ៍សាមញ្ញមួយជូន។ កិច្ចការគ្រប់គ្រងរបស់ព្រះ អាចប្រៀបបាននឹងការសាងសង់ផ្ទះមួយ។ យុគសម័យនៃក្រឹត្យវិន័យតំណាងឱ្យគ្រឹះនៃផ្ទះ ហើយបើគ្មានគ្រឹះទេ ផ្ទះមិនអាចសង់ឡើងបានទេ។ យុគសម័យនៃព្រះគុណតំណាងឱ្យគ្រោងផ្ទះ ហើយបើគ្មានគ្រោងផ្ទះទេ ផ្ទះមិនអាចមានទ្រង់ទ្រាយឡើយ។ យុគសម័យនៃនគរព្រះ ប្រៀបដូចជាដំបូល។ បើគ្មានជំហានចុងក្រោយនេះទេ ផ្ទះនៅតែមិនពេញលេញ និងមិនអាចទប់នឹងខ្យល់ ឬភ្លៀងបានឡើយ ដូច្នេះ ជំហាននីមួយៗទាំងបីនេះ ពិតជាសំខាន់ណាស់។ ជំនឿយើងលើព្រះដ៏មានគ្រប់ព្រះចេស្ដា មិនមានន័យថា យើងបោះបង់ព្រះអម្ចាស់យេស៊ូវចោល ហើយក៏មិនមានន័យថា យើងជឿលើព្រះមួយផ្សេងនោះដែរ។ យើងគ្រាន់តែបន្តតាមឱ្យទាន់ជំហានរបស់កូនចៀមប៉ុណ្ណោះ។ សព្វថ្ងៃនេះ មានសាសនាធំៗជាច្រើននៅក្នុងលោក ហើយពួកអ្នកជឿលើព្រះ បានបំបែកគ្នាចូលក្នុងនិកាយជាងពីរពាន់ឯណោះ។ មិនថាពួកគេមាននិកាយពីមុនបែបណាទេ បងប្អូនប្រុសស្រីកាន់តែច្រើនឡើងៗ ដែលមានជំនឿស្មោះត្រង់ និងស្រេកឃ្លានចង់ឃើញការលេចមករបស់ព្រះ បានមកទទួលយកកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយ និងបានទទួលយកការស្រោចស្រព និងការទ្រទ្រង់ពីព្រះបន្ទូលទ្រង់។ ការពិតនេះគឺច្បាស់ដូចថ្ងៃអ៊ីចឹង។ ការនេះក៏បំពេញតាមទំនាយក្នុងព្រះគម្ពីរដែរថា៖ 'នៅពេលវេលាដ៏ពេញលេញតាមដែលបានកំណត់ទុក ព្រះអង្គប្រមូលរបស់សព្វសារពើរួមមកតែមួយនៅក្នុងព្រះ‌គ្រីស្ទ ទាំងអ្វីៗនៅស្ថាន‌សួគ៌ និងអ្វីៗនៅលើផែនដី រួមទាំងអង្គទ្រង់ផងដែរ' (អេភេសូរ ១:១០)។ 'ហើយនៅគ្រាចុងក្រោយ វានឹងកើតមានឡើងថា ភ្នំនៃដំណាក់របស់ព្រះយេហូវ៉ានឹងត្រូវបានតាំងឡើងនៅលើកំពូលភ្នំនានា ហើយក៏នឹងត្រូវតម្កើងឡើងខ្ពស់លើសទាំងភ្នំតូចៗដែរ ហើយគ្រប់ទាំងប្រជាជាតិនឹងហូរទៅកាន់ទីនោះ' (អេសាយ ២:២)»។ ក្រោយឮអ្វីដែលខ្ញុំបាននិយាយរួច គាត់បានផ្ញើរូបអធិស្ឋាន រួចនិយាយថា៖ «ប្អូននិយាយត្រូវមែន ព្រះដ៏មានគ្រប់ព្រះចេស្ដា ជាព្រះដ៏ពិតតែមួយគត់ ហើយយើងគួរតែចូលនៅក្រោមព្រះនាមព្រះដ៏មានគ្រប់ព្រះចេស្ដា។ ព្រះដ៏មានគ្រប់ព្រះចេស្ដា អំពាវនាវហៅខ្ញុំ។ ទ្រង់ជ្រាបពីដួងចិត្ត ក្ដីកង្វល់ និងក្ដីបារម្ភរបស់ខ្ញុំ»។ ក្រោយមក ខ្ញុំបានផ្ញើខ្សែភាពយន្តដំណឹងល្អពីរបី និងព្រះបន្ទូលខ្លះដល់គាត់។ ខ្ញុំក៏អធិស្ឋានទៅព្រះដែរថា មិនថាទីបំផុត គាត់មកចូលរួមការជួបជុំឬអត់ទេ ខ្ញុំត្រូវធ្វើគ្រប់យ៉ាងដែលខ្ញុំអាចធ្វើបាន ហើយរៀនរង់ចាំ ស្វែងរក និងចុះចូលដែរ។

បួនថ្ងៃក្រោយមក ខ្ញុំទទួលបានសារមួយពីគាត់ដោយនឹកស្មានមិនដល់ ដោយសួរថាតើគាត់អាចបន្តចូលរួមការជួបជុំបានឬអត់។ គាត់ក៏និយាយដែរថា ព្រះបន្ទូលព្រះដ៏មានគ្រប់ព្រះចេស្ដា ពិតជាមានតម្លៃចំពោះគាត់ និងថា គាត់មិនអាចរស់ដោយគ្មានបន្ទូលទ្រង់ឡើយ។ តាមរយៈព្រះបន្ទូលព្រះ គាត់បានយល់សេចក្តីពិត និងអាថ៌កំបាំងជាច្រើនចេញពីព្រះគម្ពីរ។ ព្រះបន្ទូលព្រះបានទាក់ទាញចិត្តគាត់។ ពេលនោះ ខ្ញុំរំជួលចិត្តដល់ស្រក់ទឹកភ្នែក។ ខ្ញុំពិតជាអរព្រះគុណព្រះខ្លាំងណាស់! គាត់ថា គាត់បានអានព្រះបន្ទូលព្រះដែលខ្ញុំបានផ្ញើឱ្យ និងថា សំណួរដែលពួកគេបានសួរនោះ ធ្វើឱ្យគាត់ប្រទាញប្រទង់ជាខ្លាំង។ គាត់ក៏និយាយដែរថា៖ «ខ្ញុំមិនអាចធ្វេសប្រហែសនៅក្នុងជំនឿខ្ញុំ ឬចាត់ទុកជំនឿនេះជាការលេចសើចនោះឡើយ ដូច្នេះ ខ្ញុំក៏សម្រចចិត្តបន្តការសិក្សា។ ការយាងត្រលប់មកវិញរបស់ព្រះអម្ចាស់ ពិតជាសំខាន់ណាស់សម្រាប់ខ្ញុំ ហើយខ្ញុំមិនចង់បាត់បង់ឱកាសស្វាគមន៍ទ្រង់ ហើយចុងក្រោយ ប្រមាថ ឬបោះបង់ទ្រង់នោះឡើយ»។ ខ្ញុំរំភើបចិត្ត និងអរព្រះគុណព្រះជាខ្លាំង។ ខ្ញុំបានឃើញថា សិទ្ធិអំណាច និងព្រះចេស្ដានៃព្រះបន្ទូលព្រះ ពិតជាអស្ចារ្យមែន! គឺជាព្រះបន្ទូលព្រះដែលធ្វើឱ្យគាត់បកក្រោយ មកទទួលយកកិច្ចការរបស់ព្រះដ៏មានគ្រប់ព្រះចេស្ដានៃគ្រាចុងក្រោយ។

បទពិសោធនេះបានប៉ះពាល់ចិត្តខ្ញុំជាខ្លាំង និងធ្វើឱ្យខ្ញុំដឹងថា មិនថាខ្ញុំជួបអ្នកទទួលដំណឹងល្អែដែលមានសក្ដានុពលបែបណានោះទេ ឱ្យតែពួកគេអាចយល់ពីព្រះសូរសៀងព្រះ ខ្ញុំគួរតែបំពេញភារកិច្ច និងកាតព្វកិច្ចខ្ញុំក្នុងការនាំពួកគេចូលក្នុងដំណាក់ព្រះដែរ។ មានតែតាមរយៈការបំពេញភារកិច្ចរបស់យើងបែបនេះទេ ទើបយើងមិនបន្សល់ទុកនូវបំណុល និងវិប្បដិសារី។ អរព្រះគុណព្រះ! សូមថ្វាយសិរីល្អទាំងអស់ដល់ព្រះ!


៨២. ជម្រើសដែលត្រឹមត្រូវ

ដោយស៊ុនយី ប្រទេសចិន

ខ្ញុំកើតក្នុងភូមិដាច់ស្រយាលនៅតំបន់ភ្នំមួយ ក្នុងគ្រួសារកសិករជាច្រើនជំនាន់។ កាលនៅរៀន ម្ដាយខ្ញុំតែងដាស់តឿនខ្ញុំថា៖ «គ្រួសារយើងគ្មានអ្វីជាសំអាងទេ។ បើកូនចង់ផ្លាស់ប្ដូរវាសនា កូនមានតែអាងលើខ្លួនឯងប៉ុណ្ណោះ។ ក្ដីសង្ឃឹមតែមួយគត់របស់កូន គឺត្រូវរៀនឱ្យបានពូកែ»។ ខ្ញុំបានចងចាំសម្ដីម្ដាយខ្ញុំជានិច្ច ដោយសង្ឃឹមថា ថ្ងៃមួយ «ខ្ញុំនឹងលេចធ្លោជាងអ្នកឯទៀត និងនាំកិត្តិយសជូនដូនតា»។ តែក្រោយពេលរៀនចប់ ខ្ញុំមិនត្រឹមតែរកមិនបានការងារមានស្ថិរភាពមួយប៉ុណ្ណោះទេ ឪពុកម្ដាយខ្ញុំក៏ធ្លាក់ខ្លួនឈឺជាទម្ងន់ផងដែរ។ យើងបានចាយលុយសន្សំគ្រួសារអស់រលីង រួចបានខ្ចីលុយពីសាច់ញាតិ។ ដោយសារតែខ្ញុំសងលុយគេមិនទាន់ពេល អ៊ំស្រីខ្ញុំបានដៀលខ្ញុំពីក្រោយខ្នងថា អាជញ្ជក់ឈាម។ ខ្ញុំត្រូវតែខំប្រឹងរកលុយ ដើម្បីកុំឱ្យគេមើលងាយខ្ញុំ តែស្ថានភាពគ្រួសារទ័លក្ររបស់យើង រួមជាមួយការមាក់ងាយពីសំណាក់សាច់ញាតិ ធ្វើឱ្យខ្ញុំពិបាកចិត្តយ៉ាងខ្លាំង ហើយខ្ញុំលួចយំជាច្រើនដង។ ពេលខ្ញុំពិបាកចិត្ត និងមានអារម្មណ៍តែលតោល ក្នុងខែមិថុនា ឆ្នាំ២០១៣ មិត្តម្នាក់បានផ្សាយដំណឹងល្អអំពីព្រះដ៏មានគ្រប់ព្រះចេស្ដានៃគ្រាចុងក្រោយដល់ខ្ញុំ។ តាមរយៈការអានព្រះបន្ទូលព្រះ និងការជួបជុំជាមួយបងប្អូនប្រុសស្រី ខ្ញុំរៀនបានថា ព្រះបានបង្កើតមនុស្ស ហើយជីវិតយើងស្ថិតក្នុងព្រះហស្តទ្រង់។ ខ្ញុំក៏រៀនបានដែរថា ជីវិតមនុស្សឈឺចាប់ខ្លាំង ព្រោះតែពួកគេបាត់បង់ការការពារពីព្រះ ក្រោយពេលសាតាំងធ្វើឱ្យពួកគេពុករលួយ ហើយព្រះបានត្រលប់ជាសាច់ឈាម និងកំពុងសម្ដែងសេចក្តីពិតនៅគ្រាចុងក្រោយ ដើម្បីសង្រ្គោះមនុស្សជាតិពីសេចក្តីពុករលួយ និងការធ្វើបាបរបស់សាតាំង។ ក្រោយបានរៀនអំពីព្រះទ័យសង្រ្គោះមនុស្សជាតិរបស់ព្រះរួចមក ខ្ញុំបានចូលរួមការជួបជុំ និងអានព្រះបន្ទូលព្រះយ៉ាងច្រើន។ ខ្ញុំក៏ចាប់ផ្ដើមបំពេញភារកិច្ចនៅក្នុងពួកជំនុំជាញឹកញាប់ផងដែរ។

ពីរបីខែក្រោយមក ដោយឃើញថាខ្ញុំរំភើប និងចង់ដេញតាមសេចក្តីពិត បងប្អូនប្រុសស្រីបានណែនាំខ្ញុំឱ្យទទួលការបណ្ដុះបណ្ដាល ដើម្បីក្លាយជាប្រធានក្រុម។ ខ្ញុំបានសហការជាមួយបងលី ដើម្បីដឹកនាំការជួបជុំពីរបីក្រុម។ ពេលនោះ ខ្ញុំក៏មានការងារផងដែរ ដូច្នេះ បងលី បានទៅចូលរួមការជួបជុំនៅពេលថ្ងៃ ដែលមានចម្ងាយឆ្ងាយបន្តិច ហើយខ្ញុំត្រូវទៅចូលរួមការជួបជុំនៅពេលល្ងាច។ បែបនេះ យើងអាចរៀបចំកាលវិភាគយើងបានល្អ។ ដល់ចុងឆ្នាំ យើងបានខ្វះបុគ្គលិក ដែលត្រូវចាត់ចែងកិច្ចការទូទៅ ដូច្នេះ បងលី ត្រូវបានចាត់តាំងឱ្យធ្វើកិច្ចការនោះ ហើយខ្ញុំត្រូវទទួលបន្ទុកលើក្រុមទាំងនោះ។ ខ្ញុំដឹងថា ខ្ញុំត្រូវតែពឹងអាងលើព្រះសម្រាប់កិច្ចការនេះ។ ប៉ុន្តែ ពេលនោះ ខ្ញុំយល់ថា ខ្ញុំពិបាកសម្រេចចិត្តណាស់។ បើខ្ញុំដាក់ពេល និងថាមពលទាំងអស់ទៅលើភារកិច្ច នោះខ្ញុំនឹងគ្មានពេលសម្រាប់ការងារខ្ញុំឡើយ។ ក្រុមហ៊ុនបានកំណត់គោលដៅលក់ប្រចាំឆ្នាំចំនួនមួយលានយ័នដល់ខ្ញុំ ហើយបើខ្ញុំលក់បានលើសនេះ ខ្ញុំអាចទទួលបានប្រាក់បំណាច់ឆ្នាំច្រើន។ ខ្ញុំគិតថា៖ បើខ្ញុំសម្រេចគោលដៅនោះ ខ្ញុំនឹងមិនត្រឹមតែអាចសងបំណុលគេប៉ុណ្ណោះទេ តែខ្ញុំក៏អាចសល់លុយបានខ្លះដែរ ពេលនោះ មិត្តភក្ដិ និងសាច់ឈាម នឹងមិនមើលងាយខ្ញុំឡើយ។ ដំបូង ខ្ញុំគិតថា ខ្ញុំនឹងខំឱ្យបានលុយនោះមកក្នុងដៃសិន រួចចាំប្រឹងបំពេញភារកិច្ចតាមក្រោយ។ ដើម្បីសម្រេចគោលដៅនោះ ប្រធាននៅកន្លែងការងារ ចង់ឱ្យខ្ញុំធ្វើការថែមម៉ោងនៅពេលល្ងាច ដូច្នេះ ខ្ញុំបានធ្វើការថែមមួយម៉ោង រួចសុំសម្រាកសម្រាប់ការជួបជុំ តែប្រធានមិនព្រមឱ្យខ្ញុំសម្រាកទេ ហើយគាត់ចង់ឱ្យខ្ញុំធ្វើការថែមម៉ោងទៀត។ ការនេះធ្វើឱ្យខ្ញុំទៅចូលរួមការជួបជុំយឺតពេលខ្លាំង។ អ្នកផ្សេងបានរំឭកខ្ញុំថា ខ្ញុំត្រូវបង្ហាញខ្លួនលឿនជាងនេះ ហើយខ្ញុំបានត្រឹមងក់ក្បាលដាក់ពួកគេប៉ុណ្ណោះ។ មិនយូរប៉ុន្មាន ខ្ញុំបានទទួលការបញ្ជាទិញជាង ៥០០,០០០ យ័នដែលបានចុះហត្ថលេខា ហើយខែនោះ ខ្ញុំបើកបានលុយជាង ៧,០០០ យ័ន ដែលធ្វើឱ្យខ្ញុំមានបំណងចង់បានលុយកាន់តែច្រើន។ ខ្ញុំគិតថា លុយនោះមកលឿនណាស់ ហើយខ្ញុំសម្រេចបានគោលដៅជាងពាក់កណ្ដាលហើយ។ អតិថិជនដប់នាក់ បើមានតែប្រាំនាក់ចុះហត្ថលេខាលើការបញ្ជាទិញ នោះខ្ញុំនឹងចំណេញបានគួរសមមិនខាន។ ពេលនោះ បើខ្ញុំរកបានអតិថិជនធំៗថែមទៀត ខ្ញុំអាចទិញផ្ទះ និងឡាននៅពីរបីឆ្នាំទៀតមិនខាន ក្រោយមក ខ្ញុំអាចត្រលប់ទៅផ្ទះទាំងល្បីល្បាញ ហើយអ្នកភូមិនឹងគោរពខ្ញុំ។ ដូច្នេះ ខ្ញុំបានដាក់ចិត្តដាក់កាយ ដើម្បីសម្រេចក្ដីសុបិនរកលុយឱ្យបានច្រើន។ ខ្ញុំបានធ្វើការថែមម៉ោងនាពេលល្ងាចជាញឹកញាប់។ ពេលខ្លះ ខ្ញុំបានគិតដល់បងប្អូនប្រុសស្រី ដែលកំពុងរង់ចាំខ្ញុំនៅឯការជួបជុំ ហើយខ្ញុំមានអារម្មណ៍ថាខុសបន្ដិចដែរ តែដល់ពេលចប់ការងារ វាយឺតពេលទៅហើយ ដូច្នេះ ខ្ញុំត្រូវទៅផ្ទះវិញ។ ទម្រាំបានទៅដល់ផ្ទះ ខ្ញុំអស់ខ្យល់រលីង ហើយខ្ញុំគ្មានកម្លាំងអានព្រះបន្ទូលព្រះទេ ដូច្នេះ ខ្ញុំក៏ចូលគេងទៅ។ នៅព្រឹកខ្លះ ខ្ញុំបានក្រោកឡើងយឺត ដូច្នេះ ខ្ញុំគ្រាន់តែបើកអានបន្ទូលព្រះត្រួសៗ រួចក៏ចេញទៅធ្វើការ។ ពេលអធិស្ឋាន ខ្ញុំគ្មានអ្វីត្រូវនិយាយឡើយ។ ដោយរស់នៅក្នុងសភាពបែបនេះ ខ្ញុំកាន់តែធ្វេសប្រហែសក្នុងភារកិច្ចខ្ញុំ។ អ្នកជឿថ្មីខ្លះនៅក្នុងដែនទទួលខុសត្រូវរបស់ខ្ញុំ ត្រូវការការស្រោចស្រពជាបន្ទាន់ ហើយខ្ញុំបានសុំឱ្យបងប្អូនប្រុសស្រីផ្សេងទៀតទៅជួបអ្នកជឿថ្មីជំនួសខ្ញុំ។ យ៉ាងណាមិញ ពួកគេសុទ្ធតែមានភារកិច្ចផ្ទាល់ខ្លួន ហើយពេលខ្លះ ពួកគេក៏មិនអាចជួយខ្ញុំបានដែរ ដោយនាំឱ្យប៉ះពាល់ដល់ប្រសិទ្ធភាពនៃការស្រោចស្រព។ ក្រោយមក អ្នកដឹកនាំ និងអ្នកផ្សេងទៀត បានប្រកបគ្នាជាមួយខ្ញុំថា ខ្ញុំត្រូវតែដាក់ភារកិច្ចជាទីមួយ និងរំឭកខ្ញុំថា ការគ្រាន់តែចូលរួមការជួបជុំបែបបង្គ្រប់កិច្ច និងការមិនទទួលខុសត្រូវក្នុងភារកិច្ច នឹងរាំងស្ទះដល់វឌ្ឍនភាពជីវិតរបស់អ្នកជឿថ្មី។ ពេលឮពួកគេនិយាយបែបនេះ ខ្ញុំមានអារម្មណ៍ខ្លាចដែរ។ បើអ្នកជឿថ្មីមិនត្រូវបានស្រោចស្រពទាន់ពេលទេ ពួកគេអាចជឿការកុហក រួចបោះបង់ចោល ពេលនោះ ខ្ញុំកំពុងធ្វើការអាក្រក់ហើយ។ ខ្ញុំដឹងថា ខ្ញុំមិនអាចបន្តធ្វើបែបនេះទេ តែខ្ញុំត្រូវតែអធិស្ឋាន និងប្រែចិត្តឥឡូវនេះ។

ក្រោយមក ពេលខ្ញុំទៅឆែកមើលក្រុមទាំងនោះ ខ្ញុំអាចឃើញថា លទ្ធផលចេញពីការដែលខ្ញុំមិនធ្វើកិច្ចការជាក់ស្ដែង បញ្ហា និងការលំបាករបស់អ្នកជឿថ្មី មិនត្រូវបានដោះស្រាយទាន់ពេល ដោយនាំឱ្យពួកគេស្ថិតក្នុងសភាពមិនល្អ ហើយអ្នកខ្លះថែមទាំងមិនចូលរួមការជួបជុំជាទៀងទាត់ទៀតផង។ ពេលឃើញបែបនេះ ខ្ញុំមានអារម្មណ៍ថាខុសខ្លាំងណាស់។ មានអ្នកជឿថ្មីកាន់តែច្រើនឡើងៗ ដែលត្រូវការជាបន្ទាន់នូវការស្រោចស្រព ការគាំទ្រ និងជំនួយ ដើម្បីកសាងមូលដ្ឋាននៅលើផ្លូវត្រឹមត្រូវ។ ខ្ញុំយល់ថា ខ្ញុំគួរតែឈប់ធ្វើការ រួចដាក់ពេលទាំងអស់ទៅលើភារកិច្ចរបស់ខ្ញុំ។ ប៉ុន្តែ ប្រធាននៅកន្លែងការងារ បានដាក់គម្រោងល្អចំនួនឱ្យខ្ញុំធ្វើ រួចគាត់និយាយថា គាត់ចង់ជួយខ្ញុំរកអតិថិជនថែមទៀត។ ពេលខ្ញុំប្រាប់សហការីថា ខ្ញុំគិតចង់ឈប់ធ្វើការ ពួកគេបាននិយាយថា៖ «ឯងសម្រេចគោលដៅលក់ជាងពាក់កណ្ដាលហើយ ដូច្នេះ ទម្រាំដល់ចុងឆ្នាំ ឯងនឹងអាចលក់បានលើសគោលដៅមិនខាន។ វាជារឿងអាម៉ាស់ណាស់ ដែលបោះបង់ឥឡូវនេះ»។ ពេលឮពួកគេនិយាយបែបនេះ ខ្ញុំក៏មានអារម្មណ៍ថា វាជារឿងអាម៉ាស់ដែរ ដូច្នេះ ខ្ញុំចង់បន្តធ្វើដល់ចុងឆ្នាំ រួចសឹមលាឈប់។ ប៉ុន្តែ ការងារពួកជំនុំត្រូវការមនុស្សមកធ្វើការជាបន្ទាន់ ដូច្នេះ បើខ្ញុំគ្រាន់តែផ្តោតលើការងារ និងការរកលុយ ហើយមិនដាក់ចិត្តបំពេញការងារពួកជំនុំទេ នោះជារឿងអាត្មានិយមខ្លាំងណាស់។ ខ្ញុំពិបាកសម្រេចចិត្តខ្លាំងណាស់។ តាមពិត ពេលនោះ ខ្ញុំប្រទាញប្រទង់ខ្លាំងណាស់។ ខ្ញុំអធិស្ឋានទៅព្រះ ដោយទូលសុំឱ្យទ្រង់បំភ្លឺ និងណែនាំខ្ញុំ។

ថ្ងៃមួយ ពេលខ្ញុំកំពុងស្ដាប់បទទំនុកតម្កើងចេញពីបន្ទូលព្រះ ខ្ញុំបានឮទំនុកមួយនេះ៖ «ជីវិតដែលអ្នករាល់គ្នារស់នៅរាល់ថ្ងៃនេះ មានសារៈសំខាន់ណាស់ ហើយវាសំខាន់ខ្លាំងបំផុតចំពោះទិសដៅចុងក្រោយ និងជោគវាសនារបស់អ្នករាល់គ្នា ដូច្នេះអ្នករាល់គ្នាត្រូវតែឱ្យតម្លៃអ្វីគ្រប់យ៉ាងដែលអ្នករាល់គ្នាមាននៅថ្ងៃនេះ ហើយឱ្យតម្លៃគ្រប់នាទីដែលកន្លងទៅ។ អ្នកត្រូវតែចាប់យកពេលវេលាឱ្យបានច្រើនតាមដែលអ្នកអាចធ្វើបាន ដើម្បីផ្ដល់ផលប្រយោជន៍ច្រើនបំផុតដល់ខ្លួនឯង ទើបអ្នកមិនចំណាយជីវិតនេះជាអសារឥតការ» («តើអ្នកស្មោះត្រង់ចំពោះអ្នកណាឱ្យប្រាកដ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «បងប្អូនប្រុសៗអើយ ចូរភ្ញាក់ខ្លួនឡើង! បងប្អូនស្រីៗអើយ ចូរភ្ញាក់ខ្លួនឡើង! ថ្ងៃរបស់ខ្ញុំនឹងមិនត្រូវពន្យារឡើយ។ ពេលវេលាជាជីវិត ហើយការយកពេលវេលាមកវិញ គឺជាការសង្រ្គោះជីវិត! ពេលវេលានៅមិនឆ្ងាយទេ! ប្រសិនបើអ្នករាល់គ្នាធ្លាក់នៅក្នុងការប្រលងចូលរៀននៅមហាវិទ្យាល័យ អ្នកអាចរៀននិងប្រលងម្ដងហើយម្ដងទៀតបាន។ ក៏ប៉ុន្តែ ថ្ងៃរបស់ខ្ញុំនឹងលែងពន្យារពេលតទៅទៀតហើយ។ ចូរចាំ! ចូរចាំទុកចុះ! ទាំងនេះគឺជាសម្ដីដាស់តឿនដោយសុទ្ធចិត្តរបស់ខ្ញុំ។ ទីបញ្ចប់នៃពិភពលោក ត្រូវបានលាតត្រដាងនៅនឹងមុខអ្នករាល់គ្នាហើយ ហើយគ្រោះមហន្តរាយដ៏ធំនឹងចូលមកដល់ក្នុងពេលឆាប់ៗខាងមុខនេះ។ តើមួយណាសំខាន់ជាង៖ ជីវិតរបស់អ្នករាល់គ្នា ឬក៏ដំណេករបស់អ្នករាល់គ្នា ម្ហូបអាហារ ភេសជ្ជៈ និងការស្លៀកពាក់របស់អ្នករាល់គ្នា? ពេលវេលាដែលអ្នករាល់គ្នាត្រូវថ្លឹងថ្លែងអំពីការទាំងនេះបានមកដល់ហើយ!» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៣០ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បទទំនុកនៃបន្ទូលព្រះទាំងនេះ ធ្វើឱ្យខ្ញុំចាប់អារម្មណ៍យ៉ាងខ្លាំង។ កិច្ចការរបស់ព្រះនៃគ្រាចុងក្រោយ គឺជាកិច្ចការបិទបញ្ចប់យុគសម័យ។ ព្រះកំណត់ពីលទ្ធផលរបស់មនុស្សម្នាក់ៗ និងបែងចែកមនុស្សតាមប្រភេទរបស់ពួកគេ។ ក្រោយមក គ្រប់គ្នានឹងត្រូវបានសង្រ្គោះ និងរក្សាទុក ឬក៏ត្រូវលិចលង់ក្នុងសេចក្តីវិនាស។ ការនោះត្រូវបានកំណត់ ដោយរបៀបដែលយើងដេញតាមសេចក្តីពិតឥឡូវនេះ។ នេះជាពេលដ៏សំខាន់ដែលសម្រេចនូវលទ្ធផល និងវាសនារបស់យើង។ ឥឡូវ មហន្តរាយកំពុងកើតមានម្ដងមួយៗ។ មានគ្រោះរញ្ជួយដី ទឹកជំនន់ និងគ្រោះរាំងស្ងួតកាន់តែច្រើន។ យើងមិនដឹងថា ពេលណាកិច្ចការរបស់ព្រះនឹងមកដល់ទីបញ្ចប់ឡើយ។ ខ្ញុំដឹងថា បើខ្ញុំមិនប្រើពេលរបស់ខ្ញុំ ដេញតាមសេចក្តីពិតឱ្យបានល្អទេ តែបន្តដេញតាមលុយ និងជីវិតសុខស្រួល ដូចអ្នកមិនជឿ នោះវានឹងបំផ្លាញឱកាសខ្ញុំ ដើម្បីទទួលបានសេចក្តីពិត និងបានសង្រ្គោះមិនខាន។ ខ្ញុំគិតដល់ប្រពន្ធរបស់ឡុត។ គាត់លោភលន់ចង់បានទ្រព្យសម្បត្តិគ្រួសារ។ ទេវតាបានណែនាំពួកគេឱ្យចេញពីក្រុង និងប្រាប់ពួកគេមិនឱ្យក្រឡេកក្រោយឡើយ តែគាត់មិនស្ដាប់ទេ រួចគាត់ក៏ក្លាយជាបង្គោលអំបិល ដែលជាសញ្ញានៃភាពអាម៉ាស់។ ខ្ញុំដូចជាប្រពន្ធឡុតអ៊ីចឹង។ ខ្ញុំលោភលន់ចង់បានទ្រព្យសម្បត្តិ និងដេញតាមការសប្បាយខាងលោកីយ៍ ដោយដាក់ដៃលើនង្គ័ល និងក្រឡេកក្រោយ។ ខ្ញុំពិតជាល្ងង់ខ្លៅ និងខ្វាក់ភ្នែកមែន! ខ្ញុំគិតពីរបៀបដែលខ្ញុំរសាត់អណ្ដែតនៅក្នុងលោកីយ៍កាលពីមុន ដោយធ្លាក់ក្នុងបំណុលយ៉ាងធ្ងន់ធ្ងរ គ្មានច្រកចេញ។ សេចក្តីសង្រ្គោះរបស់ព្រះបានកើតមានដល់ខ្ញុំ និងបីត្រកងខ្ញុំចេញពីទុក្ខវេទនា ដោយប្រទានឱ្យខ្ញុំមានឱកាសដេញតាមសេចក្តីពិត និងសេចក្តីសង្រ្គោះ។ ខ្ញុំបានរីករាយនឹងក្ដីស្រឡាញ់របស់ព្រះ តែគ្មានបំណងចង់សងគុណទ្រង់វិញទេ។ ខ្ញុំបានធ្វេសប្រហែសក្នុងភារកិច្ច គ្មានការទទួលខុសត្រូវឡើយ។ ខ្ញុំពិតជាគ្មានសតិសម្បជញ្ញៈទេ ហើយព្រះស្អប់ខ្ពើមរឿងនេះខ្លាំងណាស់។ ខ្ញុំមិនអាចបន្តដើរផ្លូវខុសទាំងរឹងរូសបែបនេះទេ តែខ្ញុំត្រូវតែបោះបង់ប្រយោជន៍ផ្ទាល់ខ្លួន ដេញតាមសេចក្តីពិត និងបំពេញភារកិច្ចខ្ញុំឱ្យបានល្អ។

ក្រោយមក ខ្ញុំចាប់ផ្ដើមគិត ពីមូលហេតុដែលនាំឱ្យខ្ញុំមិនអាចបោះបង់ការងារ និងលុយកាក់ តើឫសគល់គឺជាអ្វីទៅ? ក្រោយមក នៅថ្ងៃមួយ ខ្ញុំបានអានបន្ទូលព្រះមួយចំនួន។ «សាតាំងប្រើកេរ្តិ៍ឈ្មោះ និងលាភសក្ការៈ ដើម្បីគ្រប់គ្រងគំនិតរបស់មនុស្ស ធ្វើឱ្យពួកគេមិនគិតពីអ្វីក្រៅពីរឿងទាំងពីរនេះ ហើយធ្វើឱ្យពួកគេតស៊ូដើម្បីកេរ្តិ៍ឈ្មោះ និងលាភសក្ការៈ រងទុក្ខលំបាកដើម្បីកេរ្តិ៍ឈ្មោះ និងលាភសក្ការៈ ទ្រាំទ្រការអាម៉ាស់ និងទទួលបន្ទុកធ្ងន់ដើម្បីកេរ្តិ៍ឈ្មោះ និងលាភសក្ការៈ លះបង់អ្វីៗគ្រប់យ៉ាងដែលពួកគេមានដើម្បីកេរ្តិ៍ឈ្មោះ និងលាភសក្ការៈ ហើយធ្វើការវិនិច្ឆ័យ ឬការសម្រេចចិត្តគ្រប់យ៉ាង ដើម្បីកេរ្តិ៍ឈ្មោះ និងលាភសក្ការៈ។ តាមរបៀបនេះ សាតាំងដាក់ខ្នោះដែលមើលមិនឃើញមកលើមនុស្ស ហើយនៅពេលមានខ្នោះទាំងនេះជាប់នឹងខ្លួន ពួកគេមិនមានសមត្ថភាព ហើយក៏មិនមានភាពក្លាហានក្នុងការរំដោះខ្លួនដែរ។ ដោយមិនដឹងខ្លួន ពួកគេរែកពុនខ្នោះទាំងនេះ នៅពេលពួកគេដើរទៅមុខមួយជំហានម្តងៗដោយការលំបាកយ៉ាងខ្លាំង។ ដើម្បីកេរ្តិ៍ឈ្មោះ និងលាភសក្ការៈនេះ មនុស្សជាតិវង្វេងចេញពីព្រះជាម្ចាស់ ហើយក្បត់ទ្រង់ ហើយកាន់តែក្លាយជាទុច្ចរិតទៅៗ។ តាមរបៀបនេះ មួយជំនាន់ហើយមួយជំនាន់ទៀត ត្រូវបានបំផ្លាញនៅក្នុងកេរ្តិ៍ឈ្មោះ និងលាភសក្ការៈរបស់សាតាំង» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ «'លុយអាចប្រើខ្មោចឱ្យកិនម្សៅបាន' គឺជាទស្សនវិជ្ជារបស់សាតាំង។ វារីករាលដាលយ៉ាងខ្លាំងនៅក្នុងចំណោមមនុស្ស និងក្នុងគ្រប់សង្គមជាតិទាំងអស់។ អ្នកអាចនិយាយបានថា នេះគឺជានិន្នាការមួយ។ នេះគឺដោយសារតែទស្សនវិជ្ជានេះត្រូវបានគេបណ្ដុះគំនិតនៅក្នុងដួងចិត្តរបស់មនុស្សម្នាក់ៗដែលពីដើមដំបូងឡើយ មនុស្សនេះមិនបានទទួលយកភាសិតនេះទេ ប៉ុន្តែបន្ទាប់មក ក៏ព្រមទទួលយកដោយស្ងាត់ស្ងៀម នៅពេលដែលពួកគេចាប់ផ្ដើមមានពិសោធជាមួយជីវិតជាក់ស្ដែង ហើយចាប់ផ្ដើមមានអារម្មណ៍ថា ពាក្យទាំងនេះពិតជាត្រឹមត្រូវមែន។ តើនេះមិនមែនជាដំណើរការនៃការធ្វើឱ្យមនុស្សពុករលួយរបស់សាតាំងទេឬអី? ប្រហែលមនុស្សមិនមានកម្រិតនៃការយល់ដឹងអំពីព្រះបន្ទូលនេះដូចគ្នានោះទេ ប៉ុន្តែមនុស្សគ្រប់គ្នាមានកម្រិតនៃការបកស្រាយ និងកម្រិតនៃការទទួលស្គាល់ភាសិតនេះខុសៗគ្នា ផ្អែកលើរឿងរ៉ាវដែលបានកើតឡើងជុំវិញខ្លួនពួកគេ និងផ្អែកលើបទពិសោធរបស់ពួកគេផ្ទាល់។ តើរឿងមិនបែបនេះទេឬអី? មិនថាមនុស្សម្នាក់មានបទពិសោធន៍ច្រើនប៉ុនណាពាក់ព័ន្ធពាក្យភាសិតនេះឡើយ តើវាអាចមានផលអវិជ្ជមានអ្វីខ្លះទៅលើចិត្តរបស់មនុស្សណាម្នាក់? រឿងខ្លះត្រូវបានបើកសម្ដែងតាមរយៈនិស្ស័យរបស់មនុស្សនៅក្នុងលោកីយ៍នេះ រួមទាំងអ្នករាល់គ្នាគ្រប់ៗរូបផងដែរ។ តើនេះវាជាអ្វីទៅ? នេះជាការថ្វាយបង្គំលុយ។ តើវាពិបាកនឹងដកចេញពីដួងចិត្តរបស់មនុស្សម្នាក់មែនទេ? ពិតជាពិបាកណាស់! ហាក់ដូចជាការដែលសាតាំងធ្វើឱ្យមនុស្សពុករលួយនោះ ជ្រាលជ្រៅខ្លាំងណាស់! សាតាំងប្រើលុយដើម្បីអន្ទងចិត្តមនុស្ស និងធ្វើឱ្យពួកគេទាំងអស់ពុករលួយ ធ្លាក់ខ្លួនទៅក្នុងការថ្វាយបង្គំលុយ និងសម្ភារៈ។ ហើយការថ្វាយបង្គំលុយនេះ សម្ដែងចេញតាមរយៈឥរិយាបថរបស់មនុស្សយ៉ាងដូចម្តេច? តើអ្នករាល់គ្នាមិនគិតថា នៅក្នុងពិភពលោកនេះ អ្នកមិនអាចរស់បានឡើយ បើគ្មានលុយ ហើយថាអ្នកមិនអាចរស់នៅបានសូម្បីតែមួយថ្ងៃ បើគ្មានវាទេឬអី? ចំនួនលុយដែលមនុស្សមាន កំណត់ថាតើឋានៈរបស់ពួកគេខ្ពស់កម្រិតណា និងថាតើពួកគេថ្លៃថ្នូរកម្រិតណា។ អ្នកក្រមិនមានអារម្មណ៍ថាពួកគេអាចងើបមុខមាត់បានឡើយ ចំណែកឯអ្នកមានវិញ មានឋានៈខ្ពស់ ងើបមុខមាត់ ហើយអាចនិយាយដោយសំឡេងខ្លាំងៗ និងរស់នៅដោយភាពក្រអឺតក្រទម និងតាមអំពើចិត្ត។ តើពាក្យភាសិត និងនិន្នាការនេះ នាំអ្វីខ្លះដល់មនុស្ស? តើវាមិនមែនជាការពិតទេឬអី ដែលមនុស្សជាច្រើនសុខចិត្តលះបង់គ្រប់យ៉ាង ដើម្បីលុយនោះ? តើមិនមែនមានមនុស្សជាច្រើនដែលបាត់បង់សេចក្តីថ្លៃថ្នូរ និងភាពសុចរិតរបស់ខ្លួនដោយសារតែដេញតាមលុយកាក់កាន់តែច្រើនទេឬអី? តើមិនមែនមានមនុស្សជាច្រើនដែលបាត់បង់ឱកាសក្នុងការបំពេញភារកិច្ចរបស់ខ្លួន និងដើរតាមព្រះជាម្ចាស់ដើម្បីតែប្រាក់នេះទេឬអី? តើការបាត់បង់ឱកាសដើម្បីទទួលបានសេចក្ដីពិត និងត្រូវបានសង្រ្គោះ មិនមែនជាការបាត់បង់ដ៏ធំធេងបំផុតសម្រាប់មនុស្សទេឬអី? គ្រាន់តែប្រើប្រាស់វិធីសាស្ត្រនេះ និងពាក្យភាសិតនេះ សាតាំងបានធ្វើឱ្យមនុស្សពុករលួយដល់កម្រិតនេះ។ តើបំណងចិត្តរបស់សាតាំង មិនមែនពិសពុលទេឬអី? តើនេះមិនមែនជាកលល្បិចព្យាបាទទេឬអី?» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ V» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ព្រះបន្ទូលព្រះបើកសម្ដែងពីឫសគល់នៃការដេញតាមលុយ និងភាពល្បីល្បាញ។ តាំងពីក្មេង ខ្ញុំបានគិតពីទស្សនវិជ្ជាបែបសាតាំង ដូចជា «លុយអាចបង្វិលពិភពលោកបាន» និង «ខ្ញុំត្រូវតែលេចធ្លោជាងអ្នកឯទៀត និងនាំកិត្តិយសជូនដូនតា» ធ្វើជាគោលការណ៍ដែលត្រូវរស់នៅ។ ខ្ញុំយល់ថា ពេលមានលុយ មនុស្សអាចនិយាយទាំងមានទំនុកចិត្ត និងសេចក្តីថ្លៃថ្នូរ យល់ថា ពួកគេអាចឈរខ្ពស់ មានឋានៈខ្ពស់ និងមានគេគោរព។ ខ្ញុំគិតថា នេះជារបៀបតែមួយគត់ ដើម្បីមានជីវិតដែលមានតម្លៃ និងកិត្តិយស។ ជាពិសេស នៅពេលដែលគ្រួសារខ្ញុំមិនរាប់រកខ្ញុំ ខ្ញុំត្រូវតែខំធ្វើការថែមម៉ោង ដើម្បីរកលុយឱ្យបានច្រើន ដោយសង្ឃឹមចង់ប្រសើរជាងពួកគេនៅថ្ងៃណាមួយ។ ក្រោយទទួលបានជំនឿ ខ្ញុំដឹងថា ខ្ញុំត្រូវតែចូលរួមការប្រជុំថែមទៀត និងបំពេញភារកិច្ច ដើម្បីរៀនពីសេចក្តីពិត និងមានវឌ្ឍនភាពនៅក្នុងជីវិត។ តែខ្ញុំមិនអាចលះបង់ការដេញតាមលុយ និងឋានៈបានឡើយ។ ពេលមានការប្រទាញប្រទង់រវាងភារកិច្ច និងការងារ ខ្ញុំបានដាក់ការរកលុយជាទីមួយ ដោយមិនសូវឱ្យតម្លៃលើភារកិច្ចទេ។ ជាពិសេស ពេលការងារខ្ញុំប្រព្រឹត្តទៅយ៉ាងល្អ ហើយខ្ញុំរកលុយបានច្រើនគួរសម ពេលនោះ ខ្ញុំមានបំណងប្រាថ្នាកាន់តែច្រើន។ ខ្ញុំបានផ្តោតទាំងស្រុងលើរបៀបបានអតិថិជន និងការបញ្ជាទិញកាន់តែច្រើន ដើម្បីបានលុយកាន់តែច្រើន ដោយបោះបង់ទាំងស្រុងលើកិច្ចការពួកជំនុំ។ នេះមានន័យថា អ្នកជឿថ្មីខ្លះមិនត្រូវបានស្រោចស្រពទាន់ពេល និងប៊ិះតែបោះបង់ចោល ហើយកិច្ចការស្រោចស្រព ត្រូវបានពន្យារពេលយ៉ាងខ្លាំង។ ពេលនោះ ខ្ញុំឃើញថា ការរស់នៅតាមទស្សនវិជ្ជាបែបសាតាំងទាំងនេះ កំពុងធ្វើឱ្យខ្ញុំអាត្មានិយម និងលោភលន់កាន់តែខ្លាំង ហើយខ្ញុំគិតតែពីប្រយោជន៍ផ្ទាល់ខ្លួនប៉ុណ្ណោះ។ ខ្ញុំបានទទួលការស្រោចស្រព និងការចិញ្ចឹមពីព្រះយ៉ាងច្រើន តែមិនសងគុណទ្រង់ តាមរយៈភារកិច្ចខ្ញុំសោះ។ ខ្ញុំពិតជាគ្មានវិចារណញ្ញាណ ឬសតិសម្បជញ្ញៈសោះ! កេរ្តិ៍ឈ្មោះ និងឋានៈ គឺជាវិធីដែលសាតាំងប្រើ ដើម្បីអូសទាញមនុស្សឱ្យធ្លាក់នរក។ នេះជាកលល្បិចរបស់វា។ វាបានទាញដួងចិត្តខ្ញុំឱ្យទៅកាន់តែឆ្ងាយពីព្រះ រហូតដល់ចំណុចមួយ ដែលខ្ញុំអធិស្ឋាន និងអានព្រះបន្ទូលព្រះឱ្យតែរួចពីដៃប៉ុណ្ណោះ។ បើបន្តបែបនេះទៀត ខ្ញុំមិនអាចទទួលបានសេចក្តីពិតទេ ហើយខ្ញុំនឹងបាត់បង់ឱកាសទទួលបានសង្រ្គោះពីព្រះមិនខាន។

ក្រោយមក ខ្ញុំបានឮបទទំនុកតម្កើងមួយទៀតចេញពីបន្ទូលព្រះ៖ «ពេលបាត់បង់ឱកាស អ្នកនឹងមានវិប្បដិសារីអស់មួយជីវិត»។ «ដូច្នេះ នៅពេលនេះ អ្នករាល់គ្នាគួរយកចិត្តទុកដាក់ចំពោះអម្រែករបស់ព្រះជាម្ចាស់។ អ្នកមិនគួររង់ចាំឱ្យព្រះជាម្ចាស់បើកបង្ហាញនិស្ស័យសុចរិតរបស់ទ្រង់ដល់មនុស្សទាំងអស់ នៅមុនពេលដែលអ្នកបង្កើនការយកចិត្តទុកដាក់ចំពោះអម្រែករបស់ព្រះជាម្ចាស់នោះទេ។ ដល់ពេលនោះ តើវាមិនយឺតពេលហើយទេឬអី? ពេលនេះជាឱកាសដ៏ល្អមួយដើម្បីឱ្យព្រះជាម្ចាស់ប្រោសអ្នកឱ្យគ្រប់លក្ខណ៍។ ប្រសិនបើអ្នកទុកឱ្យឱកាសនេះកន្លងផុតពីក្រញ៉ាំដៃរបស់អ្នក នោះអ្នកនឹងសោកស្តាយអស់មួយជីវិត ដូចម៉ូសេដែលមិនអាចចូលទៅទឹកដីកាណានដែលជាទឹកដីដ៏ល្អ ហើយសោកស្តាយអស់មួយជីវិតរបស់គាត់ ដោយស្លាប់ទាំងវិប្បដិសារី។ នៅពេលដែលព្រះជាម្ចាស់បើកបង្ហាញនិស្ស័យសុចរិតរបស់ទ្រង់ទៅគ្រប់មនុស្សទាំងអស់ អ្នកនឹងពេញដោយការសោកស្តាយ។ ទោះបីជាព្រះជាម្ចាស់មិនដាក់ទោសអ្នកក៏ដោយ អ្នកនឹងដាក់ទោសខ្លួនឯងដោយសារវិប្បដិសារីរបស់អ្នក។ ឱកាសដែលល្អបំផុតក្នុងការទទួលយកភាពគ្រប់លក្ខណ៍ គឺនៅពេលនេះ។ ពេលនេះគឺពេលដ៏ល្អណាស់។ ពេលដែលកិច្ចការរបស់ទ្រង់បានបញ្ចប់ ប្រសិនបើអ្នកមិនស្វះស្វែងឱ្យព្រះជាម្ចាស់ប្រោសអ្នកឱ្យគ្រប់លក្ខណ៍ឱ្យអស់ពីចិត្តនោះទេ វានឹងយឺតពេលហើយ អ្នកនឹងបាត់បង់ឱកាស។ មិនថាអ្នកមានក្តីប្រាថ្នាអស្ចារ្យបែបណានោះទេ ប្រសិនបើព្រះជាម្ចាស់មិនធ្វើការតទៅទៀតទេ នោះទោះបីអ្នកប្រឹងប្រែងយ៉ាងណា ក៏អ្នកគ្មានផ្លូវនឹងទទួលបានភាពគ្រប់លក្ខណ៍បានដែរ» (ចូរដើរតាមកូនចៀម ហើយច្រៀងបទថ្មី)។ តាមរយៈព្រះបន្ទូលទ្រង់ ខ្ញុំអាចយល់ពីសេចក្តីរំពឹងទុករបស់ព្រះសម្រាប់យើង។ ទ្រង់សង្ឃឹមថា យើងនឹងអាចឱ្យតម្លៃលើពេលដ៏មានតម្លៃនេះ ដេញតាមសេចក្តីពិត បំពេញភារកិច្ច និងទទួលបានសេចក្តីសង្រ្គោះរបស់ទ្រង់។ នេះជាឱកាសមិនអាចកាត់ថ្លៃបាន ដើម្បីដេញតាមឱ្យព្រះប្រោសឱ្យគ្រប់លក្ខណ៍ និងជាពេលដ៏សំខាន់ ដើម្បីបំពេញភារកិច្ច។ ក្នុងការបំពេញភារកិច្ច តាមរយៈការអនុវត្តស្វែងរកសេចក្តីពិត ដើម្បីដោះស្រាយបញ្ហាផ្សេងៗ យើងអាចរៀនបានសេចក្តីពិតថែមទៀត និងលូតលាស់ក្នុងជីវិតកាន់តែលឿន។ បើខ្ញុំមិនឆក់យកឱកាសនេះទៅអនុវត្តឱ្យបានល្អទេ តែបែរជាបន្តរត់ដេញតាមលុយទៀត ពេលកិច្ចការរបស់ព្រះបិទបញ្ចប់ ចុងក្រោយ ខ្ញុំនឹងគ្មានសល់អ្វីឡើយ ហើយពេលនោះ ទោះស្ដាយក្រោយ ក៏គ្មានប្រយោជន៍ដែរ។ តាមពិត អ្នកគួរតែស្កប់ចិត្តនឹងជីវិត ដែលមានអាហារ និងជម្រក។ បើអ្នកធ្វេសប្រហែសនឹងភារកិច្ច ដើម្បីរកលុយឱ្យបានច្រើន ចុងក្រោយ វានឹងបង្កគ្រោះថ្នាក់ដល់ជីវិតអ្នក អ្នកនឹងបាត់បង់ឱកាសដ៏អស្ចារ្យ ដើម្បីទទួលបានសេចក្តីពិត និងឱកាសឱ្យព្រះប្រោសឱ្យគ្រប់លក្ខណ៍មិនខាន។ នោះជារឿងឆ្កួតឡប់ហើយ!

ខ្ញុំបានអានអត្ថបទមួយទៀតចេញពីបន្ទូលព្រះ «ក្នុងនាមជាមនុស្សធម្មតា និងជាមនុស្សដែលខិតខំស្រឡាញ់ព្រះជាម្ចាស់ នោះការចូលទៅក្នុងនគរព្រះ និងក្លាយជារាស្ដ្ររបស់ព្រះជាម្ចាស់ គឺជាអនាគតពិតប្រាកដរបស់អ្នករាល់គ្នា និងជាជីវិតមួយដែលមានតម្លៃខ្ពស់បំផុត និងមានសារៈសំខាន់បំផុត ហើយគ្មានអ្នកណាម្នាក់មានពរជាងអ្នករាល់គ្នាឡើយ។ ហេតុអ្វីបានជាខ្ញុំមានបន្ទូលបែបនេះ? ដ្បិតអស់អ្នកដែលមិនជឿលើព្រះជាម្ចាស់រស់នៅសម្រាប់តែសាច់ឈាម និងរស់នៅសម្រាប់សាតាំង ប៉ុន្តែសព្វថ្ងៃនេះ អ្នករាល់គ្នារស់នៅដើម្បីព្រះជាម្ចាស់ និងរស់នៅដើម្បីបំពេញតាមបំណងព្រះហឫទ័យរបស់ព្រះជាម្ចាស់។ ហេតុនេះទើបខ្ញុំមានបន្ទូលថា ជីវិតរបស់អ្នករាល់គ្នាមានសារៈសំខាន់បំផុត។ មានតែមនុស្សមួយក្រុមដែលត្រូវបានព្រះជាម្ចាស់ជ្រើសរើសនេះទេ ទើបអាចរស់នៅក្នុងជីវិតដែលមានសារៈសំខាន់បំផុតបាន៖ គ្មាននរណាម្នាក់ផ្សេងទៀតនៅលើផែនដី អាចរស់នៅក្នុងជីវិតមួយដែលមានតម្លៃ និងមានន័យបែបនេះដូចជិវិតរបស់អ្នកឡើយ» («ស្គាល់កិច្ចការថ្មីបំផុតរបស់ព្រះជាម្ចាស់ និងដើរតាមដានព្រះបាទារបស់ព្រះអង្គ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលអានព្រះបន្ទូលទាំងនេះរួច ខ្ញុំមានអារម្មណ៍រំភើបណាស់។ ការដេញតាមសេចក្តីពិត និងការស្គាល់ព្រះ គឺជាផ្លូវតែមួយគត់ ដើម្បីមានជីវិតដែលមានន័យពិតប្រាកដ។ ពីមុន ខ្ញុំតែងរស់នៅតាមទស្សនវិជ្ជាបែបសាតាំង ដោយគិតថា ពេលមានលុយ និងឋានៈ គ្រប់គ្នានឹងគោរពខ្ញុំ ហើយនោះជាជីវិតដែលមានន័យ។ ប៉ុន្តែ គំនិតទាំងនេះសុទ្ធតែខុសហើយ។ បើគ្មានជំនឿ បើគ្មានការទទួលបានសេចក្តីពិត និងជីវិត មនុស្សមិនអាចយល់អ្វីឡើយ។ ពួកគេថែមទាំងមិនដឹងពីប្រភពដែលពួកគេចេញមកទៀតផង ហើយពួកគេមិនដឹងថា ព្រះគ្រប់គ្រងលើវាសនាមនុស្សនោះទេ។ ពួកគេគ្រាន់តែដេញតាមឋានៈ និងលុយកាក់ ដោយមិនបានគិតចង់បកក្រោយឡើយ មិនថាពួកគេឈឺចាប់ខ្លាំងបែបណាទេ ហើយពេលមហន្តរាយមកដល់ ពួកគេមុខជាស្លាប់មិនខាន ពេលនោះ លុយរបស់ពួកគេនឹងគ្មានប្រយោជន៍ឡើយ! វាពិតជាសោកសៅណាស់ដែលឱ្យសាតាំងលេងសើច និងធ្វើបាបពេញមួយជីវិតនេះ។ ប៉ុន្តែ ការមានជំនឿ និងការដេញតាមសេចក្តីពិត គឺខុសពីនេះ។ យើងគ្មានការបំពេញចិត្តខាងសម្ភារៈច្រើនឡើយ តែតាមរយៈការរៀនពីសេចក្តីពិត ការទទួលបានការយល់ដឹងជ្រៅជ្រះពីរឿងរ៉ាវ និងលែងឱ្យលុយមកល្បួង និងចងទៀត យើងអាចទទួលបានសន្ដិភាព និងការបំភ្លឺខ្លះ។ យ៉ូបមានទ្រព្យសម្បត្តិគ្រួសារជាច្រើន តែគាត់មិនបានរីករាយនឹងទ្រព្យទាំងនោះទេ។ គាត់ផ្តោតលើការដឹងពីការគ្រប់គ្រងរបស់ព្រះលើអ្វីគ្រប់យ៉ាង លើការកោតខ្លាចព្រះ និងការគេចចេញពីការអាក្រក់។ ពេលគាត់ជួបការល្បងល គាត់អាចមិនរអ៊ូរទាំ និងប្រកាន់ខ្ជាប់នឹងការធ្វើបន្ទាល់។ គាត់បានទទួលការយល់ព្រមពីព្រះ ហើយចុងក្រោយ ព្រះបានលេចមកឱ្យគាត់ឃើញ។ ជីវិតយ៉ូបមានតម្លៃ និងអត្ថន័យ។ ពេលគិតបែបនេះរួច ខ្ញុំបានសរសេរលិខិតលាឈប់។ ដោយឃើញពីការសម្រេចចិត្តរបស់ខ្ញុំ ចៅហ្វាយខ្ញុំមិនបានព្យាយាមរារាំងខ្ញុំទេ។ ការលាឈប់របស់ខ្ញុំ ដំណើរការទៅយ៉ាងរលូន។ ពេលខ្ញុំដើរចេញពីក្រុមហ៊ុន ខ្ញុំមានអារម្មណ៍ធូរចិត្ត ពោលគឺមានសេរីភាពខ្លាំងណាស់។

ក្រោយមក ខ្ញុំបានដាក់ចិត្តដាក់កាយបំពេញភារកិច្ច និងធ្វើការដោយចុះសម្រុងជាមួយបងប្អូនប្រុសស្រីផ្សេងទៀត ដើម្បីស្រោចស្រពអ្នកជឿថ្មី។ មួយរយៈពេលក្រោយមក អ្នកជឿថ្មីមកចូលរួមការជួបជុំយ៉ាងរំភើប ហើយជីវិតពួកជំនុំបានប្រសើរឡើង។ ខ្ញុំមានសេចក្តីសុខសាន្តខ្លាំងណាស់! អរព្រះគុណព្រះ!


៨៧. ដៃគូ មិនមែនជាគូប្រជែងទេ

បន្ទាប់ពីខ្ញុំទទួលយកកិច្ចការរបស់ព្រះនៅគ្រាចុងក្រោយមិនយូរប៉ុន្មាន ខ្ញុំចាប់ផ្ដើមអនុវត្តការស្រោចស្រពអ្នកជឿថ្មី។ ព្រោះតែភាពក្លៀវក្លា និងភាពសកម្ម ខ្ញុំសម្រេចបានលទ្ធផលខ្លះក្នុងភារកិច្ចខ្ញុំ និងត្រូវបានជ្រើសរើសជាប្រធានក្រុម។ ក្រោយមក ខ្ញុំក្លាយជាគ្រូជំនួយផ្នែកដំណឹងល្អ។ បងប្អូនប្រុសស្រីនិយាយថា ទោះបីខ្ញុំនៅក្មេងក្ដី ក៏គេអាចទុកចិត្តខ្ញុំបានដែរ ខ្ញុំបានរែកពុនបន្ទុកក្នុងភារកិច្ច ហើយខ្ញុំទទួលខុសត្រូវ។ សម្ដីនេះបំពេញអំនួតខ្ញុំខ្លាំងណាស់។ នាខែតុលា ឆ្នាំ២០២០ ខ្ញុំក្លាយជាអ្នកដឹកនាំពួកជំនុំ ដែលធ្វើឱ្យខ្ញុំមានអារម្មណ៍កាន់តែខ្លាំងថា នៅក្នុងចិត្តបងប្អូនប្រុសស្រី ខ្ញុំជាមនុស្សមានសមត្ថភាពដែលដេញតាមសេចក្តីពិត។ មួយរយៈក្រោយមក អ្នកដឹកនាំថ្នាក់លើបានរៀបចំបងស្រី អូលីវា ឱ្យធ្វើការជាមួយខ្ញុំ។ នៅពេលណែនាំការងារប្រាប់គាត់ អ្នកដឹកនាំបាននិយាយអំពីបញ្ហាខ្លះៗនៅក្នុងពួកជំនុំយើង។ បន្ទាប់ពីឮរួច អូលីវានិយាយថា៖ «យើងត្រូវតែរកឫសគល់បញ្ហា ដើម្បីដោះស្រាយវាឱ្យបានឆាប់។ បើមិនដូច្នោះទេ វានឹងរាំងស្ទះដល់កិច្ចការពួកជំនុំមិនខាន»។ ពេលឮគាត់និយាយបែបនេះ ខ្ញុំមានអារម្មណ៍អាម៉ាស់ណាស់ ព្រោះខ្ញុំបារម្ភថា អូលីវានឹងមើលស្រាលខ្ញុំដែលមានបញ្ហាទាំងនេះនៅក្នុងការងារខ្ញុំ។ ពីរបីថ្ងៃបន្ទាប់ អូលីវាបានស្រាវជ្រាវរកស្ថានភាពពិតនៅឯពួកជំនុំ។ ពេលនោះ គាត់ប្រាប់ខ្ញុំនៅមុខសហការី និងបងប្អូនប្រុសស្រីជាច្រើនទៀតថា៖ «គ្រូជំនួយផ្នែកដំណឹងល្អ និងប្រធានក្រុមជាច្រើននាក់ដែលខ្ញុំបានជួបពីរបីថ្ងៃមុន មិនបានរែកពុនបន្ទុកទេ។ នៅពេលអ្នកជឿថ្មីមានសញ្ញាណ និងការលំបាក ប្រធានក្រុមមិនដោះស្រាយបញ្ហា ឬស្វែងរកនោះទេ តែបែរជាផុងក្នុងការលំបាកទៅវិញ។ ពួកគេស្រោចស្រពអ្នកជឿថ្មីមិនបានល្អទេ»។ ពេលឮគាត់និយាយបែបនេះ ខ្ញុំមានអារម្មណ៍ទើសទាល់បន្តិចដែរ។ ប៉ុន្តែ មានប្រធានក្រុមតែពីរបីនាក់ប៉ុណ្ណោះ ដែលខ្ញុំបានផ្តោតបណ្ដុះបណ្ដាល។ បើតាមគាត់ អ៊ីចឹង ក្នុងចំណោមពួកគេ គ្មានអ្នកណាម្នាក់ល្អទេ ដូច្នេះ ខ្ញុំយល់ថា គាត់ទាមទារច្រើនបន្តិចហើយ។ ខ្ញុំគិតថា៖ «បងទើបមកដល់ បងមិនដឹងពីស្ថានភាពជាក់លាក់ទេ តែបងចាប់ផ្ដើមចាប់កំហុសហើយតើ។ តើបងចង់បង្ហាញថា បងរែកពុនបន្ទុក និងអាចរកឃើញកំហុសមែនឬ? តើបងព្យាយាមទាញការចាប់អារម្មណ៍ ព្រោះតែបងទើបមកថ្មីឬ? បើបងបន្តជីករកបញ្ហាក្នុងការងារខ្ញុំទៀត បងនឹងបំផ្លាញមុខមាត់ល្អរបស់ខ្ញុំនៅក្នុងក្រសែភ្នែករបស់បងប្អូនប្រុសស្រីមិនខាន»។ ខ្ញុំបានទប់កំហឹង រួចនិយាយថា៖ «សំណួរដែលបងនិយាយនេះ គឺត្រឹមត្រូវហើយ។ ក៏ប៉ុន្តែ ប្រធានក្រុម និងអ្នកជំនួយផ្នែកដំណឹងល្អ កំពុងជួបការលំបាកជាក់ស្ដែង ដូច្នេះ ពេលខ្លះ ការងារតាមដានធ្វើមិនបានល្អទេ ហើយយើងត្រូវតែយល់ផង»។ ក្រោយឮបែបនេះ គាត់និយាយថា៖ «ការលំបាកទាំងនេះ អាចដោះស្រាយបាន តាមរយៈការប្រកបគ្នាពីសេចក្តីពិត។ បើពួកគេអាចទទួលយកសេចក្តីពិត និងយល់ពីព្រះទ័យព្រះ នោះពួកគេនឹងរែកពុនបន្ទុក និងទទួលខុសត្រូវក្នុងភារកិច្ចរបស់ខ្លួនមិនខាន។ គន្លឹះនៅត្រង់ថាតើយើងប្រកបគ្នាពីសេចក្តីពិត ដើម្បីដោះស្រាយបញ្ហាទាំងនេះឬអត់»។ ពិតណាស់ តែខ្ញុំមិនទទួលយកសម្ដីគាត់ភ្លាមទេ ហើយខ្ញុំបែរជាខឹងកាន់តែខ្លាំងទៅវិញ។ ខ្ញុំឆ្ងល់ថា៖ «តើបងមិនមានន័យថា ខ្ញុំមិនអាចប្រកបគ្នាពីសេចក្តីពិតទេឬអី?» ខ្ញុំបានផ្លាស់ប្ដូរការគិតទាំងស្រុងចំពោះបងអូលីវា។ ខ្ញុំលែងចាត់ទុកគាត់ជាដៃគូ និងជំនួយការខ្ញុំទៀតហើយ តែជាគូប្រជែងវិញ។ ខ្ញុំគិតថា បើបន្តបែបនេះទៀត មិនយូរមិនឆាប់ គាត់នឹងដឹកនាំការងារខ្ញុំមិនខាន តែខ្ញុំជាអ្នកដឹកនាំ ហើយគាត់នៅទីនេះ ដើម្បីសហការជាមួយខ្ញុំប៉ុណ្ណោះ។ គាត់ប្រសើរជាងខ្ញុំនៅគ្រប់ផ្នែក ហើយគាត់តែងធ្វើឱ្យខ្ញុំបាក់មុខជានិច្ច។ បែបនេះ តើខ្ញុំអាចមានសេចក្តីថ្លៃថ្នូរម្ដេចកើតទៅ? តើបងប្អូនប្រុសស្រីនឹងគិតបែបណាចំពោះខ្ញុំ? ក្រោយមក ខ្ញុំមិនចង់ធ្វើការជាមួយគាត់ទៀតទេ ហើយខ្ញុំក៏មិនចង់និយាយទៅគាត់ដែរ។ ម្ដងនោះ នៅឯការប្រជុំសហការី យើងបានអានបន្ទូលព្រះ ដែលបើកសម្ដែងថា អ្នកដឹកនាំក្លែងក្លាយមិនធ្វើការជាក់ស្ដែងទេ ហើយអូលីវាបានឆ្លុះបញ្ចាំង និងស្គាល់ពីខ្លួនឯង រួចនិយាយថា គាត់បាននៅពួកជំនុំមួយរយៈពេលហើយ ប៉ុន្តែ ព្រោះតែគាត់មិនធ្វើការជាក់ស្ដែង ការលំបាករបស់អ្នកជឿថ្មីមិនត្រូវបានដោះស្រាយទាន់ពេលទេ ដូច្នេះ ពួកគេបានជាប់ក្នុងការលំបាក និងមិនដឹងពីរបៀបអនុវត្តសេចក្តីពិតឡើយ ដែលធ្វើឱ្យពួកគេរីកចម្រើនយឺតយ៉ាវក្នុងជីវិត។ ទោះបីគាត់កំពុងពិភាក្សាពីការស្គាល់ខ្លួនឯងក្ដី តែក្នុងត្រចៀកខ្ញុំ ស្ដាប់ទៅដូចគាត់កំពុងលាតត្រដាងពីខ្ញុំថាមិនធ្វើកិច្ចការជាក់ស្ដែងអ៊ីចឹង។ ខ្ញុំចាប់ផ្ដើមទាយពីអត្ថន័យរបស់គាត់ថា៖ «បងកំពុងនិយាយពីបញ្ហាទាំងនេះ ដោយមានចេតនាធ្វើឱ្យគ្រប់គ្នាដឹងពីបញ្ហាក្នុងការងារខ្ញុំ មែនទេ? កាលពីមុន បងប្អូនប្រុសស្រីមានការគិតល្អៗពីខ្ញុំ តែការលាតត្រដាងពីខ្ញុំបែបនេះ នឹងមិនធ្វើឱ្យខូចមុខមាត់ខ្ញុំទេឬអី? ឥឡូវ តើពួកគេនឹងគិតបែបណាចំពោះខ្ញុំទៅ?» ពេលនោះ ខ្ញុំទើសចិត្តជាខ្លាំង និងចង់ចាកចេញ តែខ្ញុំយល់ថា ធ្វើបែបនេះមិនសមទេ ដូច្នេះ ខ្ញុំក៏បង្ខំចិត្តនៅរហូតដល់ចប់។

ល្ងាចនោះ អូលីវាបានមករកខ្ញុំ ដើម្បីពិភាក្សាពីការជ្រើសរើសប្រធានក្រុមថ្មីៗ រួចសួរខ្ញុំថាមាននរណាខ្លះរែកពុនបន្ទុក ដែលយើងអាចដំឡើងឋានៈបាន។ បន្ទាប់ពីគាត់សួររួច ខ្ញុំទើសចិត្តជាខ្លាំង។ ខ្ញុំគិតថា៖ «តើនៅមានសល់បេក្ខជនស័ក្ដិសមដែរទេ? អ្នកបដិសេធបេក្ខជនល្អៗអស់ហើយហ្នឹង។ បញ្ហាកើតមានក្នុងពួកជំនុំយើង តែអ្នកមិនត្រឹមតែនិយាយពីបញ្ហាទាំងនោះដោយបើកចំហទេ អ្នកក៏ពិភាក្សាបញ្ហាទាំងនោះនៅមុខបងប្អូនប្រុសស្រីដែលមកពីពួកជំនុំផ្សេងផងដែរ។ ឥឡូវ ពួកគេដឹងថា ខ្ញុំមិនធ្វើកិច្ចការជាក់ស្ដែង។ នៅពេលអ្នកនិយាយ ម្ដេចក៏អ្នកមិនគិតពីអារម្មណ៍ខ្ញុំបែបនេះ? ខ្ញុំគិតថា អ្នកមានចេតនាចង់សំដៅលើខ្ញុំ!» ខ្ញុំនិយាយយ៉ាងម៉ឺងម៉ាត់ថា៖ «តាំងពីអ្នកចូលមក គ្មាននរណារែកពុនបន្ទុកឡើយ»។ គាត់តបមកខ្ញុំដោយសំឡេងខ្សោយថា៖ «អ៊ីចឹង ប្អូនចង់មានន័យថា ខ្ញុំមិនគួរនៅទីនេះមែន?» ខ្ញុំនិយាយមិនបានគិត រួចទើបដឹងថា ខ្ញុំនិយាយខុស ដូច្នេះ ខ្ញុំក៏តបភ្លាមថា «អត់ទេ»។ យើងទាំងពីរបានស្ងាត់មាត់មួយសន្ទុះ ទើបយើងបន្តពិភាក្សាការងារទៀត។ ក្រោយមក ពេលខ្ញុំគិតពីអ្វីដែលខ្ញុំនិយាយទៅបងស្រី ខ្ញុំយល់ថា ខ្ញុំធ្វើខុសហើយ។ ខ្ញុំមិនគួរនិយាយទៅគាត់បែបនោះទេ។ ខ្ញុំចង់សុំទោសគាត់ បន្ទាប់ពីពិភាក្សាចប់ តែព្រោះខ្ញុំរវល់ការងារខ្លាំងពេក ខ្ញុំក៏ភ្លេចទៅ។

ក្រោយមក ពេលខ្ញុំឃើញអ្នកដឹកនាំថ្នាក់លើពិគ្រោះការងារគ្រប់យ៉ាងជាមួយអូលីវា ខ្ញុំមានអារម្មណ៍មិនស្រួលឡើយ។ «ខ្ញុំក៏ជាអ្នកដឹកនាំដែរ។ តើបងប្អូនប្រុសស្រីនឹងគិតបែបណាចំពោះខ្ញុំ? តើពួកគេនឹងនិយាយថា ខ្ញុំជាអ្នកដឹកនាំម្នាក់ឥតប្រយោជន៍ និងថាខ្ញុំមិនសំខាន់ឬ?» ខ្ញុំយល់ថា អូលីវាកំពុងលួចមុខមាត់ខ្ញុំហើយ ដូច្នេះ ខ្ញុំច្រណែនចំពោះគាត់។ ខ្ញុំគិតថា៖ «បើគាត់មិនមកទីនេះទេ នោះអ្នកដឹកនាំនឹងពិភាក្សាការងារជាមួយខ្ញុំមិនខាន»។ ខ្ញុំក៏គិតពីការពិតដែរថា ឥឡូវ អូលីវាគ្រប់គ្រងការងារទាំងអស់ ហើយគាត់ក៏ជឿលើព្រះជាច្រើនឆ្នាំ និងយល់ពីសេចក្តីពិតច្រើនជាងខ្ញុំដែរ។ គាត់បានលើកឡើងពីបញ្ហាក្នុងការងារខ្ញុំនៅមុខមនុស្សគ្រប់គ្នា ដូច្នេះ ខ្ញុំមិនដឹងថា ឥឡូវ ពួកគេគិតបែបណាចំពោះខ្ញុំទេ។ ពេលខ្ញុំគិតពីរឿងទាំងនេះ ខ្ញុំមានអារម្មណ៍ថាមានវិបត្តិ។ ខ្ញុំបារម្ភថា អូលីវានឹងដណ្ដើមតំណែងដឹកនាំរបស់ខ្ញុំ។ ពេលគិតកាន់តែច្រើនពីរឿងនេះ ខ្ញុំមានអារម្មណ៍កាន់តែមិនសប្បាយចិត្ត ហើយខ្ញុំមានបំណងចង់សងសឹកចំពោះគាត់៖ «អ្នកមិនខ្វល់ពីអារម្មណ៍ខ្ញុំទេ ដូច្នេះ ចាប់ពីពេលនេះតទៅ ខ្ញុំនឹងមិនឱ្យអ្នករស់នៅបានស្រួលឡើយ»។ ម្ដងនោះ ខ្ញុំចាំបានថា យើងកំពុងពិភាក្សាការងារ ហើយបន្ទាប់ពីអូលីវាបញ្ចេញគំនិតរបស់ខ្លួន គាត់បានសុំយោបល់ពីខ្ញុំ។ ខ្ញុំមិនអើពើចំពោះគាត់ទេ ហើយខ្ញុំចាប់កំហុសដល់ការរៀបចំការងាររបស់គាត់ថា ចំណុចនេះ ចំណុចនោះ នឹងប្រើការមិនបានទេ ដើម្បីបង្កការលំបាកដល់គាត់។ ពេលមួយនោះ យើងកំពុងពិភាក្សាពីការងារមួយ ដែលអូលីវាត្រូវទទួលខុសត្រូវជាចម្បង។ ពេលនោះ ខ្ញុំដឹងពីរបៀបដោះស្រាយបញ្ហា តែខ្ញុំមិនចង់ផ្ដល់យោបល់ទេ។ ខ្ញុំថែមទាំងគិតថា៖ «បើការរៀបចំរបស់អ្នកបរាជ័យ នោះវាកាន់ប្រសើរ។ បែបនេះ គ្រប់គ្នានឹងដឹងថា អ្នកគ្មានសមត្ថភាព ហើយអ្នកដឹកនាំនឹងឃើញថា វាខុសហើយដែលតែងតែនិយាយទៅអ្នក ជាជាងនិយាយមកខ្ញុំ»។ ក្រោយមក គាត់បានផ្ដល់យោបល់ជាច្រើន ដែលខ្ញុំច្រានចោលទាំងអស់។ ពេលខ្ញុំឃើញថា គាត់មិនដឹងពីរបៀបដោះស្រាយ ហើយចង់ឱ្យខ្ញុំផ្ដល់យោបល់ខ្លះដល់គាត់ ខ្ញុំបែរជាមានមោទនភាពចំពោះខ្លួនឯងទៅវិញ។ ខ្ញុំគិតថា៖ «អ្នកមិនទាំងអាចរៀបចំការងារបែបនេះបានត្រឹមត្រូវផង ហើយអ្នកនៅហ៊ានចង្អុលដៃមកកាន់ការងារខ្ញុំទៀតដែរ»។ ពេលនោះ អ្នកដឹកនាំបានឃើញថា ខ្ញុំមានសភាពខុសឆ្គង រួចរំឭកខ្ញុំថា ខ្ញុំត្រូវធ្វើការជាមួយអូលីវាឱ្យបានល្អ បើមិនដូច្នោះទេ ការងារពួកជំនុំនឹងត្រូវយឺតយ៉ាវមិនខាន។ បន្ទាប់ពីឮសម្ដីអ្នកដឹកនាំរួច ខ្ញុំមានអារម្មណ៍ស្ដីបន្ទោសក្នុងចិត្តបន្តិចដែរ។ ពេលយើងជាប់គាំងក្នុងការងារ ហេតុអ្វីក៏ខ្ញុំមិនរែកពុនបន្ទុក ដើម្បីដោះស្រាយបញ្ហាអ៊ីចឹង? តែបែរជាឈរញញឹមទៅវិញ។ ខ្ញុំមិនបានការពារដល់កិច្ចការពួកជំនុំសោះឡើយ។ ដោយដឹងបែបនេះ ខ្ញុំបានផ្លាស់ប្ដូរផ្នត់គំនិតខ្ញុំ និងបានចូលរួមការពិភាក្សា។ ប៉ុន្តែ ព្រោះតែការពន្យារពេលពីការពិភាក្សាមុន ការងារត្រូវបានរៀបចំយឺតយ៉ាវណាស់។ យប់នោះ អ្នកដឹកនាំបានមករកខ្ញុំ ដើម្បីលើកឡើងពីបញ្ហាខ្ញុំ។ គាត់និយាយថា៖ «ប្អូនមានបំណងចង់បានឋានៈខ្លាំងពេកហើយ។ ប្អូនកំពុងប្រជែងជាមួយអូលីវា។ ពេលពិភាក្សាការងារ ប្អូនមិនទទួលយកទស្សនៈដែលគាត់លើកឡើងទេ។ ប្អូនបដិសេធរាល់យោបល់តែម្ដង។ អូលីវាមានអារម្មណ៍ទើសទាល់ចំពោះប្អូន ហើយគាត់មិនដឹងថាត្រូវសហការជាមួយប្អូនបែបណាទេ។ ប្អូនត្រូវតែឆ្លុះបញ្ចាំងពីខ្លួនឯង»។ បន្ទាប់ពីឮសម្ដីអ្នកដឹកនាំរួច ខ្ញុំពិបាកចិត្តខ្លាំងណាស់៖ «ហេតុអ្វីក៏អូលីវារាយការណ៍បញ្ហាខ្ញុំពីក្រោយខ្នងបែបនេះ? បើគាត់ពិតជាចង់ជួយខ្ញុំមែន គាត់អាចប្រាប់ខ្ញុំដោយផ្ទាល់បានតើ។ ឥឡូវ អ្នកដឹកនាំដឹងពីបញ្ហារបស់ខ្ញុំ ហើយអាចដកខ្ញុំចេញពីភារកិច្ចទៀតផង»។ ពេលគិតបែបនេះរួច ខ្ញុំបើកចិត្តប្រាប់សភាពខ្ញុំដល់អ្នកដឹកនាំ។ ខ្ញុំថែមទាំងចង់លាឈប់ ដើម្បីកុំឱ្យការងារពួកជំនុំបន្តយឺតយ៉ាវទៀតផង។ ពេលខ្ញុំនិយាយពាក្យទាំងនេះរួច វាប៊ិះធ្វើឱ្យចិត្តខ្ញុំផ្ទុះទៅហើយ។ ខ្ញុំមានអារម្មណ៍ថា ខ្ញុំហៀបនឹងបាត់បង់ភារកិច្ចខ្ញុំទៅហើយ។ អ្នកដឹកនាំប្រាប់ខ្ញុំថា៖ «នៅពេលយើងមានបញ្ហា យើងមិនអាចគេចវេះពីវាទេ។ យើងត្រូវតែស្វែងរកសេចក្តីពិត និងឆ្លុះបញ្ចាំងពីខ្លួនឯង។ អូលីវាអាចរកឃើញបញ្ហាក្នុងការងារ នេះបង្ហាញថា គាត់អាចរែកពុនបន្ទុក។ តើនេះមិនមានប្រយោជន៍ដល់កិច្ចការពួកជំនុំទេឬអី? ហេតុអ្វីក៏ប្អូនមិនអាចមើលឃើញវាក្នងរបៀបត្រឹមត្រូវបែបនេះ? ប្អូនតែងច្រណែននឹងគាត់ ហើយខ្លាចថា គាត់នឹងប្រសើរជាងប្អូន។ ការនេះបង្ហាញថា ប្អូនមានបំណងចង់បានឋានៈខ្លាំងពេកហើយ»។ បន្ទាប់ពីអ្នកដឹកនាំប្រកបគ្នារួច ខ្ញុំដឹងថា បំណងចង់បានកិត្យានុភាព និងឋានៈរបស់ខ្ញុំ ពិតជាខ្លាំងមែន។ ខ្ញុំត្រូវតែស្វែងរកសេចក្តីពិត ដើម្បីដោះស្រាយសភាពខ្ញុំ។ ខ្ញុំមិនអាចអកម្ម និងទើសទាល់បែបនេះទៀតឡើយ។

ក្រោយមក ខ្ញុំបានអានអត្ថបទព្រះបន្ទូលមួយ ហើយខ្ញុំទទួលបានការយល់ដឹងខ្លះអំពីនិស្ស័យពុករលួយដែលខ្ញុំបានលាតត្រដាង។ «ពួកទទឹងនឹងព្រះគ្រីស្ទគិតថា អ្នកណាដែលលាតត្រដាងពួកគេ អ្នកនោះកំពុងតែបង្កការលំបាកដល់ពួកគេហើយ ដូច្នេះ ពួកគេត្រូវតែបង្កការលំបាកដល់អ្នកណាដែលលាតត្រដាងពួកគេ តាមរយៈការប្រកួតប្រជែងជាមួយពួកគេ និងការតយុទ្ធនឹងពួកគេ។ ព្រោះតែធម្មជាតិបែបពួកទទឹងនឹងព្រះគ្រីស្ទរបស់ពួកគេ ពួកគេនឹងមិនដែលធ្វើល្អដាក់អ្នកណាដែលលួសកាត់ ឬដោះស្រាយជាមួយពួកគេឡើយ ហើយពួកគេក៏នឹងមិនអត់ឱន ឬអត់ធន់ជាមួយអ្នកណាដែលបានជួយដល់ខ្លួន ហើយក៏មិនដឹងគុណ ឬសរសើរដល់អ្នកណាដែលលួសកាត់ ឬដោះស្រាយជាមួយពួកគេនោះដែរ។ ផ្ទុយទៅវិញ បើមានអ្នកណាលួសកាត់ ឬដោះស្រាយជាមួយពួកគេ និងធ្វើឱ្យពួកគេបាត់បង់សេចក្តីថ្លៃថ្នូរ និងមុខមាត់ ពួកគេនឹងស្អប់បុគ្គលនោះ ហើយពួកគេនឹងចង់រកឱកាស ដើម្បីសងសឹកចំពោះអ្នកនោះវិញ។ ពួកគេស្អប់អ្នកដទៃដល់ថ្នាក់នេះផង! ពួកគេគិត និងនិយាយជាចំហនៅចំពោះមុខអ្នកដទៃបែបនេះថា៖ 'ថ្ងៃនេះ ឯងបានលួសកាត់ និងដោះស្រាយជាមួយអញ អើបានតើ ថ្ងៃនេះ ជម្លោះរវាងពួកយើងត្រូវបានឆ្លាក់ជាប់ថ្មហើយ។ ឯងដើរតាមផ្លូវឯង ហើយអញនឹងដើរតាមផ្លូវអញ តែអញសូមស្បថថា អញនឹងសងសឹកឯងវិញមិនខាន! បើឯងសារភាពកំហុសចំពោះអញ ឱនក្បាលគោរពអញ ឬលុតជង្គង់អង្វរអញ នោះអញនឹងអត់ទោសឱ្យឯង បើមិនដូច្នោះទេ អញនឹងមិនបោះបង់រឿងនេះជាដាច់ខាត!' មិនថាពួកទទឹងនឹងព្រះគ្រីស្ទនិយាយ ឬធ្វើអ្វីទេ ពួកគេមិនដែលមើលឃើញការលួសកាត់ ឬការដោះស្រាយដ៏ល្អរបស់អ្នកណាជាមួយខ្លួន ឬជំនួយដោយស្មោះរបស់អ្នកណាចំពោះខ្លួន ថាមកពីសេចក្តីស្រឡាញ់ និងសេចក្តីសង្រ្គោះរបស់ព្រះជាម្ចាស់ឡើយ។ ផ្ទុយទៅវិញ ពួកគេមើលឃើញរឿងនេះថាជាសញ្ញានៃការបំបាក់មុខ និងថាជាពេលដ៏អាម៉ាស់បំផុតរបស់ខ្លួន។ ការនេះបង្ហាញថា ពួកទទឹងនឹងព្រះគ្រីស្ទមិនទទួលយកសេចក្តីពិតសោះឡើយ បង្ហាញថា ពួកគេមាននិស្ស័យជិនណាយ និងស្អប់សេចក្តីពិត» (ដកស្រង់ពី «ចំណុចទីប្រាំបួន (ផ្នែកទីប្រាំបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ព្រះបានបើកសម្ដែងថា ពេលពួកទទឹងនឹងព្រះគ្រីស្ទត្រូវគេលួសកាត់ និងដោះស្រាយជាមួយ ពួកគេមិនត្រឹមតែមិនទទួលយកប៉ុណ្ណោះទេ តែក៏ចាប់ផ្ដើមស្អប់អ្នកដែលលួសកាត់ និងដោះស្រាយជាមួយខ្លួន ហើយចង់សងសឹកទៀតផង។ ខ្ញុំឃើញថា ពួកទទឹងនឹងព្រះគ្រីស្ទមិនទទួលយកសេចក្តីពិតទេ ហើយគេក៏នឿយណាយ និងស្អប់សេចក្តីពិតដែរ។ កាលពីមុន នៅពេលខ្ញុំឃើញពាក្យ «ត្រូវសងសឹកគេវិញ» ខ្ញុំគិតថា នេះជាវិធីសាស្ត្រសាហាវណាស់។ ខ្ញុំជឿថា ខ្ញុំគ្មានភាពកាចសាហាវទេ ក៏មិនអាចធ្វើរឿងបែបនេះនោះដែរ ពោលគឺមានតែពួកទទឹងនឹងព្រះគ្រីស្ទ និងមនុស្សទុច្ចរិតប៉ុណ្ណោះ ដែលសងសឹកគេវិញ។ ខ្ញុំគិតឡើងវិញអំពីឥរិយាបថរបស់ខ្ញុំ៖ នៅពេលអូលីវាលើកឡើងពីបញ្ហាក្នុងការងារខ្ញុំនៅចំពោះសហការី បងប្អូនប្រុសស្រី ខ្ញុំមានអារម្មណ៍ថា វាបានបំបាក់មុខខ្ញុំ ដូច្នេះ ខ្ញុំចាប់ផ្ដើមគិតអគតិ និងទើសចិត្តចំពោះគាត់។ ក្នុងពេលប្រជុំ អូលីវាបានប្រកបគ្នាថា គាត់មិនបានធ្វើកិច្ចការជាក់ស្ដែង ហើយខ្ញុំយល់ថា គាត់មានចេតនាលាតត្រដាងបញ្ហាក្នុងការងារខ្ញុំ ដោយពិភាក្សាអំពីការស្គាល់ខ្លួនឯងរបស់គាត់ ដូច្នេះ គំនិតអគតិរបស់ខ្ញុំចំពោះគាត់ មានកាន់តែខ្លាំងឡើង។ ខ្ញុំថែមទាំងវាយប្រហារគាត់ថា គ្មាននរណារែកពុនបន្ទុកឡើយ តាំងពីគាត់មកដល់ទៀតផង។ ក្រោយមក ពេលខ្ញុំឃើញអ្នកដឹកនាំតែងពិភាក្សាការងារជាមួយគាត់ ខ្ញុំយល់ថា អូលីវាបានលួចមុខមាត់ខ្ញុំ។ ដូច្នេះ ដើម្បីសងសឹក ខ្ញុំមិនបានចែករំលែកយោបល់ក្នុងការពិភាក្សារបស់យើងទេ ហើយនៅពេលអូលីវាបញ្ចេញគំនិត និងយោបល់របស់ខ្លួន ខ្ញុំព្យាយាមចាប់កំហុស និងបដិសេធគាត់ ដែលធ្វើឱ្យការងារមិនរីកចម្រើនបានឡើយ។ ខ្ញុំបានចាត់ទុកបងស្រី ជាគូប្រជែងម្នាក់។ ដើម្បីរក្សាកេរ្តិ៍ឈ្មោះ និងឋានៈ ខ្ញុំថែមទាំងវាយប្រហារ និងសងសឹកចំពោះគាត់ទៀតផង។ តើនិស្ស័យដែលខ្ញុំបើកសម្ដែងនេះ មិនដូចពួកទទឹងនឹងព្រះគ្រីស្ទទេឬ? ក្រៅពីនេះ ខ្ញុំបានគិតពីការពិតដែលថា គាត់បានលើកឡើងបញ្ហាជាក់ស្ដែងក្នុងការងារខ្ញុំ។ បើខ្ញុំស្វែងរកការពិត ដើម្បីឆ្លុះបញ្ចាំងពីខ្លួនឯង និងប៉ះប៉ូវការភ្លាំងភ្លាត់ នោះវាអាចដោះស្រាយបញ្ហាបានឆាប់រហ័សមិនខាន។ បែបនេះនឹងមានប្រយោជន៍ដល់ការងារយើង។ តែខ្ញុំមិនត្រឹមតែមិនទទួលយកប៉ុណ្ណោះទេ តែខ្ញុំបែរជាចង់សងសឹកនឹងបងស្រីទៅវិញ។ ខ្ញុំពិតជាមិនសមនឹងហៅថាជាអ្នកជឿលើព្រះឡើយ!

ក្រោយមក ខ្ញុំបានអានអត្ថបទចំនួនពីរចេញពីព្រះបន្ទូល ដែលជួយឱ្យខ្ញុំមានការយល់ដឹងកាន់តែច្រើនអំពីសារជាតិ និងផលវិបាកចេញពីឥរិយាបថនេះ។ ព្រះជាម្ចាស់មានបន្ទូលថា៖ «កម្លាំងប្រទាញដ៏ចម្បងមួយនៅក្នុងធម្មជាតិរបស់ពួកទទឹងនឹងព្រះគ្រីស្ទ គឺជាភាពកាចសាហាវ។ តើ 'ភាពកាចសាហាវ' មានន័យដូចម្ដេច? វាមានន័យថា ពួកគេមានអាកប្បកិរិយាអាក្រក់ខ្លាំងទាក់ទងនឹងសេចក្តីពិត ពោលគឺ ពួកគេមិនត្រឹមតែមិនចុះចូលចំពោះសេចក្តីពិត ហើយមិនព្រមទទួលយកសេចក្តីពិតប៉ុណ្ណោះទេ ប៉ុន្តែពួកគេថែមទាំងថ្កោលទោសអ្នកដែលលួសកាត់ និងដោះស្រាយជាមួយពួកគេទៀតផង។ នេះហើយជានិស្ស័យដ៏កាចសាហាវរបស់ពួកទទឹងនឹងព្រះគ្រីស្ទនោះ។ ពួកទទឹងនឹងព្រះគ្រីស្ទគិតថា អ្នកណាដែលទទួលយកការដោះស្រាយ និងការលួសកាត់ អ្នកនោះងាយនឹងត្រូវគេធ្វើបាប ហើយគិតទៀតថា មនុស្សដែលតែងតែដោះស្រាយ និងលួសកាត់ពួកគេ គឺជាមនុស្សដែលចាំតែរុកកួន និងធ្វើបាបគេឯង។ ដូច្នេះ ពួកទទឹងនឹងព្រះគ្រីស្ទ នឹងប្រឆាំងចំពោះអ្នកណាដែលដោះស្រាយ និងលួសកាត់ពួកគេ ហើយពួកគេនឹងបង្កការលំបាកដល់បុគ្គលនោះមិនខាន។ ហើយអ្នកណាដែលលើកឡើងពីចំណុចខ្វះខាត ឬសេចក្តីពុករលួយរបស់ពួកទទឹងនឹងព្រះគ្រីស្ទ ឬប្រកបគ្នាជាមួយពួកគេអំពីសេចក្តីពិត និងបំណងព្រះហឫទ័យព្រះជាម្ចាស់ ឬមួយចង់ឱ្យពួកគេស្គាល់ខ្លួនឯង ពួកគេគិតថា បុគ្គលនោះកំពុងតែបង្កការលំបាកដល់ពួកគេ និងមិនចូលចិត្តអ្នកនោះទេ។ ពួកគេស្អប់បុគ្គលនោះអស់ពីចិត្ត ហើយពួកគេនឹងសងសឹកនិងបង្កបញ្ហាដល់អ្នកនោះវិញ។ ... តើមនុស្សបែបណាខ្លះដែលមាននិស្ស័យកាចសាហាវបែបនេះ? គឺមនុស្សអាក្រក់។ ការពិតគឺថា ពួកទទឹងនឹងព្រះគ្រីស្ទ គឺជាមនុស្សអាក្រក់។ ហេតុដូចនេះ មានតែមនុស្សអាក្រក់ និងពួកទទឹងនឹងព្រះគ្រីស្ទប៉ុណ្ណោះ ដែលមាននិស្ស័យកាចសាហាវបែបនេះ។ នៅពេលមនុស្សកាចសាហាវប្រឈមនឹងការដាស់តឿន ការចោទប្រកាន់ ការបង្រៀន ឬការជួយក្នុងចេតនាល្អណាមួយ ពួកគេមានអាកប្បកិរិយារមិលគុណ ឬមិនទទួលយកការជួយដោយបន្ទាបខ្លួននោះទេ ប៉ុន្តែផ្ទុយទៅវិញ ពួកគេប្រែជាខឹងសម្បាដោយសារតែសេចក្ដីខ្មាស និងមានអរិភាព និងមានអារម្មណ៍ស្អប់យ៉ាងខ្លាំង ហើយថែមទាំងតបតទៀតផង» (ដកស្រង់ពី «ចំណុចទីប្រាំបួន (ផ្នែកទីប្រាំបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ «ពួកទទឹងនឹងព្រះគ្រីស្ទចាត់ទុកឋានៈ និងកេរ្តិ៍ឈ្មោះរបស់ខ្លួនសំខាន់ជាងអ្វីទាំងអស់។ មនុស្សទាំងនេះមិនគ្រាន់តែវៀចវេរ សមគំនិតប្រព្រឹត្តអាក្រក់ និងទុច្ចរិតប៉ុណ្ណោះទេ ប៉ុន្តែពួកគេក៏មានធម្មជាតិកាចសាហាវខ្លាំងបំផុតផងដែរ។ នៅពេលដែលពួកគេដឹងថា ឋានៈរបស់ពួកគេកំពុងជួបហានិភ័យ ឬនៅពេលដែលពួកគេលែងសំខាន់នៅក្នុងចិត្តមនុស្ស នៅពេលដែលពួកគេបាត់បង់ការគាំទ្រ និងការស្រឡាញ់ពេញចិត្តពីមនុស្ស នៅពេលដែលមនុស្សលែងគោរពស្រឡាញ់ពួកគេ ហើយពួកគេបានធ្លាក់ទៅក្នុងសេចក្ដីអាម៉ាស់ តើពួកគេធ្វើអ្វីខ្លះ? ពួកគេនឹងផ្លាស់ប្ដូរមួយរំពេច។ ឱ្យតែពួកគេបាត់បង់ឋានៈភ្លាម ពួកគេមិនព្រមបំពេញភារកិច្ចណាមួយទេ គ្រប់យ៉ាងដែលពួកគេធ្វើ គឺជាកិច្ចការខ្ជីខ្ជា ហើយពួកគេគ្មានចំណាប់អារម្មណ៍ចង់ធ្វើអ្វីឡើយ។ ប៉ុន្តែ នេះមិនមែនជាការបើកបង្ហាញដ៏អាក្រក់បំផុតឡើយ។ តើការបើកបង្ហាញដ៏អាក្រក់បំផុតជាអ្វីទៅ? ឱ្យតែមនុស្សទាំងនេះបាត់បង់ឋានៈរបស់ខ្លួនភ្លាម និងគ្មាននរណាម្នាក់គោរពពួកគេ ហើយគ្មាននរណាម្នាក់ចាញ់បញ្ឆោតពួកគេទៀត នោះចិត្តស្អប់ ចិត្តឈ្នានីស និងការសងសឹកចាប់ផ្ដើមលេចចេញមក។ ពួកគេមិនគ្រាន់តែគ្មានការកោតខ្លាចចំពោះព្រះជាម្ចាស់ប៉ុណ្ណោះទេ តែក៏គ្មានការស្ដាប់បង្គាប់សូម្បីបន្តិចសោះឡើយ។ ជាងនេះទៅទៀត នៅក្នុងដួងចិត្តរបស់ពួកគេ ពួកគេមុខជាស្អប់ដំណាក់ព្រះជាម្ចាស់ ពួកជំនុំ ព្រមទាំងអ្នកដឹកនាំ និងអ្នកធ្វើការមិនខាន។ ពួកគេបន់ឱ្យតែកិច្ចការនៃពួកជំនុំជួបបញ្ហា ឬជាប់គាំងទេ។ ពួកគេចង់សើចចំអកដាក់ពួកជំនុំ និងដាក់បងប្អូនប្រុសស្រី។ ពួកគេក៏ស្អប់អ្នកដែលដេញតាមសេចក្តីពិត និងកោតខ្លាចព្រះជាម្ចាស់ផងដែរ។ ពួកគេវាយប្រហារ និង ចំអកឡកឡាយដាក់អ្នកណាដែលស្មោះត្រង់នឹងភារកិច្ចរបស់ខ្លួន និងព្រមលះបង់។ នេះគឺជានិស្ស័យរបស់ពួកទទឹងនឹងព្រះគ្រីស្ទ។ តើនេះមិនកាចសាហាវទេឬអី? អ្នកទាំងអស់នេះគឺជាមនុស្សអាក្រក់យ៉ាងប្រាកដ ហើយពួកទទឹងនឹងព្រះគ្រីស្ទមានសារជាតិជាមនុស្សអាក្រក់» (ដកស្រង់ពី «ចំណុចទីប្រាំបួន (ផ្នែកទីពីរ)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ដោយឃើញពាក្យ «សាហាវ» និង «មនុស្សអាក្រក់» ធ្វើឱ្យដួងចិត្តខ្ញុំឈឺចាប់ និងភ័យខ្លាចណាស់។ ខ្ញុំមិនរំពឹងថា ពាក្យទាំងនេះត្រូវនឹងខ្ញុំនោះទេ។ មុខមាត់ខ្ញុំត្រូវបានខូច ព្រោះតែបងស្រីបានលើកឡើងពីបញ្ហាក្នុងការងារខ្ញុំ ដូច្នេះ ខ្ញុំបានវាយប្រហារ និងសងសឹកគាត់វិញ មានចេតនាចង់បំបាក់មុខគាត់ នៅពេលពិភាក្សាការងារ និងចាប់កំហុសក្នុងការរៀបចំការងាររបស់គាត់។ ខ្ញុំថែមទាំងមិនបានពន្យល់ ពេលខ្ញុំដឹងពីរបៀបដោះស្រាយបញ្ហាដែលគាត់មានក្នុងការងារគាត់ទៀតផង ព្រោះខ្ញុំចង់បំបាក់មុខគាត់ និងសើចចំអកដាក់គាត់។ ពេលអ្នកដឹកនាំលាតត្រដាង និងដោះស្រាយជាមួយខ្ញុំ ខ្ញុំមិនត្រឹមតែមិនឆ្លុះបញ្ចាំងពីខ្លួនឯងប៉ុណ្ណោះទេ តែខ្ញុំបែរជាស្អប់គាត់ដែលរាយការណ៍ពីបញ្ហាខ្ញុំទៅវិញ។ ខ្ញុំប្រែជាអវិជ្ជមាន និងទើសទាល់ បញ្ចេញកំហឹងទៅលើភារកិច្ចខ្ញុំ ហើយថែមទាំងចង់លាឈប់ និងឈប់បំពេញភារកិច្ចទៀតផង។ អ្វីដែលខ្ញុំបានបង្ហាញនេះ គឺដូចនឹងនិស្ស័យដ៏កាចសាហាវរបស់ពួកទទឹងនឹងព្រះគ្រីស្ទអ៊ីចឹង! ខ្ញុំជឿតាមទស្សនៈថា៖ «បើគេមិនវាយប្រហារខ្ញុំទេ ខ្ញុំក៏មិនវាយប្រហារគេវិញដែរ» និង «បើអ្នកគ្មានមេត្តា ខ្ញុំក៏មិនអត់ឱនដែរ»។ នៅពេលអ្នកណាម្នាក់ប៉ះពាល់ប្រយោជន៍ និងមុខមាត់ខ្ញុំ ខ្ញុំស្អប់ពួកគេ វាយប្រហារពួកគេ និងសងសឹកចំពោះពួកគេវិញ។ ខ្ញុំនឹកចាំពេលមួយ មុនពេលខ្ញុំជឿលើព្រះ ជាពេលដែលខ្ញុំមានទំនាស់ជាមួយមិត្តម្នាក់ ហើយគាត់បាននិយាយអាក្រក់ពីខ្ញុំប្រាប់ទៅមិត្តម្នាក់ទៀត។ ខ្ញុំខឹងណាស់ ហើយខ្ញុំគិតថា «បើឯងគ្មានមេត្តា ខ្ញុំក៏មិនអត់ឱនដែរ»។ ខ្ញុំបានលួចនិយាយទៅមិត្តម្នាក់នោះថា៖ «ម៉េចក៏ឯងល្ងង់ម្ល៉េះដែលធ្វើល្អដាក់វា? ឯងមិនដឹងទេថា វាក៏និយាយអាក្រក់ពីឯងនៅពីក្រោយខ្នងផងដែរ!» ខ្ញុំគិតថា ក្រោយគេធ្វើបាបខ្ញុំ បើខ្ញុំមិនវាយបកគេវិញទេ នោះខ្ញុំជាមនុស្សទន់ខ្សោយ។ ការរស់នៅតាមទស្សនវិជ្ជាបែបនេះ ធ្វើឱ្យខ្ញុំអាត្មានិយម និងកាចសាហាវ មានគំនិតបំភ្លៃ និងមិនចេះបែងចែកល្អ និងអាក្រក់។ ដោយដឹងបែបនេះ ខ្ញុំភ្ញាក់ផ្អើលណាស់ ហើយក្នុងពេលជាមួយគ្នានោះ ខ្ញុំក៏ពិបាកចិត្តផងដែរ។ បើខ្ញុំមិនដោះស្រាយជាមួយភាពកាចសាហាវរបស់ខ្ញុំទេ នោះខ្ញុំមានតែធ្វើអាក្រក់កាន់តែច្រើន ហើយក្រោយមក ព្រះនឹងបដិសេធ និងផាត់ខ្ញុំចោលមិនខាន! ពេលដឹងបែបនេះ ខ្ញុំបានអធិស្ឋានស្ងាត់ៗទៅព្រះថា៖ «ព្រះជាម្ចាស់អើយ ខ្ញុំម្ចាស់ធ្លាប់គិតថា ខ្ញុំមានភាពជាមនុស្សល្អ តែការជំនុំជម្រះ និងការបើកសម្ដែងចេញពីបន្ទូលទ្រង់ បង្ហាញថា ខ្ញុំម្ចាស់មានភាពជាមនុស្សអាក្រក់ និងកាចសាហាវ។ ខ្ញុំបែរជាចង់សងសឹកនឹងបងស្រីតបនឹងការជួយរបស់គាត់ទៅវិញ។ ខ្ញុំពិតជាគ្មានភាពជាមនុស្សសោះឡើយ! ព្រះជាម្ចាស់ ខ្ញុំម្ចាស់ចង់ប្រែចិត្ត ចង់អនុវត្តសេចក្តីពិត និងផ្លាស់ប្ដូរខ្លួនឯង។ សូមជួយណែនាំខ្ញុំម្ចាស់ផង»។

ក្រោយមក ខ្ញុំអានព្រះបន្ទូលមួយដែលចែងថា៖ «នៅពេលដែលនរណាម្នាក់ចំណាយពេលបន្តិចបន្តួចដើម្បីមើលការខុសត្រូវ ឬសង្កេតអ្នក ឬស្វែងយល់ពីអ្នកឱ្យបានស៊ីជម្រៅ ដោយព្យាយាមនិយាយគ្នា ស្មោះត្រង់ចេញពីចិត្តជាមួយអ្នក និងស្វែងយល់ថាតើ សភាពរបស់អ្នកយ៉ាងម៉េចដែរក្នុងអំឡុងពេលនេះ ហើយសូម្បីតែពេលខ្លះឥរិយាបថរបស់ពួកគេរាងតឹងរ៉ឹងបន្តិច ហើយពួកគេលួសកាត់ ប្រៀនប្រដៅ និងស្ដីបន្ទោសអ្នកខ្លះៗ ទាំងអស់នេះគឺដោយសារតែពួកគេមានឥរិយាបថប្រកបដោយមនសិកា និងការទទួលខុសត្រូវចំពោះកិច្ចការរបស់ដំណាក់ព្រះជាម្ចាស់។ អ្នកមិនគួរមានគំនិត ឬអារម្មណ៍អវិជ្ជមានណាមួយចំពោះរឿងនេះឡើយ។ តើវាមានន័យដូចម្ដេច ប្រសិនបើអ្នកអាចទទួលយកបាននៅពេលដែលអ្នកដទៃមើលការខុសត្រូវ សង្កេត និងព្យាយាមស្វែងយល់ពីអ្នក? នោះមានន័យថា នៅក្នុងចិត្តរបស់អ្នក អ្នកទទួលយកការពិនិត្យពិច័យរបស់ព្រះជាម្ចាស់ហើយ។ ប្រសិនបើអ្នកមិនទទួលយកការមើលការខុសត្រូវ ការសង្កេត និងការព្យាយាមស្វែងយល់ពីអ្នករបស់មនុស្សទេ ប្រសិនបើអ្នកប្រឆាំងទាស់នឹងរឿងទាំងអស់នេះ តើអ្នកអាចទទួលយកការពិនិត្យពិច័យរបស់ព្រះជាម្ចាស់បានដែរឬទេ? ការពិនិត្យពិច័យរបស់ព្រះជាម្ចាស់គឺលម្អិត ស៊ីជម្រៅ និងត្រឹមត្រូវជាងនៅពេលមនុស្សព្យាយាមស្វែងយល់ពីអ្នកទៅទៀត។ សេចក្ដីតម្រូវរបស់ព្រះជាម្ចាស់គឺកាន់តែជាក់លាក់ តឹងរ៉ឹង និងស៊ីជម្រៅជាងនោះទៅទៀត។ ប្រសិនបើអ្នកមិនអាចទទួលយកការមើលការខុសត្រូវពីរាស្ដ្ររើសតាំងរបស់ព្រះជាម្ចាស់បានទេ តើការអះអាងរបស់អ្នកដែលថាអ្នកអាចទទួលយកការពិនិត្យពិច័យរបស់ព្រះជាម្ចាស់បាននោះមិនមែនជាពាក្យទទេទេឬ? ដើម្បីឱ្យអ្នកអាចទទួលយកការពិនិត្យពិច័យ និងការត្រួតពិនិត្យរបស់ព្រះជាម្ចាស់បាន អ្នកត្រូវតែទទួលយកការមើលការខុសត្រូវពីដំណាក់របស់ព្រះជាម្ចាស់ អ្នកដឹកនាំ និងអ្នកធ្វើការ ឬបងប្អូនប្រុសស្រីជាមុនសិន» («ទំនួលខុសត្រូវរបស់អ្នកដឹកនាំ និងអ្នកធ្វើការ (៧)» នៃសៀវភៅ «ព្រះបន្ទូល» ភាគ៥ ទំនួលខុសត្រូវរបស់អ្នកដឹកនាំ និងអ្នកធ្វើការ)។ «មិនថាអ្នកមានបញ្ហាអ្វី ឬសេចក្ដីពុករលួយអ្វីដែលអ្នកបានបើកឲ្យដឹងទេ អ្នកគួរតែពិចារណា និងស្គាល់ខ្លួនឯងជានិច្ចតាមរយៈព្រះបន្ទូលរបស់ព្រះជាម្ចាស់ ឬសុំឲ្យបងប្អូនប្រុសស្រីចង្អុលបង្ហាញរឿងទាំងនេះដល់អ្នក។ អ្វីដែលសំខាន់បំផុតនោះគឺអ្នកគួរតែទទួលយកការពិនិត្យមើលរបស់ព្រះជាម្ចាស់ ចូលមកចំពោះព្រះជាម្ចាស់ ហើយទូលសុំឱ្យទ្រង់បំភ្លឺ និងស្រាយបំភ្លឺអ្នក។ ទោះអ្នកប្រើវិធីសាស្ត្រអ្វីក៏ដោយ ការរកឃើញបញ្ហាមុន ហើយដោះស្រាយវា គឺជាផលដែលទទួលបានពីការពិចារណាខ្លួនឯង ហើយនេះគឺជារឿងល្អបំផុតដែលអ្នកអាចធ្វើបាន។ អ្នកពិតជាមិនត្រូវរង់ចាំរហូតដល់ព្រះជាម្ចាស់បើកសម្ដែង និងជម្រុះអ្នកចោល ទើបអ្នកមានវិប្បដិសារីនោះទេ ព្រោះវានឹងហួសពេលក្នុងការស្ដាយក្រោយ!» (ដកស្រង់ពី «ចំណុចទីប្រាំពីរ (ផ្នែកទីមួយ)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ បន្ទាប់ពីបានអានបន្ទូលព្រះរួច ទើបខ្ញុំដឹងថា ការពិតដែលបងប្អូនប្រុសស្រីត្រួតពិនិត្យ និងណែនាំខ្ញុំ នោះព្រោះតែពួកគេហ្មត់ចត់ និងទទួលខុសត្រូវក្នុងការងារ ហើយខ្ញុំគួរតែទទួលថាមកពីព្រះ ហើយរៀនទទួលយក និងស្ដាប់បង្គាប់តាម។ មានតែបែបនេះទេ ទើបជាការទទួលយកការពិនិត្យពិច័យរបស់ព្រះ និងមានដួងចិត្តដែលកោតខ្លាចព្រះ។ ពេលបងស្រីរកឃើញបញ្ហារបស់ខ្ញុំ រួចលើកឡើងរឿងនោះប្រាប់ខ្ញុំ នេះជាការចង់ជួយខ្ញុំវិញទេ។ ខ្ញុំមានបទពិសោធជីវិតរាក់ពេកហើយ។ អ្នកជឿថ្មីមានបញ្ហាក្នុងភារកិច្ចរបស់ពួកគេ តែខ្ញុំមិនអាចប្រកបគ្នាពីសេចក្តីពិត ដើម្បីដោះស្រាយបញ្ហាទាំងនោះទេ ហើយជាច្រើនដង ខ្ញុំគ្រាន់តែចាត់ចែងការងារ ដោយមិនតាមដាន ឬផ្ដល់ជំនួយតាមក្រោយឡើយ។ ខ្ញុំមិនយល់ពីគោលការណ៍នៃការចាត់ចែងមនុស្សទេ តែអូលីវាបានយល់ពីសេចក្តីពិតខ្លះ និងអាចមើលឃើញបញ្ហាមួយចំនួនយ៉ាងច្បាស់ ដូច្នេះ បើយើងសហការគ្នានៅក្នុងកិច្ចការពួកជំនុំ វានឹងមិនគ្រាន់តែជួយដល់ការងារប៉ុណ្ណោះទេ តែខ្ញុំក៏អាចរៀនសូត្រពីគាត់ និងរីកចម្រើនកាន់តែឆាប់ផងដែរ។ ក្រោយមក ទើបខ្ញុំយល់ពីមូលហេតុដែលព្រះតម្រូវឱ្យយើងសហការគ្នាក្នុងភារកិច្ច ជាជាងធ្វើការតែម្នាក់ឯង។ នោះព្រោះតែមនុស្សមាននិស្ស័យពុករលួយ ដូច្នេះ យើងត្រូវតែជួយមើលគ្នា ណែនាំគ្នា និងជួយគ្នា ដើម្បីកុំឱ្យធ្វើខុស។ ពេលគិតបែបនេះ ខ្ញុំមានអារម្មណ៍ថា ខ្លួនធ្វើខុសហើយ។ ខ្ញុំមិនអាចរស់នៅ ដើម្បីតែកិត្យានុភាព និងឋានៈផ្ទាល់ខ្លួនទៀតឡើយ។ ខ្ញុំត្រូវតែរៀនលះបង់ខ្លួន ទទួលយកការត្រួតពិនិត្យ និងការណែនាំពីអ្នកដទៃ រៀនសហការជាមួយបងស្រី ស្វែងរកសេចក្តីពិត និងដោះស្រាយបញ្ហាការងារជាមួយគ្នា និងបំពេញភារកិច្ចខ្ញុំឱ្យបានត្រឹមត្រូវ។

ក្រោយមក ខ្ញុំចង់បើកចិត្តប្រាប់បងអូលីវាឱ្យលាតត្រដាង និងវិភាគមើលសេចក្តីពុករលួយរបស់ខ្ញុំ និងសុំទោសដល់គាត់។ ខ្ញុំភ្ញាក់ផ្អើល នៅពេលអ្នកដឹកនាំបានបញ្ជូនខ្ញុំឱ្យទៅបំពេញភារកិច្ចនៅពួកជំនុំមួយទៀត។ បន្ទាប់ពីបែកចេញពីអូលីវាមក ខ្ញុំមានអារម្មណ៍ថា ខ្ញុំមានវិប្បដិសារីជាច្រើន។ ដូច្នេះ ខ្ញុំបានអធិស្ឋានស្ងាត់ៗទៅព្រះថា៖ ចាប់ពីថ្ងៃនេះតទៅ ខ្ញុំចង់បំពេញភារកិច្ចខ្ញុំឱ្យបានត្រឹមត្រូវ និងផ្តោតលើការដោះស្រាយនិស្ស័យពុករលួយរបស់ខ្ញុំ។ ក្រោយមក នៅឯពួកជំនុំថ្មី ខ្ញុំបានដាក់ចិត្តដាក់កាយបំពេញភារកិច្ច។ ខ្ញុំចាំបានថា ម្ដងនោះ អេសធើរ ដែលទទួលខុសត្រូវលើការស្រោចស្រព បានទូរស័ព្ទមកខ្ញុំ ដើម្បីសួរនាំអំពីការជួបជុំជាមួយអ្នកជឿថ្មី។ អេសធើរបានផ្ដល់យោបល់ខ្លះដល់ខ្ញុំថា៖ «ប្អូនតែងទៅការជួបជុំផ្សេងទៀត កម្រមកចូលរួមការជួបជុំអ្នកជឿថ្មីណាស់ ដែលធ្វើឱ្យវាហាក់គ្មានវត្តមានអ្នកដឹកនាំអ៊ីចឹង។ គ្មានបងប្អូនប្រុសស្រីណាម្នាក់ស្គាល់ប្អូនឡើយ។ ដូច្នេះ វាពិបាកតាមដានសភាព និងការលំបាករបស់ពួកគេនៅពេលក្រោយណាស់»។ ពេលឮគាត់និយាយបែបនេះ ធ្វើឱ្យខ្ញុំស្រឡាំងកាំងតែម្ដង ហើយខ្ញុំចាប់ផ្ដើមខឹងជាខ្លាំង។ ខ្ញុំគិតថា៖ «ម្ដេចក៏បងអាចហៅខ្ញុំថាជាអ្នកដឹកនាំអវត្តមានបែបនេះ? តើបងមិនមានន័យថា ខ្ញុំមិនធ្វើការជាក់ស្ដែង និងថាខ្ញុំគ្មានប្រយោជន៍ទេឬ? បងឃោរឃៅពេកហើយ! វាមិនដូចអ្វីដែលខ្ញុំកំពុងធ្វើនោះទេ។ ខ្ញុំកំពុងតាមដានការងារផ្សេងទៀតតើ។ ដោយសារបងរ៉ាប់រងក្រុមនេះ ហេតុអ្វីក៏បងមិនទទួលខុសត្រូវក្រុមនោះទៅ? ខ្ញុំមិនចាំបាច់ធ្វើអ្វីគ្រប់យ៉ាងនោះឡើយ។ បើអ្នកដឹកនាំថ្នាក់លើដឹងរឿងនេះ តើពួកគាត់នឹងគិតថា ខ្ញុំមិនធ្វើកិច្ចការជាក់ស្ដែងទៅហើយទេឬអី? អត់កើតទេ។ ខ្ញុំត្រូវតែរកការភ្លាំងភ្លាត់ក្នុងការងាររបស់បង ដើម្បីលើកឡើងហើយ ...» ពេលខ្ញុំគិតបែបនេះ ខ្ញុំបានដឹងថា ខ្ញុំមានសភាពមិនត្រឹមត្រូវទេ។ បងស្រីកំពុងលើកឡើងពីបញ្ហាក្នុងការងារខ្ញុំ ហើយជាជាងទទួលយក និងឆ្លុះបញ្ចាំង ខ្ញុំបែរជាគិតថា គាត់ឃោរឃៅពេក និងចង់រកបញ្ហាក្នុងការងារគាត់ ដើម្បីបដិសេធគាត់ទៅវិញ។ ខ្ញុំកំពុងមិនចង់ទទួលយកការពិត និងព្យាយាមចង់សងសឹកម្ដងទៀតឡើយ។ ពេលដឹងបែបនេះ ខ្ញុំបានអធិស្ឋានស្ងាត់ៗទៅព្រះថា៖ «ព្រះជាម្ចាស់អើយ ការដែលអេសធើរលើកឡើងរឿងនេះប្រាប់ខ្ញុំនៅថ្ងៃនេះ គឺជាការរៀបចំរបស់ទ្រង់ តែខ្ញុំម្ចាស់បែរជាទើសទាល់ចិត្តទៅវិញ ដែលនេះប្រឆាំងនឹងព្រះទ័យទ្រង់ហើយ។ ខ្ញុំម្ចាស់ចង់ស្ដាប់បង្គាប់ និងឆ្លុះបញ្ចាំងពីខ្លួនឯង»។ បន្ទាប់ពីអធិស្ឋានរួច ខ្ញុំបានធូរចិត្ត និងចាប់ផ្ដើមឆ្លុះបញ្ចាំងពីខ្លួនឯង។ ខ្ញុំដឹងថា ខ្ញុំពិតជាមានបញ្ហាមែន៖ ខ្ញុំអាងលើបងអេសធើរខ្លាំងពេក។ ខ្ញុំយល់ថា ពេលគាត់រ៉ាប់រងលើការស្រោចស្រពអ្នកជឿថ្មី ខ្ញុំអាចសម្រាក និងដោះដៃបាន។ ក្នុងនាមជាអ្នកដឹកនាំពួកជំនុំ ខ្ញុំកម្រស្គាល់សភាព និងការលំបាកពិតៗរបស់អ្នកជឿថ្មីណាស់។ ខ្ញុំមិនបានបំពេញការទទួលខុសត្រូវរបស់ខ្ញុំទេ។ ការនេះពិតជាបង្ហាញនូវការមិនធ្វើការងារជាក់ស្ដែងមែន។ ក្រោយមក ខ្ញុំបាននិយាយទៅបងអេសធើរថា៖ «ខ្ញុំនឹងរៀបចំពេលខ្ញុំឡើងវិញ។ ខ្ញុំមិនបានដឹងបញ្ហានេះពីមុនមកឡើយ តែខ្ញុំចង់ផ្លាស់ប្ដូរវា»។ ក្រោយមក ខ្ញុំទាក់ទងជាមួយអ្នកជឿថ្មី និងចូលរួមការជួបជុំរបស់ពួកគេ ហើយប្រកបគ្នា ដើម្បីដោះស្រាយសភាពរបស់ពួកគេ។ ការបំពេញភារកិច្ចបែបនេះ ធ្វើឱ្យខ្ញុំមានអារម្មណ៍ធូរស្រួលចិត្តណាស់។ តាមរយៈបទពិសោធនេះ ខ្ញុំបានដឹងថា ដោយអនុវត្តតាមបន្ទូលព្រះ និងរៀនទទួលយកការពិនិត្យមើល ការណែនាំ ការលួសកាត់ និងការដោះស្រាយពីបងប្អូនប្រុសស្រី ខ្ញុំអាចសម្រេចបានការផ្លាស់ប្ដូរបានខ្លះ។


៨៨. ហេតុអ្វីខ្ញុំខ្លាចអ្នកដទៃ ធ្វើបានល្អជាងខ្ញុំ?

ខ្ញុំបានទទួលយកកិច្ចការថ្មីរបស់ព្រះជាម្ចាស់ ក្នុងខែមិថុនា ឆ្នាំ២០១៩ ក្រោយមក ខ្ញុំចាប់ផ្ដើមស្រោចស្រពអ្នកជឿថ្មី។ អ្នកជឿថ្មីខ្លះបានដឹងគុណខ្ញុំជាខ្លាំង បន្ទាប់ពីខ្ញុំបានជួយពួកគេរួច ដូច្នេះ ខ្ញុំមានមោទនភាពណាស់ ហើយយល់ថា ខ្ញុំពិតជាស័ក្ដិសមនឹងភារកិច្ចនេះមែន។ ក្រោយមក ខ្ញុំត្រូវរ៉ាប់រងអ្នកជឿថ្មីម្នាក់ ពីដំបូង ខ្ញុំឧស្សាហ៍ស្រោចស្រពគាត់ណាស់ តែក្រោយមក ខ្ញុំឃើញថា គាត់យល់ពីអ្វីៗបានល្អ និងរីកចម្រើនលឿន ហើយនៅរាល់ការជួបជុំទាំងអស់ ខ្ញុំមានអារម្មណ៍ថា ការយល់ដឹងដែលគាត់ចែករំលែកនោះ សុទ្ធតែល្អ។ ខ្ញុំយល់ថា មិនយូរទេ គាត់នឹងពូកែជាងខ្ញុំមិនខាន ហើយបើអ៊ីចឹងមែន អ្នកដឹកនាំនឹងឱ្យគាត់ស្រោចស្រពអ្នកគ្រប់គ្នា ហើយគេនឹងលែងត្រូវការខ្ញុំមិនខាន។ ដោយមានគំនិតបែបនេះ ខ្ញុំមិនចង់ស្រោចស្រពគាត់ឱ្យបានត្រឹមត្រូវទេ ដូច្នេះ ខ្ញុំពិភាក្សាជាមួយគាត់តែរឿងផ្សេងប៉ុណ្ណោះ។ ម្ដងនោះ អ្នកដឹកនាំបានសួរខ្ញុំអំពីអ្នកជឿថ្មីម្នាក់នេះថា៖ «ឥឡូវ យើងត្រូវការបុគ្គលិកស្រោចស្រព។ តើគាត់ស័ក្ដិសមនឹងបណ្ដុះបណ្ដាលទេ?» ខ្ញុំមិនចង់បណ្ដុះបណ្ដាលគាត់ទាល់តែសោះ ព្រោះគាត់យល់ពីអ្វីៗបានល្អ ហើយខ្ញុំខ្លាចថា គាត់នឹងក្លាយជាអ្នកដឹកនាំនៅថ្ងៃអនាគត និងមានឋានៈខ្ពស់ជាងខ្ញុំ។ ដូច្នេះ ខ្ញុំបានប្រាប់អ្នកដឹកនាំថា៖ «ខ្ញុំមិនសូវដឹងដែរ។ ប្រហែលបងអាចស៊ើបសួរអ្នកផ្សេងបន្ថែមបាន»។ ពេលខ្ញុំឮថា អ្នកដឹកនាំបានទៅនិយាយជាមួយគាត់ ខ្ញុំពិតជាច្រណែន និងព្រួយចិត្តណាស់ ហើយខ្ញុំចេះតែគិតថា៖ «ប្រហែលគេអាចនឹងបណ្ដុះគាត់ ដំឡើងឋានៈគាត់ ឬដល់ថ្នាក់ជំនួសខ្ញុំផង ក៏មិនដឹង»។ ក្រោយមក គេបានបំបែកពួកជំនុំនេះ ហើយគាត់ក៏បានទៅពួកជំនុំមួយទៀត។ ពីរបីខែក្រោយមក ខ្ញុំឮដំណឹងថា គាត់បានក្លាយជាអ្នកដឹកនាំពួកជំនុំ។ ខ្ញុំភ្ញាក់ផ្អើលជាខ្លាំងចំពោះការរីកចម្រើនយ៉ាងឆាប់រហ័សបែបនេះ! ខ្ញុំបានអបអរគាត់ ហើយនិយាយថា ខ្ញុំត្រេកអរជំនួសគាត់ តែក្នុងចិត្តវិញ ខ្ញុំច្រណែនគាត់ណាស់។ ម៉េចក៏គាត់ក្លាយជាអ្នកដឹកនាំលឿនបែបនេះ ចំណែកខ្ញុំវិញ នៅតែជាបុគ្គលិកស្រោចស្រពដដែលអ៊ីចឹង? ខ្ញុំមិនសប្បាយចិត្តសោះ ដូច្នេះ ខ្ញុំចាប់ផ្ដើមខំប្រឹងស្រោចស្រពអ្នកជឿថ្មី ព្រោះខ្ញុំចង់បញ្ជាក់ប្រាប់អ្នកដឹកនាំថា ខ្ញុំក៏ស័ក្តិសមធ្វើជាអ្នកដឹកនាំពួកជំនុំដែរ។

ក្រោយមក ខ្ញុំក៏ត្រូវគេរើសតាំងធ្វើជាអ្នកដឹកនាំពួកជំនុំដែរ តែពេលខ្ញុំឃើញនរណាម្នាក់ពូកែជាងខ្ញុំ ខ្ញុំនៅតែច្រណែននឹងគេដដែល។ ម្ដងនោះ ខ្ញុំបានពិភាក្សាជាមួយអ្នកដឹកនាំ និងគ្រូជំនួយពីរបៀបគាំទ្រនិងជួយដល់អ្នកជឿថ្មី ហើយគ្រូជំនួយផ្នែកផ្សាយដំណឹងល្អបានចែករំលែកគំនិតគាត់។ ទាំងអ្នកដឹកនាំថ្នាក់លើ ទាំងមេក្រុម សុទ្ធតែថាយោបល់របស់គាត់ល្អគ្រប់គ្នា។ យើងបានព្យាយាមគាំទ្រ និងស្រោចស្រពអ្នកជឿថ្មីទៅតាមយោបល់របស់គ្រូជំនួយផ្នែកផ្សាយដំណឹងល្អនោះ។ ឃើញថា យោបល់ទាំងនោះពិតជាមានប្រសិទ្ធភាពមែន។ ពួកអ្នកជឿថ្មីបានមកចូលរួមការជួបជុំ និងបំពេញភារកិច្ចរបស់ខ្លួន។ គ្រូជំនួយផ្នែកផ្សាយដំណឹងរូបនោះ ក៏ផ្សាយដំណឹងល្អមានប្រសិទ្ធភាពផងដែរ។ រឿងនេះធ្វើឱ្យខ្ញុំមានចិត្តច្រណែនបន្តិចដែរ។ ខ្ញុំគិតថា៖ «គ្រូជំនួយផ្នែកផ្សាយដំណឹងល្អ ផ្សាយដំណឹងល្អបានល្អជាងខ្ញុំ។ ខ្ញុំត្រូវតែពង្រឹងខ្លួនឯង និងរៀនសូត្រថែមទៀត»។ ក្រោយមក ខ្ញុំបានសួរគ្រូជំនួយផ្នែកផ្សាយដំណឹងល្អថាតើគាត់បានបំពេញភារកិច្ចនេះប៉ុន្មានឆ្នាំហើយ គាត់ប្រាប់ខ្ញុំថា៖ «បានប្រាំមួយខែហើយ»។ ខ្ញុំភ្ញាក់ផ្អើលខ្លាំងណាស់៖ ត្រឹមតែប្រាំមួយខែទេ? ខ្ញុំខ្មាសគេណាស់ ព្រោះខ្ញុំបានទទួលយកកិច្ចការរបស់ព្រះដ៏មានគ្រប់ព្រះចេស្ដាពីរឆ្នាំហើយ គឺយូរជាងមនុស្សគ្រប់គ្នានៅក្នុងក្រុមនេះទៅទៀត តែខ្ញុំដូចជាអ្នកទើបនឹងជឿ ដែលគ្មានគំនិតអ្វីសោះអ៊ីចឹង។ ក្រោយមក ខ្ញុំតែងប្រៀបធៀបខ្លួនខ្ញុំជាមួយគាត់ជានិច្ច។ ពេលខ្ញុំឃើញថា គាត់ជាអ្នកធ្វើការដ៏ប៉ិនប្រសប់ ហើយតែងមានវិធីសាស្ត្រនិងរបៀបល្អៗ ក្នុងការតាមដានការងារ ខ្ញុំរឹតតែច្រណែនគាត់ខ្លាំងឡើង។ ខ្ញុំគិតថា៖ «បើគាត់តែងមានគំនិតល្អៗ ក្នុងពេលពិភាក្សាការងារបែបនេះ អ្នកដឹកនាំថ្នាក់លើនឹងមើលឃើញថា គាត់មានគុណសម្បត្តិល្អ ហើយក្រោយមក នឹងបណ្ដុះគាត់ឱ្យក្លាយជាអ្នកដឹកនាំមិនខាន។ តើនោះមិនមានន័យថា គាត់នឹងជំនួសតំណែងខ្ញុំទេឬអី?» ម្ដងនោះ គ្រូជំនួយផ្នែកផ្សាយដំណឹងល្អមិនបានមកចូលរួមការជួបជុំទេ ព្រោះគាត់ជាប់រវល់ការងារផ្សេង។ ក្រោយមក គាត់បានសួរខ្ញុំពីអ្វីដែលយើងបានរៀនពីការជួបជុំនោះ។ ខ្ញុំមិនចង់ប្រាប់គាត់ទេ ដូច្នេះ ខ្ញុំគ្រាន់តែថា ខ្ញុំភ្លេចអស់ហើយ។ ក្រោយមក ខ្ញុំឃើញថា អ្នកដឹកនាំថ្នាក់លើតែងប្រកបគ្នាជាមួយគាត់ជាញឹកញាប់ តែកម្រប្រកបគ្នាជាមួយខ្ញុំណាស់ ហើយរឿងនេះធ្វើឱ្យខ្ញុំខឹងយ៉ាងខ្លាំង។ ខ្ញុំគិតថា៖ «បើមិននិយាយជាមួយខ្ញុំទេ ខ្ញុំក៏មិនបំពេញភារកិច្ចខ្ញុំដែរ»។ ពេលនោះ ខ្ញុំចង់តែផ្លាស់ទៅធ្វើភារកិច្ចណា ដែលខ្ញុំអាចទទួលបានការគោរពនិងសរសើរពីអ្នកដទៃទេ។ ខ្ញុំគិតថា បើខ្ញុំអាចផ្សាយដំណឹងល្អមានប្រសិទ្ធភាព នោះបងប្អូនប្រុសស្រីនឹងសរសើរខ្ញុំមិនខាន ដូច្នេះ ខ្ញុំចាប់ផ្ដើមផ្សាយដំណឹងល្អ ហើយទុកកិច្ចការស្រោចស្រពអ្នកជឿថ្មីចោល។ អ្នកដឹកនាំថ្នាក់លើបានផ្ញើសាររំឭកខ្ញុំឱ្យស្វែងយល់ និងដោះស្រាយការលំបាករបស់អ្នកជឿថ្មីឱ្យបានឆាប់ ហើយខ្ញុំក៏តបវិញថា៖ «មិនអី ខ្ញុំនឹងទៅជួបពួកគាត់ឆាប់ៗនេះ»។ តែខ្ញុំខ្វល់តែពីការផ្សាយដំណឹងល្អប៉ុណ្ណោះ ហើយខ្ញុំមិនបានទៅជួបពួកគាត់ទេ។ ក្នុងអំឡុងពេលនោះ បញ្ហារបស់អ្នកជឿថ្មី មិនបានដោះស្រាយឱ្យទាន់ពេលទេ ហើយការជួបជុំ ក៏មិនសូវទៀងទាត់ទៀត។ មិនយូរប៉ុន្មាន អ្នកដឹកនាំថ្នាក់លើបានផ្ញើសារមកសួរខ្ញុំអំពីមូលហេតុដែលអ្នកជឿថ្មីមិនមកចូលរួម និងសួរថាតើខ្ញុំមានការលំបាកអ្វីឬអត់ ហើយខ្ញុំបានប្រាប់អ្នកដឹកនាំអំពីសភាពខ្ញុំ។ អ្នកដឹកនាំបានប្រកបគ្នាជាមួយខ្ញុំថា៖ «ប្អូនជាអ្នកដឹកនាំ ហើយប្អូនត្រូវទទួលខុសត្រូវលើកិច្ចការពួកជំនុំទាំងអស់ ជាពិសេស ការស្រោចស្រពអ្នកជឿថ្មី ដែលជាកិច្ចការសំខាន់បំផុត។ ប្អូនមិនអាចបំពេញកិច្ចការបង្គ្រប់កិច្ច ឬឱ្យតែរួចពីដៃបានឡើយ»។ ពេលឮអ្នកដឹកនាំនិយាយបែបនេះ ខ្ញុំក៏យំ។ ខ្ញុំយល់ថា គាត់និយាយនោះធ្ងន់ពេកហើយ។ គាត់មិនបានចាប់អារម្មណ៍ពីការខំប្រឹងផ្សាយដំណឹងល្អរបស់ខ្ញុំទេ។

ក្រោយមក ខ្ញុំចាប់ផ្ដើមគិតពីអាកប្បកិរិយាខ្លួនឯងចំពោះភារកិច្ច។ យូរណាស់មកហើយដែល ខ្ញុំតែងបារម្ភថា អ្នកជឿថ្មី នឹងពូកែជាងខ្ញុំ ហើយខ្ញុំមិនចង់ឱ្យពួកគេបានលើខ្ញុំទេ។ ដើម្បីរក្សាតួនាទី និងដើម្បីទទួលបានការគោរពពីបងប្អូនប្រុសស្រី ខ្ញុំមិនបានស្រោចស្រពពួកគាត់ឱ្យបានល្អទេ ជាពិសេសគឺអ្នកជឿថ្មីណាដែលមានគុណសម្បត្តិល្អ។ ខ្ញុំក៏មិនបានលើកទឹកចិត្តឱ្យពួកគាត់បំពេញភារកិច្ចរបស់ខ្លួនដែរ។ ខ្ញុំមិនបានបំពេញការទទួលខុសត្រូវឡើយ។ ខ្ញុំបានគិតពីបន្ទូលព្រះថា «មនុស្សមួយចំនួនតែងតែភ័យខ្លាចថា អ្នកដទៃពូកែជាងខ្លួន ឬខ្ពស់ជាងខ្លួន ខ្លាចថាអ្នកដទៃត្រូវគេទទួលស្គាល់ ចំណែកឯខ្លួនវិញ ត្រូវគេមើលរំលង ហើយរឿងនេះនាំឱ្យពួកគេវាយប្រហារ និងផាត់អ្នកដទៃចេញ។ តើនេះមិនមែនជាករណីនៃការច្រណែនមនុស្សដែលមានទេពកោសល្យទេឬអី? តើនោះមិនមែនអាត្មានិយម និងគួរឱ្យស្អប់ខ្ពើមទេឬអី? តើនេះជានិស្ស័យបែបណាទៅ? នេះជានិស្ស័យកាចសាហាវ។ មនុស្សណាដែលគិតតែពីប្រយោជន៍ផ្ទាល់ខ្លួន ដែលបំពេញតាមតែបំណងប្រាថ្នាអាត្មានិយមរបស់ខ្លួន ដោយពុំបានគិតគូរពីអ្នកដទៃ ឬពុំបានពិចារណាអំពីប្រយោជន៍នៃព្រះដំណាក់របស់ព្រះជាម្ចាស់ មនុស្សនោះមាននិស្ស័យអាក្រក់ ហើយព្រះជាម្ចាស់មិនសព្វព្រះទ័យនឹងពួកគេឡើយ» («មានតែបោះចោលនូវនិស្ស័យពុករលួយរបស់ខ្លួនចេញទេ ទើបមនុស្សម្នាក់អាចទទួលបានសេរីភាព និងការដោះលែង» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ «ពេលនេះ អ្នករាល់គ្នាសុទ្ធតែបំពេញភារកិច្ចរបស់ខ្លួនពេញម៉ោង។ អ្នកមិនជាប់ចំណងគ្រួសារ អាពាហ៍ពិពាហ៍ ឬទ្រព្យសម្បត្តិឡើយ។ អ្នកបានងើបផុតពីរឿងទាំងនោះរួចហើយ។ ក៏ប៉ុន្តែ សញ្ញាណ ការស្រមើស្រមៃ ចំណេះដឹង គោលបំណង និងបំណងប្រាថ្នាផ្ទាល់ខ្លួន ដែលមានពេញនៅក្នុងក្បាលរបស់អ្នក នៅតែមិនទាន់ផ្លាស់ប្ដូរទាំងស្រុងដដែល។ ដូច្នេះ នៅពេលនិយាយដល់អ្វីៗដែលពាក់ព័ន្ធនឹងកេរ្តិ៍ឈ្មោះ ឋានៈ ឬឱកាសដើម្បីលេចធ្លោ ឧទាហរណ៍ នៅពេលដែលអ្នករាល់គ្នាឮថា ផ្ទះរបស់ព្រះជាម្ចាស់មានផែនការបណ្ដុះបណ្ដាលបុគ្គលដែលមានទេពកោសល្យផ្សេងៗ អ្នករាល់គ្នាម្នាក់ៗមានចិត្តរមាស់ចង់បាន ហើយចង់ធ្វើឱ្យខ្លួនឯងមានមុខមានមាត់ និងចង់លេចធ្លោ។ អ្នករាល់គ្នាសុទ្ធតែចង់ដណ្ដើមប្រជែងយកកេរ្តិ៍ឈ្មោះ និងឋានៈ។ អ្នកមានអារម្មណ៍ខ្មាសអៀនក្នុងការធ្វើទង្វើបែបនេះ ប៉ុន្តែអ្នកមិនសុខចិត្តបោះបង់វាចោលឡើយ។ អ្នកមានអារម្មណ៍ច្រណែន ស្អប់ និងរអ៊ូរទាំ នៅពេលណាដែលអ្នកឃើញមនុស្សដែលត្រូវបានជ្រើសរើស និងបានលេចធ្លោ ហើយគិតថា វាជារឿងមិនយុត្តិធម៌ទេ៖ 'ហេតុអ្វីបានជាខ្ញុំមិនអាចលេចធ្លោបាន? ហេតុអ្វីបានជាអ្នកដទៃតែងតែបានលេចធ្លោ? ហេតុអ្វីបានជាមិនដែលដល់វេនខ្ញុំសោះអ៊ីចឹង?' អ្នកមានអារម្មណ៍អាក់អន់ចិត្តនៅក្នុងចិត្តរបស់អ្នក ហើយទោះបីជាអ្នកព្យាយាមសង្កត់វាទុកក៏ដោយ ក៏អ្នកធ្វើមិនបានដែរ។ នកអធិស្ឋានទៅកាន់ព្រះជាម្ចាស់ ហើយសភាពរបស់អ្នកអាចនឹងប្រសើរឡើងមួយរយៈ ប៉ុន្តែនៅពេលដែលអ្នកជួបប្រទះនឹងស្ថានភាពបែបនេះម្ដងទៀត អ្នកនៅតែមិនអាចយកឈ្នះវាបានដដែល។ តើនេះមិនមែនជាការសម្ដែងចេញនៃកម្ពស់ដ៏ទាបទេឬអី? នៅពេលដែលអ្នកជាប់នៅក្នុងសភាពបែបនេះ តើអ្នកមិនបានធ្លាក់ចូលទៅក្នុងអន្ទាក់របស់សាតាំងទេឬអី? នេះហើយជារបៀបដែលធម្មជាតិពុករលួយរបស់សាតាំងចងរឹតមនុស្ស» («មានតែបោះចោលនូវនិស្ស័យពុករលួយរបស់ខ្លួនចេញទេ ទើបមនុស្សម្នាក់អាចទទួលបានសេរីភាព និងការដោះលែង» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះបន្ទូលនេះបានបើកសម្ដែងចំៗពីសភាពខ្ញុំតែម្ដង។ ខ្ញុំស្អប់ពេលណាអ្នកដទៃល្អជាងខ្ញុំ ឬពូកែជាងខ្ញុំ។ ពេលខ្ញុំជួបអ្នកជឿថ្មី ដែលយល់ពីអ្វីៗបានល្អ និងមានគុណសម្បត្តិល្អ ខ្ញុំខ្លាចពួកគេនឹងពូកែជាងខ្ញុំ រួចដណ្ដើមតំណែងខ្ញុំ ដូច្នេះ ខ្ញុំមិនចង់ស្រោចស្រពពួកគេឱ្យបានល្អទេ ហើយខ្ញុំក៏មិនចង់ឱ្យអ្នកដឹកនាំបណ្ដុះបណ្ដាលពួកគេដែរ។ ជាពិសេស នៅពេលខ្ញុំធ្វើការជាមួយគ្រូជំនួយផ្នែកស្រោចស្រព ពេលខ្ញុំឃើញគាត់ផ្សាយដំណឹងល្អមានប្រសិទ្ធភាព ឃើញគាត់តែងផ្ដល់យោបល់ល្អៗ ហើយអ្នកដឹកនាំថ្នាក់លើតែងទៅរកគាត់ ដើម្បីពិភាក្សាការងារ ខ្ញុំច្រណែននឹងគាត់ និងប្រៀបធៀបខ្លួនខ្ញុំជាមួយគាត់ ហើយចង់ឱ្យអ្នកដឹកនាំថ្នាក់លើចាប់អារម្មណ៍ខ្ញុំ តាមរយៈការផ្សាយដំណឹងល្អ។ ខ្ញុំមិនបានគិតអ្វីក្រៅពីឋានៈខ្លួនឯង និងការឱ្យតម្លៃពីអ្នកដទៃឡើយ។ ខ្ញុំមិនបានបំពេញការទទួលខុសត្រូវក្នុងនាមជាអ្នកដឹកនាំទាល់តែសោះ។ ខ្ញុំមានអារម្មណ៍ខ្មាសគេណាស់។ ព្រះជាម្ចាស់មានបំណងចង់ឱ្យខ្ញុំស្រោចស្រពអ្នកជឿថ្មីទាំងនេះ ដើម្បីឱ្យពួកគេអាចចាក់គ្រឹះលើផ្លូវពិតបាន តែខ្ញុំមិនបានគិតពីព្រះទ័យទ្រង់ឡើយ។ ខ្ញុំគិតតែពីកេរ្តិ៍ឈ្មោះ និងឋានៈខ្លួនឯងប៉ុណ្ណោះ ហើយខ្ញុំមិនបានឧស្សាហ៍ស្រោចស្រព និងគាំទ្រដល់អ្នកជឿថ្មីទេ ដែលជាហេតុធ្វើឱ្យពួកគេចូលរួមការជួបជុំមិនទៀងទាត់។ ខ្ញុំកំពុងប្រព្រឹត្តអាក្រក់ហើយ! ខ្ញុំចាប់ផ្ដើមឆ្លុះបញ្ចាំងពីគោលដៅខ្ញុំនៅក្នុងភារកិច្ច។ តើខ្ញុំកំពុងបំពេញភារកិច្ចដើម្បីព្រះ ឬដើម្បីប្រយោជន៍ផ្ទាល់ខ្លួន? បើខ្ញុំពិតជាព្យាយាមផ្គាប់ព្រះទ័យព្រះ និងគិតគូរពីប្រយោជន៍ពួកជំនុំមែន ម្ល៉េះសមខ្ញុំនឹងចង់បណ្ដុះមនុស្សឱ្យបានច្រើន ដើម្បីបំពេញភារកិច្ចរបស់ពួកគេហើយ។ តែខ្ញុំមិនបានធ្វើបែបនេះទេ។ ផ្ទុយទៅវិញ ខ្ញុំបែរជាច្រណែន និងជាន់ពន្លិចទេពកោសល្យគេទៅវិញ ដោយសង្ឃឹមថា អ្នកដឹកនាំនឹងមិនចាប់អារម្មណ៍មនុស្សទាំងនេះ។ ខ្ញុំមើលឃើញថា ខ្ញុំបំពេញភារកិច្ច គឺដើម្បីតែតួនាទី និងប្រយោជន៍ផ្ទាល់ខ្លួនប៉ុណ្ណោះ។ ខ្ញុំពិតជាអាត្មានិយមមែន!

ក្រោយមក បន្ទាប់ពីបងស្រីបានដឹងពីសភាពខ្ញុំ គាត់បានផ្ញើអត្ថបទព្រះបន្ទូលមួយមកខ្ញុំ។ «មនុស្សខ្លះជឿលើព្រះជាម្ចាស់ តែមិនស្វែងរកសេចក្តីពិតទេ។ ពួកគេតែងតែរស់នៅតាមសាច់ឈាម តែងល្មោភចង់បានសេចក្តីសប្បាយខាងសាច់ឈាម តែងបំពេញតាមបំណងប្រាថ្នាអាត្មានិយមរបស់ខ្លួនជានិច្ច។ មិនថាពួកគេជឿលើព្រះជាម្ចាស់ប៉ុន្មានឆ្នាំនោះទេ ពួកគេនឹងមិនដែលចូលទៅក្នុងតថភាពនៃសេចក្តីពិតឡើយ។ នេះជាសញ្ញានៃការនាំភាពអាម៉ាស់ដល់ព្រះជាម្ចាស់។ អ្នកនិយាយថា៖ 'ខ្ញុំមិនបានធ្វើអ្វីដែលទាស់ទទឹងនឹងព្រះជាម្ចាស់ឡើយ។ តើខ្ញុំបាននាំភាពអាម៉ាស់ដល់ព្រះជាម្ចាស់ដូចម្ដេចកើតទៅ?' គ្រប់ទាំងគំនិតនិងការគិតរបស់អ្នក សុទ្ធតែអាក្រក់ទាំងអស់។ គោលបំណង គោលដៅ និងមូលហេតុនៅពីក្រោយការធ្វើកិច្ចការផ្សេងៗរបស់អ្នក និងលទ្ធផលកើតចេញពីទង្វើរបស់អ្នក តែងបំពេញចិត្តសាតាំងជានិច្ច ធ្វើឱ្យអ្នកក្លាយជាតួត្លុករបស់វា ហើយអនុញ្ញាតឱ្យវាទាញប្រយោជន៍អ្វីមួយពីអ្នក។ អ្នកមិនបានធ្វើបន្ទាល់ដែលគ្រីស្ទបរិស័ទគួរធ្វើនៅក្នុងនាមជាគ្រីស្ទបរិស័ទឡើយ។ អ្នកជាកម្មសិទ្ធិរបស់សាតាំង។ អ្នកធ្វើឱ្យអាប់ឱនដល់ព្រះនាមរបស់ព្រះជាម្ចាស់នៅគ្រប់រឿងទាំងអស់ ហើយអ្នកគ្មានទីបន្ទាល់ពិតឡើយ។ តើព្រះជាម្ចាស់នឹងនឹកចាំពីកិច្ចការដែលអ្នកបានធ្វើដែរឬទេ? ចុងក្រោយ តើព្រះជាម្ចាស់នឹងសន្និដ្ឋានបែបណាចំពោះទង្វើ ឥរិយាបថ និងភារកិច្ចដែលអ្នកបានបំពេញ? តើអ្វីៗត្រូវតែចេញជាសេចក្ដីសន្និដ្ឋានណាមួយមែនទេ? នៅក្នុងព្រះគម្ពីរ ព្រះអម្ចាស់យេស៊ូវបានមានព្រះបន្ទូលថា៖ 'មនុស្សជាច្រើននឹងនិយាយមកខ្ញុំនៅថ្ងៃនោះថា ព្រះអម្ចាស់ ព្រះអម្ចាស់អើយ តើយើងមិនបានថ្លែងទំនាយនៅក្នុងព្រះនាមទ្រង់ ហើយដេញអារក្សនៅក្នុងព្រះនាមទ្រង់ ព្រមទាំងធ្វើកិច្ចការដ៏អស្ចារ្យជាច្រើននៅក្នុងព្រះនាមទ្រង់ទេឬអី? បន្ទាប់មក ខ្ញុំនឹងប្រកាសទៅពួកគេថា ខ្ញុំមិនដែលស្គាល់អ្នករាល់គ្នាទេ៖ ចូរចេញពីខ្ញុំទៅ អ្នករាល់គ្នាដែលធ្វើកិច្ចការទុច្ចរិតអើយ' (ម៉ាថាយ ៧:២២-២៣)។ ហេតុអ្វីបានជាព្រះអម្ចាស់យេស៊ូវមានបន្ទូលបែបនេះ? ហេតុអ្វីបានជាអស់អ្នកណាដែលអធិប្បាយ ដេញអារក្ស និងធ្វើកិច្ចការដ៏អស្ចារ្យជាច្រើននៅក្នុងព្រះនាមព្រះអម្ចាស់ ក្លាយទៅជាអ្នកប្រព្រឹត្តអាក្រក់ទៅវិញ? នោះគឺដោយសារតែពួកគេមិនទទួលយកសេចក្តីពិតដែលបើកសម្តែងដោយព្រះអម្ចាស់យេស៊ូវ ពួកគេមិនបានកាន់តាមបញ្ញត្តិរបស់ទ្រង់ ហើយនៅក្នុងចិត្តពួកគេ គ្មានសេចក្តីស្រឡាញ់ចំពោះសេចក្តីពិតឡើយ។ ពួកគេគ្រាន់តែចង់ដោះដូរកិច្ចការដែលពួកគេបានធ្វើ ការរងទុក្ខលំបាកដែលពួកគេបានឆ្លងកាត់ និងការលះបង់ដែលពួកគេបានធ្វើដើម្បីព្រះអម្ចាស់ ជាមួយនឹងព្រះពរនៃនគរស្ថានសួគ៌ប៉ុណ្ណោះ។ ចំពោះរឿងនេះ ពួកគេបានប៉ុនប៉ងដោះដូរជាមួយព្រះជាម្ចាស់ ហើយពួកគេបានព្យាយាមប្រើព្រះជាម្ចាស់ និងបញ្ឆោតព្រះជាម្ចាស់ ដូច្នេះហើយទើបព្រះអម្ចាស់យេស៊ូវមានព្រះទ័យនឿយណាយនឹងពួកគេ ស្អប់ពួកគេ និងថ្កោលទោសពួកគេថាជាអ្នកប្រព្រឹត្តអាក្រក់។ សព្វថ្ងៃនេះ មនុស្សកំពុងទទួលយកការជំនុំជម្រះ និងការវាយផ្ចាលពីព្រះបន្ទូលរបស់ព្រះជាម្ចាស់ ប៉ុន្តែអ្នកខ្លះនៅតែដេញតាមកេរ្តិ៍ឈ្មោះនិងឋានៈដដែល ហើយតែងចង់លេចមុខលេចមាត់ តែងចង់ធ្វើជាអ្នកដឹកនាំនិងអ្នកធ្វើកិច្ចការ ដើម្បីបានកេរ្តិ៍ឈ្មោះនិងឋានៈ។ ទោះបីជាពួកគេសុទ្ធតែនិយាយថា ពួកគេជឿលើព្រះជាម្ចាស់ និងដើរតាមព្រះជាម្ចាស់ ព្រមទាំងលះបង់គ្រប់យ៉ាង និងលះបង់ដើម្បីព្រះជាម្ចាស់ក៏ដោយ ក៏ពួកគេបំពេញភារកិច្ចរបស់ខ្លួនដើម្បីតែទទួលបានកិត្តិនាម ផលប្រយោជន៍ និងឋានៈប៉ុណ្ណោះ ហើយពួកគេតែងតែមានគម្រោងការផ្ទាល់ខ្លួនជានិច្ច។ ពួកគេមិនស្តាប់បង្គាប់ ក៏គ្មានភក្ដីភាពចំពោះព្រះជាម្ចាស់ដែរ ពួកគេប្រព្រឹត្តអំពើចិត្តអាក្រក់មិនចេះគិត ដោយមិនបានឆ្លុះបញ្ចាំងពីខ្លួនឯងទាល់តែសោះ ដូច្នេះហើយ ទើបពួកគេក្លាយជាអ្នកប្រព្រឹត្តអាក្រក់។ ព្រះជាម្ចាស់ស្អប់អ្នកប្រព្រឹត្តអាក្រក់ទាំងនេះណាស់ ហើយព្រះជាម្ចាស់មិនសង្គ្រោះពួកគេឡើយ» («មានតែបោះចោលនូវនិស្ស័យពុករលួយរបស់ខ្លួនចេញទេ ទើបមនុស្សម្នាក់អាចទទួលបានសេរីភាព និងការដោះលែង» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ពេលអានអត្ថបទព្រះបន្ទូលនេះរួច ធ្វើឱ្យខ្ញុំរំជួលចិត្តជាខ្លាំង។ មនុស្សប្រព្រឹត្តអាក្រក់ដែលព្រះមានបន្ទូលសំដៅដល់នោះ មិនមែនជាអ្នកមិនជឿទេ ពួកគេជាអ្នកជឿព្រះ។ ពួកគេដើរតាមព្រះ លះបង់ដើម្បីព្រះ ទៅផ្សាយដំណឹងល្អ និងធ្វើការនៅតាមកន្លែងផ្សេងៗ ហើយរងទុក្ខលំបាក តែពួកគេបំពេញភារកិច្ចរបស់ខ្លួនដើម្បីតែកិត្យានុភាព និងឋានៈផ្ទាល់ខ្លួន ដើម្បីឱ្យគេគោរពនិងសរសើរខ្លួន ឬដើម្បីបានរង្វាន់ និងមកុដប៉ុណ្ណោះ។ ពួកគេស្មោះត្រង់នឹងព្រះមិនកើតទេ ហើយក៏មិនអាចអនុវត្តសេចក្តីពិត និងស្ដាប់បង្គាប់ព្រះបានដែរ ដូច្នេះ ព្រះអម្ចាស់យេស៊ូវបានមានបន្ទូលថា៖ «ចូរចេញពីខ្ញុំទៅ អ្នករាល់គ្នាដែលធ្វើកិច្ចការទុច្ចរិតអើយ» (ម៉ាថាយ ៧:២៣)។ ខ្ញុំជឿព្រះពីរឆ្នាំហើយ បានលះបង់ការសិក្សា មកបំពេញភារកិច្ចនៅពួកជំនុំ និងបានរងទុក្ខ លះបង់ជាច្រើន តែបំណងខ្ញុំ មិនមែនដើម្បីផ្គាប់ព្រះទ័យព្រះទេ។ ខ្ញុំចង់ធ្វើជាបុគ្គលល្អជាងគេបំផុតនៅក្នុងពួកជំនុំ ដើម្បីឱ្យបងប្អូនប្រុសស្រី និងអ្នកដឹកនាំសរសើរខ្ញុំ ហេតុនេះហើយទើបខ្ញុំខំប្រឹងធ្វើការ ដើម្បីឱ្យគេមើលឃើញខ្ញុំ។ គ្រប់យ៉ាងដែលខ្ញុំធ្វើ គឺដើម្បីបំពេញតាមបំណងខ្លួនឯង ហើយខ្ញុំកំពុងរស់នៅតាមនិស្ស័យពុករលួយបែបសាតាំងរបស់ខ្ញុំ។ ទង្វើខ្ញុំនេះ មិនមែនជាទង្វើល្អទេ តែជាទង្វើអាក្រក់។ ខ្ញុំបំពេញភារកិច្ចដោយមានបំណងខុសឆ្គងបែបនេះ មានតែនាំឱ្យព្រះស្អប់ខ្ពើមទេ ហើយបើខ្ញុំបន្តធ្វើបែបនេះទៀត ខ្ញុំមានតែត្រូវទទួលទោសប៉ុណ្ណោះ ព្រោះព្រះមិនទទួលយកសេចក្តីជំនឿបែបនេះឡើយ។ ព្រះមានបន្ទូលថា៖ «ចូរចេញពីខ្ញុំទៅ ខ្ញុំមិនស្គាល់អ្នកទេ!» ពេលដឹងរឿងនេះហើយ ខ្ញុំមានអារម្មណ៍ខ្លាច។ ខ្ញុំចង់ប្រែចិត្ត ហើយមិនចង់ច្រណែនបងប្អូនប្រុសស្រីទៀតទេ ដូច្នេះ ខ្ញុំបានអធិស្ឋានទៅព្រះ ដើម្បីសុំការណែនាំពីទ្រង់។

ក្រោយមក ខ្ញុំមានចិត្តក្លាហាននិយាយពីសេចក្ដីពុករលួយខ្លួនឯងប្រាប់ទៅអ្នកដឹកនាំថ្នាក់លើ។ គាត់មិនបានចោទប្រកាន់ខ្ញុំទេ តែគាត់បែរជាចែករំលែកបទពិសោធគាត់ ដើម្បីជួយខ្ញុំទៅវិញ។ ពេលនោះ គាត់ក៏ផ្ញើអត្ថបទព្រះបន្ទូលមួយមកខ្ញុំផងដែរ។ «ក្នុងនាមជាអ្នកដឹកនាំពួកជំនុំ អ្នកមិនគ្រាន់តែរៀនប្រើប្រាស់សេចក្ដីពិត ដើម្បីដោះស្រាយបញ្ហាប៉ុណ្ណោះទេ តែក៏ត្រូវរៀនស្វែងយល់ និងបណ្ដុះបណ្ដាលមនុស្សដែលមានទេពកោសល្យផងដែរ ជាមនុស្សដែលអ្នកមិនត្រូវច្រណែន ឬគាបសង្កត់នោះឡើយ។ ការអនុវត្តតាមរបៀបនេះ គឺមានប្រយោជន៍ចំពោះកិច្ចការពួកជំនុំ។ ប្រសិនបើអ្នកអាចបណ្ដុះបណ្ដាលអ្នកដែលដេញតាមសេចក្តីពិតពីរបីនាក់ឱ្យសហប្រតិបត្តិការជាមួយអ្នក និងបំពេញកិច្ចការនិមួយៗបានល្អ ហើយចុងក្រោយ ពួកគេសុទ្ធតែមានទីបន្ទាល់តាមរយៈបទពិសោធ នោះអ្នកនឹងក្លាយជាអ្នកដឹកនាំ ឬអ្នកធ្វើការដែលត្រូវតាមស្តង់ដាហើយ។ ប្រសិនបើអ្នកអាចដោះស្រាយរឿងគ្រប់យ៉ាងទៅតាមគោលការណ៍ទាំងនេះបាន នោះអ្នកកំពុងតែមានភាពស្មោះត្រង់ហើយ។ ... ប្រសិនបើអ្នកពិតជាអាចបង្ហាញពីការគិតគូរដល់ព្រះរាជបំណងរបស់ព្រះជាម្ចាស់ នោះអ្នកនឹងអាចប្រព្រឹត្តចំពោះអ្នកដទៃដោយយុត្តិធម៌មិនខាន។ ប្រសិនបើអ្នកណែនាំបុគ្គលល្អម្នាក់ និងអនុញ្ញាតឱ្យគេហ្វឹកហ្វឺន និងអនុវត្តភារកិច្ចណាមួយ ដោយឱ្យផលជាការបន្ថែមបុគ្គលមានទេពកោសល្យម្នាក់ទៅក្នុងដំណាក់របស់ព្រះជាម្ចាស់ តើកិច្ចការរបស់អ្នកនឹងមិនកាន់តែងាយស្រួលធ្វើទៅហើយទេឬ? បើដូច្នោះ តើអ្នកមិនមានភាពស្មោះត្រង់ចំពោះភារកិច្ចរបស់អ្នកទេឬអី? នោះគឺជាអំពើល្អនៅចំពោះព្រះជាម្ចាស់។ មនុស្សដែលបំពេញតួនាទីជាអ្នកដឹកនាំ គួរមានមនសិការ និងវិចារណញ្ញាណតិចតួចបំផុតនេះ។ អស់អ្នកណាដែលអាចអនុវត្តសេចក្តីពិតបាន អ្នកនោះអាចទទួលយកការពិនិត្យពិច័យពីព្រះជាម្ចាស់នៅក្នុងកិច្ចការដែលពួកគេធ្វើ។ នៅពេលដែលអ្នកទទួលយកការពិនិត្យពិច័យពីព្រះជាម្ចាស់ នោះដួងចិត្តរបស់អ្នកនឹងបានត្រង់ល្អ។ ប្រសិនបើអ្នកគ្រាន់តែធ្វើអ្វីៗដើម្បីឱ្យអ្នកដទៃមើល ហើយតែងតែចង់ទទួលបានការកោតសរសើរ និងការកោតស្ញប់ស្ញែងពីអ្នកដទៃ ប៉ុន្ដែអ្នកមិនទទួលយកការពិនិត្យពិច័យពីព្រះជាម្ចាស់ទេ ដូច្នេះ តើនៅក្នុងចិត្តរបស់អ្នកនៅមានព្រះជាម្ចាស់ទៀតដែរឬទេ? មនុស្សបែបនេះគ្មានចិត្តដែលកោតខ្លាចព្រះជាម្ចាស់ឡើយ។ ចូរកុំតែងតែធ្វើអ្វីៗដើម្បីតែប្រយោជន៍ផ្ទាល់ខ្លួនរបស់អ្នក ហើយកុំគិតតែពីផលប្រយោជន៍ផ្ទាល់ខ្លួនរបស់អ្នកឥតឈប់ឈរ។ ចូរកុំគិតពីផលប្រយោជន៍របស់មនុស្ស ហើយកុំគិតអំពីភាពអំនួត កេរ្តិ៍ឈ្មោះ និងឋានៈផ្ទាល់របស់អ្នក។ អ្នកត្រូវតែគិតពីផលប្រយោជន៍នៃដំណាក់របស់ព្រះជាម្ចាស់ជាមុនសិន ហើយដាក់វាជាអាទិភាពរបស់អ្នក។ អ្នកគួរតែគិតគូរពីព្រះរាជបំណងរបស់ព្រះជាម្ចាស់ ហើយចាប់ផ្ដើមសញ្ជឹងគិតថាតើនៅក្នុងការបំពេញភារកិច្ចរបស់អ្នកកន្លងមក មានភាពមិនបរិសុទ្ធដែរឬអត់ ថាតើអ្នកមានភក្តីភាព បានបំពេញទំនួលខុសត្រូវរបស់អ្នក និងបានដាក់ចិត្តដាក់កាយធ្វើវាឬអត់ ក៏ដូចជាថាតើអ្នកបានគិតពីភារកិច្ចរបស់អ្នក និងកិច្ចការរបស់ពួកជំនុំអស់ពីចិត្តឬអត់។ អ្នកត្រូវតែពិចារណារឿងទាំងអស់នេះ។ ប្រសិនបើអ្នកគិតពីរឿងទាំងនេះឱ្យបានញឹកញាប់ និងគិតឱ្យបានច្បាស់ នោះអ្នកនឹងកាន់តែងាយស្រួលក្នុងការបំពេញភារកិច្ចរបស់អ្នកឱ្យបានល្អមិនខាន។ ប្រសិនបើអ្នកមានគុណសម្បត្តិអន់ ប្រសិនបើបទពិសោធរបស់អ្នកនៅរាក់ ឬប្រសិនបើអ្នកមិនប៉ិនប្រសប់នៅក្នុងការងារវិជ្ជាជីវៈរបស់អ្នកទេ នោះការងាររបស់អ្នកអាចមានកំហុសឆ្គង ឬការខ្វះចន្លោះខ្លះមិនខាន ហើយអ្នកនឹងមិនទទួលបានលទ្ធផលល្អនោះទេ ប៉ុន្តែអ្នកបានប្រឹងប្រែងអស់ពីសមត្ថភាពរបស់អ្នកហើយ។ អ្នកពុំបានបំពេញតាមបំណងប្រាថ្នាអាត្មានិយម ឬចំណង់ចំណូលចិត្តផ្ទាល់ខ្លួនរបស់អ្នកឡើយ។ ផ្ទុយទៅវិញ អ្នកគិតគូរជាប់ជានិច្ចដល់កិច្ចការរបស់ពួកជំនុំ និងប្រយោជន៍នៃដំណាក់របស់ព្រះជាម្ចាស់។ ទោះបីអ្នកមិនអាចមិនទទួលបានលទ្ធផលល្អនៅក្នុងការបំពេញភារកិច្ចរបស់ខ្លួនក៏ដោយ ក៏ដួងចិត្តអ្នកនឹងត្រូវបានត្រង់ដែរ។ ជាងនេះទៅទៀត ប្រសិនបើអ្នកអាចស្វែងរកសេចក្តីពិតដើម្បីដោះស្រាយបញ្ហានៅក្នុងភារកិច្ចរបស់អ្នក នោះអ្នកនឹងបំពេញភារកិច្ចរបស់អ្នកត្រឹមត្រូវតាមបទដ្ឋាន ហើយក្នុងពេលជាមួយគ្នានោះដែរ អ្នកក៏នឹងអាចចូលទៅក្នុងតថភាពនៃសេចក្តីពិតបានផងដែរ។ នេះគឺជាអត្ថន័យនៃការមានទីបន្ទាល់នោះឯង» («មានតែបោះចោលនូវនិស្ស័យពុករលួយរបស់ខ្លួនចេញទេ ទើបមនុស្សម្នាក់អាចទទួលបានសេរីភាព និងការដោះលែង» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ បន្ទូលព្រះចែងយ៉ាងច្បាស់ពីគោលការណ៍អនុវត្តន៍។ អ្វីដែលសំខាន់បំផុតនោះគឺ ត្រូវគិតពីប្រយោជន៍ពួកជំនុំ និងកិច្ចការពួកជំនុំជាធំ។ ពេលយើងមានអាកប្បកិរិយាត្រឹមត្រូវ នោះយើងនឹងងាយស្រួលបំពេញភារកិច្ចរបស់យើង។ ខ្ញុំក៏ដឹងដែរថា យើងជឿលើព្រះ និងដើរតាមព្រះ មិនមែនដើរតាមបុគ្គលណាម្នាក់ទេ។ ដូច្នេះ យើងត្រូវតែគិតគូរពីព្រះទ័យទ្រង់នៅគ្រប់កិច្ចការ មិនមែនខ្វល់ថាមនុស្សគិតបែបណានោះទេ។ បើខ្ញុំចង់ផ្គាប់ព្រះទ័យព្រះ និងចង់ធ្វើជាអ្នកដឹកនាំដែលមានលក្ខណៈសម្បត្តិគ្រប់គ្រាន់ ខ្ញុំត្រូវតែលះបង់ឋានៈ និងផលប្រយោជន៍ ហើយរកអ្នកជឿថ្មីណាដែលមានទេពកោសល្យស័ក្ដិសមនឹងបណ្ដុះបណ្ដាល ដើម្បីឱ្យពួកគេអាចចាប់ផ្ដើមបំពេញភារកិច្ចបាន និងសន្សំអំពើល្អ។ មានតែបែបនេះទេ ទើបជាការបំពេញភារកិច្ចរបស់ខ្ញុំមែន។ ព្រះមានយុត្តិធម៌ចំពោះមនុស្សគ្រប់គ្នា។ ព្រះមិនទតមើលគុណសម្បត្តិ ឬឋានៈរបស់យើងទេ ទ្រង់ទតមើលថាតើយើងអាចអនុវត្តសេចក្តីពិតបានឬអត់។ បើខ្ញុំបំពេញភារកិច្ចតាមសេចក្តីតម្រូវរបស់ព្រះ និងតាមគោលការណ៍នៃសេចក្តីពិត ហើយតែងគិតថាតើត្រូវបំពេញភារកិច្ចយ៉ាងណាដើម្បីបានជាប្រយោជន៍ដល់កិច្ចការពួកជំនុំ ទោះបីខ្ញុំមានគុណសម្បត្តិមិនល្អក៏ដោយ ក៏ព្រះនឹងបំភ្លឺ និងណែនាំខ្ញុំឱ្យបំពេញភារកិច្ចខ្ញុំឱ្យបានល្អដែរ។ បន្ទាប់ពីខ្ញុំបានយល់ពីព្រះទ័យព្រះរួច ខ្ញុំក៏អធិស្ឋានទៅទ្រង់ ដើម្បីប្រែចិត្ត ដោយទូលថា ខ្ញុំព្រមលះបង់សាច់ឈាម និងបំពេញភារកិច្ច ដើម្បីផ្គាប់ព្រះទ័យព្រះ។

ក្រោយមក នៅពេលយើងទទួលយកអ្នកជឿថ្មីកាន់តែច្រើន អ្នកដឹកនាំក៏បានសុំឱ្យខ្ញុំបណ្ដុះបណ្ដាលបុគ្គលិកស្រោចស្រពបន្ថែមទៀត។ ខ្ញុំចាប់ផ្ដើមបារម្ភម្ដងទៀតថា អ្នកជឿថ្មីដែលខ្ញុំបានបណ្ដុះបណ្ដាលនោះ នឹងដណ្ដើមតំណែងខ្ញុំ ហើយពេលនោះ អ្នកដឹកនាំនឹងលែងបណ្ដុះបណ្ដាលខ្ញុំទៀត។ ពេលខ្ញុំគិតបែបនេះ ខ្ញុំដឹងថា ខ្ញុំមិនគួរគិតពីមុខមាត់ និងឋានៈខ្ញុំទៀតឡើយ ហើយខ្ញុំត្រូវគិតគូរពីប្រយោជន៍ពួកជំនុំវិញ។ ខ្ញុំបានអធិស្ឋានទៅព្រះ និងនឹកចាំបន្ទូលទ្រង់ថា៖ «ក្នុងនាមជាអ្នកដឹកនាំពួកជំនុំ អ្នកមិនគ្រាន់តែរៀនប្រើប្រាស់សេចក្ដីពិត ដើម្បីដោះស្រាយបញ្ហាប៉ុណ្ណោះទេ តែក៏ត្រូវរៀនស្វែងយល់ និងបណ្ដុះបណ្ដាលមនុស្សដែលមានទេពកោសល្យផងដែរ ជាមនុស្សដែលអ្នកមិនត្រូវច្រណែន ឬគាបសង្កត់នោះឡើយ។ ការអនុវត្តតាមរបៀបនេះ គឺមានប្រយោជន៍ចំពោះកិច្ចការពួកជំនុំ។ ប្រសិនបើអ្នកអាចបណ្ដុះបណ្ដាលអ្នកដែលដេញតាមសេចក្តីពិតពីរបីនាក់ឱ្យសហប្រតិបត្តិការជាមួយអ្នក និងបំពេញកិច្ចការនិមួយៗបានល្អ ហើយចុងក្រោយ ពួកគេសុទ្ធតែមានទីបន្ទាល់តាមរយៈបទពិសោធ នោះអ្នកនឹងក្លាយជាអ្នកដឹកនាំ ឬអ្នកធ្វើការដែលត្រូវតាមស្តង់ដាហើយ។ ប្រសិនបើអ្នកអាចដោះស្រាយរឿងគ្រប់យ៉ាងទៅតាមគោលការណ៍ទាំងនេះបាន នោះអ្នកកំពុងតែមានភាពស្មោះត្រង់ហើយ» («មានតែបោះចោលនូវនិស្ស័យពុករលួយរបស់ខ្លួនចេញទេ ទើបមនុស្សម្នាក់អាចទទួលបានសេរីភាព និងការដោះលែង» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ក្នុងនាមជាអ្នកដឹកនាំពួកជំនុំ ខ្ញុំមានទំនួលខុសត្រូវបណ្ដុះបណ្ដាលអ្នកជឿថ្មី ឱ្យបំពេញភារកិច្ចរបស់ពួកគេ។ ជាងនេះទៀត ការបំពេញភារកិច្ចរបស់យើង គឺជាការទទួលខុសត្រូវរបស់អ្នកជឿព្រះគ្រប់រូប។ បើមានមនុស្សសហការគ្នាតិចពេក នោះមិនខុសអ្វីពីមានតែឡានអត់កង់នោះទេ ហើយកិច្ចការពួកជំនុំ ក៏ត្រូវយឺតយ៉ាវដែរ។ បើខ្ញុំមិនបណ្ដុះបណ្ដាលមនុស្សទេ ពេលមានមនុស្សទទួលយកកិច្ចការព្រះច្រើនបែបនេះ មុខជាមិនអាចស្រោចស្រពពួកគេទាន់ពេលឡើយ ច្រកចូលទៅក្នុងជីវិតរបស់ពួកគេ នឹងត្រូវប៉ះពាល់ ហើយកិច្ចការពួកជំនុំក៏ត្រូវប៉ះពាល់ដូចគ្នា។ ក្រោយមក ខ្ញុំបានជ្រើសរើសអ្នកជឿថ្មីបួននាក់ ដែលមានការយល់ដឹងល្អ ដោយបណ្ដុះពួកគាត់ឱ្យក្លាយជាមេក្រុម ហើយឱ្យពួកគាត់ប្ដូរវេនគ្នាដឹកនាំការជួបជុំ។ ខ្ញុំក៏បានរំឭក និងជួយដល់ពួកគាត់ក្នុងការស្រោចស្រពអ្នកជឿថ្មីផ្សេងទៀតផងដែរ។ តាមរយៈការសហការជាមួយពួកគាត់ ខ្ញុំក៏មានពេលកាន់តែច្រើន ដើម្បីផ្ដោតលើកិច្ចការរួម ហើយប្រសិទ្ធភាពការងារយើង ក៏បានប្រសើរឡើងបន្តិចម្ដងៗ។ ខ្ញុំត្រេកអរដែលឃើញអ្នកជឿថ្មីមានការរីកចម្រើន និងបំពេញភារកិច្ចរបស់ខ្លួន។ ខ្ញុំធូរស្បើយក្នុងចិត្តច្រើន ហើយខ្ញុំក៏បានយល់ពីបន្ទូលព្រះច្រើនជាងមុនបន្តិចដែរ។ ព្រះបន្ទូលរបស់ព្រះជាម្ចាស់ថ្លែងថា៖ «ប្រសិនបើអ្នកណែនាំបុគ្គលល្អម្នាក់ និងអនុញ្ញាតឱ្យគេហ្វឹកហ្វឺន និងអនុវត្តភារកិច្ចណាមួយ ដោយឱ្យផលជាការបន្ថែមបុគ្គលមានទេពកោសល្យម្នាក់ទៅក្នុងដំណាក់របស់ព្រះជាម្ចាស់ តើកិច្ចការរបស់អ្នកនឹងមិនកាន់តែងាយស្រួលធ្វើទៅហើយទេឬ? បើដូច្នោះ តើអ្នកមិនមានភាពស្មោះត្រង់ចំពោះភារកិច្ចរបស់អ្នកទេឬអី? នោះគឺជាអំពើល្អនៅចំពោះព្រះជាម្ចាស់។ មនុស្សដែលបំពេញតួនាទីជាអ្នកដឹកនាំ គួរមានមនសិការ និងវិចារណញ្ញាណតិចតួចបំផុតនេះ» («មានតែបោះចោលនូវនិស្ស័យពុករលួយរបស់ខ្លួនចេញទេ ទើបមនុស្សម្នាក់អាចទទួលបានសេរីភាព និងការដោះលែង» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ការដែលខ្ញុំមានការយល់ដឹងបែបនេះ និងការដែលខ្ញុំមានច្រកចូលខ្លះនៅក្នុងភារកិច្ចខ្ញុំ គឺជាផលសម្រេចបានតាមបន្ទូលព្រះទាំងស្រុង។


៩២. ការរីកចម្រើន តាមរយៈបរាជ័យ និងឧបសគ្គ

ខ្ញុំបានទទួលយកកិច្ចការរបស់ព្រះដ៏មានគ្រប់ព្រះចេស្ដានៃគ្រាចុងក្រោយនៅខែធ្នូ ឆ្នាំ២០២០។ ពីរបីខែក្រោយមក គេបានជ្រើសរើសខ្ញុំធ្វើជាអ្នកដឹកនាំពួកជំនុំ។ នៅពួកជំនុំ មានកិច្ចការជាច្រើនដែលត្រូវធ្វើ ហើយក៏មានបញ្ហាជាច្រើនដែលត្រូវដោះស្រាយដែរ។ ខ្ញុំបានដាក់ចិត្តដាក់កាយធ្វើយ៉ាងក្លៀវក្លា។ មួយរយៈក្រោយមក ខ្ញុំចាប់ផ្ដើមយល់ដឹងពីកិច្ចការពួកជំនុំបានច្រើនបន្តិច តែខ្ញុំនៅជួបបញ្ហាជាច្រើនដដែល។ អ្នកជឿថ្មីជាច្រើនមិនបានចូលរួមការជួបជុំជាទៀងទាត់ទេ។ អ្នកខ្លះរងឥទ្ធិពលពីពាក្យចចាមអារ៉ាមតាមអនឡាញ អ្នកខ្លះទៀតមិនទាន់យល់ពីសេចក្តីពិតនៃនិមិត្ត ហើយពួកគេមិនបានដោះស្រាយសញ្ញាណសាសនា ហើយអ្នកផ្សេងទៀតមិនអាចចូលរួមការជួបជុំជាទៀងទាត់ ព្រោះតែពួកគេរវល់ធ្វើការខ្លាំងពេក។ ដោយប្រឈមនឹងបញ្ហាទាំងនេះ ខ្ញុំខំប្រកបគ្នាពីព្រះទ័យព្រះជាមួយពួកគេ ដើម្បីជួយពួកគេឱ្យយកឈ្នះការលំបាករបស់ពួកគេ តែបញ្ហារបស់ពួកគេនៅតែមិនត្រូវបានដោះស្រាយដដែល។ ខ្ញុំមួរម៉ៅខ្លាំងណាស់។ ខ្ញុំចេះតែសួរខ្លួនឯងថា ហេតុអ្វីក៏ការខិតខំរបស់ខ្ញុំទាំងប៉ុន្មាននៅមិនបានផ្លែផ្កាបែបនេះ? ហេតុអ្វីក៏ព្រះមិនប្រទានពរដល់ពួកជំនុំយើង? បងប្អូនប្រុសស្រីមានបញ្ហាជាច្រើន ហើយការប្រកបគ្នាជាច្រើនរបស់ខ្ញុំជាមួយពួកគេនៅមិនបានផលទៀត។ តើខ្ញុំមិនស័ក្ដិសមធ្វើជាអ្នកដឹកនាំទេឬ? ខ្ញុំបានបន្ទោសខ្លួនឯងថា៖ ខ្ញុំជាដើមចមនៃបញ្ហាគ្រប់យ៉ាង។ បើខ្ញុំទទួលខុសត្រូវ ដោយលាឈប់ រួចអ្នកផ្សេងអាចបម្រើជាអ្នកដឹកនាំ នោះការងារនឹងកាន់តែជោគជ័យមិនខាន។ ខ្ញុំចាប់ផ្ដើមបាក់ទឹកចិត្ត និងអកម្មក្នុងភារកិច្ច ដោយរង់ចាំឱ្យគេដកខ្ញុំចេញប៉ុណ្ណោះ។ ខ្ញុំថែមទាំងគិតថា៖ ព្រះកំពុងរៀបចំការលំបាកទាំងនេះ ដើម្បីលាតត្រដាងខ្ញុំ ឱ្យខ្ញុំបរាជ័យ ហើយទ្រង់ប្រហែលជាបោះបង់ខ្ញុំហើយ។ គំនិតនេះធ្វើឱ្យខ្ញុំភ័យណាស់។ តើព្រះបានបោះបង់ខ្ញុំហើយឬ? ខ្ញុំបានអធិស្ឋានស្វែងរក តែខ្ញុំនៅមិនទាន់យល់ពីព្រះទ័យព្រះដដែល។ គំនិតដែលយល់ថា ព្រះបានបោះបង់ខ្ញុំ ចេះតែផុសឡើងពីមួយពេលទៅមួយពេល។ ខ្ញុំធ្លាក់ទឹកចិត្ត នឿយហត់ និងចុះខ្សោយជានិច្ច។ ខ្ញុំខ្លាចណាស់ និងយល់ថា ខ្ញុំលែងមានកិច្ចការនៃព្រះវិញ្ញាណបរិសុទ្ធទៀតហើយ។

ពេលនោះ ពួកជំនុំខ្វះប្រធានក្រុមមួយចំនួន ដូច្នេះ អ្នកគ្រប់គ្រងបានណែនាំអ្នកជឿថ្មីខ្លះ។ ខ្ញុំបានតែងតាំងពួកគេដោយផ្ទាល់ ដោយមិនបានមើលច្រើនឡើយ។ ដំបូង គ្រប់គ្នានិយាយថា ពួកគេចង់កាន់ភារកិច្ចមួយ តែពេលពួកគេចាប់ផ្ដើមភារកិច្ចជាផ្លូវការ ម្នាក់ថា ខ្លួនជាប់រវល់នឹងធ្វើការ ដូច្នេះ គាត់មិនអាចបំពេញភារកិច្ចបានទេ ហើយម្នាក់ទៀតចូលរួមការជួបជុំយឺត ព្រោះតែបញ្ហាគ្រួសារ ក៏មិនអាចបំពេញភារកិច្ចបានដែរ។ នៅទីបំផុត ខ្ញុំសម្រេចថា ពីពេលនេះទៅ ពួកគេមិនសមនឹងបណ្ដុះបណ្ដាលឱ្យក្លាយជាប្រធានក្រុមឡើយ។ ខ្ញុំខំដោះស្រាយការលំបាកទាំងប៉ុន្មានដែលខ្ញុំជួបក្នុងការងារដែរ តែមួយរយៈក្រោយមក មិនទទួលបានលទ្ធផលទេ។ ពេលនោះ ខ្ញុំពិតជាមិនអាចទ្រាំនឹងបរាជ័យទាំងនោះបានឡើយ។ ខ្ញុំប្រែជាអវិជ្ជមាន ហើយថែមទាំងខ្លាចក្នុងការប្រឈមនឹងការមកដល់នៃថ្ងៃថ្មីនីមួយៗទៀតផង។ ខ្ញុំមិនចង់ធ្វើកិច្ចការពួកជំនុំទៀតឡើយ ព្រោះខ្ញុំខំធ្វើការណាស់ តែមិនសម្រេចបានអ្វីសោះ។ ខ្ញុំគិតថា ខ្ញុំកំពុងជួបស្ថានភាពនេះ ព្រោះតែព្រះចង់លាតត្រដាងខ្ញុំថាអសមត្ថភាព តែខ្ញុំមិនចង់បណ្ដោយខ្លួនឱ្យលិចលង់ទៅក្នុងសភាពនោះទេ។ ខ្ញុំមិនចង់ឱ្យគេលាតត្រដាង និងផាត់ខ្ញុំចោល ព្រោះតែខ្ញុំមិនទទួលបានលទ្ធផលក្នុងភារកិច្ចទេ។

ម្ដងនោះនៅក្នុងការថ្វាយបង្គំ ខ្ញុំបានឃើញ «គោលការណ៍នៃការទទួលខុសត្រូវ និងការលាឈប់»៖ «អ្នកដឹកនាំ ឬអ្នកធ្វើការក្លែងក្លាយណាដែលមិនទទួលយកសេចក្តីពិត ដែលមិនអាចធ្វើកិច្ចការជាក់ស្ដែង និងអ្នកដែលគ្មានកិច្ចការនៃព្រះវិញ្ញាណបរិសុទ្ធក្នុងពេលមួយរយៈ ត្រូវតែទទួលខុសត្រូវ និងលាឈប់» (គោលការណ៍ ១៧០ ចំណុច នៃការអនុវត្តសេចក្ដីពិត)។ ការអានអត្ថបទនេះ ធ្វើឱ្យខ្ញុំកាន់តែមានអារម្មណ៍អវិជ្ជមាន។ តើខ្ញុំគួរធ្វើបែបណាទៅ? ខ្ញុំមិនបានដោះស្រាយបញ្ហាណាមួយរបស់ពួកជំនុំទេ ដូច្នេះ ខ្ញុំជាអ្នកដឹកនាំក្លែងក្លាយហើយ។ តើខ្ញុំគួរទទួលខុសត្រូវ និងលាឈប់ ដើម្បីឱ្យអ្នកមានសមត្ថភាពធ្វើជាអ្នកដឹកនាំឬទេ? ខ្ញុំបានធ្វើកិច្ចការពួកជំនុំបីខែហើយ តែខ្ញុំនៅមិនទាន់ដោះស្រាយបញ្ហាដែលកើតមានក្នុងពួកជំនុំបានទៀត។ ហើយក្នុងស្ថានភាពនោះ ខ្ញុំនៅមិនទាន់យល់ពីព្រះទ័យព្រះ និងមានវឌ្ឍនភាពនៅឡើយទេ។ ខ្ញុំថែមទាំងយល់ច្រឡំចំពោះព្រះទៀតផង។ ខ្ញុំបារម្ភថា អ្នកដទៃនឹងគិតថា ខ្ញុំអវិជ្ជមានខ្លាំងពេក ហើយខ្ញុំខ្លាចថា ពួកគេនឹងបន្ទោសខ្ញុំដែលគិតចង់លាឈប់។

ក្នុងការជួបជុំមួយ ខ្ញុំបានអានអត្ថបទព្រះបន្ទូលមួយនេះ៖ «អ្នកជាមនុស្សធម្មតា។ អ្នកត្រូវតែឆ្លងកាត់បរាជ័យជាច្រើន ឆ្លងកាត់អំឡុងពេលនៃភាពច្របូកច្របល់ជាច្រើន ឆ្លងកាត់ការវិនិច្ឆ័យខុសឆ្គងជាច្រើន និងការដើរផ្លូវខុសជាច្រើន។ ការនេះអាចលាតត្រដាងទាំងស្រុងពីនិស្ស័យពុករលួយរបស់អ្នក ពីចំណុចខ្សោយ និងចំណុចខ្វះខាតរបស់អ្នក ពីភាពល្ងីល្ងើ និងភាពល្ងង់ខ្លៅរបស់អ្នក ដែលញ៉ាំងឱ្យអ្នកពិនិត្យមើលឡើងវិញ និងស្គាល់ខ្លួនឯង ព្រមទាំងដើម្បីមានចំណេះដឹងអំពីសព្វានុភាព និងព្រះប្រាជ្ញាញាណពេញលេញរបស់ព្រះជាម្ចាស់ ដែលជានិស្ស័យរបស់ទ្រង់។ អ្នកនឹងទទួលបានចំណុចវិជ្ជមានពីទ្រង់ ហើយចាប់ផ្ដើមយល់ដឹងពីសេចក្តីពិត និងចូលទៅក្នុងតថភាព។ នៅក្នុងបទពិសោធរបស់អ្នក នឹងមានរឿងជាច្រើនដែលមិនស្របតាមការចង់បានរបស់អ្នក រួចធ្វើឱ្យអ្នកមានអារម្មណ៍ថាគ្មានអំណាច។ ជាមួយរឿងទាំងនេះ អ្នកត្រូវតែស្វែងរក និងរង់ចាំ។ អ្នកត្រូវតែទទួលចម្លើយពីព្រះជាម្ចាស់ចំពោះរឿងនីមួយៗ ហើយតាមរយៈព្រះបន្ទូលរបស់ទ្រង់ អ្នកត្រូវយល់ពីសារជាតិពិតនៃរឿងនីមួយៗ និងសារជាតិនៃប្រភេទមនុស្សម្នាក់ៗ។ មនុស្សសាមញ្ញធម្មតាប្រព្រឹត្តបែបនេះឯង» («ការឱ្យតម្លៃលើព្រះបន្ទូលព្រះជាម្ចាស់ គឺជាមូលដ្ឋានគ្រឹះនៃជំនឿលើព្រះជាម្ចាស់» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះមានព្រះប្រាជ្ញាញាណណាស់។ ខ្ញុំទទួលបានការយល់ដឹងថ្មីអំពីរបៀបដែលព្រះធ្វើការ។ ខ្ញុំឃើញថា គ្រប់គ្នាត្រូវតែឆ្លងកាត់បរាជ័យ និងឧបសគ្គខ្លះនៅក្នុងភារកិច្ចរបស់ខ្លួន ហើយព្រះមានព្រះទ័យចង់ឱ្យខ្ញុំស្វែងរកសេចក្តីពិត តាមរយៈរឿងទាំងអស់នេះ ដើម្បីដោះស្រាយសេចក្តីពុករលួយខ្ញុំ។ ខ្ញុំបានជួបការលំបាកខ្លះក្នុងភារកិច្ច និងជួបបរាជ័យខ្លះ តែខ្ញុំមិនបានស្វែងរកសេចក្ដីពិត ឬព្រះទ័យព្រះទេ។ ខ្ញុំតែងតែគិតពីការលាឈប់ប៉ុណ្ណោះ ព្រោះខ្ញុំយល់ថា ខ្ញុំមិនទទួលបានជោគជ័យក្នុងភារកិច្ច ឬបានធ្វើអ្វីដែលអ្នកដឹកនាំគួរធ្វើនោះទេ។ ខ្ញុំថែមទាំងមិនហ៊ានប្រាប់អ្នកដទៃអំពីសភាពជាក់ស្ដែងរបស់ខ្ញុំទៀតផង។ ខ្ញុំពិតជាល្ងីល្ងើមែន។ ខ្ញុំមិនយល់ពីព្រះទ័យព្រះ ឬយល់ពីមូលហេតុដែលព្រះអនុញ្ញាតឱ្យរឿងបែបនេះកើតឡើងចំពោះខ្ញុំទេ។ តាមរយៈបន្ទូលព្រះ ខ្ញុំឃើញថា ខ្ញុំត្រឹមជាមនុស្សធម្មតាម្នាក់ប៉ុណ្ណោះ ដូច្នេះ វាធម្មតាទេដែលខ្ញុំត្រូវជួបការលំបាក និងបរាជ័យខ្លះនៅក្នុងភារកិច្ចខ្ញុំ។ វាមានព្រះទ័យព្រះនៅក្នុងនោះ។ ដូច្នេះ ខ្ញុំបានបើកចិត្តប្រាប់បងប្អូនប្រុសស្រីអំពីសភាពបច្ចុប្បន្នរបស់ខ្ញុំ និងសុំឱ្យពួកគេជួយខ្ញុំ។ ខ្ញុំក៏ប្រាប់ពួកគេដែរថា ខ្ញុំបានគិតចង់ទទួលខុសត្រូវ ដោយលាឈប់។ ពួកគេមិនបានមើលងាយខ្ញុំទេ តែបែរជាជួយ និងលើកទឹកចិត្តខ្ញុំ ហើយប្រកបគ្នាពីបន្ទូលព្រះទៅវិញ។ ខ្ញុំពិតជារំភើបណាស់។

ពួកគេបានអានព្រះបន្ទូលព្រះដ៏មានគ្រប់ព្រះចេស្ដាខ្លះឱ្យខ្ញុំស្ដាប់។ ព្រះជាម្ចាស់មានបន្ទូលថា៖ «នៅក្នុងដំណើរនៃការដកពិសោធន៍ពីកិច្ចការរបស់ព្រះជាម្ចាស់ មិនថាអ្នកបរាជ័យ ដួលចុះ ត្រូវបានលួសកាត់ ត្រូវបានដោះស្រាយ ឬត្រូវបានលាតត្រដាងប៉ុន្មានដងនោះទេ ទាំងអស់នេះមិនមែនជារឿងអាក្រក់ឡើយ។ មិនថាអ្នកត្រូវបានលួសកាត់ ឬដោះស្រាយដោយរបៀបណា ឬមិនថាដោយអ្នកដឹកនាំ អ្នកធ្វើការ ឬបងប្អូនប្រុសស្រីនោះទេ ទាំងអស់នេះសុទ្ធតែជារឿងល្អ។ អ្នកត្រូវតែចងចាំចំណុចនេះ៖ មិនថាអ្នករងទុក្ខលំបាកច្រើនបែបណា តាមពិត អ្នកកំពុងតែទទួលបានប្រយោជន៍ទៅវិញទេ។ អ្នកដែលមានបទពិសោធន៍ អាចបញ្ជាក់ពីការនេះបាន។ មិនថានោះជាការទទួលនូវការលួសកាត់ ការដោះស្រាយ ឬការលាតត្រដាងនោះទេ គឺតែងជារឿងល្អជានិច្ច។ វាមិនមែនជាការថ្កោលទោសនោះទេ តែជាសេចក្តីសង្រ្គោះរបស់ព្រះជាម្ចាស់ ហើយក៏ជាឱកាសល្អបំផុតមួយសម្រាប់ឱ្យអ្នកបានស្គាល់ខ្លួនឯងផងដែរ។ វាអាចផ្លាស់ប្ដូរបទពិសោធជីវិតរបស់អ្នកទៅកាន់កម្រិតមួយថ្មី។ បើគ្មានកិច្ចការទាំងនេះទេ នោះអ្នកនឹងគ្មានឱកាស គ្មានលក្ខខណ្ឌ ក៏គ្មានបរិបទណា ដើម្បីបានសម្រេចនូវការយល់ដឹងអំពីការពិតនៃសេចក្តីពុករលួយរបស់អ្នកដែរ។ ប្រសិនបើអ្នកយល់ដឹងយ៉ាងពិតប្រាកដអំពីសេចក្តីពិត និងអាចរកឃើញសេចក្តីពុករលួយដែលកប់ទុកនៅក្នុងជម្រៅដួងចិត្តរបស់អ្នក បើអ្នកអាចបែងចែកអ្វីៗទាំងនោះបានច្បាស់លាស់ នោះវាជាការល្អហើយ ដ្បិតវាបានដោះស្រាយបញ្ហាធំមួយនៃច្រកចូលទៅក្នុងជីវិត ហើយក៏ជាប្រយោជន៍ដ៏ធំចំពោះការផ្លាស់ប្ដូរនិស្ស័យផងដែរ។ ការអាចស្គាល់ខ្លួនឯងយ៉ាងពិតប្រាកដគឺជាឱកាសដ៏ល្អបំផុតមួយសម្រាប់អ្នក ដើម្បីប៉ះប៉ូវផ្លូវរបស់អ្នក និងក្លាយជាមនុស្សថ្មីម្នាក់ ហើយក៏ជាឱកាសដ៏ល្អបំផុតសម្រាប់អ្នក ដើម្បីទទួលបានជីវិតថ្មីដែរ។ នៅពេលដែលអ្នកស្គាល់ខ្លួនឯងយ៉ាងប្រាកដ នោះអ្នកនឹងអាចមើលឃើញថា នៅពេលដែលសេចក្តីពិតក្លាយជាជីវិតរបស់អ្នក នោះវាជារឿងប្រពៃមួយ ព្រោះអ្នកនឹងស្រេកឃ្លានសេចក្តីពិត អនុវត្តសេចក្តីពិត និងចូលទៅក្នុងតថភាពនៃសេចក្តីពិត។ នេះគឺជារឿងដ៏អស្ចារ្យណាស់! បើអ្នកអាចចាប់យកឱកាសនេះ និងឆ្លុះបញ្ចាំងយ៉ាងអស់ពីចិត្តចំពោះខ្លួនឯង ហើយទទួលបានចំណេះដឹងយ៉ាងពិតប្រាកដអំពីខ្លួនឯង នៅគ្រប់ពេលដែលអ្នកបរាជ័យ ឬជំពប់ដួល នោះនៅក្នុងចំណោមភាពអវិជ្ជមាន និងសេចក្ដីកម្សោយនោះ អ្នកនឹងអាចក្រោកឈរឡើងវិញមិនខាន។ នៅពេលដែលអ្នកបានឆ្លងផុតច្រកទ្វារនេះ នោះអ្នកនឹងអាចបោះជំហានដ៏ធំទៅមុខ ហើយចូលទៅក្នុងតថភាពនៃសេចក្តីពិតមិនខាន» («ដើម្បីទទួលបានសេចក្តីពិត គេត្រូវតែរៀនមេរៀនពីមនុស្ស ព្រឹត្តិការណ៍ និងរបស់ផ្សេងៗក្បែរខ្លួន» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ «សេចក្ដីសង្គ្រោះរបស់ព្រះជាម្ចាស់ចំពោះមនុស្សជាតិ គឺជាការសង្គ្រោះដល់អស់អ្នកណាដែលស្រឡាញ់សេចក្ដីពិត ជាការសង្គ្រោះនៃផ្នែកណាមួយរបស់ពួកគេដែលមានបំណង និងការតាំងចិត្ត និងនៃផ្នែកណាមួយដែលជាការចង់បានរបស់ពួកគេចំពោះសេចក្ដីពិត និងសេចក្ដីសុចរិតនៅក្នុងចិត្តរបស់ពួកគេ។ ការតាំងចិត្តរបស់មនុស្សម្នាក់ គឺជាផ្នែកនៃការតាំងចិត្តនៅក្នុងដួងចិត្តរបស់ពួកគេ ដែលចង់បានសេចក្ដីសុចរិត សេចក្ដីល្អ និងសេចក្ដីពិត ហើយប្រកបដោយមនសិការ។ ព្រះជាម្ចាស់សង្គ្រោះផ្នែកនេះរបស់មនុស្ស ហើយតាមរយៈការណ៍នេះ ទ្រង់ផ្លាស់ប្ដូរនិស្ស័យដ៏ពុករលួយរបស់ពួកគេ ដើម្បីឱ្យពួកគេអាចយល់ និងទទួលបានសេចក្ដីពិត ដើម្បីឱ្យសេចក្ដីពុករលួយរបស់ពួកគេអាចត្រូវបានសម្អាត ហើយនិស្ស័យជីវិតរបស់ពួកគេអាចត្រូវបានផ្លាស់ប្ដូរ។ ប្រសិនបើអ្នកមិនមានអ្វីៗទាំងនេះនៅជាមួយអ្នកទេ នោះអ្នកមិនអាចត្រូវបានសង្គ្រោះឡើយ។ ... ហេតុអ្វីបានជាគេនិយាយថា ពេត្រុសគឺជាផលផ្លែមួយប្រភេទ? នោះដោយសារតែមានអ្វីដែលមានតម្លៃនៅក្នុងគាត់ អ្វីដែលស័ក្ដិសមនឹងប្រោសឱ្យបានគ្រប់លក្ខណ៍។ គាត់បានស្វែងរកសេចក្តីពិតនៅក្នុងគ្រប់កិច្ចការ គាត់បានតាំងចិត្ត និងមានបំណងដ៏រឺងមាំ។ គាត់មានហេតុផល គាត់មានបំណងទ្រាំទ្រការលំបាក ហើយគាត់ស្រឡាញ់សេចក្ដីពិតនៅក្នុងចិត្តរបស់គាត់។ គាត់មិនបានបោះបង់នូវអ្វីដែលបានកើតឡើង ហើយគាត់អាចរៀនសូត្រមេរៀនចេញពីរឿងគ្រប់យ៉ាង។ ទាំងអស់នេះគឺជាចំណុចខ្លាំង។ ប្រសិនបើអ្នកគ្មានចំណុចខ្លាំងទាំងនេះទេ នោះមានន័យថា អ្នកមានបញ្ហាហើយ។ អ្នកនឹងមិនងាយទទួលបានសេចក្តីពិត និងបានសង្រ្គោះឡើយ។ ប្រសិនបើអ្នកមិនចេះដកពិសោធន៍ ឬគ្មានពិសោធន៍ទេ នោះអ្នកនឹងមិនអាចដោះស្រាយការលំបាករបស់អ្នកដទៃបានឡើយ។ ដោយសារតែអ្នកមិនអាចអនុវត្ត និងដកពិសោធន៍ពីព្រះបន្ទូលរបស់ព្រះជាម្ចាស់បាន ហើយមិនដឹងថាត្រូវធ្វើបែបណា នៅពេលមានរឿងអ្វីមួយកើតឡើងចំពោះអ្នក ហើយប្រែជាពិបាកចិត្ត សម្រក់ទឹកភ្នែក នៅពេលអ្នកជួបបញ្ហា ប្រែជាអវិជ្ជមាន និងគេចវេះ នៅពេលអ្នករងបរាជ័យតូចតាចមួយចំនួន ហើយជានិច្ចជាកាល ចេះតែមិនអាចឆ្លើយតបតាមវិធីដែលត្រឹមត្រូវបាន ដោយសារតែរឿងទាំងអស់នេះហើយ ទើបអ្នកមិនអាចចូលទៅក្នុងជីវិតបាន» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ក្រោយបានអានអត្ថបទនេះរួច បងស្រីម្នាក់បានប្រកបគ្នាជាមួយខ្ញុំថា៖ «មិនថាយើងជួបឧបសគ្គ និងបរាជ័យបែបណាទេ យើងគួរតែអធិស្ឋាន និងស្វែងរកព្រះទ័យព្រះ មិនត្រូវបោះបង់សេចក្តីពិត និងភារកិច្ចយើងឡើយ។ ការបោះបង់ភារកិច្ចរបស់ខ្លួន មិនមែនជាផ្លូវដោះស្រាយបញ្ហានោះទេ។ មានតែតាមរយៈការលំបាក និងបញ្ហាដែលយើងជួបក្នុងភារកិច្ចទេ ទើបអាចដោះស្រាយសេចក្តីពុករលួយ និងចំណុចខ្វះខាតរបស់យើង ហើយយើងអាចស្គាល់ខ្លួនឯងពិតប្រាកដ។ បើគ្មានបទពិសោធទាំងនោះទេ យើងគ្មានផ្លូវអាចមើលឃើញសេចក្តីពុករលួយរបស់យើង និងអ្វីដែលយើងខ្វះខាតឡើយ។ ពេលនោះ តើយើងអាចផ្លាស់ប្ដូរម្ដេចកើតទៅ? ដូច្នេះ ការជួបបរាជ័យ និងការជំពប់ដួល មិនមែនជារឿងអាក្រក់ទេ។ នោះជាពេលដែលយើងគួរស្វែងរកសេចក្តីពិត និងរៀនមេរៀន។ យើងមិនអាចយល់ច្រឡំចំពោះព្រះឡើយ។ បើយើងគ្រាន់តែលាឈប់ បោះបង់ភារកិច្ច ពេលយើងជួបការលំបាក តើយើងអាចដកពិសោធន៍កិច្ចការរបស់ព្រះ និងដេញតាមសេចក្តីសង្រ្គោះម្ដេចកើតទៅ? តើយើងនឹងមានទីបន្ទាល់អ្វីខ្លះ? ព្រះមិនសុំពីយើងច្រើនទេ។ បើយើងមានដំណោះស្រាយ ពេលយើងជួបបញ្ហា និងការលំបាក ហើយអធិស្ឋានដោយស្មោះ និងស្វែងរកសេចក្តីពិត ពេលនោះ ព្រះនឹងណែនាំ និងជួយយើងមិនខាន»។ ដោយបានឮការប្រកបគ្នារបស់បងស្រីម្នាក់នេះ ពិតជាបំភ្លឺចិត្តខ្ញុំខ្លាំងណាស់។ ខ្ញុំដឹងថា ការជួបបរាជ័យ និងការជំពប់ដួល គឺជាក្ដីស្រឡាញ់របស់ព្រះ ហើយវាជាឱកាសល្អសម្រាប់ខ្ញុំ ដើម្បីស្វែងរកសេចក្តីពិត និងរៀនមេរៀន។ ខ្ញុំគិតពីរបៀបដែលពេត្រុសជួបការលំបាក ការបន្សុទ្ធ ឧបសគ្គ និងបរាជ័យជាច្រើនក្នុងជីវិតគាត់។ ពេលខ្លះ ទោះបីគាត់មានភាពកម្សោយខាងរាងកាយក៏ដោយ ក៏គាត់មិនបានបាត់បង់ជំនឿលើព្រះដែរ។ គាត់បន្តដេញតាមសេចក្តីពិត និងស្វែងរកព្រះទ័យព្រះ ប៉ះប៉ូវអ្វីដែលគាត់ខ្វះខាត។ ទីបំផុត គាត់បានយល់ពីសេចក្តីពិត និងស្គាល់ព្រះ ហើយសម្រេចបានការចុះចូល និងក្ដីស្រឡាញ់ចំពោះព្រះ។ ខ្ញុំគួរតែរឹងមាំ និងតាំងចិត្តដូចពេត្រុស ដោយចូលមកអធិស្ឋាននៅចំពោះព្រះ និងស្វែងរកព្រះទ័យព្រះ ពេលខ្ញុំជួបឧបសគ្គ និងបរាជ័យ ដោយឆ្លុះបញ្ចាំងពីអ្វីដែលខ្ញុំខ្វះខាត ជាជាងយល់ច្រឡំ និងស្ដីបន្ទោសព្រះ។

នៅក្នុងការថ្វាយបង្គំរបស់ខ្ញុំម្ដងនោះ ខ្ញុំបានអានអត្ថបទព្រះបន្ទូលមួយ ដែលជួយឱ្យខ្ញុំយល់ពីព្រះទ័យព្រះបានខ្លះដែរ។ ព្រះដ៏មានគ្រប់ព្រះចេស្ដាមានបន្ទូលថា៖ «មនុស្សត្រូវតែរៀនយកចិត្តទុកដាក់លើព្រះបន្ទូលព្រះជាម្ចាស់ និងយល់ពីបំណងព្រះហឫទ័យរបស់ទ្រង់។ ពួកគេមិនត្រូវយល់ច្រឡំចំពោះព្រះជាម្ចាស់ឡើយ។ តាមពិត ក្នុងករណីជាច្រើន ការខ្វល់ខ្វាយរបស់មនុស្សចេញមកពីផលប្រយោជន៍របស់ពួកគេផ្ទាល់។ ជាទូទៅ វាជាអារម្មណ៍ខ្លាចថា ពួកគេនឹងគ្មានលទ្ធផល។ ពួកគេតែងតែគិតក្នុងចិត្តថា៖ 'ចុះបើព្រះជាម្ចាស់លាតត្រដាងខ្ញុំ ផាត់ខ្ញុំចោល និងបដិសេធខ្ញុំទៅ?' នេះជាការយល់ច្រឡំរបស់អ្នកចំពោះព្រះជាម្ចាស់។ ទាំងនេះគ្រាន់តែជាគំនិតរបស់អ្នកប៉ុណ្ណោះ។ អ្នកត្រូវតែឈ្វេងយល់ពីបំណងព្រះហឫទ័យរបស់ព្រះជាម្ចាស់។ ការដែលទ្រង់លាតត្រដាងមនុស្ស គឺមិនមែនធ្វើឡើង ដើម្បីផាត់ពួកគេចោលទេ។ មនុស្សត្រូវបានលាតត្រដាង ដើម្បីបង្ហាញពីចំណុចខ្វះខាត កំហុស និងសារជាតិនៃធម្មជាតិរបស់ពួកគេ ធ្វើឱ្យពួកគេស្គាល់ខ្លួនឯង ហើយមានសមត្ថភាពប្រែចិត្តដ៏ពិត ដូច្នេះ ការលាតត្រដាងមនុស្ស គឺដើម្បីជួយជីវិតរបស់ពួកគេឱ្យរីកចម្រើនឡើង។ បើគ្មានការយល់ដឹងដ៏បរិសុទ្ធទេ មនុស្សមុខជាយល់ច្រឡំព្រះជាម្ចាស់ ហើយប្រែជាអវិជ្ជមាននិងទន់ខ្សោយមិនខាន។ ពួកគេថែមទាំងអាចធ្លាក់ក្នុងភាពអស់សង្ឃឹមទៀតផង។ តាមពិតទៅ ការដែលព្រះជាម្ចាស់លាតត្រដាង មិនប្រាកដជាមានន័យថា មនុស្សនឹងត្រូវផាត់ចោលនោះទេ។ ការនេះគឺដើម្បីជួយឱ្យអ្នកដឹងពីសេចក្តីពុករលួយរបស់អ្នកផ្ទាល់ ហើយធ្វើឱ្យអ្នកប្រែចិត្ត។ ជួនកាល ព្រោះតែមនុស្សបះបោរ និងមិនស្វែងរកសេចក្តីពិត ដើម្បីរកដំណោះស្រាយ នៅពេលពួកគេមានសេចក្តីពុករលួយយ៉ាងច្រើនហូរហៀរ ព្រះជាម្ចាស់ត្រូវតែធ្វើការប្រៀនប្រដៅ។ ដូច្នេះហើយពេលខ្លះ ព្រះអង្គលាតត្រដាងមនុស្ស ដោយបង្ហាញពីភាពស្មោកគ្រោក និងភាពគួរឱ្យអាណិតរបស់ពួកគេ ដើម្បីជួយឱ្យពួកគេស្គាល់ខ្លួនឯង ដែលការនេះជួយឱ្យជីវិតរបស់ពួកគេរីកចម្រើនឡើង។ ការលាតត្រដាងមនុស្សមានលទ្ធផលចំនួនពីរផ្សេងគ្នា៖ សម្រាប់មនុស្សអាក្រក់ ការលាតត្រដាងមានន័យថា ពួកគេត្រូវបានផាត់ចោល។ សម្រាប់អស់អ្នកដែលអាចទទួលយកសេចក្តីពិតបាន នេះជាការក្រើនរំឭក និងការព្រមាន។ ការនេះធ្វើឱ្យពួកគេឆ្លុះបញ្ចាំងពីខ្លួនឯង មើលឃើញពីសភាពពិតរបស់ខ្លួន ហើយលែងរឹងចចេស និងធ្វេសប្រហែសតទៅទៀត ព្រោះថាការបន្តធ្វើបែបនេះ នឹងមានគ្រោះថ្នាក់។ ការលាតត្រដាងមនុស្សបែបនេះ គឺជាការក្រើនរំឭកពួកគេ ដូច្នេះ នៅពេលពួកគេបំពេញភារកិច្ចរបស់ខ្លួន ពួកគេមិនច្របូកច្របល់ និងធ្វេសប្រហែស មិនជិនណាយ មិនស្កប់ចិត្តជាមួយប្រសិទ្ធភាពតិចតួច ដោយយល់ថា ពួកគេបានបំពេញភារកិច្ចរបស់ខ្លួនតាមបទដ្ឋានដែលអាចទទួលយកបាន តែតាមពិត បើវាស់វែងតាមសេចក្តីតម្រូវរបស់ព្រះជាម្ចាស់ ពួកគេនៅឆ្ងាយណាស់ពីសេចក្តីតម្រូវរបស់ទ្រង់ ប៉ុន្តែពួកគេនៅតែឥតខ្វល់ ហើយគិតថា ពួកគេគ្មានបញ្ហានោះឡើយ។ នៅក្នុងកាលៈទេសៈបែបនេះ ព្រះជាម្ចាស់នឹងប្រៀនប្រដៅ ដាស់តឿន និងក្រើនរំឭកមនុស្ស។ ពេលខ្លះ ព្រះជាម្ចាស់លាតត្រដាងពីភាពស្មោកគ្រោករបស់ពួកគេ ដែលការនេះធ្វើជាការក្រើនរំឭកយ៉ាងច្បាស់។ ពេលនោះ អ្នកគួរតែឆ្លុះបញ្ចាំងពីខ្លួនឯង៖ ការបំពេញភារកិច្ចរបស់អ្នកបែបនេះ គឺមិនគ្រប់គ្រាន់ទេ វាបង្កប់នូវការបះបោរ វាមានភាពអវិជ្ជមានច្រើនពេក វាជាការធ្វើការឱ្យតែរួចពីដៃតែម្ដង ហើយប្រសិនបើអ្នកមិនប្រែចិត្តទេ អ្នកនឹងត្រូវទទួលទោសមិនខាន។ នៅពេលដែលព្រះជាម្ចាស់ប្រៀនប្រដៅ និងលាតត្រដាងអ្នក ការនេះមិនប្រាកដជាមានន័យថា អ្នកនឹងត្រូវផាត់ចោលនោះឡើយ។ អ្នកគួរតែដោះស្រាយរឿងនេះឱ្យបានត្រឹមត្រូវ។ ទោះបីជាអ្នកត្រូវបានផាត់ចោលក៏ដោយ ក៏អ្នកគួរតែទទួលយក និងចុះចូល ហើយត្រូវប្រញាប់ឆ្លុះបញ្ចាំង និងប្រែចិត្តដែរ» («មានតែតាមរយៈការអនុវត្តសេចក្តីពិត និងការចុះចូលនឹងព្រះជាម្ចាស់ប៉ុណ្ណោះ ទើបមនុស្សអាចសម្រចបាននូវការផ្លាស់ប្ដូរនិស្ស័យ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ បន្ទូលព្រះបង្ហាញឱ្យខ្ញុំឃើញថា គោលបំណងរបស់ទ្រង់ក្នុងការលាតត្រដាងមនុស្ស គឺមិនមែនផាត់ពួកគេចោលទេ តែដើម្បីឱ្យពួកគេដឹងពីសេចក្តីពុករលួយ និងចំណុចខ្វះខាតរបស់ខ្លួន ដូច្នេះ ពួកគេអាចដេញតាមសេចក្តីពិត ដើម្បីដោះស្រាយបញ្ហារបស់ខ្លួន និងរីកចម្រើនកាន់តែលឿនក្នុងជីវិត។ ខ្ញុំចាប់ផ្ដើមឆ្លុះបញ្ចាំងពីខ្លួនឯង។ ពេលជួបការលំបាក និងបញ្ហានានា ខ្ញុំមិនបានសញ្ជឹងគិត និងស្វែងរកព្រះទ័យព្រះ ឬឆ្លុះបញ្ចាំងពីខ្លួនឯងដោយស្មោះ ដើម្បីរៀនពីបញ្ហារបស់ខ្លួនទេ។ ខ្ញុំគ្រាន់តែគិតថា ព្រះកំពុងប្រើស្ថានភាពទាំងនេះ ដើម្បីលាតត្រដាង និងផាត់ខ្ញុំចោលប៉ុណ្ណោះ ខ្ញុំមិនសមធ្វើជាអ្នកដឹកនាំឡើយ ហើយខ្ញុំគួរតែលាឈប់។ ខ្ញុំបានយល់ច្រឡំចំពោះព្រះ។ ក្រោយមក ខ្ញុំបានដឹងថា បញ្ហាជាច្រើនក្នុងការងារដែល មិនត្រូវបានដោះស្រាយនោះ ជាចម្បង ព្រោះតែខ្ញុំមិនដាក់ចិត្តបំពេញភារកិច្ច។ ខ្ញុំតែងតែយល់ថា ខ្ញុំមានកិច្ចការជាច្រើនដែលត្រូវធ្វើ តែខ្ញុំមិនមានទិសដៅ ឬគោលដៅ ពេលខ្ញុំធ្វើការឡើយ។ ខ្ញុំគ្រាន់តែធ្វើតាមអ្វីៗដែលចូលក្នុងគំនិត ដោយគ្មានសម្រេចបានលទ្ធផលឡើយ។ មនុស្សខ្លះបានជឿលើពាក្យចចាមអារ៉ាម ហើយខ្ញុំមិនបានស្វែងរកទិដ្ឋភាពនៃសេចក្តីពិតដែលខ្ញុំគួរប្រកបគ្នា ដើម្បីដោះស្រាយសញ្ញាណពួកគេ ជួយឱ្យពួកគេអាចឈ្វេងយល់ពីពាក្យចចាមអារ៉ាមទាំងនោះ និងឈររឹងមាំលើផ្លូវពិតទេ។ ហើយក្នុងការបណ្ដុះបណ្ដាលមនុស្ស ខ្ញុំមិនបានស្វែងរកគោលការណ៍ ឬមានការយល់ដឹងច្បាស់អំពីកាលៈទេសៈជាក់ស្ដែងរបស់ពួកគេទេ តែខ្ញុំគ្រាន់តែធ្វើទាំងងងឹតងងល់ប៉ុណ្ណោះ។ ជាលទ្ធផល ខ្ញុំមិនបានសម្រេចអ្វីនៅក្នុងទិដ្ឋភាពនោះឡើយ។ នៅក្នុងការស្រោចស្រពអ្នកជឿថ្មី ខ្ញុំមិនបានគិតទុកជាមុនអំពីទិដ្ឋភាពនៃសេចក្តីពិតអ្វីដែលខ្ញុំអាចប្រកបគ្នា ដើម្បីដោះស្រាយបញ្ហារបស់ពួកគេទេ ដូច្នេះ ខ្ញុំក៏មិនទទួលបានលទ្ធផលជាក់ស្ដែងដែរ។ ទោះបីពីសម្បកក្រៅ ខ្ញុំហាក់ខំប្រឹងធ្វើការក៏ដោយ ក៏ខ្ញុំមិនបានយកចិត្តទុកដាក់ និងមិនបូកសរុបបញ្ហាក្នុងការងារឱ្យបានទាន់ពេលដែរ ដែលនាំឱ្យខ្ញុំមិនសម្រេចបានអ្វីឡើយ។ ហើយខ្ញុំមិនត្រឹមតែមិនឆ្លុះបញ្ចាំង និងមិនយល់ពីខ្លួនឯងប៉ុណ្ណោះទេ តែខ្ញុំក៏មិនបានស្វែងរកសេចក្តីពិតដែលខ្ញុំគួរចូលទៅក្នុងដែរ។ ការឆ្លើយតបដំបូងរបស់ខ្ញុំ គឺដាក់ការទទួលខុសត្រូវទៅលើព្រះ ដោយស្មានថា ទ្រង់មានបំណងចង់លាតត្រដាងខ្ញុំ ធ្វើឱ្យខ្ញុំអាម៉ាស់មុខ។ ខ្ញុំតែងតែរអ៊ូ និងមិនចង់ជួបបរាជ័យ និងឧបសគ្គទេ តែគ្រាន់តែចង់បានស្រួល ចង់ឱ្យគ្រប់យ៉ាងទៅយ៉ាងរលូនប៉ុណ្ណោះ។ សូម្បីតែការលំបាកដ៏តូចបំផុត ក៏ខ្ញុំបានយល់ច្រឡំ និងបន្ទោសព្រះដែរ។ តើខ្ញុំអាចដកពិសោធន៍កិច្ចការរបស់ព្រះ និងបំពេញភារកិច្ចខ្ញុំឱ្យបានល្អម្ដេចកើតទៅ? ខ្ញុំពិតជាគ្មានហេតុផលមែន។ ភាវៈដែលព្រះបង្កើតមក មិនគួរប្រព្រឹត្តបែបនេះទេ។ ពេលដឹងបែបនេះ ខ្ញុំមានអារម្មណ៍សោកស្ដាយជាខ្លាំង រួចអធិស្ឋានទៅព្រះថា៖ «ព្រះជាម្ចាស់អើយ ទ្រង់បានរៀបចំស្ថានភាពនេះឡើង ដើម្បីបណ្ដុះបណ្ដាលខ្ញុំ ឱ្យខ្ញុំរីកចម្រើនក្នុងជីវិត តែខ្ញុំម្ចាស់មិនយល់ពីព្រះទ័យទ្រង់។ ខ្ញុំម្ចាស់យល់ច្រឡំចំពោះទ្រង់។ ខ្ញុំម្ចាស់ពិតជាបះបោរមែន។ សូមជួយណែនាំខ្ញុំម្ចាស់ឱ្យយល់ពីនិស្ស័យពុករលួយរបស់ខ្ញុំម្ចាស់ផង»។ ក្រោយមក ខ្ញុំបានអានអត្ថបទព្រះបន្ទូលព្រះដ៏មានគ្រប់ព្រះចេស្ដា ដែលបានជួយខ្ញុំឱ្យយល់ពីខ្លួនឯង។ ព្រះជាម្ចាស់មានបន្ទូលថា៖ «យើងសព្វព្រះហឫទ័យចំពោះអស់អ្នកដែលមិនសង្ស័យលើអ្នកដទៃ ហើយយើងចូលចិត្តអស់អ្នកដែលសុខចិត្តទទួលយកសេចក្តីពិត ព្រោះយើងបង្ហាញការយកព្រះទ័យទុកដាក់យ៉ាងខ្លាំងចំពោះមនុស្សទាំងពីរប្រភេទនេះ ដ្បិតពួកគេជាមនុស្សស្មោះត្រង់នៅក្នុងព្រះនេត្ររបស់យើង។ ប្រសិនបើអ្នកមានគំនិតបោកប្រាស់គេ នោះអ្នកនឹងមានការប្រុងប្រយ័ត្នខ្លួន ហើយមានការសង្ស័យចំពោះមនុស្សគ្រប់គ្នា និងគ្រប់បញ្ហា ហេតុនេះហើយ សេចក្ដីជំនឿរបស់អ្នកចំពោះយើង នឹងកើតឡើងពីមូលដ្ឋានគ្រឹះនៃការសង្ស័យ។ យើងមិនអាចទទួលស្គាល់សេចក្ដីជំនឿបែបនេះបានទេ។ ដោយសារគ្មានសេចក្ដីជំនឿពិតប្រាកដ នោះអ្នកនឹងកាន់តែមិនមានក្តីស្រឡាញ់ពិតប្រាកដ។ ហើយប្រសិនបើអ្នកអាចមានមន្ទិលសង្ស័យចំពោះព្រះជាម្ចាស់ និងទាយពីព្រះម្ចាស់តាមតែអំពើចិត្តរបស់អ្នក នោះអ្នកគឺជាជនបោកប្រាស់ខ្លាំងជាងគេបំផុត មិនចាំបាច់បកស្រាយអ្វីទេ។ អ្នកទាយថា ព្រះជាម្ចាស់អាចដូចជាមនុស្សបែបនេះថា៖ មានអំពើបាបដែលមិនអាចលើកលែងឱ្យបាន មានចរិតថោកទាប គ្មានភាពយុត្តិធម៌ និងហេតុផល គ្មានញាណដឹងពីសេចក្ដីយុត្តិធម៌ តែងតែមានកលល្បិចកាចសាហាវ ជាមនុស្សលាក់ពុត និងខូច សព្វហប្ញទ័យនឹងអំពើអាក្រក់ និងអំពើខ្មៅងងឹត ជាដើម ។ល។ តើហេតុផលដែលមនុស្សមានគំនិតបែបនេះ មិនមែនដោយសារតែពួកគេមិនបានយល់ដឹងអ្វីទាល់តែសោះពីព្រះជាម្ចាស់ឬ? សេចក្ដីជំនឿបែបនេះ គឺគ្មានអ្វីក្រៅពីអំពើបាបនោះទេ! មានមនុស្សខ្លះទៀតថែមទាំងជឿថា អ្នកដែលអាចផ្គាប់ចិត្តយើងបាន គឺជាអ្នកដែលចេះបញ្ជោរ និងចេះលុតក្រាប ហើយថាអ្នកដែលគ្មានជំនាញបែបនេះ នឹងមិនត្រូវបានស្វាគមន៍មកកាន់ដំណាក់របស់ព្រះជាម្ចាស់នោះទេ ហើយក៏នឹងបាត់បង់កន្លែងរបស់ខ្លួននៅទីនោះដែរ។ តើនេះជាចំណេះដឹងតែមួយគត់ ដែលអ្នករាល់គ្នាទទួលបានក្នុងរយៈពេលច្រើនឆ្នាំមកនេះឬ? តើនេះជាអ្វីដែលអ្នករាល់គ្នាបានទទួលឬ? ហើយការយល់ខុសរបស់អ្នករាល់គ្នាចំពោះយើងមិនបានឈប់ត្រឹងហ្នឹងនោះទេ ព្រោះថា អាក្រក់ជាងនេះទៀតនោះ គឺអ្នករាល់គ្នាបានប្រមាថព្រះវិញ្ញាណរបស់ព្រះជាម្ចាស់ និងនិយាយអាក្រក់ពីស្ថានសួគ៌។ ដូច្នេះហើយបានជាយើងនិយាយថា សេចក្ដីជំនឿរបស់អ្នករាល់គ្នាបែបនេះ បានត្រឹមតែធ្វើឱ្យអ្នករាល់គ្នាឃ្លាតកាន់តែឆ្ងាយពីយើង និងកាន់តែប្រឆាំងនឹងយើងខ្លាំងថែមទៀតប៉ុណ្ណោះ» («វិធីស្គាល់ព្រះជាម្ចាស់ដែលគង់នៅលើផែនដីដោយពិតប្រាកដ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ចំពោះការបើកសម្ដែងនៃបន្ទូលព្រះនេះ ធ្វើឱ្យខ្ញុំអាម៉ាស់ណាស់។ ខ្ញុំបានសង្ស័យព្រះ និងយល់ច្រឡំចំពោះទ្រង់ ពេលខ្ញុំជួបបរាជ័យ និងឧបសគ្គនានា ដោយគិតថា ទ្រង់មិនបានយកព្រះទ័យទុកដាក់ចំពោះមនុស្សទេ។ ខ្ញុំគិតថា ពេលព្រះចង់ប្រើនរណាម្នាក់ ទ្រង់នឹងឱ្យគេទទួលព្រះគុណទ្រង់ បើមិនដូច្នោះទេ ទ្រង់នឹងផាត់គេចេញ បោះបង់ និងមិនអើពើចំពោះគេឡើយ។ ខ្ញុំមិនទុកចិត្ត និងសង្ស័យព្រះ ផ្អែកតាមចិត្តសាស្ត្ររបស់មនុស្សទុច្ចរិត។ ខ្ញុំពិតជាវៀចវេរមែន! ខ្ញុំមិនបានជឿព្រះយូរទេ ខ្ញុំយល់សេចក្តីពិតតិចតួច ហើយខ្ញុំមានកំហុសឆ្គងជាច្រើន តែបងប្អុនប្រុសស្រីនៅតែជ្រើសរើសខ្ញុំធ្វើជាអ្នកដឹកនាំ ដោយផ្ដល់ឱ្យខ្ញុំមានឱកាសអនុវត្ត ដើម្បីឱ្យខ្ញុំអាចរៀនសេចក្តីពិតកាន់តែឆាប់ និងចូលទៅក្នុងតថភាពនៃសេចក្តីពិត។ ទោះបីជាការមិនយកចិត្តទុកដាក់គ្រប់គ្រាន់ក្នុងភារកិច្ច ពេលខ្លះមិនសម្រេចបានកិច្ចការជាច្រើនក៏ដោយ ក៏ពួកជំនុំមិនបានបណ្ដេញខ្ញុំចេញដែរ។ អ្នកផ្សេងទៀតនៅតែជួយលើកទឹកចិត្តខ្ញុំ ព្រមទាំងប្រកបគ្នាជាមួយខ្ញុំអំពីបន្ទូលព្រះ ជួយណែនាំខ្ញុំឱ្យយល់ពីព្រះទ័យព្រះ និងដឹងពីសេចក្តីពុករលួយ និងចំណុចខ្វះខាតរបស់ខ្ញុំដែរ។ គ្រប់យ៉ាងដែលព្រះកំពុងធ្វើសម្រាប់ខ្ញុំ គឺជាការបណ្ដុះបណ្ដាល និងសង្រ្គោះខ្ញុំដោយពិតប្រាកដ។ ព្រះអង្គសប្បុរស និងគួរឱ្យស្រឡាញ់ណាស់! តែខ្ញុំបានប្រឆាំងទាស់នឹងព្រះ សង្ស័យចំពោះទ្រង់។ តើនេះជាការមានជំនឿពិតលើព្រះម្ដេចកើតទៅ? សាតាំងបានបំពុលខ្ញុំយ៉ាងខ្លាំង ខ្ញុំតែងតែធ្វើតាមការកុហករបស់សាតាំង ដូចជា «កុំទុកចិត្តអ្នកណាឡើយ ព្រោះថាសូម្បីតែស្រមោលឯងក៏នឹងចាកចោលឯងក្នុងពេលងងឹតដែរ» និង «ឯងមិនអាចព្យាបាទគេទេ តែអ្នកត្រូវការពារខ្លួនជានិច្ច»។ ខ្ញុំបានការពារខ្លួនទល់នឹងមនុស្សគ្រប់រូប សូម្បីតែជាមួយព្រះ។ ការនេះបង្ហាញឱ្យខ្ញុំឃើញថា និស្ស័យវៀចវេររបស់ខ្ញុំ ពិតជាធ្ងន់ធ្ងរណាស់ ហើយវាជាប្រភពទាំងស្រុងដែលនាំឱ្យខ្ញុំសង្ស័យ និងយល់ច្រឡំចំពោះព្រះ។ ដោយប្រឈមនឹងការលំបាក ខ្ញុំបានសង្ស័យ និងយល់ច្រឡំចំពោះព្រះ តែព្រះនៅតែជួយណែនាំខ្ញុំឱ្យយល់ពីសេចក្តីពិត ជួយឱ្យខ្ញុំឃើញពីបញ្ហារបស់ខ្ញុំដដែល។ ខ្ញុំអាចដឹងពីសេចក្តីស្រឡាញ់របស់ព្រះ និងសេចក្តីសង្រ្គោះដ៏ពិតរបស់ទ្រង់សម្រាប់ខ្ញុំ។ ខ្ញុំបានអធិស្ឋាននៅចំពោះព្រះ និងត្រៀមខ្លួនប្រែចិត្តចំពោះទ្រង់ ហើយឈប់រស់នៅតាមនិស្ស័យវៀចវេររបស់ខ្ញុំ ឈប់សង្ស័យ និងយល់ច្រឡំចំពោះព្រះតទៅទៀត។

ក្រោយមក ខ្ញុំបានអានអត្ថបទនេះចេញពីបន្ទូលព្រះ៖ «ឥឡូវនេះ ទោះបីអ្នកអាចបំពេញភារកិច្ចរបស់អ្នកដោយស្ម័គ្រចិត្ត ហើយអាចធ្វើការពលី និងលះបង់ខ្លួនដោយស្មោះក៏ដោយ ប្រសិនបើអ្នកនៅតែមានការយល់ច្រឡំ ការស្មាន ការសង្ស័យ ឬការឈឺចាប់ចំពោះព្រះជាម្ចាស់ ឬសូម្បីតែការបះបោរ និងការទាស់ទទឹងនឹងទ្រង់ ឬប្រសិនបើអ្នកប្រើវិធីសាស្ត្រ និងបច្ចេកទេសផ្សេងៗ ដើម្បីទាស់ទទឹងនឹងទ្រង់ និងបដិសេធអធិបតេយ្យភាពរបស់ទ្រង់មកលើអ្នក ពោលគឺ ប្រសិនបើអ្នកមិនដោះស្រាយបញ្ហាទាំងនេះទេ នោះវានឹងពិបាកឱ្យសេចក្តីពិតធ្វើជាម្ចាស់នៃរូបអ្នក ហើយជីវិតអ្នកនឹងនឿយហត់មិនខាន។ ជារឿយៗ មនុស្សជួបការលំបាក និងរងទុក្ខក្នុងសភាពអវិជ្ជមានទាំងនេះ ធ្វើដូចពួកគេលិចលង់នៅក្នុងភក់ជ្រាំ តែងតែរស់នៅក្នុងចំណោមការពិត និងក្លែងក្លាយ ត្រូវ និងខុសអ៊ីចឹង។ តើពួកគេអាចឈ្វេងយល់ និងយល់ដឹងពីសេចក្តីពិតបានដោយរបៀបណា? ដើម្បីស្វែងរកសេចក្តីពិត ជាដំបូង គេត្រូវតែចុះចូលជាមុនសិន។ ក្រោយមក បន្ទាប់ពីមានបទពិសោធបានមួយរយៈ គេនឹងអាចទទួលបានការបំភ្លឺខ្លះ ហើយក្នុងពេលណាមួយ គេនឹងងាយយល់ពីសេចក្តីពិត។ ប្រសិនបើគេតែងតែព្យាយាមវែកញែកនូវអ្វីដែលត្រូវ និងអ្វីដែលខុស ហើយជាប់ជំពាក់នឹងអ្វីដែលត្រូវ និងអ្វីដែលខុស នោះពួកគេគ្មានផ្លូវឈ្វេងយល់ ឬយល់ដឹងពីសេចក្តីពិតឡើយ។ ចុះបើគេមិនអាចយល់ពីសេចក្តីពិត តើវានឹងបង្កើតបានអ្វីទៅ? ការមិនយល់ពីសេចក្តីពិត បង្កើតបានជាសញ្ញាណ និងការយល់ច្រឡំអំពីព្រះជាម្ចាស់ ដោយមានការយល់ច្រឡំនេះ វាងាយនឹងធ្វើឱ្យមានអារម្មណ៍ឈឺចាប់។ កាលណាមានអារម្មណ៍ឈឺចាប់ ពួកគេប្រែជាប្រឆាំង។ ការប្រឆាំងចំពោះព្រះជាម្ចាស់ គឺជាការទាស់ទទឹងនឹងទ្រង់ និងជាអំពើរំលងយ៉ាងធ្ងន់ធ្ងរ។ ហើយអំពើរំលងជាច្រើន ប្រែក្លាយជាសេចក្តីអាក្រក់ជាច្រើន ហើយពេលនោះ ជាលទ្ធផល គេគួរតែត្រូវបានដាក់ទោស។ នេះហើយជាបញ្ហាដែលកើតចេញពីការមិនយល់សេចក្តីពិតគ្រប់ពេលនោះ» («មានតែតាមរយៈការដេញតាមសេចក្ដីពិតប៉ុណ្ណោះ ទើបមនុស្សអាចដោះស្រាយសញ្ញាណ និងការយល់ខុសអំពីព្រះជាម្ចាស់បាន» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ដោយបានអានអត្ថបទនេះ ធ្វើឱ្យខ្ញុំខ្លាចអំពីអ្វីដែលបានកើតឡើង។ បើខ្ញុំបន្តរស់នៅក្នុងសភាពអវិជ្ជមាន មិនស្វែងរកសេចក្តីពិត មិនបើកចំហប្រាប់បងប្អូនប្រុសស្រីទេ ខ្ញុំនឹងបន្តរស់នៅតាមនិស្ស័យវៀចវេរ ដោយយល់ច្រឡំចំពោះព្រះមិនខាន។ ពេលនោះ ខ្ញុំងាយនឹងស្ដីបន្ទោសព្រះ និងទាស់ទទឹងនឹងទ្រង់ រួចបង្កើតជាអំពើរំលង។ ខ្ញុំអាចថែមទាំងធ្វើអាក្រក់ និងប្រឆាំងនឹងព្រះទៀតផង។ ពិតជាគ្រោះថ្នាក់ណាស់! ក្នុងពេលនោះ ខ្ញុំបានយល់ច្រឡំ និងសង្ស័យព្រះ សភាពអវិជ្ជមានរបស់ខ្ញុំ បានគ្រប់គ្រងខ្ញុំ។ ខ្ញុំតែងតែបារម្ភពីការត្រូវគេលាតត្រដាង និងផាត់ចោល។ ខ្ញុំគ្មានសេរីភាពសោះឡើយ។ ខ្ញុំពិតជានឿយហត់ខ្លាំងណាស់។ នៅក្នុងភារកិច្ច ខ្ញុំគ្រាន់តែខំធ្វើការ និងបញ្ចប់កិច្ចការប៉ុណ្ណោះ។ ពេលមានបញ្ហាកើតឡើង ខ្ញុំមិនអាចធ្វើអ្វីក្រៅពីយល់ច្រឡំចំពោះព្រះ និងចង់លាឈប់ប៉ុណ្ណោះ។ ព្រោះតែបន្ទូលព្រះបានណែនាំខ្ញុំ ទើបខ្ញុំបើកចិត្តប្រាប់អ្នកដទៃ ស្វែងរកសេចក្តីពិត និងរៀនពីនិស្ស័យពុករលួយរបស់ខ្ញុំ។ បើមិនដូច្នោះទេ ខ្ញុំនឹងបន្តយល់ច្រឡំចំពោះព្រះ ហើយសម្រេចចិត្តបោះបង់ចោលភារកិច្ចខ្ញុំមិនខាន។ ផលវិបាកនៃទង្វើនេះ ពិតជាគួរឱ្យខ្លាចណាស់។

ក្រោយមក ខ្ញុំបានអានអត្ថបទព្រះបន្ទូលមួយទៀត ដែលផ្ដល់ឱ្យខ្ញុំនូវផ្លូវអនុវត្តន៍ ពេលខ្ញុំជួបបញ្ហានៅក្នុងកិច្ចការពួកជំនុំ។ ព្រះជាម្ចាស់មានបន្ទូលថា៖ «ទាក់ទងនឹងបញ្ហាដែលកើតឡើងនៅក្នុងពួកជំនុំ ចូរកុំមានការពិបាកចិត្តខ្លាំងពេកឡើយ។ នៅក្នុងដំណើរនៃការកសាងពួកជំនុំ កំហុសតែងតែកើតមានដោយចៀសមិនផុតទេ ប៉ុន្តែចូរកុំតក់ស្លុតឡើយនៅពេលដែលអ្នកជួបជាមួយបញ្ហានោះ។ ផ្ទុយទៅវិញ ចូរនឹងធឹង និងរក្សាចិត្តស្ងប់។ តើខ្ញុំមិនបានប្រាប់អ្នករាល់គ្នារួចហើយទេឬអី? ចូរចូលមកចំពោះខ្ញុំ និងអធិស្ឋានឱ្យបានញឹកញាប់ នោះខ្ញុំនឹងបង្ហាញអ្នកច្បាស់ៗអំពីបំណងព្រះហឫទ័យរបស់ខ្ញុំមិនខាន» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៤១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈបន្ទូលព្រះ ខ្ញុំរៀនបានថា ការជួបបញ្ហាផ្សេងៗនៅក្នុងកិច្ចការពួកជំនុំ គឺជារឿងចៀសមិនផុតឡើយ។ វាជារឿងធម្មតាទេ ហើយព្រះអនុញ្ញាតឱ្យរឿងនេះកើតឡើង។ ពេលយើងជួបការលំបាក ឱ្យតែយើងអធិស្ឋាន និងពឹងអាងលើព្រះដោយចិត្តស្មោះ នោះទ្រង់នឹងណែនាំយើងទៅមុខមិនខាន។ អ្នកជឿថ្មីខ្លះដែលទើបតែទទួលយកកិច្ចការរបស់ព្រះនៃគ្រាចុងក្រោយ មិនយល់ទាំងស្រុងអំពីសេចក្តីពិតនៃនិមិត្តទេ ហើយនៅតែជឿតាមពាក្យចចាមអារ៉ាមដដែល។ ខ្ញុំត្រូវតែពឹងអាងលើព្រះថែមទៀត និងប្រើបន្ទូលទ្រង់ ដើម្បីលាតត្រដាងពីកលល្បិចរបស់សាតាំង និងជួយឱ្យអ្នកជឿថ្មីចាក់ឫសនៅលើផ្លូវពិត។ បន្ទាប់ពីយល់ពីព្រះទ័យព្រះ រួចត្រលប់ទៅធ្វើកិច្ចការពួកជំនុំវិញ ខ្ញុំបានសង្ខេបកំហុស និងបញ្ហាដែលកើតមានក្នុងការងារមុនរបស់យើង រួចបំពាក់បំប៉នខ្លួនដោយសេចក្តីពិតដែលទាក់ទងនឹងបញ្ហា ដែលពួកអ្នកជឿថ្មីកំពុងតែជួប ក្រោយមក ជួយដោះស្រាយពួកគេ តាមរយៈការប្រកបគ្នា។ ចំពោះការបណ្ដុះបណ្ដាលមនុស្សវិញ ដំបូង ខ្ញុំស្វែងរកគោលការណ៍ និងអធិស្ឋានដោយចេញពីចិត្ត ក្រោយមក នៅក្នុងការជួបជុំ ខ្ញុំសង្កេតមើលថានរណាដែលស័ក្ដិសមទទួលការបណ្ដុះបណ្ដាលដោយស្របតាមគោលការណ៍។ ការជ្រើសរើសមនុស្សបែបនេះ មានលក្ខណៈជាក់លាក់ជាង។ ពេលខ្លះ ខ្ញុំនៅតែជួបបរាជ័យ និងការលំបាកក្នុងភារកិច្ចដដែល តែឥឡូវ ខ្ញុំមើលទៅកាន់បញ្ហាទាំងនេះចេញពីទស្សនៈខុសពីមុន។ ខ្ញុំសួរខ្លួនឯងថា៖ តើព្រះចង់ឱ្យខ្ញុំរៀនមេរៀនអ្វីខ្លះចេញពីស្ថានភាពនេះ? ខ្ញុំត្រូវតែអធិស្ឋាន អានបន្ទូលព្រះ និងស្វែងរកផ្លូវអនុវត្តន៍ ហើយខ្ញុំបានរៀនពីរបៀបសុំជំនួយពីបងប្អូនប្រុសស្រីផ្សេងទៀត។ អ្នកផ្សេងទៀតលើកឡើងពីបញ្ហានៅក្នុងភារកិច្ចខ្ញុំ ហើយខ្ញុំអាចមើលឃើញកំហុស និងចំណុចខ្វះខាតរបស់ខ្ញុំ។ ខ្ញុំលែងជឿថា ព្រះកំពុងព្យាយាមធ្វើឱ្យខ្ញុំអាម៉ាស់មុខទៀតហើយ។ ផ្ទុយទៅវិញ ខ្ញុំយល់ថា វាជាឱកាសមួយ ដើម្បីឆ្លុះបញ្ចាំងពីខ្លួនឯង ស្គាល់ខ្លួនឯង និងដេញតាមការរីកចម្រើនក្នុងជីវិត។ ម្ដងនោះ បងស្រីម្នាក់ប្រាប់ខ្ញុំថា៖ «បងឃើញថា ប្អូនចេះអត់ធ្មត់ជាងមុន ពេលស្រោចស្រពអ្នកជឿថ្មី ហើយពេលប្អូនជួបបញ្ហា ប្អូនចេះស្វែងរកព្រះទ័យព្រះច្រើនជាងមុន»។ ពេលឮបែបនេះ ធ្វើឱ្យខ្ញុំរំភើបចិត្តណាស់។ ទោះបីវាគ្រាន់តែជាការផ្លាស់ប្ដូរតូចមួយរបស់ខ្ញុំក៏ដោយ ក៏ខ្ញុំមានបទពិសោធពិតជាក់ស្ដែងដែរថា ព្រះពិតជាមានសេចក្តីស្រឡាញ់ និងសេចក្តីសង្រ្គោះសម្រាប់មនុស្សពិតប្រាកដមែន។ ព្រះតែងតែជួយណែនាំខ្ញុំ ដឹកនាំខ្ញុំជានិច្ច។ ទ្រង់គង់នៅក្បែរខ្ញុំ។ ខ្ញុំតាំងចិត្តកាន់តែខ្លាំងក្នុងការបំពេញភារកិច្ច និងផ្គាប់ព្រះទ័យព្រះ។


៩៦. ការឆ្លុះបញ្ចាំងពីការមិនបណ្ដេញអ្នកដឹកនាំក្លែងក្លាយចេញភ្លាមៗ

ក្នុងខែសីហា ឆ្នាំ២០២១ គេបានជ្រើសតាំងខ្ញុំឱ្យធ្វើជាគ្រូជំនួយផ្នែកស្រោចស្រព។ កាលនោះ ខ្ញុំស្រោចស្រពអ្នកជឿថ្មីផង និងផ្សាយដំណឹងល្អផង។ ដោយសារខ្ញុំខ្វះបទពិសោធផ្សាយដំណឹងល្អ ការងារផ្សាយដំណឹងល្អខ្ញុំមិនសូវទទួលបានលទ្ធផលល្អទេ។ ថ្ងៃមួយ អ្នកដឹកនាំរៀបចំឱ្យបងស្រី ចេនីន មកធ្វើជាដៃគូនឹងខ្ញុំ ដើម្បីតាមដានការងារផ្សាយដំណឹងល្អ។ បងស្រី ចេនីន ក្ដាប់បានពីបញ្ហាដែលអ្នករាល់គ្នាកំពុងមានក្នុងការផ្សាយដំណឹងល្អនោះបានយ៉ាងឆាប់ រួចក៏ប្រមូលបងប្អូនប្រុសស្រីជួបជុំគ្នាដើម្បីប្រកបគ្នា និងពិនិត្យបញ្ហានោះឡើងវិញ បន្ទាប់មក គាត់បានចែករំលែកបទពិសោធ និងវិធីសាស្រ្តជោគជ័យខ្លះ។ បន្តិចម្ដងៗ បងប្អូនក៏មានសេចក្ដីក្លៀវក្លាកាន់តែខ្លាំងក្នុងការផ្សាយដំណឹងល្អ ហើយពួកគាត់ក៏យល់ច្បាស់ពីគោលការណ៍ការងារ។ មិនយូរប៉ុន្មាន អ្នកភូមិជាង ២០ នាក់ ក៏បានទទួលយកកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយ ហើយមនុស្សជាច្រើន ក៏បានទទួលយកកិច្ចការនេះនៅកន្លែងផ្សេងទៀតផងដែរ។ ក្រោយមក យើងក៏បានបង្កើតក្រុមជំនុំថ្មីមួយទៀត។ ខ្ញុំគិតថា បងចេនីនបានជឿព្រះយូរហើយ គាត់មានគុណសម្បត្តិល្អ និងមានសមត្ថភាពបំពេញការងារ។ តាំងពីគាត់មកដល់ ការងារផ្សាយដំណឹងល្អមានការរីកចម្រើនគួរសម។ ខ្ញុំពិតជាកោតសរសើរគាត់ណាស់។ ខ្ញុំគិតថា គាត់ជាអ្នកធ្វើការមានសមត្ថភាព ហើយគាត់ដេញតាមសេចក្ដីពិត។ គាត់ក៏គិតល្អៗមកលើខ្ញុំដែរ។ គាត់ថា ខ្ញុំមានទំនួលខុសត្រូវ និងរែកពុនបន្ទុកការងារ ហើយបាននិយាយពីគុណសម្បត្តិល្អៗ និងពីសមត្ថភាពខ្ញុំ នៅចំពោះមុខអ្នកដទៃ។ ខ្ញុំពិតជាភ្ញាក់ផ្អើលណាស់ ពេលឮគាត់និយាយបែបនេះ។ គាត់បែរជាគិតឱ្យតម្លៃខ្ញុំខ្ពស់បែបនេះ ហើយមើលទៅ ខ្ញុំមានតម្លៃនៅក្នុងចិត្តគាត់។ ខ្ញុំសប្បាយចិត្តខ្លាំងណាស់។ ក្រោយមក ខ្ញុំត្រូវគេជ្រើសតាំងជាអ្នកដឹកនាំ ហើយខ្ញុំនៅតែចាប់ដៃគូជាមួយបងចេនីនក្នុងភារកិច្ចខ្ញុំដដែល។

ក្នុងខែមិថុនា ឆ្នាំ២០២២ ខ្ញុំបានក្លាយជាគ្រូអធិប្បាយ ហើយបងចេនីនត្រូវបានជ្រើសតាំងជាអ្នកដឹកនាំ ហើយខ្ញុំរ៉ាប់រងការងារគាត់។ ប៉ុន្តែការងារផ្សាយដំណឹងល្អរបស់បងចេនីនមិនសូវរីកចម្រើនទៅមុខទេ ហើយខ្ញុំក៏មិនដឹងមូលហេតុដែរ។ ខ្ញុំមិនបានផ្ដោតលើការបណ្ដុះអ្នកជឿថ្មី មិនបានជួបជុំគ្នាជាមួយអ្នកធ្វើការផ្នែកដំណឹងល្អ ក៏មិនបានប្រកបគ្នា ឬដោះស្រាយសភាព ឬការលំបាកដែលអ្នកដទៃកំពុងមានដែរ។ ពេលឃើញបញ្ហាទាំងនេះ ខ្ញុំព្រួយចិត្តខ្លាំងណាស់ រួចខ្ញុំក៏បានផ្ញើសារទៅគាត់ ដើម្បីចង់ដឹងពីការងារគាត់ គាត់ឃើញសារនោះហើយ តែគាត់មិនបានតបវិញទេ។ ខ្ញុំគិតថា៖ «គាត់ជាអ្នកដឹកនាំម្នាក់ដែរ ម៉េចក៏គ្មានទំនួលខុសត្រូវលើការងារពួកជំនុំបែបនេះ?» ខ្ញុំខឹងខ្លាំងណាស់។ ខ្ញុំពិតជាចង់លាតត្រដាងពីបញ្ហាគាត់ និងដោះស្រាយជាមួយគាត់ដែលគ្មានទំនួលខុសត្រូវ និងមិនរែកពុនបន្ទុកភារកិច្ចខ្លួន។ តែខ្ញុំគិតថា យើងធ្លាប់សហការគ្នាល្អកាលពីមុន ហើយគាត់ក៏គិតល្អមកលើខ្ញុំដែរ។ ចុះចំណែកការគិតល្អរបស់គាត់មកលើខ្ញុំ និងសម្ដីដែលគាត់ថា ខ្ញុំជាអ្នកដឹកនាំល្អនោះ? បើខ្ញុំលាតត្រដាងគាត់ តើការគិតល្អរបស់គាត់មកលើខ្ញុំ នឹងរលាយបាត់អស់ដែរទេ? ខ្ញុំយល់ថា ដើម្បីការពារទំនាក់ទំនងពួកយើង យកល្អនៅស្ងៀមវិញ។ ពេលខ្ញុំគិតបែបនេះ ខ្ញុំក៏សម្រេចចិត្តមិននិយាយអ្វីទាំងអស់។ ខ្ញុំគ្រាន់តែផ្ញើសារពីការទទួលខុសត្រូវរបស់អ្នកដឹកនាំ និងអ្នកធ្វើការឱ្យគាត់អាន និងប្រាប់គាត់ពីទំហំនៃការទទួលខុសត្រូវ និងទំហំការងារដែលគាត់ត្រូវធ្វើ ដើម្បីឱ្យគាត់មានស្មារតីទទួលខុសត្រូវ។ ខ្ញុំយល់ថា ខ្ញុំប្រាប់គាត់ច្បាស់លាស់អស់ហើយ បន្ទាប់ទៀត គាត់គួរតែដឹងថាត្រូវធ្វើយ៉ាងម៉េចហើយ ហើយការងារផ្សាយដំណឹងល្អគាត់ ក៏គួរតែមានសន្ទុះវិញ បន្តិចម្ដងៗដែរ។ ប៉ុន្តែបានមួយរយៈហើយ គាត់នៅមិនរែកពុនបន្ទុក ហើយការងារគាត់នៅតែមិនឃើញមានលទ្ធផលអ្វីដដែល។ រឿងនេះពិតជាធ្វើឱ្យខ្ញុំមិនសប្បាយចិត្តសោះ។ កន្លងមក គាត់មិនដែលបែបនេះទេ ម៉េចក៏ឥឡូវ គាត់ទៅជាបែបនេះវិញ? ខ្ញុំពិតជាចង់លួសកាត់ និងដោះស្រាយជាមួយគាត់ណាស់។ ប៉ុន្តែពេលនោះ ខ្ញុំគិតថា៖ «គាត់តែងនិយាយថា ខ្ញុំរែកពុនបន្ទុកការងារពួកជំនុំច្រើន ថាខ្ញុំមានក្ដីអំណត់ និងចិត្តក្ដួលអាណិតច្រើន។ បើខ្ញុំលាតត្រដាងពីបញ្ហាគាត់ ការគិតល្អរបស់គាត់មកលើខ្ញុំ នឹងរលាយបាត់មិនខាន»។ ពេលនោះ ខ្ញុំគ្រាន់តែនិយាយពាក្យលួងចិត្តគាត់ និងលើកទឹកចិត្តគាត់ឱ្យរកពេលបន្ថែមដើម្បីជួបជុំ និងតាមដានការងារពួកជំនុំ។ នៅពេលបងចេនីនឮបែបនេះ គាត់ថា គាត់ត្រូវតែកែប្រែអាកប្បកិរិយាគាត់ចំពោះភារកិច្ចហើយ និងបង្ហាញថា គាត់ចង់ធ្វើការងារឱ្យបានល្អទៅថ្ងៃអនាគត។ ខ្ញុំសប្បាយចិត្តណាស់ និងគិតថា៖ «ម្ដងនេះ បងចេនីន ច្បាស់ជាបំពេញភារកិច្ចគាត់បានល្អមិនខាន។ បើមានគាត់ដឹកនាំអ្នកធ្វើការផ្នែកផ្សាយដំណឹងល្អ លទ្ធផលច្បាស់ជាមានសន្ទុះហើយ»។ មិនយូរប៉ុន្មាន ប្អូនស្រីដៃគូខ្ញុំម្នាក់ បានប្រាប់ខ្ញុំថា៖ «ជាអ្នកដឹកនាំ តែបងចេនីនមិនបានតាមដានការងារ ឬបណ្ដុះបងប្អូនទេ។ គាត់ជាអ្នកដឹកនាំតែឈ្មោះប៉ុណ្ណោះ មិនដែលធ្វើការងារជាក់ស្ដែងទេ។ គាត់ជាអ្នកដឹកនាក្លែងក្លាយ។ ខ្ញុំសូមស្នើឱ្យបណ្ដេញគាត់ចេញ និងជ្រើសតាំងអ្នកដឹកនាំថ្មី។ បែបនេះ ទើបការងារពួកជំនុំអាចមានសន្ទុះវិញបាន»។ ប្អូនស្រីម្នាក់ទៀតក៏បានប្រាប់ខ្ញុំថា ការដែលបងចេនីនមិនធ្វើការងារជាក់ស្ដែង បានធ្វើឱ្យការងារពួកជំនុំយឺតយ៉ាវរួចទៅហើយគួរតែបណ្ដេញគាត់ចេញឱ្យបានឆាប់។ តែខ្ញុំនៅតែគិតថា បងចេនីន មានសមត្ថភាព និងមានគុណសម្បត្តិល្អ ថាបើគាត់ផ្លាស់ប្ដូរសភាពគាត់វិញ នោះការងារដំណឹងល្អនឹងបានប្រសើរមិនខាន។ ដូច្នេះ ខ្ញុំពន្យារពេលបណ្ដេញគាត់។ ក្រោយមក ការបំពេញការងារបងចេនីនបន្តធ្លាក់ចុះទៀត ហើយអ្នកដទៃបន្តរាយការណ៍ថា គាត់នៅតែដូចមុនដដែល គាត់និយាយល្អតែមាត់ តែមិនបានធ្វើអ្វីសោះ។ មតិយោបល់បងប្អូនប្រុសស្រី ធ្វើឱ្យខ្ញុំពិបាកចិត្តណាស់ ហើយខ្ញុំយល់ថា ខ្ញុំស្គាល់គាត់មិនច្បាស់ទេ។ ដូច្នេះ ខ្ញុំបានអធិស្ឋានទៅព្រះ ទូលសូមទ្រង់ឱ្យណែនាំខ្ញុំឱ្យបានស្គាល់គាត់។

ក្រោយមក ខ្ញុំបានអានបន្ទូលព្រះ៖ «តើគេគួរតែវិនិច្ឆ័យដោយរបៀបណាថាតើអ្នកដឹកនាំម្នាក់កំពុងតែបំពេញទំនួលខុសត្រូវរបស់អ្នកដឹកនាំ និងអ្នកធ្វើការ ឬថាតើគេ ជាអ្នកដឹកនាំក្លែងក្លាយ? នៅកម្រិតមូលដ្ឋានបំផុត គេត្រូវពិនិត្យមើលថាតើម្នាក់នោះមានសមត្ថភាពធ្វើកិច្ចការពិតប្រាកដឬអត់ ត្រូវមើលថាតើគេមានគុណសម្បត្តិនេះឬអត់។ ក្រោយមក គេគួរតែពិនិត្យមើលថាតើគេមានបន្ទុកក្នុងការបំពេញកិច្ចការនេះឱ្យបានល្អឬអត់។ សូមបំភ្លេចចោលសម្ដីដ៏ផ្អែមពីរោះរបស់ពួកគេ បំភ្លេចចោលគោលលទ្ធិដែលពួកគេហាក់មានការយល់ដឹងច្រើន ហើយមិនថាពួកគេមានទេពកោសល្យ និងអំណោយទានច្រើនប៉ុនណា នៅពេលដោះស្រាយបញ្ហាខាងក្រៅទេ សូមបំភ្លេចចោលចុះ ដ្បិតរឿងទាំងនេះមិនសំខាន់ឡើយ។ អ្វីដែលសំខាន់បំផុតគឺថា គេអាចអនុវត្តតាមចំណុចជាមូលដ្ឋានបំផុតនៃកិច្ចការពួកជំនុំបានត្រឹមត្រូវឬអត់ ថាតើគេអាចដោះស្រាយបញ្ហា ដោយប្រើសេចក្តីពិត និងថាតើគេអាចដឹកនាំមនុស្សចូលទៅក្នុងតថភាពសេចក្តីពិតបានឬអត់។ នេះគឺជាកិច្ចការជាមូលដ្ឋាន និងសំខាន់បំផុត។ ប្រសិនបើគេគ្មានសមត្ថភាពធ្វើតាមចំណុចនៃកិច្ចការពិតប្រាកដទាំងនេះទេ នោះមិនថាគេមានគុណសម្បត្តិល្អប៉ុនណា គេមានទេពកោសល្យពូកែយ៉ាងណា ឬអាចស៊ូទ្រាំនឹងទុក្ខលំបាក និងលះបង់ជាច្រើនយ៉ាងណាក៏ដោយ ក៏គេនៅតែជាអ្នកដឹកនាំក្លែងក្លាយដដែលហ្នឹង។ មនុស្សមួយចំនួននិយាយថា 'កុំខ្វល់ឡើយ ដែលឥឡូវគេមិនអាចធ្វើកិច្ចការពិតប្រាកដណាមួយបាននោះ។ គេមានគុណសម្បត្តិល្អ ហើយគេមានសមត្ថភាព។ ប្រសិនបើបណ្ដុះបណ្ដាលគេមួយរយៈ នោះគេមុខជាអាចធ្វើកិច្ចការជាក់ស្ដែងបានមិនខាន។ ក្រៅពីនេះ គេមិនទាន់ធ្វើអ្វីមួយមិនល្អ ហើយពួកគេមិនទាន់ធ្វើអំពើអាក្រក់ បង្កការបង្អាក់ ឬការរំខានណាមួយនៅឡើយទេ។ ម្ដេចក៏អ្នកអាចនិយាយថា គេជាអ្នកដឹកនាំក្លែងក្លាយបានទៅ?' តើយើងអាចពន្យល់ចំណុចនេះដូចម្ដេចទៅ? មិនថាអ្នកមានទេពកោសល្យប៉ុនណា មិនថាអ្នកមានគុណសម្បត្តិ និងមានការអប់រំកម្រិតណា មិនថាអ្នកអាចប្រកាសពាក្យស្លោកបានច្រើនយ៉ាងណា ឬមិនថាអ្នកយល់ពីពាក្យពេចន៍ និងគោលលទ្ធិបានច្រើនបែបណាឡើយ ទោះបីជាអ្នករវល់ ឬនឿយហត់បែបណាក្នុងមួយថ្ងៃ ឬទោះបីអ្នកធ្វើដំណើរបានឆ្ងាយយ៉ាងណា ទោះបីជាអ្នកបានទៅសួរសុខទុក្ខពួកជំនុំបានច្រើនកន្លែង ឬអ្នកបានប្រថុយប្រថាន និងស៊ូទ្រាំរងទុក្ខបានច្រើនបែបណានោះទេ ពោលគឺរឿងទាំងអស់នេះមិនសំខាន់ឡើយ។ អ្វីដែលសំខាន់នោះគឺថាតើអ្នកកំពុងបំពេញកិច្ចការរបស់អ្នកដោយផ្អែកលើការរៀបចំចាត់ចែងកិច្ចការឬក៏អត់ ថាតើអ្នកកំពុងអនុវត្តតាមការរៀបចំចាត់ចែងទាំងនោះបានត្រឹមត្រូវឬក៏អត់។ ក្នុងអំឡុងពេលនៃការដឹកនាំរបស់អ្នក ថាតើអ្នកកំពុងចូលរួមក្នុងកិច្ចការជាក់លាក់នីមួយៗដែលអ្នកទទួលខុសត្រូវឬអត់ និងថាតើមានបញ្ហាជាក់លាក់ប៉ុន្មានដែលអ្នកបានដោះស្រាយយ៉ាងពិតប្រាកដ។ ថាតើមានមនុស្សប៉ុន្មាននាក់បានយល់ពីគោលការណ៍សេចក្ដីពិត ដោយសារតែការដឹកនាំ និងការណែនាំរបស់អ្នក ហើយថាតើកិច្ចការរបស់ពួកជំនុំបានរីកចម្រើន និងអភិវឌ្ឍបានខ្លាំងកម្រិតណា អ្វីដែលសំខាន់នោះគឺថាតើអ្នកសម្រេចបានលទ្ធផលទាំងនេះឬក៏អត់។ ទោះបីជាអ្នកជាប់ពាក់ព័ន្ធនឹងកិច្ចការជាក់លាក់អ្វីក៏ដោយ អ្វីដែលសំខាន់គឺថាតើអ្នកកំពុងតាមដាន និងដឹកនាំកិច្ចការជាប់ជាប្រចាំឬក៏អត់ ជាជាងធ្វើឫកធំ អស្ចារ្យ និងចាំតែចេញបញ្ជានោះ។ ក្រៅពីនេះ អ្វីដែលសំខាន់ផងដែរនោះគឺថាតើអ្នកមានការចូលទៅក្នុងជីវិតដែរឬអត់ ក្នុងពេលដែលអ្នកកំពុងបំពេញភារកិច្ចរបស់អ្នក ថាតើអ្នកអាចដោះស្រាយបញ្ហាស្របតាមគោលការណ៍បានដែរឬអត់ ថាតើអ្នកមានទីបន្ទាល់នៃការអនុវត្តសេចក្ដីពិតដែរឬអត់ ហើយថាតើអ្នកអាចចាត់ចែង និងដោះស្រាយបញ្ហាជាក់ស្ដែងដែលរាស្ដ្ររើសតាំងរបស់ព្រះជាម្ចាស់ប្រឈមមុខបានដែរឬអត់។ ចំណុចទាំងនេះ និងចំណុចស្រដៀងគ្នាផ្សេងទៀត សុទ្ធតែជាលក្ខណៈវិនិច្ឆ័យដើម្បីវាយតម្លៃថាតើអ្នកដឹកនាំ ឬអ្នកធ្វើការម្នាក់បានបំពេញទំនួលខុសត្រូវរបស់ខ្លួនឬក៏អត់» («ទំនួលខុសត្រូវរបស់អ្នកដឹកនាំ និងអ្នកធ្វើការ (៩)» នៃសៀវភៅ «ព្រះបន្ទូល» ភាគ៥ ទំនួលខុសត្រូវរបស់អ្នកដឹកនាំ និងអ្នកធ្វើការ)។ យើងមិនអាចវិនិច្ឆ័យថាតើអ្នកដឹកនាំនោះមានសមត្ថភាព ឬជាអ្នកដឹកនាំក្លែងក្លាយ ដោយគ្រាន់តែស្ដាប់ថាតើគេនិយាយល្អឬអត់ ឬដោយពិនិត្យគុណសម្បត្តិ សមត្ថភាព ឬចំនួននៃអំពើល្អរបស់ពួកគេបានឡើយ។ អ្វីដែលសំខាន់ គឺត្រូវមើលថាតើ ពួកគេធ្វើការងារជាក់ស្ដែងឬអត់ ថាពួកគេមានទំនួលខុសត្រូវឬអត់ និងថាតើពួកគេអាចបំពេញភារកិច្ចជាអ្នកដឹកនាំបានឬអត់។ បងចេនីនមានគុណសម្បត្តិ និងជាអ្នកធ្វើការដែលមានសមត្ថភាព ប៉ុន្តែគាត់គ្រាន់តែនិយាយសម្ដីល្អៗ រួចក៏មិនបានធ្វើអ្វីពិតប្រាកដ ឬធ្វើការងារត្រឹមត្រូវដែរ។ គាត់មិនបានបំពេញការងារដែលអ្នកដឹកនាំគួរបំពេញឡើយ។ មើលទៅ គាត់មិនដូចកំពុងធ្វើអ្វីមិនល្អ ឬធ្វើអាក្រក់ឡើយ ប៉ុន្តែក្នុងនាមជាអ្នកដឹកនាំ គាត់បានត្រឹមផ្ញើសារទៅគេ និងសូត្រពាក្យសុភាសិត។ គាត់មិនដែលពិនិត្យមើលបញ្ហា ឬតាមដានការងារពួកជំនុំឡើយ។ គាត់មិនដែលបណ្ដុះអ្នកជឿថ្មីដែលទើបចាប់ផ្ដើមបំពេញភារកិច្ចទេ។ នៅពេលអ្នកដទៃជួបបញ្ហាក្នុងការងារផ្សាយដំណឹងល្អ គាត់មិនបានប្រកបគ្នា ឬដោះស្រាយបញ្ហាឡើយ ហើយគាត់តែងធ្វេសប្រហែសក្នុងភារកិច្ច។ ខ្ញុំបានព្រមានគាត់ជាច្រើនដងក្នុងអំឡុងពេលនោះ ដើម្បីឱ្យគាត់កែប្រែអាកប្បកិរិយាគាត់ចំពោះភារកិច្ចខ្លួន ហើយខ្ញុំគិតថា គាត់នឹងផ្លាស់ប្ដូរ តែគាត់នៅបន្តធ្វើដូចមុន ហើយមិនដឹងទៅណា រកមិនឃើញ។ ការងារផ្សាយដំណឹងល្អ ត្រូវជាប់គាំង ហើយគម្រោងជាច្រើនក៏គ្មានលទ្ធផល។ គាត់មិនបានឆ្លុះបញ្ចាំងពីខ្លួនគាត់ទេ ហើយតែងរកលេសដោះសាផ្សេងៗជាមួយបងប្អូន។ តាមរយៈអាកប្បកិរិយាគាត់ចំពោះភារកិច្ចខ្លួន និងឥរិយាបថផ្សេងទៀត គឺច្បាស់ណាស់ថា គាត់គឺជាអ្នកដឹកនាំក្លែងក្លាយ ដែលមិនបំពេញការងារជាក់ស្ដែង ដូចព្រះបានបើកសម្ដែង ហើយគប្បីបណ្ដេញចេញឱ្យបានឆាប់។ ប៉ុន្តែខ្ញុំមិនបានយល់ ក៏មិនចេះបែងចែកមនុស្សតាមបន្ទូលព្រះដែរ។ ខ្ញុំមើលឃើញតែគំនិត គុណសម្បត្តិ និងសមត្ថភាពរបស់បងចេនីនប៉ុណ្ណោះ។ ខ្ញុំយល់ថា គាត់អាចធ្វើការងារបាន ប៉ុន្តែខ្ញុំមិនបានមើលថាគាត់កំពុងធ្វើកិច្ចការអ្វីឱ្យពិតប្រាកដ ឬថាគាត់បានលទ្ធផលអ្វីខ្លះនោះទេ។ ខ្ញុំនៅតែបន្តមានក្ដីសង្ឃឹមលើគាត់ដដែល។ ខ្ញុំសង្ឃឹមថា ការងារពួកជំនុំនឹងមានសន្ទុះដូចពីមុនវិញ ដូច្នេះ ខ្ញុំបន្តផ្ដល់ឱកាសឱ្យគាត់ថែមទៀត។ ខ្ញុំពិតជាល្ងង់ខ្លៅមែនទែន! ប្អូនស្រីជាដៃគូខ្ញុំបានឱ្យយោបល់ខ្ញុំអំពីបងចេនីន និងស្នើឱ្យខ្ញុំបណ្ដេញគាត់ចេញ តែខ្ញុំប្រកាន់តាមទស្សនៈខ្លួនឯង ដោយចង់ផ្ដល់ឱកាសឱ្យគាត់ និងគាំទ្រគាត់បន្តទៀត ដូច្នេះ ខ្ញុំមិនបានបណ្ដេញគាត់ចេញភ្លាមទេ ដោយធ្វើឱ្យប៉ះពាល់ដល់កិច្ចការពួកជំនុំយ៉ាងខ្លាំង។ ខ្ញុំយល់ថា ខ្ញុំមិនបានមើលការខុសត្រូវភារកិច្ចខ្ញុំឱ្យល្អទេ ដោយធ្វើឱ្យប៉ះពាល់ដល់ការងារពួកជំនុំ។ តើនេះមិនមែនជាឥរិយាបថអ្នកដឹកនាំក្លែងក្លាយទេឬអី? ខ្ញុំបានអធិស្ឋានទៅព្រះ ដោយទូលសូមទ្រង់ឱ្យណែនាំខ្ញុំឱ្យបានស្គាល់សេចក្ដីពុករលួយខ្លួនឯង។

ក្រោយមក ខ្ញុំបានអានអត្ថបទបន្ទូលព្រះមួយ។ «នៅពេលដែលមានរឿងអ្វីមួយកើតឡើងចំពោះអ្នក អ្នករស់នៅតាមទស្សនៈវិជ្ជាសម្រាប់ការរស់នៅក្នុងលោកីយ៍ ហើយមិនអនុវត្តសេចក្ដីពិតឡើយ ហើយអ្នកតែងតែខ្លាចធ្វើឱ្យអ្នកដទៃអាក់អន់ចិត្ត ប៉ុន្តែមិនខ្លាចប្រមាថព្រះជាម្ចាស់ទៅវិញ ហើយថែមទាំងអាចលះបង់ផលប្រយោជន៍របស់ដំណាក់របស់ព្រះជាម្ចាស់ ដើម្បីការពារទំនាក់ទំនងរបស់អ្នកជាមួយអ្នកដទៃទៀតផង។ តើការធ្វើបែបនេះមានផលវិបាកអ្វីខ្លះ? អ្នកនឹងបានការពារទំនាក់ទំនងរបស់អ្នកជាមួយអ្នកដទៃបានយ៉ាងល្អ ប៉ុន្តែអ្នកនឹងបានប្រមាថព្រះជាម្ចាស់ ហើយទ្រង់នឹងស្អប់ខ្ពើមនិងបដិសេធអ្នក ព្រមទាំងខ្ញាល់នឹងអ្នក។ បើថ្លឹងថ្លែងទៅ តើមួយណាធ្ងន់ធ្ងរជាង? ប្រសិនបើអ្នកមិនអាចទទួលអារម្មណ៍ដឹងពីរឿងនេះទេ នោះអ្នកពិតជាវង្វេងវង្វាន់ទាំងស្រុងហើយ វាបញ្ជាក់ថា អ្នកមិនយល់ពីសេចក្ដីពិតទាល់តែសោះ។ ប្រសិនបើអ្នកបន្តបែបនោះដោយមិនភ្ញាក់រលឹកសោះ នោះពិតជាមានគ្រោះថ្នាក់ខ្លាំងណាស់។ នៅទីបំផុត អ្នកនឹងមិនអាចទទួលបានសេចក្ដីពិតឡើយ ហើយអ្នកគឺជាអ្នកដែលត្រូវរងការខាតបង់។ ប្រសិនបើអ្នកមិនស្វែងរកសេចក្ដីពិតនៅក្នុងរឿងនេះទេ ហើយអ្នកបរាជ័យ តើអ្នកនឹងអាចស្វែងរកសេចក្ដីពិតនៅពេលអនាគតបានដែរឬទេ? ប្រសិនបើអ្នកនៅតែមិនអាចធ្វើបានទេ នោះវានឹងលែងជារឿងនៃការរងការខាតបង់ទៀតហើយ គឺនៅទីបំផុត អ្នកនឹងត្រូវបានជម្រុះចោល។ ប្រសិនបើអ្នកមានចេតនា និងទស្សនៈរបស់មនុស្សផ្គាប់ចិត្តគេ នោះនៅក្នុងគ្រប់បញ្ហាទាំងអស់ អ្នកនឹងមិនអនុវត្តសេចក្ដីពិត ឬប្រកាន់ខ្ជាប់គោលការណ៍ឡើយ ដូច្នេះហើយអ្នកនឹងបរាជ័យ និងដួលជានិច្ច។ ប្រសិនបើអ្នកមិនភ្ញាក់រឭក ហើយមិនដែលស្វែងរកសេចក្ដីពិតទេ នោះអ្នកជាប្រភេទមនុស្សដែលគ្មានជំនឿពិត ហើយអ្នកនឹងមិនទទួលបានសេចក្ដីពិត និងជីវិតឡើយ។ ដូច្នេះ តើអ្នកគួរធ្វើដូចម្ដេច? នៅពេលប្រឈមមុខនឹងរឿងបែបនេះ អ្នកត្រូវតែអធិដ្ឋានដល់ព្រះជាម្ចាស់ ហើយស្រែកអំពាវនាវដល់ទ្រង់ សូមឱ្យព្រះជាម្ចាស់សង្គ្រោះអ្នក ហើយប្រទានឱ្យអ្នកនូវសេចក្ដីជំនឿ និងកម្លាំង ធ្វើឱ្យអ្នកអាចប្រកាន់ខ្ជាប់នូវគោលការណ៍ ធ្វើអ្វីដែលអ្នកគួរធ្វើ ដោះស្រាយបញ្ហាស្របតាមគោលការណ៍ ប្រកាន់ខ្ជាប់ជំហររបស់ខ្លួន ការពារផលប្រយោជន៍នៃដំណាក់របស់ព្រះជាម្ចាស់ និងបង្ការកិច្ចការនៃដំណាក់របស់ព្រះជាម្ចាស់កុំឱ្យមានការខាតបង់។ ប្រសិនបើអ្នកអាចបះបោរប្រឆាំងនឹងផលប្រយោជន៍ផ្ទាល់ខ្លួនរបស់អ្នក មោទនភាពរបស់អ្នក និងទស្សនៈរបស់អ្នកជាមនុស្សផ្គាប់ចិត្តគេ ហើយប្រសិនបើអ្នកធ្វើអ្វីដែលអ្នកគួរធ្វើដោយចិត្តស្មោះត្រង់ និងមិនបែងចែក នោះអ្នកនឹងបានយកឈ្នះលើសាតាំង ហើយទទួលបានសេចក្ដីពិតក្នុងទិដ្ឋភាពនេះ។ ប្រសិនបើអ្នកនៅតែជំនះរស់នៅតាមទស្សនវិជ្ជារបស់សាតាំង ការពារទំនាក់ទំនងរបស់អ្នកជាមួយអ្នកដទៃ ហើយមិនដែលអនុវត្តសេចក្ដីពិត ហើយមិនហ៊ានប្រកាន់ខ្ជាប់នូវគោលការណ៍ទេ តើអ្នកនឹងអាចអនុវត្តសេចក្ដីពិតនៅក្នុងបញ្ហាផ្សេងទៀតបានដែរឬទេ? អ្នកនឹងនៅតែគ្មានជំនឿ ឬកម្លាំងដដែល។ ប្រសិនបើអ្នកមិនដែលស្វែងរក ឬទទួលយកសេចក្តីពិតបានទេ ពេលនោះ តើសេចក្តីជំនឿលើព្រះជាម្ចាស់បែបនេះ នឹងអនុញ្ញាតឱ្យអ្នកអាចទទួលបានសេចក្តីពិតដែរឬទេ? (គឺអត់ទេ។) ចុះប្រសិនបើអ្នកមិនអាចទទួលបានសេចក្តីពិតទេ តើអ្នកអាចបានសេចក្តីសង្រ្គោះដែរឬទេ? អ្នកមិនអាចឡើយ។ ប្រសិនបើអ្នករស់នៅតាមទស្សនវិជ្ជារបស់សាតាំងជានិច្ច ដោយគ្មានតថភាពនៃសេចក្តីពិតបន្តិចបន្តួចសោះ ពេលនោះ អ្នកពិតជាមិនអាចទទួលបានសេចក្ដីសង្រ្គោះឡើយ។ អ្នកគួរតែដឹងច្បាស់ថា ការទទួលបានសេចក្តីពិត គឺជាលក្ខខណ្ឌដ៏ចាំបាច់សម្រាប់សេចក្តីសង្រ្គោះ។ អីចឹង តើអ្នកត្រូវធ្វើដូចម្ដេចដើម្បីទទួលបានសេចក្តីពិត? ប្រសិនបើអ្នកអាចអនុវត្តសេចក្តីពិត បើអ្នកអាចរស់នៅតាមសេចក្តីពិត ហើយសេចក្តីពិតក្លាយជាមូលដ្ឋានគ្រឹះនៃអត្ថិភាពរបស់អ្នក ពេលនោះ អ្នកនឹងទទួលបានសេចក្តីពិត និងមានជីវិត ហើយអ្នកនឹងក្លាយជាមនុស្សម្នាក់ក្នុងចំណោមមនុស្សដែលទទួលបានសេចក្តីសង្រ្គោះមិនខាន» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមបន្ទូលរបស់ព្រះ ខ្ញុំបានយល់ ពីមូលហេតុដែលខ្ញុំការពារឋានៈ មុខមាត់ និងទំនាក់ទំនងខ្ញុំ ហើយមិនខ្វល់ពីការងារពួកជំនុំ គឺសំខាន់មកពី ខ្ញុំរងឥទ្ធិពលពីការយកចិត្តមនុស្ស និងពីទស្សនវិជ្ជាខាងលោកិយខ្លាំងពេក។ ខ្ញុំរងឥទ្ធិពលពីគំនិតខាងលោកិយបែបសាតាំង ដូចជា «ការមិននិយាយពីកំហុសរបស់កល្យាណមិត្ត ជួយរក្សាចំណងមិត្តភាពឱ្យបានល្អ និងយូរអង្វែង» និង «រក្សាមិត្តភាពជាមួយមនុស្សដែលអ្នកមិនអាចចៀសផុតបាន»។ ខ្ញុំគិតថា ដើម្បីឱ្យអ្នកដទៃចូលចិត្ត និងសរសើរយើង យើងត្រូវតែសុភាព មានចិត្តល្អ ហើយយើងមិនគួរនិយាយខ្លាំងៗដាក់គេទេ នៅពេលយើងឃើញបញ្ហាអ្នកដទៃ យើងធ្វើជាមើលមិនឃើញទៅបានហើយ យើងមិនគួរហ្មត់ចត់ពេកទេ ឬធ្វើអ្វីឱ្យប៉ះពាល់អ្នកណាឡើយ បែបនេះ គ្រប់គ្នានឹងចូលចិត្តយើងមិនខាន។ ខ្ញុំបានរស់នៅតាមគំនិតយកចិត្តមនុស្សបែបនេះ ហើយពេលខ្ញុំឃើញបង ចេនីន មិនធ្វើការងារជាក់ស្ដែង ខ្ញុំមិនបានលាតត្រដាង ដោះស្រាយជាមួយ ឬបណ្ដេញគាត់ចេញទេ។ ខ្ញុំបានការពារឋានៈ និងមុខមាត់ខ្ញុំ ប៉ុន្តែដោយសារខ្ញុំមិនបានលាតត្រដាងពីបញ្ហាបងចេនីន ឬបណ្ដេញគាត់ឱ្យបានទាន់ពេល ការងារផ្សាយដំណឹងល្អក៏ត្រូវយឺតយ៉ាវ។ ខ្ញុំឱ្យតម្លៃលើកេរ្តិ៍ឈ្មោះ ឋានៈ និងទំនាក់ទំនងខ្ញុំខ្លាំងជាងភារកិច្ចខ្ញុំ ហើយដើម្បីការពារមុខមាត់ និងឋានៈខ្ញុំ ខ្ញុំមិនបានការពារកិច្ចការពួកជំនុំទាល់តែសោះ។ ខ្ញុំពិតជាអាត្មានិយម និងគួរឱ្យស្អប់ពិតមែន។ ការរស់នៅតាមគំនិតយកចិត្តមនុស្សបែបនេះ បានធ្វើឱ្យខ្ញុំកាន់តែមានល្បិចកល វៀចវេរ និងខ្វះភាពជាមនុស្សខ្លាំងឡើង។ បន្ទូលព្រះចែងថា៖ «អ្នកណាដែលដើរផ្លូវកណ្ដាល អ្នកនោះគឺជាមនុស្សមានស្នៀតបញ្ឆោតបំផុត។ ពួកគេមិនធ្វើឱ្យនរណាម្នាក់អន់ចិត្តទេ ពួកគេប្រសប់ខាងនិយាយណាស់ ពួកគេពូកែចាក់បណ្ដោយក្នងគ្រប់ស្ថានភាព ហើយគ្មាននរណាម្នាក់អាចចាប់កំហុសរបស់ពួកគេបានឡើយ។ ពួកគេប្រៀបដូចជាសាតាំងដែលកំពុងរស់នៅអ៊ីចឹង!» («មានតែតាមរយៈការអនុវត្តសេចក្ដីពិតប៉ុណ្ណោះ ទើបមនុស្សអាចដោះច្រវាក់នៃនិស្ស័យពុករលួយចេញបាន» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះស្អប់ខ្ពើមមនុស្សយកចិត្តគេណាស់។ យើងមិនអាចទទួលបានសេចក្ដីពិត ឬបានសង្គ្រោះ តាមការពឹងលើគំនិតយកចិត្តមនុស្សនេះឡើយ។ ពេលដឹងបែបនេះ ខ្ញុំពិតជាភ័យខ្លាចណាស់។ ខ្ញុំដឹងថា ខ្ញុំបានប្រព្រឹត្តអំពើរំលងនៅចំពោះព្រះ ហើយបើខ្ញុំមិនកែប្រែសភាពនេះ និងកែប្រែចិត្តដោយពិតប្រាកដទេ ខ្ញុំមុខជាត្រូវព្រះបោះបង់ និងផាត់ចោលមិនខាន។ បន្ទូលព្រះក៏បានបង្ហាញផ្លូវអនុវត្តន៍មួយដល់ខ្ញុំផងដែរថា នៅពេលដែលខ្ញុំចង់ការពារកេរ្តិ៍ឈ្មោះ និងឋានៈខ្លួន ខ្ញុំគួរអធិដ្ឋានទៅព្រះឱ្យបានច្រើន ទូលសូមទ្រង់ឱ្យប្រទានកម្លាំងដល់ខ្ញុំ រួចធ្វើតាមគោលការណ៍ និងរៀនបំពេញភារកិច្ចខ្ញុំដោយចិត្តស្មោះត្រង់។ បែបនេះ មិនត្រឹមតែផ្ដល់ប្រយោជន៍ដល់ច្រកចូលទៅក្នុងជីវិតបងប្អូនទេ តែក៏ផ្ដល់ប្រយោជន៍ដល់ការងារពួកជំនុំដែរ។ ខ្ញុំបានអធិស្ឋានទៅព្រះថា ខ្ញុំនឹងអនុវត្តសេចក្ដីពិត ធ្វើតាមគោលការណ៍ និងការពារប្រយោជន៍ពួកជំនុំ។

បន្ទាប់មក ខ្ញុំក៏បានអានបន្ទូលព្រះ។ «តាមដានព័ត៌មានអំពីស្ថានភាពរបស់អ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវចំពោះការងារសំខាន់ៗ ហើយផ្លាស់ប្ដូរភារកិច្ចដែលបានចាត់តាំងឱ្យពួកគេភ្លាមៗ ឬដកពួកគេចេញទៅតាមការចាំបាច់ ដើម្បីបង្ការ ឬកាត់បន្ថយការខាតបង់ ដែលបង្កឡើងដោយការប្រើប្រាស់មនុស្សមិនស័ក្តិសម ព្រមទាំងធានាប្រសិទ្ធភាព និងវឌ្ឍនភាពការងារឱ្យបានរលូន» («ទំនួលខុសត្រូវរបស់អ្នកដឹកនាំ និងអ្នកធ្វើការ (៣)» នៃសៀវភៅ «ព្រះបន្ទូល» ភាគ៥ ទំនួលខុសត្រូវរបស់អ្នកដឹកនាំ និងអ្នកធ្វើការ)។ «ការក្ដាប់បានពីស្ថានការណ៍របស់អ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវលើការងារសំខាន់ៗផ្សេងៗ គឺជាការងារដែលស្ថិតនៅក្នុងដែននៃការទទួលខុសត្រូវរបស់អ្នកដឹកនាំ និងអ្នកធ្វើការ។ ដូច្នេះ តើបុគ្គលិកទាំងនេះជានរណា? សំខាន់គឺអ្នកដឹកនាំពួកជំនុំ បន្ទាប់មកគឺអ្នកមើលការខុសត្រូវក្រុម និងមេក្រុមនៃក្រុមផ្សេងៗ។ តើការយល់ដឹង និងក្ដាប់បានពីស្ថានការណ៍ ដូចជាថាតើអ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវលើការងារសំខាន់ៗផ្សេងៗ មានតថភាពសេចក្ដីពិត មានគោលការណ៍ក្នុងការបំពេញការងារ និងអាចធ្វើការងារពួកជំនុំបានល្អនោះ មិនមែនជារឿងចាំបាច់ និងមានសារៈសំខាន់ខ្លាំងទេឬ? ប្រសិនបើអ្នកដឹកនាំ និងអ្នកធ្វើការក្ដាប់បានពីស្ថានការណ៍របស់អ្នកមើលការខុសត្រូវលើការងារផ្សេងៗដែលជាបុគ្គលសំខាន់បានយ៉ាងច្បាស់លាស់ ហើយធ្វើការកែសម្រួលបុគ្គលិកឱ្យបានសមស្រប នោះគឺស្មើនឹងពួកគេបានអនុវត្តការត្រួតពិនិត្យយ៉ាងហ្មត់ចត់ទៅលើការងារនីមួយៗហើយ ហើយវាក៏ស្មើនឹងពួកគេបានបំពេញទំនួលខុសត្រូវ និងភារកិច្ចរបស់ខ្លួនដែរ។ ប្រសិនបើមិនបានធ្វើការកែសម្រួលបុគ្គលិកទាំងនេះឱ្យបានសមស្របទេ ហើយមានបញ្ហាអ្វីមួយកើតឡើង នោះការងាររបស់ពួកជំនុំនឹងរងផលប៉ះពាល់យ៉ាងខ្លាំងមិនខាន។ ប្រសិនបើបុគ្គលិកទាំងនេះមានភាពជាមនុស្សល្អ មានមូលដ្ឋានគ្រឹះនៅក្នុងជំនឿរបស់ពួកគេលើព្រះជាម្ចាស់ មានការទទួលខុសត្រូវក្នុងការដោះស្រាយបញ្ហានានា ហើយអាចស្វែងរកសេចក្ដីពិតដើម្បីដោះស្រាយបញ្ហាបាន ដូច្នេះ ការដាក់ពួកគេឱ្យទទួលខុសត្រូវលើកិច្ចការ នឹងជួយកាត់បន្ថយបញ្ហាជាច្រើន ហើយសំខាន់បំផុតនោះគឹ វានឹងអាចឱ្យកិច្ចការដំណើរការទៅបានយ៉ាងរលូន។ ប៉ុន្តែប្រសិនបើអ្នកមើលការខុសត្រូវនៃក្រុមផ្សេងៗមិនអាចទុកចិត្តបាន មានភាពជាមនុស្សអន់ខ្សោយ មិនប្រព្រឹត្តខ្លួនឱ្យបានល្អ មិនអនុវត្តសេចក្ដីពិត ហើយថែមទាំងអាចបង្កឱ្យមានការបង្អាក់ និងការរំខានខ្លះៗផង នោះរឿងនេះនឹងមានផលប៉ះពាល់ដល់កិច្ចការដែលពួកគេទទួលខុសត្រូវ និងការចូលទៅក្នុងជីវិតរបស់បងប្អូនប្រុសស្រីដែលពួកគេដឹកនាំមិនខាន។ ជាការពិតណាស់ ផលប៉ះពាល់នោះអាចធំ ឬក៏តូច។ ប្រសិនបើអ្នកមើលការខុសត្រូវ គ្រាន់តែបំពេញភារកិច្ចរបស់ពួកគេដោយខ្ជីខ្ជា ហើយមិនយកចិត្តទុកដាក់បំពេញការងាររបស់ខ្លួនឱ្យបានត្រឹមត្រូវទេ រឿងនេះប្រហែលជាគ្រាន់តែបណ្ដាលឱ្យការងារមានការយឺតយ៉ាវខ្លះៗប៉ុណ្ណោះ ពោលគឺវឌ្ឍនភាពការងារនឹងមានការយឺតជាងមុនបន្តិច ហើយការងារនឹងមានប្រសិទ្ធភាពតិចជាងមុនបន្តិច។ ក៏ប៉ុន្តែ ប្រសិនបើពួកគេជាពួកទទឹងនឹងព្រះគ្រីស្ទវិញ បញ្ហានឹងធ្ងន់ធ្ងរជាមិនខាន៖ នេះនឹងមិនមែនត្រឹមជាបញ្ហាដែលការងារមានប្រសិទ្ធភាពតិចជាងមុន ឬគ្មានប្រសិទ្ធភាពជាងមុននោះទេ គឺពួកគេនឹងរំខាន និងបំផ្លាញការងាររបស់ពួកជំនុំដែលពួកគេទទួលខុសត្រូវ ដោយបង្កឱ្យមានការខូចខាតយ៉ាងធ្ងន់ធ្ងរមិនខាន។ ដូច្នេះហើយ ការក្ដាប់បានពីស្ថានភាពរបស់អ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវចំពោះការងារសំខាន់ៗផ្សេងៗ និងធ្វើការកែសម្រួល ឬដកបុគ្គលិកចេញពីតំណែងឱ្យបានទាន់ពេលវេលា នៅពេលរកឃើញថា មាននរណាម្នាក់មិនបានបំពេញការងារជាក់ស្ដែងទេ គឺជាកាតព្វកិច្ចដែលអ្នកដឹកនាំ និងអ្នកធ្វើការមិនអាចគេចវេះបានឡើយ។ នេះគឺជាការងារហ្មត់ចត់ និងសំខាន់ខ្លាំងណាស់។ ប្រសិនបើអ្នកដឹកនាំ និងអ្នកធ្វើការ អាចស្គាល់ពីចរិតលក្ខណៈរបស់អ្នកមើលការខុសត្រូវលើការងារផ្សេងៗ និងបុគ្គលិកដែលទទួលខុសត្រូវចំពោះការងារសំខាន់ៗផ្សេងៗ ព្រមទាំងអាកប្បកិរិយារបស់ពួកគេចំពោះសេចក្ដីពិត និងចំពោះភារកិច្ចរបស់ខ្លួន ក៏ដូចជាសភាព និងការបំពេញការងាររបស់ពួកគេនៅក្នុងអំឡុងពេលនីមួយៗ និងនៅដំណាក់កាលនីមួយៗបានទាន់ពេលវេលា ហើយធ្វើការកែសម្រួល និងចាត់ចែងអ្នកទាំងនោះភ្លាមៗទៅតាមស្ថានភាព នោះការងារនឹងអាចដំណើរការទៅមុខយ៉ាងរលូនមិនខាន។ ផ្ទុយទៅវិញ ប្រសិនបើអ្នកទាំងនោះធ្វើរឿងអាក្រក់ៗតាមតែអំពើចិត្ត និងមិនធ្វើការងារពិតប្រាកដនៅក្នុងពួកជំនុំទេ ហើយអ្នកដឹកនាំ និងអ្នកធ្វើការមិនអាចកំណត់ពីបញ្ហានេះឱ្យបានទាន់ពេលវេលា និងធ្វើការកែសម្រួលឱ្យបានទាន់ពេលទេ ប៉ុន្តែរង់ចាំរហូតដល់បញ្ហាធ្ងន់ធ្ងរគ្រប់បែបយ៉ាងលេចឡើង ដែលបង្កឱ្យមានការខាតបង់យ៉ាងធ្ងន់ធ្ងរដល់ការងាររបស់ពួកជំនុំ ទើបខំប្រឹងយកចិត្តទុកដាក់ដោះស្រាយបញ្ហាទាំងនោះ ខំប្រឹងកែសម្រួល កែតម្រូវ និងស្រោចស្រង់ស្ថានការណ៍នោះ ដូច្នេះ អ្នកដឹកនាំ និងអ្នកធ្វើការទាំងនោះ គឺជាមនុស្សចោលម្សៀតហើយ។ ពួកគេគឺជាអ្នកដឹកនាំក្លែងក្លាយសុទ្ធសាធ ដែលត្រូវតែដកចេញពីតំណែង និងជម្រុះចោល» («ទំនួលខុសត្រូវរបស់អ្នកដឹកនាំ និងអ្នកធ្វើការ (៣)» នៃសៀវភៅ «ព្រះបន្ទូល» ភាគ៥ ទំនួលខុសត្រូវរបស់អ្នកដឹកនាំ និងអ្នកធ្វើការ)។ តាមបន្ទូលរបស់ព្រះ ខ្ញុំបានយល់ថា អ្នកដឹកនាំមានកាតព្វកិច្ចពិនិត្យមើលឱ្យទាន់ពេល នូវរាល់ស្ថានភាពរបស់អ្នកមើលការខុសត្រូវ និងបុគ្គលិកសំខាន់ៗផ្សេងទៀតរបស់គម្រោង និងបណ្តេញ ឬប្ដូរអ្នកដែលមិនស័ក្តិសមចេញភ្លាមៗ ពេលរកឃើញ ដើម្បីធានានូវការរីកចម្រើនជោគជ័យនៃគម្រោងរបស់ពួកជំនុំ។ នៅពេលពួកគេដឹងថា អ្នកមើលការខុសត្រូវ អ្នកដឹកនាំ ឬបុគ្គលិក មិនបានធ្វើការងារជាក់ស្ដែង ដែលប៉ះពាល់ និងធ្វើឱ្យការងារពួកជំនុំយឺតយ៉ាវ ពួកគេគប្បីប្រកបគ្នាឱ្យទាន់ពេលជាមួយពួកនោះ ហើយប្រសិនបើពួកគេមិនផ្លាស់ប្ដូរ ហើយមិនស័ក្តិសមនឹងផ្ដល់ការបម្រើទេ នោះត្រូវចាត់តាំងជាថ្មី ឬបណ្ដេញពួកគេចេញឱ្យទាន់ពេល។ ធ្វើបែបនេះទើបមានប្រយោជន៍ដល់កិច្ចការពួកជំនុំ។ ត្រូវរក្សាទុកអ្នកណាដែលស័ក្តិសមសម្រាប់ប្រើ និងបណ្ដេញអ្នកណាដែលមិនស័ក្តិសម ផ្ដល់ការប្រកបគ្នា និងជួយអ្នកដែលត្រូវការឱ្យជួយ ដោះស្រាយជាមួយអ្នកដែលត្រូវការដោះស្រាយជាមួយ បណ្ដុះអ្នកណាដែលស្វែងរកសេចក្ដីពិត។ កន្លងមក បងចេនីនធ្វើការឱ្យតែរួចពីដៃ មិនរែនពុនបន្ទុក គ្មានទំនួលខុសត្រូវក្នុងភារកិច្ចគាត់។ អ្នកដឹកនាំបានប្រកបគ្នាជាមួយគាត់ជាច្រើនដង តែគាត់មិនដែលផ្លាស់ប្ដូរឡើយ។ រឿងនេះប៉ះពាល់ដល់កិច្ចការពួកជំនុំជាខ្លាំង។ ពិតណាស់ គាត់គឺជាអ្នកដឹកនាំក្លែងក្លាយ ដែលមិនធ្វើកិច្ចការជាក់ស្ដែង ហើយត្រូវការបណ្ដេញគាត់ចេញភ្លាមៗ ចំណែកបុគ្គលដែលមានទំនួលខុសត្រូវ ដែលមានភាពជាមនុស្សល្អ ត្រូវធ្វើការបណ្ដុះបណ្ដាល។ បែបនេះនឹងមានប្រយោជន៍ដល់កិច្ចការពួកជំនុំ និងធ្វើឱ្យការងារផ្សាយដំណឹងល្អរីកចម្រើនទៅបានរលូន។ ពេលគិតបែបនេះ ចិត្តខ្ញុំបានជ្រះស្រឡះទាំងស្រុង និងមានពន្លឺ ហើយខ្ញុំបានសន្យានឹងព្រះថា៖ «នៅពេលខ្ញុំជួបប្រទះបញ្ហាបែបនេះម្ដងទៀត ខ្ញុំនឹងអនុវត្តស្របតាមគោលការណ៍ និងបំពេញទំនួលខុសត្រូវ»។ ខ្ញុំក៏បានទូលសូមព្រះឱ្យដឹកនាំខ្ញុំអនុវត្តសេចក្ដីពិតផងដែរ។

ក្រោយមក ខ្ញុំបាននិយាយពីបញ្ហាបងចេនីនជាមួយគាត់ ដោយលាតត្រដាងថា គាត់ជាអ្នកដឹកនាំក្លែងក្លាយ ដែលមិនធ្វើការងារជាក់ស្ដែង។ ខ្ញុំឃើញថាគាត់ខឹងខ្លាំងណាស់ ហើយក៏មិនហ៊ាននិយាយអ្វីទៀតដែរ។ ខ្ញុំគិតថា៖ «ប្រសិនបើលាតត្រដាងបញ្ហារបស់គាត់ នោះទំនាក់ទំនងពួកយើងនឹងធ្លាក់ក្នុងភាពទាល់ច្រក ហើយការគិតល្អរបស់គាត់មកលើខ្ញុំ នឹងត្រូវរលាយអស់»។ ពេលនោះ ខ្ញុំដឹងថា ខ្ញុំកំពុងត្រឡប់ទៅរកផ្លូវចាស់ខ្ញុំវិញហើយ ដូច្នេះ ខ្ញុំក៏អធិស្ឋានទៅព្រះថា៖ «ព្រះអង្គអើយ ខ្ញុំម្ចាស់ចង់អនុវត្តសេចក្ដីពិត និងចង់បំពេញភារកិច្ចខ្ញុំម្ចាស់ ប្រកបគ្នាពីអ្វីដែលខ្ញុំម្ចាស់គួរប្រកបគ្នា ហើយឈប់ខ្វល់ពីមុខមាត់ដែលអ្នកដទៃគិតមកលើខ្ញុំម្ចាស់ទៀត។ សូមប្រទានកម្លាំងដល់ខ្ញុំម្ចាស់ ដើម្បីយកឈ្នះលើចំណងនៃនិស្ស័យពុករលួយនេះផង»។ បន្ទាប់ពីអធិស្ឋានរួច ខ្ញុំបន្តប្រកបគ្នាជាមួយបងចេនីនទៀត ដោយលើកពីបញ្ហារបស់គាត់ម្ដងមួយៗ និងលាតត្រដាងពីកង្វះការងារជាក់ស្ដែងរបស់គាត់។ ពេលនោះទោះគាត់មិនពេញចិត្តក៏ដោយ ចុងក្រោយ គាត់ថា បើគ្មានការលាតត្រដាង និងការរិះគន់ពីខ្ញុំទេ គាត់មុខជាមើលមិនឃើញបញ្ហាខ្លួនគាត់ទេ។ គាត់បានទទួលស្គាល់ថា ខ្លួនគាត់ពុករលួយខ្លាំង ហើយថា គាត់ចង់ផ្លាស់ប្ដូរ គាត់សុខចិត្តទទួលយកគ្រប់យ៉ាង ទោះបីពួកគេចង់ដោះស្រាយជាមួយគាត់យ៉ាងម៉េចក៏ដោយ។ ពេលឮគាត់និយាយបែបនេះ ខ្ញុំពិតជាអរព្រះគុណព្រះណាស់។ ពេលអនុវត្តតាមបន្ទូលព្រះ ទំនាក់ទំនងខ្ញុំមិនបានបែកបាក់ទៅណា ដូចខ្ញុំធ្លាប់គិតឡើយ ហើយខ្ញុំមានអារម្មណ៍ស្ងប់ចិត្ត និងស្រួលចិត្តជាងមុន។ បន្ទាប់ពីបណ្ដេញបងចេនីនរួច យើងជ្រើសរើសបងប្រុសម្នាក់ទៀត ឱ្យមើលការខុសត្រូវការងារផ្សាយដំណឹងល្អ។ គាត់ពិតជារែកពុនបន្ទុកភារកិច្ចគាត់មែន និងដឹកនាំអ្នកដទៃផ្សាយដំណឹងល្អ។ បានមួយរយៈ ការងារដំណឹងល្អ ក៏ចាប់ផ្ដើមមានសន្ទុះវិញ។

